
MATEO 1:1 1 MATEO 1:17

XTIIDZ NDZON DIOS MINE pquiaa
MATEW

1Jesus men ne pxeel Dios ga, lo xtii Abraham, lo xtii David, ga brieequia me. Léé gré
xmengoldoo me nu:
2 Abraham goc pxoz Isaac,
[saac goc pxoz Jacob,
Jacob goc pxoz Juda (bio zla xpééd Jacob),
3Judd goc pxoz Far ni Zar (Tamar brieelé tsieel Judd),

Far goc pxoz Srom,
Srom goc pxoz Aram.

4 Aram goc pxoz Minadab,
Minadab goc pxoz Naasén,
Naasén goc pxoz Salmon.
5 Salméngoc pxoz Booz (Rahab brieelé tsieel Salmon),
Booz goc pxoz Obed (Rut brieelé tsieel Booz),
Obed goc pxoz Isai.
¢[saf goc pxoz rey David,
David goc pxoz Salomén (1€é Salomén ga gop tsieel Uri wnaa ne bionie David).
7 Salomén goc pxoz Roboam,
Roboam goc pxoz Abi,
Abi goc pxoz Asa,
8 Asa goc pxoz Josafat,
Josafat goc pxoz Joram,
Joram goc pxoz Uzi.
9 Uz{ goc pxoz Jotam,
Jotam goc pxoz Acaz,
Acaz goc pxoz Ezequl.
10Ezequi goc pxoz Manasés,
Manasés goc pxoz Amon,
Amon goc pxoz Josi,
1 Jos{ goc pxoz Jeconi (bio zla xpééd Josi).
Len dze ne nac Jeconi mééd, len dze co giieybee zhoo zha Babiloin gré zha Israel, beynie
zho zho Babiloin.
12 Babiloin, ga gol tib xpééd Jeconi brieelé Salatiel,
Salatiel goc pxoz Zorobabel.
13 Zorobabel goc pxoz Abiud,
Abiud goc pxoz Liaquim,
Liaquim goc pxoz Azor.
14 Azor goc pxoz Sadoc,
Sadoc goc pxoz Aquim,
Aquim goc pxoz Liud.
15 Ljud goc pxoz Leazar,
Leazar goc pxoz Matan,
Matén goc pxoz Jacob.
16 Jacob co nagon goc pxoz José, men ne ptsieelnia Marf.
Marf goc xniaa Jesus, Men ne nacle diidz ga cxeel Dios guiaad lo guidzliu.
17 7ig choopchop bdzin lo dii co, dzigoraa brieequia Jesds. Tsiida zho wban desde
Abraham haxta David; stsiida zho wban desde Salomén haxta len dze ne bey zho Babiloin;
stsiida zho wban desde len dze co haxta bdzin dze ne goc me mééd.

Gol Jestis
(Lc. 2:1-7)

18 Znu bzhaac Mari grop José len dze ne ziaadyob gal Jests. Gard ctsieelnia Mar{
loxaque xtiidz me no ne laa me ycaa José, zeene bnabey Espiritu Sant pquialo tib mééd
zdoo me. 19 Zeene bien Joséw, mine been me gocladz me mazd nsaan me Marf; sac sca
rnabey ley ni zienalpaa me mine rnabey ley; per laa me gocladz zhliaanse nzozit me,
sacne racladzd me nriee xquielto Mari. 20 Zhgab co no me, tibaque blulo tib xanjl Dios lo
me lo mcaal.

—]José (xiag David) —réb anjl co—, peet tsienied guic luu, pcaania Mar{ gac me tsieel
luu; sac gon médyeen ne zoney me ga, Espiritu Sant bnabey pquialo win zdoo me.
21 Zeene gal dze ne laa win gal, JESUS cueelé luu win, sca grieelé win sac win csilaa gré
menladz win lo dol.

22 Ga brieequia mine bnee Dios padzeela, zeene bzeet zha ne biadnee xtiidz mew, réb
zho:
23Bii zan to ganle zeene laa tib méédbgui yquiaalo zdoo tib wnaayeen ne gard gnee mgui

lo.
Zeene laa win gal, Emanuel grieelé win.

(Emanuel nac zig nacne rnee ne: Dioszhal ziaad lo ne.)

24 Zeene bna José laa guic me goc tibli; bin me xtiidz anjl co laa me ptsieelnia Mari.
25Laa me wban tipse grop me per ib bgaald me Mar{, haxta bded dze ne laa médyeen co
gol. Bdzin dzew, laa win gol, dzigo bleelé José win JESUS.

2

Giieygan bla zha rac Jests
1Tib guiedz win ne ndxie xtan Judé 1€ Belén, ga gol Jesus. Léétse len dze co zob men
ne lé Herod nac me rey ne rnabey dan co.
Goc palal dzew, laa bla zha ne runbey lo mel ziaad néz ne rlan ngbidz bdzin Jerusalén,

2bnabdiidz zho réb zho:

—;Palo dien no mééd ne gac men ne gnabey ladz to nu, mééd ne griin gol ga? Bdzion

no tib mel néz ne no no, mel co blu lo no laa win gol-le, min co ne ziaad no nu ziaaddzian
no win.
3-4 Gré menguiedz Jerusalén, zeene bin zhow bzee zdoo zho. Laa Herod, riendraa me

zha gun me, bnabey me pcaalsa gré zha ne nac pxoz non, gré zha ne rseed miech ley,
bnabdiidz me lo zho dien pa lo nac diidz gal Men ne nole diidz cxeel Dios guiaad lo
guidzliu ga. 5 Dzigo rébchaa zho lo me:

—Belén, guiedz ne ngab Judé ga none gal men co, sac scale zhobnee lo guits ne pquiaa
zha ne pxeel Dios padzeela biadteed xtiidz me, zeene psiaab me guic zho znu bnee zho:
6 Tel Belén,
niicle ne winraaw lo gré guiedz ne ngab Judé, per nroob nona;
sac gon ga grieequia tib men ne gnabey,
men ne so yquiaanap gré men Israel, ne nac zho zha ne ngab lo naa.

7 Nacne zhliaanse bnabey Herod gocredz gza zha rac co, bnabdiidz me lo zho dien
blapaa dze rac psilo gon zho blan mel co.

8 Blozhse ga, dzigo pxeel me zho Belén, réb me lo zho:

—Ga goltsie goltsieguib mééd co. Zigne gdziel to win, golténiegazh diidz lo naa nu,
zeena ye naa ga gagan naa win.

9 Blozhse sca pso me diidz lo zho, laa zho bio néz stib laa zho zie. Laa mel ne gon zho
brieequia néz ne ziaad zho ga, laa ma neraque lo zho; haxta bdzin ma ngali guic yu ne
no médyeen co, gataa laa ma bléz.

10-11 Zeene gon zho laa mel co bléz ga, per nli rley zho. Bzé€b zho len yu co, gon zho laa
médyeen co no ga grop xniaa win, dzigo pquiitsgzhib zho lo win, bnee zho tib xtiidz zho
lo win. Blozh ga blee zho ncuaane zienie zho lo win, blee zho or, blee zho tiblo yaalnex,
ni tiblo nceit nex rnee zho mirr, bgad zho lo win.

127eene laa gza zha rac co wbi Belén, laa ne nieted zho Jerusalén, stible néz bzhen zho
zey zho; sac bnee Dios lo zho lo mcaal, réb me tsienied zho diidz lo Herod.

13 Laa gza zha rac co zey, zeene glieylulo tib xanjl Dios lo José 1éétse nixguies me, réb
anjl co lo me:

—]José, na zeena guche i pcaanie médyeen qui néz grop xniaa win, golsé néz Egipt, sac
laa Herod yquiaguib win gut me win. Egipt, ga cuéznie to win, na naaque guialnie diidz
lo to zeene laa to gbi ga.

14 Guieel cogazh guche José, pcaanie me médyeen co néz grop xniaa win, laa zho ziese
néz Egipt; 15 ga bléz me haxta bdzin dze ne laa Herod gut. Ga brieequia mine bnee zha
ne biadteed xtiidz Dios padzeela, zeene znu bnee zho: “Néz Egipt no xpééd naa, zeene
bredz naa me.”

Bnabey Herod gut gré méédlas

16 Laa zeene gon Herod wbiredraa gza men rac co nienie zho diidz lo me, per nli bléé
me. Ntseeb rac me, pxeel me zha ne giiey Belén ni gréraa guiedz ne ndxie gax ga, glieygut
zho grése méédbgui yeen ne no gré guiedz co, desde win ne golnéz, haxta win ne rap chop
iz. Tibaque nan me sca ngaa médyeen ne nac Jesus ga niet win, sac blee me cuent zhile
gac chop iz psilo gon gza zha rac co blan mel co. 17 Guielnédox ne bio gré miech co, ga
brieequia mine bzeet Jeremi men ne biadteed xtiidz Dios padzeela, zeene znu réb me:
18 Tib redz nroob ne z&€b len guiedz Rama.
Gré wnaa Judd, zha ne ziaad lo xtii Raquel,
mbanse rac zho, roon zho no zho xquielné xpééd zho;
zha rna zha ne cchoobladz zdoo zho, sac laa xpééd zho gut.

19 Goc palal dzew laa Herod gut, dzigo pxeel Dios tib xanjl me glieynee lo José lo mcaal
zaatne no José néz Egipt, réb me lo José:

20 —josé, guche i, pcaanie médyeen qui néz grop xniaa win, golbire néz Israel stib; laa
zha ne quianal win ga gutle.

21Dzigo brieenie José médyeen co ga grop xniaa win, bio me néz laa me wbire zeynie
win néz Israel. 22 Per zeene bin José 1ééque tib xpééd Herod men ne 1€ Arqueld, men co
biaan xlugar Herod zobnabey xtan Judé, bdzieb José ndzinnie me médyeen co néz co.
Dzigo bneeque Dios lo me lo mcaal tsie me néz Galilé.

23 Gol zho Galilé, bdzinaque zho guiedz Nazaret, ga wbannie zho médyeen co. Ga
brieequia mine bzeet gré zha ne biadteed xtiidz Dios padzeela, zeene réb zho: men
Nazaret guiab miech nac Jesus.

3

Psilo Juan Bautist noseed me miech
(Mr. 1:1-8; Lc. 3:1-9, 15-17; Jn. 1:19-28)
1Len dze ne psilo Juan Bautist noseed Juan miech xtan zha Judé, dan zit ne no me ga;

2rnee me lo zho:
—iGolsaan xquielntseeb to, golnab lo Dios gun me to perdon grétaa dol ne ziyun to;

sac gon laa dze bdzinle laa me csilo gnabey!

3 Lé€ Juan Bautist ga bzeet profet Is4, zeene znu pquiaa me:
Bii zon miech ganle zeene laa tib tsi men z&éb tib dan zit, rnee me:
“Golzhixcuaa néz ne ted men ne rnabey,
golsaan gré guielntseeb ne run to.”

4 Niapse guits lad camell niaa xab Juan, guid nac ncuaane ndxie len me, ni niapse
nguzhanch ni dzin dan row me.

5Nzian gré menguiedz Jerusalén, gré men Judé, gré men ne no gax ro guiubee Jordan,
rriee zho riequiaadiag zho zhiwseed me. ¢ Gré zha ne rxobdol grése xtol zho, dzigo
rchoobnis me zho ro guiubee co.

7 Laa zeene ran me gré zha farisé, zha saducé ne rdzin lo me ga racladz zho ye zho
chobnis, dzigo rnee me lo zho:

—iMiech ngoopdol, masaque nac to zig nac meel! Nan to na lé¢€, loxaque chobnis to
laa to laale lo gré guielnédox ne ziaadyob. & Led scada gon, none zaacse gban to zeena
glu nli dib zdoo to psaan to gré xquielntseeb to. 2 Ni gacniatsde to guiab to loxaque por
nacse to xtii Abraham, laa Dios csilaale to; sac gneli naa lo to ganle telne gacladz Dios,
haxta gré quie zac gnabey me tsaalow miech ne gac zha xtii Abraham. 10 Nanle to ganle,
gré yag nex, zeene rquiad nex low led rruga, rlozh ga rliaala lo gui, ga reca. Scadaa nagon
gdzieelo miech ne gband zigne racladz Dios, sac rrieequia laa me nzhenle xquiibyag me
cchug me yag ne sca nac.

11°Nli tib wrobnisse nu rnedz naalo to, nacsew zig tib sefi, sac 1é€ gdib rluw laa to psaan
xquielntseeb to, laa to bzééb xnéz Dios. Sangue men ne no guiaad ga, mesi Espiritu Sant
gdeed me lo zha ne gliladz me; ni scagaa zha ne gliladzd me, sonéz me zho zaatne nitlo
zho. Ne nligaa tib men non nac me, tel naa peet nond naa, per ni par tib ngundziin ne
glit lab me raguiald naa gac naa. 12 Laa me guiaad zig tib zha ne rbeeguizh zhobxtil, sac
zha co rlozhse runmbe zho zhob, rgotsow zhow, laa paj rielaal zho lo gui, ga reca. Per
gui ne gzéég gré paj ne guiadbee me ga, gdzind dze guiuuw.

Brobnis Jestis
(Mr. 1:9-11; Lc. 3:21-22)
13 Len dze co briee Jests néz Galilé zie me néz ro guiubee Jordan, laa me zie par
cchoobnis Juan me. Bdzin me 4 néd Juan cchoobnis Juan me, réb Juan lo me:
—Léda i gon, naa none guial lo luu cchoobnis luu naa.
15 Dzigo réb me lo Juan:
—Nli scaw, per mazd pchoobnis naa, sac gon ib nonguiela dziuun ne mine rnabey Dios.
Dzigoraa pchoobnis Juan me. 16 Laa me zieriee lo nis zeene laa zhan gbaa bzhial,
gonpaa me zig rlu tib palom rlu Espiritu Sant laa me ziad-zé€b bdzin me guic me, 17 ni
blu z&€b tib tsi men co néz gbaa rnee me:
—Xpééd naa gon nac men qui, rleynie naa me, men nziuu nac me lo naa.

4

Gocladz mendox niungiiet ma Jesus
(Mr. 1:12-13; Lc. 4:1-13)
1Zeene blozh brobnis Jesus, dzigo giieynie Espiritu Sant me tib dan zit, zaatne guiend
miech; ga gocladz mendox niungiiet ma me niun me mine racladz ma.
2 Zeene goc choo ngbidz choo guieel no me dan co ni tib 1é peet rowd me, laa me
pcaabedz 3 hor co bdzin mendox zaatne no me ga, réb ma:
—Telne nli Xpééd Dios nac luu, bnabey tsaalo gré quie rii ncuaane gow luu.
4Dzigo pquiab me réb me lo ma:
—Znu zhobnee lo Xtiidz Dios: “Niapse por xtiidz Dios mban miech, yquiamband zho
loxaque guielwagwse.”
5 Blozh ga giieynie ma me Jerusalén, blep ma me glaa guic yadoo nroob ne zob lad
guiedz co, ¢ réb ma lo me:
—Telne nli Xpééd Dios nac luu, bringaa nu, benque led znu zhobnee lo Xtiidz Dios:
“Znabey Dios gré xanjl me yquiaanap luu, zha queedz luu, zeena ni tib quie ycaand ni

luu.”
7Pquiab me réb me lo ma:

—Psoladz ganle, noque stib zaatne znu rnee lo Xtiidz Dios: “Bien, Dios nac men ne
rnabey luu, nodne quitnie luu me gnab luu lo me ncuaane nod gun me.”

8 Blozh ga bii glieynie ma me glaa tib guic gui, ga blu ma grése guiedz ne ndxie dib lo
guidzliu lo me, ni blu ma grése ncuaan ndaan ne rap tib tib guiedz co, ° réb ma lo me:

—Bui ganle, grése ncuaan qui gon gnedz naa lo luu telne squiitsgzhib luu lo naa niina,
gunnon luu naa.

10 Horco pquiab me réb me lo ma:

—iBiche lo naa nu mendox! Znu gon zhobnee lo Xtiidz Dios: “Diosse nac men ne
rnabey, mese none gunnon luu, lo me rieguial yquiitsgzhib luu; ni mine rnabey me min
co none gun luu.”

11 Dzigoraa biche ma lo me, dzigo bdzin bla anjl bdeed zho ncuaane dow me.

Psilo Jestis pseed me miech néz Galilé
(Mr. 1:14-15; Lc. 4:14-15)

127eene bin Jesus laa Juan biab ladzguiib, dzigo briee me ga giiey me néz Galilé, guiedz
ne 1é Nazaret.

13 Zhisaque goca, brieeque me ga giiey me Capernaum tib guiedz ne ndxie gax ro
Nisdoo Galilé, zaatne nac xtan zha xtii Zabuldn ni zha xtii Neftali. 14 Ga brieequia mine
bzeet Isd (men ne pxeel Dios padzeela biadnee xtiidz me), zeene psiaab Dios guic Is4 réb
[sa:

15 Grése menzit ne ndxie xtan Galilé,
néz dan ro guiubee Jordan, gax ro Nisdoo Galilé, zaatne gocchen Zabulén ni Neftali;

16 miech ne no lo ncow nac zho,
per niina tib biini nroob biab lo zho.

Ladzniale guielgut no zho,
per laa biini co biab lo zho par griee zho ga.

17 Ga psilo Jesus pseed me miech, rnee me lo zho csaan zho xquielntseeb zho, gbig zho
lo Dios, sac laa dze ne csilo gnabey Dios ziaadgaxle.

Bredz Jestis tap ngoozme]
(Mr. 1:16-20; Lc. 5:1-11)

18 Len dze co, tib dze zieded Jesus gax ro Nisdoo Galilé gon me chop ngoozmel, tib zho
1€ Simén Pedr, stib zho 1€ Ndrés; grop bets zho 1éétse laa zho noron guiex ne rgaa mel lo
nis. 19 Dzigo bredz me zho, réb me lo zho:

—iGolté golténa] zhits naa! jLaa naa cxel to tsie to stib gooz, tsietop to gré miech ne
sééb xnéz Dios!

20 Horcogazh psan zho guiex ne rgaa mel ga, laa zho ziena] zhits me.

21 Zhisaque bzé me ro nis co, gon me laa Jacob ni Juan (€€ grop xingan men ne 1&
Zebedé ga) no tib len barcw gza pxoz zho, noquiaabdie zho guiex ne rgaa mel; dzigo

bredz me zho. 22 Zigne bredz me zho biaannieque pxoz zho barcw ga, laa zho zienal zhits
me.

Zééb diidz grétaa milagr ne run Jesus

23 Dipse xtan zha Galilé, guiedz ne rdzintaa Jesus rie me gré yadoo ne zob lad guiedz
co rseed me miech Xtiidz Dios, rnee me lo zho zha racladz Dios gban zho, ni runguiac me
gré men rzacné, tel pe guielguiidztaa rzac zho.

24 Te] pa lotaaw zééb diidz scataa run me gré milagr, haxta néz Siria bin miecha.
Nzian gré men co briee ga bdzinnie zho gré zhimguidz zho lo me: no gré men rzacné
co noguitnie mendox, no zho rlan guielguidz gutye, no zho gutoo dipse xcuerp, no zho
rlan gré pe stib guielguidz, nogaa zho rlan gré pe yoob; grése zho beenguiac me zho.
25 Zaatne zieetaa me, miech guizhiu ne nal zhits me, gré zha Galilé, gré zha Decéapolis,
gré zha Jerusalén, gré zha Judé, haxta gré zha ne no stib néz ro guiubee Jordén.

5

Cho nac zha ne wen zie
(Lc. 6:20-23)
1Tib dzew, gon Jesus laa gré miech guizhiu co bdzin lo me, dzigo bzoquia me glaa tib
guic gui win. Ga zob me, bdzin gré xpéédscuel me lo me, 2 dzigo psilo me pseed me zho,
réb me:
3 —iWen zie zha ne rien ib none gbig zho lo Dios, sac ib zdzin zho zaatne rnabey me!
4’{Wen zie zha ne mban rac roon niina, sac schoobladz Dios zdoo zho!

5’1Wen zie zha ndooladz, zha ne zienie guic gban zigne rnabey Dios, sac scaania zho
guidzliu ne gdeed me lo zhol!

6’jWen zie zha ne racladz gun gré mine rnabey Dios, rzac zhow zigne rzac zha ne
rcaabedz, zha ne rnabgaa zhis, sac ible zacnie Dios zho parne grieelo gun zhow!

7’{Wen zie zha ne rquia zdoo miech, sac zigne rquia zdoo zho samiech zho scaque Dios
squia zdoo me zho!

8’iWen zie zha ne mbele zdoo, zha ne biaanmbele lo xtol, sac zanlo zho Dios!

9 iWen zie zha ne noxco zaacse gban miech, tild zho, sac masaque mééd gac zho lo
Dios!

10”:Wen zie zha ne loxaque porne quiayun zho mine rnabey Dios, rquianal miech zho,
sac ible zdzin zho zaatne rnabey me!

11°7ig nac to, zeene csilo gré miech yquiaago zho to, ctsidil zho to, yquiadiidzguizh
zho to loxaque ne rliladz to naa, jwen zie to ga! 12 Nley golco zdoo to, nguiee] golgac,
sac gon tib guielnzaac nroob ne gneedz Dios lo to! Golsoladz ganle, scaque been zho gré
zha ne pxeel me padzeela biadnee xtiidz me.

Nac to zig nac zed, zig nac biini
(Mr. 9:50; Lc. 14:34-35)
13’"Masaque nac to lo guidzliu rii zig nac zed. Nanle to ganle pa lotaa rquiin zed, per
telne nzhida, ;pa dien rquiina? jLé€ gdib rliaala lo guizh, zaatne rded rzé miech rzééni
zhow!
14"Nac to zig tib biini ne noziini lo guidzliu. Grieelod tsongueets to, sac tib guiedz ne
ndxie glaa tib guic gui, grieelod tsongueetsa. 1> Golguien ganle nacd biini parne tsolana,
sinque parne gziiniw lo gré miech ne no len yu. 1 Zaacse sca golgac, mine rquiin min co
golgun, masaque l1ééw gac zig tib biini; zeena zeene gan miech biini co zien zho ganle pa
lotaa men nroob nac Pxoz to men ne no gbaa.
17°Guiabde to togo bod laa naa zia] zialtichee naa ley ne psan Moisés, o grégaa mine
bnee zha ne biadteed xtiidz Dios padzeela; sac led mincod zial naa, sinque laa naa zial
gun naaw zigne no gaca. 18 Gneli naa lo to ganle: Laga niaa guidzliu rii, laga niaa gbaa,
ib none gac mine zhobnee lo ley, mine bneegaa zha ne biadteed xtiidz Dios, ni tib 1€ paat
gdzééda. 1° Gacxe waa zha ne quiits tib ley niicle mine mazdraa wina, ni cseed zho miecha
zigne run zho ga, ib tedsod zha nac zha ne mazdraa win guiaan lo gré zha ne ygaa zaatne
rnabey Dios. Sangue zha ne guna zigne rnabeya, ni cseed zho miech scaque tsienal zhow,
zha cosi nroob gacnon zho lo gré zha ne gdzin zaatne rnabey Dios.
20 'Rso naa diidz lo to sca, zaacse golgac gunde to zigne run gré maistr ley, gré zha

farisé; sac telne tsoxcode to gban to zigne racladz Dios, grieelod gdzin to zaatne rnabey
me.

Nodne gut miech
(Lc. 12:57-59)
21’Led nanle to ganle, no tib ley ne biaan lo xmengol to padzeela, rneew: “Gute luu
samiech luu”; rnabeya zha ne gut samiech, ib none guetaque zho, quizhgazh zho dol co.
22 Sca rnee ley co, per zig nac zha ne gon né rac zdoo ran samiech, rrieequia beetle zho
ga, ye zho rieguial quizh falt co. Zig nac zha ne gnee pe tib diidzné lo samiech, none
gacredz zho lo wxtis zeena gunquizh zho zho dol co; zha ne quiegaa samiech, 1ééque zha
rguib guey zho gabil ga.
23’Gacxe waa tel ziesan to tib gon, per lo pcoogle zo to rsoladz to rdilnie to tib samiech
to, 24 gase golsan gon co, goltsie goltsienabgazh perdon lo zha ne rléé to lo ga, gbireraa
to dzigo gdeed to gon co. 25 Zha ne sca rléénie to, goltsoxco pront golguiaan wen; zeena
tsiezod zho to lo wxtis, sac tel laa zho tsiezo to lo wxtis ib znabey wxtis tso to ladzguiib.

26 Gneli naa lo to ganle grieede to ga, haxtaque lozh quizh to gré dimi ne gnab wxtis lo
to.

Nodne tsonie miech zha ne led tsieeld zho

27’Nanlaque to ganle zha rnee stib ley ne biaan lo xmengol to, rneew: “Zha ne nole
tsieel, zigtaa mguiw zigtaa wnaaw, nodne tsonie zho zha ne led tsieeld zho.” 28 Per zig
nac zha ne gon, ran tib wnaa ni rsilo zho riogui zho tsonie zho wnaa co, laa zho bdiitsle
ley co.

29’Gacxe waa, bziaalo to mine rquiaqui runctal to xtol to, mazd golcueegazha; niicle
tel bziaalo derech tow. Peet nacd nitlo tib 1éque xcuerp to, 1édle dib nacsew tsietsobe
gabil. 30 Laa tel niagaa tow, mine rquiaqui runctal to xtol to, niicle tel nia derech tow,
golchuggazha. Peet nacd nitlo tib nia to, 1édle nitlo to len gabil dib nacse xcuerp to.

Nodne csébtsieel miech
(Mt. 19:9; Mr. 10:11-12; Lc. 16:18)
31’No stib ley znu rnee: “Mgui ne racladz csaan tsieel, zac ctso zho; totsaque gdeed zho
tib guits lo wnaa, zaatne raquiet ne laa zho psaan wnaa.” 32 Per gni naa lo to ganle: telne
quiangobd tsieel zho stib mgui, ni rsébtsieel zho, [é€que zha rguib ga yquianie tsieel zho
stib mgui. Mgui ne ctsieelnia wnaa co, dol ga gun zho, sac gon nole tsieel wnaa co.

Nodne yquidie miech

33Ziyon to ganle zha nac stib ley ne biaan lo xmengol to rneew: “Zha ne gzeet 1€ Dios
par glu zun zho mine bnee zho, yase zeene gdeed zho tib gona, gungaa zho pe tib dziina,
ib none gun zhow.” 34 Per gni naa lo to ganle: nodne sca gzeet to 1€ Dios, per ni gbaa
nodne ne sca gzeet to, sac gon ga nac zaatne zob Dios; 35 per ni guidzliu, sac lo guidzliu
nac zaatne zo ni me; per ni Jerusalén, sac ga nac guiedz nroob ne rnabey me; 3¢ guiaabgaa
to gzeet to guic to. Gunscade to, sac gon zig nac guic to, per ni tib guitsguic to grieelod
csan nquits to, grieelodgaa csan ngas tow. 37 Gacxe waa ncuaane rgobey to zrieelo gun to,
golguiab: “zun naaw”, togo riengaa to grieeloda, golguiab: “grieeloda”; tsode to dieen
cho gzeet to, sac gon led Diosdraa rnabey min co.

Nodne ctsire miech guielné
(Lc. 6:27-36)
38’No stib ley znu rnee: “Tel cuee zho tib bziaalo luu, guiaand luu scase bleeque stib
bziaalo zho, tel cueegaa zho tib lay luu, scaque been blee stib lay zho.” 39 Sangue naa laa
naa rso diidz lo to gon, gunscade to; zha ne gacntseeb lo to, gacndaande to lo zho. Tel
cap zho lo to, tiblise golgac, ib gunde to glisaque nia to.
40°Zha ne tsiezo to lo wxtis, ni lozh ga haxta gla zho xibiaagw to, golsaan giiey zhow
haxta xabnal to goldeed lo zho. 4! Zeene grieequia zha ne gnabey to giiey to xyo zho
tib grol hor, golgiieya, haxta tib hor goltsie gliey tow. 42 Zha ne gnabtaa pe cos lo to,
goldeeda; zig nac zha ne ziadtiin, goldeed ncuaane ziadtiin zho, ctsirede to zho scase.
43’Ziyonle to ganle no zha ne znu rnee: “Zha ne rdzieel xtiidz luu bleynie zho, scagaa
zha ne rléé lo luu, bléénie zho.” 44 Per led scada gon, jnone zaacse gac to lo zha ne rléé lo
to! jZha ne rgodee to, golnab lo Dios gunlay me zho! 4> Zeena sca glu nli xpééd men ne
zob gbaa nac to. Golgan ganle tel me rnabey me rziini ngbidz lo grése miech, zigtaa lo
zha wena, zigtagaa lo zha ntseeba; scaque nisguie me rsiaaba rquiin zho grése zho, rbed
me dien cho ngable lo me, chogaa ngabd lo me. 46 {Gase nasca golwi! Tel loxaque zha
ne ndzieeldiidz to zha cose rleynie to, ;niacxe zgaa to guielnzaac ne gdeed Dios? Haxta
zha ne mazdraa ntseeb run min co. 47 Tel loxaque zha ne nacse menlidz to, lo zha cose
zaacse rnee to, jpe 1éé guielwen ga na rlu to? Haxta zha ne runbeyd Dios run min co.

48 Goltsoxco sca ndzinli golgac, zigne rleynie Pxoz to (men ne zob gbaa) grése miech,
scaque none gun to.

6

Zha ne run xyudar samiech
1’Zeene gun to xyudar samiech to, ib gunde to zaatne ndxiepaa miech ga so to glu
to xquielwen to, par gan zho mine run to. Telne sca gun to, ygaade to guielnzaac ne
gdeed Pxoz to men ne zob gbaa. 2 Gacxe waa, zeene gun to xyudar zha ne guiend pe

yquiin, gooldide tow zigne run gré zha ne rquiaalo rquia zdoo samiech; sac zha co tel
pe ncuaane rgad zho, rzo zho len yadoo, rzo zho ro néz rlozhd yquiaabdzie zhow par
gacnanpaa miecha, zeena zha ne gona guiab zho: jZha wentaa zha qui! jGneli naa lo to
ganle ne sca riannziuu zho lo miech, 1é€le gdib guielnzaac ne ygaa zho gal!

3Golguien sca, zeene gun to xyudar zha ne no tib liaadz, choot lo gzodiidzde tow, per ni
zha ne mazdraa ndzieeldiidz to nodne gacnana. 4 Dzigo scagaa Pxoz to nroob guielnzaac
ne gneedz me lo to, sac tel me grésew ran me.

Zha gzodiidznie miech Dios
(Lc. 11:2-4, 34-36; 12:22-31, 33-34; 16:13)

5’Scaque zeene gzodiidznie to me, gunde to zigne run gré zha ne rquiaalo miech wen
nac zho. Sac tel zha co zeene rzodiidznie zho me, rzo zho zaatne ganpaa miech zho,
zig nac len yadoo, zig nac len guiedz zaatne rded rzé miech. Gneli naa lo to ganle 1ééle
guielnzaac ne ygaa zho ga. ¢ Golguien zeene gzodiidznie to me, golsééb len lidz to dziits
golsioog ro yu, ga golzodiidznie me. Ible tedsod nroob guielnzaac gneedz me lo to, sac
niicle ncuaane mazdraa ngueets zhliaana, ran mew.

7’Ni zeene nozodiidznie to me, gunde to ncuaane nonee to lééw rlozh, 1ééw rsilo zigne
run gré zha ne runbeyd me. Sac zha co rzac zho por nroob diidz gnee zho, por nzian vuelt
gnee zhow dzigo squiaadiag mew. & Gunscade to, sac me ne nac me Pxoz to gardle gnee
to xliaadz to lo me laa me nanle pe nac ncuaane rquiin to. ° Gacxe waa zeene gzodiidznie
to me, znu golnee:

Dios, luu ne nac luu Pxoz no, zob luu gbaa;

luuse nac men ne mazdraa ndzon.

10 Luu nac men ne gnabey no,

mine gnabeytaa luu zigne raca gbaa,

scaque none gaca lo guidzliu nu.

11 Been guielnzaac bneedz ncuaane dioow no nadze.

12Bzhiguiel been no perdon grése dol ne ziodziuun no lo luu,

zigne rdziuun no samiech no perdon gré falt ne run zho lo no.

13 Gdeete luu diidz yquiil mendox no,

been guielnzaac bla no lo ma.

Luu nac men ne rnabey, men ne rap poder, men ne mazdraa nroob. Mine rnab no nu,
ndionpaa no zun luuw.

14’Sca nagon none gnee to. Ni golgona ganle, zha ne gon gun samiech zho perdon tel
pe nactaa falt ne been zho lo zho, scaque Pxoz to men ne zob gbaa, zun me zho perdon.
15 Zha ne gund samiech zho perdon, niicle megaa gund me perdon xtol zho.

16’Stiba, zeene nocuan to nozodiidznie to me, gunmbande to lo to. Sac gré zha ne
rquiaalo miech wen nac zho, sca run zho; zeene nocuan zho xtsiinpaa run zho runmban
zho lo zho par gan miech laa zho nocuan. Gneli naa lo to ganle, zha ne sca run 1ééle
guielnzaac ne ygaa zho ga. 17-18 Gunscade to, nguieel golgac ine golzéé biegw guic to,
golquiib lo to, zeena ni tib choot guiend laa to nocuan, loxaque Pxoz to gacnana, sac
grése ncuaane rac ngueets ran mew. Grése ncuaane rac, me rana, me nac men ne gneedz
tib guielnzaac nroob lo to.

19 Tsienalde to loxaque dien zha gapchen to lo guidzliu rii, sac nac ncuaan lo guidzliu
rii rban ngbaana, rnitlo mxila, haxta noxtseeb guioochena. 20 Mazd goltsoxco ygaa to
guielnzaac ndzon ne no gbaa, sac mine no gbaa, led yed min co guioochen, led yed min
co cuan ngbaan, led yedgaaw gnitlo mxil. 2! Golgona ganle, guielnzaac ne gon gunlo to,
ga glu pa gdzin xalm to, sac zaatne gunlo to guielnzaac co ga nac zaatne gdzin xalm to.

22 Rrieequia nac bziaalo to zig nac tib biini. Telne niapse lo gré ncuaane ndzinli rwi
to, dzigo gdipse xcuerp to no lo guielbiini. 23 Laa telne loxaque lo gré ncuaane nonguield
rwi to, dzigo gdipse xcuerp to no lo guielcow ga. jZha rnazhe lo guielcow co, tel lééque
biini noyac guielcow!

24’Golgona ganle, grieelod gon gleynie to dimi, ni gleynieque to Dios. Ib none telne
Dios rleynie to, me none gleynie to, togo dimigaaw, dimi golleynie.

25’Gacxe waa, gni naa lo to ganle: Tsode to zhgab dien zha gban to lo guidzliu rii, pa
griee pe gow to, pe guie to, pe gacwxabgaa to. Stiba, ;niacxe mazdraa non guielwagw lo
xquielmban to? Xabgaa tow, ;niacxe mazdraa nona lo xcuerp to? 26 Golwi lo gré mguin
ganle, led yed ma rquia gon, led yed ma rquia wlaap, led yed ma rgotsow pe guielgon,
per row ma, sac Pxoz to men ne zob gbaa, men co rdeed ncuaane row ma. Tel to gon,
mazdraa non to lo gré mguin co! 27Ni lalnu paat rquiinda tant tso to zhgab. Telne guiab
to tso to zhgab dien zha gacnool xtse to spalal yeense, ;niacxe zrieelo to gunnool tow?

28°Zig nac lar, ;pe nacne tant tso to zhgab dien pe gacwxab to? Pe rwide to lo gré
guiee ne ganle zééb dan, zha rrooba, led yeda rio zhgab dien zha gacwxaba, per niow

rnaw; 29 gni naa lo to ganle, per ni rey Salomén con gré xab niazh me, blud me scataa
niow.
30’Gase na ganle golwi, niicxe gré guiee dan co na, zna dze zob nguiaw, gzhe widz laaw

bidzle, laaw tsecle, ni scataa niow rgacwxab Diosa, ;pe lel to dzigo ygacwxabd me, niicle
ne squi gard guien to dib zdoo to gnalo to me?

31'Tsode to zhgab sca guiab to: ““;Bay pa griee pe dioow ne, pa griee pe dio ne, pa griee
pe dziaacwxab ne?” 32 Gré miech ne runbeyd Dios, tibaque zhgab co rio zho. Sangue to
golsoladz ganle, Pxoz to men ne zob gbaa, nanle me pe nac gré xliaadz to, 33 me nac
men ne gneedz ncuaane yquiin to, per ib none glo tsoxco to gban to zigne rnabey me.
34 Golguien sca tsode to zhgab dien zha ted to gzhe widz, sac gzhe widz co zhaalaque xco
ne ziaad. Tib tib dze zhaase zhaase zhgab ne ziaadniew.

7

Nodne gzee zdoo ne cho zha rac
(Lc. 6:37-38, 41-42)

1Blozh ga rébchaa me lo zho:

—Golguien, ib gunde to né gac zdoo to zeene ran to ncuaan nonguield ne run stib
miech, sac to tozhal gunquizh zhow; zeena scagaa Dios, gunscad me to. 2 Sac gon tel zha
rzac to samiech to, scasaque sac Dios to.

3’jLéda ga gon tso to lozhd gzee zdoo to dien cho pe run, ni nenda mazdraa mine run
to! 4;Pe ro to glisqui to mine run stib zho, ni te]l mazdraa nac mine run to? 5 jGolguien
sca glude to ncuaane nacde to! Glo goltsoxco ndzinli gac to, dzigo lozh ga zac tsienee to
lo stib zho zha gacndzinli zho.

6 ’Ndzon nac Xtiidz Dios, gdeete tow lo zha ne rlééniew, sac gon rrieequia lo mécw
ga gdeed tow, ib zun zho mine run mécw zacntseeb zho lo to. Naca zig nac quie perl,
gdeete tow lo zha ne rleynieda, sac gon rrieequia lo nguts ga gdeed tow, tel ngutsa niicle
ncuaane mazdraa non glaal zho lo ma, loxaque gzééni maw.

Ncuaane gnabtaa ne zgaa new
(Mr. 1:22; Lc. 6:31, 43-44, 47-49; 11:9-13; 13:24-27)
7’Ncuaane rquiin to, golnaba lo Dios, scagaa me zneedz mew. Golguib tel pe racladz
to, me nac men ne gacnie to gdziel tow. Golcuedzlé me, scagaa me scaania me to. 8 Sac
grése zha ne rbig lo me rnab zho ncuaane rquiin zho, rdeed mew. Zha ne rguib ncuaane

racladz, racnie me zho rdziel zhow. Zha ne rbedzlé me, rcaania me zho.
9°Golwi ganle, zig nac to zeene rnab xpééd to guiet gow win, ;niacxe ziazh to co to tib

quie nia win? 19 Zeene rnabgaa win me], ;niacxe zdeed to tib meel lo win? 11 Led rioxco
to 1é€ niapse ncuaane wen rdeed to lo xpééd to, niicle ne miech ntseeb nac to. Telne sca
rioxco to xpééd to, pelel Pxoz to dzigo, men ne zob gbaa, tsoxcod me to. Ib tedsod grése
zha ne gnab lo me gdeed me ncuaane rquiin zho, zdeed mew.

12°7Zha ne racladz ndzinli gac miech lo zho, none glo zho zaacse gac zho lo miech.
Zigtaa ley ne psan Moisésa, zigtagaa mine bnee gré zha ne biadteed xtiidz Dios
padzeelaw, sca rnabeya.

13-14°Goltsoxco sca tsienal to mine rnabey Dios, niicle ne nac guielmban co zig nac
zeene rzé ne tib néz nia. Zhis zha ne rzééb néz co, per néz co zgaa miech guielmban
ndzon ne rdeed Dios. Sac gon zha ne mban zigne notaa guic zho, rrieequia tib néz nzhen
ga zie zho; ndal miech ne zie néz co, per néz ne nitlo zho ga zie zho.

15 ’Nsin golso lo zha ne gacladz yquidie to gné zho xtiidz Dios noteed zho, niicle
ndooladz rlu zho pale cho gré mécwxiil yeen, per zha ntseeba, masaque nac zho zig gré
coyot blé. 16 Zigne runbey miech tib yag por nex ne rquia low, scaque wen wen golwi zha
nac ncuaane run zho, dzigo ga gunbey to cho nac zho. Sac gon zig nac uv, rquiada lo yag
guiets; niicle guigwgaaw rquiada lo gré Ibé guiets. 17 Tib tib yag nex rdeedsew xnexa.
Tib yag wen, nex wen rquia low; scagaa yag ncuaana, nex ncuaan rquia low. 18 Grieelod
yquia nex ncuaan tib lo yag ne rquia nex wen, ni grieelodgaa yquia nex wen tib lo yag
ncuaan. 1° Gacxe waa gré yag ne rquia nex ncuaan, paat rquiinda, 1é€ gdib rruga, rlozh
ga rzéég zhow. 20 Min co nagon rne naa lo to, zha ne sca guiaad, por ncuaane run zho ga
gunbey to cho nac zho.

21’Gré zha ne rnee noxco zho mine rnabey Dios, no zho lega rneesew. Nenda haxta
rnee zho, naa nac men ne rnabey zho, per gdzind zho zaatne rnabey Pxoz naa. Sac zha
ne nlipaa run mine rnabey me, zha cose gdzin ga. 22 Gal dze co, nzian zha ne grieequia
gné lo naa: “Conque rdziuunbey no luu, blactaa name bio no bionee no Xtiidz luu lo
miech, nzian milagr ne bdziuun no, haxta mendox bdziuncxoon no zeene bzeet no 1é
luu.” 23 Niicle sca gné zho, ib ycaaniad naa zho, sonéz naa zho; sac ni lalnu beend zho
ncuaane ndzinli.

24’Zha ne rquiaadiag mine rne naa, ni rioxco zho rban zhow zigne naca, rrieequia nac
zho ga zig tib zha ndzielguic ne bzaa lidz zaatne nac tib lo quie. 25 Niicle riab guiedox
per peet racd lidz zho, niicle rriee medox, nis naal ne raclo rded zaatne zoba ga, per

rbixcheda.

26"Laa gré zha ne rquiaadiag xtidz naa, ni rioxcod zho gban zhow zigne naca, ziaad gac
zho ga zig tib zha nxen ne giieyzoob lidz zaatne nac tib lo yuzh. 27 Znuse bnitlo lidz zho,
sac zeene biab guiedox, 1o medox ne briee, lo nis naal ne goclo bded zaatne zoba, znuse
bixchew, ni stib 1éw biaand.

28 Zeene blozh bnee Jesus, gré miech ne noquiaadiag ga, per nli rzee zdoo zho gon zho
zha rseed me, 2% sac rlu men rnabey nac me, led yed me rseed miech zig rseed gré maistr
ley.

8

Biac tib mgui ne rlan lepr
(Mr. 1:40-45; Lc. 5:12-16)
1LaaJesus ziad-z&€b cho gui win co, miech guizhiu ne nal zhits me, 2tibaque brieequia
tib mgui ne rlan guiedzdox ne 1€ lepr, wbig me pquiitsgzhib me lo Jesus, réb me:
—Tebaa siguieel luu gunguiac luu naa.
3 Dzigo pxobnia Jesds guic mgui, réb Jesus:
—Zunguiac naa luu. |Niinagazh laa luu guiaanmbe!
Horcogazha laa gré guiedz co bnitlo. 4 Dzigo rébchaa Jesus lo me:
—Bina ganle, choot lo gzodiidzd luu gon zha biac luu; sinque giiey lo pxoz giieysan
gon ne rieguial gdeed luu zigne rnabey ley ne psan Moisés, zeena gan zho ganle laa luu
biacle.

Biac tib zha ne rquia dziin tib lo menguiib
(Lc. 7:1-10)
5 Loxaque bdzin Jesus guiedz Capernaum, laa tib men ne rnabey lo xmenguiib zha
Roma bdzinle lo me, rnab men co gunguiac Jesus tib zha ne quia xtsiin me, réb me:
¢ —Been tib guielnzaac beenguiac tib zha ne rquia xtsin naa, laa zho nix lidz naa ib
gacd grial zho, mban rac zho yoobdox ne rquia zho.
7 Dzigo rébchaa Jesus:

—Peet nacda, na sé naa guio ne gunguiac naa zho.

8 —Coo —réb menguiib co—, rieguiald csodziin naa luu séé luu haxta lidznaa. Nanpaa
naa zrieelo luu nugazh gnabey luu guiac zho. ° Sac zig nac naa no zha ne rnabey lo naa, ni
ron naa mine rnabey zho; scagaa tel guiep naa tib lo zhaguiib ne rnabey naa: “Giliey nu”,
rie zho; rnegaa naa: “Dé nu”, riaad zho; zha ne rungaa dziin lo naaw, mine rnabeytaa naa
zho, run zhow. Scaque luu nagon nanpaa naa zrieelo sca gnabey luu guiac xmoz naa.

10 Zeene gon Jesus sca rnee men co, rley me, réb me lo gré zha ne zienal zhits me ga:

—Lo gré zha Israel, gard gon gan naa tib zha ne squitaa dib zdoo rnalo Dios. 11 Ni
golquiaadiaga ganle, zdzin dze gréle zha zit ne squi gnalo Dios, zha co ygaa sobnie
Abraham, sobnie Isaac ni Jacob zaatne rnabey Dios. 12 Laa gré zha Israel, niicle nac zho
zha ne nac diidz gdzin ga, lel lo ncow néz ley guiaan zho, ga tso zho goonné zho, haxta
gow lay zho lo guielnédox co.

13Blozh ga rébchaa me lo menguiib co:

—Bzé nasca, gocnan ganle zigne bliladzse luu guiac xmoz luu, sca gaca.

Horcogazha laa moz co biac.

Biac xniadzoop Pedr
(Mr. 1:29-34; Lc. 4:38-41)

14 Laa zeene bdzin Jesus lidz Pedr, gon me laa xniadzoop Pedr nix rlan xlé€. 15> Dzigo
bded me zaatne nix zhuz co, zigne bzhen me nia zhuz laa x1éé co bléz. Horcogazh guche
zhuz beenlo zhuz ncuaane dow zho.

16 Ziedzele dzew, laa ngbidz rzééblew, zeene bdzin gré miech co, nzian gré zha ne
nosacsi mendox bdzinnie zho lo me. Grése zho beenguiac me, goctox me lo gré mendox
ne nosacsi zho ga, bencxoon me ma; ni zha ne rlangaa pe stib guielguidz, grése zho
beenguiac me. 17 Ga brieequia mine bzeet Is4, men ne biadteed xtiidz Dios lo miech
padzeela, zeene réb me: “Grése xquielné ne, grése guielguidz ne rziaac ne, me biw.”

Zha ne racladz sééb xnéz Jesus
(Mr. 4:35-41; Lc. 8:22-25; 9:57-62)

18 Zeene gon Jesus scataa ndal miech ne goclo lo me ga, dzigo bnabey me xpéédscuel
me gzhixcuaa zho, sac laa zho no tedquia stib néz ro nisdoo co. 1 Dzigo wbig tib men ne
nac maistr ley lo me, réb maistr co:

—Zaatne tsietaa luu gon, sénal naa zhits luu.

20 Dzigo rébchaa me:

—Gocnana ganle, naa ne nac naa Mgui ne pxeel Dios, peet rapd naa nu, mazd zig nac
gré méz, gré mguin, rap ma zhibliee ma, rap ma zhiptsieez ma; per naa per ni zaatne
gaguies naa quianied naa.

21 Whbigaque stib zha ne rzénalle zhits me, réb zho:

—Ye naa gon sénal naa zhits luu, per bzhiguiel bneedz diidzbey cuéz naa gangazh naa
tsoliu pxoz naa.

22 Pquiab me réb me:

—Dénal zhits naa. Psaan, nzian gré zha gut no, tsow tsiequeets zho samengut zho.

23 Dzigo laa me bzéébnie xpéédscuel me tib len barcw, laa zho zie. 24-25 Laa zho zie lo
nis co, tibaque zeene psilo briee tib medox, masaque rlis me lo nis co, laaw psilo rzééb
len barcw. Dzigo 1ééléd giiey zho giieycuaan zho me, sac 1éétaque nixguies me.

—Ligier ganle —réb zho—, blee mcaal lo luu. {Bui ganle laa ne nitlo lo nis rii, csaand
luu guet ne nu!

26 Dzigo rébchaa me lo zho:

—;Pe nacne squitaa rdzieb to? jGardaque dzigo 1éé gliladz to cho nac naal

Dzigo guche me, bnee me lo me co, bnee me lo nis co cuedzew. Horcogazha bléz me
co, niicle nis cow laaw bredze. 27 Zeene gon zhow, bzee zdoo zho.

—Bay chozhe waa nac men rii —rnee zho—. ;Zha nac ne haxta me, haxta nis ron
xtiidz me?

Men Gadar ne nosacsi mendox
(Mr. 5:1-20; Lc. 8:26-39)

28 Laa zho bdzindze stib néz ro nisdoo co, zaatne nac xtan zha Gadar, zeene brieequia
chop mgui ne nosacsi mendox, bdzin lo Jesus ga. Zha ntseeba, rdzieb miech zho, choot
rdete néz co. Len baa briee grop mgui co bdzin zho ga, 2 nguiedz roptsie zho rnee zho:

—iPeet gund luuno Jesus, psaan no! Rdziuunbey no luu, Xpééd Dios nac luu. Ne nligaa
been guielnzaac csacsid luu no niinaga.

30-31 Zitlaaque ga ndxie tib dzoon nguts notop lag, dzigo bnab gré mendox co lo Jesus

réb ma:
—Telne cuee luu no nu, bzhiguiel bneedz diidz lose gré nguts qui gdziin no.

32 —Niinaga sca goltsie —réb me.
Zigne psaan mendox co grop mgui co, giiey ma bdzin ma lo gré nguts co. Horco psilo

gré nguts co, rquiaa ma corr giieypix ma tib ro yeedox ne quia ro nisdoo co, bliaal ma lo
nis, grése ma gut.

33 Zha ne quianap gré nguts co, gzase zho bzhoon. Giiey zho lad guiedz giieyzodiidz
zho zha goc gré nguts co, ni bzodiidz zho zha biac grop mgui ne nosacsi mendox ga.
34 Grése miech co, briee zho zieso zho. Zeene bdzin zho gon zho laa Jests zo ga, dzigo
bnab zho lo me siguiel me gbi me xtan zho.

9

Biac tib men ne gutoo
(Mr. 2:1-12; Lc. 5:17-26)

1 Dzigo wbiireque bzééb zho len barcw, bdzin zho guiedz Capernaum stib, sac ga nac
zaatne rbéz Jesus len dze co. 2 Zhisaque goc bdzin me, laa zho bdzinniele tib men rzacné
lo me, dipse men co gutoo, ib gacd sé me. Lo yag zhoob me bdzinnie zho me ga.

Zeene gon Jesus dib zdoo gré zha co rnalo zho ne me gunguiac men rzacné co, rébchaa
me lo men rzacné co:

—iNley bloo zdoo luu xin! jLaa naa benle perdon grése xtol luu!

3 Ga zob blalaa maistr ley, zeene gon zho sca bnee me, bza zdoo zho réb zho:
“iQuiaguitnie men qui Dios gon squi rzé xtiidz me!” * Bienga Jesus sca rza zdoo zho,
dzigo rébchaa me:

—Léda i gon squi rza zdoo to. 5 Nli nganda guiab ne lo miech: “Laa naa benle perdon
grése xto] luu”; per grieelod lega guiab ne laa ne gunguiac zho. ¢ Gacnan to sca ganle naa
ne nac naa Mgui ne pxeel Dios, ible rap naa poder par gun naa miech perdon.

Dzigo rébchaa me lo men rzacné co:

—iNiinagazh guche i, bi yag ne bzhoob luu i, zeen bzé!

7 Zigne sca bnee me, laa mgui co bzoli, laa me zey. & Gré miech guizhiu ne ndxie ga,
zeene gon zho sca beenguiac me mgui co, bdzieb zho. Psilo zho rdeed zho xquizh lo Dios,
scataa poder ne bdeed Dios lo me.

Bredz Jesiis Matew
(Mr. 2:13-17; Lc. 5:27-32)
9Blozh ga laa Jesus briee ga. Ro néz zieded me gon me tib men 1é Matew, léétaque laa
men co zob lo mezh zaatne razh dimi ne rey lo zha Roma; sac me rcaania dimi co. Dzigo
bredz Jests me tsienal me zhits Jesus. Ga guso me, laa me zienal.
10 Bded ga giieynie me Jesus tib wagw lidz me. Gré zha ne rcaania dimi ne razh lo zha
Roma, gré zha ne z€€b diidz nac zha ntseeb, tipse brenie Jests zho gré xpéédscuel me.
11 Blalaa zha farisé, gon zho sca tipse zobnie me gré zha co, bded ga, rébchaa zho lo
xpéédscuel me:
—iMod scataa na rownie xmaistr to gré zha ngoopdol, gré zha beed ne nac recaudador!
12Bin Jesus sca quianee zho, dzigo rébchaa me lo zho:
—Nanle to ganle, zha ne run rmed, zaatne no zha rzacné ga rquiin zho, ;niacxe squiin
zho zaatne no zha ne ndip ndaan? 13 Golsoladz ganle znu rnee Dios: “Laa naa racladz

gacndooladz miech, yquia zdoo zho samiech zho, racladzdaxe naa waa guiaad zho dieen
peraa guiaadlogon zho lo naa.” Mazd ganle goltsie, tsow golsob golguien dien zha nacne
sca rnee me. Tel naa, zialguibd naa miech wen, sinque laa naa zialguib gré zha ngoopdol.

¢ Pe nacne rcuand xpéédscuel Jestis?
(Mr. 2:18-22; Lc. 5:33-39)

14 Bdzinaque xpéédscuel Juan Bautist, bnabdiidz zho lo Jesus, réb zho:

—;Pe nac waa ib rcuand xpéédscuel luu? Ni no gré no zha farisé, zhiga zhiga laa no
rcuanle.

15 Pquiab me réb me lo zho:

—Zaatne nadien noyac tib guieltsieel, ;pe niacxe lega csilo gré zha ne ndxie lo Ini tso
zho guielné, ycuan zho, ni ran zho laa mgui ne notsieelnia zo lo zho? Per zdzin dze zeene
laa mgui co gbiche, ni zeene laa dze co gdzin, dzigosi nagon rieguial tso zho guielné,
rieguial ycuan zho.

16 'Ranle to ganle, zha ne rquiaabdie tib 1€ lar, yquiaad zho lar cub lad lar gox, sac zha
ne sca gun paat yquiind wquiaabdie co. Zeene laa lar cub gbe, 1ééque 1ééw gunnat zaatne
nriez lar gox. 17 Scaque tsod zha ne cotsow vin cub tib len guid ne padzeela noquiin, sac
stsiez nziu cuba; dzigo niicle guid cow, niicle nziugaaw laaw nitlo ga. Gacxe, tel nziu cuba
none len guid cubaque tsotsowa.

Brieeban tib médwnaa yeen
(Mr. 5:21-43; Lc. 8:40-56)

18  gétaaque sca quianee Jesus lo xpéédscuel Juan Bautist, zeene bdzin tib mgui ne nac
zha non yadoo. Zigne bdzin me pquiitsgzhib me lo Jesus, réb me:

—Been tib guielnzaac sé luu guio ne lidz naa. Laa tib xpédwnaa naa blozh niina, per
nanpaa naa telne cxobnia luu guic win, zbeeban luu win.

19 Dzigo bio Jests néz zienal me zhits men co, gza xpéédscuel me. 20 Lad gré miech
ne zienal ga, lad co no tib men wnaa, gocle tsiipchop iz rlan me tib guielguidz, rzac me
zigne rzac gré men wnaa gzob méé, tibaque rlan mew ib rbézda.

Ga zie me, zeene wbig me néz zhits Jesus, bzhen me ro lar ne mbix Jesus, 2! sac tibaque
glieynie guic me, ziac me totsaque ygaa xab Jesus nia me. 22 Dzigo wbire lo Jesus, dze bui
Jesus lo me.

—Xin —réb Jestis—, peet tsienied guic luu. Laa luu biac sacne bliladz luu naa.

Gataa laa wnaa co biac lo guielguidz co.

23 Laa zeene bdzin Jesus lidz men rnabey co, laa zha ne rool ndxiele, noquiaa zho gré
di ne rac lo ngutoo, gréraa zha ne ndxie ga, nguiedz zééb tsi zho roon zho, tib ruid ne
rac. 24 Dzigo rébchaa me lo zho:

—Golriee néz ley, sac gon gute mééd qui, nixguiesse win.

Zha ne rléé, zha ne rzhidzniegaa me, laa zho briee ley. 25 Dzigo laa me bzééb len yu
zaatne nix mééd co, bzhen me nia win. jHorcogazha laa win guche!

26 Grése guiedz ne ndxie dib gax ga, gocnan miech scataa milagr nroob ne been me,
bleeban me mééd co.

Biac chop zha ne rold lo ni tib zha ngop
27 Zeene laa Jests wbi ga, néz zie me brieenal chop zha ne rold lo zhits me, nguiedz
rbedz zho rnee zho:
—iJesus, xingan David, pquia zdoo no!
28 Bdzin Jesus yu ne rbéz me, laa zho wbig lo me. Dzigo rébchaa me lo zho:
—;Dib zdoo to dzigo 1éé rliladz to zrieelo gunguiac naa to?

—Dib zdoo now —réb zho.
29 Dzigo pquiaania me zhits bziaalo zho, ni réb me:

—Mine bliladz to i nasca, laaw gac niina zigne bliladz tow.
30 Horcogazha laa lo grop zha co biac!

Dzigo pso Jesus diidz lo zho choot lo gzodiidzd zho zha biac zho, 3! ni zigne briee zho
ga, laa zho bzodiidzlew. Blozh ga, grése guiedz ne ndxie dib gax ga, gocnan miech scataa
nac milagr ne run me.

32 Loxaque wbi grop zha ne biac lo ga, laa bla zho bdzinlaque, bdzinnie zho tib men ne
nosacsi mendox, psanngop ma men co. 33 Dzigo bencxoon Jesus mendox co, zeene laa
ma bzhoon laa men co psilo bnee. Gré miech guizhiu ne ndxie ga, per nli rzee zdoo zho,
rnee zho:

—iWlaltaa gard dzian ne tib men ne squitaa gun gré milagr qui!

34 Laa gré zha farisé rnee:

—Ma ne rnabey lo mendox nacnie men qui, gane rrieelo runcxoon me mendox.

35 Grése guiedz ne ndxie gax ga, zigtaa guiedz nrooba, zigtagaa guiedz lasa rie Jests
rieseed me miech. Zaatne rdzintaa me, rie me xyadoo zho rnee me lo zho zha racladz
Dios gban zho, ni runguiac me zho tel pe nactaa guielguidz ne rzac zho.

36 Zeene ran me gré miech guizhiu ne rcaalsa lo me, rquia zdoo me zho, sac ran me
mban rac zho guiend cho tib zha ne gacnie zho, rac zho zig gré mécwxiil yeen ne guiend
xbaxtor.

37-38 Tib vuelt haxta réb me lo xpéédscuel me:

—Golnab lo Dios cxeelraa me zha ne gun xtsiin me. Golwi ganle pe zhidaa gré miech
qui, quiambéz zho dien cho gnee Xtiidz Dios lo zho. Masaque nac zho niina, zig tib
guielgon ne golle gliaap.

10

Bzo Jesus zha ne tsienee xtiidz me
(Mr. 3:13-19; Lc. 6:12-16)

1 Blozhse sca bnee Jesus, dzigo bredz me gza tsiipchop zha ne nac xpéédscuel me
ga, bzo me zho tsienee zho Xtiidz Dios lo miech, bdeed me poder lo zho guncxoon zho
mendox zaatne nosacsi ma miech, ni gunguiac zho gré men rzacné.

2-47nu lé gza tsiipchop zha co:

Simén (zha ne rneeque zho Pedr),

Ndrés (bets Simén),

Jacob ni Juan (zha co nac xingan Zebedé),

Lip,

Bartol,

Mazh,

Matew (zha ne ptop dimi ne razh lo zha Roma),
Jacob (xingan Alfé),

Lebeo (zha ne rneeque zho Tadé),

Simén (zha ne no lo partid ne racladz griee zha Roma Israel),
ni Judas Iscariot (zha ne gilieyto Jesus).

Pxeel Jests zha ne tsienee xtiidz me
(Mr. 6:7-13; Lc. 9:1-6)

5Blozhse ga, pso me diidz lo zho zha tsie zho, réb me lo zho:

—Nanle to nagon, tsiede to zaatne no gré zha ne nacd zha Israel, niicle séébde to gré
guiedz ne ndxie xtan zha Samar. ¢ Zaatne no gré zha Israel, gase goltsie; 1é€ gré mécwxiil
ne nonziaab ga.

7’Goltsie, goltsienee lo zho gacnan zho ganle laa dze ziaadgaxle zeene laa Dios csilo
gnabey.

8 'Grése zha ne rzacné, golgunguiac zho; zha ne rlan guiedz lepr, golsanmbe zho;
zaatne nix zha ne gutle, golcueeban zho; gré zha ne nosacsi mendox, golguncxoon ma.
Peet gnabde to lo miech, golguien ganle lega bnedz naa poder qui lo to, bzhiide tow.

9-10 "peet giieyde to, xab tow, lab tow, mine nacwse to, mine quiase ni to, mincose
goltsienie. Giieyde to dimi, per ni tib guiet giieyde to; sac zaatne tsiegun to dziin rii, ib
ga none gneedz zho ncuaane gow to.

11’Guiedz ne gdzintaa to, golguib dien pa lo no tib zha ne ndzinli, dzigo lidz zha co
goltsiebéz, haxta gza dze ne laa to gbi guiedz co. 12 Zeene noguib to pa cuéz to, yu ne tsie
to, zaacse golgac, golquiaabdiuzh zha ne no yu co, 13 golnab gunlay Dios zho. Telne wen
gac zho lo to, zunlay me zho, togo guncasdgaa zho to, dzigo toque gunlay me. 4 Zha ne
sca siguield ycaania to, golrieegazh lidz zho; guiedz ne siguield zho yquiaadiag zho mine
nonee to, golbigazh guiedz co; gollit gré yudie co ni to, gollu lo zho ganle led xtoldraa
to ga tel laa zho nitlo. 15 Gneli naa lo to ganle zeene gal dze ne laa Dios gun xquielwxtis
me, bii léétaa gac guielné ne ygaa gré miech ne bio guiedz Sodom, guiedz Gomorr, 1édle
guielné ro ne ygaa gré miech ne sca siguield ycaania to.

16 'Nsin golso, golguien ganle rrieequia tib mécwxiil yeense nac to, ni laa naa rxe] to
zaatne no gré coyot dox. Ndooladz golgac, niowse golgac lo miech zig rac gré palom,
per scagaa con cuidad goltsie, golgan ganle zha rzé meel. 17 Nligaa nsin golso, sac gon ib
ziezo miech to lo wxtis, ni 1ééque len yadoo ga quin zho to, 8 haxta ziezo zho to lo gréraa
zha nroob ne rnabey. Laa zho guna, loxaque ne nac to zha ne no xnéz naa, ni gagaa nagon
gdeeda diidz gnee to xtidz naa lo gré zha co, ni lo gréragaa miech ne nacd zha Israel.

19°Zeene sca tsiezo zho to lo gré zha rnabey co, tsode to zhgab dien pe gnee to, dien
zhagaa gnee tow; sac zeene sca tsiegala, Dios gneedz diidz ne gnee to. 20 Led tod gnee,
sinque, jzhiEspiritu Pxoz to men ne zob gbaa, men co gnee gal!

21’7]ééniedox miech zha ne no xnéz naa. Zio zha ne 1ééque bets zho, zha ne 1€ééque
pxoz zho, zha ne 1ééque xpééd zho ctsidil zho, tsielo zho zho ladznia zha ne gut zho.
22 Tel to, guiets yag gan miech to, per telne dziits so to tel pe nactaa lo guielné ne ted
to, ib zgaa to tib guielmban ndzon ne gdzindraa dze lozh. 23 Guiedz ne no to, zeene laa
miech csilo yquiaanal] to, golriee ga, goltsie stib guiedz. Gneli naa lo to ganle, niicle stib
guiedz stib guiedz tsie to, gardaque lozh tsieted to gré guiedz ne ndxie Israel zeene gal
dze ne laa Mgui ne pxee] Dios guiaad stib.

24°Golwi ganle zha ne nac méédscuel, tsod zha ne ndziibraa non lo maistr, zha ne
rquiagaa dziin, tsod zha ne nonraa lo zha ne rree zho. 25 Tel zha gun miech maistr, scaque
gun zho méédscuel; tel pe cteed zho bizhuan dziin, mincoque cteed zho zha ne quia dziin.
Gacxe waa peet tsienied guic to, tel pe nactaa ncuaane gnee miech to, sac gon niicxe naa
name ne nac naa Dad, mendox rnee zho nac naa.

26 *Gdziebde to, zdzin dze ne glu ganle cho zienal mine nac diidzli, chogaa zienal
guielntseeb, gal dze co grésew xoobnen.

27°Grése mine rne naa lo to zeene nese rziodiidza, golneew lo miech, haxta glaa guic
yu golso, nguiedz golneew. 28 Gdziebde to miech, golguien ganle no tib men nroobraa,
1é¢é men co nac Dios. Tel miecha, loxaque cuerpse zrieelo zho csacsi zho, sangue Dios,
zrieelo me gnitlo me miech dib xcuerp zho, dib xalm zho len gabil.

29°Nligaa gdziebde to, csaand Dios lega pe gac to. Golwi ganle, zig nac gré mguin niicle
ne rzac miech peet nond ma, haxta chop ma rdeed zho por tib gaay centav; per Pxoz to
gon men ne zob gbaa rsaanladzd me ma, ni tib ma guete telne gdeete me diidz. 30 Pelel
to dzigo csaan me, haxta guits guic tow, grésew ngaba lo me. 31 Gdziebde to sca, golguien
ganle nonraa to lo tib dzoon mguin.

32°Gneli naa lo to ganle, zha ne glu lo miech nacnie zho naa, scaque naa zeen gal dze
co zlu naa lo Pxoz naa men ne zob gbaa, nacnie naa zho. 33 Sangue zha ne ctoladznie naa
lo miech, scaque naa ziep naa lo me runbeyd naa zho.

34”iGuiabde to togo laa naa zia] loxaque par cuin wense miech! Léda gon, ye zial naa
zialgunctil naa zho. 35 Sac zha ne sééb xnéz naa, zléénie xpééd zho zho, tel méédgaaw,
zléénie pxoz zho zho; scaque men wnaaw, zléénie xinzhizh zho zho, zha ne nacgaa
nguzhizha, zIéénie xniaa tsieel zho zho. 3¢ {Lééque menlidz miech gac zha ne gléé gan
zho!

37°Zha ne mazdraa rquia zdoo gléénie pxoz zho zho, gléénie xniaa zho zho, glééniegaa
xpééd zho zho, porne gun zho mine rnabey naa, peet xtsiind zha co par ygab zho xnéz
naa. 38 Scaque zha ne yquia zdoo cueeladz zho zho guiaadnal zho zhits naa, grieelod ygab
zho lo naa. 39 Sac grése zha ne rquia zdoo guielmban ne rap zho lo guidzliu rii, ygaad zho
guielmban ndzon ne gneedz Dios; sangue zha ne cueeladz xquielmban, niicle tel csacsi
miech zho loxaque ne no zho xnéz naa, ib zgaa zho guielmban ndzon co.

40’Niina gon ne squi tsie to, grése zha ne zaacse ycaania to, zaacse gnee zho lo to,
rrieequia naa ga sca ycaania zho; ni zha ne sca ycaania naa, rrieequia men ne pxeelle naa
ga sca ycaania zho. 4! Zha ne cuézlo tib men ne noteed xtiidz Dios lo miech, guielnzaac
ne gdeed Dios lo men co, ye zho ygaa guielnzaac co. Zha ne cuézlo tib miech ndzinli,
guielnzaac ne gdeed Dios lo zha co, ye zho ygaaw. 42Ni zha ne gneedz maase tib zhigaque
nis yag lo cho tib zha win ne nac to ne nac to xpéédscuel naa, ib tedsod zdeed Dios
guielnzaac ne tsieguial zho.

11

Zha ne pxeel Juan Bautist
(Lc. 7:18-35)

1Zeene blozh pso Jesus diidz lo gza tsiipchop zha co, dzigo laa zho zie. Blozh ga laa me
brieeque, gliey me gré guiedz ne ndxie gax ga, glieyseed me gré miech co.

23 Len dze co no Juan Bautist ladzguiib, ga no Juan bin Juan zha nactaa gré milagr
ne run Jesus, dzigo pxeel Juan bla xpéédscuel Juan giieynabdiidz zho lo me, dien pe 1&€le
Men ne zééble diidz cxee] Dios lo guidzliu ga nac me, te dzigoraa gdzin men co ye. 4Dzigo
rébchaa me lo zho:

—Gré ncuaane bin to rne naa, grégaa ncuaane gon to run naa, goltsie golzodiidza lo
Juan. 5Ran to ganle gré zha ne rold lo, gré zha ne gacd sé, gré zha ne rlan guiedz lepr, gré
zha ne rcuaat, laa zho riac; haxta gré zha ne gutle, laa zho rrieeban. Xtiidz Diosa, laaw
quiagaaz lo grése zha ne rquiina. Grésew, golzodiidza. ¢ Ni golguiab lo me, dichos zha ne
racchopd guic, sinque tiblique rac zho rliladz zho cho nac naa.

7-8 Zeene laa xpéédscuel Juan zey, dzigo psilo me bzeet me Juan lo miech guizhiu ne
ndxie lo me ga, réb me:

—Zeene giiey to dan ngan co, giiey to lo Juan, ;zha dien giieynie guic to nian to me?
(Pe réb to rlu me zig tib goobgui ne nézrii nézrec rey me, te réb to ye masaque gré lar
niazh ne racw zha non nacw me? Per nanle to ganle zha ne scataa racwxab riod zho dan.
9 Nligaa cho dien giieynie guic to nac me, jte réb to ye tib men ne noteed xtiidz Diosa?
Gacnan to ganle tib men ne noteed xtiidz Dios gon nac me, ni me nac tib zha ne mazdraa
nroob lo gré zha ne ziyun dziin co. 19 Me ga raquiet lo Xtiidz Dios zaatne znu rnee:

Sxel naa tib zha ne tednerga lo luu,

zha co gzhixcuaa néz ne ted luu.

11 Ne nligaa lo grése mgui ne zieded lo guidzliu gard grieequia tib zha ne mazdraa non lo
Juan Bautist; per zha ne gon winraa zaatne rnabey Dios, nonraa zha co lo me.

12’Desde psilo Juan noseed me miech zhapaa racladz Dios gban zho, ni rchoobnis me
zho, hor co psiloque brieequia zha ne rléénie zhiwseed Dios, gacxe waa zha ne nlipaa
rdziebd, zha cose rcaaniaw, rzééb zho xnéz me. 13 Mazd glo tibaque raquiet ne laa men
ne cxeel Dios ga guiaad, zigtaa lo leya, zigtagaa gré zha ne biadteed xtiidz Diosa, bzeet
zhow. Ni niina ne laa Juan biaad, laa men co blanso. 14 Juan gon biaad niina zig no diidz
guiaad L{; golgacnan sca ganle cho nac me. 15 Zha ne racladz guien zho zha nac gré mine
none naa nu, jyquiaadiag zhow!

16-17’Nac gré miech rii, riend zho pe racladz zho. ;Cho ganle run zig run zho? Léé
zho run mine run méédlas ne rio wguit ro néz, niicle rool xcompafier win di nguieel
rieed win, niicle roolgaa zho di ngan, roond win. 18 Sac gon biaad Juan, ran zho rowd
me tel pe ncuaane row zho, ried me ncuaane rie zho, dzigo laa zho rnee mendox nacnie
me. 19 Blozh ga ziaad Mgui ne pxeel Dios, ran zho row me, rie me, laa zho rneeque, lega

rowcho me, lega riecho me, ib riend me cho rtsieelsa me, haxta gré zha ngoopdol, haxta
gré zha yozh ne rtop dimi ne razh lo zha Roma rzénie me. Sca rnee zho, sangue zha ne
rgaa guielbiini ne rdeed Dios, rien zho cho nac zha ne ziaadgun xtsiin me.

Miech ne bzhiguield ncaania xtiidz Jests
(Lc. 10:13-15, 21-22)

20 Blozhse ga, dzigo psilo Jests bzeet me mine ygaa gré zha ne pcaaniad xtiidz me; sac
nzian guiedz ne giiey me niicle gon zho grétaa milagr ne been me, per ib psaand zho
xquielntseeb zho, réb me:

21 —iProbsaxe gré men guiedz Corazin, gré men guiedz Betsaid! Sac gon gonpaa zho
gré poder ne rap Dios, per ib psaand zho xquielntseeb zho. Te] niaca mine nian gré men
guiedz Tiro, gré men guiedz Sidén, gré milagr ne gon zho ben naa, ib ndedsod mban niac
gré zha co nio zho guielné, z€€b nsaan zho xquielntseeb zho, mbig zho lo Dios. 22 Gacnan
zha Corazin, gacnan zha Betsaid sca ganle, gal dze ne gun Dios guielwxtis, |éétaa caxtigw
ne ygaa zha Tiro ni zha Sidén, mazdraa mine ygaa zho. 23 Scaque zha Capernaum,
masaque rzac zho niina zha nziuuraa lo Dios, per gacnan zho ganle haxta guiet lo
ncowdoo ne guey mendox ga guey zho; sac gon tel niaca mine nian zha Sodom gré milagr
ne ran zho noyun naa, ible nsaan zha co xquielntseeb zho, nitlod zho. 24;Gacnan zha
Capernaum ganle gal dze ne gun Dios guielwxtis, 1éétaa caxtigw ne ygaa zha Sodom,
mazdraa mine ygaa zho!

25 Dzigo bzodiidznie Jesus Dios, réb me:

—Dios luu ne nac luu Pxoz naa, luu rnabey gbaa luu rnabey guidzliu, rnedz naa xquizh
lo luu sac gré mine noyun luu nu niina bdeete luu diidz niacnan gré zha raca, sinque laaw
blu luu lo gré zha ne nac zig gré méédlas. 26 Sca quiayun luu, sac ib scale racladz luu gaca.

27Blozh ga réb me lo gré miech ne ndxie ga:

—Grése ncuaane ran to quiayun naa, Dios men ne nac Pxoz naa, me bneedz poder rii
lo naa; sac ib laa me bzo naa, naa guna. Xpééd me nac naa, wen wen runbey me naa,
scagaa naa wen wen runbey naa me. Choot runbeyd me zigne runbey naa me, per zha
ne gacladz naa gunbey me, zunbey zho me.

28°Grése to ne nac to zha ne né noded, rdib rdzag to quiaguib to dien zha guiaanwen
zdoo to, golté lo naa, naa gneedz tib wdziiladz ndzon lo to. 2° Nligaa golbig lo naa,
golténal zhiwseed naa, golgac tib miech tibliladz, tib miech ndooladz zigne nac naa;

zeena gap to descans co. 3% Nacda ncuaane ngan, nacda ncuaane guiab to glébde to gun
tow.

12

Dze ne rdziiladz zha Israel lo dziin
(Mr. 2:23-28; Lc. 6:1-5)

1Len dze coquew, tib dze léétaque dze ne rdziiladz zha Israel lo dziina, bded Jesus
zaatne z€eb zhobxtil gré xpéédscuel me. Ga zie zho rcaabedz zho, dzigo psilo zho ptop
zho mzion co dow zho zhobxtil co. 2 Gon bla zha farisew, dzigo réb zho:

—iLéda i gon noyun to, noguiits to ley i! Golguien ganle dze nda nac dze rii.

3 Pquiabchaa me réb me lo zho:

—;Pe gard glab to zaatne ziaad ganle zha been rey David, tib dze zeene pcaabedz
me gré me zha ne ziegza me, ni zienied zho pe gow zho? 4 Rneew, bzééb me len yadoo
glieynab me guietxtil ne nac gon, downie me gré zha ne ziegza me ga, ni loxaque zha ne
nacse pxoz row guietxtil co, ;pe led bdiitsd me ley ga? 5 Lo xley Moisés name zhobnee
ganle zha haxta dze ne rdziiladz to lo dziin run gré pxoz dziin len yadoo, ni rneeda dol
ga sca run zho. ¢ Golwi ganle zha rats ley par gac dziin len yadoo, ni yadoose ga, gacnan
to ganle lo to nu zo men ne mazdraa non lo yadoo.

7’Rnee Dios lo Xtiidz me, quiambézd me dien peraa gun miech, dien peraa cogon zho
lo me, sinque mine racladz me guien zho yquia zdoo zho samiech zho. Tel niaca mine nli

rien to min co, zien to gdziibdolde to zha ne rapd dol. 8 Gacnan to ganle naa ne nac naa
Mgui ne pxeel Dios, naa rnabey dze rii, nanpaa naa pe nonguie] gac.

Biac tib mgui ne mband tib nia
(Mr. 3:1-6; Lc. 6:6-11)

9 Bded ga, gol stib dze ne rdziiladz zho lo dziina, giiey Jesus len yadoo win ne zob
lad guiedz co. 10Lad gré miech ne ndxie len yadoo co, no tib mgui ne mband tib nia;
porque laa zha farisé bnabdiidzlaque lo me dien pe nonguiela gunguiac me miech dze
ne rdziiladz zho lo dziin. Sca bnabdiidz zho, sac quiaguib zho dien pe yquiaaqui zho me

tsiezo zho me lo wxtis.
1 Dzigo pquiab me réb me lo zho:

—Togase dien, zha run to zeene léétse dze rii rietsobe tib xpécwxiil to tib len blé
nroob, ;led zEééb 1€ rie to riebee to ma? 12 Tel sca rquia zdoo to mécwxiil, jgolguien
ganle mazdraa gon non miech lo tib mécwxiil! Gacxe waa ible nonguiela gun ne xyudar

samiech ne, niicle maase dze nda nac dze co.
13 Dzigo rébchaa me lo mgui ne né nia ga:

—iBzigaa nia luu!

Zigne bzigaa mgui nia mgui, biacgazha, biaana zig nac stib mine ndaantaque ga.

14 Gré zha farisé co, zigne briee zho ga laa zho psilo bnediidz dien zha gdeeda diidz gut
zho Jesus. 15Bien Jesus sca no guic zho, dzigo mazd briee me ga. Miech guizhiu ne zienal
zhits me, grése men rzacné ne zienal ga, beenguiac me zho; 16 per pso me diidz lo zho,
choot lo gzodiidzd zhow.

17 Ga brieequia mine pquiaa Is3, tib men ne biadteed xtiidz Dios padzeela, zeene réb
me:
181 €€ men rii bzooblo naa gun xtsin naa,

rleynie naa me, rzac zdoo naa gré ncuaane run me.

Zded naa zhiEspiritu naa gacnie me,

me nac men ne cxobnen xtidz naa lo grése miech.

19 Tilnied me miech, sedzd yan me lo zho,

sod me ro néz goptsie me.

20 Gré zha ne gzhe gzhele rac, zig tib goobgui ne quiaxweele, zig tib 1é guier ne noyiidiele,
csand me zdoo zho;

zha ne mban rac lo xliaadz zho,

csaand me zho.
Min co tsoxco me, haxta gan me grése miech gacnan mine nac diidzli, ni tsienal zhow.

21 Haxta zeene gan me ye gré zha ne nacdraa zha Israel,
laa zho gnalo me.

Réb zho mendox nacnie Jesus
(Mr. 3:20-30; Lc. 6:43-45; 11:14-23; 12:10)

22 Dzigo giieynie zho tib mgui lo Jests rold lo mgui ni gacdaque gnee mgui, sac nosacsi
mendox mgui. Znuse beenguiac me mgui, gagazh psilo gon mgui, psilo bnee mgui. 23 Gré
miech ne ndxie lo me ga, per nli bzee zdoo zho, rnee zho:

—iBay pe 1éé men qui naye nac Men ne zééble diidz ga cxee] Dios!

24 Zeene gon zha farisé sca rnee gré miech co, rzachaa zdoo zho rnee zho: “Pe Dios
nazho cxeel me, ma ne rnabey lo mendox ma co nacnie me, gane rrieelo runcxoon me
mendox.”

25 Bien Jesus sca rza guic zho, dzigo rébchaa me lo zho:

—iNcuaane gacd gon rnee to! Tel tib wxtis nadien lééque zha ne nacnie zho csilo tilnie
zho, jniacxe zac gnabey zho? Tib guiedza, tel 1ééque zha guiedz co tilnie menladz zho,
led znuse lozh guiedz co; tib diigaa miecha, te] 1ééque zha tilnie menlidz zho, ;niacxe
nitlod dii co? 26 Scaque mendox nagon, telne 1ééque 1é€ ma guncxoon samendox ma, jpe
nale na bnitlo ma! 27 Nana ne squi rnee to Beelzebt nacnie naa gane rrieelo runcxoon
naa mendox, ;zha ne nacgré to dzigo, cho nacnie zho ne ye zho runcxoon ma? Gase

naganle rlu doldox i quiayun to, squi rnee to. 28 Sangue tel naa zhiEspiritu Dios nacnie
naa gane runcxoon naa mendox, ni ga rlu ganle laa Dios psilo quianabeyle nu.

297:Masaque nac mendox zig tib zha ne no xfuers, zha ne gacladz cuee gré ncuaane no
lidz zha co, none cxidoogazh zho zho! 30 Tel mendoxa rléénie ma naa, ni nanle to ganle
zha ne rléé lo ne, gacnied zho ne.

31-32Gacnan to ganle, grése dol ne run miech, gré tel zha rguie zho, rdzibdee zho,
niicle tel haxta gneené zho naa, bii zun Dios zho perdon min co; sangue zha ne gneené
zhiEspiritu me, ib gundraa me zho perdon.

33’Nanle to ganle zig nac yag nex, mine nac yag, min co nac nex ne rdeeda. Tel yag
wena nex wen rquia low, togo yag ncuaangaaw, nex ncuaanaque rquia low. 34 jScaque to
nagon zhin mendox! ;Zha nan to nadien gac to miech wen, tel desde zdoo to ntseeb?
Miech ntseeb to gane squi rzé xtiidz to, sac gon, jgrése diidz ne rriee ro miech, zdoo zho
rzaw! 35 Gacxe waa, zha ne mbe zdoo, niapse diidz wen, diidz ndooladz nac xtiidz zho.
Sangue zha ne ntseeb zdoo, niapse diidz ntseeb, niapse diidzné rrieeche ro zho. 3¢ Ni gal
dze ne gon gun Dios guielwxtis, ib tedsod zunquizh me miech tib tib diidz ntseeb, tib tib
diidzné ne sca rriee ro zho. 37 Sac gon zigne rzé xtiidz zho niina, min co cueequia zho gal
dze co, 0o mincogaa cteedquie zho.

Racladz zha farisé gan zho milagr
(Mr. 3:31-35; 8:12; Lc. 8:19-21; 11:24-26, 29-32)

38 Tib dze wbig zla zha farisé lo Jests gza zho zla maistr ley, réb zho lo me:

—Maestro, racladz no dzian no gun luu tib milagr, milagr ne glu nli Dios pxeel luu.

39 Pquiab me réb me lo zho:

—Nazdpaa ntseeb to, squitaa gocndip zdoo to néz lo Dios, ;jzha nacraa milagr ne
racladz to gan to? 40 Stibaque milagr gon gan to, 1é€ min co gac zeen gal dze ne laa
Mgui ne pxeel Dios, tso len liu tson dze, tson guieel zigne bio Jonds len mel nroob co
tson dze ni tson guieel. 41 Ni gal dze ne gon gun Dios xquielwxtis me, ib steedquie zha
Ninive miech ntseeb ne nac to i; sac gon zeene giieynee Jonas lo zho, grése zho psaan
xquielntseeb zho wbig zho néz lo Dios, laa to néde to gon to diidz niicle ne lo to nu zo
tib men ne mazdraa non lo Jonds. 42 Scaque rein ne bzob néz Saba, steedquie me to gal
dze co, sac tel rein co golwi ganle pa lo guidzliu ne briee me biaadgan me rey Salomén,
biadquiaadiag me gré xtiidz Salomén. Ni to lo to nu zo men ne mazdraa non lo Salomén,
ni ib ronde to xtiidz me.

43 "Telne csaande to xquielntseeb to i gon, low lozh to. Sac to zig bzhaac tib zha ne
psacsi mendox. Zeene briee ma zdoo zho, giiey ma giieyquianzé ma gré dan zit glieyguib
ma dien pa cuéz ma. Gonse ma rdzield zaatne cuéz ma, #4réb ma: “Mazd laa naa gbireque
guia naa zaatne brie naa ga.” Zeene biire ma bdzin ma zdoo zha co, gon ma nroob
lugar no, pale tib yu dets, 45 nacne giieyaque ma giieyxi ma zgadz samendox ma, ma ne
mazdraa ntseeb bléznie ma zdoo zha co. jDzigole mazdraa mban biaan zha co, 1édlegaa
zigne goc zho glo! Scadaa nagon gdzieelo to.

46 Laa me bii noneeque, zeene laa xniaa me ni zha bets me bdzin, racladz zho
gzodiidznie zho me. Per brieelod nzééb zho haxta len yu, sac scataa miech guizhiu ne
ndxie lo me ga. 47 Dzigo réb tib zho lo me:

—Laa xniaa luu gon ni zha bets luu quiambéz luu néz ley, racladz zho gzodiidznie zho
luu.

48 Pquiab me réb me:

—;Xnia naa ye, bets naa ye?

49 Blis nia me, blu me gré xpéédscuel me, dzigo rébchaa me:

—Zha ne gon nac zig zha rii, lé€ xnia naa ga, 1é¢ bets naa ga. 50 jSac grése zha ne run
mine rnabey Pxoz naa men ne zob gbaa, grése zha co nac bets naa, nac bzian naa, nac
xnia naal

Nac Xtiidz Dios zig zhobxtil
(Mr. 4:1-20; Lc. 8:4-15)

1Blozh ga briee Jests giiey me ro nisdoo. Ga zob me, % zeene gon me nzian miech ne
nocaalsa lo me ga, nacne biep me giieysob me tib len barcw zo gax ro nis co, psilo me
pseed me zho.

3-4 Ndal gré ncuaane pseed me zho, per niapse con cuent rnee mew lo zho. L&g tib
cuent ne bzodiidz me ga nu, réb me:

—Tib zha name giiey gon zhobxtil. Zeene laa zho quialaal zhob co, now bliaal gax ro
néz, now bliaal] lad quie, now bliaal len yag guiets. Mine bliaal gax ro néz ga, giiey gré
mguin znuse dow maw. 5 Mine bliaal zaatne nac lad quie, znuse znuse blana, ¢ per zeene
laa lo ngbidz briee, znusaque bgoola, bidzgaw; sac guiend nroob low. 7 Mine bliaal zaatne
nac len yag guiets co, zeene laa yag guiets pxii, bnitlogaw. 8 Sangue mine bliaal zaatne
nac lo liu naal, blana, brooba ni goca; lo tib tib zhob co no zhimziona briee galptsii zhob,
now briee tsongala, nogaaw briee haxta tib gayoow.

9Blozh ga, rébchaa me:

—Zha ne racladz guien mine rne naa nu, yquiaadiag zhow.

10 Zeene laa gré miech co zey, dzigo wbig xpéédscuel me bnabdiidz zho lo me dien pe
nac ne sca niapse con cuent rseed me gré miech. 11 Pquiab me réb me:

—Tel to, Dioszhal rlu lo to zha rnabey me, niicle ncuaane mazdraa ngueetsa; laa gréraa
miech ne gard gbig lo me, grieelod guien zhow. 12 Sac zha ne noxcole dien zha rnabey me,
zdeedraa me guielbiini lo zho guien zhow, laa zha ne noxcoda, mine riense zho, stiche
mew. 13 Sca rseed naa zho parne tsoguic zho zha rnabey Dios, per nac zho niicle nzhial
lo zho rwi zho, per peet rand zho; niicle nzhial diag zho per peet rond zho; ib peet riend
zho. 14 Léé mine nac zho i bzeet Is4, zeene znu réb me:

Nac miech qui, niicle peraa ron zho, per peet riend zho;

niicle rwiraa zho, per peet rand zho.

15 Ne nlipaa miech nad, miech ndip zdoo nac zho,

rrieequia ntse zho diag zho, ntse zho lo zho;

parne peet gond zho, peet gand zho.

Ib riend zho zha gbig zho lo naa, ygab zho xnéz naa, parne csilaa naa zho.

16’Sangue to —réb Jests lo zho—. jDichos to porne rien to pe ran to, ni riengaa to
mine ron to! 17 Blactaa zha ne biadteed xtiidz Dios padzeela, blactaa zha ne giieynal
mine nac diidzli, bzoobladz zho nian zho gré ncuaane ran to niina, per bgaad zho nian
zhow; bzoobladz zho nquiaadiag zho gré ncuaane noquiaadiag to, per bgaad zho nion

zhow.
18°Golquiaadiag sca ganle zha nac xcuent zha ne giiey gon ga. 19 Ro néz ne sca bliaal

zhob co, sca nac palal miech ne riepaa zha ne rienee Xtiidz Dios lo zho, per rioguicd
zhow, rlozh ga rdzinaque mendox, rietiche ma tel palalse mine rien zho. 20 Lad quie ne
bliaal] spalal zhob co, sca nac gré zha ne rley rcaania Xtiidz Dios; 2! per led dib zdood zho
rcaania zhow, gane zeene laa miech rsilo rléé lo zho, laa miech rtsidil zho porne rliladz
zhow, rsaanga zhow. 22 Nogaa zho nac zig nac len yag guiets co. Rquiaadiag zho Xtiidz
Dios, per rsilo zho le] gré ncuaane no lo guidzliu rii mazdraa rionie guic zho, rquidie
gré dimi zho. Gré ncuaan co rioxcoraa zho, laa ne tsonie Xtiidz Dios guic zho, min co
rquiaqui ib rund zho mine rnabey me. 23 Laa liu naal ne bliaal mine scataa goc ga, sca
nac gré zha ne dib zdoo rquiaadiag Xtiidz Dios, rien zho zha naca, ni rban zhow zigne
rnabeya. Rrieequia gré ncuaane run zho, no zho nac zig mzion ne briee galptsii zhob ga,
no zho nac zig mine briee tsongala, nogaa zho nac zig mine briee tib gayoow ga.

Zha nac xquielrnabey Dios
(Mr. 4:30-34; Lc. 13:18-21)

24 Biire pcaalsa miech lo me stib, dzigo psiloque me pseed me zho con stib cuent, réb
me:



MATEO 13:25 21 MATEO 13:51

—Ziaad gac xquielrnabey Dios lo guidzliu rii zig bzhaac tib men ne gon zhobxtil.
Niapse zhob wen, zhob nal gon me, 25 per no tib zha ne rléé lo me, gol tib pcow liu,
horne grése miech nixguies, giiey zho giieylaal zho xmidz guizh ncuaan zaatne gon me.

26Zeene laa zhobxtil co psilo blan mzion, hor coraa blu laa guizh ncuaan co no lada.
27 Gré zha ne quia xtsiin me, zeene gon zhow giiey zho réb zho lo me: “Tebaa gan luu
ganle, dipse lad xoob luu z&€b guizh ncuaan, ;dieen pa brieew gocbniw ga?” 28 Dzigo réb
me: “Rien naa no cho tib zha ne rléé lo naa, zha co been dziin co.”

‘Gocladz zho, hor cogazh nielaadz zhow per bzhiguield me, 2° réb me lo zho:
“Tsielaadzde tow, sac te] glaadz tow niina ye zhobxtil gliaadzniew. 30 Golsaan sca zééba
ga, na zeene laa wlaap gac, hor co gnabey naa zha ne quiits zhob, ctopgazh zhow gdziin
zhow tib lad tseca; lozhraa ga quiits zho zhob, tsasa ga, glansow ro yu.”

31Blozh ga bzeet me midz moxtaz, réb me:

—Nac xquielrnabey Dios zig nac tib midz moxtaz ne ran miech dan rii. Nan to ganle
midz moxtaz nac midz ne mazdraa win, 32 ni tel gacbniw, rrooba ni lééw rroobraa lo
gré guizh ne ran zho ro yu, raca lal tib yag nex, haxta rdzin gré mguin rzhixcuaa ma
zhiptsieez ma lo gré zhicwa.

33 Rébaque me:

—Nac xquielrnabey Dios zig nac ncobi ne rquiaa men wnaa lad ncob ne riaa guietxtil.
Niipaque ncobi riots tson Imud rin, ni dib nacse ncob co rzibe.

34 Grése mine pseed Jesus gré miech co, niapse con cuent bnee mew lo zho. 35 Ga
brieequia mine bzeet zha ne biadteed xtiidz Dios padzeela, zeene réb zho: “Niapse con
cuent cseed naa miech, sca gnee naa lo zho grétaa ncuaane gard gacnan miech wlal ne
bre guidzliu.”

Zha nac xcuent guizh ncuaan co

36 Blozhse bnee Jesus lo gré miech co guey zho, yeque me laa me zey gza xpéédscuel
me. Bdzin zho ro yu, ga bnab zho lo me siguiel me gnee me lo zho dien zha nac xcuent
guizh ncuaan ne bzeet me ga. 37 Dzigo rébchaa me lo zho:

—Golgona sca, znu gon nac cuent co. Rrieequia gon naa ga nac men ne gon zhob co.
38 Liu ne bniaaw ga, nac lo guidzliu, zhobxtil co nac gré miech ne nole xnéz Dios, laa
guizh ncuaan co nac gré zha ne no ladznia mendox. 3 Zha ne giieygan guizh ncuaan co,
1éé mendox ga. Dze lo wlaap co, gac dze ne gun Dios xquielwxtis me, zha ne tsie wlaap
ga, léé anjl ga. 40Ni zigne sca cuee zho guizh ncuaan co lad zhobxtil, gzéég zhow, scapaa
nagon gal dze ne gac xquielwxtis Dios, 4 sxel naa gré xanjl naa tsie zho tsiebee zho gré
zha ntseeb, zha ne sca runctal xtol gréraa miech, lad zha ne no xnéz naa. 42 jGrése zha
ntseeb co, hor co laa zho guey lo guidox ne rieguial zho! Ga tso zho goonné zho, haxta
gow lay zho lo guielnédox co. 43 Laa gré zha ne glieynal mine nac diidzli, zha co gdzin
zaatne rnabey Pxoz naa, masaque zig xbiini ngbidz glu zho ga. jZha ne racladz guiena
yquiaadiag zhow!

44’Ziaad gac xquielrnabey Dios zig tib ncuaan non ne noliu tib lo xcuaa miech. Zha ne
gdziel tib ncuaane sca non, ib tedsod zie zho sto zho grése ncuaane rap zho griee dimi si
zho liu co, parne gunchen zho ncuaan non co.

45’Zha ne rzééb lo xquielrnabey Dios ziaad gac zho zig tib zha ne rzi quie perl mine
mazdraa niazh. 46 Zeene ron zho pa no tib perl co, rto zho grése ncuaane rap zho, rie zho
rzi zhow.

47 ’Nacaque xquielrnabey Dios, zig tib guiex nroob ne rgaa mel niina, zeene rsééb
ngooz mela lo nis gré lose me] rtopa. *8 Rlozhse riodzéw, dzigo rbeequia zhow ro nis,
garaa rzob zho rbe zho gré mel co; ma ne rquiin laa tib chicuid zole rio ma, laa ma ne
rquiind rsééb zho. 4° Scapaa nagon gac miech gal dze ne gun Dios xquielwxtis me, ziaad
gré xanjl me cuee zho gré zha ntseeb lo zha ne no xnéz me, > tsieron zho zho lo guidox
ne rieguial zho. Ga tso zho goonné zho, haxta gow lay zho lo guielnédox co.

51Blozhse ga, réb me lo zho:

—;Pe bien to na zha nac gré mine blozh bne naa lo to nu?

Grése zho pquiab réb zho:

—Bien now.

52Dzigo rébchaa me:

—Tib zha ne rienle zha nac gré ley ne psan Moisés, ni squi guien zho zha nac zhiwseed
Dios mine zialnie naa niina, masaque nac zho zig tib zha gol ne quianie chop lo ncuaan
non lidz zho, quianie zho gré min gol-le ni quianiequegaa zho min cub.

Giiey Jesus ladz me
(Mr. 6:1-6; Lc. 4:16-30)

53 Blozhse sca bzodiidz me gré cuent co lo zho, laa me briee ga zie me néz ladz me.

54Bdzin me ga giiey me yadoo, psilo me pseed me gré miech co. Per nli rzee zdoo zho
ron zho gré mine rnee me, rnabdiidzlsa zho rnee zho:

—;Pazhe waa squitaa pseed men qui? ;Zha nac guielbiini ne squitaa rap me i, ne rnee
miech ndal gré milagr ne run me? 55 Tib zhinse ngurééyag name nac me. Led 1éé xingan
Mari i, bets me name nac Jacob, nac José, nac Simén ni Judas; ¢ gré bzian mew, nu no
zho gré zho. ;Pa dzigo giiey me wseed qui?

571b beencasd zho me, haxta rléé zho lo me. Zeene gon me sca rac zho, rébchaa me lo

zho:
—Zha ne rteed xtiidz Dios, mazd wen rnee miech lo zho stib dan, stib guiedz, 1édle

ladz zho ni menlidz zho ni menladz zho néd gunbey zho.

58 Beend me nzian milagr ga, sac sca ndip zdoo gré miech co ib néd zho nliladz zho cho
nac me.

14

Gut Juan Bautist
(Mr. 6:14-29; Lc. 9:7-9)

1Len dze co bin rey Herod (men ne rnabey Galilé) gré ncuaane run Jesus, sac tel pa
lotaaw z&éb xtiidz me; 2 dzigo réb Herod lo gré zha ne run dziin lo me:

—Rien naa &€ Juan Bautist ga quiayun gré min co, segur brieeban me.

3 Sca rnee Herod sac nanwen me zha been me Juan. Me bnabey bgaa Juan bzoob zho
Juan caden bio Juan ladzguiib, 4loxaque ne rnee Juan lo me nonguielda ga 1ééque Herod{
ptsieelnia me, sac tsieelpaa bets me Lip nac Herodi. 5 Gocladz Herod niut me Juan, per
bdzieb me menguiedz, sac rleynie zho Juan, rien zho xtiidz Dios ziadteed Juan lo miech.

¢ Laa tibtaa dzew, léétaque noyac zhilni Herod dze ne bloozh me stib iz, bded tib
xindzoop Herod{ squi ndxie gré zha ne zobnie me psilo ndzoop biee ndzoop. Bdziladz
me gon me zha biee ndzoop, 7 haxta briee ro me réb me: “Ncuaane gacladztaa luu gnab
luu, znedz naaw.” 8 Per glole pquiil Herodi ndzoop, nacne réb ndzoop lo me: “Mine
racladz naa, xoob guic Juan tib len bandej gneedz luuw lo naa niinagazh.”

9-10 Zeene bin Herod sca réb ndzoop, mbanse rac me; per rdeetraaw diidz niab me
grieeloda, sac grése zha ne zobnie me ga, bin zho réb me zdeed me ncuaane gnabtaa
ndzoop. Dzigo racse me pxeel me zha ne glieychug guic Juan len ladzguiib. 1! Zeene
wbire zho, zhoobse guic Juan tib len bandej bdeed zhow lo ndzoop, dzigo giiey ndzoop
glieydeed ndzoopa lo xniaa ndzoop.

12 Zeene gocnan xpéédscuel Juana, giiey zho giieylis zho me ga giieyqueets zho me.
Blozh ga giieyzodiidz zho lo Jesus zha bzhaac me.

Bguiaan Jesus gaay mil miech
(Mr. 6:30-44; Lc. 9:10-17; Jn. 6:1-14)

13 Zeene bin Jesus sca bzhaac Juan, dzigo briee me ga bzééb me barcw zie me tib zaatne
guiend miech. Per znuse bien diidza, nzian gré guiedz co zha ne gocnana, tib ro nis giiey
zho, glole zho bdzin zaatne no gdzin me ga.

14 Laa me noyet len barcw, zeene blis lo me gon me laa gré miech guizhiu co ndxiele
ga; pquia zdoo me zho, beenguiac me gré mguidz ne zienie zho.

15 Laa dze ziedzelew, wbig xpéédscuel me réb zho lo me:

—Mazd gudz lo gré miech qui guey zho na, zeena guiob tsie zho gré guiedz win ne
ndxie gax i tsiesi zho ncuaane gow zho; sac gon laa dze bdzele.

16 pquiab me réb me lo zho:

—;Pe nacne guey zho squise? To none gdeed ncuaane gow zho.

17Rébchaa zho:
—;Per pe dien yguiaan no zho? Pe rnase gaay guietxtil ni chop mel ne ziaadnie no

nu, lo grétaa miech qui.

18Dzigo bnabey me zho glieynie zho guietxtil co, glieynie zho mel co lo me, 19ni bnabey
me gré miech co bzob zho lo gré guizh nguia ne zé€b ga. Horco bzhen me gza guietxtil co
ni grop mel co, blis lo me néz gbaa, bdeed me xquizh lo Dios. Blozhse bdeed me xquizh,
beengrol me gza guietxtil co, mel co ne, zigse rdeed mew lo xpéédscuel me scase scase
bdiiz zhow lo gré miech co. 20-21 Grése zho dow zho haxta zaatne bieltaa zdoo zho. Miech
tafa, zha bguise rgaa zig gaay mil, nandragaa gré men wnaa, gré méédlas; ni zeene blozh
dow zho, scase ncuaane nroob biaan, biodzé tsiipchop chicuid bio gré guietxtil co, bio
gré mel co.

Rzé Jesuis lo nisdoo
(Mr. 6:45-56; Jn. 6:16-21)

22 7eene blozh ga, bnabey Jesus xpéédscuel me bzééb zho len barcw, zeena zienerga
zho tedquia zho stib néz ro nis co; laa me bii bléz ga, nozonéz me gré miech co. 23Blozhse
bzonéz me zho, dzigo giiey me tib guic gui zob gax ga, giieyzodiidznie me Dios, tipse me
zo ga laa liu pcow.

24 Horco laa barcw ne zie xpéédscuel me ga no lo nis co, ib gacd csééniob zhow, sac
rriee me rtsire mew, nézrii nézrec raca lo nis. 25 Merle guini liuw, tibaque zeene laa me
bdzin zaatne zie zho ga, tib lo nis co ziezé me.

26 Zeene gon zho laa men co sca ziaad-z€ lo nis co, bdzieb zho, broptsie zho rnee zho:

—iTib ndziin i gon ziaad i!

27 Dzigo bnee me lo zho réb me:

—iGdziebde to, naa zia] nu!

28-29 pquiab Pedr réb Pedr:

—Telne luu i ziaad i, bneedz diidz sé naa lo nis glanso naa lo luu i.

—iDé scal —réb me.

Lééléd biet Pedr len barcw, laa Pedr ziezéle lo nis co 30 zeene gon Pedr scataa rlis me
low, bdzieb Pedr. Tibaque zeene bien Pedr laa Pedr nodedquiele low, hor co broptsiedan
Pedr, rbedz Pedr me, tsiebee me Pedr ga.

31Dzigo wbig me bzhen me nia Pedr, bzoli me Pedr lo nis co.

—iAque luu gon Pedr! —réb me—. ;Pe nacne gocchop guic luu? ;Gard gon gliladz
wen luu cho nac naa?

32 Zeene laa me biepnie Pedr len barcw, laa me co bléz. 33 Gréraa zha ne no len barcw
ga, rleynie zho me, rzee zdoo zho rnee zho:

—iNasi nagon ndion no nli Xpééd Dios nac luu!

34 Zeene bdzin zho stib néz ro nis co, zaatne rnee zho Genesaret, ga biet zho barcw.
35 Gré miech co zeene gocnan zho laa me bdzin ga, znuse znuse pxoon zho diidz gréraa
guiedz ne ndxie gax ga. Dzigo briee gré miech co, giieynie zho gré men rzacné lo me,
36 rnab zho lo me siguiel me maase ni xabse me xen gré men rzacné co. Grése zha ne
bzhen ni xab me, biac zho.

15

Ncuaane runctal xtol miech
(Mr. 7:1-23)
1Tib dze, bdzin bla zha farisé ni zla maistr ley ne ziaad néz Jerusalén, lo Jesus; réb zho
lo me:

2 —;Pe nacne dien zienald xpéédscuel luu mine blu xmengol ne, pe nacne zeene laa
zho row, ib rguiibd zho nia zho zigne nopaa tsara?

3Pquiab me réb me lo zho:

—;To waa, pe nacne quiaguiits to xley Dios? Golguien ganle laa ne gun to mine rnabey
Dios zigne naca, lel ncuaane blu xmengol to, min co zienal to. 4Led znu gon rnee lo xley
Dios: “Gon pxoz luu, gon xniaa luu”, ni rneew: “Zha ne quie pxoz, quiegaa zho xniaa zho,
ib none guet zho.” 5Laa to gon rnee to: “Peet nacda gund zho xyudar xmengol zho niicle
no me liaadz, totsaque gdeed zho gon.” ¢ Tib lad rsan to xley Dios, mine blu xmengol to
min co noxcoraa to. 7 jLoxaque guielwquidie qui no to! Rquiaalo to miech wen nac to,
per léépaa mine run to i ga bzeet Isd zeene réb me:

8 Gré miech rii, rquiaalose zho runnon zho naa,

rond zho diidz gun zho mine rnabey naa.

9 Zhlése nac gré ncuaane run zho, rnee zho laa zho riaadgan naa;
sac niapse guicle zho riab gré wseed ne quialu zho lo miech.

10 Dzigo bnee me lo gré miech ne ndxie lo me ga, réb me:

—Golquiaadiag mine gni naa lo to nu, ni goltsoxco guien to zha naca. 1! Golgacnan
ganle, gré ncuaane rdzin zdoo miech, led mincod runctal xtol zho; sinque gré ncuaan
ntseeb ne rza guic zho, diidz ntseeb ne rriee ro zho, min co runctal xtol zho.

12Horco wbig xpéédscuel me, réb zho:

—;Pe bien luu ganle bléé zha farisé gon zho sca réb luu lo zho?

13 Pquiab me réb me:

—Grése yag ne squi beenbnid Pxoz naa men ne zob gbaa, ib none laaw gliaadz zolo
zolow. 14 Golsaan zho, nli zha noseed miech per nac zho zig nac zha ne rold lo. Ni nanle
to ganle, tel tib zha ne sca roldle lo ni xenaque zho nia stib zha ne rand, zaatne nac tib
len blé, ib tedsod grop xcuaa zho tsietsobe ga.

15 Bdedse ga, wbig Pedr lo me réb Pedr:

—Bzhiguiel bné lo no dien zha nac diidz ne né luu ga, ne rnee luu led ncuaane rowd
miech runctal xtol zho.

16 Pquiab me réb me:

—Pe niicle to riendaquew dzigo 16€? 17 ;Pe riende to gré ncuaane row miech, led
mincod runctal xto] zho? Sac gré ncuaane row zho rdzinda len zdoomban zho, zhaa
zaatne rdzina; tib rietedsew xcuerp zho, rlozh ga rrieegaw. 18 Sangue gré diidzné ne rriee
ro zho, zdoomban zho ga rzaw, ni 1é€ min co nac mine runctal xtol zho. 1° Zdoomban zho
nac zaatne rza gré ncuaan ntseeb ne run zho, zig nac:
zeene rio zho gré zhgab yozh,
zeene rut zho samiech zho,
zeene rionie zho zha ne nole tsieel,
zeene rionie zho zha ne nacd tsieel zho,
zeene run zho guielgbaan,
zeene lega rnexuu zho samiech zho,
zeene rneené zho samiech zho.

20 Gré ncuaan ntseeb co nagon nac mine runctal xtol miech, gunctald zho xtol zho niicle
tsard nia zho zigne nacpaa gré zhiwseed mengol.

Biac xpééd tib wnaa zit
(Mr. 7:24-30)
21 Ga briee Jesus, gliey me haxta néz Tiro ni néz Sidén.
22Néz co no me giiey tib wnaa ne ziaad lo xtii zha Canadn lo me, nguiedz z€€b tsi wnaa
co rnab me lo Jesus siguie] Jesus tsiegunguiac tib xpédwnaa me nosacsi mendox. 23 Per
ib pquiabd Jesus lo xtiidz wnaa co, dzigo wbig xpéédscuel me, réb zho:
—Mazd bzhiguie] pquiaadiag mine rnee wnaa qui, bui ganle zha ncuétaa z€€b tsi me
nal me zhits ne.
24 Pquiab Jesus réb me:

—Ziald naa par gun naa xyudar zha zit, sinque laa Pxoz naa pxeel naa par gun naa
xyudar gré zha Israel ne rzac zig gré mécwxiil ne zonziaab lo xbaxtor.

25 Scaque nonee me laa wnaa co wbig pquiitsgzhib lo me.

—Bzhiguiel —réb me—, been tib guielnzaac been xyudar naa.

26 Rébchaa Jesus lo me:

—Nonguielda gon, cob ne guiet ne no nia mééd gdeed new lo mécw.

27 —Nliw, scaw —pquiab wnaa co—, per niicle mécwa name rsaanaque bizhuan ma
rbig ma row ma mine rrieengaa nia mééd.

28 Horco pquiab Jesus réb me:

—iSquiw nagon! jRlu nli dib zdoo luu rnalo luu naa! Gacxe waa mine rnab luu i gun
naa, niinagazh laaw gac.

Horcogazh biac xpééd wnaa co.

Nzian miech ne beenguiac Jesus
(Mr. 8:1-10)

29 Néz co wbi Jesus bdzin me ro Nisdoo Galilé.

Ro nis co no me, miech guizhiu ne pcaalsa lo me. Tib dze gon me scataa nzian miech
co, dzigo giiey me giieysob me tib guic gui win zob gax ga. 30 Ga zob me rdzin gré miech
co rdzinnie zho gré zhimguidz zho lo me, no zho zienie gré zha ne né ni, no zho zienie
gré zha ne rold lo, gré zha ne guiend tib nia, gré zha ne guiend tib ni, gré zha ngop, ni
gréragaa zha ne rlan pe stib guielguidz; grése zho beenguiac me. 31 {Ncuaane gzee zdoo
ne goc ga! Gré zha ne ni tib diidz gard gnee, per nli rley zho laa zho psilo rnee; gré zha
ne guiend tib ni, guiend tib nia, laa ni zho laa nia zho biaan zigne no gaca; gré zha ne
rgob ni, haxta rias zho laa ni zho goc-wen; gré zha ne rold lo, rlozhd gzee zdoo zho gré
ncuaane ran zho. Grése miech ne ndxie ga, rzee zdoo zho, rley zho roolnie zho Dios.

32 Dzigo bredz me xpéédscuel me réb me lo zho:

—Rquia zdoo naa gré miech rii. Nadzele rac tson ngbidz blanso zho lo ne nu, ni na
quianiedraa zho pe gow zho. Telne squise gzonéz naa zho, nend pa lo zie zho néz ycow

zho.
33 Pquiab zho réb zho:

—;Per pe yguiaan ne zho? ;Pa guioxi ne guielwagw ne yquiin grétaa miech qui dan
rii, naca zaatne guiend miech?

34 Dzigo bnabdiidz me lo zho, réb me:

—Bla guietxtil ziaadnie to i?

—Gadzaquew no —réb zho—, ni chop tson mel win.

35-36 Dzigo bnabey me grése miech co bzob zho lo liu. Blozh bzhen me gza gadz
guietxtil co, ni gza mel co, bdeed me xquizh lo Dios; blozhse bdeed me xquizh, zigse
rungrol me guietxtil co scase scase rdeed mew lo xpéédscuel me rguiiz zhow lo gré miech
co; scaque been me gza mel co.

37-38 Grése miech co dow zho haxta zaatne bieltaa zdoo zho. Miech guizhiuw, zha
bguise rgaa zho maase tap mil, nandragaa gré men wnaa, gré méédlas; ni zeene blozh ga
bii biodzé gadz chicuid bio gré mine biaan.

39 Blozhse bnee me lo gré miech co, blozhse bzonéz me zho, dzigo laa me bzééb len
barcw zie ne néz xtan zha Magdal.

16

Gocladz zha farisé niungiiet zho Jesus
(Mr. 8:11-21; Lc. 12:54-56)

1 Magdal no Jesus, bdzin bla zha farisé ni zla zha saducé lo me, gocladz zho niungtiet
zho me dien pe nxind me tib diidz, pe tib ncuaane nonguieldgaa niun me. Rquiaalo zho
rnab zho lo me gun me pe tib milagr, zeena gliladz zho nli Dios pxeel me.

2-3 Dzigo pquiab me réb me lo zho:

—iPe nlipaa rnee to riende to zha nac gré ncuaane noyac len dze rii! Zha zééb dzigo
runbey to pe rlu lo xcow. Zeene ran to rquia xcow nizhnie bdze dze, rienle to guiet stib
dze co zriee lo ngbidz. Sil ne rangaa to quia xcow nizhnie, quia xcow nlaan zhan gbaa,
rienle to guiexoo guiab dze co. 4 Nazdpaa ntseeb to, squitaa gocndip zdoo to néz lo Dios,
;zha rnaraa milagr ne racladz to gan to? Stibaque milagr gon gan to, tib mine gac zigne
bzhaac Jonds.

Blozhse sca réb me lo zho, zoque zho ga, ziega me.

5 Zeene briee zho ga, zoladzd xpéédscuel me ney zho guietxtil ne niow zho. ¢ Lega
nacle psilo me nonee me lo zho, réb me:

—Golguien gon, napaa noyab to lo zhincobi zha farisé, lo zhincobigaa zha saducé.

7 Zeene gon zho sca réb me, rneechaa zho:

—Porne nagon ziaadnied ne guietxtil, gane squi rnee me lo ne.

8 Bien me sca nonee zho, dzigo réb me lo zho:

—iGardaque 1éé guien to cho nac naal ;Pe nacne tso to zhizhgab guietxtil? 9 Ni lalnu
18é peet riende to! ;Pe rsoladzde to zeene gaayaque guietxtil bguiaan ne gaay mil miech,
bla chicuida biaan? 10 Scaque zeene gadzaque guietxtil ni bgaaw dow tap mil miech, ;pe
niicle min co rsoladzdraa to? 1! ;Zha nac dzigo rzac to guietxtil nozet naa? Golguien
ganle zhincobi zha farisé, zhincobi zha saducé ni naa.

12Dzigoraa bien zho led ncobidpaa rzeet me, sinque réb me lo zho gap zho cuidad lo
zhiwseed zha farisé, lo zhiwseedgaa zha saducé.

Bnee Pedr cho nac Jestis
(Mr. 8:27-30; Lc. 9:18-21)

13 Bdzin Jesus néz xtan zha Cesarea de Filipo gré xpéédscuel me, néz co no me
bnabdiidz me lo zho réb me:

—;Cho dien ron to rnee miech nac naa?

14 Pquiab zho réb zho:

—No zho rnee Juan Bautista, no zho rnee Liw, no zho rnee Jeremiw, men ne biadteed
xtiidz Dios padzeela; nogaa zho rnee no cho stib men ne ziadteed xtiidz Diosa zig biaad
zha ne biaad padzeela.

15 Dzigo réb me lo zho:

—;To waa? ;Cho rzac to nac naa?

16 Pquiab Pedr, réb Pedr:

—iLuu nac Men ne zééble diidz ga cxee] Dios! {Xpééd Dios nac luu!

17Dzigo rébchaa me:

—Dichos luu Simén (xingan Jonds) briee diidz qui ro luu, sac gon Pxoz naa men ne no
gbaa, men co bneedz guielbiini qui lo luu, nacda ncuaane cho miech néw lo luu. 18 Ye
naa gon niina laa naa gni ganle cho nac luu, luu nac zig tib quie, ni quie ne gon squi nac
gzhixcuaa naa xyadoo naa; tsod zha ne grieelo gnitlo yadoo co, per ni guielgut gnitloda.
19 Laa naa rzo luu, luu gnee Xtidz naa lo miech zeena gacnan zho zha grieelo ygaa zho

zaatne rnabey Dios; luu gac zig tib zha ne rey liow, tel zha cow, zha zac cxal ro yu, ni zha
zac csiooga.

20 Dzigo pso me diidz lo zho choot lo gneed zho, me nac Men ne zééble diidz ga cxeel
Dios.

Bzeet Jestis zha gun miech me
(Mr. 8:31-9:1; Lc. 9:22-27)
21Len dze co psilo Jesus bzeet me lo xpéédscuel me zha csacsi miech me. Réb me nroob
ncuaane cteed zho me, zeene laa me tsie Jerusalén; gré zha non lo menguiedz, gré pxoz
ne rnabey, gré maistr ley, ible stsidil zho me ni haxta zut zho me; per zeene gac tson
ngbidz gut me, laa me grieeban.
22 Gon Pedr zha rnee me, dzigo bredzaque Pedr me blisqui Pedr lo me dien pe nacne
rnee me laa me guet. 23 Zeene bin mew, zoque Pedr ga, biecw me réb me:

—iBiche lo naa nu mendox! jLoxaque no luu par gungtiet luu naa! Zienied guic luu
mine rnabey Dios, sinque mine rleynie miech, min co zienie guic luu.

24Dzigo bnee me lo zho, réb me:

—Zha ne racladz sééb xnéz naa, none cueeladz zho zho, none 1éb zho guiaadnal zho
mine rnabey naa, niicle tel min co yquiaaqui csacsi miech zho. Nodne yquia zdoo zho
xquielmban zho, 25 sac zha ne yquia zdoo xquielmban, lel znu nitlo zho; sangue zha ne
sca cueeladz xquielmban porne no zho xnéz naa, ib zgaa zho tib guielmban ndzon ne
gdzind dze lozh. 26 Zha ne zienie guic loxaque gapchen, ;pa dien yquiina lo zho, tel 1ééw
yquiaaqui guey zho gabil? ;Niacxe zrieelo gdziib zho dimi, laa zho len gabil? 27 Naa ne
nac naa Mgui ne pxeel Dios, zdzin dze ne gbiire guial naa stib, guialnie naa gré xanjl naa,
glu naa ganle pa lotaa men nroob nac Pxoz naa; dze co gded naa mine tsieguial tib tib
miech, tel zha wban zho. 281b tedsod lo gré zha ne ndxie nu niina, bii no zha ne gan
ganle, zeene laa naa csilo gnabey lo guidzliu rii.

17

Bdzéélo Jestis
(Mr. 9:2-13; Lc. 9:28-36)

1 Goca xoop ngbidz, bredz Jests Pedr, Jacob ni Juan bets Jacob giieynie me zho tib guic
gui glaa.

2 Guic gui co no zho, zeene gon zho laa me bdzéélo. Masaque biinidoo rriee lo me, pale
lo ngbidz; xab mew, per nli rquiabniw, masaque biini ne rrona. 3 Tibaque zeene gon zho
laa Moisés ni Li men ne biadteed xtiidz Dios padzeela, nozodiidznie me. 4 Rdzieb zho, lo
dzeb co briee ro Pedr réb Pedr:

—Maestro, jtebaa zha grieelo guiaan ne nu! Telne racladz luu, na maase gzaa no tson
yu yag xiid nu, tiba cuéz luu, tiba cuéz Moisés, stiba cuéz Li.

5Scaque nonee Pedr, zeene znuse pquia tib xcow ngali zaatne zo zho ga, masaque biini
ne rron Xcow co, lo xcow co bin zho z&éb tsi tib men co, rnee me:

—Léé xpééd naa i gon, rleynie naa me, rzac zdoo naa mine quiayun me. Mine rnee
me, golgona.

¢ Mazdraa bdzieb zho bin zho sca rnee men co, 1ééléd pquiitsgzhib zho haxta bdzin lo
zho lo liu. 7 Dzigo wbig Jesus, pcaannia me zho, réb me:

—Golsoli, gdziebde to.

8 Zeene blis lo zho bui zho, mese zo ga, gondraa zho schop men co.

9Blozhse ga, laa zho wbi ga. Cho gui co ziad-zéébnie me zho, pso me diidz lo zho mine
gon zho ga, choot lo gzodiidzd zhow, nieeda gal dze ne laa me brieeban.

10Dzigo bnabdiidz zho lo me, réb zho:

—;Bay zha nacne rnee maistr ley, glo L{ no guiaad stib, dzigoraa guiaad Men ne zééble
diidz ga cxee] Dios?

11 Rébchaa me:

—Nliw, ible nacle diidz ne glo Li guiadseed miech gon zho xtiidz Dios. 12 Ni gacnan
to ganle laa me biaadle, per beenbeyd miech me, lel psacsi zho me been zho me mine
gocladztaa zho; ni ib tedsod gon, scaque csacsi zho Mgui ne pxeel Dios.

13 Zeene blozh sca réb me, dzigo bien zho Juan Bautist ga rzeet me.

Biac tib mééd ne nosacsi mendox
(Mr. 9:14-29; Lc. 9:37-43)

14 Zeene blozh biet zho cho gui co, gon zho miech guizhiu ndxie ga quiambéz Jesus.
Lad co briee tib mgui, wbig me lo Jesus, pquiitsgzhib me lo Jests, réb me:

15 —Laa naa rnab lo luu, bzhiguiel beenguiac xpééd naa, nrooble nosacsi guidz gutye
win. Blactaa ziyobe win lo gui, ziyobe win lo nis ne. 16 Blansonie naa win lo xpéédscuel
luu nu, per rrieelod zho gunguiac zho win.

17 Dzigo rébchaa Jesus lo xpéédscuel me:

—iPe na squitaa miech ntseeb nac to, ib néde to gnalo to Dios! ;Palal tiemp ne so naa
gne naa lo to? jNcuaane cxecwdraa naa lo to squi nac to! jGolténie mééd qui nu!

18 Dzigo goctox Jesus lo mendox ne nosacsi mééd co, bencxoon me ma, hor cogazh laa
mééd co biac.

19 Haxta wbiraa zho ga, wbig zho lo me bnabdiidz zho dien pe nacne brieelod zho
niuncxoon zho mendox ne nosacsi mééd co. 20-21 Dzigo rébchaa me:

—Brieelode to niuncxoon to ma, sacne rnalode to Dios. Tel niaca mine rnalole to Dios
siquier palal yeen, gzoob ne siquier lal tib midz moxtaz, niicxe ncuaane mazdraa ngan
gnab to lo me, zun mew; tsod ncuaane grieelod gun to.

Bzeet Jesuis laa miech csacsi me
(Mr. 9:30-32; Lc. 9:43-45)

22 Xtan zha Galilé no zho, tib dzew réb me lo zho:

—Naa ne nac Mgui ne pxeel Dios, ib znaaz miech naa, 23 haxta zut zho naa; per zeene
gac tson ngbidz gut naa, zriebaan naa.

Zeene bin zho sca rnee me, bio zho guielné, mbanse rac zho.

24 Bdzin me guiedz Capernaum, loxaque bzééb me lad guiedz, laa zha ne rtop dimi ne
razh yadoo wbigle lo Pedr, bnabdiidz zho dien pe rguizh me dimi co. Pquiab Pedr réb
Pedr lo zho:

25 —Rguizh mew, ;jpe nacne quizhd mew?

Zeene bdzin zho len yu ne rbéz me, gardle guiab Pedra lo me, glole me bnabdiidz réb
me lo Pedr:

—Zig nac dimi ne razh lo men ne nac rey dien, ;pe ye xpééd me rguizha, te loxaque
zha zit rguizha ye?

26 pquiab Pedr réb Pedr:

—Zha zitse rguizha.

—Nligaa sca naca —réb Jestis—. Zha ne nac mééd nodne quizh zho, 27 per par guiabd
zho rdziond ne diidz, gliey glieyron xanzuel luu lo nis. Mel ne glopaa ygaa low, bzhen
ma pxal ro ma, ga gdziel luu dimi; dimi co giieynie bdiizh mine no dizh ne grop ne.

18

;Cho nonraa?
(Mr. 9:33-37, 42-48; Lc. 9:46-48; 15:3-7: 17:1-3)

1 Len dze co bnabdiidz xpéédscuel Jesus lo me, dien cho tib zho gac zha ne mazdraa
gacnon lo gré zha ne no xnéz Dios.

2Dzigo bredz me tib méédbgui win, bzo me win glowtaa lo zho, 3 réb me:

—Gneli naa lo to ganle, telne csaande to xquielntseeb to, telne gacnguudzladzde to,
gac to zig méédwin rii, per ni xnéz Dios grieelod sé€b to. 4 Zha ne racladz gac zho zha
non, none gac zho tib miech ndooladz, none gac zho zig tib méédlas. 5 Miech ne gacnie
zha ne sca nac, zha ne rleynie naa, rrieequia naale ga racnie zho.

6’Per miech ne yquiil zho gunctal zho xtol zho, jprobsaxe zha co! Mazd zhi guielnéw
lo zho ygadoo tib quie molin zhobxtil yan zho tsieron zho zho nisdoo. 7 {Nac lo guidzliu
rii, runfalte guielntseeb low! Runfalte ncuaane gunctal xtol miech, jper probsaxe zha ne
yquiil zha ne nole xnéz naa, gunctal zho xto] zho!

8 ’Golguien telne tib nia to, tib nigaa to rquiaqui runctal to xtol to, goltichegazha.
Peet nacda maase tibaque ni to, tibaque nia to zob totsaque ygaa to guielmban ndzon
ne gdzind dze lozh, 1édle zob gropa ni laa to guey gabil, lo beldox ne gdzind dze guiuu.
9 Scaque bziaalo to, mine rquiaqui runctal to xtol to, goltichegazha, peet nacd maase
tibaque lo to zob totsaque ygaa to guielmban ndzon ne gdzind dze lozh, 1édle zob gropa
ni laa to guey lo beldox ne nac gabil.

10°Ib gunde to csanwin to gréraa zha ne no xnéz naa, zha ne nac zha mban, sac gon
non zho lo Dios, anjl ne quianap zho, tibaque zo me lo Pxoz naa men ne zob gbaa.

11’Nziuu miech lo Dios, tel naa ne nac naa Mgui ne pxeel me, ib laa naa zial zialsilaa
naa gré zha ne zonziaab lo me.

12’Rzac Dios miech zig tib men ne rquiané zdoo xpécwxiil. Telne quianie zho tib gayoo
ma, ni gziaab tib ma, led z€€b 1é€ rsan zho stapgal tsiimtap ma ne zo lo zho, rbire zho
rieguib zho ma ne bziaab ga. 13 Zeene rdziel ma lo zho, rlozhd gleynie zho ma, 1é€ ma
rac guielbley que gréraa xcomparier ma. 14 Scadaa nagon rzac Pxoz naa miech, gré zha
ne nole xnéz me, ib racladzd me gziaab zho.

15°Golguien sca, tib tib to zeene cho tib zha ne nacgré to gun pe tib falt lo to, goltsie
goltsienee lo zho; gropse to golzodiidz pe nac mine pxin zho. Telne siguiel zho guiaan
to mpas, laa to beenle gan ga gneewen to stib. 16 Laa telne néd zho, dzigo golguib tib zha
ne sé, chopgaa zha ne sé gan ganle zha rac zho. 17 Tel niicle scaw nédaque zho guiaan to
mpas, dzigo mazd golguiab lo grése zha ne nacgré to gnee zho lo zho. Telne niicle xtiidz
zha co néd zho gon zho, dzigotaa mazd golsaan zho, sacdraa to bets to ga, golcuee zho
lad to, golsac zho zig rzac miech gré zha ne zienal guielntseeb.

18’Gneli naa lo to ganle, grése zha ne gon xtiidz to zeene rnee to lo zho gac-wen zho,
scagaa Dios scaania me zho; per zha ne gonda, ycaaniad me zho.

19°Ni racladz naa gacnan to ganle, gré zha ne no xnéz naa, niicle tib nézaque zho, per
telne tipse rac zho, ncuaane gnabtaa zho lo Pxoz naa men ne zob gbaa, zdeed mew. 20 Sac
zeene rcaalsa zho roolnie zho naa, ga zo naa lo zho; niicle maase chopaque, tsonaque zho.

21 Dzigo wbig Pedr réb Pedr lo me:

—Zha ne sca dzigo gun falt lo naa, ;blataa vuelt no gun naa zho perdon? ;Gadztaaw
1e&?

22 Pquiab me réb me:

—Léda gon Pedr, led loxaque gadzdse vuelta. Tel blataa vuelt gun zho falt 1o luu, none
gun luu zho perdon.

Zha ne beend perdon

23°Gré zha ne no xnéz Dios, ib none gun zho perdon samiech zho.

'Tib rey name, tib dzew bredz me gré zha ne rquia dziin lo me, par dien zha quiayun
zho dziin. 2% Loxaque psilo me, zeene laa xcuent tib zha co blozh briee, nroob brieequia
zho lo me; 25 par quizh zhow, peet nzhend zho. Dzigo bnabey me to zho grop tsieel zho,
xpééd zho ne, ni grése ncuaane rap zho, parne grieelo gazh xquielqui zho. 26 Zeene gon
zho sca réb me, pquiitsgzhib zho lo me, réb zho: “;Been guielnzaac, gop tib paciens, na
dien zha gun naa quizh naa xquielqui naa lo luu!” 27 Gon me zha rac zho, pquia zdoo me
zho, psilaa me zho, beenquizhdaque me zho xquielqui zho.

28’ oxaque briee zho ga, bdzieel zho tib zha ne nz&éb palal yeen dimi lo zho, tib zha ne
rquiaque xtsiin rey cow. Zigne gon zho zha co, zolinéz wbig zho bdie zho yan zho, rnab
zho gagazh quizh zho xtimi zho. 2% Dzigo pquiitsgzhib zha co lo zho, rnab zho siguiel zho
gap zho paciens, dien zha gaclo dimi co quizh zhow. 30 Pe nquiaadiag zho ga, bnab zho bio
zha co ladzguiib, haxta bdiizh zho dimi ne z&éb zho ga. 3! Gréraa zha ne rquia dziin lo rey
co, zeen gocnan zhow, bdeedné zho, giiey zho gilieyzodiidz zhow lo me. 32Zeene bin mew,
bnabey me gocredz zho, goctox me lo zho réb me: “jPe clas miech nac luu! Pe rsoladzd
luu zha rac luu bnab luu pquia zdoo naa luu, haxta beenquizhd naa luu guielquidox ne
z8€b luu ga. 33 ;Pe nacne pquiad zdoo luu zha co, zigne pquia zdoo naa luu?” 34 Bléé
me gon me sca been zho, bnabey me bio zho ladzguiib, haxta blozh bdiizh zho grése
xquielqui zho.

35’Scadaa nagon gun Pxoz naa to, telne gunde to samiech to perdon, te] pe nac falt ne
gun zho lo to.

19

Zha ne rsébtsieel
(Mr. 10:1-12; Lc. 16:18)

1Blozhse sca bnee Jesus lo zho, brieenie me zho ga giieyted zho gré guiedz ne ndxie
xtan zha Judé, gré mine riaan néz dan ro guiubee Jordan, néz ne rlan ngbidz. 2 Miech
guizhiu ne rriee gré guiedz co, rdzin lo me; gré men rzacné ne rdzinnie zho, beenguiac

me zho.
3 Ga no me, bdzin bla zha farisé gocladz zho niungtiet zho me, par dien pe nxind me

tib diidz; bnabdiidz zho lo me réb zho:
—Pe gné luu dien, ;pe wena csébtsieel zha bgui ne gacladztaa csébtsieel?

4Pquiab me réb me:

—;Mod rande to zha zhobnee lo Xtiidz Dios? Lo co zhobnee ganle zeene psan me
miech, tib néz zho psan me, tib mgui ni tib wnaa. > Ni rneew, ib none grieezhaa mgui lo
pxoz zho, lo xniaa zho par gbannie zho wnaa ne nac tsieel zho, gac zho tibaque miech
grop zho. ¢Nligaa nacdraa zho chop miech, sinque laa zho rac tibaque. Dios nac men ne
psan ycatsieel miech, cho dzigo nac miech par quiits zho mine rnabey me.

7Dzigo réb zho lo me:

—;Pex nac dzigo waa bdeed Moisés diidz csébtsieel mgui ne racladz csébtsieel? Réb
Moisés, zac csébtsieel zho, totsaque yquia tib guits gdeed zho lo wnaa zaatne raquiet laa
zho psaan wnaa.

8 Pquiabchaa me réb me:

—Ne squitaaxe waa miech nad, miech ndip zdoo goc xmengol to, gane bdeed Moisés
diidz csébtsieel zho; sangue Dios psand me diidz csébtsieel miech. 9 Gacnan to ganle, zha
ne csééb wnaa ne nac tsieel zho, ni tel peet guielyozh beend wnaa co, dol ga gun zho
csééb zho tsieel zho ycaa zho stib wnaa. Scaquegaa mgui ne ycaa wnaa ne psééb zho ga,
dol ga gun zho sac gon no tsieel wnaa co.

10 Dzigo rébchaa xpéédscuel me:

—Tel scataa nac xcuent guieltsieel, mazd 1ééquew dzigo ctsieelniad ne.

1 Pquiab me réb me:

—Nligaa no mgui ne rtsieelniad, per zhis zho, ni no pe nacne sca riaan zho. 12No zho
desde rac zho mééd, nacd zho zha ne grieelo tsonie wnaa; no zho ib miech sca rsan zho.
Nogaa zha ne ib zha rbeeladz zho ctsieelniad zho, parne grieelo tsoxcoraa zho gun zho
xtsiin Dios. Zha ne sca rquiabladz ctsieelniad, maase ctsieelniad zho.

Beenlay Jesus méédlas
(Mr. 10:13-16; Lc. 18:15-17)

13 Ga no Jesus, ndal zha ne bdzin bdzinnie zho xpéédlas zho lo me, parne cxobnia me
guic win gunlay me win. Gré zha ne nac xpéédscuel me, lel psilo zho rtsidil zho pe nacne
nodzinnie zho gré méédlas co lo me.

14 Zeene gon me sca quiayun zho, rébchaa me lo zho:

—Ctsirede to gré méédlas yeen qui, golsaan guiaad win lo naa. Sac gon gré méédlas
yeen, ni zha ne nac zig nac win, zha co nac zha ne sééb ygab lo Dios.

15Dzigo psilo me pxobnia me guic gré méédlas yeen co, beenlay me win. Blozhse ga,
laa me briee ga.

Bzodiidznie tib zha ricw Jests
(Mr. 10:17-31; Lc. 18:18-30)
16 Laa me zieriee ga, zeene bdzin tib mgui nguieg, tib zha ricwa, réb zho lo me:
—Nan naa luu nac tib men ne noseed miech, ni tib men wen nac luu. Bné dien, ;pe
nac mine gun naa parne grieelo ygaa naa guielmban ndzon ne gdzind dze lozh?
17Pquiab Jests réb me:
—Rnee luu 1éé tib men wen nac naa. jNligaaw, Diosse nac men wen! Telne nli racladz
luu ygaa luu guielmban co, none tsoxco luu gban luu mine rnabey Dios.
18 Pquiab zho réb zho lo me:
—;Pa min waa?
Rébchaa me:
—Mine rnee:

Gute luu samiech luu,

telne nole tsieel luu, tsonied luu zha ne led tsieeld luu,
cuand luu samiech luu,

yquiadiidzguizhd luu samiech luu,

19 gon pxoz luu, gon xniaa luu, cueed luu xquielto me.
Bleynie samiech luu, zigne rleynie luu luu.

20 Dzigo rébchaa zho:

—Ni tib mine rnee luu i gard quits naa, grésew zanal naaw zigne naca. Racladz naa
gacnan naa, dien peraa no gun naa.

21Horco réb me lo zho:
—Tel racladz luu gac luu tib zha ne gban grése mine rnabey Dios, giiey sca glieyto

grése ncuaane rap luu, dzigo giieytiiz dimi co lo gré zha ne guiend pe yquiin. Lozh ga,
dé dénal zhits naa. Min co nagon gun luu, dzigo zgaa luu guielmban ndzon co; ni scagaa
nroob guielnzaac ne ygaa luu néz lo Dios.

22 Zeene bin zho sca réb me, mbanse rac zho laa zho zey, sac nroob ncuaane quianie

zho.
23 Dzigo rébchaa Jesus lo xpéédscuel me:

—Gneli naa lo to ganle, gré zha ne squi rapchen rzacxuu zho par sééb zho xnéz Dios
gnabey me zho. 24jNe nligaa ngan rzac zhow! Mazd ngandse rded tib camell guieer guzh
1édle sééb tib zha ne squi rapchen xnéz Dios.

25 Zeene bin zho sca réb me, rzee zdoo zho, rnee zho:

—Bay, ;chosezhe dzigo waa nac zha ne zrieelo sééb xnéz Dios?

26 Dze bui me lo zho, dzigo rébchaa me:

—Nligaa par miech zootle tsod zha ne grieelo sééb xnéz me; sangue me nan me no
zho. Sac tel me, tsod ncuaane grieelod gun me.

27Horco pquiab Pedr réb Pedr lo me:

—No dzigo waa, ;pe nac mine ygaa no? Nanle luu ganle, tel no grése ncuaane rdziaap
no, laa no psana, ziaadnal no zhits luu.

28 pquiab me réb me:

—Golgona ganle, dze ne gacncub grése ncuaane no, zeene laa Mgui ne pxeel Dios zob
lo xcan ne zo zaatne nac lo guielndzon ne no me, dze co lo gza to ne nac to zha ne biaadnal
zhits naa, sob to lo gza tsiipchop xcan ne rieguial to. To gac zha ne gun guielwxtis lo gza
tsiipchop dii ne nac zha Israel. 29 Gréragaa zha ne psan lidz, psan zho bets zho, bzian
zho, xniaa zho, pxoz zho, tsieel zho, xpééd zho, liun zho porne noyun zho xtsin naa, na
lo guielmban riique laa zho gana stib tib gayoogaw tib tiba; ni ib tedsod zgaa zho tib
guielmban ndzon ne gdzindraa dze lozh.

30’Nli zig nac niina, nzian zha ne rzac zha non nac zho, nogaa zha ne rzac zho peet
nond, per zeene gal dze co lalga gac zho gré zho.

20

Lalga nac gré zha ne no xnéz Dios

1’Gré zha ne no xnéz Dios, zac zho lo me zig bzhaac gré zha ne giiey xtsiin tib men co.

"Tib men co name nroob dziin quianie me, tib dzew zigne biini liu briee me giieyguib
me zha ne tsielaap xuv me. 2Bdziel me palal zho, biaan zho diidz palal quizh me zho dze,
laa zho bz&éb lo dziin. 3 Glaale ngbidza briee me glieyted me len guiedz, [éétse giieytsib
me lo bla zha ne zob ga racladz dziin. 4 Dzigo bree me zho, réb me: “Goltsie xtsin naa, na
quizh naa to mine non xtse to.”

5’Rwe ngbidza, biire me giiey me giieyguib me spalal zho. Maase las treza giieyaque

me stib.
6°Zhile sé€b ngbidza, biire me giiey me len guiedz. Ga bdzieel me zla zho, gon me scase

zob zho ga. Dzigo rébchaa me lo zho: “;Pe nacne squise noded dze to?” 7 Pquiab zho réb
zho: “Choot rneedzdaxe dziin waa yquiaa no.” Rébchaa me: “Nasca zeena tsie to lo xtsin
naa, maase quizh naa xtse to.” Dzigo laa zho zie.

8’Zeene laa dze blozh bdze, bnee me lo zha ne zo lo xtsiin me, réb me: “Bredz gré zha
qui na, bdiizh xtse zho grése zho. Zha ne bza bzééb lo dziin, zha co glo bdiizh, lozhraa
ga quizh luu zha ne glo bzééb.” 2 Dzigo bded zha ne bdzele dze bz&éb lo dziin ga, tib tib
zho pcaase zho mine non zho tib dze. 10 Gré zha ne glo bzééb lo dziin, zeene gon zhow,
tibaque glieynie guic zho nroobraa nguizh me zho. Per zeene laa zho gozh, lalgaque pcaa
zho.

11"Zeene gon zho lalga pcaa zho gré zho, bléé zho, giiey zho giieylisqui zhow lo men
ne nacchen dziin ga, réb zho: 12 “Psacsi luu no i gon squi been luu. Bui ganle gdipse dze
ptsuu ngbidz no pquiaa no xtsiin luu, ;zha nac dzigo lalga quizh luu no gré no zha qui, ni
niipyeenaque been zho dziin?” 13 Pquiab me réb me: “Bets, nosacsid naa to, biaanle ne
diidz name palal quizh naa xtse to. 14 Nana sca golgtiey xtimi to i, zeena golsé. Ib zdoo
naa rala lalga quizh naa to grése to. 15 Stiba, xtimi naaw, zrieelo gundziin naaw zigne
racladz naa! ;Te né rac zdoo to ye, ran to rquia zdoo naa miech?”

16’Scapaa nagon gac zha ne no xnéz Dios. Lal gacnon zho, zigtaa zha ne glo bzééb xnéz
mew, zigtagaa zha ne sééb bzaw.

Bzeet Jestis stib laa miech csacsi me
(Mr. 10:32-45; Lc. 18:31-34)

17Néz no Jesus zie me néz Jerusalén, tibaque bredz me gza tsiipchop xpéédscuel me,
18 bzeet me lo zho zha gun miech me zeene laa zho gdzin Jerusalén, réb me:

—Ib ziaab naa ladznia gré pxoz ne rnabey gré zho maistr ley, zha gnab guet naa. 1°Zha
co naa ladznia zha zit, parne gunnguzee zha co naa, parne quin zho naa, ni haxta squiaa
zho naa lo cruz. Per zeene gac tson ngbidza, zriebaan naa.

20 Tibaque zeene wbig tsieel Zebedé wbignie me grop xingan me Jacob ni Juan,
pquiitsgzhib me lo Jests rnab me gun Jesus tib favor ne racladz me. 21 Dzigo bnabdiidz
Jesus lo me, pe nac favor ne racladz me. Pquiab me réb me:

—Racladz naa gneedz luu diidz sob tibga xpééd rii naa cue luu zeene gdzin dze ne laa
luu zob zobnabey luu; tib zho néz derech, stib zho néz revés.

22 pquiab Jesus réb me lo wnaa co:

—iNi luu gon riend pe rnab luu! ;Niacxe zIéb zho gan zho gré guielné ne gan naa,
tedgaa zho gré mine teed naa?

Pquiab zho réb zho:

—Zlééb no.

23 Rébchaa me lo zho:

—NIli nenda zan to gré guielné ne gan naa, ni zdedgaa to mine teed naa; per ne gnedz
naa diidz sob to cue naa néz derech, néz revésgaa, led naad raguial min co; sac laa lugar
co biaanle par zha ne tsieguiala, ni Pxoz naa men ne zob gbaa men cose nan dien chow.

24 Gréraa xpéédscuel me, zeene bin zho pe nac mine rnab Jacob grop Juan, bléé zho lo
zho. 25 Dzigo bredz Jesus zho gré zho, réb me lo zho:

—Ran to ganle zha run gré zha ne rnabey gré guiedz ne ndxie lo guidzliu, ni gré zha
ne nac zha non, masaque rnabey zho samiech zho zigne racladztaa zho. 26 Sangue to gon
gunscade to. Zha ne racladz gac zho zha non lo to, laa ne glu zho zha non zho, none glo
zho guiaanwin, gac zho zig tib ngundziin lo to. 27 Scaquegaa zha ne racladz gnabey zho
lo to, none glo cseed zho gun zho mine gnabey to zho. 28 Golgan ganle, niicle naa ne
nac naa Mgui ne pxeel Dios, ziald naa par gnabey naa miech, sinque laa naa zial par gac
naa tib ngundziin lo zho, ni gded naa xquielmban naa zeena laa zho lo grétaa ncuaane
ngadoo zho. Ni nanpaa naa miech guizhiu ne laa.

Biac chop zha ne rold lo
(Mr. 10:46-52; Lc. 18:35-43)
29 Miech guizhiu nal zhits Jesus, laa me zieriee guiedz Jericd. 39 Ro néz co zob chop zha
ne rold lo, zeene bin zho laa me ziaad ga, psilo zho nguiedz rbedz zho rnee zho:
—iJesus, men xtii rey David, pquia zdoo no!

31Blalaa zha ne zie ga, psilo zho ndox zho lo grop zha co parne guioog ro zho, per lel
hor cole nguiedzraa rbedz zho me. 32 Nacne zeene bdzin me zaatne zob zho, bléz me,
bnabdiidz me lo zho réb me:

—;Pe nadien gun to naa?

33 Pquiab zho réb zho:

—iRacladz no guiac lo no!

34 Pquia zdoo me zho gon me sca rac zho, dzigo pquiaania me zhits guidlo zho.
Horcogazh laa lo zho biac, laa zho ziena] zhits me.

21

Bdzin Jesus Jerusalén
(Mr. 11:1-11; Lc. 19:28-40; Jn. 12:12-19)
1 Sca no Jesus néz gré xpéédscuel me, laa me bdzin guiedz Betfagé. Gaxle ga riaan
Jerusalén, néz danse squi riaan Gui Oliv. Dzigo pxeel me chop xpéédscuel me, réb me lo

zho:
2 —Goltsie guiedz win ne ndxie danse lo ne i. Ga gdzin to zaatne quiadoo tib burr

gus grop xpééd, dzigo golxadz ma golténie ma nu. 3 Tel cho gnabdiidz pe nacne noxadz
to ma, golguiab lo zho: Men ne rnabey ne, men co rquiin ma, na zigne lozh xtsiin ma
guiaadsan no ma.

4 Ga brieequia mine bnee tib men ne biadteed xtiidz Dios lo miech padzeela, zeene réb
me:
5 Golguiab lo men Jerusalén:

“Golwi ganle, laa men ne nac zhirey to ziaad i.
Tib men ligase rlu me, zob me lad tib burr win,
tib ladse ma ne rey yo zob me.”

¢ Laa zho zie, zigne bnabeyse me zho ga, scase been zho. 7 Zeene wbire zho, laa zho
bdzinnie burr co grop xpééd ma. Pxob zho lar ne rbix zho lad xpééd ma, laa me bzob ma.
8 Zigse zie me, no gré miech guizhiu co, rta zho lar ne rbix zho ro néz rded burr ne zob
me ga; nogaa zha ne rchoo nia gré yag nguia, rdziin zhow ro néz rded me. ° Grése zho,
zigtaa zha ne nera, zigtaa zha ne nala, nguiedz roptsie zho rnee zho:

—iGolgotsaa co ne xviv xingan David! jGolgotsaa gleynie ne me! jZha ndzontaa Dios,
pxeel me men nroob qui lo ne!

10 Zeene bdzin me Jerusalén, rlozhd gzee zdoo gré miech ne ndxie ga, rnabdiidzlsa zho
rnee zho:

—;Bay cho nac men qui?

11Rquiab gré zha ne nal zhits me ga, rnee zho:

—iLé€ Jesus i! jLéé men Galilé qui, noteed xtiidz Dios lo miech!

Blee Jestis miech len yadoo
(Mr. 11:15-19; Lc. 19:45-48; Jn. 2:13-22)

12Biini liu co, zeene bdzin Jesus Jerusalén stib, gliey me yadoo nroob ne zob lad guiedz
co. Bdzin me gon me nzian miech ne ndxie ga, masaque tib lgui quiayun zho, zha ne no
wto, zha ne no wzi. Nacne giiey me ptiixche me xmezh zha ne notséé dimi, ptiixche me
xmezh zha ne no wto palom; blee me zho ga grése zho, 13 réb me lo zho:

—Led znu gon zhobnee lo Xtiidz Dios: “Zaatne nac lidz naa nu, nu none guiaad grése
miech sodiidznie zho naa.” Laa to gon, quiayun to lugar rii zig tib zhibliee ngbaan.

14 Ga no me bdzin bla zha ne rold lo, zla zha ne né ni, wbig zho lo me. Gzase zho
beenguiac me. 1>Nzian méédlas yeen ne ndxie len yadoo ga, psilo win nguiedz rnee win:
“iZha ndzontaa xingan rey David!”

Gré zha ne nac pxoz ne rnabey, ni gré maistr ley, zeene gon zho milagr ne been me ga,
ni gon zho zha rnee gré méédlas co, rléé zho, 10 réb zho lo me:

—;Pe ib rond luu ganle pe nonee gré méédlas qui?

Pquiab me réb me:

—Ron naaw. ;To waa, pe rande to ganle zha zhobnee lo Xtiidz Dios, zaatne raquiet
mine noyac nu? Led rneew léé:
Haxta gré méédlas ne bii radz,
ye win rley win roolnie win me.

17Blozhse sca réb me, zoque zho ga, laa me bio néz zie me néz Betain. Ga bléz me wdze
co.

Wbidz tib yag guigw
(Mr. 11:12-14, 20-33; Lc. 20:1-8)

18 Sil co zeene no me néz gdzin me Jerusalén, pcaabedz me. 1° Gon me zob tib yag
guigw gax ro néz, dzigo gliey me giieyso me low dien pe ndzield tib nex low niow me.
Bdzin me gon me loxaque zhiblagsew z€€b, nacne réb me low:

—iL&é blozh xtse luu nu gon! jGdzindraa dze ne yquia nex lo luu!

20Biini liu, zeene laa zho zie Jerusalén stib, gon xpéédscuel me, laa yag guigw co bidzle.
Bzee zdoo zho, bnabdiidz zho lo me réb zho:

—;Bui ganle, bay zha nacne squi znuse wbidz yag guigw qui?

21pquiab me réb me:

—Gneli naa lo to ganle, telne dib zdoo to rnalo to Dios, niicle ncuaane mazdraa ngan
gnab to lo me, zun mew. Lééraasi none dib zdoo to gliladz to zaca, ni palal gacchopd guic
to. 22 Grése ncuaane gnab to zeene rzodiidznie to me, zneedz mew, totsaque dib zdoo
gliladz to laa to ycaaniaw.

23 Bdzin me Jerusalén, wbiire giiey me len yadoo. Ga noseed me miech, zeene bdzin
bla zha ne nac pxoz ne rnabey ni zla zha ne nac men non lo menguiedz, bnabdiidz zho

lo me réb zho:
—;Cho dzigo nac luu ne squitaa ziaadnabey luu len yadoo? ;Cho rnabey luu?

24 Pquiab me réb me lo zho:

—Ye naa laa naa gun tib wnabdiidz lo to. Telne stsire to low, dzigo gni naa lo to ganle
cho rnabey naa ne laa naa noyun gré ncuaane noyun naa. 25Golné dien, ;cho pxeel Juan
Bautist biaad me pchoobnis me miech? ;Pe Dios pxeel me, te miechsew ye?

Psilo zho rnabdiidzlsa zho dien zha ctsire zho lo xtiidz me, rnee zho:

—Telne dzieets ne Dios pxeel Juan, dzigo laa me gné: “;Pex nac dzigo waa bliladzde
to mine bnee me?” 26 Tel na dzieetsgaa ne, miechse pxeel Juan, grieequiadaque ne.

Rdzieb zho niab zho miechse pxeel Juan, sac nan menguiedz nli Dios pxeel Juan
biadteed Juan xtiidz me lo miech.

27 Dzigo mazd mine been zho réb zho lo me:

—Ndiond no dien cho pxeel Juan.

Dzigo rébchaa me lo zho:

—Niicle naagaa nagon, grieelod gni naa lo to cho rnabey naa quiayun naa gré min rii.

Zha nac zha ne rond diidz

28’Golquiaadiaga ganle. Tib mgui, quianie me chop méédbgui. Tib dzew, bredz me tib
zho réb me lo zho: “Xin, none gon tsie luu nadze, tsietop luu uv xcuaa ne.” 29 Pquiab zho
réb zho: “;Gad naa!” Wdzeelaaw, bien zho nonguielda ga sca gun zho, dzigo bio zho néz
gliey zho. 30 Laa stib zho, zeene bredz me zho bnabey me zho tsie zho lo dziin, réb zho:
“Peet nacda, na maase ga naa.” Blozh ga pasé zho nie.

31°Golné dien, lo grop mééd co, ;cho nac zha ne bin xtiidz pxoz?

Pquiab zho réb zho:

—Zha glo cow.

Dzigo rébchaa me:

—Gneli naa lo to ganle, mincodaa quiayac nu niina: Gré zha ne rzac to mazdraa
ngoopdol, zig nac gré zha ne rtop dimi ne razh lo zha Roma, zig nac gré wnaa ro néz,
mazd glole zha co nozééb xnéz Dios, 1édle to. 32Biaadpaa Juan Bautist name biadseed me
miech csaan zho xquielntseeb zho, gban zho zigne racladz Dios, ni pe liaadz to nion to
mine rnee me. Mazd gré wnaa ro néz, gré zha ne rtop dimi ne razh lo zha Roma, znuse



MATEO 21:33 35 MATEO 22:8-9

psaan zho xquielntseeb zho. Laa to, niicle ran to nosaan gré zha co xquielntseeb zho,
per ib rsaande to mine nac to.

Xcuent zha ne pquianap liu
(Mr. 12:1-12; Lc. 20:9-19)

33 Dzigo bzodiidz me stib cuent lo zho réb me:

—Tib men name, nroob 1bé uv beenbni me lo liun me. Psilo me ptse me igose liu co,
bzaa me zaatne gzhii gré uv co, ni bzaa me tib yu glaa zaatne sob zha ne yquiaanapa.
Blozh ga, blediin me liu co lo bla zha ne ran liu, dzigo laa me briee, laa me zey zit.

34’Zeene gol méé ne laa nex co gol, pxeel me bla zha ne quia xtsiin me zie lo zha ne
quianap liun me ga, parne gdeed zha co uv ne rieguial me ycaa me. 35 Per lel bnaaz zho
zho, zha ne blooquie zho, zha ne bdeedgolp zho, haxta beet zho tib zho. 3¢ Whbiire pxeel
me zla zho, hor cole nzianraa zho pxeel me, per niapse sca psacsi zha co zho.

37 'Tibaque zeene pxeelaque me xpééd me, bza guic me réb me: “Ganse zho xpééd
naaw, zon zho mine gnee me.”

38 ’Pex nion zho diidz, zeene gon zho xpééd me, rébchaa zho: “jLéé zha qui nagon
guiaannie liu riil jGolgotsaa dziuut ne zho, zeena guiaana lo ne!” 39 Dzigo bnaaz zho
xpééd me, glieynie zho me zaatne nac tib lad lo liu co, ga giieygut zho me.

407;7ha sca dien rzac to gun bizhuan liu co gza zha co, zeene laa me gbire?

41pquiab gré zha ne nac pxoz ne rnabey, ni zha ne nac zha non lo menguiedz ga, réb

zho:
—Ni lalnu yquiad zdoo me zho, znitlogazh me zho. Lozhse ga, cuediinga me liun me

lo zla zha ne gundziina, zha ne guien gdeed nex ne rieguial me ycaa me.

42Dzigo rébchaa me lo zho:

—Haxta lo Xtiidz Dios no tib zaatne znu rnee, ;pe gard ganle glab tow? Rneew:
Quie ne psééb zha ne nozaa yu,
ni nand zho 1éépaa quie co nac mine rnazdziits yu.
iNcuaane gzee zdoo new! Sac Dios bnabey sca goca.

43’Gacnan to ganle, scadaa nagon griee to lad gré zha ne ngab lo Dios, parne gbig zha
ne tsoxcopaa gun xtsiin me, zha cole guiaan xlugar to. 44 Zha ne tsietsobe lo quie ne
raquiet ga, zac zho zig tib ncuaane rac tson tap 1; laa te] 1éégaaw tsobe lad zho, zac zho
zig tib ncuaane die die rac.

45 Gré zha ne nac pxoz rnabey ga, ni gré zha farisé, zeene blozh pquiaadiag zho cuent
ne bzodiidz me lo zho ga, bien zho zha ga rzeet me. 4¢ Nacne gocladz zho naaz zho me,
per bdziebaque zho; sac ndal miech rleynie me, niicle ne rzac zho tib zha ne noteedse
xtiidz Dios nac me.

22

Zha ne néd sééb xnéz Dios

1 Bzodiidz Jesus stib cuent lo zho, réb me:

2 —Gré zha ne rbedz Dios ygab zho xnéz me, none tsoxco zho gon zho mine rnee me;
sac nenda gdzieelo zho zig bdzieelo zha ne bredz tib rey co nie zho lo zhilni xpééd me.

3°Tib rey name, ziaadyob ctsieelnia xpééd me, nzian zha ne bredz me tsie lo Ini. Zeene
laa dze co bdzin, pxeel me zha ne quia dziin lo me zietsedz gré zha ne bredz me lo Ini
ga, per néd zho nienal zho. 4 Wbiire me pxeel me zla zho réb me: “Goltsietsedz zho,
golguiab, laa guielwagw ne yquiin goclole, siguiel zho na guiaad zho.” 5 Per ib beencasd
zho zha ne pxeel me ga, no zho briee zie lo xcuaa, no zho briee zie zhiwto, ¢ nogaa zho
lel bnaaz zho zha co, psacsi zho zho, beet zho zho. 7 Zeene gon me sca been zho, bléé me,
bnabey me gré xmenguiib me giiey zho giieygut zho gré zha ntseeb ne psacsi xmandad
me ga, ni bnabey me bzéég zho guiedz co. 89 Blozh ga biire pxeel me zla zho, réb me:
“Laa guielwagw rii goclole, mine naca goltsie tib néz yu, zha ne gdzieeltaa to, golcuedz
zho guiaad zho lo Ini; sac gré zha ne bredz naa ga niaad, laa zho blule ganle rieguiald zho
guiaad zho nu.”



MATEO 22:10 36 MATEO 22:32

10°Dzigo briee zho giiey zho, miech ne bdzieeltaa zho, zigtaa zha ndzinliw, zigtaa zha
ntseeba, grése zho bredz zho bdzinnie zho zholo Ini. Gol hor wagw, biodzése len yu ndxie
miech. 11 Zeene laa rey bzééb zienee me lo zho, gon me lad co no tib zha co nacwxabd
zho zigne rieguial gacwxab zha ne sca rie tib lo guieltsieel. 12 Dzigo rébchaa me lo zho:
“Bets, ;pe nacne squise luu bzééb luu nu, bui ganle nacwd luu lar ne bneedz zho niacw
luu?”

'Dzese zob zho, rdzield zho pe guiab zho lo me. Gonse me sca rac zho, 13 bnabey me
zha ne nodziib lo mezh réb me: “Golzobdoo zha rii, golxidoo grop nia zho, grop ni zho,
golcuee zho nu goltsieron zho lo ncow néz ley. jGa nac zaatne rieguial zho, ga gan zho
guielnédox ne no ted zho, goonné zho, haxta gow lay zho!”

14’Mincodaa nagon rac len dze rii —réb Jesis—, ndal zha ne racredz sééb xnéz Dios,
per zhis nac zha ne rioxco rzééb.

Pe nonguiel quizh miech contribucion
(Mr. 12:13-17; Lc. 20:20-26)

15 Blalaa zha farisé ne ndxie ga giiey zho bnediidz zho dien zha gungiiet zho Jesus cxin
me tib diidz, zeena min co yquiaaqui tsiezo zho me lo wxtis. 16 Dzigo pxeel zho bla zha
ne nacgré zho, ni giiey zla zha ne racnie Herod gocgza zho. Bdzin zho réb zho lo me:

—DMaestro, ndion no niapse diidzli zienal luu, ni scagaa zeene rseed luu miech, rdziebd
luu mine nac diidzli min co rnee luu lo zho. 17 Gane niina, racladz no gné luu dien pe
nonguiela ga rdeed no dimi ne razh lo rey ne zob Roma, te nonguielda ye.

18-19 Bienga me racladz zho gungiiet zho me, dzigo rébchaa me lo zho:

—;Pe nan to na riend naa pe no guic to? Masaque réb to na 1€, znuse gungtiet to naa.
Golneedz tib pes ne rguizh to nu ganle.

Dzigo bdeed zho tib pes plat lo me. 20 Blozh ga, rébchaa me lo zho:

—;Cho nu, cho 1€ nu quia lo pes rii?

21 pquiab zho réb zho:

—Léé rey i, 1éé 1é me i quia lo qui.

Dzigo réb me lo zho:

—NMine rieguial sca ycaa rey, goldeeda lo rey; scaquegaa mine rieguial ycaa Dios, lo
Dios goldeeda.

22 7eene gon zho sca ptsire me lo xtiidz zho, bzee zdoo zho, mazd mine been zho laa
zho wbichese ga, laa zho zey.

¢ Pe nli zrieeban miech?
(Mr. 12:18-27; Lc. 20:27-40)

23 Dze coquew, gliey bla zha saducé lo Jests. Nac zha saducé rliladzd zho zdzin dze
grieeban miech. Dzigo bdzin zho, 24 réb zho lo me:

—Maestro, znu psan Moisés diidz: Telne glo mgui guet 1o wnaa ne nac tsieel mgui, ni
gopd wnaa mééd, dzigo none betsaque zho ctsieelnia wnaa co stib, zeena gap wnaa mééd
ne guiaan xlugar xpééd zha ne gut ga.

25 "Bio tib dii zha co znu bzhaac, gadz bets nac zho. Ptsieelnia zha ne nac zha gol,
zeene laa zho gut biaand xpééd zho. Dzigo ptsieelnia stib bets zho wnaa co. 26 Blozh ga
gutaque zha co, pa sé zho nsan mééd. Ptsieelniaque me stib zho, goc zho tson, niicle zha
co psandaque mééd. Sca sca haxta bza gza gadzse zho ptsieelnia me, 27 tibaque zeene
yeque me laa me gut. 28 Mine racladz no gacndion no, ;chopaa dzigo gac tsieel wnaa co
zeene laa zho grieeban? Sac gza gadzse zho ptsieelnia me.

29 Pquiab Jesus réb me lo zho:

—I nagon laa to rxin, mine naca riende to zha nac Xtiidz Dios, niicle rliladzde to zrieelo
me gun me ncuaan ro ne gard gan miech. 30 Sac gon zeene gal dze ne laa gré miech
grieeban, niicle mguiw niicle wnaaw led yedraa hor co dien cho ctsieelnia zho; sac hor
co laa zho gac zig nac gré anjl ne no gbaa. 31 Stiba, ib nli zrieeban mengut. Mod rande
to zha zhobnee zaatne raquiet zeene réb Dios: 32 “Naa nac Dios ne rliladz Abraham, naa

nac Dios ne rliladz Isaac, naa nac Dios ne rliladz Jacob.” Niicle ne gutle gza zha co hor
co, per zeene sca bnee Dios gase rlu mban zho no zho lo me; sac tel Dios, jnacd me xDios
mengut, sinque xDios zha mban nac me!

33 Gré miech ne ndxie ga, zeene gon zho sca ptsire me lo xtiidz zha saducé co, rzee
zdoo zho.

Xley Dios mine mazdraa non
(Mr. 12:28-34)

34 Gré zha farisé ne ndxie ga, gon zho sca psioog Jesus ro gré zha saducé co.

Horco biire gré zha farisé co bzodiidz zho stib. 35-3¢ Lad zho no tib maistr ley, dzigo
wbig maistr ley co lo Jesus, réb zho:

—Maestro, lo gré xley Dios, bzhiguiel bné lo naa dien, ; pa min nac mine mazdraa non?

Sca réb zho, sac gocladz zho niungiiet zho me. 37-38 Pquiab me réb me lo zho:

—Léé mine mazdraa non nu znu rnee: “Dib zdoo luu, dib xalm luu, dib guielbiini ne
no guic luu, bleynie Dios, men nroob ne rnabey luu.” Lééw nac mine mazdraa non, ni
18éw glopaa raquiet lo grése ley. 39No stib mine rnee: “Bleynie samiech luu zigne rleynie
luu luu.” Ye min rii nona, meraque lala con min glo. 40 Zha ne gban zigne rnabey grop
ley rii, lé€le gré ley ne psan Moisés ga, lé€le gré zhiwseed zha ne biadteed xtiidz Dios ga,
zienal zho.

;Cho xpééd nac Crist?
(Mr. 12:35-37; Lc. 20:41-44)
41-42 Gon Jesus nzian farisé ndxie lo me ga, nacne bnabdiidz me lo zho réb me:
—Zha dien rzac to guiaad Men ne zé€ble diidz ga cxeel Dios? ;Cho lo xtii grieequia
me?
Pquiab zho réb zho:
—Lo xtii David grieequia me.
43Dzigo rébchaa me lo zho:
—;Pe scaw sca? Zha nac waa zeene bdeed Espiritu Sant guielbiini lo David bzeet David
men co, réb David me nac men ne rnabey David. Golgan ganle znu bnee David:
44Réb Dios lo men ne rnabey naa:
“Cue naa néz derech, nu bzob,
nieeda lozh gnaz naa grése zha ne rléé lo luu, csan naa zho ladznia luu.”
45 Gase nagon telne nli zha xtii David gac Men ne cxeel Dios ga, ;zha nac dzigo rnee David
men co rnabey David?

46 Ni tib zho ib bdzield zho zha ntsire zho lo xtiidz me; desde dze co ni stib zho
biazhdraa pe nabdiidz zho lo me.

23

Mine nac maistr ley gré zho zha farisé
(Mr. 12:38-40; Lc. 11:37-54; 13:34-35; 20:45-47)
1Dzigo psilo Jests bnee me lo gré miech co, ni lo xpéédscuel me, 2 réb me lo zho:
—Gré maistr ley ni gré zha farisé ib 1é€ xtsiin zho ga, nac cseed zho miech zha nac ley
ne psan Moisés. 3 Golguien golgon xtiidz zho, jper nsin golso, ib gunde to mine run zho!
Nac zho, ni lalnu rund zho mine rseed zho miech. 4 Rio zho rnee zho lo miech, min rii,
min rii rnabey ley gun to, ni per ni zha rioxcod zho siquier csilo zho gun zhow.
5’iGré ncuaane run zho, laaw runse zho par ganpaa miecha! Par guiab miech
nguzobdiidz zho lo Dios, rio zho led zhid nzhen gré lo cint rquiaa zho Xtiidz Dios, rlozh
ga rzhidoow yan nia zho, rzhidoow quia zho ne. Lar ne rbix zhow, rlozhd dieen peraa
rquia lada, xab zhow, haxta zhits ni zho rbiba. ¢jZeene rbedz miech zho tib wagw nroob,
rdziladz zho zhapaa rzob grol mezh, niicle len yadoogaaw, zaatne glupaa zha non nac
zho, ga rzob zho! 7Ro néza, rdziladz zho ndooladz gnee miech bdiuzh lo zho, zeene rnee

M«

miech “zha rac”, “zha non”, nac zho, rlozhd gley zho.

8’Sangue to gon yguibde to dien zha gnee miech “zha rac” nac to, sac tibaque men rac
no, 1éé me ga zééble diidz cxeel Dios; golguien ganle tel to lalga nac to, rrieequia bets to
gré to. 21b gunde to zig run gréraa miech, runnon zho tib samiech zho rnee zho 1é¢ pxoz
zho ga, sac tibaque men ne nac Pxoz to, 1é€ men co no gbaa. 10 Yguibde to sac miech
topaa gunctsin zho lo Dios, sac loxaque Men ne nole diidz ga cxeel me, men cose zrieelo
gunctsin zho lo me. 11-12Nodne gacglaa to lo samiech to, mazd ndooladz golgac lo zho,
sac zha ne racglaa, ziaanwin zho. Gacxe waa, telne racladz to gacnon to, none ndooladz
gac to lo samiech to.

13" Probsaxe to maistr ley, probsaxe to zha farisé! Léda i gon noyun to, rzac to noxco
to sééb miech xnéz Dios, per lel noca to sééb zha ne racladz sééb. Ni stiba, per ni to nod
xnéz me. 14[;Probsaxe to! Guielntseeb i gon run to, rio to rlozhd gool to xlay to rzo to ro
néz, ni noque to rla to ncuaane rapse gré wnaa viud; ib tedsod gon guielnédox ne ygaa
to.] 15 jProbsaxe to, rzac to na 188w ga run to! Rio to gui dan rbix to, haxta rded to nisdoo,
rquiaguib to dien cho sééb xnéz to ni rlozh ga laa ne ygab zho néz lo Dios, lel néz len gabil
zienie to zho. 16 {Probsaxe to, nac diidz name to noseed miech, ni per ni to riend pe rnee
to! Rnee to lo miech: “Zha ne rzeet yadoo ni te] gund zho mine rnee zho, peet nacd ga,
per tel gzeet zho gré or ne no len yadoo ni gund zhow, do] ga gun zho.” 17 {Nadzpaa nxen
to, nadzpaa ncow nac guic to! ;Niacxe mazdraa non or lo yadoo? Golguien ganle por
yadoo, naclay gré or co. 18 Rneeque to: “Zha ne gzeet lo pcoog, led dolda telne gund zho
mine rnee zho; per tel gzeet zho gon ne ndziib lo pcoog ni gund zhow, dol ga gun zho.”
19:Pe nlipaa rnee to peet riende to! ;Niacxe mazdraa dzigo non gon que lo pcoog? ;Pe
rande to por lo pcoog co raclay gon? 20 Golguien ganle, zha ne rzeet lo pcoog, yele gré
ncuaane ndziib low ga quiazeet zho; 2! zha ne gzeetgaa yadoo, haxta Diosle ga gon rzeet
zho, sac ga rbéz me. 22 Scasaque zha ne gzeet gbaa, zaatne rzoble Dios ga nozeet zho,
masaque rrieequia me ga rzeet zho.

237:Probsaxe to maistr ley, probsaxe to farisé! Rzac to na demas nguzobdiidz to lo Dios,
rio to haxta gré guizh bitxtil, guizh nizh, guizh comin run to tsii lal, rdeed to tib lala mine
rieguial tsiesan to yadoo, laa ley ne mazdraa non zienied guic to gun to mine rnabeya.
Nli rieguiala gdeed to gré gon co, per none scaque tsoxco to gun to mine nac diidzli, none
yquia zdoo to samiech to, none dib zdoo to gnalo to Dios. Min rii nac mine mazdraa non.

247:Ne nlipaa ib riende to pe quiayun to! Rzac to na noxco to gunctalde to xtol to,
masaque ni tib ngurudz rsaande to tso lo ncuaane row to, ni riende to rrieequia haxta
tib camell rab to. 2> jProbsaxe to, masaque nac to zig tib plat, zig tib tas ne néz zhitssew
mbe rna, laa néz lena rnadraa! Laglaase rquiaalo to miech wen nac to, per tibaque noban
to, tibaque nosacsi to samiech to. 26 Golguien none glo csaan to xquielntseeb to, none
gac to zig tib plat zig tib tas ne zigtaa mbe néz zhitsa, scagaa mbe néz lena. 27 {Probsaxe
to, nac to gon zig gré baa ne dieen paraa nquitsbie rna! Niow rlu néz zhitsa, laa néz lena
loxaque gré ncuaan biodz, loxaque gré dzit ngutoo nodzé. 28 Sca gon nac to, ne rac to
zootxe luu waa nli miech ndzinli nac to, per néz len zdoo to loxaque zhgab ne dien zha
yquidie to miech, zha csacsi to miech no to.

29 "iProbsaxe to maistr ley, probsaxe to farisé! Ni lalnu guielto guiend lo to, rio to
rzhixcuaa to ro xpaa gré zha ne biadteed xtiidz Dios, ni lé€paa gré pxozgol to beet zho.
Dieen peraa run to rquiaalo to rsoladz to zho. 39 Rnee to: “Telne niaca mine nole ne len
dze co, ndeete ne diidz nsacsi xmengol ne gré men rii.” 31 jLééque to gon nobeero ga,
zha nactaa lo dii ntseeb ne ziaad to! 32 {Scaque nasca golgun! jGoltsienal gré mine been
pxozgol to ga! 33 jMiech ngoopdol! jZhin mendox! Telne csaande to xquielntseeb to i, ib
tedsod gon gabil guey to.

34°Gré zha ne cxel naa, zig nac zha ne guiadteed xtidz naa, zha ne nacnie Espiritu
Sant, zha ne ygaa guielbiini yquiaa zho mine gnabey Espiritu Sant zho, ib tedsod sacsi
to zho. No zho gutgazh to, no zho yquiaa to lo cruz, no zho 1ééque len xyadoo to gdeed
yag to zho, ib gandzede to zho, stib guiedz, stib guiedz tso to ctsidil to zho. 3>Blactaa gré

miech ne sca peet xtold ziyut to gré xmengol to, psilow desde Abel haxta Zacari xingan
Berequi, men ne beet xmengol to zaatne nac gax lo pcoog len yadoo. Ni ye to gon zééb
xchen grése zha co. 3¢ jGneli naa lo to ganle, gré miech ne gon mban len dze rii, gré to
zho ygaa guielnédox ne tsieguial to por grétaa guielntseeb co!

377jAque tow men Jerusalén! ;Pe nacne squitaa nac to, rut to zha ne ziadteed xtiidz
Dios lo to, rgoquie to gré zha ne rxeel me lo to? Blactaa gocladz naa, niacnie naa to,
nquianaap naa to, zig run nguid rgueedz ma xpééd ma, per bzhiguielde to. 38 Gacnan to
sca ganle, nadzetaa gon laa lidz to nu guiaan ngan, 39 sac gandraa to naa, haxta gal dze
ne guiab to: “jZha ndzontaa men qui pxeel Dios lo ne!”

24

iNsin golso!

(Mr. 13:1-23; Lc. 17:22-24; 21:5-24)
1Laa Jesus zieriee len yadoo gré xpéédscuel me, zeene pcuéézdze zho me, réb zho:
—Gotsaa gwi ne ganle zha niaataa yadoo rii.

2Blozhse bui zho low, rébchaa me lo zho:
—Niicle squitaa nagon niaaw, per zdzin dze ne nitlow dib nacsew. Ni stib quie qui

guiaandraa zigne squi zhobxcuaaw i.

3Briee me len yadoo ga gré me zho, laa zho zie néz Gui Oliv. Bdzin zho cho gui co, ga
bzob me gré me zho. Dzigo wbig gax bla zho lo me, bnabdiidz zho réb zho:

—Bzhiguiel bné lo no dien, ;pa hor dzigo gac mine bzeet luu ga? ;Zha glu zeene laa
luu ziaadyoble guiaad? Zeene nitlogaa guidzliu, ; zha gacndion no laa dze co ziaadyoble?

4Pquiab me réb me lo zho:

—Nsin golso, zeena choot yquidiede to. 5 Sac nzian zha ne grieequia guiab zho zha
nac Men ne zééble diidz cxeel Dios; ni nzian miech ne yquidie zho. ¢ Zeene gon to nézrii
nézrec noxtseeb csilo dil, guiabde to togo 1ééle dze ne guial naa ga bdzin; sac niicle
noyacle dila, noxtseebragaa pa csilo gaca, led 1€dle ne nitlo guidzliu ga. 7 Garaa csilo
gré dildox, gré guiedz nroob laaw tilnie saguiedz nrooba; gré zha ne rnabey gré guiedz
nroob, laa zho tilnie sazha rnabey zho. Nézrii nézrec csilo gni gré zhodox, nzian zaatne
gan miech gbin. 8 Ni lega loxaque mine rsilosew ga, sac nroobraa guielné ne gan miech
lozh ga.

9’Zeene laa gré ncuaan rii noyac, jnsin golso! Sac hor co laa miech tsielo to ladznia
zha ne csacsi to, haxta zut zho palal to, grése miech stsidil zho to loxaque ne nac to zha
ne no xnéz naa. 10 Nzian zha ne nole xnéz naa, len dze co laa zho gbiche, laa zho csilo
1ééque zha gléénie zha ne nacgré zho, haxta zielo zho zho ladznia zha ne gut zho. 1 Len
dze co zrieequia nzian zha ne yquidie miech guiab zho xtiidz Dios noteed zho, ni nzian
zha ne gliladza. 12 Gré zha ne nole xnéz naa, zeene gan zho grétaa guielntseeb, grétaa
dol ne quiayun miech len dze co, ndal zho gleyniedraa zho Dios dib zdoo zho. 13 Per zha
ne tiblique gac, gbiched zho lo Dios, niicle tel petaa gan zho noyac, zha co gac zha ne
gdzin lo me. 4 Niicle scataa noyac gré ncuaan co, ib none ygaaz Xtiidz Ndzon Dios lo
grése miech, grétaa zaatne ndxie miech laa zho gacnana; lozhraa ga dzigo laa guidzliu
rii nitlo.

15°Zeene gan to zaatne nac Lugar Nda len yadoo, zo tib ncuaane rieguiald so ga, tib
ncuaane ziaad gnitlo, zigne bzeet Daniel men ne biadteed xtiidz Dios (zha ne glaba, none
guien zho zha naca), hor co golguib dien zha xoon to. 16 Zha ne no gréraa guiedz ne ngab
Judé, none xoon zho tsie zho dan, ga tsietsolan zho. 17 Zha ne léétaque hor co no glaa
guic lidz, none 1ééléd xoon zho, ib guiabd zho sééb zho len yu tsiebee zho ncuaane rap
zho. 18 Zha ne quiagaa lo dziin dan, ib gund zho tsie zho lad guiedz tsiexi zho xab zho.
191Prob gré men wnaa ne 1éétse len dze co zoney xpééd, men ne quianiegaa médyeen ne
bii radz! 20 Golnab lo Dios gande to guielné co len méé ne rac nal, dze ne rdziiladzgaa to
lo dziin. 21 Ne nligaa guielnédoxa. Wlal ne biaan guidzliu haxta lo nadze, gard gan miech
tib guielnédox sca, ni gandragaa zhow ted ga. 22 Telne csaan Dios nroob dze gac guielné

co, ni stib miech rii guiaandraa; per na por gré zha ne bzooblo me sééb xnéz me, gdeete
me diidz gaca nroob dze.

23°Zigne rne naa ga, len dze ne scataa gan miech gré dil co, zha ne gné lo to: “Golté
nu ganle, 16é Men ne nole cxeel Dios ga blanso nu”, gnégaa zho: “Goltsie nec ganle, laa
me bdzin ga”, gliladzde tow. 24 Sac zrieequia zha ne yquidie guiab zho zha nac men co,
zrieequia zha ne guiab xtiidz Dios ziadteed zho lo miech, zun zho gré milagr nroob, parne
yquidie zho miech, haxta zha ne nole xnéz Dios, zguib zho dien zha gdeeda diidz yquidie
zho zho. %5 {Nsin sca golso! Benque laa naa nilew lo to. 26 Nligaa zha ne gné lo to laa men
ne pxeel Dios ga blansole, gliladzde tow. Nenda cxeel zho to tib dan zit, gné zho: “Goltsie
ganle laa me no ga”, gnégaa zho pa tib len yu ne no me, ni tib xtiidz zho gliladzde to.
27 Sac zeen gal dze ne guiaad me stib, gacda ncuaan ngueets zhliaan, grése miech gan
me. Zig tel guiab tib belye nroob ne glu zhan gbaa, desde néz ne rlan ngbidz haxta néz
ne rzééb ngbidz, ;niacxe gand grése miecha? 28 Zlupaa zeene laa me guiaad; nanle to
ganle zaatne nix ma gut, ga rcaalsa pech.

Ziaad Jesus stib
(Mr. 13:24-37; Lc. 12:41-48; 17:26-30, 34-36; 21:25-33)

29°Zeene lozhse gan miech gré guielnédox co, laa lo ngbidz ycow, gziinidraa méé. Gré
mel ne ndziib gbaa, laa ma gliaal; gréraa ncuaane no gbaa, masaque nézrii nézrec gaca.
30Horco zlu ganle zeene laa Mgui ne pxeel Dios ga, ziad-z&€b lo xcow con gré guielndzon,
con gré poder ne rap me, grése miech mban gac zho, zoon zho gan zho me. 31 Gré xanjl
Dios, hor co laa Dios cxeel zho tsiecuedz zho zhitrompet zho parne ycaalsa grése zha ne
ngab xnéz me, tel pa lotaa lo guidzliu no zho.

32°Golzoob cuidad zha nac yag guigw. Led nanle to ganle, zeene laa gré zhicwa
racnieen, ni rsilo rdzib zhiblaga, gase rlu ne laa méé néég ziaadgaxle. 33 Scaque nagon
zeene gan to laa gré mine rne naa lo to nu rsilo noyac, dzigo nanle to laa dze ne guiaad
men co ziaadgaxle. 34 Gneli naa lo to ganle, nzian miech ne mban niina bii zan zho
zeene laa gré ncuaan co csilo gac; sac ible ncuaane gaca. 35 Zdzin dze ne nitlo gbaa,
nitlo guidzliu, sangue mine rne naa lo to nu, nitloda; ible laaw none gac.

36 Lééraasi choot nand dien pa dzew, dien pa horgaaw, per ni gré anjl ne no gbaa, per
ni naa nanda, loxaque Pxozse naa nana.

37-39 "Nanle to ganle zha bzhaac miech len dze ne wban Noé, ib bliladzd zho xtiidz
me. Guxt no zho lo zhilni zho, zha ne notsieelnia, zha ne nobediingaa xpééd, laa dze
bdzin laa Noé bz&€b len barcw; tibaque zeene biaa zho biini laa guiedox co nonitlole zho.
Scadaa nagon sac gré miech nad rii, tibaque zeene tsaa zho biini laa Mgui ne pxeel Dios
ga ziaadle. 40 Horco zaatne quia chop mgui lo dziin dan; tib zho tsienal zhits me, stib zho
guiaan. 41 Zaatne quiayot chop wnaa, tib zho tsienal zhits me, stib zho guiaan.

427iNsin sca golso, sac gon nande to dien pa horpaa guiaad me, benque laa vis racle lo
to! 43 Golgan ganle, tel niaca mine gacnan miech laa ngbaan tsieban lidz zho guieel, per
nand zho dien pa horpaaw; ;niacxe zaaguies zho? Led sobna zho 1é€, nsin nsin so zho.
44 Scaque to nagon, none nsin so to, sac gon lega naclew zeen gan to laa me ziaadle.

45’Golgan ganle, masaque laa to gac nagon zig tib ngundziin ne riaannie ro lidz men
ne rquia zho xtsiin.

"Ngundziin ne ndzinli, zeene laa men ne quia zho xtsiin ga griee, ine niowse guiaan
zho guiaannie zho gréraa zha ne no lidz me. 46 Zha ne sca gun, jwen tsie zho, sac zeene
gbire me gan me scataa noxco zho dziin ne pso me zho, ziannziuu zho lo me 47 haxta so
me zho, zha yquiaanap grése ncuaane rap me!

48 'Tel ngundziin yozhgaaw, mine tsienie guic zho guiab zho gbireniobd men ne quia
zho xtsiin ga, 4 csilo zho csacsi zho gréraa zha ne nac ngundziin, csilo zho ctsieelsa zho
gré ngonziu tso zho loxaque gzudz zho, loxaque gowcho zho, 5° tibaque zeene gan zho
laa me bdzinle. 5! Zha ne sca gun, per peraa dien gun me, ib tedsod nroob caxtigw ne

cteed me zho, sonéz me zho guey zho zaatne no gréraa zha ne rond diidz, ga tso zho gré
zho zha co goonné zho, haxta gow lay zho lo guielnédox ne ted zho.

25

Zha bzhaac tsii wnaa nguieg

1Blozh ga rébchaa Jesus lo zho:

—Par sééb miech zaatne rnabey Dios, masaque naca zig rzééb miech tib lo Ini zaatne
noyac tib guieltsieel.

"Tsii wnaa nguieg name, briee zho ziexinéz zho mgui ne ctsieelnia, tib tib zho bise zho
psin win ne rec nceit ne rziini. 24 Gaay zho goc ligier pcodzéé zho zhipsin zho nceit,
ni zhaaque bi zho zniipa; laa zgaay zho gocnroladz, zigne bzhense zho psin co scase bi
zhow, bid zho nceit ne niodzéraaw.

5’Goc pa hora rio zhimcaalo zho, ni rdzindaque mgui ne ziexinéz zho ga, tibaque zeen
laa zho pquia mcaal. ¢ Gol grol guieela, zeen laa vis rac, laa mgui co ziaadle, zha ne
ziexinéz me ga, zac griee zho tsiedzieel zho me. 7 Lééléd briee mcaallo gza wnaa nguieg
co, psilo zho nozhixcuaa zho zhipsin zho. 8 Zeene gon gza zha nroladz co ygaadraa
zhinceit zho, dzigo bnab zho lo zgaay zha co, gdeed zho niip nceit yquiin zho, sac laa
zhipsin zho noyuule. ° Pquiab zho réb zho: “Grieeloda, sac mine yquiinse zhipsin no
ziaadnie no. Mazd goltsie zaatne rto zhow, ga goltsiexiw.” 10 Per lo lal ne ziexi zho nceit,
laa mgui co bdzin. Zeene wbire zho, laa ro yu nioogle, loxaque gza zha ne nsinle zo ga,
zha cose bz&éb len yu. 11 Dzigo psilo zho, rcaan nia zho ro yu, rbedz zho mgui co cxal me
ro yu sééb zho. 12 Per bdeete me diidz nzééb zho, réb me: “Runbeyd naa to gon, nand
naa dien cho nac to.”

13INsin sca golso! —réb Jesis—. Sac gon nande to pa dzepaa, pa horpagaa gbiire
guiaad Mgui ne pxeel Dios.

Zha ne biaannie dimi

14’Mgui ne pxeel Dios ga, ziaad gac me zig tib men ne no griee tsie tib viaj zit.

'Tib men name no griee me tsie me tib guiedz zit, dzigo bredz me zha ne run dziin lo
me, bdeed me palalga xtimi me lo zho gundziin zhow len dze ne guiend me ga. 15 Tib
zho pcaania gaay mil pes plat, tib zho chop mila, stib zho pcaania tib mila. Tib tib zho,
bdeedse me mine rgobey me grieelo zho gundziin zho, dzigo laa me briee laa me zie.

16’Zha ne biaannie gaay mil pes plat co, gliey zho bloonon zhow, beena gan zgaay
mila. 17 Zha ne biaannie chop mila, ye zho giiey zho bloonon zho dimi co, scaque beena
gan schop mila. 18 Laa zha ne pcaania tib mila ga, lel giiey zho giieyteen zho tib guieer
glieyloliu zhow.

19°Goc bla iza laa men co bdzin, dzigo bredz me zho tib tib zho, tsie zho gzodiidz zho
dien yo dimi ne biaannie zho ga.

20 ’Bdzin zha ne pcaania gaay mil pes plat co, bdzinnie zho xtimi me, réb zho: “Laa
xtimi luu nu gon, 1é€ gaay mil pes ne psan luu lo naa nu, laa zgaay mil min rii nac mine
bdziniaaw.” 21 Rley me réb me lo zho: “jZha squi nagon racladz naa! Rley naa ran naa
squitaa ndzinli luu, squitaa nguzobdiidz luu; sac gon lo palalse dimi ne psan naa lo luu
ga, bioxco luu zaacse bendziin luuw. Nana gon, nroobraa mine gnedz naa gundziin luu.
iNa bded, zeena ygaa luu gré guielbley ne quiayac nu!”

22"Blozh ga, bdzinaque zha ne biaannie chop mila ga, ye zho laa zho bdzinnie xtimi
me, réb zho: “Laa xtimi luu nu gon, 1€€ chop mil pes ne psan luu lo naa nu, laa schop
mil min rii nac mine bdziniaaw.” 23 Pquiab me réb me: “jSquiw nagon! Rley naa ran naa
squitaa ndzinli luu, squitaa nguzobdiidz luu lo naa; sac gon lo palalse dimi ne psan naalo
luu ga, bioxco luu zaacse bendziin luuw. Nana gon, nroobraa mine gnedz naa gundziin
luu. jNa bded, zeena ygaa luu gré guielbley ne quiayac nu!”

24’Zeene bdziintaa zha ne biaannie tib mila ga, réb zho lo me: “Nli bendziind naa xtimi
luu, sac nanle naa zha nac luu, niicle paraa niundziin naaw, grése mine niuna gan lo luu

niaana; 25 gane mazd bialoliu naaw. Tib mil naca bneedz luuw, ledaaw nu.” 26 Blé€ guic
me, réb me lo zho: “jBiche nu, paat rquiind naa miech yozh, miech nroladz ne squi nac!
Conque nanle luu sca nac naa, 27 jpex nac dzigo waa bioxcod luu maase mbediin luu
dimi qui, ndziniaaw palal ncaania naaw niina?” 28 Dzigo rébchaa me lo zha ne ndxie ga:
“Niinagazh golcob tib mil pes qui lo zha qui, goldeeda lo zha ne ziaadnie tsiiw i. 29 Sac
zha ne rioxco rundziin ncuaane rcaania zho, zacnroobraa ncuaane yquianie zho. Laa zha
ne squi nac, haxta mine pcaaniale zho, zdiooba lo zho. 30 Golxen zha yozh qui, goltsiesan
zho lo ncow néz ley. Ga gan zho guielnédox ne tsieguial zho, ga goon zho haxta gow lay
zho.”

Zha gun Jesus guielwxtis

31 Blozhse bzodiidz Jesus cuent co lo zho, rébchaa me:

—Naa ne nac naa Mgui ne pxeel Dios, zeen gal dze ne laa naa guial stib, zialnie naa
gré xanjl naa, zlu grétaa guielndzon ne rap naa, laa naa sob lo xcan ne raguial naa soob
naa. 32 Grése miech ne ndxie dibdoose lo guidzliu, hor co laa zho gacredz lo naa, laa naa
cueextso zho zig rbeextso baxtor chiv lad xpécwxiil zho. 33 Zha ne no xnéz naa, zha co
gdzin naa cue naa néz derech, laa zha ne nod xnéz naa, cue néz revés.

34 Lozhse ga, naa ne nac naa men ne rnabey, hor co laa naa cuedz zha ne no xnéz
naa, guiep naa lo zho: “Golté grése to, to ne nac to zha ne nziuu lo Pxoz naa. Golted
zeena ycaania to zaatne cuéz to, ible par to bzaa mew desde zeene bzaa me guidzliu.
35 Sac zeene pcaabedz naa, bneedz to ncuaane dow naa; zeene bnab zhis naa, bneedz
to ncuaane go naa; zeene bial naa ladz to, bneedz to lidz to bléz naa; 3¢ zeene gon to
guiend xab naa, bgacwxab to naa; zeene bzhacné naa, zeene bio naa ladzguiib, biaad to
biaadgan to naa.” 37-39 See zdoo zho gné zho: “;Per pa hor bneedz no ncuaane doow luu,
ncuaane go luu, pa hor bneedz no zaatne bléz luu, pa horgaa bneedz no lar ne gotxab
luy, ib bdziond no nzhaacné luu, bdziond no niogaa luu ladzguiib?”

40’Dzigo guiep naa lo zho: “Gzobtaa hor ne gon been to xyudar zha ne nacgré to,
giieygan to zho, pcaaniagaa to zho, niicle zha ne bzoob miech peet nonda, rrieequia
xyudar naa ga been to, rrieequia naa ga biaadgan to.”

41’Laa zha ne ndxie néz revés, hor co laa naa gzonéz zho, guiep naa lo zho: “jGolbiche
lo naa nu, miech ndziibdee! jGolsé lo guidox ne rieguial to, zaatne no guey mendox gré
xanjl ma! 42 Sac gon, bio dze pcaabedz naa ni bneedzde to ncuaane niow naa; bnab zhis
naa, ni bneedzde to pe nie naa. 43 Bial naa ladz to, ni bneedzde to zaatne mbéz naa; gon
to guiend xab naa, ni ni tib 1€ lar bneedzde to niacw naa. Bio naa ladzguiib, bzhacné naa,
ni pe liaadz to niaadgan to naa.”

44’Squiab zho gné zho lo naa: “Per pa hor bdzion no luu rcaabedz luu, rnabgaa zhis
luu; pa hor bdzion no guiend pa cuéz luu, guiend lar ne gacw luu; pa horgaa bdzion no
no luu ladzguiib, nixgaa luu rzacné luu.”

45’Dzigo guiep naa lo zho: “Grése vuelt ne bzoliaadz to niun to xyudar zha ne no xnéz
naa, bzoliaadz to niegan to zho niicle zha ne mazdraa wina, rrieequia naa ga sca been

to.”
46 ’Horco grése zha co laa zho guey lo guidox ne gdzindraa dze griee zho; laa zha ne

bioxco wban zigne rnabey naa, grése zho laa zho ygaa tib guielmban ndzon ne gdzindraa
dze lozh.

26

Bnediidz zho dien zha gnaaz zho Jesus
(Mr. 14:1-2; Lc. 22:1-2; Jn. 11:45-53)
1Zeene blozh sca bnee Jesus lo gré miech co, dzigo rébchaa me lo xpéédscuel me:
2—Nanle to ganle schopaque ngbidz, laa Ini Pascw csilo. Naa ne nac naa Mgui ne pxeel
Dios, lo Ini co gon gnaaz miech rii naa, tsielo zho naa ladznia zha ne yquiaa naa lo cruz.
3 Gré zha ne nac pxoz ne rnabey, gré maistr ley ni gré zha ne nac men non lo men
guiedz Israel, 1éétaque hor co laa zho ndxie lidz Caifas, men ne nac pxoz nroob. 4Laa

zho ndxie ga, nonediidz zho dien zha grieelo gnaaz zho Jesus, gut zho me, per tib mod
ne grieelod glisqui men guiedza. > Rnee zho: “Lééraasi choot gnabeyd ygaa me merpaa
dze Ini, zeena gacntseebd menguiedz.”

Pchoob tib wnaa nceit nex guic Jestis
(Mr. 14:3-9; Jn. 12:1-8)

6 Betain ga no tib men ne biac lo guiedz lepr, 1€ Simén. Léétaaque no Jesus lidz men
co, 7 zeene bdzin tib wnaa bdzinnie tiblo nceit nex, nosew tib len ncuaan win niaa niapse
quie rbebni, tiblo nceit niazha. Squi zob Jesus lo mezh, giiey wnaa co giieychoob me
nceit co guic Jesus. & Zeene gon xpéédscuel Jesus sca been wnaa co, bléé zho, rnee zho:

—iPa rieguiala squi pxin zhlé wnaa qui nceit qui! ° Tel niaca mine ndow, pe zhidaa
dimi ne nguizh zhow, nquiinpaa dimi co ngaaza lo gré zha ne guiend pe yquiin.

10 Gon Jesus sca rac zho, dzigo rébchaa me lo zho:

—;Pe nacne rléé to lo wnaa qui? Golsaan me. Par naa nroob non mine been me i.
11 Te] nli 1é€ racladz to gun to xyudar zha ne guiend pe yquiin, zac ygad to lo zho stib
dze, sac tibaque ran to zho; sangue naa zhile laa naa gbiche lo to. 12Led pxin zhléd wnaa
rii zhinceit me, sac gon rrieequia laa me bzhixcuaale xcuerp naa nu gal dze ne ygueetsa.
13 Gneli naa lo to ganle, dipse lo guidzliu zaatne cseedtaa miech Xtiidz Dios, ible soladz
zho wnaa rii, seet zho mine been me nu.

Gtieyto Judas Jestis
(Mr. 14:10-11; Lc. 22:3-6)
14 Lo gza tsiipchop zha ne nac xpéédscuel Jesds ga, briee zha ne 1€ Judas Iscariot
glieyzodiidznie Judas gré zha ne nac pxoz ne rnabey, 15 réb Judas lo zho:
—Palal quizh to naa telne gun naa Jesus ntregar lo to?
Dzigo biaan zho diidz quizh zho Judas galptsii pes plat. 16 Nacne psilo Judas noguib
Judas dien zha gdeeda diidz csan Judas me ladznia zho.

Dowxtseenie Jesus xpéédscuel me
(Mr. 14:12-25; Lc. 22:7-23; Jn. 13:21-30; 1Co. 11:23-26)

17 Mer dze ne rsilo Ini Pascwa, len dze ne sca row zho guietxtil ne riotsd ncobi
ga, bnabdiidz xpéédscuel Jesus lo me dien pa lo racladz me tsiegunlo zho ncuaane
gowxtseenie me zho wdze co. 18 Dzigo rébchaa me lo zho:

—Nanle to ganle cho lidz zrieelo gdzin ne. Goltsie Jerusalén golguiab lo zho: “Znu né
xmaistr no: Gneedz luu lidz luu me dioow no xtsee Pascw rii. Niinataa laa xtse me bdzin,
gane racladz me lidz luu nu diowxtsee no nawdze gré no me.”

19 Dzigo laa zho zie. Giiey zho zaatne pxeel me zho ga, ga beenlo zho xtsee co.

20-21Wdze co, laa me no xtsee gré me zho, zeene bnee me lo zho réb me:

—Gacnan to ganle, 1ééque tib to gon tsielo naa ladznia zha ne gnaaz naa nawdze rii.

22 Zeene bin zho sca réb me, mbanse rac zho, dzigo psilo zho tibga tibga zho rnabdiidz
lo me, rnee zho:

—Bné dien, ;cho gun min co? ;Pe naaw?

23 Pquiab me réb me lo zho:

—Zha ne gan to csééb xcuun len xquien naa, 1é€ zho ga. 2% Naa ne nac naa Mgui ne
pxeel Dios, niina laa miech gut naa zigne raquietsew lo Xtiidz Dios; per, jprobsaxe zha ne
tsielo naa ladznia zho! {Mazd wen nie zho, ib niacd zho miech lo guidzliu!

25 Yeze Judas rnabdiidz lo me rnee Judas:

—Maestro, jpe goon naaw ye?

Rébchaa me lo Judas:

—Luuw gon Judas, luu giieyto naa.

26 Laa zho noyow, zeene bzhen Jesus tib guietxtil, bdeed me xquizh lo Dios, blozh ga
beengrol mew, dzigo bdiiz mew lo zho, ni réb me:

—Golquiina, 1é€ xcuerp naa i gon.

27Ni bzhen me tib cop nroob vin, bdeed me xquizh lo Dios, blozhse bdeed me xquizh,
dzigo pteed me cop co lo zho grése zho, réb me:

—Golguie vin qui, 28 sac 1é€ xchen naa i, mine no gzhiee par guiaanmbe gré miech lo
xtol zho sééb zho xnéz Pxoz naa, sac 1€€ stib mod cub nu psan me parne sééb miech xnéz
me. 29 Léé lultm vuelt nu guie naa vin rii, sac zhaale stib vin cub ne guie naa gal dze ne
guienie naa tow zaatne rnabey Pxoz naa.

Dzigo psilo me biilnie me Dios gza me zho.

Bzeet Jestis zha gun Pedr
(Mr. 14:26-31; Lc. 22:31-34; Jn. 13:36-38)
30 Blozhse biilnie zho Dios, laa me briee ga gza me zho, laa me zienie zho néz Gui Oliv.

31 —Jble saan to naa nawdze rii —réb me lo zho—, sac scale ziaad lo Xtiidz Dios
zaatne rnee: “Zdeed Dios diidz csiwee zho baxtor, lozh ga nézrii nézrec gliaal mécwxiil.”

32Mincopaa nagon gun miech naa, per zeene laa naa grieeban glole naa ga Galilé, ga cuéz
naa to.
33 Dzigo rébchaa Pedr lo me:

—Niicle telne saan gré zha qui luu, sangue naa gon csaand naa luu.

34Pquiab me réb me lo Pedr:

—Gneli naa lo luu ganle, guieel riigazh, gardle ycuedz gall, laa luu csale tson vuelt
guiab luu runbeyd luu naa.

35 Per tibaque nac xtiidz Pedr, rnee Pedr lo me:

—Niicle te] zaatne guet luu guet naa, per gunscad naa. ;Pe nacne guiep naa runbeyd

naa luu?
Scaque rnee gréraa xpéédscuel me.

Bzodiidznie Jestis Pxoz me Getsemani
(Mr. 14:32-42; Lc. 22:39-46)

36 Zeene bdzinnie Jesus zho zaatne 1é Getsemant, dzigo rébchaa me lo zho:

—Nuse nagon golsob, laa naa ga gazodiidznie naa Pxoz naa.

37Horco psilo mban rac zdoo me, riabguielné me, dzigo bredz me Pedr, ni grop xingan
Zebedé, bzénie me zho palal 38 dzigo rébchaa me lo zho:

—Mban rac zdoo naa, zootle zig zet naa lo guielné rii. Nuse nagon golguiaan, per
golsobna.

39 Bz€ me spalal, dzigo pquiitsgzhib me haxta bdzin lo me lo liu; psilo me bnab me lo
Dios, réb me:

—Papa, laa naa rnab lo luu, telne zala zdoo luu, bzhiguiel psilaa naa lo gré guielné rii.
Min rii rnab naa lo luu, per telne grieeloda, mine gnétaa luu, min co gac.

40 Zeene guso me, gliey me zaatne biaan gza tson zha co, gon me laa zho nixguiesle;
dzigo rébchaa me lo Pedr:

—;Pe ni palal blébde to nzobna to? 4! Golsobna, golnab lo Dios zeena yquiild mendox
to. Niicle ne squi 1ébdraa xcuerp to sobna to, per golnab lo Dios, sac gon min co nac mine
racladz zhiespiritu to.

42 Dzigo gliey me stib, giieyzodiidznie me Dios; scaque mine bnab me glo mincoque
bnab me. 43 Zeene wbiire me bdzin me lo zho, gon me laa zho nixguieslaque, sac 1ébdraa
zho mcaal. 44 Whiire giiey me giieynab me lo Dios, scaque mincoque bnab me. 45 Zeene
laa me wbiretaa bion vuelt co, rébchaa me lo zho:

—Lééw nagon, zacle na gaguies to, zacle gdziiladz to. Naa ne nac naa Mgui ne pxeel
Dios, laa hor nagon bdzin zeene laa gré miech ntseeb rii guiadnaaz naa. 46 Goltsieso,
zeena zio ne; sac gon laa zha ne glu naa lo zho ziaadle nu.

Bnaaz zho Jestis
(Mr. 14:43-50; Lc. 22:47-53; Jn. 18:2-11)
47 Laa Jesus bii quianeeque, zeene laa Judas (tib zha ne nac xpéédscuel me) bdzin,
bdzinnie Judas tib dzoon zha ne pxeel gré pxoz ne rnabey, ni gré zha ne nac zha non
lo men guiedz Israel. No zho nzhen spad, nogaa zho nzhen yag. 48 Biaanniele Judas

zho diidz zha glu Judas cho nac Jesus, réb Judas lo zho zha ne gan zho gow Judas bzhid
cuas, 1é€ me ga, ligier so zho gnaaz zho me. 4 Zigne bdzin Judas pquiaabdiuzh Judas me,
blozhse ga wbig Judas dow Judas bzhid cuas me. 59 Dzigo rébchaa me lo Judas:

—]Judas, ; pe ziaadgun luu nu?

Lééléd wbig be gré zha co, bzhen zho me. 51 Horco biet tib zha ne rzénie me ga, bdob
zho zhispad zho psilaa zho tib niaw, bliengaa zho diag tib zha ne rquia xtsiin men ne nac
pxoz nroob. 52 Dzigo réb Jesus lo zha ne pquiaaw ga:

—Blootsow zhispad luu, ib gundraa luu squi cob luuw. Sac gon zha ne rdil con spad,
noxtseeb ne low guet zho. 53 ;Niacxe nan to na grieelod gnab naa lo Pxoz naa niina cxeel
me tsiipchop partid xanjl me guiaadla ne nu? >4 Per telne sca gun naa, ;zha dzigo gac
mine zhobnee lo Xtiidz Dios, zaatne raquiet mine noyac nu?

55 Dzigo rébchaa me lo gré zha ne bdzin ga:

—;Pe nacne squitaa rac to? ;Niacxe naa cho zha ntseeb, ne squitaa nzhen to spad,
nzhen to yag ziadnaaz to naa? Blactaa name gon to noseed naa miech len yadoo, ;pe
nacne bnaazde to naa ga? 56 Per ible laa gré ncuaan rii gon noyac, zeena grieequia gré
mine bzeet gré zha ne biadteed xtiidz Dios lo miech padzeela.

Horco grése zha ne nac xpéédscuel me laa zho bzhoon, tipse me psan zho ga.

Gtieynie zho Jesus lo zhiwxtis zha Israel
(Mr. 14:53-65; Lc. 22:54-55, 63-71; Jn. 18:12-14, 19-24)

57 Ga brieenie zho Jesus bdzinnie zho me lidz Caifés, men ne nac pxoz nroob. Gré zha
ne rnabey lo menguiedz Israel, laa zho ndxiele ga. 58 Ye Pedr maase zit zit nal Pedr laa
Pedr bdzin xley men co. Bdzin Pedr giieysobga Pedr lo gré zha ne ndxienap, quiambéz
Pedr dien zha gun zho Jesus.

59 Gré pxoz ne rnabey, gré zha ne nac zha non lo menguiedz, grése zha ne nac wxtis,
laa zho ndxie néz len yu co, quiaguib zho zha ne gzhixcuaa maase diidzguizh ycaadz zho
Jesus, parne gdeeda diidz gnab zho guet me. ¢ Ndal zha ne sca been, per brieequiad
xtiidz zho, sac zhaase zhaase rnee zho. Tibaque zeene guso chop zho, 61 réb zho:

—Bdzion no gon rnee me laa me ctixche yadoo ne zob lad guiedz nu, zaatne riodzian
ne Dios, lozh ga tsonaque ngbidz gzaalo me stiba.

62Dzigo hor co bzoli men ne nac pxoz nroob, réb me lo Jesus:

—;Pe nacne rquiabd luu? ;Pe nli sca rnee luu, te nlida ye?

63 Gon pxoz nroob co rquiabdaque Jesus, rébchaa me:

—Zig zob Dios mban ne no gbaa, laa naa rnab lo luu bneeli lo no dien cho nac luu. Bné
tel nli Xpééd Dios nac luu, Men ne zééble diidz ga cxeel me.

64Dzigo pquiab Jesus réb me:

—Scaw gon, naa nac men co. Naa ne nac naa Mgui ne pxeel Dios, bii zan to ganle zeene
laa naa zoob cue Dios néz derech, ni zeene laa naa guieet gbaa zialzé€b naa lo xcow.

65 Horco ptsiez pxoz nroob co xab me, sac blé€ me bin me sca réb Jesus.

—;Pe mazdraa textigw ne racladz ne? —réb me—. Laa to binle ganle zha rzétaa xtiidz
me noguitnie me Dios. © Nana waa, ;pe gné to zha dziuun ne me?

Pquiab be zho réb zho:

—ilb rieguial guet mel!

67 Dzigo hor co psilo zho nosacsi zho me. Zha ne rtsuc lo me, zha ne rdeed pufiet me,
nogaa zho rgap lo me, ¢ rlozh ga rzhidznie zho me rnee zho:

—Luu ne nac luu men ne pxeel Dios, ;bné dien cho ga bdin luu?

Réb Pedr runbeyd Pedr Jesus
(Mr. 14:66-72; Lc. 22:56-62; Jn. 18:15-18, 25-27)
9 Horco laa Pedr bii zob néz ley. Ga zob Pedr, giiey tib ndzoop ne quia dziin lidz men
rnabey co; réb ndzoop lo Pedr:
—;Ye luu 1éé rzénie Jesus, men Galilé ne bdzinnie zho i?
70 Per bneelid Pedr. Squi zob gré zha co, réb Pedr:

—Riend naa dien cho men rnee luu.

71Laa Pedr ziele néz ro puert ne quia ro néz, zeene gon stib ndzoop ne rquia dziin ga
Pedr, réb ndzoop lo zha ne ndxie ga:

—Ye mgui qui gon nacgré men Nazaret ne bdzinnie zho i.

72 Scaque bneelid Pedr, haxta rzeet Pedr Dios réb Pedr runbeyd Pedr me.
73 Wdzeepaaw, réb zha ne ndxie ga lo Pedr:

—Ne nligaa ye luu rzénie men ne bdzin i. jRlupaa name zig rnee zha néz Galilé rnee

luu!
74Dzigo psilo Pedr rzeet Pedr Dios rnee Pedr runbeyd Pedr Jesus, haxta rnee Pedr:

—Dios zobwi ganle, telne led diidzlid nu rne naa, maase cuibdee naa.

Loxaque blozh sca briee ro Pedr zeene laa tib gall pcuedz. 75Horco psoladz Pedr xtiidz
Jesus zeene réb me lo Pedr: “Gardle ycuedz gall, tsonle vuelt réb luu runbeyd luu naa.”
Dzigo mbanse rac Pedr. Briee Pedr ga, psilo Pedr biin Pedr guielné co.

1Ziadyiinile liuw, wbiire pcaalsa gré pxoz rnabey, gré zha non lo menguiedz, bnediidz
zho dien zha gnabey zho guet Jests. 2 Blozhse bzodiidz zho, dzigo laa zho bzobdoo me
blee zho me ga ziesan zho me lo Pilat, men ne nac gobernador.

Gut Judas
(Mr. 15:1; Lc. 23:1-2; Jn. 18:28-32)

3 Laa Judas Iscariot zha ne pto Jesus ga, zeene bin Judas laa zho rnab guet me, 1€éléd
gliey Judas lo gré pxoz rnabey co, lo gré zha non lo menguiedz ga, zietsire Judas dimi ne
bdiizh zho Judas ga. Mban rac Judas, 4 bdzin Judas réb Judas lo zho:

—Naraa rien naa léda nu ben naa. {Tib do] nrooble nu, znu bialto naa tib men ne peet
xtold!

Pquiab zho réb zho:

—iMincotaa gon ndiond no! jXcuentzhe luu ga!

5Horco pchel Judas dimi co len yadoo. Lo guielné co briee Judas ga gliey Judas 1ééque
Judas pxiiyan Judas.

6 Gré zha ne nac pxoz rnabey ga, gliey zho ptop zho dimi co. Per blozh ga, riend zho
dien zha gun zhow.

—Zha dziuun ne dimi rii? —réb zho—. Telne guiaana yadoo, per rdzieelda, sac gon
xchen tib miech bdzééw.

7Dzigo bzodiidz zho dien zha gaca, nacne mazd pquiin zhow bzhii zho tib 1€ liu, zaatne
rdieen yu ne riaa gré ncuaan psin ne rquiin; parne lo liu co ygueets gré zha zit ne guet
Jerusalén. 8 Nacne brieelé liu co “Liuren”, ni sca runbey zhow len dze rii. 9-19Ga brieequia
mine bzeet zha ne biadteed xtiidz Dios padzeela, zeene réb zho: “Galptsii pes plat ne bzhii
zha Israel men nziuu co, dimi co bzhii zho tib 1€ liu, zaatne rdieen yu ne riaa gré ncuaan
psin ne rquiin. Sca né Dios lo naa.”

Bnab zho guet Jestis
(Mr. 15:2-20; Lc. 23:3-5, 13-25; Jn. 18:33-19:16)
11 Bdzinnie zho Jesus lo Pilat, ga bnabdiidz Pilat lo Jesus réb Pilat:
—Bné dien, ;pe nli luu nac zhirey zha Israel?
Pquiab me réb me:
—Nliw.
12 Gré zha ne nac pxoz rnabey ga, ni gré zha ne nac zha non lo menguiedz, rzadraa
ncuaane rquiaqui zho me; per ni tib diidz rtsired me lo zho. 13 Dzigo rébchaa Pilat lo me:
—;Pe nacne rquiabd luu? ;Pe ib rond luu grétaa ncuaane rquiaqui zho luu i?
14 Bzee zdoo Pilat gon Pilat, ible rquiabd me.
15 Gzobse iz, zeene ral Ini Pascw rnabey Pilat rlaa tib zha ne no ladzguiib, zha ne
gnabtaa menguiedz laa. 16 Len dze co no tib zha ntseeb ladzguiib 1é Barrabas, z&é€b xtiidz
zho. 17 Nacne réb Pilat lo gré zha ne ndxie ga:

—;Cho racladz to csilaa naa? ;Pe silaa naa Barrabas, te silaa naa Jesus ye, men ne nac
diidz pxee] Dios lo to?

18 Sca réb Pilat sac bien Pilat loxaque porne ndal miech nobig lo Jestis min co ne rléénie
zho me, bnabey zho bgaa me.

19 Laa Pilat zob lo xcan ne run me guielwxtis, zeene bdzin tib mandad réb lo me:

—Znu né tsieel luu: bzhiguiel me peet gund luu men qui, rlu peet xtold me; sac
nieewdze me nroob ptseb mcaal tsieel luu.

20 Gré zha rnabey co, bio zho pquiil zho menguiedz gnab zho csilaa Pilat Barrabas, ni
gnab zho guet Jesus. 2! Zeene wbiire Pilat bnabdiidz Pilat stib, dien chopaa racladz zho
laa, grése zho nguiedz pquiab be zho, réb zho:

—iBarrabas psilaa!

22Dzigo rébchaa Pilat:

—Men ne waa nac diidz pxeel Dios lo to nu, ;zha gun naa me?

Pquiab zho réb zho:

—iBnabey yquia me lo cruz!

23 —;Per pe nacne yquia men rii lo cruz? —réb Pilat—. jNi tib do] rapd me!

Biireque zho nguiedz roptsie zho rnab zho yquia me lo cruz. 24 Gonse Pilat rquiaadiagd
zho xtiidz me, le]l mazdraa rac zho, dzigo bnab me nis, squi ndxie zho bdiib me nia me,
réb me lo zho:

—iNanle to nasca, led xtoldraa naa nu ne laa xchen men rii gzhiee, sac nanpaa naa
peet falt rapd me!

25 Pquiab be zho réb zho:

—iPeet nacd ga! jZhits no gré xpééd no cuib dol co, na no guiotizha!

26 Dzigo bnabey Pilat blaa Barrabds, laa Jesus racse me bnabey me zha ne bdin Jesus,
blozhse ga laa me psan Jesus ladznia menguiib ne tsiequiaa me lo cruz.

27 Biire gré menguiib co bzéébnie zho me néz len yulow, ga pcaalsa gréraa menguiib
ne nacgré zho, brin zho igose me. 28 Blee zho xab me, bgacw zho me tib lar nizhnie
nlaan, zig rna lar ne racw gré rey, 2% bzieecw zho bla 1€ yag guiets, bzoob zhow guic me
zig rzob coron guic zha ne nac rey, ni bloo zho tib 1€ goobgui nia me. Runnguzee zho me,
rquiitsgzhib zho lo me, rnee zho:

—iGolwi ganle zha ractaa zhirey zha Israel!

30No zho rtsuc zho lo me, rgob zho goobgui ne no nia me ga, rdeed zhow guic me.

Giieyquiaa zho Jesus lo cruz
(Mr. 15:21-32; Lc. 23:26-43; Jn. 19:17-27)

31Blozhse sca bdziitnie zho me, blee zho lar nizhnie co lad me, bgacw zho me xab me
stib, dzigo laa zho brieenie me ga zienie zho me zaatne yquia me lo cruz. 32 Néz zienie
zho me bdzieel zho tib men Ciren lé Simén, bnabey zho men co bi me zhicruz me.

33 Zeene bdzin zho zaatne nac “Gui Beerguic Ngutoo” (Gélgota), 34 ga bdeed zho nziu
lo me notsa tiblo guizh nlayag, per zeene pquiaaro mew bien me nziu cow, bnéd me nie
mew.

35-36 Blozhse pquiaa zho me lo cruz, bzhen zho tib xab me pchug zhow biaannie zho
tib légaw, laa stiba bio zho rif; dzigo laa zho bzob ga, bzobnap zho. 37 Guic zhicruz me,
ga pquiaa zho bla lan diidz zaatne rnee: “LEE JESUS NU, MEN NE NAC ZHIREY ZHA
ISRAEL.” Sca pquiaa zho, sac minco pquiaqui sca pquiaa zho me lo cruz. 38 Ye chop
ngbaan pquiaagza zho me lo cruz, tibga zhicruz zho bzo tib néz cho zhicruz me. 39 Grése
miech ne rdedtaa ran zho laa me quia ga, rzhidznie zho me, haxta rdzi zho guic zho
40 rnee zho lo me:

—Led réb luu €€ laa luu ntsi] yadoo, ni tsonaque ngbidz nzaalo luu stiba, ; pe nac dzigo

rrieelod luu guieet luu i? Telne nli Xpééd Dios nac luu, biet lo qui.
41 Scaque gré pxoz rnabey, gré maistr ley, gré zha farisé ni gré zha ne nac zha non lo
menguiedz, rzhidznie zho me, rnee zho:

42 —Stib miech scataa beenguiac me, stib miech scataa bla me, ;pe nac dzigo rrieelod
me gla me me? jGoon me name nac zhirey ne, guiet me i sca zho; zeena dziuunbey ne
men rnabey nac me! 43 ;Conque tant rnalo me Dios, haxta rnee me Xpééd Dios nac me,
guiaadsilaa Dios me i nazho!

44Ye ngbaan ne quiagza me lo cruz ga, mincoque rbidzgo zho lo me.

Gut Jesus
(Mr. 15:33-41; Lc. 23:44-49; Jn. 19:28-30)

45 7ig grol dzew, tibaque zeen goc tib ncow dipse lo guidzliu, haxta las tres biaa biini
stib. 46 Horco nguiedz z&éb tsi Jesus, rnee me:

—Eli, Eli. ;Lama sabactani?

Diidz co nac zig hac ne rnee ne: Luu nac xDios naa, luu nac xDios naa. ;Pe nacne psaan
luu naa?

47 Zha ne ndxie ga, zeene bin zho sca rbedz me, no zho réb Li, men ne biadteed xtiidz
Dios padzeela, men co rbedz me. 48 Dzigo rias tib zho glieygadz tib 1€ zhiil lo nziu bla,
bzoob zhow tib guic goobgui pquiaa zhow ro me. 49Laa zla zho rnee:

—Psaan, nu dzian ne dien pe ziaad L{ guiaadlit Li me i.

50 Tibaque zeene pquiaa me stib redz nroob, znuse blozh me.

51 Horne nolozh me ga, hor co briez nzoli lar nroob ne quia len yadoo, groltaa goca;
psilo bni tib zhodox, gré quie masaque wbila, 52 nzian ro baan gré zha ne bnalo Dios mazd
padzeela bzhial. 53 Zeen gol dze ne brieeban me, ye zho laa zho brieeban, briee zho len
baa, bzééb zho lad guiedz; nzian miech ne gon zho.

54 Gré menguiib ne quianap me ga, ni zha ne rnabey lo zho, zeene gon zho bni zho co,
ni gon zho gré ncuaane goc ga, per nli bdzieb zho.

—iNe nlipagaa —rnee zho—, Xpééd Dios nac men qui!

55 Nzianlaa men wnaa, zit zo zho rwi zho. Lé€ gré men wnaa co glieynal zhits Jesus,
been zho xyudar me dipse len dze ne pseed me miech, desde dze ne psilo me néz Galilé.
56 Lad co no Mari Magdal, Marf tsieel Zebedé, ni Mari{ ne nac xniaa Jacob grop José.

Bgueets Jesus
(Mr. 15:42-47; Lc. 23:50-56; Jn. 19:38-42)

57-58 Zhile sééb ngbidza, zeene bdzin tib mgui lé José lo Pilat, bnab me diidzbey tsielit
me xcuerp Jesus lo cruz; tib zha ricwa, men guiedz Arimaté nac me, ye me zienal
zhiwseed Jests. Nacne pxeel Pilat diidz lo zha ne quianap Jesuds ga, parne siguiel zho
glit José me lo cruz.

59 Dzigo giiey José. Blozhse blit José me lo cruz, laa José neyle tib 1€ lar cub, pchel José
me lar co, ¢ giieyxob José me tib len baa ne nacchen José ndieen tib cho quie gax ga;
tib baa cuba. Blozhse bdzig José tib quie nroob bioog ro baa co, laa José zey. ¢! Laa Mar{
Magdal bii biaan ga, grop me stib Mar{ ne nacgrop me ga; zobse zho gax ro baa co.

62 Biini liu co, pcaalsa gré pxoz rnabey, gré zho zha farisé, gliey zho lo Pilat, 63 réb zho:

—Gun luu dispensar, laa no ziaadaque lo luu stib. Naraa rsoladz no, len dze ne bii
mban men ntseeb ne sca biaadquidie miech ga, réb me, zeene gac tson ngbidz guet me
laa me grieeban. ¢4 Gane ziaad no lo luu, bzhiguiel pxeel zha ne yquiaanap ro baan me
haxta gac tson ngbidz co; sac nend tsie zha ne nac xpéédscuel me tsiebee zho me, lozh
ga guiab zho laa me brieeban. Nanle luu ganle, tel gac min co, cho gné peraa gzhixcuaa
zho.

65 Dzigo rébchaa Pilat lo zho:

—Telne sca racladz to, laa tib partid menguiib ndxie i. Goltsienie zho, golguiab lo zho
yquiaanap zhow tel zha racladz to.

66 Dzigo laa zho zie zienie zho gré menguiib co. Bdzin zho bloo zho tib bey cho quie

ne nioog ro baan Jesuds ga, par glu tel cho zha ne tsiegaala, ni biaan gré menguiib co
yquiaanapa.

28

BRIEEBAN JESUS
(Mr. 16:1-8; Lc. 24:1-12; Jn. 20:1-10)

1Zna dze goc dze ne rdziiladz zho lo dziin ga, biini liu, dze ne rsilo zhmal, silgaw zie
Mar{ Magdal grop me stib Mari co zieso zho ro baan Jesus.

2 Léétaaque hor co bni tib zhodox, lo zho co biet tib xanjl Dios gbaa bdob me quie
nroob ne nioog ro baa co, bdiix mew tib lad, bzobga me lada. 3 Masaque rlu me zigne rlu
belye, xab mew, nquitsbie rnaw, zig rlu zaatne ndxie guieg. 4 Gré menguiib ne quianap
ro baa ga, zeene gon zho anjl co, per nli bdzieb zho, rzhidz zho. Lo dzeb co, pcowgazh
zho, grése zho biab liu. 5 Zeene laa grop wnaa co bdzin, rébchaa anjl co lo zho:

—Gdziebde to. Nanle naa Jests men ne pquiaa zho lo cruz ga, men co ziaadguib to.
¢ Per guiendle me nu, jlaa me brieebanle zigne bneele me ga! Golwi ganle nu nac zaatne
pxob zho me. 7 Niinagazh goltsie goltsienie diidz lo xpéédscuel me, golguiab lo zho laa
me brieebanle. Galilé me cuéz me zho, ga gan zho me. Laa to nanlew nasca.

8 Lééléd briee grop wnaa co ga, rias zho laa zho zienie diidz lo xpéédscuel me; lala
rdzieb zho, ni lala rley zho. ° Laa zho zie, tibaque zeene gon zho laa Jesus zole lo zho,
ine pquiaabdiuzh me zho. Horco wbig zho pquiitsgzhib zho lo me, bdeedz zho ni me.
10 Dzigo rébchaa me lo zho:

—Gdziebde to. Goltsie goltsienie diidz lo gré zha bets naa, golguiab lo zho tsie zho
Galilé, ga gan zho naa.

11 Horcoraa laa bla zhaguiib ne pquianap ro baan Jests ga bdzin lad guiedz. Giiey zho
lo gré pxoz rnabey, bzodiidz zho zha gon zho bzhial ro baa co. 12-13Dzigo pcaalsa gré pxoz
co gré zho zha ne nac zha non lo menguiedz, dien zha gun zho. Nacne biaan zho diidz,
mazd gdeed zho dimi lo gré menguiib co, parne gneelid zho, sinque guiab zho, segur
xpéédscuelaque me giieybee me len baa, per biend zhow sac nixguies zho. Nroob dimi
bdeed zho lo gré menguiib co, 14 réb zho:

—Peet tsienied guic to, niicle telne gon gobernadora na no guionee lo me, zeena peet
gund me to.

15Dimi co pcaania zho, dzigo laa zho psilo pxoon diidz co zigne rébse gré zha co lo zho.
Gré zha Israel ne bina len dze co, masaque bliladz zho nli sca goca, jni haxta lo nadze sca
zienie guic zho!

16 Zeene bdzin dze ne gdzieelo Jests xpéédscuel me néz Galilé, briee gza tsiiptib zha
ne bzo gaxpaa lo me ga, giiey zho néz co; bdzin zho guic gui ne réble me ga gdzieelo me
zho. 17 Zeene gon zho me pquiitsgzhib zho liu.

Lo gré zha ne ndxie ga, no zho rienpaa léé me ga, nogaa zha ne bii racchop guic.
18 Dzigo wbig me lo zho, réb me:

—Laa to gonle nasca naa rnabey. Grése ncuaane no gbaaw, nogaa guidzliuw, ladznia
naa psan Pxoz naaw. 1° Niina nagon, laa naa rsan diidz lo to: goltsie dipse lo guidzliu,
goltsieseed miech gac zho zha ne sééb xnéz naa, golchoobnis zho, golguiab lo zho 1€ min
co rnabey Pxoz naa, rnabey naa ne nac Xpééd me, ni rnabeygaa Espiritu Sant. 20 Golseed
zho gban zho, grése mine bnabey naa to gun to. Min co rsan naa diidz lo to gun to; ni

gacnan to ganle, ib csaand naa to, gzataa dzew niicle haxta dze ne nitlo guidzliuw, naa
gacnie to.

XTIIDZ NDZON DIOS MINE pquiaa
MARCW

1Nu ganle laa naa csilo gzodiidz naa, mine been Jests, Men ne bneele Dios cxeel me lo
guidzliu.

2 Lo guits ne pquiaa Is4, tib men ne biadteed xtiidz Dios padzeela, lo co zhobnee ganle
ible laa Dios no cxeel me. Rneew, glo cxeel me tib zha ne tedner, guiaadnie diidz. Znu
zhobnee lo guits co:

Sxel naa tib zha ne tedner lo luu,

zeena zha co gzhixcuaa néz ne ted luu.

3 Dan tso zho,

zon miech zeene laa tsi zho zé€b gnee zho:
“Golzhixcuaa néz ne ted men ne rnabey,
golsaan gré guielntseeb ne run to.”

4Ni nligaa scase goca, zeene laa Juan Bautist biaad, dan bio me rchoobnis me miech;
rnee me lo zho csaan zho xquielntseeb zho gbig zho lo Dios, ni chobnis zho, zeena csilaa
Dios zho lo grétaa xtol zho. 5 Dzigo rriee miech gré guiedz ne ngab Judé, dib lad guiedz
Jerusalén, riequiaadiag zho zhiwseed me; ni rxobdol zho gré xtol zho, dzigo rchoobnis
me zho len guiubee Jordan.

6 Guits lad camell niaa xab me, ncuaane rzhidoo len me guid niaaw ni niapse
nguzhanch ni dzin dan row me. 7 Zeene rseed me gré miech co, rnee me lo zho:

—Iraa ziaad men ne mazdraa non lo naa. Tel naa peet nond naa, tib guielnzaac nroob
ga ygaa naa telne niaca mine grieelo maase lab me glit naa; per na ni min co rdzind naa.
8 Laa naa rchoobnis to niina con nis; sangue me con Espiritu Sant cchoobnis me to.

Brobnis Jestis
(Mt. 3:13-17; 4:1-17; Lc. 3:21-22; 4:1-15)

9Len ngbidz coquew, laa Jesus briee guiedz Nazaret xtan zha Galilé, gliey me pchoobnis
Juan me len guiubee Jorddn. 10 Laa me norieedze lo nis, zeene gon me laa zhan gbaa
bzhial, laa men ne nac Espiritu Sant biet gbaa zig tib palom laa me ziad-zé€b guic me.
11Ni léétaque z&é€b tib tsi men co gbaa, rnee me:

—Xin, rleynie naa luu gon, nziuu luu lo naa.

12 Zeene blozh brobnis me, dzigo giieynie Espiritu Sant me tib dan ngan, zaatne no
gré ma ntseeb; 13 bio me ga choo ngbidz. Ga no me giiey Satanas (ma ne rnabey lo grése
mendox), gocladz ma niungiiet ma me.

Bdedse ga, giiey gré xanjl Dios glieygan zho me.

141 en ngbidz co bnabey Herod bio Juan ladzguiib. Ladzguiible no Juan zeene briee
Jesus glieyted me gré guiedz ne ngab Galilé giieyseed me miech Xtiidz Ndzon Dios, 15 rnee
me lo zho:

—Laa dze ne gnabey Dios ziaadgaxle, laaw bdzin dzele. jGolsaan gré xquielntseeb to,
golnab perdon lo Dios; dib zdoo to golliladz Xtiidz me!

Tap zha ne quia gooz mel
(Mt. 4:18-22; Lc. 5:1-11)

16 Tib dze zieded Jesus ro Nisdoo ne 1é Galilé, gon me laa Simén grop Ndrés quia gooz
mel] lo nis co; sac ible dziin co nac xtsiin zho. Grop bets zho laa zho noron guiex ne rgaa
me] lo nis. 17 Dzigo bredz me zho, réb me lo zho:

—iGolté, golténal zhits naa! jLaa naa cxel to tsie to stib gooz, tsietop to gré miech ne
sééb xnéz Dios!

18 Horcogazh psan zho guiex ne rnaaz zho mel ga, laa zho zienal zhits me.

19 Zhisaque bzé Jesus ro nis co, gon me laa Jacob ni Juan no tib len barcw noquiaabdie
zho guiex ne rnaaz zho mel, 1é€ grop xingan Zebedé ga; 20 dzigo bredz me zho. Zigne
bredz me zho, zoque Zebedé lo barcw ga gré xmoz Zebedé, laa zho ziena] zhits me.

Tib mgui ne nosacsi mendox.
(Lc. 4:31-37)
211aa zho bdzin guiedz ne 1é Capernaum. Zeene gol dze ne rdziiladz zho lo dziin néz
Israel, giiey Jesus yadoo win ne zob lad guiedz co giieyseed me miech. 22 Gré miech ne
ndxie len yadoo ga, rzee zdoo zho ran zho zha rnee me, sac rlu men rnabey nac me; led
yed me rseed zigne rseed gré zha ne nac maistr ley.
23 Lad gré miech co no tib mgui ne nosacsi mendox, tibaque zeene nguiedz pcooptsie
ma mgui, 24 rnee ma:
—;Pe gun luu no Jesus Nazaren? ;Ziaad luu 1é€ par gnitlo luu no? Runbey naa luu, tib
men peet xtold nac luu ni Dios pxeel luu.
25Dzigo goctox Jesus lo ma, réb me:
—iPsioog ro luu! {Na zeena psaan men qui!
26 Horco masaque beencxidz ma mgui co, ni rquiaadan ma redz laa ma psaan mgui.
27 Grése miech ne ndxie ga, bzee zdoo zho rnabdiidzlsa zho rnee zho:
—;Bay cho nac men qui? {Wseed cub i gon ziaadnie me! jRlu zha rnabey nac me, zha
haxta mendox rdzieb zeene ractox me lo mal!
28 Znuse brieets bliaal diidz zha beenguiac Jests mgui co; grése guiedz ne ngab Galilé
gocnan miecha.

Biac xniadzoop Simén Pedr
(Mt. 8:14-17; Lc. 4:38-41)

29 Ga briee Jesus gliey me lidz Simén grop Ndrés gza me Jacob ni Juan. 30 Bdzin zho,
léétaque laa xniadzoop Simén nix rlan xl€€, nacne réb zhow lo me. 31 Dzigo bded me
zaatne nix zhuz co, bzhen me nia me, blische me me. Horcogazh laa zhixléé me bléz,
guche me ga psilo me beenlo ncuaane dow zho.

32 Ziedzele dzew, laa ngbidz rzééblew, zeene psilo gré miech co zo zo rdzinnie zho gré
men rzacné, gré zha ne nosacsi mendox ne; bioogse ro yu co ndxie miech. 33 Zootle zig
grése miech ne no lad guiedz co pcaalsa ga.

34 Ndal gré men rzacné co zhaase zhaase guielguidz ne rzac zho, per beenguiac Jesus
zho; zha ne nosacsi mendox, bencxoon me gré mendox ne nosacsi zho. Goctox me lo ma,
ib bdeete me diidz nee ma cho nac me, sac runbey ma me.

Pseed Jesuis miech Galilé
(Lc. 4:42-44)

35 Silgaw, scase bii ncow rnaw guche Jesus briee me lad guiedz co, giiey me zaatne
guiendraa miech, glieyzodiidznie me Dios. 3¢ Zeene rnit me choot guiend; dzigo briee
Simén ni zla zha ne nacgza Simén giieyguib zho me. 37 Zeene bdziel me, rébchaa zho lo
me laa gré miech co quiaguible me.

38 Dzigo pquiab me réb me lo zho:

—iSca ye! Per ib laa ne none gon guio gréraa guiedz ne ndxie dib gax nu, zeena ye
gré guiedz qui gnee naa Xtiidz Dios lo miech; sac ible min co pxeel me naa zial naa lo
guidzliu.

39 Dzigo gliey zho grése guiedz ne ngab Galilé. Zaatne rdzintaa zho, rie me grése yadoo
win ne zob lad guiedz rseed me gré miech co Xtiidz Dios, ni runcxoon me gré mendox
ne nosacsi miech.

Biac tib mgui ne rlan lepr
(Mt. 8:1-4; Lc. 5:12-16)
40 Tib vuelt, wbig tib mgui ne rlan guiedzdox ne 1é lepr lo Jests (masaque riaal dipse
guid lad mgui), pquiitsgzhib mgui lo me, réb mgui:
—Tebaa siguieel luu gunguiac luu naa.

41Pquia zdoo Jesus mgui, pxobnia me guic mgui réb me:

—Zunguiac naa luu. jNiinagazh laa luu guiaanmbe!

42 Zigne sca bnee me laa mgui co biac, mbese biaan xcuerp mgui. 43 Blozh ga bzonéz
me mgui, ni pso me diidz lo mgui 44 réb me:

—Bina ganle, choot lo gzodiidzd luu gon zha biac luu. Bzg, gliey lo pxoz, giieysan gon
ne rnabey xley Moisés gdeed luu; zeena gan zho ganle laa luu biacle.

45Ni zigne briee mgui ga, psilo mgui gré lo miech bzodiidz mgui zha biac mgui. Grése
miech gocnana, nacne brieelodraa nenlo ndzin Jesus gré lad guiedz co. Mine been me,
bléz me zaatne choot miech guiend; per niicle scaw, miech guizhiu ne rriee gré guiedz
co rdzin lo me.

2

Biac tib men ne gutoo
(Mt. 9:1-8; Lc. 5:17-26)

1Goc bla dzew, laa Jesus biire bdzin lad guiedz Capernaum stib. Zeene bin zho laa me
bdzin ro yu, 2miech guizhiu ne pcaalsa zaatne no me ga, haxta ro yu ndxie gré miech co;
dzigo psilo me noseed me zho Xtiidz Dios.

3 Laa gré miech co ndxie ga, zeene bdzin tap zha bgui ney zho stib men bgui, zhoobse
me lo yag, ib gacd sé me sac dipse me gutoo. 4 Ni ne scataa miech guizhiu ne ndxie, gacd
ted zho néz ro yu gdzinnie zho me lo Jests, nacne biepaque zho guic yu. Pxal zho ngali
zaatne zob Jesus, dzigo ga pteed zho men co dib yag ne zhoob me ga. 5 Zeene gon Jesus
ne nli dib zdoo zho rliladz zho me gunguiac men rzacné co, dzigo rébchaa me lo men co:

—Xin, niinagazh laa naa gun perdon grése xtol luu.

¢ Blalaa zha ne nac maistr ley zob ga, zeene bin zho sca réb me lo men rzacné co,
bzachaa zdoo zho: 7 “jLéda i gon squi rnee men qui! Quiaguitnie me Dios i squi rzé xtiidz
me. {Tibaque men ne run perdon xto]l miech, ni 1é€ men co nac Dios!”

8 Bienga Jesus sca rza zdoo zho, dzigo rébchaa me:

—;Pe nacne rléé to ron to mine rne naa? °Parga nli, cholze zha ne zac guiab: “Laa naa
gun perdon grése xtol luu.” 10 Per laa naa glu lo to ganle, naa ne nac naa Men ne pxeel
Dios zia] naa lo guidzliu, ible naa no gun miech perdon.

Dzigo bnee me lo men rzacné co, réb me:

11 —;Guche i, bi yag ne bzhoob luu i, zeen bzé!

12 Zigne sca bnee me laa mgui co bzoli, blis me yag co, grop lo gré miech co gon zho
laa me briee ga, laa me zey. Grése zho rzee zdoo zho, rleynie zho Dios rnee zho:

—iNasi laa ne nodzian ncuaane gard dzian ne!

Bredz Jestis Levi
(Mt. 9:9-13; Lc. 5:27-32)
13 Blozh ga, laa Jesus briee ga laa me zie néz ro nisdoo stib; nzian miech ne pcaalsa lo
me ga, dzigo pseed me zho.
14Ro nis co ziezé€ me gon me Levi, xingan Alfé, zob Levi{ zaatne rietizh zho contribu-
cion, dzigo bredz me Levi tsienal Levi zhits me. Guso Levi ga, laa Levi zienal.
15Bded ga, bredz Levi me giiey me tib wagw lidz Levi. Gré zha ne nac recaudador, gré
zha ne zééb diidz nac zha yozh, tipse lo mezh bzobnie me zho gré xpéédscuel me; sac
ndal gré zha co ziena] zhits me.
16 Blalaa maistr ley ne nacgré zha farisé, gon zho sca tipse noyownie Jesus gré zha co;
bded ga, rébchaa zho lo xpéédscuel me:
—iMod sca na rownie xmaistr to gré zha ngoopdol, gré zha beed ne nac recaudador!
17Dzigo rébchaa Jesus lo zho:
—Nanle to ganle, men ne run rmed, zaatne no zha ne rzacné, ga rquiin zho, ;niacxe
squiin zho zaatne no zha ne ndip ndaan? Ni min co rac niina, tel naa zialguibd naa miech
wen, sinque laa naa zialguib miech ngoopdol.

¢ Pe nacne rcuand xpéédscuel Jestis?
(Mt. 9:14-17; Lc. 5:33-39)

181 gétaaque dze co nocuan xpéédscuel Juan Bautist, gré zho zha farisé. Dzigo bdzin
bla zha ne bnabdiidz lo Jesus, réb zho:

—;Pe nac waa ib rcuand xpéédscuel luu? Zha gré xpéédscuel Juan Bautist ni gré zha
farisé, rcuan zho.

19 Pquiab Jesus, réb me:

—Zaatne nadien noyac tib guieltsieel, ; pe niacxe lega csilo gré zha ne ndxie lo Ini tso
zho guielné, ycuan zho ni ran zho laa mgui ne notsieelnia mban? 20 Per zdzin dze zeene
laa mgui co gbiche; ni zeene laa dze co gdzin, dzigosi nagon rieguial tso zho guielné,
rieguial ycuan zho.

21°Ranle to ganle, zha ne rquiaabdie tib 1€ lar, rquiaad zho lar cub lad lar gox, sac zha
ne sca gun paat yquiind wquiaabdie co. Zeene laa lar cub gbe, lééque 1ééw gunnat zaatne
nriez lar gox. 22 Scaque tsod zha ne cotsow vin cub tib len guid ne padzeelale noquiin,
sac stsiez vin cuba; dzigo niicle guid cow, niicle vingaaw laaw nitlo ga. Gacxe, tel vin cuba
none len guid cubaque tsotsowa.

Ptop xpéédscuel Jesuis mzion zhobxtil
(Mt. 12:1-8; Lc. 6:1-5)

23Tib dze ne rdziiladz zho lo dziin néz Israel, bdednie Jesus xpéédscuel me zaatne zé€b
zhobxtil, dzigo zigse zieded zho pchoo zho palal mzion zhobxtil co. 24 Gon zha farisew,
dzigo rébchaa zho:

—iLéda i gon noyun to! jGolguien ganle dze nda nac dze rii!

25 Dzigo pquiab Jesus, réb me:

—;Pe gard glab to zaatne ziaad ganle zha been rey David tib dze zeene pcaabedz me
gré me zha ne ziegza me, ni zienied zho pe gow zho? 26 Rneew, bzééb me len yadoo
glieynab me guietxtil ne nac gon, downie me gré zha ne ziegza me ga, ni loxaque zha ne
nacse pxoz row guietxtil co. Len iz co nac men ne lé Abiatar pxoz nroob. 27 Golgacnan
sca ganle, biaand dze rii par csacsi miech xcuerp zho, sinque ne rleynie Dios miech gane
psan mew. 28 Naa ne nac naa Men ne pxeel Dios zial naa lo guidzliu, naa rnabey dze rii,
nanpaa naa pe nac mine nonguiel gac.

3

Biac tib mgui ne mband tib nia
(Mt. 12:9-14; Lc. 6:6-11)

1Gol stib dze ne rdziiladz zho lo dziin, giiey Jesus len yadoo win ne zob lad guiedz co.
Lad gré miech ne no len yadoo co, no tib mgui ne mband tib nia. 2 Nzian zha ne ndxie
ga, quialeets zho Jesuds dien pe zunguiac me nia mgui co dze ne rdziiladz zho lo dziin.
Quiambéz zho dien pe gun me, par gdziel pe yquiaaqui zho me. 3 Dzigo bredz me mgui
co, bnabey me bzo mgui groltaa lo gré zha ne ndxie ga; 4 blozh ga rébchaa me lo zho:

—;Pe nadien rzac to nonguie] gun ne dze rii? ;Pe nonguiela gun ne ncuaane yquiin,
te nonguiela gun ne guielntseeb ye? Zig nac samiech ne zha ne noxtseeb xquielmban,
/pe maase csaan ne guet zho?

Ni tib zho pquiabd. > Dze bui me lo zho grése zho, wbinladz guic me, ni mban goc zdoo
me gon me scataa ntseeb zdoo zho; dzigo réb me lo mgui co:

—Bzigaa nia luu.

Zigne bzigaa mgui nia mgui, laaw biac.

6 Gré zha farisé, ni gré zha ne nacnie rey Herod, zigne briee zho ga laa zho psilo
bnediidz dien zha gdeeda diidz gut zho Jesus.

7 Len dze co, tib vuelt bdzin Jests ro nisdoo gré xpéédscuel me. Miech guizhiu ne nal
zhits zho, ga zie gré zha ne ziaad néz Galilé, gré zha ne ziaad néz Judé, 8 gré zha Jerusalén,
gré zha ne ziaad néz Idumé, gré zha no dib néz dan ro guiubee Jordan, gré zha ne no dib
gax guiedz Tiro ni guiedz Sidén. Miech guizhiuw, sac ron zho grétaa milagr ne run me.

9 Dzigo bnabey Jesus xpéédscuel me, yguib zho tib len barcw zaatne gac so me zeena
ctaagwd gré miech co me. 10 Zééble diidz ndal miech ziyunguiac me, dzigo grése zha ne
rlan pe guielguidz, rbigbe zho dien zha grieelo maase lad xab me xen zho.

11 Gré mendox ne noguitnie miech, zeene ran ma me, runquiitsgzhib ma zha ne
noguitnie ma lo me ni rquiaadan ma redz rnee ma:

—iXpééd Dios nac luu!

12 Per ractox me lo ma, rsaand me gnee ma parne xoobnend cho nac me.

Ble Jesuis gza tsiipchop xpéédscuel me
(Mt. 10:1-4; Lc. 6:12-16)

13 Blozh ga biep me tib guic gui win zob ga, ga bredz me zha ne gocladzse me. Zeene
pcaalsa zho gré zho, 14 dzigo lad co ble me tsiipchop zha ne sénie me, zha ne cxeel me
tsieseed miech Xtiidz Dios. Léé zha co bleelé me poxtl, 15 ni bdeed me poder lo zho
guncxoon zho mendox.

16-19 Znu 1€ gza tsiipchop zha ne ble me ga:

Simén (1€ Simén co bleelé me Pedr),

Jacob ni Juan (xingan Zebedé, zha ne bleelé me “Zhin Nguzi” “Boanerj”).
Ndrés,

Lip,

Bartol,

Matew,

Mazh,

Jacob (xingan Alfé),

Tadé,

Simén (zha ne nacgré zha ne racladz cuee zha Roma xtan zho)
ni Judas Iscariot (zha ne gilieyto me).

Réb zho mendox nacnie Jesus
(Mt. 12:22-32, 46-50; Lc. 8:19-21; 11:14-23; 12:10)

20 Whire Jesus ga, laa me bdzin ro yu gré me zho. Scasaque ndal miech ne pcaalsa ga
stib, ni rdeetew diidz gownie me zho. 2! Zeene bin menlidz mew, dzigo briee zho ziexi
zho me, sac réb zho bod rzhinle guic me.

22 Haxta gré maistr ley, zha ne briee néz Jerusalén bdzin ga, rnee zho:

—Beelzebi, ma ne rnabey lo mendox, ma co nacnie me gane rrieelo runcxoon me
mendox.

23 Dzigo bredz me zho bzodiidz me tib cuent lo zho, réb me:

—;Pa nan to na grieelo lééque mendox guncxoon samendox ma? 24 Tel tib guiedz
nadien gac miech chop dii, csilo zho tillsa zho, ;niacxe nitlod guiedz co? 25 Tib diigaa
miecha, te] csilo zho 1ééque zha tilnie menlidz zho, ;jniacxe nitlod zho? 26 Scaquegaa
mendox nagon, telne lééque 1éé ma tilnie samendox ma, jpe nale na bnitlo mal
27 Masaque nac mendox zig tib zha ne no xfuers, zha ne gacladz cuee gré ncuaane no
lidz zha co, none cxidoogazh zho zho.

28’Gneli naa lo to ganle, grése dol ne run miech, gré tel zha rguie zho, rdzibdee zho,
bii zun Dios zho perdon min co; 29 sangue zha ne gneené Espiritu Sant, dol nroob ga run
zho, gdzind dze ne gun Dios zho perdon.

30 Sca réb me lo zho, sac sca quianee zho réb zho mendox nacnie me.

31Horco laa xniaa me ni zha bets me bdzin, per leyse bléz zho; dzigo pxeel zho zha ne
zietsedz me. 32 Blalaa zha ne zob gaxpaa lo me, zha co been vis réb zho:

—Laa xniaa luu gon, ni zha bets luu ziaadguib luu.

33 Pquiab me réb me:

—;Xnia naa ye, bets naa ye?

34Dze bui me lo gré zha ne ndxie ga, dzigo rébchaa me:

—To gon nac xnia naa, to nac bets naa. 3> Sac grése zha ne run mine racladz Dios, 1éé
bets naa ga, 16¢€ bzian naa ga, 1éé xnia naa ga.

Xcuent zha ne giiey gon
(Mt. 13:1-23; Lc. 8:4-15)

1 Dze coquew, laa Jesus psilo quiaseed miech zaatne nac ro Nisdoo Galilé ga. Miech
guizhiu ne pcaalsa lo me, nacne gilieytsep me tib len barcw ne zo ro nis co, ga bzob me
laa gré miech co bre tib ro nis. 2Ndal gré ncuaane pseed me zho, per niapse con cuent
rnee mew lo zho. Léé tib cuent ne bzodiidz me ga nu, réb me:

3 —jGolquiaadiaga ganle! Tib mgui name, briee me giliey me gon zhobxtil. 4 Zeene
laa me quialaal zhob co, mine bliaal gax ro néz; znuse gliey gré mguin giieytow maw.
5 Laa mine bliaal zaatne nac lo quie, znuse znuse blana; ¢ per zeene laa lo ngbidz briee,
znusaque bgoola blozh ga bidzgaw; sac guiend nroob low. 7 Laa mine bliaal zaatne nac
len yag guiets, zeene laa gré yag guiets co broob znuse bnitlo yag guietsa, paséw niac.
8 Sangue gré mine bliaal zaatne nac lo liu naal, blana, brooba ni goca; lo tib tib zhob co
no mzion co briee galptsii zhob, now briee tsongala, nogaaw briee haxta tib gayoow.

9Blozh ga, rébchaa me lo zho:

—Zha ne racladz guien mine rne naa, yquiaadiag zhow.

10 Zeene laa gré miech co zey, laa gza tsiipchop xpéédscuel me, ni zla zha ne rzénie
me, laa zho bnabdiidz lo me dien zha nac cuent co. 11 Dzigo rébchaa me lo zho:

—Tel to, Dioszhal rlu lo to zha rnabey me, niicle ncuaane mazdraa ngueetsa; laa lo
gréraa miech ne gard gbig lo me niapse con cuent rzodiidz naaw lo zho parne guien
zhow. 12 Per niicle scaw, nzhial diag zho ron zho, per peet riend zho; nzhial lo zho rwi
zho, per peet rand zho; ib néd zho gbig zho lo Dios, gnab zho gun me zho perdon.

13’Nana to, telne biende to zha nac cuent co, ; zha guien to gréraa mine gne naa dzigo?
Golquiaadiaga ganle, znu gon naca: 14 Mgui ne giieylaal zhob ga, rrieequia 1éé zha ne
rienee Xtiidz Dios lo miech ga, laa zhobxtil co nac Xtiidz Dios. 15 No miech nac zig nac
ro néz ne bliaal palal zhob co: rquiaadiag zho Xtiidz Dios, rlozh ga 1ééléd rdzin mendox
rquiil ma zho, rsaanga zhow. 16 Nogaa zho nac zigne nac lo quie co: zeene rquiaadiag
zho Xtiidz Dios, ine rley zho rcaania zhow, 17 per led dib zdood zho rcaania zhow; gane
zeene laa miech rsilo rléé lo zho, laa miech rtsidil zho porne rliladz zhow, rsaanga zhow.
18 Zzhisgaa zho nac zigne nac len yag guiets co: nli rquiaadiag zho Xtiidz Dios, 1° per
rsilo zho le] gré ncuaane no lo guidzliu rii mazdraa rionie guic zho, rquidie gré dimi zho,
rzoobladz zho yquianie zho grése ncuaane racladz zho. Gré ncuaan co rioxcoraa zho, laa
ne tsonie Xtiidz Dios guic zho, min co rquiaqui ib rund zho mine rnabey me. 2°Laa nogaa
zho nac zigne nac liu naal co: rquiaadiag zho Xtiidz Dios, dib zdoo zho rliladz zhow, ni
rban zhow zigne naca. Gré zha co, no zho nac zig mzion ne briee galptsii zhob ga, no zho
nac zig mine briee tsongala, nogaa zho nac zig mine briee tib gayoow ga.

Xcuent biini ni midz moxtaz
(Mt. 13:31-32, 34-35; Lc. 8:16-18; 13:18-19)

21Blozh ga, biire pcaalsa miech lo me, dzigo réb me lo zho:

—;Pa dien rquiin biini? ;Pe rquiaguiw par tsolana tib len guin o soogaaw tib zhan
lon? Led zeene rquiaguiw l€€, zaatne grieelo gziiniw ga rzoob zhow. 22 Scaque nagon
grése ncuaane rac ngueetsa, grése ncuaane rnee miech zhliaana, ib none xoobnena.

23 'Telne racladz to guien to mine rne naa, golquiaadiaga; 24 ni zigne ron tow scagaa
goltsoxco golguna. Telne tsoxco to gun tow, scagaa zioguicraa tow. 25 Sac zha ne tsoxcow,
zdeedraa Dios guielbiini lo zho; sangue zha ne tsoxcoda, haxta tel palalse guielbiini ne
bdeed me lo zho stiche mew.

26 Ni réb me lo zho:

—Znu gon nac zha ne ngab lo Dios; nac zho zig bni ne ran miech. 27 Zha ne rielaal bni
co, liu rcow, liu riini, laa zho raaguies, laa zho rieche. Sca sca laa dze zie, laa bni co ratslo,
laaw rlan, laaw rroob, per riend zho zha nacne laaw rroob.

28°7hal guidzliu rdeeda guielnzaac co, guizh nac zhob co zeene rlana, rac palal dzew
laaw rlan mzion. 29 Laa zeene laaw ral, dzigo laa zho rietiitsa, sac laa dze bdzinle ne laaw
tsas.

307;Zha ganle gni naa lo to zeena guien to zha nac xquielrnabey Dios? —réb Jestis—.
¢Pa tib cuent ganle gzodiidz naa lo to zeena guien to zha naca? 3! Naca gon zigne nac
tib midz moxtaz ne ran miech dan rii. Midz moxtaz nac midz ne mazdraa win, 32 ni tel
gacbniw, rrooba, ni 1ééw rroobraa lo gré guizh ne ran zho ro yu, haxta gré mguin riezaa
zhiptsieez ma low sacne ncala.

33 Nzian gré cuent rii pquiin me par cseed me gré miech co, ni laa me bnee mine rgobey
me guien zho. 34 Niapse sca rseed me zho, laa zha ne nac xpéédscuel me, zeene zhasew
rnee mew lo zho zigne naca.

Pcuééz Jestus tib medox
(Mt. 8:23-27; Lc. 8:22-25)

35 Zeene bdze dze co, rguetsle liuw rébchaa me lo xpéédscuel me:

—Golgotsaa dieedquia ne stib néz lo nis rii.

36 Blozhse bnee me lo gré miech co, laa zho biep len barcw ne zob me ga gré me zho,
laa zho zie. Ye blalaa barcw ne zob lo nis co zienal.

37 Laa zho zie, tibaque zeene laa tib medox psilo briee, masaque rlis me lo nis co;
zeene riasoli low riechoona len barcw, laa barcw psilo noyodzéle nis. 38 Dzigo giiey zho
glieycuaan zho Jesus, sac 1éétaque laa me nixguies néz zhan barcw ncoogse me tib Imad.

—iMaestro! —réb zho—. Bui ganle, ;pe znuse csaan luu nitlo ne nu?

39 Dzigo guche Jesus, bnee me lo me co, bnee me lo nis co, réb me:

—iLééw ga na! jGolcuedze!

Zigne sca bnee me, laa me co bléz, niicle nis cow laaw bredze. 40 Dzigo rébchaa me lo

zho:

—;Pe nacne squitaa rdzieb to? jGardaque dzigo 1éé gliladz to cho nac naal
41Riendraa zho zha gun zho lo dzeb co, ni rnabdiidzlsa zho rnee zho:
—Bay cho nac me, zha nacne haxta me, haxta nisdoo ron xtiidz me?

5

Men Gadar ne nosacsi mendox
(Mt. 8:28-34; Lc. 8:26-39)

1Bdzin Jesus néz dan ro nisdoo co gza xpéédscuel me, ga nac xtan zha Gadar. 2Laa
me bietdze len barcw, zeene laa tib mgui ne nosacsi mendox bdzin lo me. Len baa briee
mgui co bdzin me ga, 3 sac len baa nac zaatne rbéz me. Miech ne 1ébd zho low, nzian
vuelt ziezoob zho caden nia me, ni me ne, per znuse rchug mew, rzhoonga me. jChoot
rlébd lo me! 5 Dze, guieel quianzé me gré dan co, rietso me gré len baa. Roptsiedan me,
ni lééque me rzhen quie rchug me guidlad me. ¢ Laa dze co, zitraa gon me Jesus, rias me
bdzin me pquiitsgzhib me lo Jests. 7-8 Dzigo goctox Jesus lo mendox ne noguitnie me,
réb Jesus:

—iMendox, psaan men qui!

Horco pcooptsiedan mendox co mgui co, ni rnee ma lo Jesus:

—;Pe gun luu naaJesus? Runbey naa luu, Xpééd Dios ne no gbaa nac luu. {Ne nlipagaa
been guielnzaac csacsid luu naal!

9 Dzigo bnabdiidz Jests lo ma dien cho 1é ma. Pquiab ma réb ma:

—Legion 1€ no, sac nzian nac no.

10 Rnab gré mendox co lo Jesus, gzonézd me ma zit. 11 Gaxaque zhan gui co ndxie tib
dzoon nguts noyow, 12 dzigo bnab ma lo Jesus, réb ma:

—Bzhiguiel lose gré nguts qui bzonéz no.

13Bdeed Jesus diidz. Dzigo laa gré mendox co psaan mgui co, laa ma zie bzééb ma zdoo
gré nguts ne ndxie ga; psilo gré nguts co rquiaa ma corr giieypix ma glaa tib ro yee ne

quia ro nisdoo co, bliaal ma haxta lo nis. Ga biep ma nis, grése ma gut. Rgaa ma zig chop
mil.

14 7Zha ne quianap gré nguts co, gzase zho bzhoon giieyzodiidz zhow lad guiedz, ni
gréraa yu ne zob gax ga. Briee gré miech co, zieso zho. 1> Zeene bdzin zho, per nli bdzieb
zho, sac gon zho laa mgui ne sca bdziitnie mendox ga zobse lo Jests, laa mgui nacwxable,
rlu ndzinlile nac guic mgui. 16 Psilo gré zha ne gon zha biac mgui co, ni zha goc gré nguts
co, psilo zho rzodiidz zhow lo gré zha ne bdzin ga. 17 Min co bin gré zha co, mazd bnab
zho lo Jesus siguiel me gbi me xtan zho.

18 Zeene laa Jesus zie sééb me len barcw, dzigo laa mgui co wbigaque lo me, nan mgui
nziguiel me nienal mgui zhits me. 1° Per bdeete me diidz, réb me:

—Whire, gliey giieyzodiidz lo gré menlidz luu ganle pa lotaa pquia zdoo Dios luu, zha
nactaa milagr nroob ne been me beenguiac me luu.

20 Dzigo wbire mgui. Giiey mgui dib xtan zha Decépolis, giieyzodiidz mgui lo gré miech
co zha beenguiac Jestis mgui. Grése zha ne rona, rzee zdoo zho.

Brieeban xpédwnaa tib men 1é Jair
(Mt. 9:18-26; Lc. 8:40-56)

21Zeene laa Jesus biire brieequia stib néz ro nisdoo co, miech guizhiu ne pcaalsa lo me
ga. 22 Ga zo me zeene laa tib men ne nacgré zha ne rnabey yadoo 1€ Jair bdzin. Zigne
bdzin me lo Jesds pquiitsgzhib me, 23 réb me:

—Been tib guielnzaac gotsaa guio ne gunguiac luu xpééd naa. Laa win rlozhle; nanpaa
naa telne cxobnia luu guic win, ziac win.

24Dzigo laa Jesus zie néz lidz men co. Ndal miech ne zienal zhits me, haxta rtaagw zho
me. 25Lad gré miech co ziena] tib wnaa, gocle tsiipchop iz rlan me tib guielguidz, rzac
me zigne rzac men wnaa gzob méé, tibaque rlan mew ib rbézda. 26 Nzianle lo men ne
run rmed ziye me, grése ncuaane rap me bloozh me lo rmed; per laa ne cuéz guielguidz
co, lel znu rzhizhooraaw. 27-28 Ziyonle me gré milagr ne run Jesus. Bza zdoo me réb me:
“Totsaque ygaa maase lad lar ne mbix me xeen naa, ziacle naa.” Dzigo bded me lad gré
miech co, wbig gax me néz zhits Jests, bzhen me lad lar ne mbix Jesus. 2° Nligaa hor
cogazh laa guielguidz co bléz, bien me laa me biac.

30 Zeene bien Jesds ne laa me beenguiac wnaa co, dzigo ptsire lo me rwi me lo gré
miech co, réb me lo zho:

—;Cho ga bzhen lad xab naa?

31Rébchaa xpéédscuel me:

—;Zha nan luu glu dien cho bzhen lad xab luu, ni squitaa ndaagw ziaad luu lad gré
miech qui?

32 Per laa me rwi lo gré miech co dien chow. 33 Nanpaa wnaa co ne me ga, rdzieb me,
rzhidz me laa me wbig pquiitsgzhib me lo Jestis bneeli me zha nacne scabeen me. 34Dzigo
rébchaa Jesus lo me:

—Xin, laa luu biac sacne bliladz luu naa. Bzé na, peet tsieniedraa guic luu, laa
guielguidz co bichele.
| 35Laa Jesus bii quianeeque, zeene laa bla zha ne ziaad néz lidz Jair bdzin, réb zho lo

air:

—Csodziindraa luu lo men qui, laa xpééd luu gutle.

36 Zeene gon Jesus sca réb zha co, dzigo bnee me lo Jair réb me:

—Peet tsienied guic luu. Dib zdoo luu bliladz naa.

37 Psaandraa me cho gré miech co nienal zhits me, loxaque Pedr, Jacob ni Juan bets
Jacob; zha cose zienie me.

38 Zeene bdzin zho lidz men co, tib ruid ne rac, nguiedz z&éb tsi zho roon zho no zho
xquielné mééd co. 39 Dzigo bzEéb Jesus len yu, réb me lo zho:

—;Pe nacne squitaa roon to? Goonde to, gon led gute ndzoop win rii, nixguies ndzoop.

40 Le] rzhidznie gré miech co me, bin zho sca réb me. Dzigo bnabey me briee zho ley
grése zho, loxaque pxoz mééd co, xniaa win ni gza tson xpéédscuel me zha ne nal zhits
me ga bzéébnie me len yu ne nix win. 4 Wbig me bzhen me nia win, réb me lo win:

—iGuche i na, ndzoop yeen! (Talita, cumi.)

42 Zigne sca bnee me laa mééd co guche, laa win bzé. Tib mééd tsiipchop iza. Grése
miech co per nli rzee zdoo zho. 43 Dzigo pso me diidz lo zho choot lo gneed zhow; blozh
ga bnabey me bdeed zho ncuaane dow mééd co.

6

Gtiey Jesus ladz me
(Mt. 13:53-58; Lc. 4:16-30)
1Ga briee Jesus gré xpéédscuel me, laa me bdzin Nazaret zaatne nac ladz me.
2 Laa zeene gol dze ne rdziiladz zho lo dziin, laa me bdzin len yadoo, psilo me pseed
me gré miech co. Per nli rzee zdoo zho ron zho gré mine rnee me, rnabdiidzlsa zho rnee

zho:
—;Pazhe waa squitaa pseed men qui? ;Zha nac guielbiini ne squitaa rap me i, ne rnee

miech ndal gré milagr ne run me? 3 Tib ngurééyagse name nac me. Led &€ xingan Mar{
i, bets me name nac Jacob, nac José, nac Judas ni Simdn, gré bzian mew, nu no zho gré

zho.
Ib beencasd zho me. 4 Zeene gon me sca rac zho, dzigo réb me lo zho:

—Zha ne rteed xtiidz Dios, mazd wen rnee miech lo zho stib dan, stib guiedz, 1édle
ladz zho, ni menlidz zho ni menladz zho néd gunbey zho.

5 Brieelod niun me nzian milagr ga, blase zha rzacné pxobnia me guic, beenguiac me.
6 Bzee zdoo me gon me scataa ndip zdoo zho, ib bliladzd zho cho nac me.

Blozh ga mazd giiey me gré guiedz ne ndxie gax ga, giieyseed me miech.

Pxeel Jesus xpéédscuel me tsieseed zho miech
(Mt. 10:5-15; Lc. 9:1-6)

7 Tib dze, bredz me gza tsiipchop xpéédscuel me, bnabey me zho tsieseed zho miech.
Pxeel me zho chopga chopga zho, ni bdeed me poder lo zho par guncxoon zho mendox.
8 Pso me diidz lo zho giieyd zho pe yquiin zho néz, 1é€ gdib tib 1€ yag ne gzoxca zho giiey
zho. Zig nac ncuaane gow zho, zig nac dimi, pe tib bziuudgaa, giieyd zhow. °Lab zho,
mine quiase ni zho; xab zho, mine nacwse zho mincose tsienie zho. 19 Ni réb me lo zho:

—Guiedz ne gdzin to, zha ne gneedz zaatne cuéz to, lidz zha co golcuéz haxta gdzin
dze ne gbi to guiedz co. 11 Laa zaatne ne ib gneedzd zho pa cuéz to, niicle nédgaa zho
yquiaadiag zho mine gnee to, dzigo gollit gré yudie co ni to, golrieegazh ga, zeena guien
zho ganle 1éda ga been zho.

12 Dzigo laa zho briee, laa zho zie. Giiey zho, giieynee zho lo gré miech csaan zho
xquielntseeb zho, gbig zho lo Dios. 13 Nzian zha ne nosacsi mendox, bencxoon zho
mendox co; gré zha ne rzacné, bdééb zho nceit guic zho, beenguiac zho zho.

Gut Juan Bautist
(Mt. 14:1-12; Lc. 9:7-9)

14Bin rey Herod rzeet zho Jesus, sac tel pa lotaaw zé€b diidz grétaa milagr ne run me.
Gré miech co, no zho rzac brieeban Juan Bautist 1é€ me ga nac Jesus, gane run me grétaa
milagr co; 15> nogaa zho rnee Liw, men ne biaad pteed Xtiidz Dios padzeela; zzhisgaa zho
rnee, no cho stib men ne ziaad noteed Xtiidz Diosa, zig biaad gré zha ne biaad padzeela.

16 Zeene ron Herod sca rnee miech, dzigo rnee me:

—Nligaa Juan ga. Naa bnabey pchug zho yan me, per 1é€ me ga brieeban.

17-18 Sca rnee Herod sac rsoladz me zha been me Juan. Me bnabey bgaa Juan bio Juan
ladzguiib, loxaque ne rnee Juan lo me nonguielda ga 1ééque Herodi ptsieelnia me; sac
tsieelpaa bets me Lip nac Herodi.

19 Bléénie wnaa ne nac Herod{ ga Juan, rzac me tebaa zha gut me Juan; per rdeetew
diidz, 20sac rdzieb Herod lega pe gun me Juan, rien me tib zha ne zienal mine nac diidzli,

tib zha ne peet xtold nac Juan; dzigo ib rdeete me diidz pe gun wnaa co Juan. Niicle ne
cadque zeene rnee Juan lo me, rio me zhgab riend me dien zha gun me, per rdziladz me
rquiaadiag me gré mine rnee Juan.

211 aa tibtaa dze laa mine no guic Herod{ ga goc. Dze ne bloozh Herod stib iz, bnabey
Herod goc tib Ini nroob, bredz me gré zha ne nacnie me dziin, gré zha ne zo lo menguiib,
ni gré zha non lo zha Galilé. 22-23 Laa zho no mezh noyow zho, zeene bzééb xindzoop
Herodi psilo ndzoop biee ndzoop. Bdziladz Herod gon me zha biee ndzoop, gré zha ne
zob lo mezh ga ne. Dzigo réb Herod lo ndzoop, tel petaa gnab ndzoop zdeed mew; haxta

briee ro me réb me:
—Ncuaane gacladztaa luu gnab luu, niicle zig grol gré ncuaane rap naaw, znedz naaw.

24 Rias ndzoop glieynabdiidz ndzoop lo xniaa ndzoop. Dzigo rébchaa me lo ndzoop:

—Bnab lo me gnabey me tsiechug zho guic Juan gneedz zhow lo luu.

25 Bdzin ndzoop lo Herod réb ndzoop:

—Racladz naa xoob guic Juan Bautist tib len plat, gneedz luuw lo naa niinagazh.

26 Zeene bin Herod sca réb ndzoop, mbanse rac me; per rdeetraaw diidz niab me
grieeloda, sac grése zha ne zobnie me ga, bin zho réb me zdeed me ncuaane gnabtaa
ndzoop. 27 Dzigo racse me pxeel me tib menguiib ne tsiechug guic Juan.

28 Giiey menguiib co len ladzguiib pchug zho guic Juan. Bdzin zho, zhoobsew tib len
plat bdeed zhow lo ndzoop, dzigo giiey ndzoop gilieydeed ndzoopa lo xniaa ndzoop.

29 Zeene bin xpéédscuel Juana, dzigo giliey zho giieylis zho me ga giieyqueets zho me.

Bguiaan Jesus gaay mil miech
(Mt. 14:13-21; Lc. 9:10-17; Jn. 6:1-14)

30 Zeene laa gza xpéédscuel Jests bdzin lo me stib, psilo zho bzodiidz zho lo me grése
tel zha giiey zho, grése tel zha giieyseed zho miech. Per miech guizhiu ne ndxie lo me,
zha ne rbi, zha ne rdzin; haxta ni riobd gow me gré xpéédscuel me. Dzigo réb me lo zho:

31 —Mazd golgotsaa guio ne tib zaatne zitlaa lo gré miech rii, zeena grieelo gdziiladz
to niip.

32Dzigo bzé€b me tib len barcw gré me zho, laa zho zie. 33 Nzian zha ne gon zie me,
beenbey zho ne mew. Dzigo ndal miech ne no gré guiedz gax co briee, rias zho zie zho
glole zho bdzin zaatne no gdzin me. 34 Zeene biet me len barcw, gon me laa gré miech
guizhiu co ndxiele ga. Pquia zdoo me zho gon me scataa ndxie zho zootle gré mécwsxiil
yeen ne guiend xbaxtor, dzigo psilo me nzian gré ncuaane pseed me zho.

35-36 Gol bdze dze co, wbig xpéédscuel me lo me réb zho:

—Mazd gudz lo gré miech qui guey zho na, zeena guiob tsie zho gré guiedz ne ndxie
dib gax i, tsiesi zho ncuaane gow zho; sac gon laa dze bdzele, ni choot miech guiend nu.

37 Pquiab me réb me lo zho:

—To goldeed ncuaane gow zho.

Rébchaa zho lo me:

—;Pe zhizhe dimi ne yquiin gziuu guietxtil ne gow grétaa miech qui?

38 Dzigo bnabdiidz me lo zho, réb me:

—Bla guietxtil ziaadnie to? jGolwi dien!

Zeene biire zho giieyso zho, rébchaa zho lo me:

—Loxaque gaay guietxtil ziaad, ni ziaad chop me].

39 Dzigo bnabey me bzob gré miech co, wdzeepaaw bioogse lo guizh nguia ne zééb ga
ndxie zho. Tib dzoonga tib dzoonga zho bre, %0 zaatne bre tib gayoo zho, zaatne breegaa
grol gayoo zho.

41 Dzigo bzhen me gza gaay guietxtil co, ni grop mel co, blis lo me bui me néz gbaa,
bdeed me xquizh lo Dios. Blozh ga, beengrol me guietxtil co, zigse rdeed mew lo
xpéédscuel me, scase scase noguiiz zhow lo gré miech co. Scaque been me grop mel co.
42 Grése miech co, dow zho haxta zaatne bieltaa zdoo zho. 43-44 Miech tafa, zha bguise
rgaa zig gaay mil; ni zeene blozh dow zho, scase ncuaane nroob biaan, biodzé tsiipchop
chicuid bio gré guietxtil co, bio gré mel co.

Rzé Jesus lo nisdoo
(Mt. 14:22-27, 34-36; Jn. 6:16-21)

45 Zeene blozh ga, bnabey Jests xpéédscuel me bzééb zho len barcw, zeena zienerga
zho tedquia zho stib néz ro nis co, gdzin zho guiedz ne 1€ Betsaid; laa me bii bléz ga,
nozonéz me gré miech co. 46 Blozhse bzonéz me zho, dzigo giiey me tib guic gui zob gax
ga, glieyzodiidznie me Dios.

47 Zig rguets liuw, laa barcw ne zie xpéédscuel me ga no lo nis co. Laa me zo ga tipse
me, 48 ran me rlu ib gacd csééniob zhow, sac rriee me rtsire mew. Merle guimbe liuw,
tibaque zeene gon zho laa me bdzin zaatne zie zho ga; tib lo nis co ziezé me, rac me zig
nac zeene tibted me lo zho.

49 Zeene gon zho laa men co sca ziaad-zé€ lo nis co, bdzieb zho, broptsie zho rnee zho:

—iTib ndziin i gon ziaad i!

50 Sac grése zho ranlo zho laa me sca ziezé lo nis co. Dzigo bnee me lo zho réb me:

—iGdziebde to, naa zial nu!

51Zeene laa me biep len barcw ne zie zho ga, laa me co bléz; dzigo mazdraa bzee zdoo
zho. 52jPer ib riend zho cho nac me, niicle ne gonle zho been me milagr nroob co bguiaan
me miech guizhiu co!

53 Zeene laa zho bdzin stib néz ro nis co, zaatne nac xtan zha Genesaret, dzigo laa zho
pxidoo xbarcw zho ro nis ga. >* Loxaque biet me len barcw laa gré miech co beenbeyle
me. 55 Rias zho giiey zho gré guiedz co, giieynie zho diidz laa me bdzin ga. Dzigo psilo
gré miech co rxob zho zhimguidz zho lo yag, rdzinnie zho zho lo me zaatne rontaa zho
no me. >¢ Zaatne gdzintaa me, niicle guiedz nrooba, niicle guiedz lasa, rbee gré miech co
zhimguidz zho rienie zho zho zaatne nac len guiedz; ga rnab zho lo me siguie] me maase
ni lar ne mbixse me xen gré men rzacné co. Ni grése zha ne rzhen xab me, riac zho.

7

Ncuaane runctal xtol miech
(Mt. 15:1-20)

1Tib dze, bdzin bla zha farisé, ni zla maistr ley ne ziaad néz Jerusalén, lo Jesus. 2 Dzigo
gon zho blalaa zha ne nac xpéédscuel Jesus, zeene laa zho row rguiibd zho nia zho zigne
nacpaa gré zhiwseed xmengol zho.

3 (Nac zha farisé, ni grésegaa zha Israel telne tsard nia zho zigne nac xcostumbr
xmengol zho, ible rowd zho; sac zienaldox zho mine nac costumbr. 4 Zeene rbire zho
lo lgui, ib no mod ne riar nia zho dzigoraa rzob zho row zho. Nzian gré wseed co psan
xmengol zho zienal zho, zig nac zha riar gré tas, gré cant, gré xtsiin rotie zho mine niaa
guiib, ni gré lo bangw ne rzob zho row zho.)

5Dzigo réb zho lo Jesus:

—;Pe nacne zienald xpéédscuel luu mine blu xmengol ne? ;Pe nacne squize nia beed
zho i row zho?

6 Pquiab Jesus réb me lo zho:

—Nlipaa mine bnee Is4, men ne biaad pteed Xtiidz Dios, zeene znu pquiaa me:

Gré miech rii, rquiaalose zho runnon zho naa,

rond zho diidz gun zho mine rnabey naa.

7 Paat rquiind riaad zho riaadgan zho naa;

sac niapse guicle zho riab gré wseed ne quialu zho lo miech.

8 Sac tel to gon, nosaan to gré mine rnabey Dios, lel gré xcostumbr miech zienal to.

9 Xcostumbr to nac mine mazdraa rioxco to, laa mine rnabey Dios quiasan to tib lad.
101ed znu gon rnee ley ne bdeed Dios lo Moisés: “Gon pxoz luu, gon xniaa luu”, ni no
stib mine rnee: “Zha ne quie pxoz, quiegaa xniaa, ib none guet zho.” 1 Laa to lel rnee to,
zac gund miech xyudar xmengol zho, telne bloogonle zho pe nac ncuaane rieguial gdeed
zholo me. 12Tole rdeete diidz ga gun zho xyudar pxoz zho, xyudar xniaa zho. 13 Tib ladle

gon rsan to Xley Dios ga sca run to, |éépaaze gré costumbr ne biaannie to, ni quiasangaa
to lo zha ne ziaadquia, min co noxcoraa to. Ni nzianraa gré falt ne squi quiayun to.

14 Dzigo bnee me lo gréraa miech ne ndxie ga, réb me lo zho:

—Golquiaadiag mine gni naa lo to nu, ni goltsoxco guien to zha naca. 15-16 Golgacnan
ganle: Gré ncuaane rdzin zdoo miech, led mincod runctal xtol zho; sinque gré ncuaane
ntseeb ne rza zdoo zho, min co nac mine runctal xtol zho.

17Laa zeene laa me bdzin ro yu gré xpéédscuel me, dzigo bnabdiidz zho lo me dien zha
nac diidz ne sca réb me lo gré miech co. 18 Rébchaa me lo zho:

—Pe niicle to riendaquew dzigo 1é€? ;Pe riende to, gré ncuaane row miech, led
mincod runctal xtol zho? 19 Sac gré ncuaane row zho rdzinda len zdoomban zho, zhaa
zaatne rdzina. Gré guielwagw, len bziuud zdoose zho, len zhitripse zho rieteda, rlozh ga
rrieegaw xcuerp zho.

Ga blu me lo zho ganle, grése ncuaane nac guielwagw léda runctal xtol miech. 20 Ni
réb me lo zho:

—Mine rza zdoomban miech, min co nac mine runctal xtol zho. 2! Sac zdoomban zho
rza gré ncuaane ntseeb ne run zho, zig nac:
zeene rio zho gré zhgab yozh,
zeene run zho gré guielyozh,
zeene rban zho,
zeene rut zho samiech zho,

22 zeene rionie zho zha ne nacd tsieeld zho,

zeene rzoobladz zho ncuaane rap stib miech,

zeene run zho gré guielntseeb,

zeene rquidie zho,

zeene rien zho run zho gré ncuaane ndzinlid,

zeene né rac zdoo zho ran zho cho zha ne stibnoded,

zeene rzhixcuaa zho diidzguizh,

zeene racniats zho,

zeene run zho gréraa ncuaane paat rquiind.

23 Grése ncuaane ntseeb rii, zdoomban miech rzaw, ni 1ééw nac mine runctal xtol zho.

Biac xpééd tib wnaa zit
(Mt. 15:21-28)

24 Ga briee Jesus, laa me zie néz Tiro. Zeene bdzin me néz co ga bdziel tib yu ne bléz
me, gocladz me choot niacnand ne laa me no ga; per brieeloda, znuse bien diidza.

25-26 Zeene bin tib wnaa Sirofenis laa Jesus bdzin ga, dzigo giiey me, sac noguitnie
mendox tib xpééd me. Zigne bdzin me pquiitsgzhib me lo Jesus, rnab me tsieguncxoon
Jesus mendox co. Tib wnaa zit nac wnaa co; 27 dzigo rébchaa Jesus lo me:

—BIéz niip dien. None glo mééd gow, nonguielda cuee ne guiet nia mééd gdeed new
lo mécw.

28 Pquiab wnaa co, réb me:

—Nli scaw, zigne rnee luu i; per niicle mécwa led rio ma zhan mezh rtop ma gré mine
rrieengaa nia mééd.

29 Dzigo rébchaa Jesus:

—iSquiw nagon! Léégazha i rnee luu. Peet tsieniedraa guic luu naa sca; bzé, laa
mendox ne nosacsi xpééd luu bichele.

30 Laa wnaa co zey. Zeene bdzin me lidz me, gon me ine laa xpééd me nixse lo lon, per
laa mendox co psaanle win.

Biac tib men ne rcuaat
31 Ga briee Jesus, giieyted me néz Sidén. Sidén briee me bdzin me ro Nisdoo Galilé
stib, zaatne nac xtan zha Decapolis. 32 Ga bdzinnie zho tib mgui lo me, rcuaat mgui ni
nca rnee mgui; bnab zho lo me cxobnia me guic mgui gunguiac me mgui.

33 Dzigo blee me mgui lad gré miech ne ndxie ga. Zitlaa giieynie me mgui, ga psééb
me mzhugnia me gropse len diag mgui ni bdééb me zhindzuc me lo ludz mgui. 34 Blozh
ga, blis lo me bui me néz gbaa, bneeladz zdoo me, dzigo réb me:

—iBzhial! (jEfata!)

35 Zigne sca bnee me, laa diag mgui co bzhial, niicle ludz mguiw laaw wban, laa mgui
psilo bneenal. 3¢ Dzigo pso Jests diidz lo gré miech co, choot lo gzodiidzd zho zha biac
mgui co.

Per laa ne rso me diidz lo zho, dzigole nézrii, nézrec rzodiidz zhow; 37 sac rzeedox zdoo
zho gon zho mine been me ga.

—iNcuaane gzee zdoo ne i been men qui! —rnee zho—. Zha haxta nguaat, haxta
ngop, runguiac me.

8

Bguiaan Jesus tap mil miech
(Mt. 15:32-39)
1Len dze co, miech guizhiu ne biire pcaalsa lo Jesus stib. Zeene goc tson ngbidza,
guiendraa ncuaane gow zho. Dzigo bredz me xpéédscuel me, réb me lo zho:
2—Rquia zdoo naa gré miech rii, tsonle ngbidz ga rac blanso zho nu, ni na quianiedraa
zho ncuaane gow zho. 3 Telne squise zho gzonéz naa zho, glébd zho, scow zho néz, sac

no zho zit briee zho ziaad zho nu.
4Pquiab zho réb zho:

—Per pe yguiaan ne zho? ;Pa guioxi ne guietxtil ne gow grétaa miech qui dan rii,
naca zaatne guiend miech?

5Dzigo bnabdiidz me lo zho, réb me:

—Bla guietxtil ziaadnie to i?

—Gadzaquew —réb zho.

6 Dzigo bnabey me grése miech co bzob zho liu. Blozh ga bzhen me gza guietxtil co,
bdeed me xquizh lo Dios; blozhse bdeed me xquizh lo Dios, zigse noyungrol mew, scase
scase rdeed mew lo xpéédscuel me rguiiz zhow lo gré miech co. 7 Zienie zho zla mel las;

bzhen me gza mel co bdeed me xquizh lo Dios, blozh ga bnabeyaque me zho bdiiz zho
ma.
8-9 Grése miech co, dow zho haxta zaatne bieltaa zho dzigo laa me bzonéz zho. Rgaa

zho maase tap mil, ni zeene blozh dow zho bii bdop gadz chicuid mine biaan.
10 Blozh ga, laa me bzééb len barcw gré xpéédscuel me, laa zho zie néz xtan zha
Dalmanut.

Racladz zha farisé gan zho milagr
(Mt. 16:1-12; Lc. 12:54-56)
11Blalaa zha farisé ne no néz co, zeene bin zho laa me bdzin ladz zho, giiey zho rzadraa
ncuaane rlisqui zho lo me. Rnab zho glu me cho nac me, réb zho lo me:
—Racladz no dzianlo no gun luu tib milagr, telne nli gbaa ziaad luu.
127eene gon me sca rac zho, bio me guielné; dzigo haxta bneeladz zdoo me, réb me lo

zho:
—;Zha rnaraa milagr ne racladz to gan to? Gneli naa lo to ganle, ni stib milagr gon

gandraa to.

13 Blozhse sca réb me lo zho, ndxieque zho ga laa me bzééb len barcw laa me zie stib
néz ro nis co.
14 Zeene briee zho ga, zoladzd xpéédscuel me ney zho ncuaane niow zho, 1éé gdib tib

guietxtil zienie zho len barcw. 15 Laa zho zie, tibaque zeene réb me lo zho:
—Golguien gon, napaa noyac-wet to lo zhincobi zha farisé, lo zhincobigaa rey Herod.
16 Zeene bin zho sca réb me, bza zdoo zho rnee zho:
—Ne gon me nagon ziaadnied ne guietxtil gane squi rnee me.
17 Bien me sca rnee zho, dzigo rébchaa me lo zho:

—;Pe nacne rnee to ziaadniede to guietxtil? ;Riende to 16€ zha rne naa? Ndip nac
zdoo to gane riende tow. 18 ;Parquiin lo to, pa rquiin diag to ne laaw zob? 19 ;Pe rsoladzde
to zeene gaayaque guietxtil ni bgaaw bguian naa gaay mil miech? ;Bla chicuid biodzé
mine biaan hor co?

Pquiab zho réb zho:

—Tsiipchopa.

20 Dzigo rébchaa me:

—Zeene waa gadzaque guietxtil co, ni bguian naa tap mil miech, ;bla chicuida biaan?

—Gadz chicuida —réb zho.

21Dzigo réb me lo zho:

—;Pe niicle nana riendaque to pe rne naa?

Biac tib men ne rcow lo

22Bdzin Jesus guiedz ne 1€ Betsaid, ga glieynie zho tib mgui ne rcow lo lo me, bnab zho
cxobnia me guic mgui gunguiac me mgui. 23 Dzigo bzhen me nia mgui glieynie me mgui
zaatne nacle ro guiedz co. Ga bdééb me zhindzuc me len bziaalo mgui, ni pquiaania me
zhits guidlo mgui; blozh ga bnabdiidz me lo mgui dien pe ranle mgui palal.

24 Zeene laa mgui bui, rébchaa mgui:

—Ranle naa niina nagon laa miech ziezé; per masaque ran naa zho zig rlu gré yag.

25 Dzigo biire pquiaania me zhits lo mgui. Zeene laa mgui bui stib, ndiple rwi mgui laa
lo mgui biacle. Grése ncuaane ran mgui, niicle zitraaw niini ran mguiw.

26 Dzigo bzonéz Jesuis mgui néz lidz mgui, pso me diidz lo mgui tib néz guey mgui,
choot lo tsiezodiidzd mguiw lad guiedz.

Bnee Pedr cho nac Jestis
(Mt. 16:13-20; Lc. 9:18-21)
27 Blozhse ga, laa Jesus briee ga gré xpéédscuel me laa zho zie néz Cesarea de Filipo,
zieted zho gré guiedz las ne ndxie néz co. Laa zho no néz, tibaque zeene bnabdiidz me

réb me lo zho:
—;Cho dien ron to rnee miech nac naa?

28 pquiab zho, réb zho:

—No zho rnee Juan Bautista, no zho rnee Liw, men ne biadteed xtiidz Dios padzeela;
nogaa zho rnee no cho stib men ne ziadteed xtiidz Diosa.

29 Dzigo réb me lo zho:

—;To waa, cho rzac to nac naa?

Pquiab Pedr, réb Pedr lo me:

—iLuu nac Men ne zééble diidz ga cxeel Dios guiaad lo guidzliu!

30 Dzigo pso me diidz lo zho choot lo gneed zhow.

Bzeet Jestis zha gun miech me
(Mt. 16:21-28; Lc. 9:22-27)

31Bded ga, psilo Jesus bzeet me lo gré xpéédscuel me zha csacsi miech me. Réb me
nroob gré ncuaane cteed zho me; gré zha non lo menguiedz, gré pxoz nroob, gré zha ne
rseed miech ley, ible stsidil zho me, ni haxta zut zho me; per zeene gac tson ngbidz gut
me laa me grieeban. 32 Grése mine ted me, laaw nozodiidz me lo zho.

Gon Pedr sca rnee me, dzigo bredz Pedr me, blisqui Pedr lo me dien pe nacne rnee
me laa me guet. 33 Zeene gon me zha rzé xtiidz Pedr, zoque Pedr ga biecw me bui me lo
gréraa xpéédscuel me, goctox me réb me:

—iBiche lo naa nu mendox! Zienied guic luu mine rnabey Dios, sinque laa guic luu
zienie mine racladz luu.

34Dzigo blunia me lo gré miech ne ndxie ga, yquiaadiag zho mine gnee me; réb me:

—Zha ne racladz sééb xnéz naa, none cueeladz zho zho, none 1éb zho guiaadnal zho
mine rnabey naa, niicle tel min co yquiaaqui csacsi miech zho. Nodne yquia zdoo zho
xquielmban zho. 35 Sac zha ne yquia zdoo xquielmban, le] znu nitlo zho; sangue zha ne

sca cueeladz xquielmban porne rleynie zho naa, porne rleynie zho gré Diidz Ndzon rii,
zha co ygaa tib guielmban ne mazdraa ndzon. 3¢ Nana, te] zha ne gunlo grése ncuaane
no lo guidzliu rii. ;Pa yquiin gré ncuaan co lo zho, te] 1ééw yquiaaqui laa zho guey gabil?
37 ;Niacxe zrieelo gdziib zho dimi co laa zho len gabil? 38 Naa ne nac naa Men ne pxeel
Dios zial naa lo guidzliu, zha ne ctoladz guiab zho lo gré miech ngoopdol rii laa zho no
xnéz naa, o ctoladzniegaa zho xtidz naa, scaque naa stoladznie naa zho gal dze ne laa
naa guia] stib. Dze ne guialnie naa gré anjl, ni glu naa gré guielndzon ne rap Dios.

9
INi réb me lo gré miech co:
—Gneli naa lo to ganle, nzian gré zha ne ndxie nu niina ib tedsod gardaque guet zho,
bii zan zho ganle zeene laa Dios glu ne nli men rnabey nac me.

Bdzéélo Jestis
(Mt. 17:1-13; Lc. 9:28-36)

2 Goca xoop ngbidz, briee Jests gza me Pedr, Jacob ni Juan, giiey zho bzoquia zho tib
guic gui glaa.

Bdzin zho glaa guic gui co, tibaque zeene gon zho laa me bdzéélo. 3 Masaque rquiabni
xab me, nquitsbie rnaw; ni tib miech grieelod scataa mbe quiib lar. 4 Gonlo zho zeene laa
L{ ni Moisés (grop zha ne biadteed xtiidz Dios glo) bdzinaque, laa zho nozodiidznie me.
>Dzigo rébchaa Pedr lo me:

—Maestro, jne nligaa wena guiaan ne nu! Laa no gzaa tson yu yag xiid win nu tso to:

tiba tso luu, tiba tso Moisés, stiba tso Li.
6 Rdzieb Pedr gza Pedr schop zha co, lo dzeb co niicle riendaque Pedr pe rnee Pedr.

7 Tibaque znuse bdop tib xcow pquia ngali zaatne zo zho ga; dzigo bin zho z&é€b tib tsi
men co lo xcow co, rnee me:

—Léé xpééd naa i gon, rleynie naa me. Golgon mine rnee me.

8 Lééléd biecw lo zho rwi zho, choot gondraa zho, Jestsse zo lo zho ga.

9 Blozhse ga, laa zho wbique ga. Laa zho ziezé€b dan noyet zho cho gui co, zeene réb
me lo zho:

—Mine gon to gon, choot lo gneede tow. Golcuéz haxta gal dze ne grieeban Men ne
pxeel Dios.

10 Nacne choot lo bneed zhow, per psilo zho gza tson zho rnabdiidzlsa zho, zha mod
grieeban tib zha ne gutle.

11 Dzigo bnabdiidz zho lo me, réb zho:

—;Bay zha nacne rnee maistr ley, glo L no guiaad stib, dzigoraa guiaad Men ne zé€ble
diidz ga cxee] Dios?

12-13 Pquiab me réb me lo zho:

—Nliw, ible nacle diidz ne glo L{ guiadseed miech gon zho xtiidz Dios, per laa me
biaadle; ni zigne bzeetse gré zha ne biadteed xtiidz Dios ted me, scase been miech me.
Scaque Men ne cxeel Dios ga, rnee lo Xtiidz Dios nroob csacsi miech me, ible gandzed
zho me.

Biac tib niib ngop
(Mt. 17:14-21; Lc. 9:37-43)

14 Zeene bdzin Jesus zaatne biaan gréraa xpéédscuel me ga, gza me Pedr Jacob ni
Juan; gon zho miech guizhiu ne ndxie lo zho; blalaa zha ne nac maistr ley zo lo zho ga,
nodildiidznie zho. 15 Gré miech co, zeene gon zho Jesus, rley zho, rias zho gilieydzieelo
zho me gilieyquiaa bdiuzh zho me. 16 Dzigo bnabdiidz me réb me:

—;Pe nadien squitaa nodildiidz to?

17 Lad gré miech co pquiab tib zho, réb:

—Maestro, lo luu zialnie naa tib xpééd naa gunguiac luu win; ib gacd gnee win sac
noguitnie mendox win. 18 Te] pataa zo win, zeene laa ma rzééb zdoo win rron ma win
liu; ga nix win rdzib mtsiin ro win, ni row lay win; nrooble noyo win l1ébdraa win sé win.

Blansonie naa win nu, dzigo bnab naa lo xpéédscuel luu guncxoon zho mendox co, per

brieelod zho.
19 Dzigo rébchaa Jesus lo zho:

—iPe na squitaa miech nad nac to, ib rnalode to Dios! ;Palal tiemp ne so naa gne naa
lo to? {Ncuaane cxecwdraa naa lo to squi nac to! jGolténie méédwin qui nu!

20 Giiey zho gilieynie zho méédwin co lo me. Zigne gon mendox co me, psilo beencxidz
ma win, znuse biab win liu, rtiibxto win ni rdzib mtsiin ro win. 21 Dzigo bnabdiidz me lo
pxoz win, goc palal dze psilo sca rac win.

Rébchaa pxoz win:

—Bii médyeen win psilo squi rac win. 22 Pe zhidaa vuelt zieron mendox qui win lo gui,
zieron ma win lo nis ne, racladz ma gut ma win. Bzhiguiel telne zrieelo gunguiac luu
xpééd naa, jpquia zdoo naa, been tib guielnzaac beenguiac win!

23 Rébchaa Jesus lo me:

—Zha rnee luu “telne zrieelow”? jZha ne dib zdoo rnalo Dios, grése ncuaane racladz

zho, zaca!
241.8éléd pquiab pxoz mééd co, réb me:

—Rnalo naa Dios, per bzhiguie] been xyudar naa, jdib zdoo naa gnalo naa me!

25Zeene gon Jesus laa gré miech co rbigberaa, dzigo goctox me lo mendox ne noguitnie
mééd co, réb me:

—Mendox, luu gon psan ngop mééd rii, luu psan nguaat win. jNiinagazh psaan win,
ib gbiiredraa luu ygaal luu win!

26 Horco biire beencxidz ma mééd co stib, masaque roptsiedan ma laa psaan win,
nixtaque win ga, zootle gutle win. Nzian gré miech co, tibaque nan zho gutle win. 27 Laa
zeene bzhen Jesus nia win, blis me win ga, laa win bzoli.

28 Zeene bdzin Jesus len yu ne rbéz me gré xpéédscuel me, bnabdiidz zho lo me réb
zho:

—;Bay pe nacne brieelod no ndziuncxoon no mendox co?

29 Dzigo rébchaa me lo zho:

—Gré mendox ne sca nac, rquiin dib zdoo ne gnab ne lo Dios dzigo zrieelo guncxoon
ne ma.

Bzeet Jestis laa miech csacsi me
(Mt. 17:22-23; Lc. 9:43-45)
30-31Briee Jests ga gré xpéédscuel me, laa zho wbire néz xtan Galilé stib. Racladzd me
cho gacnan pa lo no me; sac len dze co nzian gré ncuaane noseed me zho. Haxta bzeet

me zha csacsi miech me, réb me:
—Naa ne nac naa Men ne pxeel Dios, ible ziaab naa ladznia miech, ni zut zho naa. Per

zeene gac tson ngbidz gut naa, laa naa grieeban.
32Per ib riend zho pe nacne sca rnee me, niicle gnabdiidzgaa zho rdzieb zho gnabdiidz
zhow lo me.

;Cho nonraa?
(Mt. 18:1-5; Lc. 9:46-50)
33 Bdzin zho guiedz ne 1€ Capernaum; grése zho laa zho ndxie len yu ne bléz zho,
tibaque bnabdiidz Jesus lo zho, réb me:
—Golné dien, ; pe scataa nodildiidz to zeene ziaad ne néz?

34 Ni tib zho ib pquiabd, sac zeene ziaad zho néz quianeelsa zho dien cho nac zha ne
nonraa.
35 Dzigo bzob me, bredz me zho gza tsiipchop zho réb me lo zho:

—Zha ne racladz gac zho zha non, none guiaanwin zho gac zho zig tib ngundziin lo

samiech zho.
36 Dzigo bzo me tib méédbgui win glowtaa lo zho; blozh ga bdeedz me win ni réb me

lo zho:
37 —Z7ha ne ngab xnéz naa, ni gleynie zho tib méédwin zig méédwin rii, gun naa cuent

naa ga rleynie zho; ni zha ne sca rleynie naa, yele men ne pxeel naa ga rleynie zho.

38 Blozh ga, rébchaa Juan lo me:

—Maestro, bdzion no gon bzeet tib zha co 1€ luu zeene bencxoon zho mendox; nacne
nli blisqui now lo zho, sac gon, led yed zho nacgré ne.

39 Dzigo pquiab me réb me lo zho:

—ijGunscade to! Sac gon zha ne sca rzeet 1€ naa zeene run zho milagr, niacxe 1ééque
zha gléé lo naa. 4° Zha ne nacnie ne, glééd zho lo ne.

41’Golgacnan sca ganle, grése zha ne gdeed maase tib zhigaque nis guie zha ne ngab
lo naa, ib tedsod stsire Dios mine been zho ga. 42 Sangue zha ne yguib gunctal zho xtol
zho ne nac zho zig tib méédlas yeen; mazd 1éétaa mine ted zha co sobdoo tib quie molin
zhobxtil yquiaw yan zho tsieron zho zho nisdoo.

Choot gdeete diidz guiab lo dol
(Mt. 18:6-9; Lc. 17:1-2)
43-44’Zha ne rien nia zho nac mine rquiaqui runctal zho xto] zho, mazd cchuggazh zho
nia co zho. Peet nacd maase tibaque nia zho zob totsaque ygaa zho guielmban ndzon
ne gdzind dze lozh, 1€dle zob gropa ni laa zho guey gabil, lo beldox ne gdzind dze guiuu.
45-46 Te]ne riengaa zho ni zho nac mine rquiaqui runctal zho xtol zho, mazd cchuggazh
zho ni co zho. Peet nacd maase tibaque ni zho zob totsaque ygaa zho guielmban ndzon
ne gdzind dze lozh, 1édle zob gropa ni laa zho guey gabil, lo beldox ne gdzind dze guiuu.
47 Te] tib logaa zho nac mine rquiaqui runctal zho xtol zho, mazd cueegazh zho bziaalo
co zho. Peet nacd maase tibaque bziaalo zho zob totsaque ygaa zho guielmban ndzon
co, lédle zob grop bziaalo zho ni laa zho guey gabil. 48 Zaatne nac gabil, ib gdzind dze ne
guiuu lo bel co; gré mziog ne ndxie ga, gdzind dze ne nitlo ma. 4° Grése zha ne gdzin ga,
masaque cuib gui lad zho zig rbib zed lad béél.
50 °Zig nac zed, rquiindoxa zeene nzhiw, per zeene nzhida, ;pa dien yquiina?
Scaquegaa to nagon golgac zig zed ne nzhi, zeena yquiin to lo guidzliu rii; niowse
golbannie samiech to, gléélsade to.

10

Zha ne rsébtsieel
(Mt. 19:1-12; Lc. 16:18)

1Briee Jesus Capernaum glieyted me gré guiedz ne ndxie néz xtan zha Judé, gré guiedz
ne ndxie néz dan ro guiubee Jordan. Miech guizhiu ne rcaalsa lo me, dzigo rsilo me rseed
me zho zigne runtaque me.

2Tib vuelt bdzin bla zha farisé gocladz zho niungiiet zho me, par dien pe nxind me tib
diidz; bnabdiidz zho réb zho:

—Maestro, mgui ne racladz csébtsieel, ;pe gné luu pe zrieelo csébtsieel zho?

3 Pquiab me réb me lo zho:

—;Zha zho psan Moisés diidz lo to?

4Pquiab zho réb zho:

—Tel Moisésa, bdeed me diidz csébtsieel zha ne racladz csébtsieel, 1ééraasi none yquia
tib guits gdeed zho lo wnaa zaatne raquiet ne laa zho psaan wnaa.

5 Dzigo rébchaa me lo zho:

—Ne squicxe waa miech nad nac to ib ronde to diidz, min co nacne biaan ley co. ¢ Per
ib nodne csébtsieel miech; sac gon, zeene psan Dios grétaa ncuaane no, tib néz miech
bzaa me: tib mgui ni tib wnaa. 7-8 Gacxe waa, mgui ne rtsieelnia ib none grieezhaa zho lo
pxoz zho, lo xniaa zho, par gbannie zho wnaa ne nac tsieel zho; laa zho gactipse grop zho.
Nacdraa zho chop miech, sinque laa zho rac tibaque. ° Dios nac men ne psan ycatsieel
miech, cho dzigo nac miech par quiits zho mine rnabey me.

10 Laa zeene bdzin me len yu ne rbéz zho, dzigo bnabdiidzaque xpéédscuel me min co
lo me stib. 11 Dzigo rébchaa me lo zho:

—Mgui ne rsébtsieel ni rbannie zho stib wnaa, noguitnie zho wnaa ne gocpaa tsieel
zho ga, ni do] ga run zho. 12 Niicle wnaagaaw, wnaa ne rsébtsieel ni rbannie zho stib
mgui, lééque dolaque ga run zho.

Beenlay Jests méédlas
(Mt. 19:13-15; Lc. 18:15-17)

13 Tib vuelt nzian men ne bdzin bdzinnie zho xpéédlas zho lo Jesus, par cxobnia me
guic win gunlay me win. Gré zha ne nac xpéédscuel me, lel psilo zho ndox zho lo gré zha
ne bdzinnie gré méédlas co.

14-15 7eene gon me sca quiayun zho, wbinladz guic me, dzigo réb me lo zho:

—Ctsirede to gré méédlas yeen qui, golsaan guiaad win lo naa. Sac gon gré méédlas
yeen, ni zha ne nac zigne nac win, zha co nac zha ne sééb ygab lo Dios.

16 Blozhse sca bnee me, dzigo psilo me bdeedz gré méédlas co, ni pxobnia me guic win
beenlay me win.

Bzodiidznie tib zha ricw Jestls
(Mt. 19:16-30; Lc. 18:18-30)
17 Laa Jesus nole néz tsie me stib guiedz, zeene rias tib niib nguieg bdzin pquiitsgzhib
lo me, réb niib lo me:
—Nan naa luu nac tib men ne noseed miech, ni tib men wen nac luu; ;bné dien pe nac
mine gun naa zeena ygaa naa guielmban ndzon ne gdzindraa dze lozh?
18 Rébchaa Jesus lo niib:
—Rnee luu lé€ tib men wen nac naa. jNligaaw, Diosse nac men wen! 1°Nanle luu ganle
zha nac Xley Dios, rneew:

Gute luu samiech luu,
telne nole tsieel luu, tsonied luu zha ne led tsieeld luu,

cuand luu samiech luu,
yquiadiidzguizhd luu samiech luu,

yquidieed luu samiech luu,
gon pxoz luu, gon xniaa luu; bin mine rnabey me luu.

20 Dzigo pquiab niib réb niib lo me:

—Maestro, grésew zigne bzeetse luuw i, ni tiba gard quits naa wlal ne nac naa zha
nguieg.

21Dze rwi Jesus lo niib, rleynie me niib.

—Stibaque mine rquiin gun luu —réb me—, giiey, giieyto grése ncuaane quianie luu,
dzigo bdiiz dimi co lo gré zha mban ne guiend pe yquiin; sca nroobraa guielnzaac ne ygaa
luu gbaa. Lozh ga, bleeladz xquielmban luu dénal zhits naa.

22 Zeene bin niib co sca réb Jesus, biab guielné niib, mbanse rac niib laa niib zey; sac
ne nligaa nroob ncuaane quianie niib.

23 Dze rwi me gon me laa zha nguieg co zey, dzigo réb me lo xpéédscuel me:

—iGré zha ne squi rapchen, rzacxuu zho par sééb zho xnéz Dios gnabey me zho!

24 Zeene bin zho sca réb me, rzee zdoo zho. Dzigo biire me bnee me réb me lo zho:

—Xin, jne nligaa tib miech ne ndziib rap chen, rzacxuu zho sééb zho xnéz Dios gnabey
Dios zho! 25 Mazd znuse rded tib camell guieer guzh, 1€dle sééb tib zha ricw xnéz Dios.

26 Zeene bin zho sca réb me, mazdraa bzee zdoo zho, rnabdiidzlsa zho rnee zho:

—Bay, ;chose dzigo nac zha ne zrieelo sééb xnéz Dios?

27Dze rwi me lo zho, dzigo rébchaa me:

—Par miech zootle tsod zha ne grieelo sééb xnéz me. Sangue me, nan me no zho; sac
tsod ncuaane grieelod gun me.

28 Dzigo réb Pedr lo me:

—Tel no, grése ncuaane rdziaap no laa no psana, laa no ziaadnal zhits luu.

29 Pquiab me réb me:

—Grése zha ne psan lidz, psan zho bets zho, bzian zho, xniaa zho, pxoz zho, xpééd
zho, liun zho, porne rliladz zho naa ni rliladz zho Xtiidz Ndzon Dios; 39 nli nroob guielné

gan zho, per gneli naa lo to ganle: grése ncuaane sca psan zho ga, lo guielmban riique
laa zho gbiire gana stib tib gayoogaw tib tiba; ni ib tedsod zgaa zho tib guielmban ndzon
ne gdzindraa dze lozh.

31’Nli zig nac niina, no zha ne rzac zha non nac zho, per zeene gal dze co peet gacnond
zho; laa zha ne rzac zho peet nond, gal dze co lalga gac zho gré zho.

Biire bzeet Jestis laa miech csacsi me
(Mt. 20:17-28; Lc. 18:31-34)

32Briee Jesus ga laa me zie Jerusalén. Nzian gré zha ne zienal zhits me, nerse me lo zho
laa zho zie. Gré zha ne nac xpéédscuel mew, rzee zdoo zho; laa gréraa miech co per nli
rdzieb zho. Dzigo bredz me gza tsiipchop zha ne nac xpéédscuel me ga, psilo me bzeet
me grése tel zha ziaadyob ted me, réb me lo zho:

33 —Bii zan to ganle, naa ne nac naa Men ne pxeel Dios, niina ne laa ne gdzin Jerusalén
ible zielo zho naa ladznia gré zha ne nac pxoz nroob ni gré zha ne rseed miech ley. Gré
zha co gnab guet naa, ni san zho naa ladznia gré zha ne nacdraa zha Israel. 34 Xidznie
zho naa, stsuc zho lo naa, zguin zho naa, ni haxta zut zho naa; per dze ne gac tson ngbidz
gut naa laa naa grieeban.

35 Dzigo wbig gax Jacob grop Juan (xingan Zebedé) lo me, réb zho:

—Maestro, laa no gnab tib favor lo luu, per racladz no siguiel luu gun luuw.

36 Dzigo réb me:

—;Pe favor ne racladz to gun naa lo to?

37Rébchaa zho:
—Laa no racladz, siguiel luu zioob no cue luu gal dze ne laa luu nac rey rnabey luu, tib

no néz derech stib no néz revés.
38 Pquiab Jesus, réb me lo zho:

—iNi to gon riend pe rnab to! ;Pe zl€b to gan to gré guielné ne gan naa, pe zI€b to ted
to gré mine teed naa?

39 Rébchaa zho:

—iZ1é€b no!

Dzigo rébchaa me lo zho:

—Nli zan to guielné ne gan naa, ni zded to mine teed naa; 40 per ne gnedz naa diidz
sob to cue naa néz derech o néz revésgaa, led naad raguial min co; laa lugar co biaanle
par zha ne nole diidz ygaaw.

41 Gréraa zha ne nac xpéédscuel me, zha ne nacgza Jacob ga grop Juan, zeene bin zho
zha rzé xtiidz Jacob grop Juan blé€ zho lo zho. 42Dzigo bredz Jesus zho grése zho, réb me

lo zho:
—Ran to ganle zha run gré zha ne rnabey gré guiedz ne ndxie lo guidzliu, ni gré zha

ne nac zha non, masaque rnabey zho samiech zho zigne racladztaa zho. 43 Sangue to
gon, gunscade to. Lo gza to, zha ne racladz gac zho zha non lo to, laa ne glu zho zha
non zho, none glo zho guiaanwin gac zho zig tib ngundziin lo to. 44 Scaquegaa, zha ne
racladz gnabey lo to, none glo cseed zho gun zho mine gnabey to zho. 45 Golgan ganle,
niicle naa ne nac naa Men ne pxeel Dios, ziald naa par gnabey naa miech, sinque laa naa
zia] par gac naa tib ngundziin lo zho, ni gded naa xquielmban naa zeena laa zho lo grétaa
ncuaane ngadoo zho. Ni nanpaa naa miech guizhiu ne laa.

Biac tib men 1€ Bartimé
(M. 20:29-34; Lc. 18:35-43)

46 Scano gré miech guizhiu co néz, laa zho bdzin guiedz Jericé. Laa zeene laa gré miech
taf co zieriee ro guiedz co, laa tib mgui ciegw 18 Bartimé zob ga rtop gon (xingan tib men
1é Timew). 47 Zeene bin Bartimé ye Jests (Nazaren) ziaad ga, psilo me nguiedz rbedz me,
rnee me:

—iJesus, men xtii rey David, pquia zdoo naal

48 Nzian gré miech co ndox lo me nan zho guioog ro me, per dzigole mazdraa nguiedz
roptsie me, rnee me:

—iJesus, pquia zdoo naal!

49Dzigo pcuéézni Jesus, bnabey Jesus giieytsedz zho me. Bdzin zho lo me, réb zho:

—iLigier guso i! Dé ganle laa me rbedz luu.

50 Zeene bin mew, haxta squi bron me lar ne mbix me, guso me ga laa me bdzin lo
Jesus. 51 Dzigo rébchaa Jesus lo me:

—Bné nadien, ;pe racladz luu gun naa?

Pquiab me réb me:

—DMaestro, racladz naa guiac lo naa.

52 Dzigo rébchaa Jesus:

—iNiinagazh laa lo luu gan! Laa luu biac, sacne dib zdoo luu bnalo luu naa. Ligier na

bzé.
Horcogazha laa lo men co psilo bui, laa me zienal zhits Jesus.

11

Bdzin Jesus Jerusalén
(Mt. 21:1-11, 18-19; Lc. 19:28-40; Jn. 12:12-19)
1 Zhile gdzin zho Jerusalén, laa zho zie gax zaatne riaan guiedz Betfagé ni guiedz
Betain, néz dan squi riaan Gui Oliv, zeene bredz Jests chop xpéédscuel me 2 réb me lo

zho:
—Goltsie guiedz win ne ndxie danse lo ne i. Zigne sééb to lad guiedz, laa tib burr

quiadoo ga, ni tib miech gard sob lad ma; dzigo golxadz ma, golténie ma nu. 3 Tel cho
gnabdiidz pe nacne noxadz to ma, dzigo golguiab: men ne rnabey ne men co rquiin ma,
na zigne lozh xtsiin ma guiaadsan no ma.

4 Laa zho zie, nligaaw laa zho giieydziel burr co quiadoo ma tib ro néz, gax tib ro yu.
5Blalaa zha ne zo ga, zeene gon zho laa zho noxadz ma, rébchaa zho:

—;Pe gun to burr qui dzigo na, ne noxadz to ma?

6Dzigo pquiab zho zigne rébse Jesus lo zho ga, nacne bdeed men co diidz laa zho zienie
ma.
7 Bdzinnie zho ma lo Jests lééque lar ne rbix zho pxob zho lad ma, bzobga me ma.

8 Nzian gré miech co zigse zie Jesus, scase scase ner zho rta zho lar ne rbix zho rded me,
nogaa zho rchoo nia gré pe yag rdziin zho zaatne rded me. ° Grése zho, niicle zha ne ner
lo mew, niicle zha ne nal zhits mew, rley zho nguiedz roptsie zho, rnee zho:

—iZha ndzontaa men qui pxeel Dios lo ne! 1°;Zha wentaa ziaad me gac me zhirey nel!
iMe gnabey zigne bnabey pxozgol ne rey David! jZha ndzontaa Dios ne zob gbaal

Sca nguiedz roptsie zho rleynie zho me, laa me bdzin Jerusalén.

11Bdzin me Jerusalén, giiey me giieyso me len yadoo. Blozhse bui me dipse len yadoo,
laa me brieeque ga laa me zie néz Betain gré xpéédscuel me, sac bdzele dzew.

12Biini liu, loxaque zieriee zho Betain laa me psilo rcaabedz. 13 Zitlaa ziaad me gon me
tib zhan yag guigw, nxii nac low zé€b zhiblaga; dzigo zie me zieso me dien pe gdzield tib
guigw low gow me. Bdzin me zaatne zoba, ni tib guigw guiend low loxaque zhiblagsew
scataa zééb, sac gardpaa gdzin méé ne rquia guigw. 14 Dzigo réb me lo yag guigw co:

—iSquitaa nagon guiaan luu! ;Gdzindraa dze yquia nex lo luu gow miech!

Grése xpéédscuel me, bin zho sca bnee me lo yag co.

Blee Jestis miech len yadoo
(Mt. 21:12-17, 20-22; Lc. 19:45-48; Jn. 2:13-22)

15 Bdzin zho Jerusalén, bzééb me len yadoo. Psilo me blee me grése miech ne quiayun
lgui ga, zigtaa zha ne no wtow, zigtaa zha ne no wziw. Gré zha ne no wto palom, gré zha
ne notséé dimi, ptiixche me xmezh zho. 16 Blozh ga, pso me diidz choot nodraa séébnie
gré ncuaan co len yadoo, 7 réb me lo zho:

—Led znu gon rnee lo Xtiidz Dios: “Zaatne nac lidz naa nu, nu guiaad grése miech
ne ndxie lo guidzliu sodiidznie zho naa.” Laa to gon quiayun to lugar rii zig tib zhibliee
ngbaan.

18 Gré zha ne nac pxoz nroob ni gré zha ne rnabey lo maistr ley, bin zho sca réb me,
dzigo psilo zho rguib zho dien zha gdeeda diidz gut zho me. Per rdzieb zho lega gnaaz
zho me, sac ndal miech ne rley rquiaadiag zhiwseed me. 1° Zeene laa liu pcow, laa me
wbique Jerusalén stib gré xpéédscuel me.

20 Biini liu co, laa zho zieded zaatne zob yag guigw ne sca giieyguib me nex lo ga, gon
zho laaw bidzle dib low. 2! Dzigo beencsoladz Pedr mew, réb Pedr:

—Maestro, bui ganle laa yag guigw ne bdzibdee luu ga bidzle.

22 pquiab me réb me:

—Zha ne dib zdoo rnalo Dios, 23 gneli naa lo to ganle: Niicle ncuaane mazdraa ngan
gnab zho lo me, zun mew; 1ééraasi none dib zdoo zho gliladz zho zac mine rnee zho, ni
palal gacchopd guic zho. 24 Golgona sca ganle, grése ncuaane gnab to lo Dios, dib zdoo to
golliladz ne zneedz mew, dzigo sca zac mine rnab to. 25> Ni zeene gnab to lo Dios, golsoladz
dien pe no cho rléénie to, dzigo golgun zho perdon; zeena scagaa, Pxoz to men ne zob
gbaa zun me to perdon tel pe nactaa xtol to. 26 Sac telne gunde to samiech to perdon,
dzigo niicle megaa, gund me to perdon.

Cho rnabey Jestis
(Mt. 21:23-27; Lc. 20:1-8)

27Blozh ga, laa zho bdzinaque Jerusalén stib. Léétaaque laa Jests quiawi dib len yadoo,
zeene bdzin bla zha ne nac pxoz nroob, bla zha ne nac maistr ley ni zha ne nac men non
lo menguiedz, 28 réb zho lo me:

—;Cho dien nac luu ne squitaa ziaadnabey luu len yadoo? ;Cho rnabey luu?

29 Pquiab me réb me lo zho:

—Laa naa gun tib wnabdiidz lo to. Telne stsire to low, dzigo gni naa lo to ganle cho
rnabey naa ne laa naa noyun gré ncuaane noyun naa. 3° Golné dien, ;cho pxeel Juan
biaad me pchoobnis me miech? ;Pe Dios pxeel me, te miechsew ye?

31 Psilo zho rnabdiidzlsa zho, rnee zho:

—Telne dzieets ne Dios pxeel Juan, dzigo laa me gné: “;Pex nac dzigo waa bliladzde
to mine bnee Juan?” 32 Tel na dzieetsgaa ne: “Miechse pxeel Juan, grieequiadaque ne.”

Rdzieb zho niab zho miech pxeel Juan, sac grése menguiedz nan ne nli Dios pxeel Juan
biadteed Juan xtiidz Dios lo miech. 33 Dzigo mazd mine been zho, réb zho:

—Ndiond no dien cho pxeel Juan.

Dzigo rébchaa me lo zho:

—Niicle naagaa nagon, grieelod gni naa lo to cho rnabey naa quiayun naa gré ncuaan
rii.

12

Xcuent zha ne pquianap liu
(Mt. 21:33-46; Lc. 20:9-19)

1Dzigo psilo Jesus bzodiidz me tib cuent, réb me:

—Tib mgui name, nroob lbé uv beenbni me lo liun me. Psilo me ptse me igose liu co,
bzaa me zaatne gzhii gré uv co, ni bzaa me tib yu glaa zaatne sob zha ne yquiaanapa.
Blozh ga, blediin me liu co lo bla zha ne ran liu, dzigo laa me briee ga, laa me zey zit.

2’Zeene gol mée ne ral uv, pxeel me tib xmoz me lo zha ne quianap liu co, parne gdeed
zho uv ne rieguial me ycaa me. 3 Per lel bnaaz zho moz co, bdin zho zho; blozh ga, scase
bzonéz zho zho.

4’Dzigo biire men ne nacchen liu co pxeel me stib moz, scasaque been zho: gocntseeb
zho lo moz co, pquiaago zho zho, bdin zho zho, blé zho guic zho.

5 ’Biireque me pxeel me stib zho, zha cole beet zho. Ni bii pxeel me nzianraa zho,
no zho psiwee zho, nogaa zho beet zho. ¢ Tibaque zeene loxaque xinganse me riaan.
Rleyniedox me xpééd me, per laa me pxeel me, bza guic me réb me: “Ganse zho xpééd
naaw, zon zho mine gnee me.”

7’Zeene gon zho laa xpééd me bdzin, rébchaa zho: “jLéé zha qui nagon guiaannie liu
riil jGolgotsaa dziuut ne zho zeene guiaana lo ne!” 8 Dzigo bnaaz zho men co, beet zho
me, giieyga zho giieyron zho me tib lad lo liu co.

9’Sca nagon —réb Jestis—, been zha ne quianap liu co. Golnése nadien, ; pe nac mine
gun bizhuan liu co? Ib tedsod zeene laa me guiaad, znitlo me zha co; zhaale lo zha ne
csan me liun me.

10°Golsoladz ganle znu rnee lo Xtiidz Dios:
Quie ne psééb zha ne nozaa yu,
ni nand zho 1éépaa quie co nac mine rnazdziits yu.
11:Ncuaane gzee zdoo new! Sac Dios bnabey sca goca.

12 Zeene gon zho sca bnee me, gocladz zho naazgazh zho me ga; sac bien zho mine
run zho ga bzeet me. Per bnaazd zho me, sac rdzieb zho gré miech guizhiu ne ndxie ga,
nacne zeyga zho.

Pe nonguiel quizh miech contribucion
(Mt. 22:15-22; Lc. 20:20-26)

13 Zhisaque goca, laa zho pxeelaque zla zha farisé, ni zla zha ne nacnie Herod, zie zho
ziegungiiet zho Jesus par dien zha cxin me tib diidz; zeena sca gdeeda diidz tsiezo zho
me lo wxtis. 14 Bdzin zho lo me, réb zho:

—DMaestro, ndion no niapse diidzli rnee luu, led lega gund luu mine rnee tib miech,
sac tibeyse nac miech lo luu, ni laa luu zienal cseed zho mine nac diidzli zeena sééb zho
xnéz Dios. Min co nagon, nacne racladz no gné luu lo no dien, ;pe nonguiela ga rdeed
no dimi ne razh lo rey te nonguielda ye? ;Pe zdizhraa no dimi co, te mazd dizhdraa now
ye?
15Bienga Jesus racladz zho gungtiet zho me, dzigo rébchaa me lo zho:

—;Pe nacne racladz to gungtiet to naa? Golguiid tib xpes to nu ganle.

16 Dzigo bdeed zho tib pes lo me. Blozh ga, rébchaa me lo zho:

—Golné lo naa dien, ;cho nu quia lo pes rii? ;Cho 1€ nu quia low?

Pquiab zho réb zho:

—Léé rey Roma i, 1€€ 1é me i quia low.

17 Dzigo réb me lo zho:

—Mine nonguiel ycaa rey, goldeeda lo rey; scaquegaa mine nonguiel ycaa Dios, lo Dios
goldeeda.

Zeene gon zho sca ptsire me lo xtiidz zho, rdzieldraa zho zha gun zho.

;Pe nli zrieeban miech?
(M. 22:23-33; Lc. 20:27-40)

18 Bdzinaque zla zha saducé, réb zho lo me:

19 —Maestro, znu pquiaa Moisés lo libr ley ne psan Moisés lo no: tel glo mgui guet lo
wnaa ne nac tsieel mgui ni gopd wnaa mééd, dzigo none betsaque zho ctsieelnia wnaa
co stib, zeena gap wnaa mééd ne guiaan xlugar xpééd zha ne gut ga.

20 "Bjo tib dii zha co znu bzhaac, gadz bets nac zho. Ptsieelnia zha ne nac zha gol,
zeene laa zho gut, biaand xpééd zho. 21 Dzigo ptsieelnia stib bets zho wnaa co, blozh ga
gutaque zha co, pasé zho nsan mééd. Ptsieelniaque me stib zho, goc zho tson, niicle zha
co psandaque mééd. 22 Sca sca haxta bza gza gadzse zho ptsieelnia me, per ziese zho ni
tib zho psand mééd; tibaque zeene yeque me, laa me gut. 23 Mine racladz no gacndion
no, jchopaa dzigo gac tsieel wnaa co gal dze ne laa zho grieeban; sac gza gadzse zho
ptsieelnia me?

Sca bnabdiidz zho, sac nac zha saducé rliladzd zho ne nli zdzin dze grieeban zha ne
ret.
24Dzigo pquiab Jesus réb me lo zho:

—I nagon laa to rxin. Mine naca riende to zha nac Xtiidz Dios, niicle rliladzde to
zrieelo me gun me ncuaan ro ne gard gan miech. 25 Sac gon, zeene gal dze ne laa gré

miech grieeban, niicle mguiw niicle wnaaw led yedraa hor co dien cho ctsieelnia zho;
sac hor co laa zho gac zig nac gré anjl ne no gbaa. 26 Stiba, ible nli zrieeban mengut. ;Pe
gard ganle glab to lo guits ne pquiaa Moisés, zaatne ziaad zeene bin Moisés tsi Dios tib
lo yag zarz nguia ne noyazbel? Réb Dios lo Moisés: “Naa nac Dios ne rliladz Abraham,
naa nac Dios ne rliladz Isaac, naa nac Dios ne rliladz Jacob.” 27 Niicle ne gutle gza zha co
hor co, per zeene sca bnee Dios, gase rlu ne mban zho no zho lo me. Sac tel Dios, nacd

me xDios mengut sinque xDios zha mban nac me. Ise nagon rlu, peet riende to gane squi
rnee to.

Xley Dios mine mazdraa non
(Mt. 22:34-40)

28 Zeene sca nozodiidznie Jesus zha saducé co, gon tib maistr ley niapse diidzli ptsire
me lo xtiidz zho. Dzigo wbig maistr ley co, bnabdiidz me lo Jesus, réb me:

—Bzhiguiel bné lo naa dien, lo gré xley Dios, ;pa min nac mine mazdraa non?

29 Pquiab Jesus réb me:

—Min rii nac mine mazdraa non, znu rneew: “Grése to men Israel, golquiaadiaga
ganle: men ne nac Dios ne rliladz ne, tibaque me ni me nac men ne rnabey ne. 3° Dib
zdoo to, dib xalm to, dib guielbiini ne no guic to, dipse xfuers to golleynie me.” Léé tiba
nu, 3! laa stiba znu rnee: “Bleynie samiech luu zigne rleynie luu luu.” Tsodraa stib ley
ne mazdraa non lo grop ley rii.

32 Dzigo rébchaa maistr ley co lo Jesus:

—Diidzli rnee luu maestro, tibaque Dios no. 33 Ni none dib zdoo ne, dib guielbiini ne
no guic ne, dipse xfuers ne gleynie ne me; ni gleynie ne samiech ne zigne rleynieque ne
ne. Min co nac mine mazdraa non, lédle gzéég ne pe cos cogon ne lo me o dien peragaa
gun ne.

34 Zeene gon Jesus sca niini rzé xtiidz me, rébchaa Jests lo me:

—Zhile runfalt sééb luu xnéz Dios, gnabey me luu.

Blozh ga, grése zha ne ndxie ga, ni stib zho biazhdraa zho pe nabdiidz zho lo me.

;Cho xpééd nac Crist?
(Mt. 22:41-46; Lc. 20:41-44)

35 Sca noseed Jesus miech len yadoo ga, zeene bnabdiidz me lo zho, réb me:

—;Bay zha nacne rnee gré maistr ley, lo xtii rey David ga grieequia Men ne nacle diidz
ga cxee] Dios? 3¢ Sac zeene bdeed Espiritu Sant guielbiini lo rey David, znu bnee David:
Bnee Dios lo men ne rnabey naa, réb Dios lo me:

“Cue naa néz derech, nu bzob,

nieeda lozh gnaz naa grése zha ne rléé lo luu, csan naa zho ladznia luu.”

37 Gase nagon telne nli zha xtii David gac Men ne nole diidz cxee] Dios ga, ;zha nac dzigo
ne 1ééque David rnee ne me rnabey David?

Gré miech guizhiu ne ndxie ga noquiaadiag zhiwseed me, per nli rley zho ron zho zha
rnee me.

Zha run gré maistr ley
(Mt. 23:1-36; Lc. 11:37-54; 20:45-47)

38 Laa me noseed gré miech co, zeene pso me diidz lo zho réb me:

—Ible tsienalde to mine run maistr ley gon. Sac gré zha ne nac maistr ley, rdziladz zho
racw zho lar nool haxta zhits ni zho rbiba, rdziladz zho ndooladz yquiaabdiuzh miech
zho zeene gdzieel zho zho dib ro néz. 39 Zig nac len yadoow, zha nac zha ne rzob lo xcan
zaatne rzob gré zha non, zeene tsiegaa zho tib Ini lidz miech, 1éépaaze zha nac zha ne
rzob grol mezh zeene laa wagw gac. 40 Ni rlozh ga, rio zho rla zho tel pe ncuaane rapse
gré wnaa viud; ni parne peet guiabd miech lo zho, xtse rzo zho rzadraa pe lay ne gool
zho.

’Sca gon nac zho, per ib tedsod zeene laa gré miech ngoopdol quizh xfalt, zha nac zha

ne mazdraa nroob caxtigw ygaa.

Gon ne bdeed tib wnaa viud
(Lc.21:1-4)

41Blozh ga, giiey Jesus gileysob me gax zaatne zhoob gré alcanci. Dzese rwi me ran me
zha riesan miech gon len gré alcanci co; ndal gré zha ricw rdzin, nroob dimi rsan zho.

42 Tibaque zeene bdzin tib wnaa viud, tib men prob nac me, ye me laa me psan chop
gaay win len alcanci co.

43 Dzigo bredz Jesus xpéédscuel me, réb me lo zho:

—Gneli naa lo to ganle, mazdraa gon nroob non gon ne bdeed wnaa viud qui, 1édle gon
ne bdeed gréraa zha qui. # Sac zha, dimi ne riaanle lo zho i rgogon zho; sangue wnaa
prob qui gon, centav yeen ne quianiese me mine rnalopaa me gziuu pe gow me, per laa
me bloogona.

13

iNsin golso!
(Mt. 24:1-28; Lc. 17:22-24; 21:5-24 )

1Laa Jesus zieriee len yadoo nroob co gré xpéédscuel me, zeene réb tib zho lo me:

—Maestro, jbui ganle zha niaataa yadoo rii! j{Zha rnataa gré quie ngol ne niaaw!

2Pquiab me réb me lo zho:

—Nligaa 1€€ zha niaataaw. Per niicle squitaa gon ran tow niina, zdzin dze ne nitlow
dib nacsew. Ni stib quie qui guiaandraa zigne squi zhobxcuaaw i.

3 Briee me ga, laa me zie gza me zho. Bdzin zho cho Gui Oliv, ga bzob zho gré zho.
Nieenpaa ro yadoo co zaatne zob zho ga; dzigo wbig Pedr, Jacob, Juan ni Ndrés lo me, gza
tap zho bnabdiidz lo me réb zho:

4 —Bzhiguie] bné lo no dien, ;pa hor dzigo gac mine bzeet luu ga? ;Zha nac sefi ne tso
zeene laaw csilo gac?

5Dzigo psilo me bnee me lo zho, réb me:

—Nsin golso zeena choot yquidiede to. ¢ Sac nzian zha ne grieequia gné zho zha nac
Men ne zéé€ble diidz cxeel Dios; ni nzian miech ne yquidie zho.

7’Zeene gon to nézrii nézrec noyac dil, ib gdziebde to; sac ible none gac gré min co, ni
l1édsew ga. 8 Sac garaa csilo gré dildox, gré guiedz nroob laaw tilnie saguiedz nrooba; gré
zha ne rnabey gré guiedz nroob, laa zho tilnie sazha rnabey zho. Nézrii nézrec csilo gni
gré zhodox, nzian zaatne gan miech gbin. Ni lega loxaque mine rsilosew ga, sac nroobraa
guielné ne gan miech lozh ga.

9’Zeene laa gré ncuaan rii rsilo noyac, jnsin golso! Sac hor co laa miech tsiezo to lo zha
ne rnabey yadoo, ni lééque len yadoo ga quin zho to; ziezo zho to lo gré zha non, lo gré
zha rnabey, loxaque ne no to xnéz naa. Ga nagon gdeeda diidz gnee to Xtidz naa lo gré
zha co, 19sac ib none brieets bliaallew lo grése miech zeene gal dze ne laa guidzliu nitlo.
11Zeene tsiezo zho to lo wxtis, tsode to zhgab dien pe guiab to lo wxtis; sac Espiritu Sant
nac men ne gacnien to, ni mine csiaab me guic to min co gnee to.

12°Len dze co, zio zha ne lééque zha tsielo bets zho ladznia zha ne gut zho; zio zha ne
1ééque zha tsielo xpééd zho ladznia zha ne gut zho; scaquegaa mééda, zio zha ne 1ééque
zha gut pxoz zho, 1ééque zha gut xniaa zho. 13 Ible gandzed miech to, grése zho gléé lo
to sacne rliladz to naa; per scagaa, grése zha ne dziits so haxta lozh gré guielné co, ible

scaania Dios zho.
14°Zeene gan to laa ncuaane ziaad gnitlo zo zaatne rieguiald sow, zigne bzeet profet

Daniel (zha ne glaba, none guien zho zha naca), hor co golguib dien zha xoon to. Zha ne
no gréraa guiedz ne ngab Judé, none tsie zho dan, ga tsietsolan zho. 1> Zha ne no glaa guic
yu, none 1ééléd xoon zho, ib guiabd zho sééb zho len yu tsiebee zho ncuaane nacchen
zho. 16 Zha ne zogaa dana, ib gund zho ne laa zho tsie ro lidz zho tsiexi zho xab zho.
17;Prob gré men wnaa ne léétaque len dze co zoney xpééd, men ne quianiegaa médyeen
ne bii radz! 18 Golnab lo Dios gande to guielné co len méé ne rac nal, sac ne nligaa guielné
nrooba. 1° Wlal ne biaan guidzliu haxta lo nadze, gard gan miech tib guielnédox sca, ni

gdzindragaa dze ne gan zhow stib. 20 Telne csaan Dios nroob dze gac guielné co, ni stib
miech rii guiaandraa; per na por gré zha ne bzooblo me sééb xnéz me, gdeete me diidz
gaca nroob dze.

21’Len dze co, tel cho zha gné lo to: “Golwi ganle, 1é€ men rii nac Men ne nole diidz ga
cxeel Dios”, gnégaa zho: “Golwi nec ganle, 1é€ me i”, gliladzde tow. 22 Sac ndal gré zha ne
grieequia guiaadquidie miech, no zho gné zha nac men co, nogaa zho gné zha ziadteed
Xtiidz Dios lo miech; ni zun zho gré milagr parne yquidie zho miech, parne yquidie zho
?axta gré zha ne ngable lo Dios. 23 |Nsin sca golso! Ib cxende to, benque laa naa nilew lo

o.
Ziaad Jesus stib
(M. 24:29-35, 42, 44; Lc. 21:25-36)

24’Zeene lozhse gan miech gré guielnédox co, laa lo ngbidz ycow, gziinidraa még. 25Gré
mel ne ndziib gbaa, laa ma gliaal; gréraa ncuaane no gbaa, masaque nézrii nézrec gaca.
26 Horco bii zan zho ganle, zeene laa Men ne pxeel Dios ziad-zééb glaa lo xcow con gré
guielndzon con gré poder ne rap me. 27 Lozh ga laa me gnabey gré xanjl me, tsie zho
tsietop zho grése zha ne ngab lo me, niicle zaatne mazdraa zit lo guidzliuw, mazdragaa
zit gbaaw.

28 ’Golzoob cuidad zha nac yag guigw. Led nanle to ganle, zeene laa gré zhicwa
racnieen, ni rsilo rdzib zhiblaga, gase rlu ne laa méé néég ziaadgaxle. 2° Scaquegaa
nagon, zeene gan to laa gré mine rne naa lo to nu rsilo noyac, dzigo nanle to 1éé dze
co ziaadyoble. 30 Gneli naa lo to ganle, nzian miech ne mban niina bii zan zho zeene laa
gré ncuaan co csilo gac; sac ible ncuaane gaca. 3! Zdzin dze nitlo gbaa, nitlo guidzliu,
sangue mine rne naa lo to nu, nitloda, ible laaw none gac. 32 Lééraasi choot nand dien
pa dzew, dien pa horgaaw, per ni gré anjl ne no gbaa, per ni naa nanda; loxaque Pxozse
naa nana. 33 Gacxe waa, nsin golso, golnab lo Dios; sac gon nande to dien pa hora.

34’Nac cuent rii zig nac tib zha ne rriee zie tib guiedz zit. Zeene laa zho rriee, rsanse
zho diidz dien pe gun tib tib moz ne guiaan ro lidz zho, ni rso zho diidz lo zha ne rquianap
ro puert nsin so zho, ib gaguiesd zho. 35 Scadaa to nagon nsin golso, sac zig bizhuan yu
co scaquegaa naa nande to pa hor guial naa, yase glanso naa tib bdze dze, tib grol guieel,
wxingaa horne rcuedz gall, o ziaadyunmbegaa liu. 3¢ Nsin golso, zeena ine zobna to zeene
laa naa glanso. 37 Mine rne naa lo to nu, laaw rne naa par grése miech.

14

Bnediidz zho dien zha gnaaz zho Jesus
(Mt. 26:1-5; Lc. 22:1-2; Jn. 11:45-53)
1 Schop ngbidz runfalt csilo Ini Pascw, Ini ne row zho guietxtil ne riotsd ncobi; gré
pxoz nroob ni gré maistr ley, laa zho noguib dien zha ngueetsse gnaaz zho Jesus gut zho

me, 2 rnee zho:
—Laa me no ygaa, per lééraasi gnaazd ne me mer dze Ini, sac miech guizhiu ne ndxie

lo Ini dze co; zrieequia nzian zha ne glisquiw.

Pchoob tib wnaa nceit nex guic Jestis
(Mt. 26:6-16; Lc. 22:3-6; Jn. 12:1-8)

3 Len dze co, laa Jesus no guiedz Betain. Léétaaque laa me no mezh lidz Simén ne blan
guiedz lepr, zeene bdzin tib wnaa bdzinnie tiblo nceit nex, nosew tib len ncuaan win niaa
niapse quie rbebni, tiblo nceit niazha. Dzigo blé wnaa co ncuaan win co, blozh ga pchoob
me nceit co guic Jesus.

4Blalaa zha ne zobgré Jesus ga, zeene gon zho sca been wnaa co, bléé zho, réb zho:

—;Parieguiala squi pxin zhlé wnaa qui nceit qui? 5 Telne niaca mine ndow, nguizhpaa
zhow tson gayoo pes plat, nquiinpaa dimi co ngaaza lo gré zha mban ne guiend pe yquiin.

Laa zho nolisquiw lo wnaa co, ¢ dzigo rébchaa Jesus lo zho:

—Golsaan me. ;jPe nacne rlisqui tow lo me? Led lega pxind mew, tib guielnzaac nroob
ibeen me lo naa. 7 Telne nli rquia zdoo to zha ne guiend pe yquiin, zac ygad to lo zho stib

dze, sac tibaque ran to zho; sangue naa zdzin dze ne gbiche naalo to, gandraa to naa. 8Laa
wnaa qui been mine brieelo lo me, laa me pchoob nceit nex rii guic naa zeena nzhixcuaale
xcuerp naa gal dze ne laa naa ygueets. ° Gneli naa lo to ganle, dipse lo guidzliu zaatne
cseedtaa miech Xtiidz Dios, ible soladz zho wnaa rii, seet zho mine been me nu.

10 Lo gza tsiipchop zha ne nac xpéédscuel Jesus ga, briee zha ne 1€ Judas Iscariot
glieyzodiidznie Judas gré zha ne nac pxoz nroob, réb Judas laa Judas gun me ntregar.
11 Zeene bin zhow, per nli rley zho ni réb zho zdeed zho dimi lo Judas. Dzigo psilo Judas
noguib Judas dien pa hor gdeeda diidz gun Judas me ntregar.

Dowxtseenie Jesus xpéédscuel me
(M. 26:17-29; Lc. 22:7-23; Jn. 13:21-30; 1 Co. 11:23-26)

12 Mer dze ne rsilo Ini Pascw, dze ne rowxtsee zho tib carner, ni rsilo zho row zho
guietxtil ne rquiad ncobi lad, dze co bnabdiidz xpéédscuel Jesus dien pa lo racladz
me tsiegunlo zho ncuaane gowxtseenie me zho wdze co. 13 Dzigo pxeel me chop zho
Jerusalén, réb me lo zho:

—Goltsie Jerusalén. Ga gan to tib mgui nzobyan tib re nis, dzigo goltsienal zhits me.
14Yu ne gan to sééb me, golguiab lo bizhuan yu co: “Znu né maestro: ;Pa len yu me
gneedz luu gac zaatne gowxtseenie me xpéédscuel me wdze rii?” 15 Dzigo ga glu me
tib len yu nroob ne riaan glaa, nzhixcuaale lena, gréle ncuaane yquiin no ga; dzigo ga
golgunlo zhixtsee ne.

16 Laa grop zha co briee, laa zho zie. Bdzin zho lad guiedz Jerusalén, nligaa laa zho
bdziel yu co zigne rébse me lo zho ga, dzigo psilo zho beenlo zho xtsee co.

17Bdze dzew, laa me bdzin len yu co gré xpéédscuel me.

18 Laa me no mezh noyownie me zho, zeene réb me lo zho:

—Laa naa gni lo to ganle, 1ééque tib zha ne gon noyownie naa nu tsielo naa ladznia
zha ne gut naa.

19 Zeene bin zho sca réb me, mban rac zho, dzigo psilo zho tibga tibga zho rnabdiidz
lo me, rnee zho:

—;Pe naaw?

20 pquiab me réb me lo zho:

—Ladaque to no zho, zha ne nosééb xcuun len xquien naa, 18¢ zho ga. 21 Naa ne nac naa
Men ne pxeel Dios, niina laa miech gut naa zigne raquietsew lo Xtiidz Dios; per, jprobsaxe
zha ne tsielo naa ladznia zho! {Mazd wen nie zho, ib niacd zho miech lo guidzliu!

22 Laa zho noyow zeene bzhen Jesus tib guietxtil, bdeed me xquizh lo Dios, blozh ga
beengrol mew dzigo bdiiz mew lo zho, ni réb me:

—Golquiina, 1é€ xcuerp naa i gon.

23 Ni bzhen me tib cop nroob vin, bdeed me xquizh lo Dios, blozhse bdeed me xquizh,
dzigo bdeed me cop co lo zho, grése zho go vin co. 24 Ni réb me lo zho:

—Léé xchen naa i, mine gzhiee par grése miech ne sééb xnéz Dios, sac 1éé stib mod
cub nu psan Dios parne sééb miech xnéz me. 25 Lé€ lultm vuelt nu guie naa vin rii, sac
zhaale stib vin cub ne guie naa zeene laa naa gdzin zaatne rnabey Pxoz naa.

Dzigo psilo me biil me bla salm gza me zho.

Bzeet Jestis zha gun Pedr
(Mt. 26:30-35; Lc. 22:31-34; Jn. 13:36-38)
26 Blozhse biilnie me Dios gré me zho, dzigo laa me brieenie zho ga zienie me zho néz

Gui Oliv.
27 —]ble saan to naa nawdze rii —réb me lo zho—, sac scale ziaad lo Xtiidz Dios zaatne
rnee: “Zdeed Dios diidz csiwee zho baxtor, lozh ga nézrii nézrec gliaal mécwxiil.” 28 Sca

gun zho naa, per zeene laa naa grieeban glole naa ga Galilé, ga cuéz naa to.
29 Dzigo rébchaa Pedr lo me:
—Niicle telne saan gré zha qui luu, sangue naa gon csaand naa luu.
30 Pquiab me réb me lo Pedr:

—Gneli naa lo luu ganle, guieel riigazh, gardle grop gall tsonle vuelt réb luu runbeyd
luu naa.

31 Per tibaque nac xtiidz Pedr, rnee Pedr lo me:

—Niicle te] zaatne guet luu guet naa, per gunscad naa. ;Pe nacne guiep naa runbeyd
naa luu?

Scaque rnee gréraa zho.

Bzodiidznie Jesus Pxoz me Getsemani
(Mt. 26:36-46; Lc. 22:39-46)

32Bdzin Jesus zaatne lé Getsemani gza me zho, dzigo rébchaa me lo zho:

—Nuse nagon golsob, laa naa ga gazodiidznie naa Pxoz naa.

33 Horco psilo mban rac zdoo me, riabguielné me, dzigo bredz me Pedr, Jacob ni Juan,
bzénie me zho palal 34 dzigo rébchaa me lo zho:

—Mban rac zdoo naa, zootle zig zet naa lo guielné rii. Nuse nagon golguiaan, per
golsobna.

35 Bz€ me spalal, dzigo pquiitsgzhib me haxta bdzin lo me lo liu; psilo me bnab me lo
Dios ne telne zrieelow mazd tete me gré guielné ne no gan me, 3¢ rébchaa me:

—iPapd, par luu grése cos zrieelo gun luuw! {Bzhiguiel psilaa naa lo guielné rii! Per
telne grieeloda, mine gnétaa luu, sca gaca.

37 Zeene biire me bdzin me zaatne biaan gza tson zha co, gon me gzase zho nixguies;
dzigo rébchaa me lo Pedr:

—Simoén, ;jnixguies luu 1667 ;Pe ni palal bléébd luu nzobna luu? 38 Golsobna, golnab
lo Dios zeena yquiild mendox to. Niicle ne squi 1ébdraa xcuerp to sobna to, per golnab
lo Dios, sac gon min co nac mine racladz zhiespiritu to.

39 Dzigo biire giiey me stib, glieyzodiidznie me Dios; scaque mine bnab me glo
mincoque bnab me stib. 4° Zeene bdzin me lo zho, gon me laa zho bii nixguies. Ni rdzield
zho pe guiab zho lo me.

41 Laa zeene goc tson vuelt biire me giieynab me lo Dios, rébchaa me lo zho:

—LEéw nagon, zacle na gaguies to, zacle gdziiladz to. Naa ne nac naa Men ne pxeel
Dios, naataa laa hor bdzin zeene laa gré miech ntseeb rii guiadnaaz naa. 42 Goltsieso,
zeena zio ne; sac gon laa zha ne glu naa lo zho ziaadle nu.

Bnaaz zho Jestis
(Mt. 26:47-56; Lc. 22:47-53; Jn. 18:2-11)

43 Laa Jesus bii quianeeque, zeene laa Judas (tib zha ne nac xpéédscuel me) bdzin,
bdzinnie Judas tib dzoon zha ne pxeel gré pxoz ne rnabey, gré maistr ley ni gré zha non
lo menguiedz Israel. No zho nzhen spad, nogaa zho nzhen yag. 44 Biaanniele Judas zho
diidz zha glu Judas cho nac Jesus, réb Judas lo zho:

—Nanle to gon, zha ne gow naa bzhid cuas, 1é€ me ga; ligier golso golxen me, ib
csaande to xoon me.

45 Nligaaw, zigne bdzin Judas bredz Judas Jesus; blozh ga dow Judas bzhid cuas me.
46 Horco wbig gré zha ne zienal zhits Judas ga bzhen zho me. 47 Lo gré zha ne nacgza
Jesus ga, hor co biasaque tib zho bdob zho zhispad zho pchug zho tib diag xmoz men ne
nac pxoz nroob.

48 Dzigo rébchaa Jesus lo gré miech co:

—;Niacxe naa cho ngbaan, zha nac ne squitaa nzhen to spad, nzhen to yag ziadnaaz
to naa? 4 Blactaa dze name gon to noseed naa miech len yadoo, ;pe nacne bnaazde to
naa ga? Per ible laa gré ncuaan rii gon noyac zeena gac gré mine raquiet lo Xtiidz Dios.

50 Gré zha ne nac xpéédscuel me ga, grése zho bzhoon, tipse me psan zho ga. 51 Tibaque
mgui nguieg bii glieynal zhits me, tib 1ése lar nquits mbix mgui; dzigo bnaaz zho mgui
gocladz zho ye mgui nienie zho; 52 per znuse briee mgui len lar co, bzhoon mgui coletse
mgui.

Gtieynie zho Jesus lo zhiwxtis zha Israel
(Mt. 26:57-68; Lc. 22:54-55, 63-71; Jn. 18:12-14, 19-24)

53 Ga brieenie zho Jesus bdzinnie zho me lidz men ne nac pxoz nroob. Gré pxoz rnabey,
gré zha ne rnabey lo maistr ley ni gré zha non lo menguiedz, laa zho pcaalsa ga.

54 Ye Pedr, maase zit zit nal Pedr laa Pedr bdzin xley men co. Bdzin Pedr, giieysobga
Pedr lo gré zha ne ndxienap, léétaque laa zho quiadzéé lo gui.

55 Gré pxoz co, gré zha ne nac zhiwxtis zha Israel, laa zho ndxie néz len yu co, quiaguib
zho dien pe yquiaaqui zho gnab zho guet Jesus, quiaguib zho dien pe dol ne ycaadz zho
me; per rdzield zho dien pew. 5¢ Nzian zha ne pquidie réb zho znu znu nac ncuaane
noyun me, per rrieequiad xtiidz zho; sac zhaase zhaase rnee zho. 57 Tibaque zeene guso
blalaa zho, bnexuu zho réb zho:

58 —Bdzion no gon réb me laa me ctixche yadoo, lozh ga tsonaque ngbidz gzaalo me
stiba; per led miechdraa nzaaw.

59 Niicle scaw, rzédaque xtiidz zho tipse.

60 Dzigo hor co bzoli men ne nac pxoz nroob, bzo me glowtaa lo gré miech co, bnabdiidz
me lo Jesus réb me:

—;Pe nacne rquiabd luu? ;Diidzli dzigo 1é¢€ nac gré mine rnee zho i!

61Dzese zo Jesus ib rquiabd me. Biireque men co bnabdiidz me stib réb me:

—Nligaa cho nac luu? Bné tel nli Xpééd Dios nac luu, Men ne nacle diidz ga cxeel me
lo guidzliu.

62Dzigo pquiab Jesus réb me:

—Nliw, naa nac men co. Naa ne nac naa Men ne pxeel Dios, bii zan to ganle zeene laa
naa zoob cue Dios néz derech, ni zeene laa naa guieet gbaa zialzééb naa lo xcow.

63 Horco ptsiez pxoz nroob co xab me, sac bléé me bin me sca réb Jesus.

—;Pe mazdraa textigw ne racladz ne? —réb me—, ¢4 laa to binle ganle zha rzétaa
xtiidz me noguitnie me Dios. ;Pe gné to na zha gac me?

Grése zho pquiab réb zho, ib rieguiala guet me.

65 Dzigo hor co blalaa zho laa zho psilo notsuc lo me. Pxidoo zho lo me ni rdeed puiiet
zho me, lozh ga rnee zho:

—Bneé dien, ;cho ga bdin luu?

Ye gré zha ne quianap ga, rgap zho lo me.

Réb Pedr runbeyd Pedr Jesus
(M. 26:69-75; Lc. 22:56-62; Jn. 18:15-18, 25-29)

66 Laa Pedr bii zoque ley. Ga zo Pedr, zeene laa tib wnaa ne nac zhicriad men rnabey co
bdzin; 67 gon me laa Pedr zob gax lo gui nodzéé Pedr. Dze rwi me lo Pedr, tibaque zeene
réb me:

—;Ye luu 1éé rzénie Jesus, men Nazaret ne bdzinnie zho i?

68 Per bneelid Pedr.

—Dieen pe rool luu —réb Pedr—. Runbeyd naa men co.

Brieega Pedr zie Pedr néz ro zawan, léétaque hor co pcuedz tib gall. ¢ Dzeque rwi
wnaa co lo Pedr, dzigo rébchaa me lo gré zha ne ndxie ga:

—iLééw, zha ne rzénie me nac mgui qui!

70 Biire Pedr réb Pedr runbeyd Pedr me. Wdzeepaa goca, biire zha ne ndxie ga réb zho
lo Pedr:

—Ne nligaa, ye luu rzénie men co. jZha Galilé name nac luu!

71Dzigo psilo Pedr rzeet Pedr Dios rnee Pedr runbeyd Pedr Jesus, haxta rnee Pedr:

—iDios zobwi ganle, telne rned naa diidzli, maase cuibdee naal!

72 Léétaaque hor co laa gall pcuedz stib. Dzigoraa psoladz Pedr xtiidz Jesds zeen réb
me lo Pedr: “Gardle grop gall, tsonle vuelt réb luu runbeyd luu naa.” Dzigo mbanse rac
Pedr, psilo Pedr biin Pedr guielné co.

Gtieynie zho Jests lo Pilat
(Mt. 27:1-2, 11-14; Lc. 23:1-5; Jn. 18:28-38)

1 Ziadyiinile liuw, scase bii nchool rnaw, wbiire pcaalsa gré pxoz non gré zho zha ne
rnabey lo maistr ley, gré zha non lo menguiedz ni gré zha ne nac zhiwxtis zho. Blozhse
bnediidz zho, laa zho pxidoo Jesus giieysan zho me lo Pilat men ne nac gobernador.

2Bdzin me lo Pilat, bnabdiidz Pilat réb Pilat lo me:

—;Pe nli na luu nac zhirey zha Israel?

Pquiab me réb me:

—Nliw.

3 Tibaque quia gré zha ne nac pxoz non, rzadraa gré ncuaane rcaadz zho me. 4 Nacne
whbiire Pilat bnabdiidz Pilat lo me, réb Pilat:

—;Pe nacne rquiabd luu? Bui ganle zha nactaa gré ncuaane rcaadzdol zho luu.

5Bzee zdoo Pilat gon Pilat ible pquiabd me.

Bnab zho guet Jestis
(Mt. 27:15-31; Lc. 23:13-25; Jn. 18:38-19:16)
6 Gzobse Ini Pascw rsilaa Pilat tib zha ne no ladzguiib, tel cho zha ne gnabtaa
menguiedz laa. 7 Len dze co no tib mgui 1€ Barrabds ladzguiib, ni zla zha ntseeb ne nacgza
me, laa zho no ga sac nzian zha ne beet zho zeene gocntseeb zho lo gobiern. 8 Nacne psilo

gré miech co, rnab zho lo Pilat csilaa Pilat tib zha ne no ladzguiib zigne runtaque Pilat
gréraa iz.

9 Dzigo bnabdiidz Pilat lo zho, réb Pilat:

—;Cho racladz to csilaa naa? ;Pe silaa naa men ne rnee zho zhirey to nu?

10 Sca réb Pilat lo zho, sac nanle me niapse por rléé gré pxoz non co ran zho Jests gane
bnabey zho bgaa me giieysan zho me ga. 1 Per le] psilo gré miech co rnab zho csilaa Pilat
Barrabds; ni 1ééque gré pxoz co pquiil zho. 12 Dzigo réb Pilat lo zho:

—;Zha dzigo racladz to gac men rnee zho zhirey to nu?

13 Pquiab be gré miech co, roptsie zho rnee zho:

—iBnabey yquia me lo cruz!

14—, Pe nac falt ne been me? —réb Pilat—. ;Pe nacne racladz to yquia me lo cruz?

Biire zho roptsie zho rnee zho:

—iBnabey yquia me lo cruz!

15 Gon Pilat zha rac zho ni racladzaque me guiannziuu me lo zho, nacne mazd bzoob
me xtiidz zho, bnabey me blaa Barrabas; laa Jesus, blozhse bnabey me bdin zho Jests laa
me been Jesus ntregar lo gré menguiib ne tsiequiaa me lo cruz.

16 Biire gré menguiib co bzéébnie zho Jesus néz len yulow, ga pcaalsa gréraa menguiib
ne nacgré zho. 17 Psilo zho rguitnie zho me, bgacw zho me tib lar morad zig rna lar ne
racw gré rey, ni bzieecw zho bla 1€ yag guiets bzoob zhow guic me, zig rzob coron guic
gré rey. 18 Dzigo psilo zho nguiedz roptsie zho rnee zho:

—iGolwi ganle zha ractaa zhirey zha Israel!

19 Bzhen zho tib goobgui, rdeed zhow guic me, rtsuc zho lo me, rquiaalo zho
rquiitsgzhib zho lo me zig rquiitsgzhib zho lo zha non.

Gtieyquiaa zho Jesus lo cruz
(Mt. 27:32-44; Lc. 23:26-43; Jn. 19:1 7-27)
20 Blozhse sca bdziitnie zho me, laa zho blee lar morad ne nacw me ga, biire zho bgacw

zho me mine nac xab me; dzigo laa zho brieenie me ga zienie zho me zaatne yquia me lo
cruz.
21 Néz zienie zho me, bdzieel zho tib mgui Ciren 1é Simén (1é€ pxoz Lejandr ga grop

Ruf), znu ziaad me wbire me dan. Dzigo bnabey zho me bi me zhicruz Jesus.

22 Zeene bdzinnie zho Jesus zaatne 18 Gélgota (nac diidz co zig nac ne rnee ne “Gui
Beerguic Ngutoo”); 23 ga bdeed zho nziu notsa guizh rmed ne 1€ mirr, nan zho nie mew,
per god mew. 24 Dzigo laa zho pquiaa me lo cruz.

Blozhse pquiaa zho me lo cruz, bzhen zho tib xab me pchug zhow, biaannie zho tib
légaw tib tib zho, laa stiba bio zho rif. 25 Zig hor wxeeren ga pquiaa zho me lo cruz.

26 Glaa guic cruz ne pquiaa zho me ga, ga pquiaa zho bla lan diidz zaatne rnee pe nacne
sca psacsi zho me, rneew: “LEE MEN RII QUIA NU, PORNE NAC ME ZHIREY ZHA ISRAEL.”
27Ye chop ngbaan pquiaagza zho me lo cruz, tibga zhicruz zho bzo tib néz cho zhicruz me.
28 [Ga brieequia mine raquiet lo Xtiidz Dios, zaatne rnee: “Bloo zho me lad zha ntseeb.”]

29 Gré miech ne rded zaatne quia me lo cruz ga, runnguzee zho me, rzhidznie zho me,
haxta rdzi guic zho rnee zho lo me:

—iPe led réb luu 1€¢, laa luu ntsil yadoo ni tsonaque ngbidz nzaalo luuw stib! 30 Nana
zho, jpe gacd 1ééque luu bla luu lo caxtigw qui, biet lo cruz qui!

31 Scasaque gré pxoz non ni gré maistr ley, rzhidznie zho me; rnee zho:

—Stib miech scataa beenguiac me, stib miech scataa bla me, pe nac dzigo rrieelod me
gla me me. 32;Telne nli me nac Men ne zééble diidz ga cxeel Dios, telne nli me nac zhirey
ne, niinagazh guiet me lo cruz; zeena gliladz ne me!

Ye zha ne quiagza me lo cruz ga, rbidzgo zho lo me.

Gut Jests
(Mt. 27:45-56; Lc. 23:44-49; Jn. 19:28-30)

33 Gol grol dzew, tibaque zeene goc tib ncow dipse lo guidzliu, haxta las tres biaa biini
stib. 34 Horco nguiedz z&€b tsi Jesus, rnee me:

—iEloi, Eloi! ;Lama sabactani?

(Diidz co nac zig nacne rnee ne: jLuuse name nac xDios naa! ;Pe nacne psaan luunaa?)

35 Gré zha ne ndxie ga, zeene bin zho sca rbedz me, no zho nan Li, men ne biadteed
xtiidz Dios padzeela, men co rbedz me. 3¢ Dzigo rias tib zho glieygadz tib 1€ zhiil lo nziu
bla, bzoob zhow tib guic goobgui pquiaa zhow ro me.

—iGotsaa csaan —rnee zho—, nu dzian ne dien pe ziaad L{ guiaadlit L{ me lo cruz!

37 Tibaque zeene pquiaa me stib redz nroob, znuse blozh me.

38 L gétaaque laa me nolozh, zeene briez nzoli lar nroob ne quia len yadoo, groltaa
goca. 39 Gax lo me ga zo men ne rnabey lo gré menguiib co, zeene gon men co zha gut
me, rébchaa me:

—iNe nligaa, Xpééd Dios nac men qui!

40Ye blalaa men wnaa glieyso ga, zit zo zho rwi zho; lad co no Mar{ Magdal, Salomé ni
Mari ne nac xniaa Jacob niab grop José. 41 Nzianlaa nac zho, 1é€ gré wnaa co been xyudar
me len dze ne giieyted me dib xtan zha Galilé; ni zlagaa zha ne giieynal zhits me zeene
bdzin me Jerusalén.

Bgueets Jesus
(Mt. 27:57-61; Lc. 23:50-56; Jn. 19:38-42)

42-43  gétaaque dze co nac vispr dze ne rdziiladz zho lo dziin. Zeene laa dze bdzepaa,
dzigo giiey José (men Arimaté) lo Pilat bnab me diidzbey tsiequeets me Jesus. Glo zoot
me tsied me, per tibaque bloo me tib valor giiey me; niicle ne tib zha non nac me lad
zhiwxtis zha Israel, ye me quiambéz gdzin dze ne gnabey Dios.

44 Bzee zdoo Pilat zeene bin me laa Jesus gutle. Bnabey me gocredz zha ne rnabey lo
menguiib ne quianap Jesus; 45 haxta bdzinraa men co réb nliw, dzigoraa bdeed me diidz
tsielit José Jesus lo cruz.

46 Nacne giiey José, giieysi me tib 1€ lar nroob. Zeene blozh blit me Jesus lo cruz pchel
me Jesus lar co, dzigo glieyxob me me tib len baa ne ndieen tib cho quie. Blozh ga, psodan
me tib quie nroob psioog me ro baa co.

47 Ga zo Mar{ Magdal ni Mar{ xniaa José, gon zho pa lo bgueets me.

16

BRIEEBAN JESUS
(Mt. 28:1-10, 16-20; Lc. 24:1-53; Jn. 20:1-23)
1Bdze dze dze ne rdziiladz zho lo dziin, giiey Mari Magdal, Salomé, ni Mar{ xniaa Jacob
glieysi zho gré nceit nex ne tsietééb zho lad xcuerp Jesus. 2 Laa zeene biini liu, dze ne
rzobni zhmal, silgaw loxaque ziaadlan ngbidza laa gza wnaa co briee laa zho zie ro baan
Jesus.
3Néz no zho, rnabdiidzlsa zho dien zha gdioob quie nroob ne nioog ro baa, cho siguiel
coba. 4 Ni zeene bdzin zho, gon zho laa quie co bdiooble.
5Laa zho bzééb len baa, zeene gon zho néz derech laa tib mgui nguieg zob ga, nacw
me tib lar nool, dib nquitsbiese rna lar co. Bdzieb zho gon zho me; ¢ dzigo rébchaa me lo

o:

—Gdziebde to. ;Jesus 1é€, men Nazaret ne pquiaa zho lo cruz, men co ziaadguib to?
Guiendle me nu, jlaa me brieebanle! Golwi ganle nu nac zaatne pxob zho me. 7 Goltsie,
golguiab lo Pedr ni lo gréraa xpéédscuel me tsie zho Galilé, ga tsiedzieel zho me zigne
réble me lo zho glo.

8 Rias gza wnaa co laa zho briee ga, masaque rzhidz zho rdzieb zho. Lo dzeb co ni par
gnee zho gacd.

9 [Dze ne rzobni zhmal ga, sil co brieeban Jests, ni Mari Magdal nac zha ne glopaa
gon me; |é€ Mari co ga beenguiac me zeene bencxoon me gadz mendox ne nosacsi Mari.
10 Dzigo gliey Mari giieynie Marf{ diidz lo gré zha ne bzénie me ga. Léétaaque laa zho
ndxie mban rac zho, roon zho no zho xquielné me. 11 Niicle bin zho réb Mar{ laa me
brieebanle, gonlo Mari me; per bliladzd zhow.

12 Bded ga, brieequia me lo schop xpéédscuel me léétaque no zho néz zie zho dan.
13 Dzigo giiey zho giieynie zho diidz lo gréraa zha ne nacgza zho; per niicle xtiidz grop
zha co bliladzd zho.

14 Laa stibtaa vuelt, léétaque ndziib zho lo mezh no zho wagw gza tsiiptib zho, tibaque
zeene laa me brieequia; dzigo goctox me lo zho sac gon me ib bliladzd zho xtiidz me;
ni gon me scataa nad zdoo zho, sac niicle giiey zha ne gon me giieynie zho diidz ne nli

brieeban me, ni bliladzd zhow. 15 Ni réb me lo zho:
—Goltsie dipse lo guidzliu, goltsieseed miech Xtiidz Ndzon Dios. 16 Grése zha ne dib

zdoo gliladza ni chobnis zho, scaania Dios zho; sangue zha ne gliladzda, laa zho bnitlole
ga. 1718 Gré zha ne sca dib zdoo gliladz naa: znee zho stib diidz ne rneed zho. Niicle xen
zho gré meel ntseeb, concuaangaa miech zho, ib peet gacd zho. Ni zeene cxobnia zho
guic gré men rzacné, zunguiac zho zho; gré mendox ne noguitnie miech, zeene gzeet
zho 1€ naa zuncxoon zho ma.

19 Blozhse sca bnee me lo zho, laa me zey gbaa bzob me cue Dios néz derech.

20 Dzigo grése xpéédscuel me laa zho briee, brieets bliaal zho zieseed zho miech Xtiidz
Dios. Ni me nac men ne noyacnien zho run zho gré milagr nroob, zeena glu ne nli Xtiidz
me nac mine noseed zho miech.]



LUCAS 11 81 LUCAS 1:25

XTIIDZ NDZON DIOS MINE pquiaa
LUC

iDiuzh Tiofl!

1Nanle luu ganle, nole bla zha ne bioxco pquiaa zho gré ncuaane goc zeene biaad Jesus
men ne pxeel Dios ga. 2 Ncuaane nlipaa goca, gré ncuaane pquiaa zho ga, laaw pquiaa
zho zigne rzodiidzse miecha len dze rii, zigne rzodiidzsegaa zha ne bzéniepaa mew, zha
ne pso me noneew lo miech.

3 Yeque naa pquiaa naa wen wen bnabdiidz naa, bleeni naa diidz grése dien zha psilo
gré ncuaan co; ni niina laa naa rquiaw zigne gocsew laaw rxel naa lo luu. Sac rien naa ib
nonguiela gacnan luuw; 4 zeena lozh gacnan luu zha nac diidzli rii, wseed ne blu zho lo

luui.
5 Len dze ne nac Herod rey rnabey me dib xtan zha Judé, len dze co no tib pxoz lé

Zacari, me nac tib zha ne nacgré “Zha Ab{”. Niicle tsieel mew, zha xtii pxoz Aarén ziaad

whaa co, 1é me Lisabet.
6 Zigtaa Zacariw, zigtaa Lisabeta, noxco me mine rnabey Dios, mban mew zigne naca,

ni tib xley Dios rguiitsd me. 7 Men gol-le nac me grop me, per ni tib mééd quianied me,
sac niaad Lisabet gapd me mééd.

8Laa tib dzew bgaa gré zha ne nacgré Zacar{ gun zho dziin len yadoo. ®Nac xcostumbr
gré zha ne nac pxoz, rio zho tib rif dien chopaa ygaa tsielaadz goxyaal len yadoo, dzigo
bgaa Zacari. 1 Goxyaal co nolaadz me len yadoo, laa gré miech ne ndxie néz ley nonabgaa
lo Dios, ' tibaque zeene brieequia tib xanjl Dios bzo cue pcoog néz derech, zaatne nozéég
me yaal ga. 12 Zeene gon me anjl co bdzieb me, rdzieldraa me zha gun me lo dzeb co.
13 Dzigo réb anjl co lo me:

—iGdzieebd luu! Diidzse zialnie naa lo luu, gacnan luu ganle mine bnab luu lo Dios
ga, pquiaadiag mew; gane niina laa tsieel luu gap tib méédbgui. Zeene gal win, Juan
cueelé to win. 14 Tib guielbley nroob gac win lo to, niicle lo gréragaa miecha, 15 sac tib
men nziuu gac win lo Dios. Zeene gac win zha broob, ni tib ro nziu guied win, per ni vin
yquiaarod win; ansraa gal win, laa Espiritu Sant nacniele win. 16 Win gac men ne co guic
nzian gré zha Israel, gbiire gbig zho lo Dios, men ne rnabey zho. 17 Zigne goc Li, men ne
biaad pteed xtiidz me padzeela, sca gac win tedner win lo me, nroob poder ne gap win.
Win gnee lo gré miech rii, gbiire gleynie zho me zigne goc xmengol zho zha ne bleynie
me; csaan zho gré xquielntseeb zho, gban zho zigne racladz me; zeena niowse gac zho
ycaania zho me.

18 Pquiab Zacar{ réb Zacarf lo anjl co:

—iNcuaane gacd i gon rnee luu! Zigtaa naaw, zigtaa tsieel naaw, mengol-le nac no.

19 Rébchaa anjl co:

—Bien ganle anjl Gabriel nu quianee lo luu, anjl ne tibaque zo lo Dios. Me pxeel naa
zialnie naa diidz rii. 20 Per ne squi rliladzd luuw, na laa luu guiaan ngop, haxta gal dze ne
gac mine rne naa lo luu nu, dze co glan xtiidz luu stib.

21 Gré miech ne ndxie quianab lo Dios ga, quiambéz zho Zacari, rnabdiidzlsa zho pe
goc me, sac ran zho rrieed me zaatne ziezéég me yaal ga. 2% Zeene briee me, gon zho
gacdraa gnee me, dzigo bien zho no pe blu Dios lo me ga. Tel pe racladz me gnee me,
niapse sefi rlu me.

23 Bzase dze ne been me dziin len yadoo, dzigo laa me zey lidz me. 24 Goca bla ngbidz,
laa mééd co pquialo zdoo tsieel me.

Dipse len gaay mé€ bio zhuz co ro yu, ib brieed me, rley me rnee me:

25 —iZha wentaa Dios, bneedz me diidz bdzin dze yquianie naa mééd rii, zeena
gzhidzniedraa miech naal

Gtieynie tib anjl diidz laa Jesus gac mééd



LUCAS 1:26 82 LUCAS 1:53

26 Goc x00p méé zoney Lisabet mééd, pxeel Dios anjl co stib giiey me Nazaret, guiedz
ne ndxie xtan zha Galilé. 27 Ga no tib ndzoop nguieg 1é Mari, len dze co no xtiidz ndzoop
co ctsieelnia ndzoop tib zha xtii rey David, 1é José. 28 Bdzin anjl co zaatne no ndzoop,
pquiaabdiuzh me ndzoop, réb me:

—iDichos luu gon, sac tib zha nziuu nac luu lo Dios! Me quianap luu.

29 Zeene gon Marf anjl co, ni gon Marf zha rnee me, bzee zdoo Mari, riend Mari dien
pe nac scataa rzé xtiidz me. 30 Dzigo rébchaa me lo Mart:

—iGdzieebd luu! Laa Dios gon bzooblo luu ygaa luu tib guielnzaac nroob. 31 Zdoo luu
yquiaalo tib méédbgui, zeene laa win gal, JESUS cueelé luu win. 32 Tib men nroob gac
win, zien miech ganle Xpééd Dios ro ne no gbaa nac win; ni so me win gnabey win zig
bnabey xmengol win David. 33 Win gnabey lo grése zha Israel, ni gdzind dze ne lozh
xquielrnabey win.

34 Pquiab Marf réb Mari lo anjl co:

—;Mééd ye? ;Per zha grieelo gap naa mééd, ni tib naa zo nu?

35 Rébchaa anjl co:

—Niapse por poder ne rap Dios gac min co. Zeene laa Espiritu Sant guiaad gacnie luu,
hor co laa poder co gacnie luu, laa mééd co yquiaalo zdoo luu; gacxe waa Xpééd Dios
gunbey miech win, mine rnabey Dios min co gun win. 3¢ Ye belyeen luu Lisabet, niina
lo guielgol-le laa tib mééd pquialo zdoo me; z&éb diidz ib grieelod gap me mééd, per na
racle xoop méé zoney me mééd, 37 sac par Dios tsod ncuaane grieelod gac.

38 Dzigo réb Marf:

—Tel scaw, mine rnee luu i, maase gaca. Laa naa zo nu par gun naa mine gnabeytaa
Dios naa.
Blozhse ga, laa anjl co zey.

Giieygan Marf Lisabet

39-40 Goc bla dzew, briee Mari ga zie me ziegan me Lisabet tib guiedz win ne ndxie
gui glaa ne nac xtan zha Judé. 41 Bdzin me, wbig me pquiaabdiuzh me Lisabet. Bdiuzh
co bnee me, zeene biasoli xpééd Lisabet zdoo Lisabet; dzigo hor co bdeed Espiritu Sant
guielbiini lo Lisabet, 42 nguiedz bnee Lisabet réb me lo Mart:

—iDichos luu Mari{ bgaa luu guielnzaac qui! Sac gon, lo gréraa no nac no men wnaa,
luu bzooblo Dios. Mééd ne zoney luu i, zha nziuu nac win lo me. 43 jIb guiaanladzd naa
dze rii, znu biaad luu nac luu xniaa men ne rnabey naa, biaadgan luu naa! 44 Haxta mééd
ne zoney naa nu, rley win biasoli win zdoo naa, zeene pquiaabdiuzh luu naa. 4> Dichos
luu, bin luu mine né Dios, ni bliladz luu zun mew!

46 Dzigo hor co bnee Mar{ réb me:
iMen nroob nac Dios! jGdib zdoo naa roolnie naa me!

47-48 Rleynie naa me nac me men ne psilaa naa,

sac gon niicle peet nond naa, tib ngundziin winse nac naa lo me,
per laa me bzooblo naa.

Gré miech, zigtaa len dze riiw, zigtaa len dze ne ziaadragaaw,

ziab zho naa nac tib wnaa ne mazdraa dichos.
49 Ne nligaa zha nactaa guielnzaac rii bneedz me lo naa.

Men ro, men nroob nac me, jguiendraa cho zig me!

50 Grése miecha, zha ne rioxco rquiaadiag mine rnabey me,

tibaque racnie me zho, ib rsaand me zho.

51:Golwi ganle zha nactaa gré ncuaane run me!

Gré ncuaane no guic zha niats gun zho, bnitlo mew,

52 ptiche me gré zha ne zob rnabey.

Laa gré zha ndooladz, zha ne rzac miech peet nond,

beennon me zho.

53 Gré zha mban ne guiend pe yquiin, nroob guielnzaac ne bdeed me lo zho,
laa gré zha ne rapchen, scase bzonéz me zho.

54 iPe zhidaa ziyacnie me gré zha ne nac xtii Israel, mengol ne goc zig tib ngundziin lo
me ga! jTibaque rlu me rleynie me zho!

55 1b biaanladzd me xtiidz me mine bnee me lo pxozgol ne Abraham,

zeene réb me gdzind dze ne csaan me Abraham, ni gréraa zha ne grieequia lo xtii

Abraham.
56 Maase tson méé biaan Marf ga bléz me lo Lisabet, dzigoraa wbi me ga bdzin me lidz

me stib.

Gol xpééd Lisabet

57Bdzin dzew, laa xpééd Lisabet bza méé, laa me gop win. 58 Gré zha ne no gax lidz me,
gré zha ne nac menlidz me, zeene bin zho scataa pquia zdoo Dios me bdeed Dios mééd
co lo me, rley zho giieygan zho me.

59 Dze ne goc méédbgui yeen co xon ngbidz, blalaa zha ne giieynal zhits pxoz win,
zhits xniaa win giieynie zho win bio win bey ne rio xpéédbgui zha Israel, parne glu lo
Dios ngab win. Tibaque nan zho Zacar{ nrieelé win, zigne léque pxoz win, haxta scale
nonee zho lo win, 60 per hor co réb Lisabet, led scad gac 1é win, Juan grieelé win.

61Dzigo pquiab zho réb zho:

—;Pe nacne sca grieelé win? Ni tib menlidz to 1éd Juan.

62 Bnabdiidzaque zho lo pxoz win, blu zho sefi lo me dien zha racladz me gac 1€ win.
63 Dzigo bnab me bdeed zho tib 1€ lo zaatne yquiaa me; bzee zdoo zho zeene blozh pquiaa
me gon zho rnee lo co: “Juan grieelé win.” ¢4 Loxaque blozh dze sca pquiaa me, zeene
laa me wbiire bnee stib, psilo me rdeed me xquizh lo Dios. 6> Gré zha ne zo ga, zha ne
runbey me, zeene gon zhow, per nli rzee zdoo zho.

(Nézrii nézrec bzhoon diidz laa mééd co gol, grése guiedz ne ndxie gui glaa co gocnan
miecha. ¢ Zha ne rona, rza zdoo zho rnee zho: “;Bay cho gac médyeen co?” Sac nligaa
rlu nacnie Dios win.)

67 Horco bdeed Espiritu Sant guielbiini lo Zacarf, psilo me bnee me réb me:

68 ;Xquizh xquielnzaac men nroob ne rnabey, men ne nac xDios ne nac ne zha Israel!
Sac gon laa me ziaad, ziaadgan me ne, ziadbee me ne lo xquielné ne.

69 Nasi laa me pxeel men nroob ne ziaadsilaa ne,

1éé men co ga no grieequia lo zha xtii David, men ne been xtsiin me ga.

70 Padzeelale bzeet me cxeel me men co,

gré zha ne biaad pteed xtiidz me, bzeet zhow.

71Réb zho, ib sxeel me men ne guiaadsilaa ne ladznia zha ne nosacsi ne, zha ne rléé lo
ne.
72 Sac ib gdzind dze csaan me gré zha xtii pxozgol ne, rquianépaa zdoo me zho.

Ib guiaanladzd me mine réb me lo Abraham,

73 zeene réb me laa me cxeel men ne csilaa ne,

74 zeena dziodzebdraa ne lo zha ne rléé lo ne, lo zha ne rsacsi ne;

sinque ine tibli gac ne dziuun ne mine rnabey me.

75 Gzataa dze ne gneedz me guielmban lo ne,

ine mbe zdoo ne, dziuun ne mine rleynie me.

76 Luu gon xin, bzooblo Dios ro ne zob gbaa, cteed xtiidz me lo miech,

luu tedner tsienee luu lo zho, laa men co no guiaad.

77Luu gnee lo gré zha Israel, guien zho ganle zha gun Dios zho perdon, parne ycaania me

zho.
78 Ne nligaa rleynie me ne, rquia zdoo me ne,

gane laa me cxeel Xpééd me, men co gac zig tib biini,
79 Biini co gziini lo gré zha ne mban lo guielcow,
zeena biini co glu néz lo ne, guio ne néz ne peet zhgab, peet dzeb guiend.

80 Zigse zie dzew, scase scase zieroob médyeen co, ni scaquegaa dib zdoo win rleynie
win Dios. Zeene laa win broobpaa, dzigo gliey win bio win tib dan zit, haxta bdzin dze
ne laa win psilo pseed miech laa win blulo lo zho.

Gol Jestis
(Mt. 1:18-25)

1Léétaaque len dze co, laa August, rey nroob ne zob Roma, bnabey top 1€ grése miech
ne no dib dan ne rnabey me, par gacnan me dien palal zho. 2 L&€ primer vuelt ga ptop
zho 1€ miech, 1é€ iz co zob men ne 1€ Cirein zobnabey me guiedz Siria.

3 Bnabey August grése miech zha ne no stib ladz ben, laa zho no tsie zaatne nacpaa
ladz zho tsiedeed zho 1€ zho, parne ga ygab zho. 4 Min co nagon nacne briee José guiedz
Nazaret (xtan Galilé) grop me Mari zie me Belén (xtan Judé). Laa me zie ga, sac ga goc
ladz xmengol me rey David. > Gard ctsieelniapaa me Mari, per nole xtiidz me grop me.
Len dze co ziaadyobpaa gal xpééd Marf.

6-7Bdzin me Belén, bgaadraa me zaatne nrieelo mbéz me len yu, lega nac tilen lidz ma
bdeed zho bléz me. Léétaaque bdzin me ga, laa mééd co gol. Racse Mar{ pchel me win
lar, bdiix me win tib len yag ne row ma guizh; 1éé méédglo ga lo me.

8 Guieel co, blalaa zha ne nac baxtor, laa zho ndxie quianap zho xpécwxiil zho dan,
9 tibaque zeene brieequia tib xanjl Dios lo zho, dipse zaatne ndxie zho ga biab tib biini
nroob. Zeene gon zho anjl co, gon zho biini nroob co, per nli bdzieb zho. 10 Dzigo bnee
anjl co, réb me lo zho:

—iGdziebde to! jGolgon diidz cub ne ganle zialnie naa lo to nu! {Tib guielbley nroob
gac diidz rii lo grése miech! 11 Men ne gon quiambéz to ga guiaad csilaa to, laa me
blansole lo guidzliu. Me nac Men ne zééble diidz ga cxeel Dios, me nac men ndzon ne
rnabey. Belén, zaatne goc ladz rey David, ga gol me naguieel. 12 Goltsie, zaatne tsiedziel
to tib méédbgui yeen, nrielse win lar zhoob win len yag ne row ma guizh, 1é€ me ga.

13 Tibaque zeene gon zho laa stib dzoon anjl brieequia gocgré anjl ne quianee lo zho
ga, psilo gré anjl co roolnie zho Dios, rnee zho:
14:Haxta zaatne glaaraa gbaa, nozhoobnen ganle pa lotaa men nroob nac Dios!
iNasi, grése miech zrieelo guiaanwen zho lo me; zdoo me rala laa me nobedz zho!

15 Zeene laa gré anjl co zey gbaa stib, psilo gré baxtor co rnee zho:

—iNiinaga golgotsaa guio Belén! jGotsaa guiowi ne dien, zeena dzian ne mine biaadnie
anjl co diidz lo ne nu!

161 géléd bio zho néz laa zho zie. Bdzin zho zaatne bléz José ga grop Marf, nligaa laa
médyeen co nix ga, nixse win tib len yag ne row ma guizh. 17 Dzigo bzodiidz zho grése
zha réb anjl co lo zho, zeene giieynie me diidz laa win gol.

18-19 Gré zha ne bina, per nli rzee zdoo zho; laa Mari nosew zdoo me, tibaque rsoladz
mew.
20 Blozh ga, laa zho bio néz ziequianap zho xma zho stib. Ine roolnie zho Dios, rdeed

zho xquizh lo me sca pxeel me xanjl me giieynie diidz lo zho, rley zho sac brieelo gon
zho médyeen co.

21Dze ne goc xon ngbidz gol win, dze co bio win bey ne rio xpéédbgui zha Israel, par
glu xnéz Dios ngab zho; dze coquew bleelé zho win JESUS, zigne réb xanjl Dios zeene
glieynie me diidz ne laa win gac mééd lo Mari.

Giieynie zho Jestis yadoo

22-24 Nac ley ne psan Moisés lo zha Israel, wnaa ne sca rap méédbgui, zeene rac zho
tap zhmal, none tsienie zho chop ma cogon zho len yadoo; yase tsienie zho tib néz coc,
tib nézgaa palom. Ni rnabeya: “Grése méédbgui ne rac méédglo, ib none gdeed zho win
gac win tib zha ne gun xtsiin Dios.” Nacne zeene bza dze co, dzigo briee Mar{ zie me
Jerusalén grop me José, zienie me médyeen co yadoo csan me win ladznia Dios; 1€€ nézle
ga zienieque me gon ne no gdeed me ga.

25 Léétaaque dze ne bdzinnie zho win len yadoo, laa tib men 1€ Simeén no ga. Men
Jerusalén nac men co, rleynie me Dios, rioxco me mban me zigne rnabey Dios, ni nacnie
Espiritu Sant me. Quiambéz me gan me Men ne nole diidz ga cxeel Dios csilaa zha Israel,

26 sac réble Espiritu Sant lo me ible laa me no gan men co. 27 Laa dze co, Espiritu Santaque

psiaab guic me zie me yadoo. Nacne 1éétaque no me len yadoo, laa zho bdzinnie médyeen

co ga, ziesan zho win ladznia Dios zigne rnabey ley. 28 Dzigo me wbig bdeedz win, rdeed

me xquizh lo Dios, réb me:

29 Xquizh xquielnzaac luu Dios, mine né luu lo zhingundziin win luu nu, laaw goc.

iNasi zacle nagon guiaad-xi luu naa, haxta gley naa gbi naa lo guidzliu rii!

30-31;Men ne nacle diidz cxee] luu guiaadsilaa miech lo xtol zho, grop lo naa laa naa ran
me niina!

32,;Grése miech ne ndxie lo guidzliu, me nac biini ne gziini lo zho!

iMe csannziuu zha Israel, ne nac zho zha ne ngab lo luu!

33 Zeene gon Mari grop José scataa rzé gré diidz ne rnee Simedn rzeet Simeén médyeen
co, bzee zdoo me. 34 Dzigo bnab Simedn lo Dios gacnien Dios me gza me médyeen co.
Blozh ga, rébchaa Simeén lo xniaa win:

—Tib guielbley nroob ne gac mééd rii lo zha Israel, por win ndal zho griee lo guielcow
ne no zho, laa zho gbig lo Dios. Ni scagaa zrieequia zha ne gléénie win, per 1ééque zha
csacsi zho ga. Mban gac zdoo luu, nroob guielné ne tso luu gan luu zha sac miech win.
35 Ga glu ganle zha nac zdoo tib tib miech.

36-37 Ye tib zhuz gol 1€ An zo ga hor co. Tibaque no me yadoo, dze guieel roolnie me
Dios, rcuan me ni rzodiidznie me Dios. Tib zhuz gola, len dze co rac tapgal tap iz biaan
me viud. Nguieg me ptsieelnia me, per loxaque gadz iz wbannie me tsieel me. Léé pxoz
me ga brieelé Fanuel, 1éé zhey co ga nac zha xtii Aser. Tib men ne rteed xtiidz Dios lo
miech nac me, 38 dzigo wbigaque me, psilo me rdeed me xquizh lo Dios; ni bzodiidz me lo
gré zha ne ndxie ga, réb me 1é€ médyeen co ga nac men ne quiambéz zho ga guiaadsilaa
zho.

39Blozhse been José mine rnabey xley Dios grop me Marf, dzigo laa me wbi ga. Bdedraa
ga, beynie me mééd co Nazaret, zaatne nac ladz me. 4° Ga broob win, zigse zieroob win
scase scase rac macis win, scase riabiiniraa win. Tibaque nacnie Dios win.

Biaan Jesus len yadoo

41-42 7eene bloozh Jesus tsiipchop iz, dzigo giiey José grop me Mari giieynie me win
Ini Pascw, Ini nroob ne run zho Jerusalén. Gzobse iz rie me grop me, per iz cotaa laa me
glieynie win, sac nac zhiwseed zha Israel, méédbgui ne rap lalga iz, zrieelole tsie zho lo
Ini co.

43 Zeene laa Ini co bded, laa me bio néz grop me laa me wbi ga. Ib biend me biaan win
Jerusalén, 44 tibaque glieynie guic me lad gréraa miech ne wbire Ini, lad co ziena] win.
Laa me no néz, zeene bdzetaa dzew, laa me psilo rguib win, bnabdiidz me lo gré zha lidz
me, lo gré zha ne runbey me, 45 per ni tib zho choot rdeete win diidz. Nacne wbireque
me néz Jerusalén stib, zieguib me win.

46 Dze ne racle tson ngbidz blozh Iniw, dzigoraa gilieydziel me win len yadoo, laa win
zob lo gré zha ne nac maistr ley, noquiaadiag win gré zhiwseed zho ni nzian gré ncuaane
rnabdiidz win lo zho. 47 Rzee zdoo zho ran zho scataa nixbiini win, niicle zeene rnee
wina, zeene rtsiregaa win lo xtiidz zho. 48 Zeene gon me laa win zob lad gré men co, bzee
zdoo me; dzigo rébchaa xniaa win lo win:

—Xin, ;jpe nacne squi been luu? Ptseeb luu no gon, quia no grop no pxoz luu noguib
no luu.

49 Pquiab win réb win:

—Nguibde to naa. ;Pe rande to ib none gun naa xtsiin Pxoz naa?

50 [b biend me pe nacne sca réb win. 5! Dzigo laa win zienal zhits me, laa me zeynie
win Nazaret; nose gré min co zdoo xniaa win.

Tib mééd nguzobdiidz nac win, ron win xtiidz me. 52 Zigse zie dzew, laa win riabiiniraa,
laa win noroobraa; rleynie Dios win, niiclegaa miecha rleynie zho win.

Psilo Juan Bautist noseed me miech
(Mt. 3:1-12; Mrr. 1:1-8; Jn. 1:19-28)
1-2Bdzin dzew, laa Juan psilo pseed miech. Léé len iz co rac tsiin iz zob men ne 1€ Tiber
nac me rey, rnabey me gré guiedz ne ngab lo zha Roma. Len dze co zob Pilat rnabey me
gré guiedz ne ndxie néz Judé, laa Herod zob rnabey gré guiedz ne ndxie néz Galilé. Len
dze coque zob bets Herod, men ne 1€ Lip rnabey me gré guiedz ne ndxie néz Ituré ni néz
Traconit; laa Lisian rnabey gré guiedz ne ndxie néz Abilin. Zha ne nac zhipxoz nroob zha
Israel len dze co, nac Ands ni Caifés. Len dze copaa nagon giieynee Dios lo Juan (xpééd
Zacari) dan ngan ne no Juan ga.
3 Nacne hor co psilo Juan giieyted me gré guiedz ne ndxie ro guiubee Jorddn, rnee me
lo gré miech co, csaan zho xquielntseeb zho gbig zho lo Dios ni chobnis zho, zeena csilaa

Dios zho lo gré xto] zho. 4 Ga brieequia mine bnee Isd, men ne biaad pteed xtiidz Dios,
zeene znu pquiaa me:

Bii zon miech ganle zeene laa tib tsi men z&éb tib dan ngan, rnee me:
“Golzhixcuaa néz ne ted men ne rnabey,

golsaan gré guielntseeb ne run to.

5 Zaatne nac len blé, golcodzééw,

gré gui glaa, gré gui las, golsiaablow.

Néz ne niecw, néz ne quiaya quiaguiet nac, golzhixcuaaw.

6 Grése miech, laa zho gan men ne pxeel Dios ga ziaadsilaa zho.”

7 Zeene ran Juan laa miech rdzin lo me cchoobnis me zho, rnee me lo zho:

—iMiech ngoopdol, masaque nac to zig nac meel! Nan to na lég, loxaque chobnis to
laa to laale lo gré guielnédox ne ziaadyob guiaad. & Led scada gon, none ndzinli gban to
zeena glu nlipaa psaan to xquielntseeb to. Ni gacniatsde to guiab to, loxaque por nacse
to zha xtii Abraham, laa Dios csilaale to; sac gneli naa lo to ganle, telne gacladz Dios,
haxta gré quie zac gnabey me tsaalow miech ne gac zha xtii Abraham. 9 Nanle to ganle,
gré yag nex ne rquiad nex lo, zeene ran zho sca naca, rchug zhow, rzéég zhow; scadaa
nagon sac gré zha ne gband zigne racladz Dios, ib tedlaad zho lo gui; sac rrieequia laa me
nzhenle xquiibyag me, cchug me gré yag ne sca nac.

10 Dzigo rnabdiidz zho lo Juan, pe no gun zho parne ygaad zho gré guielné co. 11 Dzigo
rquiab me rnee me lo zho:

—Telne quianie to chop lar ne racw to, none gdeed to tiba lo zha ne guiend xab; telne
quianiegaa to ncuaane gow to, none gdeed to palala yquiin zha ne quianieda.

12Wbigaque bla recaudador ne zie chobnis, rnabdiidz zho dien pe gun zho. 13 Pquiab
Juan, réb Juan lo zho:

—Cuandraa to samiech to, mine rieguialse zho quizh zho, min co golnab lo zho.

14 Ye zla menguiib wbig, rnabdiidz zho réb zho:

— Telzhe no waa, pe nac mine dziuun no?

Rquiab Juan rnee Juan lo zho:

—Ndzinli golgac, ib ctsebde to samiech to par dien pe gla to lo zho; zha ne peet xtold,
ib yquiaaquide to zho ncuaane beend zho. None sac zdoo to dimi ne quiayazh to.

15Nzian gré miech co quiambézné zho gacnan zho dien pe 1é€le Men ne bzooblo Dios
ga cxeel me nac Juan. 16 Dzigo réb Juan lo zho:

—Tib wrobnisse nu rnedz naa lo to, sangue men ne no guiaad ga Espiritu Sant gdeed
me lo zha ne gliladz me; ni scagaa zha ne gliladzd me, sonéz me zho zaatne nitlo zho. Ne
nligaa men non nac me, tel naa peet nond naa, per ni par tib ngundziin ne glit lab me
ni me, raguiald naa gac naa. 17 Laa me guiaad zig tib zha ne rbeeguizh zhobxtil, sac zha
co, rlozhse rbeeguizh zho zhob rgotsow zhow, laa paj rlaal zho lo gui, ga reca. Per gui ne
gzE8g gré paj ne guiadbee me ga, gdzind dze guiuuw.

18 Sca rnee me lo zho, par guien zho zha nac Xtiidz Dios. 1 Tib vuelt haxta lo rey
Herod goctox me, sac lééque Herodi, wnaa ne nac tsieel bets Herod nonie Herod; gré



LUCAS 3:20 87 LUCAS 3:31

guielntseeb ne quiayun Herod, blisqui mew. 20 Per laa ne nion Herod diidz, lel been me
stib guielntseeb, bnabey me bgaa Juan bio Juan ladzguiib.

Brobnis Jestis
(Mt. 3:13-17; Mr. 1:9-11)

21 Len dze ne nochoobnis Juan miech ga, tib dzew laa Jesus bdzin lo Juan ga, ye me
bnab cchoobnis Juan me. Blozhse brobnis me, laa me quiazodiidznie Dios, tibaque zeene
bzhial zhan gbaa, 22 1aa men ne nac Espiritu Sant biet, rlu me zig rlu tib palom, laa me
bdzin guic Jesus, hor co blu z&é€b tib tsi men co néz gbaa, rnee me:

—Xin, rleynie naa luu gon, nziuu luu lo naa.

Xmengol Jesus
(Mt. 1:1-17)

23 Galptsii iz rap Jesus, laa me psilo xtsiin me pseed me miech. Zha ne runbey me,
rzoob zho xpééd José nac me,
24José co goc xpééd Elf,

Elf goc xpééd Matat,
Matat goc xpééd Levi,
Levi goc xpééd Melqui,
Melqui goc xpééd Jan,
Jan goc xpééd José,

25José goc xpééd Matati,
Matat{ goc xpééd Amos,
Amds goc xpééd Nahum,
Nahtum goc xpééd Esli,
Esli goc xpééd Nagai,

26 Nagai goc xpééd Maat,
Maat goc xpééd Matati,
Matat{ goc xpééd Semei,
Semei goc xpééd José,
José goc xpééd Juda,
27Jud4 goc xpééd Joan,
Joan goc xpééd Resa,
Resa goc xpééd Zorobabel
Zorobabel goc xpééd Salatiel,
Salatiel goc xpééd Neri,

28 Neri goc xpééd Melqui,
Melqui goc xpééd Adi,
Adi goc xpééd Cosam,
Cosam goc xpééd Lmodam,
Lmodam goc xpééd Er,

29 Er goc xpééd Josué,
Josué goc xpééd Liezer,
Liezer goc xpééd Jorim,
Jorim goc xpééd Matat,

30 Matat goc xpééd Levi,
Levi goc xpééd Simedn,
Simedn goc xpééd Juda,
Juda goc xpééd José,

José goc xpééd Jondn,
Jonén goc xpééd Liaquim,
31 Liaquim goc xpééd Melé,
Melé goc xpééd Maindn,

Maindn goc xpééd Matata,
Matata goc xpééd Natan,

32 Natan goc xpééd David,
David goc xpééd Isali,

Isaf goc xpééd Obed,

Obed goc xpééd Booz,

Booz goc xpééd Salmon,
Salméngoc xpééd Naasdn,
33 Naasén goc xpééd Minadab,
Minadab goc xpééd Aram,
Aram goc xpééd Srom,
Srom goc xpééd Far,

Far goc xpééd Juda

34Judéa goc xpééd Jacob,
Jacob goc xpééd Isaac,

Isaac goc xpééd Abraham,
Abraham goc xpééd Taré,
Taré goc xpééd Nacor,

35 Nacor goc xpééd Serug,
Serug goc xpééd Ragau,
Ragau goc xpééd Peleg,
Peleg goc xpééd Heber,
Heber goc xpééd Sala,

36 Sala goc xpééd Cainan,
Caindn goc xpééd Rfaxad,
Rfaxad goc xpééd Sem,

Sem goc xpééd Noé,

Noé goc xpééd Lamec,

37 Lamec goc xpééd Matusalén,
Matusalén goc xpééd Enoc,
Enoc goc xpééd Jared

Jared goc xpééd Mahalaleel,
Mahalaleel goc xpééd Caindn,
38 Caindn goc xpééd Ends,
Ends goc xpééd Set,

Set goc xpééd Adan.

Adén goc zig tib xpééd Dios.

Gocladz mendox niungiiet ma Jesus
(Mt. 4:1-17; Mr. 1:12-15)

LUCAS 4:6

1Zeene blozh brobnis Jests guiubee Jordan ga, nacnie Espiritu Sant me, dzigo giieynie
me Jesus tib dan ngan, zaatne choot miech guiend. 2 Ga bio Jesus, ni tib 1€ peet dowd me;
gzase dze pquianal mendox niungiiet ma me niun me mine racladz ma. Zeene goc choo

dze no me ga, gon ma lébdraa me rcaabedz me, 3 dzigo rébchaa ma lo me:

—Telne nli Xpééd Dios nac luu, bnabey tsaalo gré quie rii ncuaane gow luu.

4 Dzigo pquiab me réb me lo ma:

—Znu zhobnee lo Xtiidz Dios: “Niapse por xtiidz Dios mban miech, yquiamband zho

loxaque guielwagwse.”

5Blozh ga glieynie ma me glaa tib guic gui, ga znuse blu ma grése guiedz ne ndxie dib

lo guidzliu lo me, ¢ réb ma:

—Bui ganle, grése guiedz ne gon ran luu i, chen naaw, zrieelo gded naaw lo zha ne
racladztaa naa. Grésew, dib guielndaan ne no low, znedz naaw lo luu 7 telne squiitsgzhib
luu lo naa, gunnon luu naa.

8 —Biche lo naa nu mendox! —réb me lo ma—. Znu gon zhobnee lo Xtiidz Dios:
“Diosse nac men ne rnabey, mese none gunnon luu, lo me rieguial yquiitsgzhib luu; ni
mine rnabey me min co none gun luu.”

9Blozh ga glieynieque ma me lad guiedz Jerusalén, ga blep ma me zaatne mazdraa glaa
guic yadoo nroob ne zob lad guiedz co, réb ma lo me:

—Telne nli Xpééd Dios nac luu, bringaa nu, 1° benque led znu rnee lo Xtiidz me:
“Znabey Dios gré xanjl me yquiaanap luu, ! zgueedz zho luu, zeena ni tib quie ycaand
ni luu.”

12Dzigo réb me lo ma:

—Psoladz ganle noque stib zaatne znu rnee lo Xtiidz Dios: “Bien, Dios nac men ne
rnabey luu, nodne quitnie luu me gnab luu lo me gun me ncuaane nod gun me.”

13 Gonse ma rdzield zha gungiiet ma Jesus, dzigo biche ma lo me palal dze.

14 Blozhse ga, dzigo laa Jesus wbi ga bdzin me néz Galilé, scaque nacnie Espiritu Sant
me. Znuse beenbey miech me por grétaa ncuaan ro ne run me, grése guiedz ne ndxie
néz co, rzeet zho me. 15 Zaatne rdzintaa me, rie me xyadoo zho, rseed me zho Xtiidz Dios,
rleynie zho me, rley zho ron zho gré mine rnee me.

Gliey Jests Nazaret
(Mt. 13:53-58; Mr. 6:1-6)

16 Tib dzew, laa me bdzin Nazaret, zaatne broob me. Gol dze ne rdziiladz zha Israel lo
dziin, gliey me xyadoo zho zig runaque me gréraa zaatne ziye me. Zeene gol horne rlab
zho Xtiidz Dios, dzigo bded me, 17 bdeed zho mine pquiaa Isd glab me. Pxal me low, 1éétse
zaatne znu rnee blab me:

18 ZhiEspiritu Dios nacnie naa,

ible Dios bzooblo naa, gnee naa Diidz Ndzon ne nac xtiidz me lo grése zha ne rquiinnéw.

Laa me pxee] naa gne naa lo gré zha ne ngadoo lo ncuaane nosacsi zho,

zeena guien zho zha griee zho lo gré ncuaan co.

Laa me pxee] naa gziini naa lo gré zha ne no lo guielcow,

gré zha ne rzac guiendraa zha griee zho lo zhizhgab zho, laa me pxeel naa, naa cuee zho
lo zhgab co.

19 Laa naa zialnie diidz lo miech, gacnan zho pa lotaa noxco Dios gunlay me grése zha ne
gbig lo me.

20 Blozhse blab me lo co, ptibéd mew bdeed mew lo zha ne quianapa, dzigo laa me
bzob. Grése zha ne no len yadoo ga, dze rwi zho lo me, 21 dzigo bnee me lo zho, réb me:

—Gré diidz ne blozh blab naa lo to nu, len dze rii gon laaw noyac cumplir.

22 Grése zho rleynie zho me, rlozhd gzee zdoo zho ron zho grétaa diidz ndzon ne rnee
me. Rnabdiidzlsa zho rnee zho:

—;Bay zha squitaa pseed men qui? jLed 1é€ xingan José i!

23 Dzigo réb me lo zho:

—No tib diidz ne rnee: “Zha ne racnie stib miech, none guien zho glo menladz zho
gacnie zho.” Rienpaa naa gon, min co racladz to gné to lo naa; quiambéz to gan to gré
milagr ne ziyon to ben naa guiedz Capernaum.

24°Gneli naa lo to ganle: Zha ne riaad rteed xtiidz Dios, ible znu randzed menladz zho
zho; gane rrieelod pe gun zho. 25-26 Golsoladz ganle zeene biaad Li, bio tib tiemp ne biabd
guie tson iz gro], tib gbindox ne gon miech Israel nu. Ndal wnaa viud ne nac menladz
me mban bded zho, guiend pe nquiin zho, per brieelod niun me xyudar zho; lel xyudar
tib wnaa Sarept pxeel Dios me glieygun me, guiedz ne ndxie gax Sidén. 27 Scaque zeene
biaad Liséw, ndal zha Israel rlan guiedzdox ne nac lepr, per ni tib zho beenguiacd me; le]
tib zha Siria 1é Naaman, men co beenguiac me.

28 7Zeene gon zho sca rnee me, blé€ zho. 29 Gusobe zho, blee zho me lad guiedz, giieynie
zho me tib ro yee ne quia glaa guic gui ne ndxie guiedz co. Laa zho nole par ctiix zho me
ga, 30 zeene znuse bded me lad zho, ziega me.

Biac tib mgui ne nosacsi mendox
(Mr. 1:21-28)

31 Ga wbi Jesus, bdzin me guiedz Capernaum stib, guiedz ne ndxie néz Galilé. Gzobse
dze ne rdziiladz gré miech co lo dziin, rie me xyadoo zho rieseed me zho. 32 Rzee zdoo
zho ron zho gré zhiwseed me, grése mine rnee me, rlu zha rnabey nac me.

33 Tib vuelt, lad gré zha ne noseed me ga no tib mgui ne nosacsi mendox; roptsie
mendox co rnee ma lo me:

34 —iPsaan no! ;Pe gun luu no Jesus Nazaren? ;Ziaad luu léé par gnitlo luu no?
iRunbey naa luu, luu nac men ndzon ne pxeel Dios!

35 Dzigo goctox me lo ma, réb me:

—iPsioog ro luu! {Na zeena psaan men qui!

Horco, squi ndxie gré miech co bron ma mgui co liu, mincose been ma, laa ma briee
laa ma zie. 3¢ Rlozhd gzee zdoo gré miech co, rnabdiidzlsa zho rnee zho:

—;Zha nac xtiidz men qui, zha nacne haxta mendox rdzieb ma me, rzhoon ma zeene

laa me ractox lo ma?
37 Grése guiedz ne ndxie gax ga, zigse zie dze rzhoon diidz scataa milagr ne run me.

Biac xniadzoop Pedr
(Mt. 8:14-17; Mr. 1:29-39)

38 Briee Jesus len yadoo, zie me néz lidz Simén. Bdzin me léétaque laa xniadzoop Simén
nix rlan x1€€, nzhoo rac me; dzigo wbig zha ne been vis laa zhuz co rzacné, bnab zho lo me
gunguiac me me. 3 Nacne bded me zaatne nix zhuz co, goctox me lo x1é€ co. Horcogazha
laaw bléz, guche zhuz co ga, beenlo me ncuaane dow zho.

40Laa ngbidz rzééblew, zeene bdzin gré miech co lo Jesus, bdzinnie zho gré zhimguidz
zho. Zhaase zhaase guielguidz ne rzac tib tib mguidz co, per grése zho zigne rxobnia me
guic zho laa zho riac. 4! Nzian zho bencxoon me mendox ne nosacsi zho, zeene laa ma
rriee, nguiedz roptsie ma rnee ma lo me:

—iRdziuunbey no luu, Xpééd Dios nac luu!

Dzigo ractox me lo ma, rsaand me gnee ma cho nac me, sac wen wen nan ma me nac
Men ne nacle diidz ga cxeel Dios.

42Biini liu co, silgaw briee Jesus lad guiedz co gliey me tib zaatne choot miech guiend.
Zeene bnit me lo gré miech co, briee zho giieyguib zho me haxta bdziel me lo zho; rnab
zho lo me Capernaumse ga cuéz me, paat tsiedraa me. 43 Dzigo rébchaa me lo zho:

—Grieeloda, ib none ga naa gréraa guiedz, gaseed naa miech gacnan zho zha racladz
Dios gban zho; sac ible min co pxeel me naa zial naa.

44 Nligaaw, grése guiedz ne ndxie néz Galilé ga giieyted me, giiey me yadoo ne zob tib
tib guiedz co, giieynee me Xtiidz Dios lo gré miech co.

5

Nroobdox me] bgaa
(Mt. 4:18-22; Mr. 1:16-20)
1Tib vuelt miech guizhiu ne pcaalsa lo Jests ro Nisdoo Genesaret, haxta rtaagw zho
me; grése zho racladz yquiaadiag zho Xtiidz Dios. 2 Gax ga zo chop barcw, blalaa ngooz
mel] biet lena, laa zho no lo nis ga noguiib zho guiex ne rnaaz zho mel. 3 Nacne giiey
me biep me tib len barcw co, bnabey me Simdn pséé Siména bzééba lo nis palal; sac 1€¢
xbarcw Simén ga. Dzigo leen co bzob me pseed me gré miech co.
4 Zeene blozh bnee me lo zho, rébchaa me lo Simén:
—Nana ganle zeeynie barcw rii guionie new zaatne guietlaa nis, zeena gron to guiex
ne rgaa me] i gnaaz to palal ma.

5Pquiab Simén réb Simdn:

—Dib guieel-le bdzio no lo nis rii, per ni tib mel bnaazd no; per lega ne luu rneew, na
dien laa no grona stib.

¢ Bron zho guiex co lo nis, zeene laa zho cueew, ya zig zrieza, biodzése lena no mel.
7Horco blunia zho lo gréraa zha ne nacgré zho no stib len barcw co, parne tsie zho gun
zho xyudar zho. Bdzin zha co gocgza zho, gropse len barcw co pcodzéé zho gré mel co;
ya zig zdedquiew lo nis.

8 Zeene gon Simdn scataa me] taf ne bgaa, pquiitsgzhib me lo Jesus, réb me:

—Bzhiguiel mazd psaan naa, tib miech ngoopdol nac naa, rdzieeld so luu lo naa nu.

9 Zigtaa Simdna, zigtaa zha ne ziegza mew, rzee zdoo zho ni rdzieb zho scataa nac
milagr ne gon zho ga. 19 Scasaque rac Jacob ni Juan (xingan tib men 1€ Zebedé), zha ne
nacgza Simén.

—Gdzieebd luu —réb Jesus lo Simén—. Zigne squi gon rioxco luu riaad luu gooz mel
niina, desde nadze laa luu tsoxco gun luu stib gooz; laa naa cxel luu tsietop luu gré miech

ne sééb xnéz Dios.
11Zigne bdzinnie zho barcw co ro nis, bzo zhow ga, laa zho ziena] zhits me.

Biac tib zha ne rlan guiedz lepr
(Mt. 8:1-4; Mr. 1:40-45)

121 aa Jesus no tib guiedz co, tib dzew, bdzin tib mgui ne rlan guiedzdox ne 1€ lepr lo
me, pquiitsgzhib mgui haxta bdzin lo mgui liu, réb mgui lo me:

—Tebaa siguieel luu gunguiac luu naa.

13 Dzigo pxobnia me guic mgui, réb me:

—Zunguiac naa luu. jNiinagazh laa luu guiaanmbe!

Horcogazha laa mgui biaanmbe lo guiedz co. 14 Dzigo pso Jesus diidz lo mgui, choot lo
gzodiidzd mgui zha biac mgui; ni réb me lo mgui:

—Bzé, giiey lo pxoz, giieysan gon ne rnabey xley Moisés gdeed luu; zeena gan zho
ganle laa luu biacle.

15 Niicle sca néd me gacnan miecha, per znuse znuse rliaal diidz grétaa milagr ne run
me; miech guizhiu ne rdzin lo me, zha ne zie yquiaadiag zhiwseed me, zha ne zieegaa
gunguiac me zho tel pe guielguidz ne rzac zho. 1¢ Zhiga, zhiga rbiche me lo miech, rie
me zaatne choot guiend riezodiidznie me Pxoz me.

Biac tib zha ne gutoo xcuerp
(Mt. 9:1-8; Mr. 2:1-12)

17 Stib dzew, miech guizhiu ne ndxie lo Jests noquiaadiag zho zhiwseed me. Nzian
gré zha farisé, gré maistr ley, zha ne briee dib néz Galilé, dib néz Judé, zha ne brieegaa
Jerusalén, ye zho laa zho no lad co noquiaadiag zho gré mine rnee me.

18 Laa gré miech co ndxie ga, zeene bdzin bla zha bgui, ney zho stib men bgui, zhoobse
me lo yag, ib gacd sé me sac dipse me gutoo. Gocladz zho nzéébnie zho me len yu ne
no Jesus ga, ndzinnie zho me lo me. 1° Per ib gocd nded zho lad gré miech co. Nacne
biepaque zho guic yu, pxal zho tiblé guiic co, ga pteed zho men rzacné co dib yag ne
zhoob me ga, bdzin me lo Jesus.

20 Zeene gon Jesus ne nli dib zdoo zho rnalo zho me, me gunguiac men rzacné co,
rébchaa me lo men co:

—Peet tsienied guic luu, niinagazh laa naa gun perdon grése xtol luu.

21 Zeene bin gré zha farisé co, gré maistr ley co sca réb me, rneechaa zho gza zho:
“;Cho dzigo rzac mgui qui nac me? jFalt i gon noyun me lo Dios! {Tibaque men ne run
perdon xtol miech, ni 1éé men co nac Dios!”

22 Bienga Jesus sca quianee zho, dzigo rébchaa me:

—;Pe nacne rzac to laa naa quiayun falt? 23-24Nli cholze zac guiab laa zho gun perdon
xto]l miech, per grieelod gunguiac zho zho. Golwi ganle laa naa gunguiac mgui rii, zeena

gacnan to naa ne nac naa Mgui ne pxeel Dios, ible rap naa poder par gun naa miech
perdon.

Dzigo bnee me lo men rzacné co, réb me:

—iNiinagazh guche i, bi yag ne bzhoob luu i, zeen bzé!

25 Zigne sca bnee me, laa mgui co bzoli, squi ndxie gré miech co laa me blis yag co, ine
roolnie me Dios laa me zey. 26 Psilo zho grése zho, roolnie zho Dios; lala rzee zdoo zho,

lala rdzieb zho, rnee zho:
—iNadzesi, laa ne bdzian ncuaane gard dzian ne!

Bredz Jestis Levi
(Mt. 9:9-13; Mr. 2:13-17)
27Blozh ga, laa Jesus briee ga. Ro néz zieded me gon me tib men 1€ Levi, zobse men co
lo mezh ne rietizh zho dimi ne razh lo zha Roma, sac me rtop dimi co. Dzigo bredz Jesus
me tsienal me zhits Jesus. 28 Biaanaque xmezh me ga, guso me ga, laa me zienal.
29 Bded ga, glieynie me Jesus tib wagw lidz me. Gré zha ne run dziin co, ni gréragaa
zha ne bdzin ga, tipse brenie Jests zho gré xpéédscuel me.
30Blalaa zha farisé, ni zla maistr ley, rlé€ zho gon zho sca zobnie Jesus gré zha co, bded
ga rébchaa zho lo xpéédscuel me:
—iLédaigon run to! ;Pe nacne sca tipse rownie to gré zha ngoopdol co, gré zha beed
ne nac recaudador ga?
31Dzigo rébchaa Jesus lo zho:
—Naunle to ganle, zha ne run rmed, zaatne no zha rzacné ga rquiin zho, ;niacxe squiin
zho zaatne no zha ne ndip ndaan? 32 Scaque naa nagon, zialguibd naa zha wen, sinque
laa naa zialguib gré zha ngoopdol, zeena gbig zho lo Dios.

¢ Pe nacne rcuand xpéédscuel Jestis?
(Mt. 9:14-17; Mr. 2:18-22)
33 Bdzinaque bla zha ne bnabdiidz, réb zho lo Jesus:
—;Pe nac waa ib rcuand xpéédscuel luu, tibaque quiayow zho, tibaque quiaye zho?
Zha xpéédscuel Juan, zha xpéédscuel farisé, rdzian no tibaque nocuan zho, tibaque

nonab zho lo Dios.
34Pquiab Jesus réb me lo zho:

—Zaatne nadien noyac tib guieltsieel, ;niacxe znabey to ycuan gré zha ne ndxie lo Ini,
ni ran to laa mgui ne notsieelnia zo lo zho? 35 Per zdzin dze zeene laa mgui co gbiche, ni
zeene laa dze co gdzin, dzigosi nagon rieguial ycuan zho.

36 Blozhse sca bnee me, rébaque me lo zho:

—Zha ne rquiaabdie lar, tsod zha ne ctsiez xab cub cuee zho tib 1€ lar ne yquiaabdie
zho tib xab gox zho. Sac tiba, znitlo zho xab cub zho ga, ni stiba rdzieeld yquia tib 1€ lar
cub lad lar gox. 37 Scaque zha ne rgotsow vin, tsod zha ne cotsow vin cub tib len guid ne
padzeelale noquiin, sac stsiez vin cuba; lozh ga zigtaa vina, zigtaa guid cow, laaw nitlo
ga. 38 Gacxe waa, tel vin cuba none len tib guid cubaque tsotsowa.

39 "Nac cuent rii zig rzac miech vin, zha ne bienle rie vin ne padzeelale notsow,
rdziladzd zho guie zho vin cub; sac biaanle guic zho rnee miech: “Vin ne padzeela
notsow, min co nizhraa rdioow.”

6

Dze ne rdziiladz zha Israel lo dziin
(Mt. 12:1-8; Mr. 2:23-38)
1Tib vuelt, 1éétse dze ne rdziiladz zho lo dziina, bded Jesus zaatne zé€b zhobxtil gré
xpéédscuel me; psilo zho pchoo zho mzion zhobxtil co, zigse runmbe zho zhob co, scase
row zhow. 2 Gon blalaa zha farisé sca no zho, dzigo rébchaa zho:
—iLéda i gon noyun to! Golguien ganle dze nda nac dze rii.
3Pquiab Jesus réb me lo zho:

—;Pe gard glab to zaatne ziaad ganle zha been rey David, tib dze zeene pcaabedz me
gré me zha ne ziegza me, ni zienied zho pe gow zho? 4 Rneew, bzé€b me len yadoo
giieynab me gré guietxtil ne nac gon, downie me gré zha ne ziegza me ga; ni loxaque
zha ne nacse pxoz, zha cose row guietxtil co.

5Ni réb me lo zho:
—Gacnan to ganle naa ne nac naa Mgui ne pxeel Dios, naa rnabey dze rii, nanpaa naa

pe nonguie] gac.

Biac tib mgui ne mband tib nia
(Mt. 12:9-14; Mr. 3:1-6)

6 Gol stib dze ne rdziiladz zho lo dziin, giiey Jests len yadoo win ne zob lad guiedz co,
psilo me noseed me miech. Lad gré miech ne no len yadoo ga, no tib mgui, mband nia
derech me. 7 Blalaa zha farisé, blalaa maistr ley no lad co, quialeets zho Jesus dien pe
zunguiac me mgui co, dze co; sac quiambéz zho te] laa me gunguiac mgui, dzigo min co
yquiaaqui zho tsiezo zho me lo zhiwxtis zho.

8 Bien Jesus sca no guic zho, dzigo bredz me mgui co, bnabey me bzo mgui groltaa lo
gré zha ne ndxie ga; 2 blozh ga rébchaa me lo zho:

—;Pe nadien rzac to nonguie] gun ne dze rii? ;Pe nonguiela gun ne ncuaane yquiin,
te nonguiela gun ne guielntseeb ye? Zig nac samiech ne zha ne noxtseeb xquielmban,
/pe maase csaan ne guet zho?

10 Dze rwi me lo zho tib tib zho, dzigo rébchaa me lo mgui co:

—iBzigaa nia luu!

Zigne bzigaa mgui co nia mgui, laaw biac.

11 Zeene gon zho sca beenguiac me nia mgui, per nli rléé zho, psilo zho quianediidz
zho dien zha gun zho me.

Bzo Jesus zha ne tsienee xtiidz me
(Mt. 4:23-25; 10:1-4; Mr. 3:13-19)

12Tib vuelt, gliey Jesus tib guic gui, dipse guieel bléz me ga bzodiidznie me Dios. 13 Biini
liu co, bredz me grése zha ne nac xpéédscuel me, dzigo lad co ble me tsiipchop zho, zha
ne tsiepaa tsienee xtiidz me lo miech. 14-16 Znu 1€ gza tsiipchop zha co:

Simén (zha ne bleelé me Pedr),
Ndrés (bets Pedr),

Juan,

Jacob,

Lip,

Bartol,

Matew,

Mazh,

Jacob (xingan Alfé),

Simén (zha ne no lad gré zha ne racladz cuee wxtis Roma Israel),
Judas (bets Jacob),

ni Judas Iscariot (zha ne giieyto me).

17 Cho gui co biet me gré xpéédscuel me, bdzin zho tib ro lets. Loxaque bdzin zho
ga, laa stib dzoon xpéédscuel me bdzinaque lo me ga; zhiits co nal stib dzoon miech,
no zho racladz yquiaadiag zhiwseed me, nogaa zho zie ga par gunguiac me zho. Miech
guizhiuw, zha ne ziaad néz Judé, zha ne ziaad néz Tiro, zha ne ziaad néz Sidén, zha ne
brieegaa Jerusalén.

18 Nzian gré zha co nosacsi mendox, grése zho beenguiac me zho. !° Rbig be gré
miech co racladz zho xen zho lad xab me, sac ran zho, zha ne rzhen lad xab me, tel pe
guielguiidztaa rzac zho, runguiac me zho por grétaa poder ne rap me.

Cho nac zha ne wen zie
(Mt. 5:1-12, 38-48; 7:1-5, 12)
20 Dzigo dze bui Jesus lo grése zha ne nac xpéédscuel me, réb me lo zho:

—iWen zie zha ne rien none gbig zho lo Dios, sac ib zdzin zho zaatne rnabey me!

21”1Wen zie zho! Sac niicle telne noyan zho gbin, per me gdeed ncuaane yquiin zho;
niicle tel no hor mban rac zho roon zho; per zdzin dze ne gdeed me tib guielbley nroob
lo zho.

22°7ig nac to, zeene csilo miech gléénie zho to, guncxoon zho to, yquiaago zho to,
gneené zho to, sac zho haxta ni 1é to gondraa zho, loxaque ne nac to zha ne no xnéz
Mgui ne pxeel Dios nu, jwen zie to ga! 23 |Nley golco zdoo to dze co, nguieel golgac, sac
gon tib guielnzaac nroob ne gneedz Dios lo to! Golsoladz ganle, scaque been pxozgol zho
gré zha ne pxeel me padzeela biadnee xtiidz me.

24’Sangue gré zha ne rzac grése ncuaane rquiin zho quianie zho, ib rquiind zho gbig
zho lo Dios, jprobsaxe zho, sac lo guidzliu riise gac ncuaan co guielbley lo zho!

257:Probsaxe zho, sac niicle ne gréw quianie zho niina, per zdzin dze gan zho ganle zha
nac gbin; rlozhd gzhidz zho, rlozhd gley zho niina, per zdzin dze laa zho gan ganle zha
nac guielné!

26 ’Padzeela, biaad bla zha ne pquidie réb zho Dios pxeel zho, bio pxozgol to bleynie
zho zho, jprobsaxe to telne yguib to sca gleynie miech to!

27 ’Golquiaadiaga ganle: Zha ne rléé lo to, golleynie zho, tel pe nac xliaadz zho
golgacnie zho. 28 Zeene rdzibdee zho to, golnab lo Dios gunlay me zho; zeene rsacsigaa
zho to, golnab lo Dios yquia zdoo me zho. 2° Te] gneedz zho tib pufiet lo to, gzoobd nia
to, golsaan zho maase yquiaa zho stiba.

'Zha ne gla xabnal to, golsaan maase ye biaagw giiey zho. 30 Zha ne gnabtaa pe cos lo
to, goldeeda; tel scasegaa xen zhow, ib gnabde tow lo zho. 3! None zaacse gac to lo miech,
zeena scagaa zha, zaacse gac zho lo to.

32’Sac gon, tel loxaque zha ne ndzieeldiidz to, zha cose rleynie to, jled ncuaan nroobd
ga run to! Haxta gré zha ntseeb run min co. 33-34 Te] loxaque zha ne runsegaa favor lo
to, lo zha cosegue run to favor; zeene rungaa to tib pextad, lo zha ne rgobeyse to zguizh
lo to, lo zha cose runxtad to, jni lalnu peet nond ncuaane run to ga! Sac gon haxta gré
zha ntseeb run min co.

35’Golguien sca, none gleynie to zha ne rléé lo to, none gacnie to zho lo xliaadz zho.
Zha ne guiaad tib pextad lo to, goldeed ncuaane rnab zho, ib guiabde to nend lega scase
gun to favor co lo zho. Zha ne gun gré min rii, nroob guielnzaac ne gdeed Dios lo zho, ni
ga glu zho ganle nli xpééd me nac zho; sac gon tel me wen me lo grése miech, niicle zha
ne run falt lo mew, niicle zha ne riendgaa gdeed xquizh lo me, rsaand me zho. 3¢ Ndzinli
sca golgac, zigne sca wen Pxoz to lo grése miech, scaque none wen gac to lo zho.

37'Tb gunde to né gac zdoo to, zeene ran to ncuaane nonguield ne run stib miech,
sac to tozhal gunquizh zhow; zeena scagaa Dios gunscad me to. Golguien none gun
to samiech to perdon, zeena scagaa Dios zun me to perdon; 38 sac grése ncuaane run
miech, mincoque rcaania zho. Grése ncuaane gun to, scaania tow, ni haxta ndziibraa
mine ycaania to. Sac ncuaane gun to lo samiech to, mincoque gun Dios to.

39 Blozh sca bnee me, dzigo rébchaa me:

—Golwi ganle, zig nac zha ne rold lo, ;niacxe zrieelo glu zho néz lo stib zha ne rold
lo? Zha ne sca gun, tel griel ni tib zho zaatne nac tib ro blé, ib tedsod grop xcuaa zho
tsietsobe ga.

40°Gré zha ne nac méédscuel, tsod zha ne racraa lo zha ne noseed zho; haxta csiaalraa
zho zhiwseed zho, ni telne tsoxco zhow, zdzin zho medid co.

4171Léda ga gon tso to lozhd gzee zdoo to dien cho pe run, ni nenda mazdraa mine run
to! 42 ;Pe ro to glisqui to mine run stib zho, ni tel mazdraa nac mine run to? jGolguien
sca glude to ncuaane nacde to! jGlo goltsoxco ndzinli gac to, dzigo lozh ga zac tsienee to
zha gacndzinli stib zho!

Nex rlu zha nac tib tib yag
(Mt. 7:17-20, 24-27; 12:34-35)

43'Tib tib yag rdeedsew xnexa. Grieelod yquia nex ncuaan tib lo yag ne rdeed nex wen;
grieelodgaa yquia nex wen tib lo yag me rquia nex ncuaan. 44 Tel zha nac nex ne rquia
lo yag, gase rlu zha nac yag. Tsod yag guiets ne yquia guigw lo; ni tsodgaa 1bé zarz ne
gdeed uv. 45 Scadaa nagon nac miech, zha ne wena, ncuaan wen run zho, diidz wen rnee
zho, sac desde zdoo zho no guielwen co; laa zha ne ntseeb, niapse ncuaane ntseeb run
zho, niapse diidz dox rnee zho, sac desde zdoo zho no guielntseeb co. Gacxe waa, tel zha
rzé xtiidz tib miech, gase rlu zha nac zdoo zho.

46°Grieelod lega gnee to, naa rnabey to, sac zha ne rneew ib none gun zho mine rnabey
naa. Nzian zha ne rnee, naa rnabey zho, ni rund zho mine rne naa.

47’Zha ne rquiaadiag mine rne naa, ni rioxco zho rban zhow zigne naca, 48 rrieequia
nac zho ga zig tib zha ndzielguic ne guiet blee xcimient lidz, psilo zhow haxta zaatne
bgaa lo quie. Niicle riab guiedox, peet racd lidz zho, nis naal ne raclo rded zaatne zoba
ga, per rbixcheda. 4° Laa zha ne rquiaadiag xtidz naa, ni rioxcod zho gban zhow, ziaad
gac zho zig tib zha nxen ne glieyzoob lidz laglaase lo liu. Znuse bnitlo lidz zho, sac zeene
biab guiedox, lo nis naal ne goclo bded zaatne zoba, znuse bixchew, ni stib 1éw biaand.

7

Biac tib zha ne rquia dziin tib lo menguiib
(Mt. 8:5-13)

1Zeene blozh bnee Jesus lo gré miech co, dzigo laa me wbi ga, bdzin me Capernaum.
21 éétaaque len dze co rzacné tib zha ne run dziin lo tib men ne rnabey lo xmenguiib zha
Roma, no guiedz co; nzhoo rac zho zootle laa zho guetle. Rleyniedox men co zho, 3 zigne
bin me laa Jesus bdzin, 1é€léd pxeel me bla zha ne nac zha non lo menguiedz Israel, giiey
zho giieynee zho lo Jesus siguiel Jesus tsiegunguiac Jesus zhingundziin me. 4 Bdzin zho
bnab zho lo Jesus siguiel me tsie me.

—Bzhiguiel been xyudar me —réb zho—. Tib zha wen nac me, 5 rleynie me menladz
ne, haxta bzaa me tib xyadoo no lad guiedz nu.

¢ Dzigo zienal Jesus zhits zho. Zhile gdzin zho lidz men rnabey co, zeene bdzieelo zho
bla zha ne ndzieeldiidz me, zienie tib xtiidz me lo Jests. Rzé xtiidz me, réb me:

—Bzhiguiel mazd guiaate luu. Naraa rien naa choot nacd naa, par csodziin naa lo luu
guiaad luu haxta ro lidz naa. 7 Nligaa rien naa tib zha winse nac naa par gbig naa lo luu,
gane niicle biald naa nialdzieel naa luu. Nanpaa naa, zaatne ziaad luu i, con tib lan xtiidz
luu zac gnabey luu guiac zhingundziin naa. 8 Sca rnee naa, sac tel naa no zha ne rnabey
lo naa, zeene rnabey zho naa none gon naa mine rnee zho; scaque zhaguiib ne rnabey
naa, zeene rne naa tib lo zho: “Giiey nu”, rie zho; zeene rnegaa naa: “Dé nu”, riaad zho;
zha ne nacgaa zhingundziin naaw, mine rnabeytaa naa zho, run zhow.

9 Zeene bin Jesus sca rzé xtiidz men co, bzee zdoo me, ptsire 1o me, réb me lo gré zha
ne zienal zhits me:

—Golwi ganle pa lotaa rnalo men qui Dios. Lo gré zha Israel gon, ni tib zho gard gan
naa squitaa dib zdoo gnalo Dios.

10 Gré zha ne giiey mandad ga, zeene bdzin zho gon zho laa ngundziin co biacle.

Rrieeban xpééd tib wnaa viud

11 Bded ga, giiey Jesus tib guiedz € Nain gré xpéédscuel me, miech guizhiu ne zienal
zhits zho.

12Zeene bdzin zho gax ro guiedz co, 1éétaque bdzieelo zho tib dzoon miech ziequeets
xpééd tib wnaa viud; 1é€se mééd ga lo wnaa co. 13 Gon Jesus zha rac me, pquia zdoo Jesus
me, wbig Jesus réb Jesus lo me:

—iGoondraa luu!

14 Dzigo bzhen Jests yag ne zhoob ngutoo co. Zeene gon gza zha ne nxobyan yag cow,
hor co bzodze zho; dzigo bnee me lo mééd co réb me:

—Xin, jguche i!

15 Horcogazha brieeban niib co, bzobli niib, laa niib psilo bnee.

Rley xniaa niib, pcaania me niib.
16 Zeene gon gré miech co sca brieeban mééd co, lala rdzieb zho, lala rdeed zho xquizh

lo Dios, rnee zho:
—iTib men nroob ne gon ziadteed xtiidz Dios i, ziaad lo ne! jLaa ne bdzian niina ganle,

laa Dios ziaadgan ne, ziadbee me ne lo xquielné ne!
17 Gdipse néz Judé, ni gréraa guiedz ne ndxie dib gax ga, gocnan miech milagr nroob
ne been Jesus ga.

Zha ne pxeel Juan Bautist
(Mt. 11:2-19)

18 Bin Juan Bautist grétaa milagr ne run Jesus ga, sac rie xpéédscuel Juan riezodiidz
zhow lo Juan. Dzigo pxeel Juan chop zho, 19 zienabdiidz lo Jesus, dien pe me nac Men ne
nole diidz ga cxeel Dios, te dzigoraa gdzin men co ye.

20 Bdzin zho lo Jesus, wbig zho lo me, réb zho:

—Laa Juan pxeel no ziaadnabdiidz no lo luu, dien pe 1ééle Men ne nacle diidz ga cxeel
Dios i nac luu, te naraa guiaad me ye.

211 eétaaque ndal miech ndxie lo me ga, quiayunguiac me gré men rzacné. Nzian zho,
tel pe guielguiidztaa rzac zho, no zho nosacsi mendox, no zho rold lo, grése zho runguiac
me zho. 22 Dzigo rébchaa me lo zha ne pxeel Juan ga:

—Grése mine bin to rne naa, grégaa ncuaane gon to quiayun naa, goltsie golzodiidza
lo Juan. Ran to ganle, gré zha ne rold lo, zha ne né ni, zha ne rlan guiedz lepr, zha ne
rcuaat, grése zho laa zho riac, haxta gré mengut, rrieeban. Grésew golzodiidza lo me,
golguiab lo me ganle blactaa zha ne rquiin gbig lo Dios, laa zho noquiaadiag xtiidz Dios;
23 ni golguiab lo me: dichos zha ne tiblique rliladz cho nac naa.

24 Zeene laa xpéédscuel Juan zey, dzigo psilo me bzeet me Juan lo gré miech guizhiu
ne ndxie ga, réb me lo zho:

—Zeene dien giiey to dan ngan ne bio Juan ga, ;zha giieynie guic to nian to me? ;Pe
réb to rlu me zig tib goobgui ne nézrii nézrec rey me, 25 te réb to ye masaque gré lar
niazh ne racw zha non nacw me? Per nanle to ganle, zha ne scataa racwxab, len gré yu
ne rzob zha rnabey, ga rio zho. 26 Nligaa cho giieynie guic to nac me, ;te réb to ye tib
men ne noteed xtiidz Diosa?

"Gacnan to ganle, tib men ne noteed xtiidz Dios gon nac me, ni me nac tib zha ne
mazdraa nroob lo gré zha ne ziyun dziin co. 27 Me ga raquiet lo Xtiidz Dios, zaatne znu
rnee: “Sxel naa tib zha ne tednerga lo luu, zha co gzhixcuaa néz ne ted luu.” 26 Ne nligaa
lo grése mgui ne zieded lo guidzliu, gard grieequia tib zha ne mazdraa non lo Juan Bautist;
per zha ne gon winraa zaatne rnabey Dios, nonraa zha co lo me.

29 Len dze ne nochoobnis Juan miech ga, ndal zha ne bin zhiwseed me, haxta gré zha
ne rtop dimi ne razh lo zha Roma, bien zho nonguiela gun zho mine rnabey Dios, giiey
zho pchoobnis Juan zho. 30 Sangue gré maistr ley ni gré zha farisé, pe liaadz zho nion
zho mine rnabey Dios, ib giieyd zho nchoobnis Juan zho.

31Blozhse sca bnee me, rébchaa me:
—Nac gré miech rii, ib riend zho pepaa racladz zho. ;Cho ganle run zigne run zho?

321.8é zho run mine run gré méédlas ne rio wguit dib ro néz. Niicle rool xcompaner win
di nguieel, rieed win; niicle roolgaa zho di ngan, roond win. 33 Sac gon, ziaad Juan, ran
zho rowd me gré ncuaane nac xquielwagw zho, niicle vina ried mew; dzigo rnee zho
mendox nacnie me. 34 Blozh ga, ziaad Mgui ne pxeel Dios, ran zho row me, rie me, laa
zho rneeque lega rowcho me, lega riecho me vin; ib riend me cho rtsieelsa me, haxta gré
zha yozh ne rtop dimi ne razh lo zha Roma, haxta gré zha ngoopdol rzénie me. 35 Sca
rnee zho, sangue zha ne rgaa guielbiini ne rdeed Dios, rien zho cho nac zha ne ziaadgun
xtsiin me.
Giiey Jesus lidz tib zha farisé

36 Tib dze bredz tib zha farisé Jesus giiey me tib wagw lidz zho. Bdzin me, bded me

bzob me lo mezh.

37 Lad guiedz co no tib wnaa ro néz, bin me laa Jests bdzin lidz zha farisé co, dzigo bi
me tib bot nceit nex, tiblo nceit niazha, briee me zie me néz lidz zha co. 38 Bdzin me ga,
wbig me zaatne zob Jesus, psilo me roon me. Zigse roon me, lééque nis ne riet lo me ga,
bdiib me ni Jesus, ni pcuiidz mew con guits guic me. Dzigo ptsieelro mew, blozhse ga

blee me nceit co bdééb mew.
39 Zeene gon zha farisé co sca been wnaa co, bza zdoo zho réb zho: “Telne niaca mine

nli men ne ziadteed xtiidz Dios nac men qui, nien me ganle tib wnaa ngoopdol i, ndeete
me diidz squitaa nguéébnia zho zhits ni me.”

40-41 Dzigo bnee Jesus lo zha farisé co yquiaadiag zho chop lan xtiidz me, réb me:

—Pquiaadiaga ganle Simén: Chop mgui name, quia zho guielqui lo men ne blediin
dimi lo zho. Tib zho z€éb gaay mil pes plat, stib zho zé€b gaay gayoow. 42 Gonse men
co ni tib zho rdzield zha quizh zho dimi co, dzigo mazd pquia zdoo me zho, beenquizhd
me zho xquielqui zho. Bné nasca dien, lo grop zha co, ;cho mazdraa sac zdoo mine been
men co?

43 Dzigo pquiab Simén, réb Simén:

—Par naa, zha ne nroobraa xquielqui ga, zha co sacraa zdoo mine been me.

—Scaw gon —réb Jestis—. 44 jMincopaa nagon squi rac wnaa prob qui! Gon ganle
zeene bzé€b naa lidz luu, bneedzd luu nis niar ni naa; mazd me gon bdiib me ni naa,
maase niicle con nis ne biin me bdiib mew, ni haxta pcuiidz mew con guits guic me.
45 Zeene blanso naa per ni tib bzhid bneedzd luu nquiaabdiuzh luu naa, laa me gon wlal
ne blanso me nu tibaque quiatsieelro me ni naa. 46 Nac costumbr none nchoob luu nceit
guic naa, per beend luuw; mazd mele gon biaad biadtééb me nceit nex rii zhits ni naa.
47 Laa me noyun min rii, sacne nlipaa rzac zdoo me ben naa me perdon grétaa doldox ne
nzéeb me. Zigne rneeque ne ga, tel zha ne zhis xtola, zhi rzac zdoo zho zeene laa zho rac
perdon.

48 Dzigo bnee Jesus lo wnaa co, réb Jesus peet tsienied guic me, laa Jesus beenle perdon
grése xtol me. 4° Zha ne zobgza Jesus lo mezh ga, zeene gon zho sca réb Jesus psilo zho

rnabdiidzlsa zho, rnee zho:
—;Cho dzigo rzac mgui qui nac me? ;Zha nacne guiab me laa me been perdon xtol

wnaa qui?

50 Horco biire Jesus bnee me lo wnaa co, réb me:

—Laa naa psilaa luu lo xtol luu, sac dib zdoo luu bnalo luu naa. Bzé naa, peet
tsieniedraa guic luu.

8

Giieyseed Jestis miech dipse Galilé

1Bded ga, briee Jests gré xpéédscuel me giiey me gréraa guiedz ne ndxie néz Galilé
ga, zigtaa guiedz nrooba, zigtaa guiedz wina, giiey me giieynee me lo miech zha racladz
Dios gban zho.

23 Ye blalaa men wnaa gilieynal zhits zho, tel pe ncuaane quianie gré men wnaa co,
rdeed zhow run zho xyudar me; sac rzac zdoo zho beenguiac me zho. No zho beenguiac
me lo guielguidz, nogaa zho bencxoon me mendox ne nosacsi zho. Ga giieynal tib wnaa
1é Mari Magdal (1€ wnaa co bencxoon Jesis gadz mendox ne nosacsi me), ga giieynal
stib men 1& Zhuan (1&€ tsieel Chuz ga, men ne quianap gré lo xtsiin rey Herod) ni stib
men l€ Susan.

Nac Xtiidz Dios zig zhobxtil
(Mt. 13:1-23; Mr. 4:1-20)
4Tib dzew, miech guizhiu ne pcaalsa lo Jests; nzian guiedz ne briee zho bdzin zho lo
me. Laa me noseed zho, zeene bzodiidz me tib cuent rii lo zho, réb me:
5 —Tib mgui name, briee zho giliey zho gon zhobxtil. Zeene laa zho quialaal zhob co
liu, now bliaal gax ro néz, now bliaal lad quie, nogaaw bliaal len yag guiets. Mine bliaal
ro néz ga, zha ne bded bzéni zhow, blozh ga giieyaque gré mguin dow maw. ¢ Mine bliaal

zaatne nac lad quie, blana per znuse bidza sac guiend gop ga. 7 Mine bliaal len yag guiets
co, zigne blana blanaque stib dzoon yag guiets, znuse bnitlo yag guietsa. 8 Sangue mine
bliaal zaatne nac niapse lo liu, blana, brooba, ndzon goca, tib tib zhob ne biab liu ga now
goc haxta tib gayoo zhob.

Blozhse bzodiidz me cuent co, nguiedz bnee me lo zho réb me:

—iZha ne racladz guien mine rne naa, yquiaadiag zhow!

9 Dzigo wbig gré zha ne nac xpéédscuel me, bnabdiidz zho lo me dien zha nac cuent
co. 10Rébchaa me lo zho:

—Tel to, Dioszhal rlu lo to ganle zha rnabey me, niicle ncuaane mazdraa ngueetsa;
sangue gréraa zha ne squi gard gbig lo me, niapse con cuent rzodiidz naaw lo zho, parne
guien zhow; per niicle scaw, ib rzoobdiagd zhow, ib rioguicd zho zha naca.

11"7Znu gon nac cuent co: Zhobxtil co nac Xtiidz Dios. 12Ro néz ne sca bliaal zhob co, ga
rlu ganle zha rzac zha ne rquiaadiag Xtiidz Dios, per znusaque rdzin mendox rquiil ma
zho gliladzd zhow, zeena laad zho lo dol. 13 Lad quie ne bliaal spalala ga, ga rlu zha rzac
zha ne rley rquiaadiag Xtiidz Dios, rley zho rcaania zhow, per rcaaniad zhow dib zdoo
zho. Nli rliladz zhow palal dze, per zeene ran zho zha run miech zho, zha rnee miech lo
zho, rsaanga zhow. 14 Nogaa zho nac zig len yag guiets co. Rquiaadiag zho Xtiidz Dios,
per laa ne tsoniew guic zho, le] rsilo zho gré zhgab ne dien zha gapchen cho, dien zha
gdeedguxt xcuerp zho lo guidzliu rii, min co rionie guic zho; pa sé zho gban zigne rnabey
Dios. 1> Laa lo liu naal co, ga rlu ganle zha rzac zha ne nguudz zdoo. Zeene rquiaadiag
zho Xtiidz Dios, dib zdoo zho rcaania zhow, dib zdoo zho rliladz zhow. Grése ncuaane
run zho, ndzinli rrieequiaw; sac tiblique rac zho.

Xcuent biini
(M. 12:46-50; Mr. 3:31-35; 4:21-25)

16 Blozh ga, bnee me lo gré miech ne ndxie ga, réb me lo zho:

—Tsod zha ne yquiaagui tib biini, lozh ga ctoos zho pe cos low, gzolangaa zhow tib
zhan lon. Sac biini ne rquia, glaa rzoba par gziiniw len yu, zeena guiab biini lo grése
zha ne sééb len yu. 17 Scaque nagon, gré ncuaane rac ngueets, gré ncuaane rnee miech
zhliaan, none xoobnena.

18 "Wen wen golquiaadiag mine rne naa, ni goltsoxcow. Sac zha ne tsoxcow, zdeedraa
Dios guielbiini lo zho; sangue zha ne tsoxcoda, haxta tel palalse guielbiini ne rzac zho
quianie zho, stiche mew.

19Dze co, scaque noseed me miech, zeene bdzin xniaa me ni zha bets me ziegan zho
me. Per brieelod ndzin zho haxta lo me, sac miech guizhiu ne ndxie lo me ga. 20 Dzigo

réb tib zho lo me:
—Laa xniaa luu gon, ni zha bets luu bdzin ley ziaadguib zho luu.

21 pquiab me réb me:
—;Xnia naa ye, bets naa ye? Grése zha ne gon rquiaadiag Xtiidz Dios ni rioxco zho
mban zhow, 1é€ zha co nac xniaa naa, zha co nac bets naa, zha co nac bzian naa.

Pcuééz Jesus tib medox
(Mt. 8:23-27; Mr. 4:35-41)
22 Tib bdze dze, bzéébnie Jesus xpéédscuel me tib len barcw, réb me lo zho, tedquia
zho stib néz ro nis co.
23 Laa zho zie lo nis co zeene laa me gootguies. Tibaque zeene psilo briee tib medox,

masaque riasoli lo nis co, zootle laa barcw ne no zho ga yguiitsle len nis. 2% Zeene gon
zho scataa ntseeb rac lo nis co, 1é€léd giiey zho giieycuaan zho me.

—iMaestro! —réb zho—. jBlee mcaallo luu ganle, laa ne nonitlo lo nis rii niinal

Dzigo guche me bnee me lo me co, ni bnee me lo nis co. Zigne bnee me, dzese biac me,
dzese bre nis co. 25 Dzigo rébchaa me lo zho:

—¢Pe nacne rdzieb to? ;Niacxe rliladzde to Dios dib zdoo to?

Ne nligaa rdzieb zho, ni lala rzee zdoo zho, rnabdiidzlsa zho rnee zho:

—Bay cho nac me? ;Zha nacne haxta me, haxta nis ron xtiidz me?

Men Gadar ne nosacsi mendox
(Mt. 8:28-34; Mr. 5:1-20)

26 Bdzin zho stib néz ro nis co, ga nac xtan zha Gadar. Zo zho ga, néz dan squi riaan
xtan zha Galilé. 27 Laa Jesus bietdze len barcw, zeene laa tib mgui ne no néz co bdzin lo
me. Mban rlu mgui co nosacsi mendox me, niicle xab me nacwdraa me; ib rbézd me lidz
me, niapse gré len xpaa ngutoo rio me. 28 Zeene gon me Jesus, masaque roptsie me bdzin
me pquiitsgzhib me lo Jesus, z€Eb tsi me rnee me:

—iPsaan naa Jests! Nanpaa naa gon Xpééd Dios nroob ne zob gbaa nac luu. jBzhiguiel
csacsid luu naa!

29 Per mendox co sca rnee, sac hor co laa Jesus bnabeyle ma csaan ma me. Ziele dze

sca nosacsi ma me, ntseeb rac me, niicle rzoob zho caden ni me, rzoob zho caden nia me,
parne paat tsied me, znuse rchug mew; dzigo rienie mendox co me rquianzé me gré dan

ngan, zaatne choot miech guiend.

30 Dzigo bnabdiidz Jesus lo ma dien cho 1é ma. Pquiab ma réb ma:

—Legion lé no.

Sca réb ma sac nzian nac ma no ma zdoo mgui co. 3! Ni bnab ma lo Jests gzonézd me
ma lo ncowdoo ne noraa ma ne nacgré ma. 32 Gaxaque ga ndxie tib dzoon nguts notop
lag, bnab ma gdeed me diidzbey lose gré nguts co gdzin ma. Dzigo bdeed me diidz.

33 Horco laa gré mendox co psaan mgui co, giieysééb ma zdoo gré nguts co. Psilo gré
nguts co rquiaa ma corr, giieypix ma tib ro yeedox ne quia ro nis co, bliaal ma haxta lo
nis; grése ma gut.

34 Gré zha ne quianap nguts co, bzhoon zho, rias zho giieyzodiidz zhow lad guiedz, ni
gréraa yu ne zob gax ga. 3> Nacne briee gré miech co ziewi zho. Zeene bdzin zho, per nli
bdzieb zho gon zha laa men co zob gax lo Jesus, laa me nacwxable, rlu niinile nac guic
me. 3 Psilo gré zha ne gon zha biac me rzodiidz zhow lo gré zha ne bdzin ga. 37 Mazdraa
bdzieb gré miech co bin zhow, dzigo mazd bnab zho lo Jesus siguiel me gbi me xtan zho.

38 Zeene laa Jesus zie sé€b me len barcw par gbi me ga, dzigo wbig mgui co rnab me lo
Jesus siguiel Jesus tsienal me zhits Jesus; per bzhiguield Jests nienal me, réb Jests lo me:

39 —iBiaan! Giiey, giieyzodiidz lo gré menlidz luu ganle zha nactaa milagr ne been Dios
beenguiac me luu.

Dzigo wbire men co. Giiey me lad guiedz, grése lo miech gilieyzodiidz me zha nactaa
guielnzaac ne been Jesus ga, beenguiac Jests me.

Brieeban tib xpédwnaa tib men 1€ Jair
(Mt. 9:18-26; Mr. 5:21-43)

40 Zeene laa Jesus biire bdzin stib néz ro nis co, miech guizhiu ne quiambéz me ga,
rley zho gon zho laa me bdzin. 41 Loxaque bdzin me, laa tib men ne rnabey yadoo 1€ Jair
wbigle pquiitsgzhib lo me. Rnab Jair siguie] me tsienal me lidz Jair tsiegunguiac me tib
xpédwnaa win Jair.

42Nzhoo rac mééd co, tib mééd tsiipchop iza, ni 1éése mééd ga lo me.

Dzigo laa Jesus zie néz lidz men co. Miech guizhiu ne zienal zhits me, haxta rtaagw zho
me. 43 Lad gré miech co ziena] tib wnaa rzacné, gocle tsiipchop iz rlan me tib guielguidz,
rzac me zigne rzac gré men wnaa gzob méé; tibaque rlan mew ib rbézda. Gréle ncuaane
rap me bloozh me lo gré men ne run rmed, per ni tib zho runguiacd me. 44 Laa me no lad
co, tibaque wbig gax me néz zhits Jesus, bzhen me ni lar ne mbix Jesus; hor cogazha laa
me biac. 45 Bien Jesus sca bzhen wnaa co lad xab me, dzigo rébchaa me:

—;Cho ga bzhen lad xab naa?

Grése zho rnee led zhada. Dzigo rébchaa Pedr lo me:

—DMaestro, wi ganle zha ndaagwtaa ziaad luu lad gré miech rii, haxta rcheep zho luu,
¢zha nan luu choot xend lad xab luu?

46 —Per no cho bzhen lad xab naa —rnee me—, sac bienpaa naa beenguiac naa zho.

47 Zeene gon wnaa co bien Jesus sca bzhen me lad xab me, rdzieb me laa me wbig
pquiitsgzhib me lo Jesds. Squi ndxie gré miech co, bzodiidz me zha nacne sca been me,
ni zha zigne bzhen me lad xab Jesus laa me biac. #8 Dzigo rébchaa Jesus lo me:

—Xin, laa luu biac sacne dib zdoo luu bnalo luu naa. Bz na, peet tsieniedraa guic luu.

49 Laa Jesus bii quianeeque lo wnaa co, zeene laa tib zha ne nac mandad ziaad néz lidz
Jair bdzin, réb zho lo Jair:

—Csodziindraa luu lo men qui, laa xpééd luu gutle.

50 Zeene gon Jesus sca réb zha co, rébchaa me lo Jair:

—Peet tsienied guic luu. Dib zdoo luu bnalo Dios, zeena peet gacd xpééd luu.

51Bdzin zho lidz Jair, psaandraa Jesuts nal gré miech co zhits me ndzin zho zaatne nix
mééd co. Loxaque Pedr, Jacob, ni Juan, pxoz win ni xniaa win bzéébnie me len yu ne nix
win. 52 Gré miech ne ndxie ga, roon zho no zho xquielné win; dzigo rébchaa Jesus lo zho:

—Goonde to; sac gon nixguiesse méédwin rii, gute win.

53 Psilo zho le] rzhidznie zho me, sac nanpaa zho gutle win. 54 Dzigo wbig me, bzhen
me nhia win, nguiedz bnee me lo win, réb me:

—iGuche i na, ndzoop yeen!

55Zigne sca bnee me, laa mééd co brieeban, laa win guche ga; dzigo bnabey me bguiaan

zho win.
56 Zigtaa pxoz wina, zigtaa xniaa wina, per nli rley me. Dzigo pso Jesus diidz lo me,

choot lo gzodiidzd me zha brieeban win.

9

Pxeel Jests xpéédscuel me gilieyseed zho miech
(Mt. 10:5-15; 14:1-12; M. 6:7-29)

1-2Tib dze bredz Jesus gza tsiipchop xpéédscuel me, pxeel me zho tsienee zho lo miech
gacnan zho zha racladz Dios gban zho; bdeed me poder lo zho guncxoon zho gré mendox
ne nosacsi miech, ni gunguiac zho gré men rzacné.

3 —Goltsie —réb me lo zho—. Per ib giieyde to ncuaane yquiin to néz. Zig nac dimi,
zig nac ncuaane gow to, pe bziuud, pe baxtongaa, glieyde tow; xab tow, mine nacwse
to mincose goltsienie. * Guiedz ne gdzin to, zha ne gneedz zaatne cuéz to, lidz zha co
golcuéz, haxta gdzin dze ne gbi to guiedz co. 5 Per telne gdzin to tib guiedz, néd miech
yquiaadiag zho mine zienee to, dzigo gollit gré yudie co ni to, golrieegazh ga, zeena guien
zho ganle dol ga been zho lo Dios, néd zho ycaania zho xtiidz me.

¢ Dzigo laa zho briee, laa zho zie. Grése guiedz ne ndxie dib gax ga, giiey zho glieynee
zho Xtiidz Dios lo miech, ni beenguiac zho gré men rzacné.

7Bin rey Herod rzeet zho Jesus, sac tel pa lotaaw zééb diidz grétaa milagr ne run me.
Gré miech co, no zho rzac Juan Bautist ga brieeban, 1é€ me ga nac Jesus; 8 nogaa zho rnee
bod Liw, men ne biadteed xtiidz Dios padzeela, me ziaad stib; zzhisgaa zho rnee no cho
stib men biadteed xtiidz Dios padzeelaw, sinque brieeban me gane ziaad me stib.

9 Zeene ron Herod rnee gré miech co 1é€ Juan ga, rio me zhgab, rnee me:

—;Bay cho nac men co? Per gacda Juan; naazhal name bnabey pchug zho yan Juan.

Racladz Herod tebaa zha gan me Jesus.

Bguiaan Jesus gaay mil miech
(Mt. 14:13-21; Mr. 6:30-44; Jn. 6:1-14)
10 Goc bla dzew, laa gré zha ne pxeel Jesus ga wbire bdzin lo me. Blozhse bzodiidz zho
lo me grése tel zha giiey zho, dzigo giieynie me zho tib lugar riaan gax guiedz Betsaid.
11 Zeene bin gré miech co laa me briee, dzigo brieenal zho me, bdzin zho lo me ga.
Zeene gon me zho, rley me pcaania me zho, bnee me lo zho zha racladz Dios gban zho, ni
beenguiac me gré zha ne rzacné. 12 Laa dze rdzelew, wbig gza tsiipchop xpéédscuel me
réb zho lo me, mazd gnee me lo gré miech co gbi zho ga; zeena guiob tsie zho gré guiedz
las, gré yu ne riaan gax ga, yguib zho dien pa cuéz zho, yguib zho dien pe gow zho; sac
choot miech nod ga.

13 Dzigo rébchaa me lo zho:

—To goldeed ncuaane gow zho.

Pquiab zho réb zho:

—Gaayaque guietxtil ni chop me] ziaadnie no nu, jpe rnase ncuaan co lo grétaa miech
qui! Niicle niaca mine gziuu ncuaane gow zho, pe zhidaa dimi yquiin, ; pa guioxi now?

14-15 Nligaa miech tafa, zig gaay mil rgaa loxaque zha bguise. Dzigo bnabey me zho
gliey zho, giieynee zho lo gré miech co sob zho, cue zho grol gayooga, grol gayooga zho
tib lugar. 16 Laa gré miech co bzob, dzigo bzhen Jests gza gaay guietxtil co ni grop mel
co, blis lo me néz gbaa, bdeed me xquizh lo Dios. Blozhse ga, beengrol me gza guietxtil
co, mel co ne, dzigo zigse rdeed mew lo xpéédscuel me, scase scase rguiiz zhow lo gré
miech co. 17 Grése zho dow haxta zaatne bieltaa zdoo zho; ni zeene blozh dow zho, biodzé
tsiipchop chicuid bio gré mine biaan.

Bnee Pedr cho nac Jestis
(Mt. 16:13-19; Mr. 8:27-30)

18 Tib dze biche Jesus lo miech palal, giiey me tib zaatne giieyzodiidznie me Dios;
loxaque xpéédscuelse me giieynal zhits me. Ga bnabdiidz me lo zho réb me:

—;Cho dien ron to rnee miech nac naa?

19 Pquiab zho réb zho:

—No zho rnee Juan Bautista, nogaa zho rnee Liw (men ne biadteed Xtiidz Dios
padzeela); nogaa grol zho rnee no cho stib men ne biadteed Xtiidz Dios padzeelaw, sinque
brieeban me gane ziaad me stib.

20 —,;To waa? —réb me lo zho—. ;Cho rzac to nac naa?

Horco pquiab Pedr, réb Pedr lo me:

—iLuu nac Men ne zééble diidz ga cxee] Dios!

21Dzigo pso me diidz lo zho choot lo gneed zhow.

Bzeet Jestis zha gun miech me
(Mt. 16:21-28; Mr. 8:31-9:1)

22Tib vuelt bzeet Jesus lo gré xpéédscuel me zha csacsi miech me. Réb me, nroob gré
ncuaane cteed zho me; gré zha non lo menguiedz, gré pxoz rnabey, gré zha ne rseed
miech ley, ible stsidil zho me, ni haxta zut zho me; per zeene gac tson ngbidz gut me laa
me grieeban.

23 Ni réb me lo gré miech ne ndxie lo me ga:

—Zha ne racladz sééb xnéz naa, none cueeladz zho zho, none 1éb zho gzataa dze
guiaadnal zho mine rnabey naa, niicle tel min co yquiaaqui csacsi miech zho. Nodne
yquia zdoo zho xquielmban zho, 24 sac zha ne yquia zdoo xquielmban, le] znu nitlo zho;
sangue zha ne sca cueeladz xquielmban porne no zho xnéz naa, ib zgaa zho tib guielmban
ne gdzind dze lozh. 25 Zha ne zienie guic loxaque gapchen, ;pa dien yquiina lo zho, tel
por 1ééw rsacsi zho zho, te] lééw yquiaaqui guey zho gabil? 26 Naa ne nac naa Mgui ne
pxeel Dios, zha ne ctoladz guiab zho laa zho no xnéz naa, ctoladzniegaa zho xtidz naa;
scaque naa stoladznie naa zho gal dze ne laa naa guial stib. Dze ne guialnie naa gré xanjl
Pxo0z naa, guiallu naa guielndzon ne rap me.

27 Blozhse sca bnee me, rébchaa me lo gré miech co:

—Ni gni naa lo to ganle, nzian gré zha ne ndxie nu niina, ib tedsod bii zan zho zeene
laa Dios glu zha rnabey me.

Bdzéélo Jestis
(Mt. 17:1-8; Mr. 9:2-8)
28 Goca maase xon ngbidz, giiey Jesus tib guic gui gza me Pedr, Jacob ni Juan; laa me
zie ga ziezodiidznie me Dios.
29 Laa me nozodiidznie Dios, zeene laa me bdzéélo. Masaque biinidoo ne rriee lo me,
xab mew, nquitsbie rnaw, haxta rquiabniw. 30-31 Tibaque brieequia Li grop Moisés bdzin

lo me ga, psilo zho nozodiidznie zho me gré guielné ne cteed miech me Jerusalén, zeene
laa me gbi lo guidzliu. Masaque biinidoo ne riab, ncuaane gzee zdoo new.

32Laa zha ne zienal zhits me, rcow zho mcaal zob zho ga; per zeene biab biini nroob co,
hor co bzhial lo zho gon zho zha rlu me gza me Li ni Moisés. 33 Laa grop men co ziebiche
lo Jesus, zeene réb Pedr lo me:

—Maestro, jwena gon tebaa gbiaaz ne nu! Na maase gzaa no tson yu yag xiid win, tiba

cuéz luu, tiba cuéz Moisés, stiba cuéz Li.
Per niicle Pedr riendaque dien pe nacne sca rnee Pedr.

34Laa Pedr bii quianeeque, zeene bre tib xcow zaatne zo zho ga; per nli bdzieb zho gon
zho laa zho biaan len xcow co. 35 Dzigo bin zho z&€b tib tsi men co lo xcow co, rnee me:

—Lé€ Xpééd naa i gon, rleynie naa me. Golgon mine rnee me.

36 Zeene blozh bin zho tsi men co, gon zho loxaque Jesusse zo ga.

Grése mine gon zho ga, ib choot lo bneed zhow len dze co.

Biac tib mééd ne nosacsi mendox
(Mt. 17:14-21; Mr. 9:14-29)
37 Biini liu co, laa Jests wbi guic gui co gza me zha ne giieynie me ga. Miech guizhiu
ne giieydzieelo me. 38 Lad gré miech co briee tib mgui, wbig me lo Jesus réb me:
—Maestro, bzhiguiel bui ganle zha rac xpééd naa. Tibaque méédbgui rii nac mééd
lo naa, 39 ni na laa mendox nosacsi win. Zeene rdzin ma rcoptsiedan ma win, rron ma
win liu, ga nix win runcxidz ma win, ni masaque rdzib mtsiin ro win; nen rsaan ma
win. 40 Blansonie naa win nu, bnab naa lo xpéédscuel luu guncxoon zho mendox co, per

brieelod zho.
41Dzigo rébchaa Jesus:

—iPe nac squitaa miech ntseeb nac to, ib néde to gnalo to Dios! ;Pa lal dze ne so naa
gne naa lo to? jNcuaane cxecwdraa naa lo to squitaa nac to! Dénie xpééd luu nu —réb
me lo men co.

42 Zeene laa mééd co ziegax lo Jesus, hor co bron mendox co win liu, nix win ga
masaque rzhidz win. Dzigo goctox Jesus lo ma, bencxoon me ma. Horcogazh biac mééd
co, laa me bdeed win lo pxoz win. 43 Gré miech ne ndxie ga, per nli rzee zdoo zho gon
zho scataa nroob poder ne rap Dios.

Grése miech ne ran grétaa milagr ne run Jesus, rzee zdoo zho.

Bzeet Jestis stib laa miech csacsi me
(Mt. 17:22-23; Mr. 9:30-32)
44 Biire Jesus bzeet me lo xpéédscuel me zha gun miech me, réb me:
—Wen wen golquiaadiag mine gni naa lo to nu ganle. Naa gon ne nac naa Mgui ne
pxeel Dios, ible zielo zho naa ladznia miech.
45 Per ib riend zho zha nacne sca rnee me, sac gard gdeed Dios diidzbey hor co guien
zho zha naca; niicle par gnabdiidzgaa zho, rdzieb zho gnabdiidz zhow lo me.

;Cho nonraa?
(Mt. 18:1-5; Mr. 9:33-40)
46 Horco psilo zho noneelsa zho dien cho tib zho gac zha non.
47Bien Jesus sca no zho, dzigo bnee me lo zho, bredz me tib méédbgui win, 48 réb me:
—Gré zha ne no xnéz naa, zha ne guncas tib méédwin zig mééd rii, gleynie zho win,
rrieequia naa ga rleynie zho. Ni zha ne gleynie naa, rrieequia men ne pxeelle naa ga
rleynie zho. Telne racladz to gacnan to dien cho nac zha non, gacnan to ganle, zha ne
tsoxco gac zig tib ngundziin lo samiech, zha co nac zha non.
49Blozh ga, rébchaa Juan lo me:
—DMaestro, bdzion no tib zha co gon bzeet zho 1é luu zeene bencxoon zho mendox,
nacne nli blisqui now lo zho, sac led yed zho nacgré ne.
50 Dzigo pquiab me, réb me:
—iGunscade to! Sac gon zha ne racnie ne, grieelod lééque zha gléénie ne.

Ndox Jestis lo Juan grop Jacob
(Mt. 8:19-22)

51 Len dze ne ziaadyob gbi Jesus lo guidzliu rii, len dze co bio me néz laa me zie néz
Jerusalén. Tiblique bio guic me, ib pquiad zdoo me, laa me zie. 52 Zeene bdzin me xtan
Samar, pxeel me bla zho bdedner zie zho tib guiedz win ne ndxie néz co, par dien pa lo
gdeed miech co cuéz me. 53 Bdzin zho guiedz co, choot bzhiguield ndeed zaatne mbéz
me; sac bien zho néz Jerusalén tsie me. Nac zha Samar, rléénie zho zha Israel.

54 Zeene bin Jacoba grop Jacob Juan, bléé guic zho, rébchaa zho lo me:

—Maestro, jmazd tibaque gotsaa gnab ne gliaal gui lad gré miech rii, zeena nitlogazh
zho!

55 Biecwaque me, goctox me lo zho réb me:

—Riende to 1éé zhapaa nac men ne nacnie to. 56 Golguien ganle, naa ne nac naa Mgui
ne pxeel Dios, ziald naa par gnitlo naa miech, sinque laa naa zial csilaa naa zho lo dol.

Ga briee zho giiey zho stib guiedz.

57 Néz zie zho, zeene wbig tib mgui co réb me lo Jesus, laa me racladz tsienal me zhits
Jesus, tel pa lotaa nac zaatne tsie Jesus. 58 Dzigo pquiab Jesus réb Jesus lo me:

—Gocnana ganle, naa ne nac naa Mgui ne pxeel Dios, peet rapd naa nu, mazd zig nac
gré méz, gré mguin, rap ma zhibliee ma, rap ma zhiptsieez ma; per naa per ni zaatne
gaguies naa quianied naa.

59 Laa zha ne bredz me tsienal zhits me, pquiab zho réb zho:

—Sénal naa zhits luu, per bzhiguiel bneedz diidzbey cuéz naa, gangazh naa tsoliu pxoz
naa.
60 Rébchaa me lo zho:

—Nzian gré zha gut no, psaan tsow tsie samengut zho tsiequeets zho. Sangue luu zhits

naa dénal, zeena tsie luu tsienee luu lo miech, gacnan zho zha racladz Dios gban zho.

61 Pquiab stib zho réb lo me:

—Maase sénal naa zhits luu, per bneedz diidz ganiegazh naa diidz lo gré menlidz naa.

62Dzigo rébchaa me:

—Zha ne xen nia rad ni csilo zho gwi zho néz zhits zho, niacxe zrieelo ygan zho ngon.
Scaque zha ne sééb xnéz Dios, grieelod sééb zho telne mazdraa rleynie zho gré ncuaan
lo guidzliu rii.

10
Giiey tsongaltsii zha ne giieynee Xtiidz Dios
(Mt. 11:20-24)

1Tib dze, ble Jesus stsongaltsii zha ne rquiaadiagle zhiwseed me, bnabey me tedner
zho lo me tsie zho gré guiedz ne no ted me, pxeel me zho chopga chopga zho.

2 —Golnab lo Dios —réb me—, cxeelraa me zha ne gun xtsiin me. Sac ne nligaa
ndaldoo miech ne quiambéz yquiaadiag Xtiidz me, zha ne gneelew lo zho rgaad. 3 Goltsie
sca, per nsin nsin golso. Golguien ganle rrieequia nac to zig cho mécwxiil yeen, ni laa
naa rxe] to zaatne no gré coyot dox. 4Peet glieyde to, giieyde to dimi, glieyde to ncuaane
gow to, lab tow, mine quiase ni to mincose goltsienie.

"Miech ne yquiaabdiuzh to néz, sode to dieen zharaa yquiaabdiuzh to zho. > Zeene
yguib to zaatne cuéz to, yu ne gdzintaa to, golnab gunlay Dios gré zha ne no yu co. ¢ Telne
squiaadiag zho mine rnee to, zunlay me zho; telne nédgaa zho yquiaadiag zhow, dzigo
toque gunlay me. 7 Zha ne gneedz zaatne cuéz to, lidzse zha co golcuéz, tsiede to stib yu
stib yu; guielwagw ne gneedz zho lo to, ctoladzde to golgowa; sac gon zha ne run dziin,
ib none ycaa zho mine non xtsiin zho.

8’Guiedz ne yquiaadiag miech mine zienee to, zaacse golgac lo zho, tel pe guielwagw
ne gneedz zho, golquiina; ° golgunguiac gré men rzacné ne no ga. Golguiab lo zho, laa dze
ne nolu Dios zha sééb miech xnéz me, laa dze co bdzinle. 10 Sangue guiedz ne siguield
miech yquiaadiag zho mine zienee to, golriee gré ro xnéz zho, 11 ganlo zho glit to gré
yudie co ni to, zeena guien zho ganle néz ne nitlo zho ga zie zho. Golguiab lo zho, zha

bguiba, sac binpaa zho zha grieelo sééb zho xnéz Dios ni néd zho gon zho diidz. 12Gacnan
zho ganle, gal dze ne gun Dios xquielwxtis me, [éétaa gac guielné ne tsieguial zha Sodom,
mazdraa nac guielné ne tsieguial zho.

13’Scadaa nac zha Corazin ni zha Betsaid. jProbsaxe zho, sac gon gonpaa zho gré milagr
ne run Dios, per ib psaand zho xquielntseeb zho! Tel niaca mine ngaa gré men Tiro, gré
men Sidén, nian gré milagr ne gon zho, ib ndedsod mban niac gré zha co nio zho guielné,
z8€b nsaan zho xquielntseeb zho mbig zho lo Dios. 4 Gacnan zho ganle, gal dze ne gun
Dios guielwxtis, léétaa caxtigw ne ygaa zha Tiro ni zha Sidén, mazdraa mine ygaa zho.
15 Scaque zha Capernaum, masaque rzac zho niina zha nziuuraa lo Dios, per gacnan zho
ganle haxta guiet len gabil ga guey zho.

16 Blozhse sca bnee me, rébchaa me lo zho:

—Grése zha ne yquiaadiag mine gnee to, rrieequia naa ga rcaania zho. Zha ne nédgaa
ycaania to, rrieequia naa ga néd zho ycaania zho; ni zha ne néd ycaania naa, rrieequia
men ne pxeel naa ga néd zho ycaania zho.

Whbire tsongaltsii zha ne pxeel Jests ga
(Mt. 11:25-27; 13:16-17)

17 Zeene laa gza tsongaltsii zha co wbire, rley zho bdzin zho lo Jests. Réb zho haxta
gré mendox bdzieb ma zho, zeene bzeet zho 1é me.

18 Dzigo pquiab me réb me lo zho:

—Haxta ma ne rnabey lo ma, gonpaa naa gon bringaa ma, biab ma zig riabse tib belye.
19 Laa naa bneedz poder qui lo to, parne gdeete to diidz gun ma mine racladz ma; gré
meeldox, gré meegu ntseeb, niicle gzoobni to ma, peet gacde to. 20 Nli laa to runcxoon
mendox niina, per gleyde to por min co, sinque mazd golley porne laa 1€ to zhooble lo
Dios, laa to ngable lo me.

21Horco biaad tib guielbley nroob zdoo Jests, bnee me lo Dios, réb me:

—Papa, luu nac men ne rnabey gbaa, luu nac men ne rnabey guidzliu, rnedz naa
xquizh lo luu, sac gré mine noyun luu nu niina, bdeete luu diidz niacnan gré zha raca,
sinque laaw blu luu lo gré zha ne nac zig gré méédlas. Sca quiayun luu, sac ib scale racladz
luu gaca.

22Blozh ga réb me lo gré miech ne ndxie lo me ga:

—Grése ncuaane ran to quiayun naa, Dios men ne nac Pxoz naa, me bneedz poder rii
lo naa; sac ib laa me bzo naa, naa guna. Xpééd me nac naa, wen wen runbey me naa,
scagaa naa wen wen runbey naa me. Choot runbeyd me zigne runbey naa me, per zha
ne gded naa diidz gunbey me, zunbey zho me.

23 Dzigo rébchaa me lo xpéédscuel me:

—Dichos to bgaa to noyan to gré min rii. 24 Sac gon blactaa zha ne biadteed xtiidz
Dios padzeela, haxta gré zha ne bnabey len dze co, bzoobladz zho nian zho gré ncuaane
noyan to, bzoobladz zho nquiaadiag zho gré ncuaane noquiaadiag to.

Xcuent tib zha Samar
25 Tib dze wbig tib zha ne nac maistr ley lo Jesus, bnabdiidz zho lo me, réb zho:

—Maestro, bné lo naa dien, ;pe nac mine gun naa parne grieelo ygaa naa guielmban
ndzon ne gdzind dze lozh?

26 pquiab Jesus réb me:

—Zha dien zhobnee lo ley? ;Pe rnabeya?

27 Rébchaa maistr ley co:

—Znu rneew: “Dib zdoo luu, dib nacse luu, dib guielbiini ne no guic luu, dipse xfuers
luu, bleynie Dios; ni bleynie samiech luu, zigne rleynie luu luu.”

28 —iMin qui nagon bioxco gun luu —réb Jestis—, zeena ygaa luu guielmban ndzon
ne gdzind dze lozh ga!

29 Per par glud ne noxcod me gun me mine rnabey ley, dzigo pquiaalo me réb me lo
Jesus:

—;Chopaa dzigo nac samiech naa, zha ne no gleynie naa?

30 Dzigo bzodiidz Jesus tib cuent lo me, réb Jesus:

—Tib men wladz name briee me Jerusalén zie me guiedz Jeric4. Néz zie me brieequia
ngbaan, bdin ngbaan me, mer niut ngbaan me; grése ncuaane ney me, haxta xab me blan
ngbaan. 3! Laa me nix ga, zeene laa tib pxoz bded. Zigne gon pxoz me, biecwga pxoz bded
pxoztib lad. 32Wdzeepaaw, zeene laa tib zha ne runaque dziin len yadoo ziaad ga; scaque
zigne gon zho me, tib tib bded zho. 33 Sca nix me ga, zeene laa tib zha Samar bdzin. Zeene
gon zho me, wbig gax zho lo me; pquia zdoo zho me gon zho zha rna me. 34 Gagazh been
zho me rmed, blee zho vin bdiib zho lo gré rid ne ney me, bdééb zho nceita, pxidoo zhow.
Blozhse ga, blis zho me bzoob zho me lad xcuay zho laa zho zienie me, haxta bdzinnie
zho me tib yu ne rbéz miech ne zo néz; ga bléznie zho me, pquianap zho me.

35"Biini liu, zeene laa zho briee ga, blee zho palal dimi, lal ne non chop xtse zha ne rie
dziin, bdeed zhow lo bizhuan yu co, parne yquiaanap me men co, réb zho: “Peet tsienied
guic luu, telne nroobraa gun luu gaxt, na zeene gbire naa dzigo quizh naaw.”

36 Blozhse bzodiidz me cuent co, rébchaa me lo maistr ley co:

—Lo gza tson zha ne nadien bded zaatne nix men co, ;cho tib zho bien samiech zho
ga nac me?

37 Pquiab maistr ley co réb me:

—Zha ne bion bded gaw, sac zha co pquia zdoo me.

Dzigo rébchaa Jesus lo me:

—Sca nagon none gun luu.

Bléz Jestis lidz Mart ni Mar{
38 Laa Jesus no néz gza xpéédscuel me. Bdzin me tib guiedz win, ga no tib wnaa 1é
Mart, dzigo men co bdeed zaatne bléz zho.
39-40 Bdzin zho lidz Mart, 18éléd bzéeéb Mart ro tie. Zhixco ro tie no Mart, laa tib bel
Mart 1é Mar{ zob noquiaadiag gré zhiwseed Jests. Gon Mart rgaadraa nia Mart, dzigo
wbig Mart réb Mart lo Jesus:

—Bzhiguiel bnee lo bel naa guiaad me gun me xyudar naa. Bui ganle tipse naa psan
me ro tie.

41Pquiab Jesus réb Jesus lo me:

—Aque luuw nli Mart, squitaa noxco luu dien zha gac xtsiin ro tie luu. 42 No tib

ncuaane mazdraa none tsoxco luu, ni 1éé min co nu gon noyun Marf; gane grieelod ycaa
naa mine quiayun me.

11

Zha none gzodiidznie ne Dios
(Mt. 6:9-15; 7:7-11)
1Tib vuelt, loxaque blozh bzodiidznie Jesus Dios, wbig tib xpéédscuel me réb lo me:
—DMaestro, bzhiguiel blu lo no dien zha gzodiidznie no Dios, zigne been Juan Bautist
pseed me xpéédscuel me zha gzodiidznie zho Dios.
2Dzigo rébchaa Jesus:
—Zeene gzodiidznie to Dios, golguiab:
Dios, luu nac Pxoz no, zob luu gbaa;
luuse nac men ne mazdraa ndzon.
Luu nac men ne gnabey no,
mine gnabeytaa luu, zigne raca gbaa,
scaque none gaca lo guidzliu nu.
3 Been guielnzaac bneedz ncuaane dioow no nadze.
4 Bzhiguie] been no perdon grése dol ne ziodziuun no lo luu,
zigne rdziuun no samiech no perdon gré falt ne run zho lo no.
Gdeete luu diidz yquiil mendox no,
been guielnzaac bla no lo ma.

5’Sca nagon gnee to —réb Jestis—. Ncuaane gnab to lo me zneedz mew. Samiechse to
name, gzoob ne wxina, lega nacle glanso tib zha ne ndzieeldiidz to ni guiend pe gdeed to
gow zho. Dzigo tsie to lidz stib zha ne ndzieeldiidz to guiab to lo zho: “Bzhiguiel beenxtad
tsonaque xcuun luu lo naa. ©Lega nacle blanso tib zha ne runbey naa, na guiend pe
gded naa yquiin zho.” 7 Segur zné zho: “Gunneete luu naa nu, dziitsle nioog ro lidz naa,
nataa nixguies gré xpééd naa; grieelod gache naa gnedz naa ncuaane racladz luu.” 8 Per
telne sonaad to ga, ganse zho tibaque quianee to, gnid naa zho tsieched zho gneedz zho
ncuaane racladz to. Per gneedzd zhow porne ndzieeldiidz to zho, sinque laa zho gneedza
porne gon zho tibaque quianab tow.  Scaque nagon none gun to, zeene pe gnab to lo
Dios. Ncuaane rquiin to, golnaba lo me, scagaa me zneedz mew. Golguib tel pe racladz
to, me nac men ne gacnie to gdziel tow. Golcuedzlé me, scagaa me scaania me to. 10 Sac
grése zha ne rbig lo me rnab zho ncuaane rquiin zho, rdeed mew. Zha ne rguib ncuaane
racladz zho, racnie me zho rdziel zhow. Zha ne rbedzlé me, rcaania me zho.

11"Golguien ganle, zig nac to, zeene rnab xpééd to tib me] gow win, ;niacxe ziazh to
co to tib meel nia win? 12 Zeene rnabgaa win tib dzit, ;niacxe zgo to tib meegu nia win?
13 Led rioxco to 1é€ niapse ncuaane wen rdeed to lo xpééd to, niicle ne miech ntseeb nac
to. Telne sca rioxco to xpééd to, pelel Pxoz to dzigo, men ne zob gbaa, tsoxcod me to. Ib
tedsod grése zha ne gnab lo me gdeed me ncuaane rquiin zho, zdeed mew; haxta zha ne
gnab cxeel me Espiritu Sant gacnie zho, zun me mine gnab zho.

Réb zho mendox nacnie Jesus
(M. 12:22-30, 43-45; Mr. 3:20-27)

14 Tib vuelt bencxoon Jesus mendox ne nosacsi tib mgui co. Ib gacd gnee mgui, sac
psan ngop ma mgui. Dzigo zigne bencxoon Jesus ma, laa mgui psilo bnee. Gré miech ne
ndxie ga, bzee zdoo zho gon zhow. 1>Nogaa zho rnee, Beelzebti ma ne rnabey lo mendox,
ma co nacnie me gane rrieelo runcxoon me mendox. 16 Brieequia spalal zho, rnab zho lo
me gun me pe stib milagr, parne gliladz zho nli Dios pxeel me.

17 Bien Jesus zha rza guic zha ne noneené me ga, dzigo rébchaa me lo zho:

—iNcuaane gacd gon rnee to! Tel tib guiedz nadien, csilo miech, 1ééque zha tilnie
menladz zho, ;niacxe nitlod guiedz co? Tib diigaa miecha, tel 1ééque zha tilnie menlidz
zho, led znuse 1é¢é nitlo dii co. 18 Scaque mendox nagon, telne 1ééque 1é€ ma guncxoon
samendox ma, jpe nale na bnitlo ma! Laa naa rne min rii lo to, porne rnee to ma ne
rnabey lo mendox nacnie naa, gane rrieelo runcxoon naa ma. 1° Nana telne sca rzac to,
¢ zhane nacgré to dzigo, cho nacnie zho ne ye zho runcxoon ma? Gase naganle rlu doldox
i quiayun to squi rnee to. 20 Sangue tel naa, Dios nacnie naa runcxoon naa mendox, ni
ga rlu ganle laa Dios pxeelle men ne gnabey lo to.

21”;Masaque nac mendox zig tib zha ne no xfuers! Tib zha ne no xfuers, tel tibaque
ney zho xquiib zho, ;cho dien lega sééb lidz zho gla ncuaane quianie zho? 22 Per zeene
rrieequia stib zha ne mazdraa no xfuers, zha cole rtiche zha co, runcxoon zho zho,
riaannie zho gré ncuaane gopchen zho. 23 Golgacnan sca ganle, zha ne rléé lo naa, ga
rlu nacnied zho naa; ni zha ne racnied naa lo xtsin naa, paat yquiind zho.

24’Mendox ne rsacsi miech, zeene laa ma rsaan zho, rie ma riequianzé ma dan zaatne
choot miech guiend, rguib ma dien pa cuéz ma; ranse ma rdzield zaatne cuéz ma, rnee
ma: “Mazd gbire naa guia naa lidz naa stib.” 2> Dzigo rbire ma, zeene rdzin ma lo zha
ne psacsi ma ga, masaque rzac ma zho zig rzac miech tib yu ne griin blioob, tib yu ne
ine nzhixcuaa len. 26 Dzigo rie ma riexi ma zgadz samendox ma, ma ne mazdraa ntseeb,
rdzin ma gza ma rzééb ma zdoo zha co, rsilo ma rsacsi ma zho. {Horcole mazdraa mban
run ma zho!

27 Sca quianee JesUs, zeene nguiedz bnee tib wnaa ne no lad gré miech ne ndxie lo me
ga, réb wnaa co:

—iDichos wnaa ne gop luu, wnaa ne bgadz luu!

28 Pquiab Jesus réb me:

—iMazdraa dichos zha ne gon, yquiaadiag Xtiidz Dios ni tsoxco zho gban zhow zigne
naca!

Zha ne rliladzd cho nac Jesus
(M. 5:15; 6:22-23; 12:38-42; M. 8-12)

29 Miech guizhiu ne quiadzinraa lo me ga, dzigo bnee me réb me:

—Nadzpaa ntseeb zdoo to nac to miech ne mban len dze rii. Tibaque quia to racladz
to gan to pe stib milagr, parne gliladz to Dios pxeel naa, ;zha rnaraa milagr ne racladz to
gan to? Gacnan to ganle, stibaque milagr gon gan to, tib mine csoladz to zha goc Jonas.
30 Haxta dzigoraa nagon guien to nli Dios pxeel naa. Sac tel Jonds, zeene gocnan zha
Ninive zha bzhaac me, dzigo bliladz zho nli Dios pxeel me. 31 Ni gacnan to ganle, zeene
gal dze ne laa Dios gun xquielwxtis me, zieso wnaa ne goc rein néz Saba, steedquie me
to. Sac gon pa lo ga briee me, biaad me biadquiaadiag me gré xtiidz Salomén; ni to, lo
to nu zo men ne mazdraa non lo Salomdn, ni néd to gon to xtiidz me. 32 Scaque gré zha
Ninive, steedquie zho to; sac gon zeene gilieynee Jondas lo zha Ninive, znuse bin zho diidz
psaan zho xquielntseeb zho wbig zho lo Dios; ni to, lo to nu zo men ne mazdraa non lo
Jonds, ni ib runcasde to me.

33"Tsod zha ne yquiaagui tib biini, lozh ga ctoos zho pe cos low, gzolangaa zhow zaatne
ngueets. Sac biini ne rquia, glaa rzoba par gziiniw len yu, zeena guiab biini lo grése zha ne
sééb len yu. 34 Rrieequia nac bziaalo miech zig nac tib biini. Telne niapse lo gré ncuaane
ndzinli rwi zho, dzigo gdipse xcuerp zho no lo guielbiini. Laa telne loxaque lo gré
ncuaane nonguieldgaa rwi zho, dzigo gdipse xcuerp zho no lo guielcow ga. 35 Golguien
sca pa lo rwi to, napaa laa ne tso to lo biini, lel lo guielcow no to. 3¢ Sac gon, tel dipse
xcuerp to no lo guielbiini, ni tib léw nod lo ncow, zlupaa to; sac masaque nac to ga zig
tib zha ne zo gax tib lo biini nroob.

Giiey Jesus lidz tib zha farisé
(Mt. 23:1-36; Mr. 12:38-40; Lc. 20:45-47)

37 Zeene blozhse bnee Jesus lo gré miech co, dzigo bredz tib zha farisé me giieynie zho
me tib wagw lidz zho.

Bdzin me lidz zho, bded me bzob me lo mezh, 38 psilo me dow me, per bdiibd me nia
me zigne nacpaa xcostumbr gré zha Israel. Zeene gon zha farisé cow, rlozhd gzee zdoo
zho; 39 dzigo rébchaa me:

—Gré to ne nac to zha farisé, laglaase rlu to miech wen nac to, per zdoo to ntseeb to,
sac niapse guielntseeb, niapse guielgbaan run to; masaque nac to gon zig tas, zig plat ne
néz zhitsse mbe rna, laa néz lena rnadraa di beed. 40 ;Nadzpaa ncow nac guic to! ;Pe
riende to racladzd Dios ne laglaase glu miech wen nac to, sinque racladz me desde zdoo
to gac to miech wen? Sac dib nacse to psan me to. 4! Laa ne squi no to noban to, mazd
goldeed ncuaane nacchenpaa to lo gré zha ne guiend pe yquiin, zeena gac to miech ne
nlipaa wen.

42”iProbsaxe to! Rzac to demas nguzobdiidz to lo Dios, rio to haxta gré guizh bitxtil,
gré guizh rud, ni gréragaa guizh ne ran to, rdeed to xdiezm to yadoo; per rioxcode to
gban to zigne rnabey Dios, ib rioxcode to gleynie to samiech to. Ible none tsoxco to min
rii, ni bii scaquegaa tsoxco to gdeed to xdiezm to. 43 jProbsaxe to! Rdziladz to gacnon to
lo miech, zeene rie to yadoo, zaatne glupaa non to, ga rzob to; scaque ndooladz racladz
to gnee miech bdiuzh lo to, zeene rdzieel zho to dib ro néz. 44 {Probsaxe to, |éétaa rdzieel
to gré to maistr ley! Masaque nac to zig nac gré baa ne rludraa pa nac. Tel baa cow, zeene
rded zho zaatne niaaw, ib riend zho lad gré ncuaan noyodz ga, noded zho.

45 Horco pquiab tib maistr ley, réb zho lo me:

—Maestro, jye no dzigo 1é€ rzoob luu squi nac?

46 Pquiab Jesus réb me:

—Ye to gon. jProbsaxe to! Rio to rzadraa ley ne rnabey to gun miech, ni per ni to
rioxcode to siquier csilo to gun tow. 47 jProbsaxe to! Paat rquiinda gon squi rio to, rlozhd

dieen paraa rzhixcuaa to ro xpaa gré zha ne biadteed xtiidz Dios padzeela. 48 {Igual ntseeb
to gré pxozgol to! Sac gon, zha beet gré zha co, laa to no rzhixcuaa to ro baa. 49 Nanle
Dios squitaa ntseeb zdoo to, mine run to ga bnee me, zeene réb me: “Sxel naa gré zha
ne tsieteed xtidz naa lo zho, sxel naa zha ne tsieneew lo zho, per nanle naa gandzed zho
zho, haxta zut zho grol zho.” 0 Gacnan to sca ganle, gré to miech ne mban len dze rii, gré
to gunquizh Dios xchen gré zha ne pxeel me biadteed xtiidz me wlal ne ndxie guidzliu,
51 desde Abel haxta Zacari men ne beet pxozgol to len yadoo zaatne nac gax lo pcoog.
iNe nligaa grése dol co gon, to quizha! 52 jProbsaxe to maistr ley squi nac to, ib rneede
to diidzli lo miech! Nac diidz to cseed miech guien zho zha nac Xtiidz Dios, per néde to
gliladz tow, ni niicle néédgaa to gliladz zha ne racladz ycaaniaw.

53-54 Blozhse ga, laa me briee ga. Gré zha farisé, gré maistr ley, per nli rléé zho bin
zho sca réb me. Psilo zho nzian gré ncuaane rnabdiidz zho lo me, rguib zho dien zha
gungléé zho me, par dien pe cxind me pe tib diidz, zeena min co yquiaaqui zho tsiezoob
zho xdemand me.

12

Gré ncuaane rac ngueets zhliaan
(Mt. 10:19-20, 28-33; 12:32)
1 Miech guizhiu ne pcaalsa lo Jesus, haxta rcheeplsa zho. Dzigo bnee me lo xpéédscuel

me, réb me:
—Golguien gon, gunde to mine run zha farisé, tel zha rquiaalose zho miech wen

nac zho. 2 Sac grése ncuaane sca ngueets rac, grése ncuaane rlud miech, zdzin dze ne
xoobnena.

3’Zig nac gré ncuaane zhliaanse rnee to lo ncow niina, zdzin dze ne gon miecha zobna
ngbidz; gré ncuaane rnee to len yuse, zdzin dze ne dib lad guiedz gacnan miecha.

4’Golgona ganle bets: Ib gdziebde to zha ne gacladz gut to. Nli zrieelo gut zho xcuerp
to, per peet grieelodraa zho gun zho. > Golguien, Dios nac men ne mazdraa nroob, mine
rnabey me min co none gon to. Sac tel me, zrieelo me gnitlo me miech dib xcuerp zho,
ni lozh ga zrieelo me gzonéz me zho néz len gabil.

6’Nligaa gdziebde to miech, csaand Dios lega pe gac to. Golwi ganle, zig nac gré mguin,
niicle ne rzac miech peet nond ma, haxta chop ma rto zho por tib gaay centav; per tel
Dios, ib rsaanladzd me ma. 7 Pele] to dzigo csaan me, haxta guits guic tow, grésew ngaba
lo me. Gdziebde to sca, golguien ganle nonraa to lo tib dzoon mguin.

8’Ni gni naa lo to ganle, zha ne glu lo miech nacnie zho naa, scaque naa ne nac naa
Mgui ne pxeel Dios, zeen gal dze co zlu naa lo gré xanjl Dios, nacnie naa zho. ° Sangue
zha ne ctoladznie naa lo miech, scaque naa ziep naa lo gré anjl co runbeyd naa zho. 1°No
zha ne rneené naa, per zun Dios zho perdon dol co; sangue zha ntseeb ne gneené Espiritu
Sant, ib gundraa me zho perdon.

11°Zeene tsiezo miech rii to lo gré zha ne rnabey xyadoo zho, tsiezogaa zho to lo gré
zha ne nac wxtis, tsode to zhgab dien pe gnee to; 12 sac zeene sca tsiegala, Espiritu Sant
csiaab guic to pe nac mine gnee to lo zho.

Zha ne loxaque rapchen

13 Horco wbig tib zha ne no lad gré miech co, réb zho lo Jesus:

—Maestro, bzhiguiel bnee lo bets naa glé zho ncuaane psan pxoz no, gneedz zho mine
raguial naa yca naa.

14 —Aque luuw nli —réb Jestis—, ;cho né lo luu laa naa noyun guielwxtis co? Ziald
naa gon par quiiz naa ncuaane rap miech.

15 Dzigo bnee me lo gré miech co, réb me:

—iGolguien gon, gzoobladzde to demas gapchen to! Sac niicle ndziibraa gapchen
miech, grieelod por gré ncuaan co ndzon gac lo xquielmban zho. ¢ Znu gon bzhaac
tib men ne nroob gopchen. Nat liu quianie me, zeene rlaap me gré ncuaane ran me,
nroob ncuaane rlis me low. 17 Bdzin tib dze rgaadraa pa tsotsow gré ncuaan co, dzigo

bzob me dien zha gun me. 18 Tibaque zeene réb me: “Mine naca laa naa gun nroob gré
yu qui, zeena zigtaa gré guielnzaac quiw, gréragaa ncuaane rap naa, ga tsotsowa grésew.
19 iPe zhidaa iz ne 1€b gré ncuaan co! Peet tsieniedraa guic naa, ine guxt sob naa, gow
naa, guie naa ncuaane gacladztaa naa.” 2° Min co rza guic me, tibaque zeene réb Dios lo
me: “Nadzpaa nxen luu. Guieel riigazh gon laa luu guet. jZhaale zha ne guiaannie grétaa
ncuaane beenlo luu i!”

21 Zeene blozh bzodiidz Jesus cuent co, rébchaa me:

—Sca nagon rzac gré zha ne loxaque dien zha gapchen zho zienie guic zho. Ncuaan
cose rionie guic zho, ib rioxcod zho gun zho ncuaane non néz lo Dios.

Rsaand Dios zha ne no xnéz me
(Mt. 6:19-21, 25-34)

22Blozh ga, rébchaa me lo xpéédscuel me:

—Gacxe waa, gni naa lo to ganle: Tsode to zhgab dien zha gban to lo guidzliu rii, pa
griee pe gow to par gban to, pa gdzielgaa ncuaane gdze xcuerp to. 23 Mazd golconie guic
to dien zha gac xquielmban to, dien pa tsiebannie to xcuerp to.

24’Golwi lo gré nga ganle, led yed ma ran, led yed ma rlaap, led yed ma rgotsow pe
guielgon, per row ma; sac Dios rdeed ncuaane row ma. jTel to gon, mazdraa non to lo
gré mguin co! 25 Ni lalnu paat rquiinda tant tso to zhgab. Telne guiab to tso to zhgab
dien zha gacnool xtse to spalal yeense, ;niacxe zrieelo to gunnool tow? 26 Nanle to ganle
led ncuaane grieelod ga. jPe nac dzigo tant tso to zhgab ncuaane mazdraa nroob? 27 Zig
nac lar, jpe nacne tant tso to zhgab dien pe gacwxab to? Pe rwide to lo gré guiee dzil ne
ganle zééb dan, zha rrooba, niow rluw, ni led yeda rio zhgab dien zha gacwxaba; ni gni
naa lo to ganle, per ni rey Salomdn con gré xab niazh me, blud me scataa niow. 28 Gase
na ganle golwi, niicxe gré guiee dan co na, zna dze zob nguiaw, gzhe widz laaw bidzle,
laaw tsecle, ni scataa niow rgacwxab Diosa; ; pe lel to dzigo ygacwxabd me, niicle ne squi
gard guien to dib zdoo to gnalo to me?

29'Tsodraa to zhgab sca, guiab to: “;Pa griee pe dioow ne, pa griee pe dio ne?” 30 Gré
miech ne runbeyd Dios, tibaque zhgab co rio zho. Sangue to, golsoladz ganle Pxoz to
men ne zob gbaa, nanle me pe nac gré xliaadz to. 3! Me nac men ne gneedz ncuaane
yquiin to, per ib none glo tsoxco to gban to zigne rnabey me.

32°Nli zhis to, pale tib dzoon win mécwxiil yeen, per gdziebde to. Sac niicle zhis to,
per rley Pxoz to men ne zob gbaa, laa me rneedz grése ncuaane rap me lo to. 33 Gacxe
waa, laa ne tsonie guic to dien zha gacnroob ncuaane rap to, mine quianie to goltow,
dzigo goldeed dimi co yquiin zha ne rappaa liaadz; zeena sca nroobraa guielnzaac ne
ygaa to gbaa. Guielnzaac cosi, led yeda nitlo, led yeda gré, led yeda tsoxtseeb lo ngbaan,
tsoxtseebgaa lo mxil.

34’Sca golgun, sac gon guielnzaac ne gunlo to, zaatne gunlo tow, ga gdzin to.

iNsin golso!
(Mt. 5:25-26; 10:34-36; 16:1-4; 24:45-51; Mr. 8:11-13)

35’Nsin sca golso —réb me lo zho—. 3¢ Golgac zig tib ngundziin ne rquiambéz gbire
men ne rnabey zho zeene pa rie me tib lo guieltsieel. Nsin rzo zho, zigne rdzin me, rxal
zho ro yu rzééb me.

37 ’Dichos zha ne nsin zo zeene laa men ne rnabey zho glanso. Ib tedsod, steed
me zho néz len yu, soob me zho lo mezh, csilo me mezhal gdziib ncuaane gow zho.
38 Nligaa dichos zha ne sca nsin so, horne glansotaa me; niicle tel wxina, ziadyiinigaa
liuw. 39 Golgan ganle, tel niaca mine gacnan miech laa ngbaan tsieban lidz zho guieel,
per nand zho dien pa horpaaw, ;niacxe zaaguies zho? Led sobna zho 1é€, nsin nsin so
zho parne csaand zho sééb ngbaan lidz zho. 40 Scaque to nagon, none sca nsin so to, sac
gon lega naclew zeene gan to laa Mgui ne pxeel Dios ziaadle.

41 Zeene blozh sca bnee me, rébchaa Pedr lo me:

—Maestro, mine blozh bnee luu i, ;pe par nose naca, te ye par gréraa miecha ye?

42Pquiab me réb me:

—Laaw rne naa, par grése zha ne zienie guic zaacse gun zho mine rnee men ne rnabey
zho. Nligaa nsin none so zho, sac laa zho guiaannie zha ne nacgré zho, zig riaannie tib
ngundziin sangundziin zho parne gdeed zho ncuaane gow zho.

43 "Dichos zho, telne ine niowse noyun zho dziin co zeene laa men ne rnabey zho
glanso. 44 Zeene gan mew, ib tedsod so me zho, zha gnabey grése ncuaane quianie me.
45 Per te] tsienie wguit guic zho guiab zho gbireniobd me, csilo zho le] csacsi zho gré zha
ne biaannie zho, tso zho loxaque gowcho zho, loxaque gzudz zho, 4¢ tibaque zeene gan
zho laa me zole lo zho; ib tedsod hor cogazh ctiche me dziin co lo zho, gzonéz me zho
guey zho zaatne no gréraa zha ne rond diidz. Nroob caxtigw ne cteed me zho.

47’Sac gon zha ne sca nanle pe nac mine racladz men ne rnabey zho, ni tsoxcod zho
gun zhow; ible nroob nac caxtigw ne ted zho. 48 Mazd 1éétaa caxtigw ted zha ne peet
nand, niicle gund zho mine rnabey me. Grése zha ne nanle pe nac mine no gun zho, ib
none gun zhow; nac cuent rii zig tib zha ne rcaania pe cos, tel palal mine pcaania zho,
none haxta nroobraaw ctsire zho.

49°Niina ne laa naa zial, rrieequia zia]zobgui naa lo guidzliu. {Ni zoot naa gon, tebaa
ranle naa laaw quiayazbel! {Tebaa psiaalle naa lo dziin ne zialgun naa! 50 Per na naraa
none teed naa tib guielné nroob, ni mbanse gon rac zdoo naa quiambéz naa gdzin dze
co. °1 ;Masaque nan to na léé, laa naa zial loxaque par cuin wense miech? Léda gon,
ye zial naa zialgunctil naa zho. 52 Sac desde len dze rii, yu ne no gaay miech, laa zho
ctsolsa. Tel sééb chop zho xnéz naa, laa stson zha ne guiaan ga, ctsidil zho; tel séébgaa
tson zho, scaque grop zha ne guiaan ga, gandzed zho zho. 53 Mé€d ne gan laa pxoz zho, laa
xniaagaa zho bzééb xnéz naa, gandzed zho pxoz zho, gandzed zho xniaa zho; scaquegaa
zha ne quianie mééda, zeene gan zho laa xingan zho, laa xindzoopgaa zho bzééb xnéz
naa, gandzed zho zho. Zha ne nac nguzhizha, zléénie xniaa tsieel zho zho; tel xniaagaa
tsieel zhow, zléénie zho me.

54Blozhse sca bnee me, rébchaa me lo gré miech ne ndxie ga:

—iPe nlipaa rnee to riende to pe nac gré ncuaane noyac len dze rii! Zha zeene ran to
rquia xcow néz ne rzé€b ngbidz, znuse rien to laa guie guiab. 55 Zeene rangaa to ziaad me
néz ne rzé ngbidz len méé nal, nanle to laa néég gac. 5¢ jGuielwquiaalo i lo to gon! Zha
z&€b dzigo runbey to gré sefi ne rlu zhan gbaa, rlugaa lo guidzliu, laa gré mine quiayan
to len dze rii riende to.

57"iNone guien to tozhal cobey dien pe nac mine nonguiel gun to! 58 Gzoob ne bdilnie
to tib samiech to, laa to nole néz zie to lo wxtis grop to. None guien to, laga no to néz
mazd golguiaan mpas, lédle tsiezo zho to lo wxtis; sac tel laa to gdzin lo wxtis, ib znabey
wxtis zha ne co to ladzguiib. 59 Ni nanle to ganle, grieede to ga, haxtaque lozh quizh to
tel palal gac mult ne gnab zho lo to.

13

Grése miech, ngoopdol nac zho

1Len dze co, bdzin bla zho lo Jests bzodiidz zho lo me zha bnabey Pilat gut bla zha
Galilé, 1éétse zeene no zho len yadoo noyut zho ma ne nogogon zho lo Dios. 2 Dzigo
rébchaa Jesus lo zho:

—Segur na lég, réb to mazdraa ngoopdol gré zha co lo gréraa zha ne no néz Galilé,
gane sca bdzieelo zho. 3 jLéda gon! Zigtaa ngoopdol zha co, scaque to ngoopdol nac to;
telne csaande to xquielntseeb to gbig to lo Dios, ye to znitlo to. 4 Scaque tsiimtson zha ne
bgaadz yuglaa ne bixche Siloé, masaque réb to nagon mazdraa ngoopdol zho lo gréraa
zha Jerusalén, gane sca gut zho. 5 Per gacnan to ganle, jlédal jZig rne naa ga, ye to miech
ngoopdol nac to, ni telne csaande to xquielntseeb to gbig to lo Dios, ye to zdzin dze ne
nitlo to!

6 Dzigo bzodiidz me tib cuent lo zho, réb me:

—Tib men name, zob tib zhan yag guigw lo xcuaa me zaatne quianie me 1bé uv. Cad
rdzin méé ne rquia guigw, rie me rieguib me nex low, per ib peet rquiad. Zeene goctaa
tson iz, gon me sca rdeetew nex, 7 dzigo bnabey me zha ne quianap liu co cchuggazh
zhow, réb me: “jPchuggazh yag yozh qui, zhlése zoba i! Nale rac tson iz ziyal naa rguib
naa nex low, ni peet nex rneedzda.” 8 Dzigo pquiab zha ne quia dziin lo me ga, réb zho:
“Psaan dien guiaana stibtaa iz rii, na laa naa glé zhana, na laa naa gdzin beeba. ° Telne
yquiadaque nex low iz ne ziaad, maase cchug new dzigo.”

Biac tib zhuz ne nosacsi mendox
(Mt. 13:31-33; Mr. 4:30-32)
10 Tib dze ne rdziiladz zha Israel lo dziina, bdzin Jests len yadoo, psilo me noseed me

miech.
1 Lad gré zha ne noseed me ga, lad co no tib men wnaa nlengw nac zhits, gocle

tsiimtson iz sca nosacsi mendox me, ib gacd gacnli me. 12 Zeene gon Jesus me, dzigo
bredz me me, pxobnia me guic me, réb me lo me:

—iNiinagazh gon, laa luu guiac!

13 Horcogazh laa zhits me ga gocnli, rley me, psilo me rdeed me xquizh lo Dios! 14Laa
zha ne rnabey yadoo, zeene gon zho sca beenguiac Jests me dze co, bléé zho, réb zho lo
zha ne ndxie ga:

—Zha ne racladz guiac pe lo guielguidz, pe gacd guiaad zho len dze ne rac dziin, jled
tsod zho guiaad zho guiac zho dze nda rii!

15 Dzigo pquiab Jesus réb me:

—iNazdpaa ntseeb to! Rquiaalo to ib peet dziin runde to dze rii. ;Pezhe ga waa run to
zeene rsilaa to xcon to, rsilaa to xpurr to dze rii rieguie to ma nis? 6 Zha nac dzigo rzac
to, nonguielda nu ben naa beenguiac naa wnaa rii, dze rii. Golwi ganle zha xtii Abraham
nac me, len tsiimtson iz goc sca nosacsi mendox me.

17 Zha ne rléé ga, zeene bin zho sca réb me, ptoladz zho; laa gréraa zha ne ndxie ga,
rley zho ran zho grétaa milagr ne run me.

18 Blozh ga, bnee me réb me:

—;Zha ganle racnroob lo xtsiin Dios lo guidzliu rii? 1° Racnrooba gon zig rroob tib
midz moxtaz ne ran zho danrii. Tel midz moxtaza niicle tib midz winsew, zaatne racbniw,
rrooba, raca tib yag nroob; haxta rie gré mguin riezhixcuaa ma zhiptsieez ma low.

20°7jaadaque gon gaca, zig ncobi. 2! Sac tel ncobiw, niipaquew rcots men wnaa tson
Imud rin, ni dib nacse ncob co rzibe.

Zha ne ycaania Dios
(Mt. 7:13-14, 21-23)

22 Laa JesUs no néz zie me néz Jerusalén. Guiedz ne rdedtaa me rseed me miech; zigtaa
guiedz nrooba, zigtaa guiedz wina. 23 Tib vuelt bnabdiidz tib zho lo me, dien pe zhis nac
miech ne ycaania Dios. Dzigo pquiab me réb me:

24 —Nligaa zhis zho, sac masaque naca zig tib puert niase. Goltsoxco sca niinasraa
golsééb xnéz me ycaania me to, sac zdzin dze ne nzian zho gacladz sééb, per grieelo-
draaw. 25 Deque laa men ne rnabey csioog ro yu, telne biaan to néz ley, niicle cuedzraa
to me gnab to siguiel me cxal me ro yu sééb to, per cxaldraa mew. “Runbeyd naa to”,
gné me, “nand naa dien cho zha to.” 2¢ Niicle guiab to runbey me to, biaadpaa me ladz
to pseed me miech, haxta downie to me. 27 “Laa naa nile”, gné me, “runbeyd naa to.
jGunneetraa to naa, ib rdziguiend naa gré miech yozh, miech ngoopdol ne nac to!”

28’Mban gac to zeene gan to laa Abraham, laa Isaac, laa Jacob ni gréraa zha ne biadteed
xtiidz Dios, laa me pcaania zho, laa to biaanse néz ley. Nligaa mbandox gac to, zoon to,
haxta zow lay to lo guielné co. 2° Ni mazdraaw gon, zeene gan to pa lo guidzliu briee gré
miech ne bdzin ga, ine zobnie me zho lo xmezh me noyownie me zho. 30 Gré zha ne rzac
to niina peet nond, léétse zha co ygaa guielnzaac co; laa gré zha ne rzac non zho niina,
peet ygad zho.

Bzeet Jestis zha nac zha Jerusalén
(Mt. 23:37-39)

31 Dze coquew, bdzin bla zha farisé réb zho lo Jests grieeniob me ga, sac laa Herod
racladz gut me. 32 Dzigo rébchaa me lo zho:

—Goltsie golguiab lo méz win co cxecw me spalal, nadzese ni gzhe gunguiac naa
miech nu, zigtaa zha ne rzacnéw, zigtagaa zha ne nosacsi mendoxa; gal widz guiendle
naa nu. 33 Nligaa nadzesew ni gzhe, widz laa naa gdzinle Jerusalén zaatne za naa! Sac
ible Jerusalén, ga rut zho grése zha ne riadteed xtiidz Dios lo miech.

34’jAque tow men Jerusalén! ;Pe nacne squitaa nac to, rut to zha ne ziadteed xtiidz
Dios lo to, rgoquie to gré zha ne rxeel me lo to? Blactaa gocladz naa niacnie naa to,
nquianaap naa to zig run nguid rgueedz ma xpééd ma, per bzhiguielde to. 35 Gacnan to
ganle, nadzetaa gon laa lidz to guiaan ngan, sac gandraa to naa, haxta gal dze ne guiab
to: “jZha ndzontaa men qui pxeel Dios lo ne!”

14

Biac tib men ne rriee gui

1-2Tib dze ne rdziiladz zha Israel lo dziina, gliey Jesus lidz tib zha farisé ne nac zha
non, sac bredz zho me tib wagw lidz zho. Bdzinaque tib men bgui, rzacné me, gdipse me
no gui. Gréraa zha farisé ne ndxie ga, quialeets zho Jests quiambéz zho dien pe zunguiac
me mgui co. 3 Dzigo rébchaa Jesus lo zho, ni lo gré maistr ley ne ndxie ga:

—Golné dien, ; pe nonguiela gunguiac naa miech dze rii, te nonguielda ye?

4 Ni tib zho pquiabd. Horco pxobnia me guic mgui co, beenguiac me mgui. Blozhse
bzonéz me mgui, 5 rébchaa me lo zho:

—;Pe nli na peet dziin runde to dze rii? Tel zha tsietsobe tib xpééd to, tib xmagaa to
tib len guiuu dze rii, ;niacxe tsiebeegazhde to xpééd to, tsiebeegazhdgaa to xma to ga?

¢ Loxaque lo zho rac, ib bdzield zho pe nquiab zho.

7 Gréraa miech ne nodzin ga, no zho rguib zho dien zha ygaa zho zaatne nzhixcuaaraa
sob zho. Gon Jesus zha rac zho, dzigo bnee me lo zho, réb me:

8 —Golguien gon, zeene znu cuedz miech to, zig nac tsie to tib wagw zaatne noyac
tib guieltsieel, ib gunde tsiesob to zaatne nzhixcuaaraa. Sac gon, nenda glanso tib zha
ne nonraa lo to, ° lozh ga, laa zha ne bredz to lo Ini guiaadliso to ga, gné zho: “Guso i
dien sob men rii.” Led tib guielto ga par to, racse to laa to tsieso ga, tsiesob to zaatne
rialle ro beel. 10 Mazd ganle, zeene sca pa lo tsie to tib lo Ini, ndooladz golgac, tib lad
golsob. Zha ne bredzle to lo Ini, zeene gan zho laa to zob ga, ziaad zho ziaad-xi zho to
tsiesobnie zho to zaatne nzhixcuaa. Zha ne zoble lo mezh ga, zeene gan zhow, ziannziuu
to lo zho. 11 Golsoladz ganle: gré zha ne 1ééque zha runnon zho, lel riaanwin zho; laa zha
ne riaanwin, runnon miech zho.

12Blozh ga, rébchaa me lo men ne nac lidz ga:

—Scaque luu gon, zeene cuedz luu miech guiaad zho tib wagw lidz luu, tsod luu
loxaque zha ne ndzieeldiidz luu, loxaque zha bets luu, zha lidzse luu, lo grégaa zha ne
no gax lidz luu zha ne rapchense, zha cose cuedz luu; sac gon ib tedsod zbedzaque zho
luu lo zhilni zho, stsire zho mine been luu ga. 13 Mazd bredz grése miech, zig nac zha ne
guiend pe yquiin, zig nac zha ne guiend tib nia, zha ne guiend tib ni, zha ne roldgaa lo;
14 zeena gal dze ne grieeban gré zha ne bioxco wban zigne racladz Dios, ine gley luu ygaa
luu guielnzaac ne tsieguial luu gneedz me lo luu.

15Lad zha ne zobgré me lo mezh ga, pquiab tib zho réb:

—iDichos gré zha ne sca ygaa tsiesob lo mezh, tsietownie zho Dios zaatne rnabey me!

16 Pquiab Jesus réb me:

—Tib men name, nzian zha ne bredz me tsie tib wagw lidz me. 17 Zeene gol dze ne laa
guielwagw co gac, pxeel me tib zhingundziin me ziexi gré zha co. 18 Per pasé zho nie,
zhaase zhaase ncuaane pquiaqui zho. Tib zho réb: “Grieelod sé naa, sac laa naa pca tib 1¢
liu, ni 1éétse nadze no gaso naa low; bzhiguiel gudz lo me gun me naa dispensar.” 19 Stib

zho réb: “Niina wriin pca naa gaay néz ngon, laa naa no ganie ma dien zha run ma dziin,
gudz lo me yquiambézd me naa.” 20 Laa stib zho réb: “Grieelod sé naa, sac niina wriin
ptsieelnia naa, bzhiguiel gudz lo me gacd guial naa.”

21’Bdzin ngundziin co bzodiidz zho lo me zha rzé xtiidz gré zha co. Zeene bin mew,
wbinladz guic me, bnabey me zho giiey zho dib lad guiedz giieyxi zho gré zha ne guiend
pe yquiin, gré zha ne guiend nia, zha ne guiend ni, zha ne rold lo, grése zho bdzinnie
zho ga. 22Blozh ga, rébchaa zho lo me: “Laa naa wbirele xmandad luu gon, per scase
noraa zaatne cue miech.” 23 Dzigo pxeel me zho stib, réb me: “Giiey dib ro guiedz, zha ne
gdzieeltaa luu, dénie zho néz rii, bloo guic zho guiaad zho; ib none tsodzése miech lidz
naa. 24 Sac gré zha ne bredz naa glo ga, ni lalnu racladzdraa naa ygaa zho guielwagw rii.”

Zha ne racladz sééb xnéz Jestis
(Mt. 10:37-38)

25 Laa Jests no néz zie me néz Jerusalén, miech guizhiu ne nal zhits me. Tibaque ptsire
lo me bui me lo gré miech co, réb me lo zho:

26 —[ o gré to ne ziaadnal to zhits naa, gacnan to ganle zha ne racladz ygab xnéz naa,
ib none gleynie zho mine rnabey naa. Sac zha ne mazdraa rleynie pxoz, mazdraa rleynie
xniaa, mazdragaa rleynie zho tsieel zho, xpééd zho, bets zho, bziangaa zho, xquielmban
zhow, rquia zdoo zhow, peet xtsiind gré zha co par sééb zho xnéz naa. 27 Sac ni tib zha
ne sca yquia zdoo cueeladz zho zho guiaadnal zho zhits naa, grieelod ygab zho lo naa.
28 Antes ne yquiabladz to sééb to xnéz naa, none wen wen sob to dien pe zIéb to ted
to mine rieguial to. Zig nacse tib zha ne gzaa tib yu glaa ne gac chop tson xcuaa, led
rzobgazh zho rbee zho cuent dien pe zgaa xtimi zho tsaalow. 29 Sac gon nenda loxaque
cueeze zhow, ni lozh ga grieelod gzaalo zhow. Miech ne gana laa zho gzhidznie zho,
30 guiab zho: “Golwi lo zha qui ganle, loxaque bleeze zho lidz zho, na blébd zho nzaalo
zhow.” 31 Scaque rey ne no tilnie stib rey, led none sobgazh zho gan zho dien pe zlééb
tsii mil xmenguiib zho tsietilnie gal mil xmenguiib stib rey co. 32 Telne rgobey me 1ébd
me, laga bii zit ziaad stib rey co, rxeel me bla zha ne tsie tsienee dien zha gataa cuéz lo
xtil zho.

33’Scaque to nagon none glo gwi to pe nac gré ncuaane no csaan to, parne grieelo
ygab to xnéz naa. 34 Sac gon zed ne nzhid, ;pa dien yquiina? 35 Per ni par gaca beeb peet
xtsiinda; mine ractaaw, laaw rziaab. Zha ne no liaadz guien zho pe rnee naa, yquiaadiag
zhow.

15

Zha rzac Dios zha ne zozit lo me
(Mt. 18:10-14)

1Zeene rseed Jesus miech, nzian gré zha ne rtop dimi ne razh lo zha Roma, ni gré zha
ne rzoob miech nac zha yozh, ye zho rbig zho rquiaadiag zho zhiwseed me. 2 Nacne gré
zha farisé ni gré maistr ley, rneené zho me, rnee zho 1éda ga run me sca rtsieelsa me gré
zha co, rownie me zho. 3 Dzigo bnee me lo zho, réb me:

4 —Togase nadien, gzoob ne quianie to tib gayoo mécwxiil, ni lega naclew rziaab tib
ma, jzha dien run to? Led rsan to ma ne ndxie lo to ga 1é€, laa to rie rieguib to ma ne
bziaab ga, haxta rdziel to ma. 5 Zeene rdziel ma lo to, lo guielbley co haxta rxobyan to
ma rdzinnie to ma ro yu. ¢ Lééléd rzodiidz tow lo zha ne ndzieeldiidz to, lo zha ne no gax
lidz to, sac rley to laa xpécwxiil to brieequia. 7 Gni naa lo to ganle, scadaa nagon rzac
Dios, tib guielbley nrooba lo me, zeene ran me laa tib zha ngoopdol rsaan xquielntseeb,
laa zho rbig lo me. Ne nligaa tib guielbley rac zha co lo me, 1édle zha ne rzac miech wenle

nac zho lo me.
8’Zig rzacgaa tib men wnaa, gzoob ne nzhen me tsii gayoo pes, ni lega naclew rsééb

me tib gayoow, ;zha dien run me? Led hor cogazh 1éé rquiaa me biini, rsilo me dzega
dzega rloob me len lidz me haxta rdziel me dimi co. ® Zeene rdziel mew, rley me rzodiidz
mew lo gré zha ne ndzieeldiidz me, lo gré zha ne no gax lidz me. 19Zig rne naa ga, scadaa

nagon rzac gré xanjl Dios, tib guielbley nrooba lo zho zeene ran zho laa tib zha ngoopdol
rsaan xquielntseeb, laa zho rbig lo Dios.

1 Dzigo psilo Jests bzodiidz me tib cuent lo zho, réb me:

—Tib men name quianie me chop méédbgui. 12 Tib dze, réb zha ne nac zha niab lo
me: “Papad, tel pe nac ncuaane no gneedz luu lo no, bzhiguiel niinaga beengrola, zeena
gneedz luu mine raguial naa.” Dzigo beengrol me ncuaane rap me, bdeed mew lo zho.

13°Zhisaque goca, pto zha niab co grése ncuaane bial zho, briee zho laa zho zie. Bdzin
zho stib dan, ga been zho gré guielyozh ne gocladztaa zho, grése xtimi zho pxin zho ga.
14 Tibaque zeene laa xtimi zho blozh, mbanse rac zho guiendraa pe gow zho, ni 1éétaque
len dze co laa tib gbin psiloque néz co. 15 Dzigo racse zho giieyguib zho dziin lad guiedz
co, ga brieequia tib men co bree zho, pxeel me zho yquiaanap zho nguts. 1¢ Lo gbin ne
noded zho ga, rzac zho tebaa cho gdeed maase gré duuzhye dan ne row gré nguts co gow
zho, per ni min co choot rdeete lo zho.

17’Sca no zho ga, tibaque zeene biaa zho biini psoladz zho nzian zha ne quia dziin
lo pxoz zho, gré ncuaane raclo row gré zha co, haxta riaana, ni laa zho sca noded ga;
rébchaa zho: 18 “Mazd mine naca laa naa guia gdziin naa lo pxoz naa stib, guiep naa lo
me gun me naa perdon grétaa falt ne ben naa lo me, falt ne bengaa naa lo Dios. 1 Maase
sacdraa me naa zig xpééd me, siguiel me ycaania me naa gac naa zig tib zha ne quiase
dziin lo me.” 20 Horco bio zho néz laa zho zey néz lidz pxoz zho. Zitraa ziaad zho laa me
gonle zho, pquia zdoo me zho gon me zha rac zho; rias me giieydzieelo me zho bnaaz me

nia zho, bdeedz me zho.
21’“Papd”, réb zho lo me, “rien naa nroob falt ne ben naa lo Dios, bengaa naa lo luu.

Rieguialdraa sac luu naa zig tib xpééd luu.”

22°Ni blézd me nlozh nee zho, 1ééléd bredz me zha ne quia xtsiin me, réb me: “iNa
golténie tib néz lar wen nu gacw xpééd naa! jGolténie tib nil wen tso nia me, tib néz
guielguid cub yquia ni me!” 23 Bnabey me zho giieyxi zho tib ngon ne mazdraa ndaan,
beet zho, réb me: “iIb none gac tib Ini, none dioow ne, none dio ne! 24;Sac gon gun naa
cuent, brieeban xpééd rii naa! jBnitle me ga, na laa me bdziel!” jLaa Ini psilo!

25’Lni co noyac, zeene laa stib xpééd me zha ne nac zha gol ga, wbire lo dziin dan.
Bdzin zho gax ro yu, rlu rquia di, haxta wiee rlu noyac; 26 dzigo bredz zho tib zha ne
quia dziin lo pxoz zho ga, bnabdiidz zho dien pe Ini ne noyac. 27 Dzigo rébchaa zha co:
“Bets luu blanso, gane squitaa bnabey pxoz luu noyac Ini; rley me gon me mban zho laa
zho blanso. Bnabey me gut tib ngon ne mazdraa ndaan.” 28 Bléé zha gol co bin zhow,
lo guielbléé co bzéébd zho ro yu. Nacne briee pxoz zho, bnee me lo zho sééb zho ro yu.
29 Dzigo rébchaa zho lo me: “jLédraaw i gon papd noyun luu! Bui ganle blactaa iz ne
quiayun naa dziin lo luu, wlaltaa gard quits naa tib xtiidz luu. Ni zha rna tib dze, siquier
tib chiv yeen ygad luu lo naa, gownie naa gré zha ne ndzieeldiidz naa. 30 Cho dzigo nac
zha qui, blozhse giieyloozh zho xtimi luu lo grétaa guielyozh ne been zho, na no luu beet
luu ngon ne mazdraa ndaan, noyun luu zhilni zho.” 31 Dzigo rébchaa me lo zho: “Nliw
xin, ni lalnu gard csaan luu naa, gacxe waa grétaa ncuaane quianie naa, luu guiaanniew.
32 Per niina ne laa bets luu blanso, ib nonguiela znu dziuun ne tib Ini gleynie ne me; sac
gon bnit me, ni na laa me bdziel. {Dziuun ne cuent brieeban me nu!”

16

Ligier miech par lo guielntseeb

1Tib vuelt bzodiidz Jesus tib cuent lo xpéédscuel me, réb me:

—Tib men name nroob rapchen me, quianie me tib zha ne zo lo grétaa ncuaane rap
me; tib dzew, lega nacle bded diag me zhliaan noxin zha co xtimi me. 2 Dzigo bredz me
zho, réb me lo zho: “Léda i gon squi run luu, lega noxin luu xtimi naa. Niinaga racladz naa
guiaadnie luu cuent nu dien zha quiayun luu dziin; sac grieelodraa so luu lo gré ncuaane
rap naa.”

3"Wbire zho ga, réb zho: “Zha na ganle gun naa, telne guiab ne ga naa dziin dan,
lébdraa naa gun naa dziin co; te] guiaabgaa ne na ga naa gatop naa gon, rtoladz naa gnab
naa gon lo miech.” 4 Tibaque zeene biab guic zho réb zho: “jLaa naa bienle zha gun naa,
zeena tso zha ne gun xyudar naa zeene laa naa grie lo xtsiin men rii!”

5’Dzigo psilo zho bredz zho zha ne quia guielqui lo men ne quia zho xtsiin ga. Bdzin
tib zha co bnabdiidz zho lo zho dien palal nzé€b zho lo me. ¢Réb zha co: “Tib gayoo tamb
nceit nac mine nzééb naa lo me.” Dzigo rébchaa zho: “Nliw, lalga quia lo tib val ne psan
luu nu. Ledaa val co nu, zac ctsieez luuw; bzhixcuaa stiba, pquiaa lo co, grol tamba z&éb
luu.” 7 Bdzinaque stib zha co, bnabdiidz zho lo zho dien palal nac xquielqui zho lo men
co. Zha co réb z&éb zho tib gayoo sac zhobxtil. Dzigo rébchaa zho: “Nliw, lalga raquiet lo
val ne psan luu; per na zac ctsieez luu min rii, bzhixcuaa stiba, pquiaa lo co tapgalaque
saca z&€b luu.”

8’Zeene bien men co zha noyun zho, bzee zdoo me gon me scataa ndzielguic zho.
Ncuaane ntoladza, per grése miech ne zienal ncuaan lo guidzliu rii, ndzielguic zho par
gun zho gré guielntseeb. Par min co ndziibraa ndzielguic zho lo zha ne no xnéz Dios.
9 Sangue to gzoobladzde to gun to min co, ncuaane rap to lo guidzliu rii, golquiina per
par gun to xyudar samiech to. Zeene laa ncuaan co gré, nenda zacnie zho to, per mine
mazdraa non Diossi ible zacnie me to, zneedz me tib lugar ndzon cuéz to, led yedraa ga
pe nitlo.

10 °Zha ne ndzinli rundziin tel palal yeense ncuaane riaannie zho, scaque ndzinli
gundziin zhow zeene guiaannie zho nrooba. Laa zha ne ndzinlid, mine gun zho zeene
guiaannie zho ncuaan zhis, mincoque gun zho zeene guiaannie zho ncuaane nroob.
11 Nana zha ne sca gacd ne ndzinlise gundziin zho ncuaane no lo guidzliu rii, ;zha dzigo
grieelo gundziin zho ncuaan ndzon ne gdeed Dios lo zho zaatne no me? 12 Stiba, tel sca
ndzinlide to lo chen ben, ; pe naczhe ncuaane gun to tib ncuaane chenpaa to? 13 Golgona
ganle, grieelod gon gleynie to dimi ni gleynieque Dios. Ib none telne Dios rleynie to, me
none gleynie to, togo dimigaaw, dimi golleynie.

14 Gré zha ne nac farisé zeene gon zho sca rnee me, lel rzhidznie zho me, sac tel zhaw
rleyniedox zho dimi. 15 Dzigo rébchaa me lo zho:

—Masaque rzac to naléé nli miech wen nac to néz lo Dios, sangue me gon, wen wen
nan me zha nac zdoo to. Nli miech ne ran to, zha wen rzoob zho to; sangue Dios ni lalnu
rzacd zdoo me mine run to.

16 "Len dze ne gard guiaad Juan Bautist, niapse xley Moisés ni gré mine bnee zha ne
biadteed xtiidz Dios, min co nac mine giieynal to. Per zeene psilo Juan pseed me miech,
desde hor co laa miech quiayacnan stib mod ne grieelo ygaa zho zaatne rnabey Dios; gane
na nzian zha ne noxco ygaa lugar co. 17 Per guiabde to togo nondraa ley, sac grése mine
zhobnee lo ley, jib laaw none gac! jZig nac guidzliu, zig nac gbaa zrieelo nitlow, sangue
ley nitloda, tibaque naca! 18 Gacxe waa, gré zha bgui ne rsébtsieel niina ni rtsieelnia zho
stib wnaa, zha ne rtsieelniagaa tib wnaa ne pséébtsieel, dol ga quiayun zho; zigtaa dola
padzeela, scaque niina dola.

Xcuent tib zha prob lé Lazh

19°Tib ricw name —réb Jestis—, niapse gré lar niazh racw me, gzobse dze run me
Ini lidz me. 20 Zaatne noque me ga, guiedz co no tib zha prob 1€ Lazh, lala prob me ni
rlanaque me guiedz, gdipse lad me noyacné guiedz co. Riese me riesob me ro lidz zha
ricw co, 2! rquiambéz me dien pe grieelod gow me maase ncuaane rrieengaale lo xmezh
men co; ga zob me haxta rdzin gré mécw rzééludz ma lo guiedz ne rlan me ga.

22’Bdzin dzew laa Lazh gut, dzigo biet xanjl Dios beynie zho me lo Abraham, zaatne
rdzin gré zha wen. Goc palal dzew, laa men ricw co gutaque, blozhse pquianap zho me,
laa zho glieyqueets me; 23 zeene biaa me biini laa me nole gabil. Lébdraa me no me lo
guielné co, lega naclew blis lo me, zit squi gon me Abraham, laa Lazh zobnie Abraham ga.
24 Horco bnab me lo Abraham siguie] Abraham cxeel me Lazh, maase guic mzhugniase

Lazh yquiaa Lazh nis tsiegadz Lazh lo ludz me; sac lébdraa me lo guidox ne no me ga.
25Dzigo rébchaa Abraham lo me: “Xin, psoladz ganle zeene wban luu lo guidzliu, ncuaane
gocladztaa luu pquianie luuw; laa Lazh mbanse bded me. Nagaa na, me nac men ne
nogaa noyan guielbley, laa luu bgaa squi no luu lo guielné qui. 2¢ Stiba, zha ne no néz rii
gacd guiaad zho i, niicle zha ne nogaa iw, gacd guiaad zho néz rii; sac no tib yeedox ne
rtse.” 27“Bzhiguiel sca”, réb men ricw co, “pxeel Lazh tsie me lidz pxoz naa, 28 tsienie me
diidz lo zgaay bets naa zha ne biaan, guiab me lo zho ib gund zho mine ben naa, zeena
guiaate zho nu ygaa zho lo guielnédox rii.” 29 Pquiabchaa Abraham, réb Abraham: “Tel
mincow, tsow glab zho lo gré ley ne psan Moisés, lo gré mine bnee gré zha ne giieyteed
xtiidz Dios, benque lo co zhobnee zha no gban zho.” 30 “Nliw”, réb me, “per tel squi tib
men ne gutle tsie tsienee lo zho, rien naa znuse csaan zho xquielntseeb zho gbig zho lo
Dios.” 31 Dzigo rébchaa Abraham: “Telne rond zho mine rnabey gré ley ne psan Moisés,
gré mine bnee zha ne giieyteed xtiidz Dios, scaque gond zho diidz niicle tsie tib zha ne
brieebanle tsienee lo zho.”

17

Zha ne gunctal xtol stib zho
(Mt. 18:6-7, 21-22; Mr. 9:42)

1Tib vuelt réb Jesus lo xpéédscuel me:

—Nac lo guidzliu rii, ib gunfalte ncuaane rgogui miech gunctal zho xtol zho, jper
probsaxe zha ne rquiil samiech runctal zho xtol zho! 2Mazd zhi guielnéw lo zho ygadoo
tib quie molin zhobxtil yan zho tsieron zho zho nisdoo, 1édle guielnédox ne gan zho; sac
gon dol nroob ga gun zho yquiil zho zha ndooladz ne no xnéz naa. 3 jGolguien sca ndzinli
golgac! Tib bets tow, zeene pe tib falt gun zho lo to, golnee lo zho gundraa zhow; telne
gnab zho perdon, golgun zho perdon. 4Niicle telne nzian vuelt sca gun zho falt lo luu tib
dze, been zho perdon zeene laa zho rbig rnab zho perdon lo luu.

5 Stib dzew, réb zha ne rzénie me lo me:
—Bneedz guielbiini lo no dib zdooraa no gnalo no Dios.

6 Pquiab me réb me:

—Tel niaca mine gzoob ne rnalole to Dios siquier lal tib midz moxtaz, niicle ncuaane
mazdraa ngan gnab to lo me, zun mew.

77;Pe ran to ganle, zha nac zha ne run xtsiin ben? Zeene rbire zho dan, yase giiey
zho gon, glieygaa zho giieyquianap zho ma, pe liaadz men ne quia zho xtsiin ga, guiab
me lo zho: “Na bded, bzob, zeena gowxtsee luu.” 8 Mine run me, gloque rnabey me zho
gunlo zho ncuaane gowxtsee me, gdziib zhow lo me; rlozhraa row me, dzigoraa rowxtsee
zho. 9 Niicle scataa ron zho mine rnabey me, ni rlozh ga, per ni xquizh rdeete me lo zho.
10 Scaque to nagon, zeene lozh gun to gré dziin ne pso Dios to gun to, peet yquiambézde
to, golguien tib ngundziinse nac to, mine rieguial to ga, min co been to.

Biac tsii zha ne rlan guiedz lepr
11Laa Jesus no néz zie me néz Jerusalén. Laa me zieded tib guiedz win ne riaan zaatne
ndzieel xtan Samar xtan zha Galilé, 12 zeene brieequia tsii zha ne rlan guiedz lepr. Zit zo
zho, 13 nguiedz rbedz zho me, rnab zho lo me yquia zdoo me zho. 4 Zeene gon me zho,

rébchaa me lo zho:
—iGoltsie, goltsielulo lo pxoz, zeena gan zho ganle laa to biacle!

Dzigo laa zho zie. Néz no zho laa zho biaanmbe lo guiedz co. 15-1¢ Lo gza zho, hor co
rias tib zho wbire, nguiedz rnee zho:

—iZha ndzontaa Dios! jGolwi ganle laa me beenguiacle naa!

Zigne bdzin zho lo Jesus, pquiitsgzhib zho lo me, haxta bdzin lo zho lo liu, rdeed zho
xquizh lo me. Tib zha Samara, zha zit nac zho. 17 Dzigo rébchaa Jesus:

—Yoraazhe gré zha co waa? Conque tsii zho name beenguiac naa. 18 ;Tibaque zha
zit rii dzigo 1éé rzac zdoo mine been Dios lo zho?

19 Dzigo bliso me zha co ga, réb me lo zho:

—Porne dib zdoo luu gon bnalo luu Dios, gane biac luu. Bzé, peet tsieniedraa guic luu.

Zeene gbiire guiaad Mgui ne pxee] Dios
(Mt. 24:23-28, 36-41)

20 Tib dze bnabdiidz zha farisé lo Jesus, réb zho:

—;Poc dzigo csilo gnabey Dios lo ne?

Dzigo pquiab me réb me lo zho:

—Gacnan to ganle, nacd min co ncuaane ganlopaa miech. 2! Grieelod guiab zho laaw
psilo nec, laaw psilolegaa néz rii; sac gon tel niina laa me quianabeyle nu.

22Bded ga, rébchaa me lo xpéédscuel me:

—Zdzin dze, gacladz to tebaa zha znu so naa lo to maase tibaque dze, per gacdraaw.
23 Len dze co, zio zha ne gné lo to: “Golté ganle laa Mgui ne pxeel Dios bdzin nu”; gnégaa
zho pa stib lugar none tsie to par gan to naa; tsienalde to, gliladzde to xtiidz zho. 24 Sac
zeene gbiire guial naa, grése miech gana. Zig nac tel guiab tib belye nroob ne glu zhan
gbaa desde néz ne rlan ngbidz haxta néz ne rzééb ngbidz, ;niacxe gand grése miecha?
25 Per ansraa ne gac min co, ible nroob guielné ne cteed miech rii naa, ni lalnu gandzed
zho naa. 2627 Len dze ne guial naa ga, gré miech ne ndxie lo guidzliu gal hor co, zhaa
gré ncuaane tsonie guic zho. Rsoladz to ganle zha rac miech len dze ne biaad Noé, lel
lo gré zhilni zho no zho, zha ne notsieelnia, zha ne nobediin xpééd, tibaque zeene biaa
zho biini laa guiedox co psilole. Laa Noé nole len barcw, laa zho biaan grése zho bnitlo lo
nis co. Scadaa nagon no miech len dze ne guial naa. 28 Zig racgaa miech Sodom len dze
ne briee Lot ga. Scaque, loxaque ncuaan lo guidzliu rii noxco zho, zha ne no lo zhilni,
zha ne no zhiwto, zha ne nozigaa, zha ne quia gon, zha ne quiazhixcuaagaa lidz. 2° Lega
naclew, zeene laa Lot briee, hor co laa tib guidox biet gbaa, notsa zufr bliaala lad guiedz
co, grése miech co bnitlo lo guidox co. 30 Scapaa nagon rac miech ne ndxie lo guidzliu
len dze ne laa naa guial.

31°Zha ne léétaque hor co no glaa guic yu, ib guiabd zho sééb zho len yu tsiebee zho
ncuaane no len lidz zho, zha ne quiagaa lo dziin dana, ib guiabd zho gbi zho guey zho
ro yu. 32;Golsoladz ganle zha bzhaac wnaa ne goc tsieel Lot! 33 Grése miech, zha ne sca
rquiané zdoo gré ncuaane rap zho, ible znitlo zho xquielmban zho; sangue zha ne rquiad
zdoo gré ncuaan co, haxta xquielmban zho rbeeladz zhow, nitlod zho. 34 Gal hor co,
zaatne tipse nixguies chop zho, tib zho sénal zhits naa, laa stib zho guiaan. 35-3¢ Zaatne
tipse quiayot chop wnaa, zaatne tipsegaa quia chop mgui lo dziin dana, tib zho sénal
zhits naa, laa stib zho guiaan.

37 Dzigo rébchaa xpéédscuel me lo me:

—Palo dzigo gdzin gré zha co?

Pquiab me réb me:

—Horco bii zlu ganle paw. Zig nac gré pech, zaatne nix magut ga rdzin ma.

18

Zha ne rnab lo Dios
1-2 Stib dzew, bzodiidz Jesus tib cuent lo xpéédscuel me, par guien zho ib guiaand zdoo

zho zeene racniobd mine quianab zho lo Dios, réb me:

—Tib guiedz name, no tib men co nac me wxtis, ni palal rquiad zdoo me samiech me,
per ni Dios rdziebd me. 3 Guiedz coque no tib zhuz viud, gzobse dze rie zhuz co rienab
zhuz gun me guielwxtis, cuedz me tib zha co rléé lo zhuz. 45 Glo ib rquiaadiagd me
mine rnab zhuz co, per zeene goc palal dze gon me tibaque quia men co quianab me gac
guielwxtis, dzigotaa réb me: “Ncuaane 1ébdraa guic naa lo men rii, tibaque squi quia me.
Nli rdziebd naa Dios, niicle nodgaa naa liaadz pe rzac miech, per parne guiadgunneetraa
me naa, mine naca mazd laa naa gun guielwxtis ne rnab me.”

6 Blozhse bzodiidz Jests cuent co, rébchaa me lo zho:

—Telne sca bdzin dze ne pquiaadiag zha ntseeb co mine bnab wnaa viud co, 7 ;pe lel
Dios dzigo yquiaadiagd xtiidz zha ne ngab lo me, tel tibaque gnab zho mine racladz zho?

8 Nligaa, ib tedsod zun me mine rnab zho! Per segur zhis zho quiambéz gac xquielwxtis
me, zeene laa naa guia] stib.

9 Laa gré zha ne riats, zha ne rzac masaque zha wen nac zho néz lo Dios, haxta rbix
zdoo zho ran zho gréraa miech, bnee Jesus lo zho, réb me:

10 —Chop zha name, bdzin zho len yadoo ziezodiidznie zho Dios. Tib zho nac zha farisé,
stib zho nac zha ne rtop dimi ne razh lo rey Roma. 11 Zha ne nac farisé ga, psilo zho rnee
zho: “Dios, rnedz naa xquizh lo luu, sac nacd naa zigne nac gré miech ngoopdol, zig nacse
zha ne zo i. Wlaltaa rund naa guielgbaan, rund naa guielntseeb, niicle rquiangoobd naa
stib wnaa. 12Haxta chop vuelt rcuan naa tib len zhmal, grése ncuaane run naa gan, run
naaw tsii lal, rnedz naa tib lal mine rieguial luu.” 13 Laa zha ne rtop dimi ne razh Roma
ga, gaxaque ga zo zho, per nquiitsrunse zho liu. Mban rac zho, quiase nia zho zdoo zho,
rnee zho lo Dios: “iDios, rnab naa lo luu pquia zdoo naa znutaa miech ngoopdol nac naa!”

14°Gneli naa lo to ganle —réb Jestis—, mazdraa gon wen biaan recaudador co lo Dios,
1édle zha farisé co. Sac zha ne 1ééque zha runnon zho, racnond zho lo Dios, laa zha ne
riaanwin, runnon me zho.

Beenlay Jests méédlas
(Mt. 19:13-15; Mr. 10:13-16)
15Tib dze, nzian men ne bdzin lo Jesus, bdzinnie zho xpéédlas zho lo me, parne cxobnia
me guic win gunlay me win. Gré zha ne nac xpéédscuel me, lel psilo zho ndox zho lo gré
zha ne bdzinnie gré méédlas co. ¢ Zeene gon me sca quiayun zho, dzigo bredz me zho,

réb me lo zho:
—iCtsirede to gré méédlas yeen qui! jGolsaan guiaad win lo naa! Sac gon gré méédlas

yeen qui, ni zha ne nac zig nac win, zha co nac zha ne sééb ygab lo Dios. 17 Nligaa zha
ne gacndooladzd, zha ne gliladzd dib zdoo, zigne run gré méédlas, grieelod gdzin zho
zaatne rnabey Dios.

Ncuaane run dimi
(Mt. 19:16-30; Mr. 10:17-31)
18 Tib vuelt, wbig tib men ne nac zha non lo menguiedz Israel, réb me lo Jesus:
—Nan naa luu nac tib men ne noseed miech, ni tib men wen nac luu, ;bné lo naa dien,
pe nac mine gun naa parne grieelo ygaa naa guielmban ndzon ne gdzind dze lozh?
19 Pquiab Jesus réb me:
—Rnee luu 1éé tib miech wen nac naa. jNligaaw, Diosse gon nac men wen! 20 Telne nli
racladz luu ygaa luu guielmban co, none tsoxco luu gban luu zigne nac Xley Dios. Nanle
luu ganle zha naca, rneew:

Tsonied luu zha ne led tsieeld luu,
gute luu samiech luu,

cuand luu samiech luu,
yquiadiidzguizhd luu samiech luu.

Gon pxoz luu, gon xniaa luu, cueed luu xquielto me.

21Dzigo rébchaa men co:

—DMaestro, grése mine bzeet luu i, ni tiba gard quits naa wlal ne nac naa zha nguieg.

22Horco réb Jesus lo me:

—Stibaque mine rquiin gun luu. Giiey, glieyto grése ncuaane quianie luu, dzigo bdiiz
dimi co lo gré zha mban ne guiend pe yquiin; sca nroobraa guielnzaac ne ygaa luu gbaa.
Lozh ga, d€, dénal zhits naa.

23 Zeene bin men co sca réb Jests, mbanse rac me laa me zey; sac nroob ncuaane
quianie me. 24 Dzigo rébchaa Jesus lo xpéédscuel me:

—iZha ngantaa 1€, rzac zha ne squi rapchen sééb zho xnéz Dios gnhabey me zho!
25 Mazd ngandse rded tib camell guieer guzh.

26 Gré zha ne ndxie ga, zeene bin zho sca réb me, rneechaa zho:

—Telne scataa ngan sééb miech xnéz Dios, ;chosezhe dzigo waa nac zha ne zrieelo
sééb xnéz me?

27 Dzigo rébchaa Jesus:

—Nligaa par miech, zootle tsod zha ne grieelo sééb xnéz me; sangue me nan me no
zho. Sac tel me, tsod ncuaane grieelod gun me.

28 Horco pquiab Pedr, réb Pedr lo me:

—Tel no, gré ncuaane rdziaapse no psan now, laa no ziaadnal zhits luu.

29 Pquiab me réb me:

—Golgacnana ganle, grése zha ne psan lidz, psan zho tsieel zho, psan zho xpééd zho,
psan zho pxoz zho, psan zho xniaa zho, psan zho bets zho, bziangaa zho, porne bzééb zho
xnéz Dios, 30 na lo guielmban riique, mazdraa nroob mine gan zho, ni lozh ga ib tedsod
zgaa zho guielmban ndzon ne gdzindraa dze lozh.

Bzeet Jestis stib zha csacsi miech me
(Mt. 20:17-19; Mr. 10:32-34)

31 Ne sca no Jesus néz zie me néz Jerusalén, tibaque bredz me gza tsiipchop zha ne
rzéniepaa me ga, bzeet me lo zho zha gun miech me, réb me:

—Grése mine bzeetle zha ne biadteed xtiidz Dios padzeela teed naa, niina ne laa ne
gdzin Jerusalén, laaw gac cumplir. 32 Ga gnaaz zho naa, tsielo zho naa ladznia gré zha ne
nacdraa zha Israel, xidznie zho naa, squiaago zho naa, stsuc zho lo naa, 33 zguin zho naa,
ni haxta zut zho naa. Per zeene gac tson ngbidza, zriebaan naa.

34 Per ib biend zho dien zha nacne sca rnee me.

Biac tib zha ne rold lo
(Mt. 20:29-34; Mr. 10:46-52)

35 Laa Jesus bzééb ro guiedz Jericd, miech guizhiu ne nal zhits me. Ro néz co zob tib
men ne rold lo, rnab me gon. 3¢ Zeene bien me rlu nzian miech noded ga, dzigo bnabdiidz
me dien pe nacne scataa ziaad gré miech co ga. 37 Dzigo réb zho lo me, Jests, men Nazaret
ziaad ga, zhits me ziaadnal gré miech co. 38 Horco psilo me nguiedz rbedz me, rnee me:

—iJesus, men xtii rey David, pquia zdoo naal

39 Gré zha ne ner, psilo zho ndox zho lo me parne guioog ro me, per lel hor cole
nguiedzraa rbedz me Jesus, rnab me yquia zdoo Jests me. 40 Nacne zeene bdzin Jesus
gax zaatne zob me, bléz Jests, bnabey Jesus giieyxi zho me. Bdzin me lo Jests, rébchaa
Jesus lo me:

41 —;Pe nadien gun luu naa?

Pquiab me réb me:

—iRacladz naa guiac lo naal

42Dzigo rébchaa Jesus:

—iNiinagazh gon laa luu gan stib! Laa luu biac, sacne dib zdoo luu bnalo luu naa.

43 Horcogazh laa men co psilo bui, ine rley me roolnie me Dios, laa me zienal zhits
Jests. Haxta gré miech ne zienal ga, zeene gon zhow, ye zho roolnie zho Dios.

19

Giiey Jesus lidz tib men 1€ Zaquew

1-2 Guiedz Jericd, ga no tib men ne rnabey lo gré zha ne rtop dimi ne razh lo rey Roma,
1€ me Zaquew. Zeene laa Jesus zieded lad guiedz co, 3 briee me, ziewi me, sac racladz me
gunbey me Jests. Bdzin me, pasése me gan me Jesus, sac lala miech guizhiu ne nal zhits
Jesus, ni lala ndopse me. *Mine been me, rias me bdedner me giieytsep me tib lo yag
guigw zob ro néz co, par gdeeda diidza gan me Jesus, zeene laa Jesus ted ga. 5 Zeene laa
Jesus bded ga, blis lo Jestis gon Jests laa me zob ga, dzigo bredz Jesus me, réb Jesus lo me:

—Zaquew, na zeena biet i. Sac racladz naa, lidz luu cuéz naa nadze.

6Rley Zaquew gon Zaquew sca réb Jesus, 1é€léd biet me lo yag co, laa me zienie Jests
néz lidz me.

7 Zeene gon gré miech cow, rléé zho, rnee zho:

—iPe léétaa lidz zha ngoopdol qui ziebéz me!

8 Laa Zaquew, ine rley zobnie Jesus. Tibaque bzoli Zaquew, réb Zaquew:

—Gacnan luu gon, lo gré ncuaane rap naa, laa naa gded grola ygaaz lo gré zha ne
guiend pe yquiin, ni tel nogaa zha ne ndziibraa mine beenquizh naa zho, naa maase
ctsiree naa tap lal mine blan naa zho ga.

9 Horco pquiab Jesus, réb me lo zha ne ndxie ga:

—I nagon rlu laa men qui wbigle lo Dios, parne ycaania Dios me. Nli zha xtii Abraham
nac me, per bzonziaab me 10 ni naa ne nac naa Mgui ne pxeel Dios, ible laa naa zial
zialsilaa naa gré zha ne zonziaab.

Zha ne biaannie dimi

11 Gré miech ne zienal zhits Jesus ga, rzac zho zigne laa me gdzin Jerusalén, laa me sob
gac me zhirey zho; nacne bzodiidz me tib cuent rii, réb me lo zho:

12_Tib xpééd zha non name, no me tib guiedz win, nacle diidza laa me no tsie zaatne
zob men nroob ne rnabey, parne gzo zho me gac me rey guiedz ne no me ga. 13 Zeene laa
dze co bdzin, dzigo bredz me tsii zha ne quia xtsiin me, nroob dimi ne psan me lo zho tib
tib zho, parne gundziin zhow, mientras gbire me.

14’Nzianlaa zha ladz me, rléé zho ran zho me, dzigo pxeel zho bla zha ne giiey lo men
ne rnabey ne zie me ga, glieynab zho gdeete men co dziin co lo me. 15 Per niicle sca giiey
gré zha co, peet brieelod niun zho. Blozhse bzo rey co me, laa me bdzin ladz me. Zeene
bdzin me, bredz me gza zha ne biaannie xtimi me ga, par dien palal ziyaca. ¢ Bdzin
tib zho, réb zho: “Laa xtimi luu nu gon, tsii lal mine psan luu ga naca niina.” 17 Rley
me réb me lo zho: “jZha squi nagon racladz naa! jWen brieequia xtsiin luu! Niicle zhis
ncuaane psan naa lo luu, per bien luu niowse bendziin luuw. Na nagon, laa naa gzo luu,
gnabey luu tsii guiedz.” 18 Bdzin stib zho, réb zho: “Laa xtimi luu nu gon, gaay lal mine
psan luu lo naa ga naca niina.” 1 Scaque rley me. Bzo me zho gnabey zho gaay guiedz.
20-217Zeene bdziintaa tib zho, réb zho: “Nli bendziind naa xtimi luu, sac nanle naa zha nac
luu, niicle paraa niundziin naaw, grése mine niuna gan lo luu niaana; gane mazd pquia
naaw tib 1€ lo lar, blootsow naaw, ledaaw nu.” 22 Bléé guic me, réb me lo zho: “Biche
nu, paat rquiind naa miech yozh ne squi nac! Conque nanle luu zha nac naa, 23 ;pex
nac dzigo waa bioxcod luu maase mbediin luu dimi qui, ndziniaaw palal ncaania naaw
niina?” 24 Dzigo rébchaa me lo gré zha ne ndxie ga: “Niinagazh golcob dimi qui nia zha
qui, goldeeda lo zha ne ziaadnie tsii lala i.” 25 Pquiab zho réb zho: “Per pe nacne zha
coque ycaaniaw, ni nrooblew beenlo zho.” 26 “Ib sca no gaca”, réb me, “sac zha ne rien
zha gundziin zho ncuaane rcaania zho, nroobraa ncuaane ycaania zho. Laa zha ne squi
nac, haxta mine pcaaniale zho, zdiooba lo zho. 27 Sangue zha ne sca ptsidil niac naa rey,
goltsiexi zho, niinaga racladz naa ganlo naa gut to zho.”

Bdzin Jesus Jerusalén
(Mt. 21:1-17; Mr. 11:1-11, 15-19; Jn. 2:13-22; 12:12—19)

28 Blozhse bzodiidz Jesus cuent co lo zho, laa zho bio néz stib, nerse me lo zho. 29 Zeene
bdzin zho gax Gui Oliv, zaatne ndxie guiedz Betfagé ni guiedz Betain, pxeel me chop
xpéédscuel me, 30 réb me lo zho:

—Goltsie guiedz win ne ndxie danse lo ne i. Ga gdzin to zaatne quiadoo tib burr yeen
ne choot gard sob lad, dzigo golxadz ma, golténie ma nu. 3! Tel cho gnabdiidz lo to pe
nacne noxadz to ma, golguiab lo zho: men ne rnabey ne, men co rquiin ma.

32 Laa zho zie. Bdzin zho, zaatne quiadoo burr co, 33 nligaa, léétaque noxadz zho ma,
zeene laa bizhuan ma bdzin.

—;Pe gun to xpurr naa? —réb me lo zho—. ;Pe nacne noxadz to ma?

34 Dzigo rébchaa zho:

—Men ne rnabey ne, men co rquiin ma.

35 Bdzinnie zho ma lo Jesus, pxob zho lar ne rbix zho lad ma, bzob me ma. 3¢ Zigse zie
me, no gré miech guizhiu co rta zho xab zho ro néz rded burr ne zob me ga. 37 Grése

miech co, rleynie zho me. Laa zho xiuxto dze cho gui Oliv, zeene psilo zho nguiedz zééb
tsi zho, rley zho roolnie zho Dios, por grétaa milagr ne ziyan zho run Jesus; 38 rnee zho:

“'—;Nasi laa Dios pxeel zhirey ne! jZha ndzontaa Dios! jHaxta gbaa noyac guielbley dze
rii!

39 Blalaa zha farisé ne zienal ga, zeene gon zho zha roolnie gré miech co me, wbig zho
lo me, rnab zho gnee me lo zho guioog ro zho. 40 Dzigo rébchaa me:

—iZac guioog ro zho, per hor co dzigo laa gré quie rii csilo goolniew naal

41 Zeene bdzin me zaatne nieenpaa Jerusalén, psilo biab guielné me, biin me gon me
guiedz co, 42 réb me:

—iProb to men Jerusalén! jTebaa ye to nien niunbey to men ne needz guielbley rii lo
to! Per na ib biende tow, masaque rzac to zig zha ne nioog lo. 43 Na nagon laa dze co
bdedle. Gré zha ne rléé lo to, ible ziaad zho ziadsioog corral zho to, ni tib néz tedlaade to
lo zho, 44 haxta guiab to ladznia zho, gré xpééd to. Znitlo zho ladz to, nézrii nézrec glaal
zho gré quie ne niaa gré lidz to i; sac squi been to ib pcaaniade to Dios, zeene biaadpaa
me nsilaa me to lo xtol to.

45 Bdzin me Jerusalén, giiey me yadoo, psilo me blee me grése zha ne noyun Igui ga,
réb me lo zho:

46 —7nu zhobnee lo Xtiidz Dios: “Zaatne nac lidz naa, ga none guiaad miech
gzodiidznie zho naa.” Laa to gon, quiayun to lugar rii zig tib zhibliee ngbaan.

47Bded ga, gzobse dze rie me rieseed me miech len yadoo ga. Nacne psilo gré pxoz ne
rnabey, gré maistr ley, ni gré zha ne nac zha non lo menguiedz, quiaguib zho dien zha
gdeeda diidz gut zho me. #8 Per rdzield zho dien zha gun zho, sac tibaque ndxie miech lo
me, grése zho rquiaadiag zho zhiwseed me.

20

Bnabdiidz zho cho nac Jests
(Mt. 21:23-27; Mr. 11:27-33)

1Len dze ne sca noseed me miech len yadoo, nonee me lo zho zha nac Xtiidz Dios, tib
vuelt bdzin bla zha ne nac pxoz ne rnabey, gré zho bla maistr ley ni zla men ne nac men
non lo menguiedz, 2 rnabdiidz zho lo me dien cho nac me, cho rnabey me, zha nacne sca
quiayun me. 3 Dzigo rébchaa me lo zho:

—Ye naa laa naa gun tib wnabdiidz lo to. 4 Golné dien cho pxeel Juan zeene
biadchoobnis Juan miech, ;pe Dios pxeel Juan, te miechsew ye?

5 Psilo zho rnabdiidzlsa zho dien zha ctsire zho lo xtiidz me, rnee zho:

—Telne dzieets ne Dios pxee] Juan, dzigo laa me gné: “; Pex nac dzigo waa bliladzde to
mine bnee Juan?” ¢ Te] na dzieetsgaa ne, miechse pxeel Juan, grieequiadaque ne; zgoquie
menguiedz ne, sac grése zho rliladz Dios pxeel Juan.

7 Dzigo mazd 1éé gdib mine been zho, réb zho nand zho dien cho pxeel Juan. 8 Nacne
rébchaa Jesus lo zho:

—Niicle naagaa nagon, grieelod gni naa lo to cho rnabey naa quiayun naa gré min rii.

Xcuent zha ne pquianap liu
(Mt. 21:33-46; 22:15-22; Mr. 12:1-17)
9Blozhse ga, biire psilo me noseed me gré miech co. Bzodiidz me tib cuent rii lo zho,
réb me:
—Tib men name, nroob 1bé uv beenbni me lo liun me. Blozh ga blediin me liu co lo
bla zha ne ran liu, dzigo laa me briee ga, zey me stib dan.
10°Zeene gol méé ne laa nex co gol, pxeel me tib zha ne quia xtsiin me zie lo zha ne
quianap liun me ga, parne gdeed zha co nex ne rieguial me ycaa me. Per lel bnaaz zho
zha ne pxeel me ga, bdin zho zho, blozh ga scase bzonéz zho zho. 1! Whbiire pxeel me stib
zho, scaque peet bdeete zho lo zho, le] ndox zho lo zho, bdin zho zho. 12 Pxeelaque me
stib zho, goc zho tson, scasaque been zho, haxta psiwee zho zho. 13 Quianie me tib mééd,

rleynie me mééd co. Zeene gon me sca been zha co, rébchaa me: “Mine naca laa naa cxel
xpééd naa, zeene gan zho xpééd naaw, peet gund zho me, nend zon zho xtiidz me.”

14°Pex guien zho cho nac xpééd me, zeene gon zho men co, réb zho: “jLéé zha qui
nagon guiaannie liu rii! jGolgotsaa dziuut ne zho, zeena guiaana lo ne!” 1> Bnaaz zho
xpééd me, giieynie zho me zaatne nac tib lad lo liu co, ga giieygut zho me.

'iZha sca dien rzac to gun bizhuan liu co gza zha ntseeb co? 1¢1b tedsod 1€€, zeene
gbire me, znitlogazh me zho. Lozhse ga, cuediinga me liun me lo zla zha ne gundziina.

Zeene bin zho sca réb me, rneechaa zho:

—ilb lic Dios qui, dziuunscad no!

17 Dze bui me lo zho, dzigo rébchaa me:

—Per led znu 1€€, zhobnee lo Xtiidz Dios: “Quie ne psééb zha ne nozaa yu, ni nand zho
léépaa quie co nac mine rnazdziits yu.”

18"Ni quie co gon, zha ne tsietsobe low, zac zho zig tib ncuaane rac tson tap 1é; laa tel
1éégaaw tsobe lad zho, zac zho zig tib ncuaane die die rac.

19 Gré zha ne nac pxoz ne rnabey, ni gré maistr ley, hor co bien zho mine nac zho ga,
bzeet me lo cuent co. jGocladz zho gagazh naaz zho me! Per bdzieb zho, niacntseeb
gré miech ne ndxie ga. 20 Dzigo mine been zho, pxeel zho bla zha ne zie ziegungiiet me
par cxin me tib diidz, dzigo min co yquiaaqui zho tsiezo zho me lo zhiwxtis zha Roma.
Rquiaalo zha co, no zho liaadz dien zha gzoobdiag zho xtiidz Dios, 2! bdzin zho lo me,
bnabdiidz zho réb zho:

—DMaestro, ndion no niapse diidzli zienal luu, ni scagaa zeene rseed luu miech, rguibd
luu guiannziuu luu lo zho, sinque niapse mine nac diidzli, mine rlu zha sééb zho xnéz
Dios, min co rnee luu lo zho. 22 Gane niina, racladz no gné luu dien pe nonguiela ga
rdeed no dimi ne razh lo rey Roma, te nonguielda ye.

23 Bienga me racladz zho gungiiet zho me, dzigo rébchaa me lo zho:

24 —;Golneedz tib xpes to nu ganle!

Dzigo bdeed zho tib pes lo me. Blozh ga, rébchaa me lo zho:

—;Cho nu? ;Cho 1é nu quia lo pes rii?

Pquiab zho réb zho:

—Léé rey Roma i, 1€€ 1é me i quia lo qui.

25 Dzigo réb me lo zho:

—NMine rieguial sca ycaa rey Roma, goldeeda lo rey Roma; scaquegaa mine rieguial
ycaa Dios, lo Dios goldeeda.

26 Bzee zdoo zho gon zho sca ptsire me lo xtiidz zho. Mazd dzese bre zho, sac bdzield
zho zha niungtiet zho me; gocladz zho squi ndxie miech nxin me pe tib diidz, per brieelod
niungiiet zho me.

¢ Pe nli zrieeban miech?
(Mt. 22:23-33; Mr. 12:18-27)

27 Blozh ga, giieyaque zla zha saducé lo Jests. Nac zha saducé rliladzd zho zdzin dze
grieeban miech; bdzin zho, réb zho lo me:

28 —Maestro, znu psan Moisés diidz: telne glo mgui guet lo wnaa ne nac tsieel mgui,
ni gopd wnaa mééd, dzigo none betsaque zho ctsieelnia wnaa co stib, zeena gap wnaa
mééd ne guiaan xlugar xpééd zha ne gut ga.

29"Bio tib dii zha co znu bzhaac, gadz bets nac zho. Ptsieelnia zha ne nac zha gol, zeene
laa zho gut, biaand xpééd zho. 30 Dzigo ptsieelnia wnaa co stib bets ngutoo co. Blozh ga,
gutaque zha co, pa sé zho nsan mééd. 31 Ptsieelniaque me stib zho, goc zho tson, niicle
zha co psandaque mééd. Sca sca haxta bza gza gadzse zho ptsieelnia me, 32 tibaque zeene
yeque me laa me gut. 33 Mine racladz no gacndion no, ;chopaa dzigo gac tsieel wnaa co,
zeene laa zho grieeban, ne sca gza gadzse zho ptsieelnia me?

34Pquiab Jesus réb me:

—Tiba, gacnan to ganle, lo guielmban riise rtsieelnia miech. 35 Zeene grieeban zho,
zig nac zha ne ygaa guielnzaac gdzin zho zaatne no Dios, led yedraa ga ctsieelnia zho.
36 Sac laa zho mbanle ga, gdzindraa dze guet zho. Masaque laa zho gac zig nac gré xanjl
me, mééd gac zho lo me. 37 Laa stiba, gacnan to ganle ible zrieeban gré mengut. Golwi
ganle, zeene bzeet Moisés zha réb Dios lo me zeene gon me tib yag zarz ne noyazbel ga;
garlu rrieeban mengut. Réb Dios lo me: “Naa nac Dios ne rliladz Abraham, naa nac Dios
ne rliladz Isaac, naa nac Dios ne rliladz Jacob.” Zeene sca réb me, ga rlu ganle mban zha
co. 38 Sac te] me, nacd me xDios mengut, sinque xDios zha mban nac me. {Par me, grése
zha ne ngab lo me, zha mban nac zho!

39 Blalaa maistr ley zo ga, gon zho sca réb me lo zha co, dzigo rébchaa zho lo me:

—Maestro, nli squi naca zigne rnee luu i.

40 Dzigotaa ni stib zho beendraa pe nabdiidz zho lo me.

;Cho xpééd nac Crist?
(Mt. 22:41-46; 23:1-36; Mr. 12:35-40; Lc. 11:37-54)
41 Horco bnabdiidz Jesus lo zho, réb me:
—;Zha nac dien ne rnee zho tib xpéédaque rey David gac Men ne nacle diidz cxeel
Dios ga? 42 Led Davitaque name znu bnee tib lo salm ne pquiaa me:
43 Bnee Dios lo men ne rnabey naa, réb Dios lo me:

“Cue naa néz derech, nu bzob,
nieeda lozh gnaz naa grése zha ne rléé lo luu, csan naa zho ladznia luu.”

44 Gase ganle rlu, led scada; telne nli zha xtii David gac men co, ;zha nac dzigo ne
lééque David rnee ne me rnabey David?

45 Squi ndxie gré miech co noquiaadiag zho, zeene bnee me lo xpéédscuel me, réb me:

46 —Golguien gon, ib tsienalde to mine run maistr ley. Sac gré zha ne nac maistr
ley, rdziladz zho racw zho lar nool, haxta zhits ni zho rbiba, rdziladz zho ndooladz
rquiaabdiuzh miech zho zaatne rdzieel zho zho ro néz. Zig nac len yadoow, zha nac zha
ne rzob lo xcan zaatne rzob gré zha non; zeene riegaa zho tib lo Ini lidz miech, 1éépaaze
zha nac zha ne rzob grol mezh zeene laa wagw rac. 47 Ni rlozh ga, rio zho rla zho te] pe
ncuaane rapse gré wnaa viud; ni parne peet guiabd miech lo zho, xtse rzo zho rzadraa
pe lay ne rool zho. Sca run zho, jper ib tedsod nroob caxtigw ne ygaa zho!

21

Gon ne bdeed tib wnaa viud
(Mt. 24:1-2; Mr. 12:41-44; 13:1-2)
1LaaJesus no len yadoo ga noseed me miech. Ga no me, gon me zha rdzin gré zha ricw,
nroob dimi rsan zho len alcanci ne zob ga. 2 Tibaque zeene bdzin tib wnaa viud, tib men
proba, ye me laa me psan chop gaay win len alcanci co. 3 Zeene gon Jesusa, rébchaa me:
—Gneli naa lo to ganle, mazdraa gon non gon ne bdeed wnaa viud qui, 1édle gré gon
ne psan gré zha qui. 4 Sac tel zha, dimi ne riaanle lo zho i rgogon zho; sangue wnaa prob
qui gon, centav yeen ne quianiese me, mine rnalopaa me gziuu pe yquiin me, per laa me
bloogona.
5Laa Jesus zieriee ga, zeene psilo bla zha ne nac xpéédscuel me, rlozhd gwi zho zha
niaa yadoo co, rzee zdoo zho ran zho gré quie ne niaaw, gré ncuaane ngalguiee lena.
Zeene gon mew, rébchaa me lo zho:
6 —Niicle squitaa gon ran to niaaw niina, per zdzin dze ne nitlow, dib nacsew. Ni stib
quie qui guiaandraa zigne squi zhobxcuaaw i.

iNsin golso!

(Mt. 24:3-28; Mr. 13:3-23)
7Bded ga, bnabdiidz zho lo me, réb zho:
—Maestro, jpoc dzigo gac mine bzeet luu ga? ;Zha glu zeene laaw ziaadyob gac?
8 Dzigo rébchaa me lo zho:

—Nsin golso, zeena choot yquidiede to. Sac nzian zha ne grieequia, guiab zho laa dze
co bdzinle, guiab zho zha nac Men ne zééble diidz ga cxee] Dios. iIb gliladzde tow! ®Zeene
gon to pa lo ndxiedil tib guiedz, pa lo noyacgaa gré dildox, ib gdziebde to. Ib none gac
gré ncuaan co, per lega loxaque mine csilosew ga.

10°Gré guiedz nroob, laaw tilnie saguiedz nrooba; gré zha ne rnabey gré guiedz nroob,
laa zho tilnie sazha rnabey zho. 11 Nézrii nézrec csilo gni gré zhodox, nzian zaatne gan
miech gbin, zaatne glaangaa zho gré guielguidzdox. Nzian gré ncuaane glu zhan gbaa,
nzian gré ncuaan co, ncuaane ctseb miecha. 12Per ansraa gac gré ncuaan co, stsidil miech
to, squianal zho to; znaaz zho to, tsiezo zho to lo wxtis ne rnabey yadoo, zha co co to
ladzguiib, ni haxta ziezo zho to lo wxtis ne rnabey guiedz, loxaque porne nac to zha
ne no xnéz naa. 13 Ga nagon gdeeda diidz gnee to lo gré zha co, gacnan zho ganle cho
nac naa. 41b gunde to tso to zhgab dien pe guiab to lo zho, zeene laa to ctsire lo mine
rquiaqui zho to; 1% sac naa gnedz guielbiini lo to, zeene laa to gnee guien to pe guiab to.
Zha ne gona, squiaadiag zhow, per ni gdzield zho pe ctsire zho lo to.

16 "Haxta pxoz to, xniaa to, bets to, gré menlidz to, gré zha ne ndzieeldiidz to, stsidil
zho to, 1ééque zha tsielo to ladznia zha ne csacsi to. Lo gré to, zio zha ne haxta zet ladznia
gré zha co. 17 Grése miech gléé gan to porne nac to zha ne no xnéz naa. 18 Nli stiche zho
xquielmban to lo guidzliu rii, per, jni tib guits guic to, grieelod zho gnitlo zho! 1° Tiblique
sca golgac, sozite to lo naa, zeena ygaa to guielmban ndzon ne gneedz Dios.

20°Zeene gan to igose guiedz Jerusalén ndxienap menguiib, nanle to len dze co laaw
nitlo. 21 Gré zha ne no guiedz ne ngab Judé, none xoon zho tsie zho néz yagui, ga
tsietsolan zho. Zha ne no Jerusalén nu, none grieeniob zho. Grégaa zha ne quia dziin
dana, ib guiabd zho gbire zho lad guiedz. 22 Tib guielnédox ne csiaab Dios gan gré miech
rii len dze co, ga gac gré mine raquiet lo Xtiidz me ted zho. 23 {Prob gré men wnaa ne
1éétse len dze co zoney xpééd, men ne quianiegaa mééd ne bii radz! jMbandox ted miech,
guielnédox ne csiaab Dios gan zho guiedz rii! 24 Zutxuu miech zho, zha ne tedlaagaa lo
guielgut zeyzhoo miech zho, zhaase zhaase dan ne gueynie zho zho. Horco laa gré zha
zit co, sééb gunchen Jerusalén; haxta gdzin dze ne gnabey Dios griee zho.

Ziaad Jesus stib
(Mt. 24:29-35, 42-44; Mr. 13:24-37)

25 ’Nzian gré ncuaane glu lo ngbidz, glu lo méé, glu lo mel. Mbanse gac miech,
zdziebdox zho zeene gon zho bidox ne tso tsasoli nisdoo. 26 Nzian zha ne haxta scow
zho lo dzeb, zeene laa zho gan grétaa ncuaane noyac lo guidzliu len dze co. Gré ncuaane
no zhan gbaa, nézrii nézrec gaca. 27 Horco bii zan zho ganle zeene laa naa zialzééb tib lo
xcow con gré guielndzon, con gré poder ne rap naa. 28 Zeene gan to laa gré ncuaan co
rsilo noyac, nley golco zdoo to; jsac hor co laa Dios ycaania to!

29°Golzoob cuidad ganle zha nac yag guigw, beelzegaa pe stib yag. 30 Led ran to ganle,
zeene laa gré zhicwa racnieen, laa zhiblaga rsilo rdzib, gase runbey to laa méé néég
ziaadgaxle. 31 Scaque nagon zeene gan to laa gré mine rne naa lo to nu rsilo noyac, dzigo
nanle to laa dze ne csilo gnabey Dios ziaadgaxle. 32 Gneli naa lo to ganle, nzian gré miech
ne mban niina, bii zan zho zeene laa gré ncuaan co gac; sac ible ncuaane gaca. 33 Zdzin
dze ne nitlo gbaa, nitlo guidzliu, sangue mine rne naa lo to nu nitloda; ible laaw none
gac. 3435 Nsin sca golso, zaacse golgac! jAdel gal dze ne laa naa guial, le] lo gré ncuaane
ndzinlid, le] lo guielgonziu, le] lo gré zhgab ne rac lo guidzliu rii no to, zigne gun gréraa
miech! Sac gon, lega naclew glanso naa. 3¢ Nligaa nsin golso. Tibaque golnab lo Dios,

gacnien me to peet gacde to lo gré guielné co, ine peet xtolde to zeene laa to gacredz lo
naa.

37-38 Gzase len dze co pseed me miech. Silgaw, miech guizhiu ne rdzin len yadoo, parne
yquiaadiag zho zhiwseed me. Guidze sca rseed me zho, laa pcow liu riebéz me cho Gui
Oliv.

Bnediidz zho dien zha gnaaz zho Jesus
(Mt. 26:1-5, 14-16; Mr. 14:1-2, 10-11; Jn. 11:45-53)

1 Ziaadyoble Ini Pascwa, zhilni nroob men Israel, Ini ne row zho guietxtil ne rquiad
ncobi lad. 2 Gré zha ne nac pxoz rnabey ni gré maistr ley, len dze co laa zho no quiaguib
zho dien zha gut zho Jesus. Noguib zho tib mod ne glisquid menguiedza; sac rdzieb zho
gacntseeb menguiedz.

3 Tib dzew, laa mendox bzééb zdoo Judas Iscariot, tib zha ne rzéniepaa me ga, * rias
Judas giiey Judas lo gré pxoz rnabey co, lo gré men ne zo lo zha ne rquianap yadoo, réb
Judas zha csan Judas Jesus ladznia zho. 5 Zeene bin zhow per nli rley zho, nacne biaan
zho diidz quizh zho Judas. ¢ Dzigo desde hor co psilo Judas noguib Judas dien zha gdeeda
diidz guiend miech csan Judas me ladznia zho.

Dowxtseenie Jesus xpéédscuel me
(Mt. 26:17-29, 31-35; Mr. 14:12-25, 27-31; Jn. 13:21-30,36-38; 1Co. 11:23-26)

7 Mer dze ne rsilo Ini Pascwa, len dze ne sca row zho guietxtil ne rquiad ncobi lad, ni
rut zho carner yeen ne rowxtsee zho. 8 Dze co bnabey Jesus Pedr grop Juan tsiegunlo zho
xtsee ne gownie me zho wdze co. 2 Dzigo bnabdiidz zho lo me, réb zho:

—Palo racladz luu guio no guiodziuunlo now?

10 Rébchaa me lo zho:
—Goltsie Jerusalén. Zeene sééb to lad guiedz, ga gan to tib mgui nzobyan tib re nis,

goltsienal zhits me. Yu ne gan to sééb me, 11 golguiab lo bizhuan yu co: “Znu né Maestro,
.palen yu me gneedz luu gac zaatne gowxtseenie me xpéédscuel me wdze rii?” 12Ga glu
me tib len yu nroob ne riaan glaa, nzhixcuaale lena, dzigo ga golgunlo zhixtsee ne.

13 Dzigo laa zho zie. Giiey zho zaatne pxeel me zho ga, ga beenlo zho xtsee co.

14Wdze co, zeene gol hor xtsee laa Jestis bded lo mezh gza me gza tsiipchop xpéédscuel
me. Xtsee co no zho, 1> zeene réb me lo zho:

—iBlactaa gon pquiambéz naa gdzin dze rii, znu gowxtseenie naa to nawdze rii, ansraa
csacsi miech naa, gut zho naa! 16 Léé lultm vuelt nu gon teed naa Ini Pascw rii, haxta
gdzin dze ne laa Dios csilo gnabey, dze ne glupaa ganle zha nac xtsee rii.

17Dzigo bzhen me tib cop nroob no vin, bdeed me xquizh lo Dios, blozh ga bdeed me
cop co lo zho, réb me:

—Golquiin vin rii gza to. 8 Gneli naa lo to ganle, 1é¢ lultm vuelt nu guie naa vin rii,
haxta gdzin dze ne laa Dios csilo gnabey.

19Ni bzhen me guietxtil, bdeed me xquizh lo Dios, blozh ga beengrol mew bdiiz mew
lo zho, réb me:

—Golquiina, rrieequia gon &€ xcuerp naa i, sac gon znu gun zho xcuerp naa parne
csilaa naa to gré to. Zeene gdeedtaaw diidz, golgun min rii parne glu to ganle tibaque

rsoladz to naa.
20 Blozhse dowxtseenie me zho, scaque bzhen me stib cop no vin, blozhse bdeed me

xquizh, réb me lo zho:

—Le&é stib trat cub nu gon riaan Dios gré me miech, rrieequia xchen naa nu nac vin
rii, ren ne gzhiee xcuent to, ren ne tso firm trat co par glu nona. 21 Ni gacnan to ganle, lo
mezhaque nu gon zob zha ne tsielo naa ladznia zha ne gut naa. 22 Naa ne nac naa Mgui
ne pxeel Dios, nli, ible none guet naa, parne gac mine pxeel Dios naa zialgun naa, jper
probsaxe zha ne tsielo naa ladznia zha co!

23 Horco psilo gza zha ne zobnie me ga, rnabdiidzlsa zho dien cho nac zha ne rzeet me
ga; ¢ haxta psilo zho nodildiidz zho dien cho gac zha ne gacnon lo zho. 25 Dzigo bnee me

lo zho, réb me:
—Nli gré zha ne rnabey guiedz ne ndxie lo guidzliu, masaque rnabey zho miech zig

nac zeene bzhii zho zho, per zha gunraa miech, 1€€ gdib rxecw zho, haxta rnee zho nroob
quiayun zha co xyudar guiedz. 26 Sangue to gon, zha ne gnabey lo to, none guien zho gac
zho zig tib ngundziin lo to; zha ne racladzgaa gacnon, none guien zho guiaanwin zho.

27 Lo guidzliu rii, zha ne rnabey, rzobse zho, zha ne nac ngundziin, zha co rdziib ncuaane
row zho. jSangue lo ne, led scad naca! jGolwi ganle, tib ngundziin nac naa lo to!

28 "Tose goc zha ne tibaque gocnie naa lo grétaa mine bdeed naa len dze rii. 2° Gane
niina, laa naa gneedz tib guielnzaac nroob lo to ygaa to gdzin to zaatne bneedz Pxoz naa
gnabey naa; 3 zeena ine znu tipse zioob ne lo xmezh naa ga, dioow ne, dio ne. Haxta so
naa to, to gac zha ne cobey, pe nac mine been gza tsiipchop dii ne nac menladz to nu.

31Horcoque bnee me lo Pedr réb me:

—Bina ganle Pedr, racladz Satands gon ycuiib ma to, zigne run zho zhobxtil. 32 Per
laa naa bnable lo Dios, gacnien me luu, csaand me sozitpaa luu lo naa. Gacxe waa, zeene
guien luu 1éda ga been luu, luu gnee lo gréraa zha qui, parne tibaque dib zdoo zho gnalo

zho naa.
33 Pquiab Pedr réb Pedr:

—Niicxe peraa waa gac, csaand naa luu. Telne co zho luu ladzguiib, ye naa tso ga,
itelne gutgaa zho luu, zaatne guet luu, ga guet naa!

34 —Bina ganle Pedr —réb Jestis—. jGuieel riigazh gon, gardle ycuedz gall, tsonle vuelt
réb luu runbeyd luu naal!

35 Dzigo bnee me lo zho gza zho, réb me:

—Led rsoladz to ganle zeene pxel naa to giieyseed to miech, scase giiey to, peet dimi
bide to, per ni ncuaane gow to, per ni lab to bide to. ;Pe beenfalt ncuaane nquiin to hor
co?

Pquiab zho réb zho:

—Beenfaltedew.

36 Dzigo rébchaa me:

—Horco nagon peet bide to, sangue niina zha ne quianie dimi, zha ne quianiegaa
ncuaane gow zho, none giliey zhow. Niina nagon none laa to yquiin spad. Zha ne
quianieda, none maase tib xab zho cto zho, si zho tiba. 37 Sac nataa nagon, laa miech
cteed naa mine zhobnee lo Xtiidz Dios, zaatne rnee: “Bnabey zho gut me, zigne rut zho
gré zha ntseeb.” Grése mine zhobneele teed naa, ib laaw none gac niina.

38 Pquiab zho réb zho lo me:

—iBui ganle laa chop spad nule!

Dzigo rébchaa me:

—iMazd peet gnedraa naa lo to!

Bzodiidznie Jestis Pxoz me Getsemani
(Mt. 26:36-46; Mr. 14:32-42)

39 Blozhse ga, laa me briee zie me néz Gui Oliv, zaatne rietaque me; zienalaque gza
xpéédscuel me zhits me. 40Bdzin zho ga, rébchaa me lo zho:

—Golnab lo Dios gacnien me to, zeena yquiild mendox to.

41 Bzé me spalal, bdzin me zig zaatne riab tib quie ne rchel ne nia ne, dzigo ga
pquiitsgzhib me, psilo me bnab me lo Dios, 42 réb me:

—Pap4, laa naa rnab lo luu, telne zala zdoo luu, psilaa naa lo gré guielné rii. Per telne
grieeloda, mine gnétaa luu sca gaca.

43 Horco biet tib anjl gbaa bdzin pchoobladz zdoo me. 4* Mban rac me laa me
nozodiidznie Pxoz me, per hor cole mazdraa rnab me lo Pxoz me; lo guielné ro co haxta
rzonis me, masaque zébdzuun gré nis co lo me zootle ren.

45 Zeene laa me guso ga, bdzin me zaatne biaan xpéédscuel me, gon me gzase zho laa
zho nixguies. Ye zho mban rac zho, lo guielné co bguudz zho mcaal. 46 Dzigo pcuaan me
zho, réb me lo zho:

—Nixguies to ye? Léda i gon, jgolsobna! Golnab lo Dios, gacnien me to, zeena yquiild
mendox to.

Bnaaz zho Jestis
(Mt. 26:47-58, 67-75; Mr. 14:43-50,53-54, 65-72; Jn. 18.‘2—18,25-27)

47 Laa JesUs quianeeque, zeene laa Judas bdzin bdzinnie Judas tib dzoon miech. Zigne
bdzin Judas, wbig Judas lo me, dow Judas bzhid cuas me.

48 —iJudas! —réb me—. ;Con tib bzhid dzigo 1é€ glu luu naa lo gré zha qui?

49 Zeene bien xpéédscuel me, me zienaaz gré miech co, rébchaa zho lo me:

—Maestro, jzha dziuun ne? ;Pe zdeed spad no zho?

50 Znuse biet tib zho pchel zho tib nia spad, pchug zho diag tib xmoz men ne nac pxoz
nroob. 51 Dzigo bnee Jesus lo zho réb me:

—Golsaan zho, ndzinli golgac.

Horco wbig me bzhen me diag zha co, beenguiac mew, 1éétse min derecha.

52Lad gré miech co no ndal gré pxoz ne rnabey, gré zha ne zo lo zha ne rquianap yadoo,
ni spalal men ne nac zha non lo menguiedz; dzigo bnee Jesus lo zho, réb me:

—;Pe nacne squitaa ziaad to, nzhen to yag, nzhen to spad ziadnaaz to naa? ;Niacxe
naa cho ngbaan? >3 Blactaa dze name gon to no naa len yadoo, ni bnaazde to naa ga. Per
nole guic to nagon nawdze rii gnaaz to naa; gré mine racladz to gré to mendox, niina
laaw gac.

54 Horco wbig be zho bnaaz zho me, laa zho zienie me néz lidz men nac pxoz nroob.
55Bdzin zho lidz men co, bre zho xley me, bzéég zho gui, laa zho no nodzéé zho. Ye Pedr
maase zit zit nal Pedr, laa Pedr bdzin ga; laa Pedr wbig bzob lo zho ga. 5¢ Zeene gon tib
wnaa ne quia xtsiin men co laa Pedr zob ga, dze rwi me, tibaque réb me:

—iYe mgui qui gon rzénie men ne blansonie to i!

57 —;Naa ye? —réb Pedr—, jper ni runbeyd naa men qui!

58 Wdzeepaaw, laa tib zha ne zo ga, gonaque Pedr, réb zho lo Pedr:

—;Segur 1éé ye luu nacnie men ne bgaa i?

Scasaque bneelid Pedr. 5 Wdzeelaaque goca, zeen laa stib zho brieequia, réb zho:

—Lé&é tib zha ne nacnie men qui nu gon. jRlu zha galilé nac zho!

60 Pquiab Pedr, réb Pedr:

—iRiend naa gon, pe nacne squi rnee luu!

Gardle lozh griee diidz co ro Pedr, zeene laa tib gall pcuedz. ¢1 Gall co nocuedz, zeene
ptsire lo Jests, dze bui me lo Pedr; dzigoraa psoladz Pedr zeene réb me lo Pedr: “jGuieel
riigazh gon, gardle ycuedz gall, tsonle vuelt réb luu runbeyd luu naa!” 62 Mbanse rac
Pedr. Briee Pedr ga, psilo Pedr biin Pedr guielné co.

63 Gré zha ne zopaa quianap Jesus, nzian gré ncuaane run zho me, psilo zho
noyunnguzee zho me. ¢4 Pxidoo zho lo me, ni rguin zho me, rlozh ga, rnee zho:

—Luu ne nac luu men ne ziadteed xtiidz Dios, ;bné sca dien cho ga bdin luu?

65 Nzian gré ncuaane rgoredz zho lo me.

Giieynie zho Jests lo zhiwxtis zho
(Mt. 26:59-66; Mr. 14:55-64; Jn. 18:19-24)
66 Zeene biini liu, pcaalsa gré men ne nac zha non lo menguiedz, gré zho pxoz rnabey;,
ni gré zha ne nac maistr ley, giiey zho giieynie zho Jesus lo zhiwxtis zho. Bdzin me ga,

bnabdiidz zho lo me réb zho:
67 —Bné lo no dien, ;pe 1éé Men ne nacle diidz cxee] Dios lo guidzliu ga i nac luu?

Pquiab me réb me:

—Niicle telne gni naa lo to nli 1éé men co nu nac naa, gliladzde tow, 98 te] pe
gnabdiidzgaa naa lo to, ctsirede to low; sac gliladzde to mine nac diidzli. ¢ Naa ne nac
naa Mgui ne pxeel Dios, zhile laa dze gdzin zeene laa naa sob cue Dios néz derech, men
nroob ne rrieelo run grése ncuaane racladz me.

70Horco grése zho pquiab, réb zho lo me:

—;Xpééd Dios dzigo 1éé nac luu?

Dzigo rébchaa me:

—Tozhal name rnee, nli Xpééd me nac naa.

71Horco réb zho:

—iPe mazdraa textigw ne racladz ne! jLaa ne bdzionle ganle mezhal rnee Xpééd Dios
nac me!

23

Giieynie zho Jests lo Pilat
(Mt. 27:1-2; 11-14; Mr. 15:1-5; Jn. 18:28-38)
1Horcogazh pcaanie zho Jesus néz, bdzinnie zho me lo Pilat, men ne nac gobernador
ne nzoob zha Roma ga. 2 Ga psilo zho nzian gré ncuaane rquiaqui zho me, réb zho:
—Laa no bnaaz men rii gon ziaadnie no me lo luu, sac bgaa me noquiil me menladz
no gacntseeb zho. Rnee me lo zho nonguielda gdeed zho dimi ne razh lo zhirey ne, men
ne zob Roma; haxta rnee me mele nac rey ne gunbey zho, sac Dios pxeel me ziaad me.
3 Dzigo bnabdiidz Pilat lo me, réb Pilat:
—;Pe nli na luu nac Rey ne rnabey lo zha Israel?
Pquiab me réb me:
—Nliw, rey nac naa zigne rnee luu i.
4 Dzigo rébchaa Pilat lo gré zha ne ne nac pxoz rnabey co, ni gré miech ne ziegré zho
ga:
—iNi tib dol rapd men rii!
5—;Zha gapd me dol? —réb zho—. Ni zaatne zieetaa me noquiil me miech gacntseeb
zho lo zhirey ne. iDible néz Judé nu giieyted me; desde néz Galilé briee me ziaad me

haxta nu!
6Gon Pilat sca réb zho, dzigo bnabdiidz me dien pe zha Galilé nacJesus. 7 Zeene gocnan

me zha néz co nac Jesus, dzigo pxeel me Jesus lo Herod, sac Herod rnabey néz Galilé;
léétaque len dze co laa Herod no Jerusalén ga.

8 Rley Herod zeene gon Herod me, sac ziyon Herod grétaa mine run me; quiambéz
Herod gdzin dze ganlo Herod me, ganlo Herod gun me pe tib milagr. 9 Psilo Herod nzian
gré ncuaane rnabdiidz Herod lo me, per ni tib lo wnabdiidz co ib ptsired me. 10 Zeene gon
Herod rquiabd me, ni gon Herod noque gré pxoz rnabey co, gré maistr ley co, ib rioogd
ro zho rzadraa pe yquiaaqui zho me, rnab zho cteed Herod me caxtigw, 1 nacne lel psilo
Herod gré xmenguiib Herod rzhidznie zho me, runnguzee zho me. Bgacw zho me tib lar
ne racw rey, sca nacw me lar co biire pxeel Herod me lo Pilat. 12 Glo ib rdzieeld xtiidz
Herod grop Pilat, laa dze co laa zho psilo bneewen stib.

Bnab zho guet Jestis
(Mt. 27:15-26; Mr. 15:6-15; Jn. 18:39-19:16)

13 Dzigo bnabey Pilat pcaalsa grése pxoz rnabey, gré zha ne nac zhiwxtis zha Israel, ni
gréraa menguiedz, 14 réb Pilat lo zho:

—Laa zho biad-zoob xdemand men rii lo naa nu, nac diidz noquiil me miech gacntseeb
zho lo zhirey ne. Nacne pquiep naa me, ni blalagaa to gona; par naa peet dol rapd me.
15 Niiclegaa Herod, ye Herod gon ni tib dol rapd me; gane pxeelaque Herod me lo naa.
Quiayund me ncuaane guiab ne rieguial guet me. ¢ Mine gaca, laa naa gnabey ted me
tib caxtigw, lozh ga dzigo laa naa csilaa me.

17 Nac costumbr, gzobse Ini Pascw rsilaa zho tib zha ne no xcuent lo wxtis. 18 Per zeene
bin gré miech co laa Pilat csilaa Jesus, grése zho nguiedz roptsie zho, rnee zho:

—iCsilaad luu men qui, bnabey guetgazh me! jBarrabas psilaa!

19 Barrabds 1é tib men co no ladzguiib len dze co, sac bgaa me zo me lo tib dii zha ne
noyacntseeb lo rey len guiedz Jerusalén ga, ni zéébaque me tib ngutoo. 20 Bguib Pilat
dien zha nrieelo nsilaa me Jesus, 2! per psilo gré miech co nguiedz roptsie zho, rnee zho:

—iNone guetgazh men qui! jLo cruz bnabey yquia me!

22 —Per, ;pe nacne gnabey naa yquia me lo cruz? —réb Pilat stib—. ;Pe nac falt ne
rap me? Laa naa pquieple me, ni tib do] rapd me, parne gnabey naa guet me. Laa naa
nile lo to, laa naa gnabey ted me tib caxtigw, lozh ga laa naa csilaa me.

23 Psiloque gré miech co stib, nguiedzraa roptsie zho, rnab zho yquia Jesus lo cruz;
haxta goc mine racladz zho. 24 Racse Pilat, laa Pilat bdeed diidz. 25 Blozhse bnabey Pilat
psilaa zho Barrabas, zha ntseeb ne no ladzguiib ga, dzigo laa Pilat psan Jesus ladznia zho.

Giieyquiaa zho Jesus lo cruz
(Mt. 27:32-44; Mr. 15:21-32; Jn. 19:17-27)

26 Horco laa zho brieenie Jests laa zho zienie me zaatne yquia me lo cruz. Néz zienie
zho me, bdzieel zho tib men Ciren 1é Simén wbire lo dziin dan, pcuééz zho men co,
bnabey zho me bi me zhicruz Jesus; nalse me zhits Jesus, laa zho zienie Jests. 27 Miech
guizhiu ne zie ga, ndal gré men wnaa psilo zho roon zho no zho xquielné me, 28 dzigo

dze bui me lo zho, réb me:
—Xin, nac to men Jerusalén rii, goonde to xquielné naa. Mazd golgoon por grétaa

guielné ne no gan to, por grétaa guielné ne no gan xpééd to; 2° sac zeene gal dze co gré
men wnaa ne quianie mééd, ziab zho: “Mazd wenaque zie zha ne quianied mééd, zha ne
nand zha radz mééd, zha ne niaadgaa gap mééd.” 30 Horco gré miech, laa zho gnab tebaa
zha pixche gré gui guiaan zho zhana. 31 jGolwi ganle, telne znutaa mine nodeed naa nac
naa zig tib yag nguia, pelel to dzigo ne nac to zig tib yag bidz!

32Ye schop zha ne nac ngbaan, zienie zho ga yquiaagza zho me lo cruz. 33 Zeene bdzin
zho zaatne nac “Gui Beerguic Ngutoo”, ga pquiaa zho me lo cruz gza me ngbaan co. Tibga
zhicruz zho bzo tib néz cue zhicruz me. 34 Lo cruz co quia me, zeene nguiedz bnee me
réb me:

—iPapa! Ncuaane quiayun gré miech rii nu, bzhiguie] gunquizhd luu zhow; sac riend
zho pe run zho.

Gza menguiib ne bdzin ga yquiaanap me, hor co tib tib zho bzhense zho tib 1€ xab me,
laa stiba bio zho rif. 35 Ndal miech ne ndxie quiawi. Haxta gré zha ne nac wxtis zo ga, no

zho rzhidznie zho me, rnee zho:
—Stib miech scataa beenguiac me, stib miech scataa bla me. ;Pe rac me na ne riete

me i? jGuiet me i zho, telne nli me nac Men ne zééble diidz cxeel Dios, telne nli Dios

bzooblo me ziaad me!
36 Wbig menguiib co rdeed zho nziu bla guie me, rzhidznie zho me, rnee zho:

37 —iZhirey zha Israel name nac luu! Psilaa luu lo guielné qui nazho.
38 Glaa guic zhicruz me quia choplan diidz ne pquiaa zho, rneew: “LEE ZHIREY ZHA

ISRAEL NU.”
39 Grop ngbaan ne quianie me lo cruz ga, psilo tib zho ye zho rzhidznie me, rnee zho

lo me:
—iLed réb luu 1€, luu nac Men ne zééble diidz ga cxeel Dios! jBlu nazho nli men co

nac luu, psilaa ne lo guielné rii!

40 Horco pquiab stib zha co, réb zho lo zho:

—iPsioog ro luu! ;Pe niicle niina ne laa luu guetle ib rdzieebd luu Dios? 41 Bien ganle,
itel ne ible min rii rioguial ne grop ne, nu nodizh ne gré guielntseeb ne bdziuun ne;
sangue men qui, peet dol rapd me!

42Dzigo réb zho lo me:

—iBzhiguiel zeene guiaad luu gnabey luu, ib csand luu naa tib lad!

43 Pquiab me réb me lo zho:

—Peet tsienied guic luu, nadzegazh laa luu sé guioo ne zaatne nac lo xquielbley Pxoz
naa.

Gut Jests
(Mt. 27:45-56; Mr. 15:33-41; Jn. 19:28-30)
44-46 Gol grol dzew, tibaque zeene goc tib ncow dipse lo guidzliu. Ni palal rlud xbiini
ngbidz, haxta las tres biaa biini stib. Horco pquiaa Jesus tib redz nroob, réb me:
—Pap4, laa naa rsan zhiespiritu naa ladznia luu, luu pcaaniaw.
Diidz co briee ro me, znuse blozh me. Laa me quialozh, zeene laa lar nroob ne quia len
yadoo Jerusalén ga briez nzoli, groltaa goca.

47 Zha ne rnabey lo zhaguiib ne pquiaa me lo cruz ga, zeene gon zho zha blozh me,
bien zho Dios been min co, réb zho:

—iNe nlipagaa tib men peet xtold goc men qui!

48 Scaque gré miech ne goclo ga, zeene gon zho zha blozh me, biabguielné zho, mbanse
rac zho laa zho wbi ga. #° Laa gré zha ne runbey me, zha ne gocnie me, zig nac gré
men wnaa ne gocgré zha ne brieenal zhits me zeene briee me néz Galilé, gré zho laa zho
ndxiese tib lad rwi zho.

Bgueets Jesus
(Mt. 27:57-61; Mr. 15:42-47; Jn. 19:38-42)

50 Lad gré zha ne nac zhiwxtis men Israel ga, no tib men guiedz Arimaté 1é me José;
1é¢ guiedz co ndxie xtan Judé. Tib miech wen nac me, noxco me mine rnabey Dios, 5 ye
me quiambéz gdzin dze ne csilo gnabey Dios. Zeene bnabey zha ne nacgré me dziin ga
zha gac Jesus, ni lalnu biod me conform mine bnabey zho. 52 Nacne hor co giiey me lo
Pilat, bnab me diidzbey tsielit me xcuerp Jesus lo cruz. 53 Dzigo giiey me, blozhse blit me
cuerp co lo cruz, pchel me me tib lo lar nroob, giiey me giieyqueets me me tib len baa
cub ndieen tib cho quie gax ga.

54 Léé bdze dze co no zho xco ne laa dze ne gdziiladz zho lo dziin sééb. 55 Gré men
whaa ne sca nacgza gré zha ne brieenal zhits me zeene briee me néz Galilé ga, ye zho
glieynal bgueets me, gon zho pa lo bio me. 56 Blozhse bgueets me, laa zho zey. Bdzin zho
bzhixcuaa zho, tiblo zénex ne tsietééb zho lad xcuerp me; dzigo laa zho bdziiladz zigne
rnabey ley no gun zho.

24

BRIEEBAN JESUS
(Mt. 28:1-10; Mr. 16:1-8; Jn. 20:1-10)

1Laa zeene gol dze ne rzobni zhmal, silgaw laa gza men wnaa co briee, bi zho gré zénex
ne bzhixcuaa zho ga, laa zho zie ro baan Jestus.

2Bdzin zho, gon zho laa quie ne bioog ro baan me ga bdiooble; 3 bzééb zho len baa gon
zho, niicle xcuerp me guiendle ga. 4 Laa zho zo ga, riend zho dien pe nacne sca nialse ro
baa co, pe nacne niicle xcuerp me guiend leen co. Tibaque zeene gon zho laa chop men
bgui zole lo zho ga, masaque riaazbel lad xab grop men co. 5Horco per nli bdzieb zho,
lo dzeb co mine been zho laa zho pquiitsgzhib haxta bdzin lo zho lo liu. Dzigo réb grop
men bgui co lo zho:

—;Pe nacne ziaadguib to men mban zaatne rio mengut? ¢ jLaa me brieebanle!
iGuiendle me nu! Golsoladz ganle zha né me lo to len dze ne no me néz Galilé, 7 né me:
“Mgui ne pxeel Dios, ible none guiab me ladznia gré miech ngoopdol, squiaa zho me lo
cruz, per zeene gac tson ngbidza, laa me grieeban.”

8 Dzigoraa psoladz zho, nligaa sca bnee me, 2 hor co 1é€léd giieynie zho diidz lo gza
tsiiptib zha ne nac xpéédscuel me, ni lo gréraa zha ne nacgza zho ga. 10 Nzianlaa nac
men wnaa co, lad co no Mar{ Magdal, no Zhuan, ni Marf ne nac xniaa Jacob.

1 Niicle bzodiidz zhow lo xpéédscuel me, per con rnee zho led ncuaan gacd ga, ni lalnu
bliladzd zhow. 12 Tibaque zeene briee Pedr, rias Pedr laa Pedr zie néz ro baa. Bdzin Pedr
bdiixlo Pedr len baa co, gon Pedr nligaa, jloxaque lar ne brie]l me zhoob leen co! Blozh
ga, laa Pedr zeyaque, rzee zdoo Pedr gon Pedr nli guiendle xcuerp me ga.

Gon zho Jests néz Maus
(Mr. 16:12-13)
13Dze co briee chop xpéédscuel me zie zho tib guiedz win 1é Mats. Gax Jerusalén riaan
guiedz win co, maase chop hor rzé zho rdzin zho ga. 1*Néz no zho nozodiidz zho gré mine
pteed miech Jests ga, 15 tibaque zeene bien zho laa zho bgaa tib lo men co, gocgza me
zho laa zho no néz, per, jib biend zho 1é€ Jesus ga! 1¢ Ranlo zho laa me ziegza zho ga, per

ni lalnu beenbeyd zho ne mew, sac zig nac zeen pe tib ncuaane ptse lo zho. 17 Dzigo réb
me:

—;Pe squitaa nozodiidz to? ;Pe nac squi rac to, zig nac zeene pe guielné no to?

Dzigo bzodze zho. Mban rac zho, haxta lo zho rlu nroob guielné no zho. 18 Pquiab tib
zha ne 1€ Cleof, réb zho:

—;Niacxe bind luu ganle zha nactaa ncuaane goc Jerusalén len dze rii? Grése zha ne
name giiey Jerusalén, gocnana.

19 _Nligaa —réb me—, ;pe dien goc ga?

Rébchaa zho:

—Len dze rii psacsi zho men Nazaret ne 1€ Jesus. Tib men ne biadteed xtiidz Dios lo
miech nac me, nzian gré milagr nroob ne been me; miech guizhiu ne bley pquiaadiag
zhiwseed me. Rlu tib men nziuu nac me lo Dios. 20 Per le] briee gré pxoz rnabey, gré zho
zha ne nac wxtis, bnaaz zho me, bnab zho gut me, pquiaa zho me lo cruz. 2! Tibaque
rdzieets no, me niac tib men ne nsilaa zha ladz ne ladznia zha Roma. Pasése min co niac,
nadzele rac tson ngbidz beet zho me. 22 Per riend no dien zha nac cuent co, sac nasil
gliey bla men wnaa ne nacgré no ro baan me, 23 zeene wbire zho bzodiidz zho lo no né
zho guiendle xcuerp me len baa, loxaque chop anjl brieequia lo zho ga, réb anjl co mban
me. 24Blozh ga, glieyaque bla zha bgui ne nacgré no, gon zho nligaa guiendle xcuerp me
ga.

25 Dzigo rébchaa me lo zho:

—iNadzpaa ncow nac guic to, nadzpaa ndip nac zdoo to! ;Rliladzde to gré mine dzigo
1éé bzeet zho padzeela ted Men ne nole diidz ga cxeel Dios? 26 Bzeetle zha co name ible
no csacsi miech me, antes ne gbire me lo guielndzon ne no me.

27Dzigo psilo me bnee me lo zho pa lo zhobnee gré mine bded me ga, psilo me desde
gré mine pquiaa Moisés, haxta gré mine pquiaa gréraa zha ne biadteed xtiidz Dios. 28 Sca
no zho néz laa zho bdzin Maus. Bdzin zho ga, rac me zig nac zeene tib ted me, 2° dzigo
quia zho rnab zho lo me cuéz me ga, sac laa dze bdzele, zhile laa liu ycow. Nacne bléz
me.

30 Laa zho zob lo mezh gowxtsee zho, bzhen me guietxtil bdeed me xquizh lo Dios,
blozh beengrol mew bdeed mew lo zho. 31 Dzigoraa zig nac zeene bzhial lo zho, laa zho
beenbey me. Per par nianraa zho me, znuse bnit me lo zho, gondraa zho me. 32 Horco
per nli rley zho rnee zho:

—Con razon zeene sca ziaadgza ne me néz nonee me lo ne zha raquiet lo Xtiidz Dios,
masaque tib guielbley nroob ne biaadnie xcodiidz me zdoo ne.

Sca rnee zho, sac bien zho bdzin tib guielbley nroob zdoo zho, zeene sca nonee me lo
zho. 33 Léélédaque briee zho ga, bio zho néz wbire zho Jerusalén stib. Bdzin zho lo gza
tsiiptib zha ne bzéniepaa me ga, ni gréraa zha ne nacgré zho, 34 rébchaa zha co lo zho:

—iTebaa gan to ganle nli brieeban xmaistr ne! jLaa Pedr gonle me!

35 Psiloque zho grop zho bzodiidz zho zha gon zho me no zho néz, per haxta horne no
zho xtsee, zeene laa me beengrol guietxtil dzigoraa beenbey zho me.

Brieequia Jestus lo gré xpéédscuel me
(Mt. 28:16-20; Mr. 16:14-20; Jn. 20:19-23)

36 Léétaaque sca nozodiidz zho, tibaque zeen gon zho laa Jesus zole lo zho ga,
pquiaabdiuzh me zho, réb me lo zho, peet tsieniedraa guic zho. 37 Lel rdzieb zho, haxta
rzhidz zho lo dzeb co, sac réb zho bod ndziin ga ran zho. 38 Dzigo bnee me lo zho réb me:

—;Pe nacne rdzieb to? ;Pe nacne rliladzde to naa nu? 3° Golwi len nia naa, golwi zhits
ni naa ganle. Golxeen naa, zeena gliladz to ganle nli naaw; sac tel ndziina, mese naca,
gacd xen tow.

40 Sca quianee me, blu me nia me, blu me ni me lo zho, zaatne biaaz me clav. 41 Per nli
rley zho, rzee zdoo zho, per rliladzdaque zho dien pe nlipaa 1éé me ga. Gon me sca rac
zho, nacne bnab me ncuaane gow me lo zho. 42 Dzigo bdeed zho tib 1€ mel bguiee lo me,
43 bnaaz me mel] co, squi ndxie zho gon zho dow me ma. 44 Dzigo réb me lo zho:

—;Pe ib rsoladzde to nile naa laa gré min rii no gac? Led ni naa lo to, grése mine bzeet
Moisés, grése mine bzeet gré zha ne biadteed xtiidz Dios, mine raquietgaa lo Salm teed
naa, ible laaw none gac.

45Psilo me clar nonee me lo zho, parne guienpaa zho zha zhobnee lo gré guits co, 46 réb
me:
—Ible lo co zhobnee sca teed naa ne nac naa Mgui ne pxeel Dios, rneew ib no gut miech
naa, per zeene gac tson ngbidza, laa naa grieeban. 47 Rneew, Jerusalén nu, nu csilo gacnan
miech ible none csaan zho xquielntseeb zho, gnalo zho naa, parne gun Dios zho perdon.
48 Ni to gon ganle grése min co, goca. 4°Na len dze ne ziaadaque nu, laa naa cxel Espiritu
Sant gacnien to, sac ib scale nac xtiidz Pxoz naa. Per guiabde to niinaga griee to tsienee
to lo miech, Jerusalénse nu golcuéz, haxta nieeda ygaa to poder ne gneedz Espiritu Sant

lo to.
50 Zeene gol dze ne laa me guey gbaa, dzigo giiey me giieynie me zho néz Betain. Bdzin

zho ga, blis me nia me, psilo me noyunlay me zho. 5! Laa me quiayunlay zho, tibaque
zeene laa me bias lo guidzliu, jgonlo zho laa me bzoquia gbaal!

52Horco pquiitsgzhib zho liu, beennon zho me, rnee zho gré diidz ndzon lo me; blozh
ga ine rley zho laa zho wbi ga, bdzin zho Jerusalén stib. >3 Psilo zho gzataa dze rie zho
yadoo roolnie zho Dios, rdeed zho xquizh lo me.



JUAN 1:1-2 133 JUAN 1:24

XTIIDZ NDZON DIOS MINE rquiaa
JUAN

1-2Jests, men ne nac Diidz Ndzon, nole me zeene biaa grétaa ncuaane no; lo Dios no me
ni Diosaque nac me. Notaque me, tibaque nac me: me ni Dios. > Me bzaa grétaa ncuaane
no, tsod ncuaane lega scase niaan; sac me bzaaw grésew. 4 Ladznia me no guielmban
ne gdzind dze lozh, nac guielmban co zig tib biini ne rziini lo miech. 5> Me nac biini ne
quiaziini zaatne nac lo guielcow, ni rrieelod guielcow ctsew lo biini co.

67 Bio tib mgui brieelé Juan, Dios pxeel Juan biadnee Juan lo miech cho nac Jesus,
zeena grése zho gliladz Jesus. 8 Led Juand nac biini, sinque loxaque biaad Juan biaadlu
Juan Jesus, men ne nac biini co. 9 Bdzin dzew laa Jesus biaad, ni niina me nac men ne
noziini lo grése miech, sac mepaa nac biini co.

10 Jests nac biini, me nac Diidz Ndzon co. Me bzaa guidzliu, per zeene biaad me lo
guidzliu ib biend miech cho nac me. 11 Per ni menladz me, niicle ne lopaa zho bdzin me
ib gondzed zho me; tib chop zha ne blézlo me. 12Ni gré zha ne sca bleynie me, gré zha
ne dib zdoo gliladz cho nac me, grése zha co laa me bzo zho gac zho xpééd Dios. 13 |Grése
zho, rrieequia gol zho stib! Per guiabd ne togo gol zho zigne ral gré miech guidzliu rii,
sinque laa zho gol zigne racladz Dios; gane niina xpééd me nac zho.

14 Zeene bdzin dze ne laa men ne nac Diidz Ndzon ga goc miech biaad me lo guidzliu,
grop lo no bdzion no me, ni bzianie no me. Blu me pa lotaa nquialadz me miech, ni niapse
diidzli bnee me. Bdzion no xquielndzon me ne nac me tibpaa mééd lo Dios, men ne nac
Pxoz ne.

15 Zeene bzeet Juan Bautist me lo miech, tib vuelt haxta blu Juan me lo zho, réb juan:
“Léé men rii ga gon rzet naa lo to zeene rne naa: Iraa ziaad tib men ne mazdraa non lo
naa, sac notaque me; nole me zeene blanso naa lo guidzliu.”

16 Nquialadzdox Jesus ne, grése ne gzataa dze laa ne nogaa grétaa guielnzaac ne rsiaab
me. 17 Zeene psan Moisés ley, loxaque bnabeya ne; sangue niina ne laa Jesus biaad, laa
me biaadnie mine nacpaa diidzli ni biaadlu me ganle pa lotaa nquialadz Dios miech.

18 Wlaltaa ib choot gard gan Dios; sangue niina ne laa Xpééd me Jesus biaad, men co
biaadlu ganle zha nac Dios; sac zaatne no Dios gaque no me.

Rnee Juan Bautist cho nac Jests
(Mt. 3:11-12; Mr. 1:7-8; Lc. 3:15-17)
19Tib dze pxeel gré zha ne nac zha non Jerusalén, bla zha ne nac pxoz ni zla zha ne
rquianap yadoo, zienabdiidz zho lo Juan dien cho nac Juan.
Bdzin zho bnabdiidz zho lo Juan. 20 Dzigo bneeli Juan lo zho, réb Juan:
—Golgacnan ganle, led naad nac Men ne quiambéz to ga cxeel Dios.
21 —;Chox nac luu waa? —réb zho—. ;Te luu ye nac Li, men ne biadteed xtiidz Dios
padzeela?
Pquiab Juan réb Juan:
—Léda, led Lid naa.

Biire zho bnabdiidz zho, réb zho:
—;Te luu ye nac men ne bzeet Dios padzeela cxee]l me guiadteed xtiidz me?

Pquiab Juan réb Juan:

—Zhaa men co, led naad nac men co.

22— ;Cho dzigo nac luu? —réb zho—. Bné dien cho nac luu; sac gon ib none gdzinnie
no tib xtiidz luu lo zha ne pxeel no.

23Dzigo pquiab Juan, réb Juan lo zho:

—Naa nac mgui ne bzeet Is4, men ne biadteed xtiidz Dios padzeela, zeene znu bnee
me: “Zon to z&€b tsi tib mgui dan rnee me lo miech: jGolgun nguudz zdoo to, sac gon ile
ziaad men ne rnabey ne!”

24Horco laa zha ne pxeel zha farisé pquiab, réb zho lo Juan:

25 —Telne led luud nac Men ne zééble diidz ga cxeel Dios, niicle led luud nac Li, niicle
nacdgaa luu cho stib zha ne pxeel Dios ziadteed xtiidz me, ;zha nac dzigo ne nochoobnis
luu miech?

26 Pquiab Juan réb Juan:

—Tel naa niab nis rchoobnis naa miech, per no tib men ne gard gunbey to. 27 Tib men
non nac me, per ni par gac naa tib ngundziin win ne glit lab me ni me raguiald naa; ni
merle csilo gun me dziin ne pxeel Dios me gun me.

28 Betain 1€ tib guiedz ne riaan gax ro guiubee Jordan, néz ne rlan ngbidz; ga no Juan
nochoobnis me miech zeene scataa pquiep zho me.

;Cho nac Jests?

29 Biet stib dzew, laa Jesus bdzin zaatne no Juan ga. Zeene gon Juan me, rébchaa Juan
lo gré miech ne ndxie ga:

—iGolwi ganle, 16¢ men qui gon csilaa miech lo grétaa xtol zho! {Me gac zig tib carner
yeen ne guet tsogon lo Dios par guiaanmbe miech lo dol! 30 Léé men rii ga nagon rzet
naa lo to zeene rne naa: “Iraa ziaad tib men ne mazdraa non lo naa, sac notaque me; nole
me zeene blanso naa lo guidzliu.” 31 Len dze co niicle naa runbeyd naa me; per laa naa
nochoobnis miech sac ible laa naa zial par glu naa me lo gré zha Israel.

32Dzigo bzodiidz Juan lo zho, zha gonlo Juan biet Espiritu Sant gbaa, rlu me zigne rlu
tib palom bléz me guic Jesus.

33 —Ne nligaa runbeyd naa me —réb Juan—. Per zeene pxeel Dios naa zialchobnis
naa miech, hor co né me lo naa: “Zeene gan luu guiet Espiritu Sant gbaa cuéz me guic tib
mgui ne nochoobnis luu, dzigo gocnan 1é€ men co nac men ne rxeel Espiritu Sant zdoo
miech.” 34 Gonlo naa bléz Espiritu Sant guic me; gane nanween naa ne nli Xpééd Dios
nac me.

Zha ne glopaa goc xpéédscuel Jestis

35 Biini liu co, laa Juan zoque ga zonie me chop xpéédscuel me. 3¢ Ga zo me, gon me
laa Jesus zieded ga; dzigo rébchaa me lo zho:

—iGolwi ganle! jLéé men qui gon nac Xcarner yeen Dios!

37 Zigne bin zhow, laa zho zienal zhits Jesus. 38 Zeene ptsire lo me, gon me laa zho nalle
zhits me; dzigo rébchaa me lo zho:

—;Pe nac ziaadna] to zhits naa?

—Maestro —réb zho—, laa no racladz gacndion no dien pa rbéz luu.

39 Dzigo rébchaa me lo zho:

—Na ganle guio ne, zeena gan to paw.

Nacne giieynal zho zhits me, gon zho pa lo no me; dzigo bléz zho lo me ga. Ga blozh
ptse zho dze, sac ziedzele dze zie zho.

40Ndrés 1€ tib zha ne giieynal zhits me ga; 16¢ Ndrés co nac bets Simén Pedr. 4! Dzigo
zigne briee Ndrés ga gliey Ndrés giieyguib Ndrés Simén. Bdzin Ndrés réb Ndrés lo Simén:

—iNasi gon laa no bdzion Men ne nacle diidz ga cxeel Dios!

42Dzigo glieynie Ndrés Simén zaatne no Jests ga. Zeene gon Jesus Simén, rébchaa me
lo Simén:

—Bina ganle, nli Simdn nac lé luu ni xingan Jonas nac luu, sangue niina laa luu grieelé

Cef.
(Cef rnee zha Israel quie, laa xtiidz zha Gres rnee zhow Pedr.)

43 Biet stib dze co, laa Jesds no néz tsie me néz Galilé. Laa me zieriee dze ga, zeene
bdzieel me tib mgui 1€ Lip; dzigo rébchaa me lo Lip:

—Dénal zhits naa.

44 Zha Betsaid nac Lip, ni zha coque nac Ndrés grop Simén.

45 Dzigo gliey Lip glieyguib Lip Natanael; réb Lip lo Natanael:

—iLaa no bdzion Men ne nacle diidz ga cxeel Dios! Men ne rzeet Moisés lo libr ley ne
psan me, men ne scataa bzeet gré zha ne biadteed xtiidz Dios padzeela. jLaa no bdzion
me, tib men Nazareta, |é€ me ga nac Jesus, xingan José!

46 Pquiab Natanael, réb Natanael:

—;Nazaret ye? jGard grieequia tib zha non Nazaret!

—Gotsaa guio ne ganle —réb Lip—, zeena ganzhal luu me.

Dzigo laa zho zie. 47 Squi ziaad Natanael, zeene gon Jesus Natanael rébchaa me:

—iGolwi ganle, 1é¢€ zha qui gon nac merpaa zha Israel, sac mesi ib rquidied me!

48 —;7ha nacne runbey luu naa? —réb Natanael.

Pquiab me réb me:

—Glole naa beenbey luu, dzigoraa bredz Lip luu. Zeene zob luu tib zhan yag guigw,
hor co gon naa luu.

49 Rzee zdoo Natanael, réb me lo Jesus:

—iNlique nagon luu nac Xpééd Dios! jLuu nac zhirey zha Israel!

50 Dzigo rébchaa Jesus lo Natanael:

—;Pe ne binse luu ni naa gon naa zeene zob luu tib zhan yag guigw, pe mincose laa
luu bliladz cho nac naa? jNaraa ganle gan luu ncuaane mazdraa nroob!

51Ni réb me lo gré zha ne ndxie ga:

—Gneli naa lo to: zanaque to ganle zeene laa zhan gbaa gzhial, zlupaa gré xanjl Dios,
zha ne ziad-z€éb zha ne ziequia, quiayun zho dziin lo naa, nac naa Mgui ne pxeel me.

2

Giiey Jestis tib lo guieltsieel

1Goc tson ngbidza, bio tib guieltsieel guiedz Can4, xtan zha Galilé ga. Dzigo bredz zho
xniaa Jesus lo Ini co, 2 ni bredz zho me; nacne bional no zhits me grése no ne nac no
xpéédscuel me.

3 Laa Ini noyac, tibaque zeene laa vin blozh. Dzigo giiey xniaa Jesus réb me lo Jesus:

—Laa xvin men rii blozh. jGuiendraa pe quiiz zho!

4Pquiab Jesus réb me:

—;Pe nacne rnee luuw lo naa? Gon ganle naraa gdzin dze ne gacnan miech cho nac

naa.
5Niicle sca réb Jesus lo me, gliey me lo zha ne quiaguiiz vin ga réb me lo zho:

—Mine gnabeytaa me to, golguna.

¢Lidz men co ga ndxie xoop guies ne niaa quie; zaatne rio nis ne rquiin zha Israel riar
nia zho, zigne nac gré xcostumbr zho. Tib tib guies co, rio maase xoopga re nis lena.
7 Dzigo bnabey Jesus zha ne rguiiz vin ga pcodzéé zho nis len gza guies co. & Blozhse
guiel guiel pcodzéé zhow, rébchaa me lo zho:

—Golcuee niip nis qui, goltsieniew lo men ne zo lo Ini.

Zeene laa zho blee niip nis co tsienie zho, laaw nacle vin. 2 Ni lalnu ib glieynied guic
men co pa briee vin co (loxaque zha ne nacse ngundziin ga, zha ne blee nis ga, zha cose
gon pa brieew), zeene pquiaaro mew, bredz me mgui ne notsieelnia ga, réb me:

10 —;Zha nan luu naraa cuee luu vin rii! Grétaa zaatne znu rac Ini, glo rgaaz vin niazh,
zeene nrooblew noye zho, dzigo rgaaz vin ligase. Laa luu gon lel naraa bnabey luu briee

vin niazh.
11 Milagr ne been Jests guiedz Cana ga, ga glopaa blu me lo miech ganle nli tib men

nroob nac me. Grése no ne nac no xpéédscuel me, zeene bdzion now, hor co bliladz no
nli me nac Men ne zééble diidz ga cxeel Dios.

127eene blozh guieltsieel co, laa no wbire guiedz Capernaum stib gré no me, xniaa me,
ni zha bets me ne. Bdzin no Capernaum, ga bliaaz no blalaa ngbidz.

Blee Jestis gré zha ne noyun lgui len yadoo
(Mt. 21:12-13; Mr. 11:15-18; Lc. 19:45-46)
13 Len dze ne ziaadyob Ini Pascw, Ini nroob ne run zha Israel rsoladz zho zha psilaa
Dios zho Egipt, len dze co briee Jesus zie me néz Jerusalén.
14Bdzin me Jerusalén, gliey me len yadoo nroob ne zob lad guiedz co. Zeene bzééb me,
gon me nzian miech ne ndxie ro yadoo co, zha ne no wto ngon, zha ne no wto mécwsxiil,

zha ne no wto palom ne, haxta zha ne rtséé dimi ndxie ga. 15 Dzigo bzhixcuaa me tib
1€ doo zig riaa dooguid ne rcaa ma, bzhen me doo co bencxoon me zho ga gré xma zho;
blozh ga, ptiixche me xmezh zha ne notséé dimi ga, nézrii nézrec blaal me xtimi zho.

16 —:Niinagazh golcuee gré ncuaan qui nu! —réb me lo zha ne rto palom—. jGolguien
ganle lidz Pxoz naa nu! {Nacda yu lgui parne tso to wto nul!

17 Dzigo psoladz no zha ziaad lo Xtiidz Dios, zaatne rnee: “Rbinladz guic naa, sac ne
nligaa racladz naa yquiaanap naa lidz luu.”

18 Blalaa zha non lo menguiedz Israel, zeene gon zho sca bencxoon me gré miech co,
wbig zho lo me réb zho:

—;Cho nac luu ne squitaa noyun luu gré ncuaan qui? jBeen tib milagr, dzigo zliladz
no men rnabey nac luu!

19 —Telne racladz to milagr —réb me—; goltsil yadoo rii, ni gni naa lo to ganle ngbidz
tsona laa naa bzaalolew stib.

20 pquiab zho réb zho:

—iNcuaane gliladzdraa no rnee luu! jLen choopxoopraa iz name biaa yadoo rii!
;Zhazhe gun luu, tsonaque ngbidz gzaa luuw stib?

21 Per zeene sca bnee Jesus lo zho, xcuerp me ga nac yadoo ne bzeet me. 22 Gane zeene
brieeban me, hor co psoladz no zeene znu bnee me, dzigo bien no ne me ga bzeet me ni
bien no ne me ga raquiet lo Xtiidz Dios zaatne scaque rnee.

23 Len dze Ini Pascw co, nzian miech zeene gon zho grétaa milagr ne run me, bliladz
zho ne nli me nac Men ne zééble diidz ga cxeel Dios. 24 Per ib pxend me lo zho, sacne
nanwen me zha nac zho tib tib zho. 25 Pquiind me chopaa niab lo me zha nac zho; sac
nanwen me zha nac tib tib miech ni nan me pe rza zdoo zho.

3

Jesuis ni Nicodem

1 Ziecowle liuw, bdzin tib zha farisé 1€ Nicodem zaatne rbéz Jesus; tib zha non nac me
lo menguiedz Israel. Bdzin me réb me lo Jesus:

2 —Maestro, ndion no ible Dios pxeel luu ziadseed luu no. Gré milagr nroob ne run
luu, ga rlu ne Dios nacnie luu.

3 —Gneli naa lo luu ganle Nicodem —réb Jestis—, grése miech, telne gald zho stib
grieelod gdzin zho zaatne rnabey Dios.

4Pquiab Nicodem, réb Nicodem:

—;Gal zho stib ye? ;Zha grieelo gal miech stib? Tib zha ne nacle mengol, ;niacxe
zrieelo sééb zho zdoo xniaa zho gbiire gal zho?

5Rébchaa Jesus:

—Ible none gal miech, none gal zho zigne racladz Dios. Sac telne chobnisd zho ni
ygaad zho Espiritu Sant, grieelod sééb zho zaatne rnabey Dios. ¢ Grése miech zeene ral
zho glo, miechse nac zho; sangue zeene ral zho stib, Espiritu Santle nac men ne rnabey
zho. 7 Gacxe waa, gzeed zdoo luu znu rne naa: “Grése miech, ib none gal zho stib.” 8 Nac
cuent rii zig nac me ne rtop xcow, zeene rriee me, nézrii néz rec zie me, ron luu razh
zhoob me; per rand luu dien pa néz zie me dien pa néz ziaadgaa me. Scaque nagon nac
zha ne ral stib, grieelod guien miech zha rnabey Espiritu Sant lo xquielmban zho.

9 —Riend naa zha rnee luu —réb Nicodem—. jRiend naa dien zha grieelo gac gré mine

rnee luu i!
10 Rébchaa Jesus:

—Riend luu ye zha rne naa? jMen rseed miech name nac luu lo menguiedz Israel!
11 Mine rne naa nu ncuaane rien naaw, ncuaane gon naaw, ni riende to zha naca. 12 Telne
riend luu zha nac gré mine rne naa nu zeene rzet naa ncuaane rac lo guidzliu, ;zha dzigo
guien luu mine gne naa telne gzet naa gré ncuaane rac ghaa?

13’Wlaltaa gard tso tib zha ne soquia gbaa, per no tib men ne biet gbaa, men cosi soquia
me gbaa, sac ga nac zaatne no me; ni 1éé men co nu nac naa. 4 Ni zigne pquiangaa Moisés

tib meel brons tib guic yag zeene nonie me zha Israel dan zit co; scaque none yquiangaa
naa tib lo yag, 15 zeena grése miech, zha ne gbig dib zdoo zho gnalo zho naa, zgaa zho
tib guielmban ne gdzind dze lozh. 1¢ Sac gon rleyniedox Dios grése miech ne ndxie lo
guidzliu; gane niicle tib naa nac mééd lo me per laa me pxeel naa lo guidzliu; zeena grése
zha ne gnalo naa, zgaa zho tib guielmban ne gdzind dze lozh; led yed zho nitlo. 17 Laa
Dios pxeel naa lo guidzliu par csilaa naa miech lo do}, ziald naa par gdziibdol naa miech.
18 Sac grése zha ne dib zdoo gnalo naa ne naa csilaa zho lo dol, nitlod zho. Sangue zha
ne gnalod naa, laa zho bnitlole ga, sac gon Xpééd Dios nac naa ni bliladzd zho naa. 1°Laa
zho bnitlole, sac gon biaadpaa biini lo guidzliu ni laa ne nleynie zho biini, le] guielcow
bleynie zho, sac guielntseeb nac mine zienal zho. 20 Grése zha ne run guielntseeb, rléé
zho ran zho biini. Ib rbigd zho lo biini, sac racladzd zho xoobnen gré guielntseeb ne
quiayun zho. 2! Sangue zha ne run mine rnabey Dios, haxta rley zho rbig zho lo biini,
zeena glu ganle zienal zho mine rnabey me.

Rzeet Juan Bautist Jesus stib

22 Ga briee Jesus glieynie me no néz xtan zha Judé. Xtselaa bliaaz no ga gré no me,
rchoobnis me gré miech co.

23-24 Len dze co gard guiab Juan Bautist ladzguiib; dzigo ye me nochoobnis miech
zaatne |é Enén gax Salim; sac ga no naal nis. Nzian miech ne rdzin lo me ga, rchoobnis
me zho.

25Tib dzew, wbig tib zha Israel lo zla xpéédscuel Juan, psilo zho nodildiidz zho dien cho
zhiwrobnis nonraa; pe zhiwrobnis Jesusa, te zhiwrobnis Juana ye. 26 Blozhse bdildiidz
zho, wbig xpéédscuel Juan lo Juan, réb zho:

—Maestro, men ne gon bzodiidznie luu ro guiubee Jordan ga, men ne scataa bzeet luu
lo miech, jye me laa me quiachoobnis miech niina, ni ndal miech niapse lo me zie zho,
ziaatraade zho néz rii!

27 Pquiab Juan réb Juan:

—Ib Dios rdeed diidz zha gun miech tib tib xtsiin me, gacd ne lega zhal zho gun zho pe
cos. 28 Mine pso Dios naa, laaw ben naa: laa naa biallu ganle cho nac Men ne zééble diidz
ga cxee] Dios. Ni bneeli naa lo to ganle led naad nac men co; laa naa zial loxaque par gzet
naa me lo miech zeena gunbey zho me. 29 Ible lo me none gdzin miech. Nac me niina zig
tib mgui ne notsieelnia: Mgui ne notsieelnia, jled zha 1éé rzobnie ndzoop ne notsieelnia
zho! Ni gré zha ne ndzieeldiidz zho, rley zho ran zho laa xamigw zho notsieelnia, rley
zho ron zho pe rnee xamigw zho. Scadaa nagon rzaac naa niina: rley naa ron naa gré
ncuaane run me. 3 Zigse zie dze, laa me gacnonraa; scagaa naa, zigse zie dze laa naa
guiaanwinraa.

31’Néz gbaa ziaad me, min co ne mazdraa non me lo gré miech. Tel naa tib miech
guidzliuse nac naa, ni ncuaane riense tib miech lo guidzliu min co rne naa; 32 sangue
me, niapse gré mine bin me, gré mine gon me min co rnee me lo miech; ni choot
rliladzda! 33 Zha ne rliladzse xtiidz me, rien zho ganle niapse diidzli rnee Dios. 34 Xtiidz
Dios rnee me lo miech; sac Espiritu Sant rdeed guielbiini lo me, ni Dios nac men ne pxeel
me. 35 Rleyniedox Dios me, nac me Xpééd Dios; gane grétaa ncuaane no gbaa, no lo
guidzliu, ladznia me psan Diosa. 3¢ Grése zha ne gnalo me, laa zho bgaale tib guielmban
ne ib gdzind dze lozh; sangue zha ne gond xtiidz me, gdzind zho gbaa, zaatne ygaa zho
guielmban co. jGrése zha co, ible zgaa zho guielnédox ne csiaab Dios!

4

Tib wnaa Samar
1 Zeene bien Jesus laa zha farisé gocnanle ndalraa miech zienal zhiwseed me, ni
ndalraa miech ne quiachoobnis me lo Juan 2 (niicle ne led medpaa rchoobnis, sinque
zha ne nac xpéédscuel me zha co rchoobnis), 3 nacne briee me xtan zha Judé ga, wbire
me néz xtan men Galilé stib.

4Par gdzin me Galilé, none ted me xtan men Samar. 5 Xtan men Samar zieded me, zig
grol dzew, laa me zie gax guiedz ne 1€ Sicar, ¢ dzigo glieyted me zaatne quia guiuu ne rnee
zho “Zhibzie Jacob”; 1o liu ne psan Jacob lo xpééd me José padzeela. Rdzag me ziaad-zé
me lo néég co, bdzin me bzob me ro guiuu co; 7-8 ga bléz me, laa no zio lad guiedz Sicar
zioxi no ncuaane dioownie no me.

Ro guiuu co zob me bdzin tib wnaa Samar ziexi nis ga; dzigo rébchaa me lo wnaa co:

—Bzhiguiel bzoladz niip zhis luu guie naa.

9 Bzee zdoo wnaa co gon me bnab Jesus nis lo me, sac rléédox zha Judé ran zho zha
Samar, per ni rneed zho lo zho.

—iNcuaane gliladzd naa! —réb me—. {Ti zha Judé gnab nis lo ti zha Samar!

Dzigo rébchaa Jesus:

10 —Te] niaca mine guien luu ganle cho rnab nis lo luu, ni guien luu zha nactaa ncuaane
rzoladz Dios lo miech, haxta znab luu nis lo naa. Ni naasi gon, znedz naa nis ne rdeed
guielmban.

11 Pquiab wnaa co, réb me:

—Per ni nzhend luu name pe cuee luu nis, ;pa dzigo tsiebee luu nis ne rdeed
guielmban ga? jGon ganle, guietdox bzie riil 12 Stiba, ;niacxe mazdraa dzigo nac luu
que pxozgol ne Jacob, men ne psan bzie rii? Nu name go me nis gré xma me; niicle gré
xpééd mew, nuque go zho nis.

13 —Grése zha ne rie nis rii —réb Jestis—, rbiire rnab zhis zho; 14 sangue nis ne rded
naa, zha ne guiew gdzindraa dze gnab zhis zho. Sac nis ne gded naa, masaque gdziba
zdoo zho zig rdzib nis tib ro zhlian, ni nis co gdeed tib guielmban ne gdzin dze lozh lo

zho.
15 Dzigo rébchaa wnaa co lo Jesus:

_—Bzhiguiel bneedz nis co guie naa, zeena gnabdraa zhis naa, zeena guialxidraa naa
nis nu.

16 —Glieygazh —réb Jests—, giieyxi tsieel luu, dzigo golté grop to.

17 —Guiend tsieel naa —réb wnaa co—. Gard ctsieelnia naa.

—Nli rnee luu —réb Jestis—; 18 sac gaay mgui ne zibannie luu, ni tib zho ptsieelniad
luu, niicle mgui ne nonie luu niinaw, ptsieelniadaque luu zho. jNli mine rnee luu i!

19 7Zeene bin wnaa co sca réb Jesus, rébchaa me:

—Zootne tib zha ne ziadnee xtiidz Dios lo miech nac luu. 20 Te] scaw, bzhiguiel bné
dien, ;jzha nacne rnee gré men Israel ne len yadoo nroob ne zobpaa Jerusalén, gapaa
none tsiegan miech Dios? Sac no ne nac no men Samar, rnee no ne ib guic gui ne zob nu,
ga none tsiegan miech Dios; sac gré xmengol no ga giieygan zho Dios.

21-24 Pquiab Jesus réb me:

—Bina ganle, zdzin dze zeene yquiindraa ne goon guic gui riipaa, o Jerusalénpagaa
tsie to tsiegan to Dios men ne nac Pxoz ne. Ni laa dze co ziaadgaxle! Gacdraaw ne dien
pa lo tsie ne tsiegan ne Dios, sinque zha ne nlipaa racladz gleynie me, none dib zdoo zho
gleynie zho me; zigne gdeedse Espiritu Sant guielbiini lo zho.

"Choot grieelod gan Dios; gacxe waa zha ne gleynie me, none gleynie zho me zigne
rdeed Espiritu Sant guielbiini lo zho; ni none dib zdoo zho gleynie zho me. Ni zha ne
sca gleynie me, zha co rguib me. Tel to laa to rieganse Dios ni runbeyde to me; sangue
no rdziuunbey no men ne riogan no, sac gon lo xtii men Israel ziaad men ne guiaadsilaa
miech lo dol.

25 —Nenda —réb wnaa co—, per nan naa ib ziaad Men ne zééble diidz ga cxeel Dios,
men ne 1€ Crist; ni zeene laa me guiaad, me gné diidzli lo no.

26 Pquiab Jesus, réb me:

—iNaa gon nac men co! Lé€ me nu nonee lo luu.

27 Léétaaque hor co grése no ne nac no xpéédscuel me laa no bdzin. Bzee zdoo
no bdzion no laa me nozodiidznie wnaa co, per ni tib no bnabdiidzd lo me dien pe
quianabdiidz me, dien pegaa quiazodiidznie me wnaa co.

28 Laa wnaa co, zoque xche me ga, rias me laa me zie néz lad guiedz. Bdzin me, réb me
lo gré miech co:

29 —iGolté ganle gunbey to ti men co! jBzeet me grése zha nac lo xquielmban naa!
(Bay pe lédle Men ne nole diidz cxeel Dios ga?

30 Horco briee gré miech co lad guiedz, ziaad zho zaatne gon wnaa co Jesus.

31Laa no, quia no rdeed no ncuaane gow me, per néd me.

32 —Gowd naa —rnee me—. No stib xquielwagw naa mine runbeyde to.

33 Dzigo rnabdiidzlsa no, rnee no:

—Bod no cho biaadnie pe dow me, lal ne bio ne lad guiedz.

34Néchaa me lo no:

—Léé xquielwagw naa nac ne gun naa mine rnabey Dios naa, ni csiaal naa dziin ne
pxeel me naa zialgun naa. 35To 1€ rnee to: “Len stapraa méé csilo gac wlaap.” jPer golwi
lo grétaa miech qui ganle, nac zho niina zig gré guielgon ne golle gliaap! 3¢ Gacxe waa,
ib none tsie to tsielaap to, tsietop to zho, zeena ygaa zho tib guielmban ne gdzind dze
lozh. Ni zigne razh zha ne rie wlaap, scaque zguizh Dios to tsietop to zho. {Ti guielbley
nrooba, zigtaa par zha ne rana, zigtagaa par zha ne rlaapa! 37 Ible nli diidz ne znu rnee:
“Zhaa zha ne rie gon, stible zha ne rie wlaap.” 38 Zig nac niina, laa naa rxel to tsielaap to
zaatne ni tib xtsiin to pséébde to; zhaa zha ne giiey gon, na tole tsie wlaap.

39 Laga laa me sca quianee lo no, laa gré menladz wnaa co no néz ziaad zho néz lo no
ga. Nzian gré miech co, zeene bin zho réb wnaa co bzeet Jests gré ncuaane ziyun me,
bliladz zho Jests. 40 Laa zeene blanso zho ga, bnab zho lo me cuéz me ladz zho zhis. Dzigo
nacne bléz me lo zho chop ngbidz. 41 Nzianraa gré miech co bliladz me, zeene bin zho
gré zhiwseed me.

42 —Nasi nagon laa no rliladz me —rnee zho lo wnaa co—, sac nozhal bdzion me, ni
bdzion no gré mine rnee me. Nliw, ible me nac men ne ziaadsilaa grése miech lo xtol
zho.

Biac xpééd tib zha ne quia dziin lo rey

43 Zeene goc chop ngbidz co, laa no briee ga gza no me, laa no bdzio néz stib zio no néz
Galilé. 44 Niicle ne bzeetle me: grése zha ne ziadteed xtiidz Dios, ib randzed miech zho
zaatne nac ladz zho; per 45 zeene bzééb me gré guiedz ne ngab Galilé, wen pcaania gré
miech co me. Nzian zho giiey Ini Pascw co Jerusalén, gon zho grétaa milagr ne been me
ga.

46 Néz no no bdzin no Cand, zaatne sca bzaalo me nis vin. Ga bdzieelo me tib zha
Capernaum, tib zha ne rquia dziin lo rey; léétaque len dze co rzacné xpééd me.

47 Bin me laa Jesus briee xtan men Judé, laa me no gdzin Galilé. Dzigo biaad me
biaddzieelo me Jesus ga, bnab me lo Jesus tsienal Jests zhits me Capernaum, tsiegunguiac
Jesus xpééd me; sac nzhoo rac win. 48 Dzigo rébchaa Jesus lo me:

—;Pe haxta gan to dzigo gun naa milagr, dzigoraa gliladz to naa?

49 —Been tib guielnzaac gotsaa guioniob ne —réb men co—, nend znuse lozh xpééd
naa.

50 Rébchaa Jesus:

—Bzé, tsod luu guielné. jLaa xpééd luu biacle!

Dib zdoo men co bliladz me xtiidz Jesus, laa me bio néz laa me zey. 5! Zhilew gdzin
me lidz me, zeene bdzieelo me bla zha ne quia xtsiin me, réb zho laa xpééd me biacle.
52Dzigo bnabdiidz me lo zho, maase pa hor biac win. Rébchaa zho:

—Nieeg, zig rwe ngbidza, tibaque znuse briee zhixlé€ win.

53 Dzigo psoladz me zig hor cotaque réb Jesus lo me, laa xpééd me biacle. Dzigo dib
zdoo me bliladz me Jesus, tsieel me, xpééd me, menlidz me ne, grése zho dib zdoo zho
bliladz zho Jesus.

54 Ga goc brop milagr ne been Jesus lo zha Galilé. Min co been me zeene wbire me néz

Judé.

Biac tib men ne gacd grial

1Goc palal dzew, laa stib Ini nroob rac Jerusalén, dzigo nacne giiey Jests Jerusalén stib.

2Ro guiedz Jerusalén, gax zaatne quia puert ne rded mécwxiil, ga niaa tib pil nis rnee
zho Betesd. Igo ro pil co niaa tib nsaap, rap nsaap co gaay arcw.

3 Lo nsaap co, ga ndxie nzian men rzacné, no zho rold lo, no zho né ni, no zho ib
gacd grial [grése zho laa zho ndxie ga quiambéz zho gni lo nis ne no len pil co, 4 sac nac
diidz poc poc riet tib xanjl Dios riesini lo nis co, dzigo zha ne znuse sééb lo nis co, tel pe
guielguiidztaa rzac zho, riac zho].

5> Ga nix tib mgui, gocle galptsiipxon iz rzacné me. ¢ Laa zeene gon Jesus me, ni bin
Jesus scataale nroob dze rzacné me, rébchaa Jesus lo me:

—Pe racladz luu guiaac luu?

7 —Racladz naa —réb me—, per guiend cho csééb naa len pil qui zeene laa lo nis rni.
Zeene racladz naa sééb naa, zhaale stib zha ne glo rzééb.

8 Dzigo rébchaa Jesus lo me:

—iNasca zeena guche i! {Bzoli, bi yag ne bzhoob luu i, zeena bzé!

9 Zigne sca réb Jesus, laa men co biac. Horcogazh blis me yag co, nzéni me laa me briee
ga.

Ni ne dze co nac tib dze nda lo zha Israel, 10 zeene gon zho ney me yag ne bzhoob me,
rébchaa zho lo me:

—iPe riend luu nda nadze! jLéda i gon squi yquianlan luu ncuaan qui dze rii!

11 Pquiab me réb me:

—Men ne beenguiac naa, mezhal né lo naa, giiey naaw.

12— ;Cho men sca né lo luu? —réb zho.

13 Niicle me riendaque dien chow, sac ndaldox miech ne ndxie ga; hor co laa Jesus

bzééble lad gré miech co. 14 Haxta len yadooraa bdzieel Jesus me, dzigo rébchaa Jesus lo
me:
—Nana gon ne squi laa luu biacle, bien gunctaldraa luu xtol luu. Sac telne gond luu

diidz, nend dzigole glaan luu tib guielguidz ne mazdraa ntseeb.

15 Zeene laa me briee ga, gliey me lo zha ne rnabey lo zha Israel ga, réb me lo zho Jests
nac men ne beenguiac me. 1¢ Nacne psilo zho quianal zho dien zha gnaaz zho Jests pe
nacne runguiac me miech dze nda. 17 Blisqui zhow lo me, dzigo rébchaa me:

—Tel Pxoz naa gzataa dze quiayun me dziin; ni mincoque nac mine quiayun naa.

18 Zeene gon zho sca réb me, mazdraa bléé zho lo me rzac zho tebaa zha gutgazh zho
me. RI€E€ zho, sac zienald me dien pa dze nda; mazdraa zeene réb me Dios nac Pxoz me,
sac ga rlu me ne lalga nac me con Dios.

Men nroob nac Xpééd Dios

19Ni réb me:
—Gneli naa lo to ganle: peet grieelod gun Xpééd Dios lega guicse me, sinque ncuaane

ran me run Pxoz me, min co run me. 20 Nquialadzdox Dios me, grétaa dziin ne run Dios
rlu Diosa lo me; gane zun me milagr nroob ne mazdraa gzee zdoo to; ncuaane palalse i
gon to niina ne biac men qui. 2! Sac telne gacladz me cueeban me tib mengut, zbeeban me
zho, zigne rbeebanaque Pxoz me mengut. 22 Ni bzo Dios me, me gun guielwxtis, 23 zeena
grése miech guien ganle zigne nonaque Pxoz me, scaque men non nac me, ni sca none
gunnon zho me. Sac tel zha ne gunnond me, yele Pxoz me ga (men ne pxeel me) runnond

zho.
Ni réb me:
24 —Gneli naa lo to ganle: Zha ne gliladz xtidz naa, ni gliladz zho men ne pxeel naa, laa

zho bgaale tib guielmban ne gdzind dze lozh. Led yedraa zho ygaa guielnédox ne ygaa
gréraa miech ntseeb; sac laa zho brieele ladznia guielgut ga, bdzin zho lo guielmban co.
257dzin dze zeene ye gré mengut, zon zho xtiidz Xpééd Dios; ni grése zha ne gzoobdiaga,
zban zho. |Ni 1é€ dze co bdzin niina! 26 Sac gon, zigne rdeed Dios guielmban lo miech,

scaque zrieelo gded naa guielmban lo miech. 27 Ni bzo me naa, naa gun guielwxtis, gded
naa mine tsieguial tib tib miech.

28 1Gzeed zdoo to! Sac ne nligaa, zdzin dze, grése mengut ne no len baa, laa zho
grieeban 29 zeene gon zho tsi naa. Grése zha ne ndzinli wban, hor co laa zho ygaa tib
guielmban ndzon; sangue zha ne been guielntseeb, hor co laa zho guey lo guielnédox ne
rieguial zho.

30’Per grieelod gun naa guielwxtis naase, ib none gacnan Pxoz naaw. Grése guielwxtis
ne gun naa, laaw gun naa zigne gnabey Pxoz naa, laaw gun naa zigne nonguiela, sac gon
gund naa mine guiaabtaa guic naa, sinque laa naa gun mine racladz Pxoz naa.

31°Telne niaca mine naase rne cho nac naa, zrieequia zha ne guiab nlida. 32 Per na, no
stib men ne rzeet naa lo miech; ni nan naa diidzli rnee me. 33 Haxta Juan Bautist, zeene
pxeel to bla zha ne giieynabdiidz lo me, grése mine réb me lo zho ga, diidzliw. 34 Laa naa
rzet min rii lo to, zeena gliladz to cho nac naa, zeena sca laa to lo xtol to; sac rquiindpaa
dien cho miech guidzliu rii gnee cho nac naa. 35 Zeene biaad Juan, goc me zig tib biini
bziini me lo to palal dze zeena gunbey to naa; ni bley to pquiaadiag to mine bnee me.
36 Nli bnee me cho nac naa; per gré milagr ne run naa min co quiaxobnenraa ganle cho
nac naa. Pxoz naa rneedz diidz run naaw; ni ga rlu ganle ne me pxeel naa. 37 Haxta ye
me mezhal quialu ganle cho nac naa, parga nli gard gan to me, niicle gard gon to tsi me.
38 Ronde to pe rnee me, sac rliladzde to naa; sac gon me pxeel naa zialne naa xtiidz me.

39"Nli rioxco to rseed to gré guits ne ziaad Xtiidz me, sac rien to ga ziaad dien zha ygaa
to guielmban ne gdzind dze lozh. Ni niicle ne lo co zhobnee ganle cho nac naa, 40 per
néde to gbig to lo naa, zeena ygaa to guielmban co. 4! Néde to gunbey to naa, néde to
guien to cho nac naa, per peet nacd min co; 42 runbey naa to, ni lalnu rleyniede to Dios.
43 Sac gon, me pxeel naa zial naa lo to, ni rléé to ran to naa; mazd zha ne lega ziaadse,
zha cosi 1ééléd rcaania to zho. 44 {Min co gon, ib rliladzde to cho nac naa! Sac laa guic to
zienie loxaque dien zha gunnon samiech to to, ib rguibde to zha gacnon to lo Dios. 45 Ni
guiabde to togo naapaa gazo to lo Pxoz naa, glisqui naa gré ncuaane run to. Moisés gon
nac men ne glisquiw; sac ley ne psan me, mine rnalo to csilaa to lo xtol to, 1ééw glu ganle
pe nac grétaa ncuaane quiayun to. 46 Sac gon, telne niaca mine nlipaarliladz to gré mine
pquiaa Moisés, zliladz to dzigo cho nac naa; golgan ganle, lo gré guits ne pquiaa me, ga
rzeet me naa. 47 Rlu rliladzde to gré mine pquiaa Moisés ga, gane rliladzde to mine rne
naa lo to.

6

Row gaay mil miech
(Mt. 14:13-21; Mr. 6:30-44; Lc. 9:10-17)

1Bded ga, tib dzew briee Jests bdedquia me néz dan ro Nisdoo Galilé (Ié€que nisdoo
co ga rnee zho Nisdoo Tiberias).

2Miech guizhiu ne brieenal zhits me, sac ziyan zho grétaa milagr ne run me, runguiac
me gré men rzacné. 34 Nzian zho nac zha ne zie Ini Pascw, Ini nroob ne rac Jerusalén
gzobse iz.

Grése no ne nac no xpéédscuel me, laa no nal zhits me. Zeene bdieedquia no ro nis
co, dzigo bdzieep no tib cho gui win zob gax ga. Loxaque laa no bzioob ga gré no me,
5 zeene bdzion no miech guizhiu ne ziaadquia cho gui co, laa zho glansole lo no ga. Dzigo
rébchaa me lo Lip:

—Lip, jpa guioziu ne ncuaane gow grétaa miech qui?

¢ Per lega scase réb me lo Lip, par dien pe guiab Lip; sac nanle me pe nac ncuaane gun
me.

7 —iNe nligaa pe zhidaa zho! —réb Lip—. Niicle telne niaca mine gziuu nzian gayoo
guietxtil, ni ygaad ncuaan co ygaa zho tiblé wingaw tib tib zho.

8 Dzigo pquiab Ndrés, bets Pedr, stib zha ne nacgza no; réb Ndrés:

9 —Nu zo tib méédbgui win ney gaay guietxtil cebad ni schop mel win. ;Per pa ygaa
ncuaan co lo grétaa miech qui?

10 —Golnee lo zho dien —né me lo no—. Golguiab lo zho sob zho.

Ndzon z&€b guizh nguia ga, dzigo laa gré miech guizhiu co bzob lo guizh nguia co (zig
gaay mil rgaa loxaque zha bguise). 11 Dzigo bnaaz me gza guietxtil co, bdeed me xquizh lo
Dios. Blozhse ga, zigse rneedz mew lo no scase scase rguiiz now lo gré miech co; scaque
been me grop mel co. jGrése miech co, dow zho zaatne bieltaa zho! 12 Blozhse dow zho,
néchaa me lo no:

—iGoltsietop grése mine biaan i, zeena nitlodal!

13Psilo no ptop no gré guietxtil ne biaan ga, zeene blozh bdopa, jlo gaay guietxtil cebad
co, biodzé tsiipchop chicuid biow!

14 Zeene gon gré miech co milagr ro ne been Jesus ga, rneechaa zho:

—iNe nlipagaa, 1é¢é men qui ga quiambiaaz ne! jMe nac Men ne zééble diidz ga cxeel
Dios lo guidzliu guiadteed xtiidz me!

15 Bienga Jesus racladz zho, zhoo tsienie zho me gac me zhirey zho, nacne bzoquia me
guic gui win co, tipse me.

Rzé Jesus lo nis
(Mt. 14:22-27; Mr. 6:45-52)
16 Rguetsle liuw, bzhiuxto no dan bdzin no ro nisdoo co; ga bliaaz no me. 17 Bdzionse

no choot rlansod ni laa liu rcowraa, dzigo mazd laa no bziaab len cand, laa no zio néz
Capernaum.

18 Laa no zionie cand co lo nis, tibaque zeene psilo rriee me, ntseeb riasoli lo nis co.
19 Maase gaay kilémetro o xoopgaaw goc zio no, tibaque zeene bdzion no laa me ziaad-zé
lo nis co, gaxle lo no ga. Zeene bdzion no sca ziaad-z€ me lo nis, bdzieeb no. 20 Dzigo
bnee me, né me lo no:

—iGdziebde to! {Naa zial nu!

21 Dzigoraa rley no bdzion no laa me bzééb len barcw; tibaque zeene bien no laa no
brieequiale zaatne no gdzin no ga.

22 Biini liu co, gré miech ne biaan stib néz ro nis co, laa zho bdzin zaatne nac ro nis ga,
quiambéz zho gan zho me. Sac gon zho tibaque barcw zo ga, ni zeene wbii no ga, loxaque
nose wbii. 23 Gax zaatne bguiaan me zho ga, ga bdzin bla barcw ne ziaad néz Tiberias;
24 dzigo gonse zho niicle me niicle no ne nac no xpéédscuel me, choot guiend ga, nacne
bzéébaque zho len barcw ne bdzin ga ziaad zho néz Capernaum.

Jestis nac men ne rdeed guielmban

25 Zeene blanso zho Capernaum, laa Jesus zole lo no ga; dzigo rébchaa zho lo me:

—Maestro, ;pa horzhe waa blanso luu nu?

26 Dzigo rébchaa me:

—;Naa léé ziaadguib to? Per ziaate to porne rien to cho nac naa, sinque laa to ziaad
porne gon to bnedz naa ncuaane pquiin to. 27 ;Golguien, tsienied guic to loxaque ncuaane
gowse to, sac znuse rnitlo gré ncuaan co! Sinque, goltsoxco golgun mine racladz Dios,
zeena ygaa to tib guielmban ne ib gdzind dze lozh. Ni naa ne nac naa Mgui ne pxeel me,
naa gneedz guielmban co lo to; sac ible min co pxeel me naa.

28 Dzigo bnabdiidz zho lo me, réb zho:

—;Zha dzigo dziuun no mine racladz Dios? ;Pe nac ncuaane dziuun no?

29 Pquiab me réb me:

—Mine racladz Dios gun to: gliladz to cho nac men ne pxeel me.

30 —Telne scaw —réb zho—, none dzianlo no gun luu nzian milagr, zeena gliladz no
luu. |Nligaa peet milagr nroob gard dzian no gun luu! 31 Tel gré pxozgol ne, zeene wban
zho gré dan bidz co padzeela, gzobse dze biet tiblo guietxtil zhan gbaa, dow zho; rnee lo
Xtiidz Dios: “Moisés rdeed guietxtil co lo zho.”

32Pquiab me réb me:

—Golgacnan ganle led Moisésd bdeed guietxtil co, sinque Pxoz naaw. Ni niina gon
laa me quianeedz merpaa guietxtil gbaa lo to. 33 Sac gon, me pxeel men ne biet gbaa
ziaddeed guielmban lo gré miech rii; men co nac guietxtil gbaa co.

34 —Been tib guielnzaac sca —réb zho—, jgzataa dze bneedz guietxtil co dioow no!

35 Pquiab me réb me:

—Naa gon nac guietxtil ne rdeed guielmban ga. Grése zha ne gbig lo naa sééb zho
xnéz naa, gdzindraa dze ne ycaabedz zho; grése zha ne gliladz cho nac naa, gdzindraa
dze ne gnab zhis zho. 3¢ Laa to gon, zigne bnelegaa naa lo to ga, jniicle ran to naa, per
rliladzde to cho nac naa! 37 Grése zha ne rxeel Pxoz naa, rlanso lo naa; ni tib zho ctsireed
naa. 38 Sac gon, laa naa bieet gbaa zialgun naa mine racladz Pxoz naa (men ne pxeel naa);
bieete naa par gun naa mine gacladztaa naa. 3°Ni mine racladz me, grése zha ne bneedz
me lo naa, ni tib zho nitlod, sinque cueeban naa zho gal dze ne laa guidzliu nitlo. 40 Sac
racladz me: grése zha ne gbig lo naa ni gliladz zho naa dib zdoo zho, grése zho ygaa tib
guielmban ne ib gdzind dze lozh, ni cueeban naa zho gal dze ne nitlo guidzliu.

41 Dzigo psilo gré zha Israel rneené zho me, loxaque ne réb me, me nac guietxtil ne
biet gbaa; 42 rnee zho:

—Men rii ga name rnee zho Jesus, me nac xingan José. Rdziuunbey ne xniaa me,
rdziuunbey ne pxoz me. ;Zha nac dzigo ne rnee me gbaa biet me?

43Dzigo rébchaa me lo zho:

—Lééwga na, golsioog ro to. Nodne squitaa gzee zdoo to min co. 44 Laa Pxoz naa pxeel
naa zial naa lo guidzliu, per ni tib miech gon grieelod gbig lo naa telne niaca mine cuedzd
me zho; ni zig rnele naa ga, zha ne gbig, naa cueeban zho gal dze ne laa guidzliu nitlo.
45 Znu rnee lo Xtiidz Dios, zaatne pquiaa gré zha ne biadteed xtiidz me padzeela, rneew:
“Laa Dios cseed grése miech.” Ni 1éé min co rac niina; gacxe nagon waa, grése zha ne
rquiaadiag mine rnee Pxoz naa ni rseed zhow, grése zha co lo naa rlanso zho. 46 Zha ne
rlanso lo naa, guiabde to togo gonlo zho me; ni tib choot gard gan me, naase nac men ne
ziyan me, sac zaatne no me ga brie naa zial naa lo to. 47 Golliladz mine gni naalo to nu sca:
iGrése zha ne dib zdoo zho gliladz zho cho nac naa, zgaa zho tib guielmban ne gdzindraa
dze lozh! 48 Ne nligaa naa nac guietxtil ne rdeed guielmban ga. 49 Gré pxozgol to, zeene
sca bio zho gré dan bidz co, nli dow zho guietxtil ne biet gbaa ga, per bdeetew guielmban
lo zho, sac grése zho gut. 50 Sangue guietxtil ne rne naa lo to, gbaa bieta ni grése zha ne
yquiina zgaa zho tib guielmban ne gdzind dze lozh. 51 Xcuerp naa nac guietxtil ne biet
gbaa, mine rdeed guielmban ga; grése zha ne gow guietxtil co, zgaa zho tib guielmban
ne gdzind dze lozh. Lééw gded naa zeena grieelo ygaa grése miech lo guidzliu rii stib
guielmban,

52Psilo gré zha Israel co stib, quianeelsa zho, rnee zho:

—;Zha nacne squi rnee men qui? jZootne rnee me none dioow ne xcuerp me!

53 —Gneli naa lo to ganle —réb me—, telne gowde to xcuerp Mgui ne pxeel Dios, ni
guiede to xchen me, ygaade to stib guielmban co. 54 Sangue zha ne gow xcuerp naa, ni
guie zho xchen naa, ib zgaa zho guielmban ndzon ne gdzind dze lozh ga, ni naa cueeban
zho gal dze ne laa guidzliu nitlo; 55 sac xcuerp naa nac mine mazdraa rquiin gow miech,
ni xchen naa nac mine mazdraa rquiin guie zho. 56 Grése zha ne row xcuerp naa, ni rie
zho xchen naa, mbannie zho naa, niiclegaa naaw mbannie naa zho. 57 Men mban nac
Px0z naa, men ne pxeel naa, me nac men rneedz guielmban lo naa; ni scaquegaa zha ne
gow xcuerp naa, naa gded guielmban lo zho. 58 Naa nac guietxtil ne nlipaa biet gbaa.
Grése zha ne gow guietxtil rii, zgaa zho guielmban; led yed zho guet zig gut gré pxozgol
to, zha ne sca dow guietxtil co.

59 Léé gré min rii bnee Jests zeene pseed me miech len yadoo win ne zob Capernaum.

Diidz ne rdeed guielmban
60 Nzian gré zha ne rzénie Jesus, zeene bin zho gré mine bnee me ga, rneechaa zho:
—Zha ngandoxtaa nac gré diidz ne rnee me i. {Cho gné dien pe bnee me!



JUAN 6:61 144 JUAN 7:18

61Bien Jesus sca nonee zho, dzigo rébchaa me lo zho:

—;Pe rléé guic to bin to mine rne naa ga? 2 ;Pe guiabzhe to dzigo zeene gan to laa
Mgui ne pxeel Dios soquia gbaa, gbiire guey me zaatne no me glo? 63 Espiritu Sant rneedz
guielmban lo to, telne guiend espiritu peet nond xcuerp to, sac béélse naca. Ni gré diidz
ne bne naa lo to, 1ééw nac Espiritu, ni lééw gneedz tib guielmban ne gdzind dze lozh lo
to; ¢4 sinque to, bii no zla to rliladzd cho nac naa.

Sca réb me sac desde psilo bzénie zho me, rienle me cho nac zha ne ib rliladzd me, ni

cho nac zha ne tsieto me.
65 —Runbey naa to —réb me—, gane ni naa lo to ni tib miech grieelod gbig lo naa sééb

zho xnéz naa, telne niaca mine cuedzd Pxoz naa zho.

66 Nzian zha ne rzénie me, hor co laa zho bzozit lo me, bzéniedraa zho me. ¢7 Dzigo
bnee me lo no gza tsiipchop no ne nac no xpéédscuel me, né me:

—To waa, jpe led yede to racladz gbiche lo naa?

68 Pquiab Simdn Pedr, réb Simdn:

—Per cho loraa nadien guio no? Luuse nac men ne rseed miech diidz ndzon ne rdeed
guielmban ne gdzind dze lozh. ¢ Laa no bliladzle cho nac luu, laa no gocndionle ne luu
nac Men Ndzon ne pxeel Dios.

70 —Nliw —réb me—, ni naa bzooblo to gza tsiipchop to, per na gon laa tib to bzééble
xnéz mendox.

71Zeene sca réb me, [é€le Judas ga bzeet me (zhin Simdn Iscariot); sac ye Judas nacgza
no lo tsiipchop no ne bzooblo me ga, ni Judas nac zha ne giieyto me.

7

Rliladzd menlidz Jests cho nac me
1Bded ga, loxaque gré guiedz ne ndxie xtan zha Galilé, gase rieted Jesus. Sac gré zha
Israel ne no xtan zha Judé, zha ne rléé lo me, racladz zho gut zho me. 2 Laa zeene bdzin
dze ne run zha Israel Ini ne rzhixcuaa zho gré yu guizh, ni rbéz zho lena; 3 rébchaa zha

bets me lo me:
—;Pe nacne ib rrieed luu nu? Briee zho, giiey dib xtan zha Judé, zeena ye gré zha ne

racnie luu ga gan grétaa ncuaane run luu. * Sac gon, zha ne racladz gunbeyraa miech
zho, gré ncuaane rac zho, rund zhow ngueets zhliaan zigne run luu. Rac luu name run
luu gré milagr nroob, beena zaatne gan nzian miecha.
5-6 Sca rnee zho lo me, sac niicle zha rliladzd cho nac me; dzigo rébchaa me:
—Grieelod ga naa niina, sac gard gdzin dze co; zhaa nac to, zac tsie to zeene gacladztaa
to. 7 Tel to, rléénied miech to; sangue naa rléénie zho naa, sac rne naa lo zho pe nac gré

guielntseeb ne run zho. 8 Goltsie, tedse Ini rii dzigo ga naa; sac gard gdzin dze ne glu cho
nac naa.
9 Dzigo laa me biaan ga. 10 Per loxaque briee zho zie zho, yeque me briee zie me;

lééraasi ngueetsse bdzin me.

1 Gré zha Israel ne rléé lo me, quiaguib zho me lo Ini co.

—;Bay yo men co? —rnee zho—. ;Pe nacne ib choot gard dzian me?

12 Gré zha ne ndxie lo Ini, loxaque me rzeet zho. No zho rnee: “Tib miech wen nac
me”; nogaa zho rnee: “Pe miech wen na zho gac me, loxaque noquidie me miech.” 13 Per
zhliaanse rzodiidz zho rzeet zho me, sac rdzieb zho gré zha Israel ne rlé€ lo me.

14 Goc chop tson ngbidz ne noyac Ini, tibaque zeene laa me bzééb len yadoo nroob ne
zob lad guiedz ga, psilo me pseed me gré zha Israel ne no len yadoo ga. 15 Zeene gon zho

zha rseed me, rzee zdoo zho rnee zho:
—;Zha nac squitaa rac men qui, ni laa me pseete me gré zhiwseed yadoo?

16 Pquiab me réb me:

—Led naad nobeebey gré mine quiaseed naa miech, sinque laa naa quiaseed zho mine
rnabey men ne pxeel naa. 17 Telne yquiabladz to gun to mine rnabey me, ga guien to dien
pe nli xtiidz Dios rseed naa miech, te mine riab guic naaw ye. 18 Sac gré zha ne rnee gré
mine riab guicse zho, laa zho runa zeena gacnziuu zho lo miech; sangue zha ne rioxco

glu ne non men ne pxeel zho, zha cosi niapse diidzli rnee zho, rund zho ne yquidie zho
miech. 19 Laa Moisés psan ley lo to, per, jni tib to gon zienald mine rnabeya! ;Pe nac
dzigo racladz to gut to naa?

20 pquiab be gré miech co, réb zho:

—iMendzable i gon noguitnie guic luu! ;Chozhe racladz gut luu?

21Rébchaa me:

—Tib vuelt, loxaque gon to beenguiac naa tib men rzacné dze ne rdziiladz to lo dziin,
na gréga to squitaa rac lo naa. 22Ni to gon, no hor par gun to mine rnabey ley run to
dziin dze co; zig nac zeene rio tib mééd bey (niicle ne riole pxozgol to bey co, zeene laa
ley biaan). 23 jGase na ganle golwi! Rquia to rgo to tib mééd bey haxta dze ne rdziiladz
to lo dziin, loxaque par quiitsde to xley Moisés. ;Pe nac dzigo ne rléé to lo naa loxaque
ne beenguiac naa tib miech dze co? 24 Golguien ganle, nonguield ne lega gdziibdol to tib
miech. Goltsoxco goltsienal mine nac diidzli.

;Cho nac Jestis?

25 Blalaa men Jerusalén ndxie ga, dzigo psilo zho rnabdiidzlsa zho rnee zho:

—;Pe led men riid ga zho scataa quiaguib zho gut zho? 26 Pa zotaa me gon quianee
me lo gré miech qui, ni choot peet rund me. ;Pe goon bliladzle zhiwxtis ne naye ne
me nac Men ne zééble diidz ga guiaad lo guidzliu? 27 Per gacda men qui. Tel men quiw,
rdziuunbey ne me, ndion ne cho zha nac me; sangue Men ne zééble diidz guiaad ga, zeene
gal dze ne laa me guiaad, choot gacnand dien cho zha me.

28 Bin Jesus sca nonee zho. Squi ndxie gré zha ne noquiaadiag zhiwseed me len yadoo
ga, nguiedz bnee me rébchaa me:

—Ah, conque runbey to naa dzigo, jnan to pa néz zial naa! Per led zhaald naa gon zial
naa, no tib men ne pxeel naa per runbeyde to me; men co nac men ne rnee niapse diidzli.
29 Sangue naa runbey naa me, sac lo me brie naa, me pxeel naa zial naa lo to.

30 Dzigo gocladz zho naaz zho me ga, per ni tib zho wbigd nzhen zho me; sac gard gal

dze co.
31Gré zha ne ndxie ga, ndal zho bliladz me.

—Telne led med nac Crist —rnee zho—, niacxe zun me grétaa milagr nroob ne run
me. {Tsodraa zha ne gun grétaa milagr ne run me!

32 Bin zha farisé nozeet gré miech co Jesus, dzigo bnediidzaque zho gré zho pxoz ne
rnabey, pxeel zho bla zhaguiib zie zienaaz me. 33 Bdzin gré zhaguiib co, rébchaa me lo

zho:
—iGolxecw zniip! Zhile dze ne cuéz naa lo to; ib laa naa none gbiire guia naa lo men

ne pxeel naa. 34 Zguib to naa, per gdzieldraa to naa, ni grieelod gdzin to zaatne guia naa.
35 Gré zha ne ndxie ga, zeene bin zho sca réb me, rzee zdoo zho.
—;Pa naczhe zaatne tsie me? —rnee zho—. ;Zha nacne ib gdzield ne me? Nend gré
zha ladz ne tsieseed me, gré zha ne no stib ladz ben. 3¢ ;Zha nacne rnee me, zguib ne me
per gdzield me lo ne, niicle grieelodgaa guio ne zaatne guey me?

Nis ne rdeed guielmban

37 Zeene gol dze ne laa Ini co lozh (dze co nac dze ne mazdraa nroob), miech guizhiu
ne ndxie; dzigo nguiedz bnee Jesus lo gré miech co, réb me:

—Grése zha ne racladz guiaanwen zdoo, rzac zho zig nac zeene rnab zhis zho, guiaad
zho lo naa, naa gded nis ne guie zho. 38 Sac grése zha ne dib zdoo gliladz cho nac naa,
rnee lo Xtiidz Dios, masaque rrieequia tib nis ndzon ne gdzib zdoo zho, pale tib guiubee
nroob; nis co gdeed tib guielmban cub lo zho.

39 Sca bzeet Jesus Espiritu Sant. Ga bzeet me, grése zha ne gliladz cho nac me zacnie
Espiritu Sant zho. Gard guiaad Espiritu Sant len dze co, sac gard gbire Jesus lo guielndzon
ne no me gbaa hor co.

40 Blalaa zha ne ndxie ga, zeene bin zho sca bnee me, rneechaa zho:

—Ne nlipagaa, lé€ men qui ga no guiaad antes ne glanso Men ne nacle diidz cxeel Dios
ga.
41 Rrieequia zla zha ne rnee:

—iLéda! jLéégazh me il Men qui nac Men ne zééble diidz ga cxeel Dios guiaad lo
guidzliu.

Rquiab zla zha ne rnee:

—Men Galilé nac men qui. ;Niacxe lo xtii gré zha co grieequia Men ne cxee] Dios ga?
42Pe led rnee lo Xtiidz Dios lo xtii rey David, ga grieequia me ni Belén ga gal me, zaatne
gocaque ladz rey David.

43 Zhaase zhaase rnee zho; le] psilo zho nodildiidz zho dien cho nac me. 44 Brieequia
bla zho gocladz naaz me, per ni tib zho wbigd nzhen zho me.

45 Gré zhaguiib ne zienaaz me ga, scase zho laa zho bdzin. Zeene gon gré pxoz rnabey
co, gré zha farisé co choot bdzinnied zho, rébchaa zho:

—;Pe nac dzigo ne ziaadniede to me?

46 Pquiab zho réb zho:

—iWlaltaa gard dzian no tib men ne scataa ndzon rnee!

47Rébchaa zha farisé:

—iPe nlipaa rnee to! ;Yelaque to dzigo beengiiet me? 48 ;Pe rwide to, niicle zhiwxtis
new, niicle now, ni tib choot rliladzd ne me nac Men ne zééble diidz cxeel Dios ga? 4 Gré
zha nxen ne rliladz ne nli Dios pxeel me, jmiech ndziibdeele nac zho, sac gon riend zho
zha rnee lo ley!

50 Ga zob Nicodem, men ne giieyzodiidznie Jesus ga glo, ye me nacgza gré zha rnabey
co, dzigo guso me bnee me lo zho, réb me:

51 —Golguien ganle nonguielda ne lega pe gnee ne. Sac gon, zig nac xley ne, rnabeya
none gacndiongazh ne zha nac xtiidz tib miech, dien pe nac mine quiayun zho, dzigoraa
gac guielwxtis.

52 Pquiab zho réb zho:

—Zootne ye luu 1éé nacgza gré zha Galilé ne rleynie me? jGré zha ne cxeel Dios, ni
tib zho grieequiad Galilé! jLuuzhal bguiba lo gré guits ne ziaad Xtiidz Dios ganle, zeena
gliladz luu!

53Blozh ga, grése zho laa zho whbi, tib tib zho zeyse zho lidz zho.

3

Tib wnaa ro néz

1Ga briee Jesus giiey me zaatne rnee zho Gui Oliv.

2 Zeene biini liu co, silgaw laa me bdzin len yadoo co stib. Nzian miech ne goclo lo me
ga, nacne bzob me psilo me pseed me zho. 3 Laa me noseed gré miech co, zeene bdzin
bla maistr ley, ni zla zha farisé, bdzinnie zho tib wnaa ne nole tsieel ni bgaanie me stib
mgui; dzigo bzo zho wnaa co glowtaa lo gré miech ne ndxie ga.

4 —Maestro —réb zho lo Jestis—, laa wnaa rii bgaa nonie me stib mgui. 5 ;Pe gné luu
dien zha gac me? Sac zig nac ley ne psan Moisés, rnabeya gdeedquie no gré wnaa ne squi
nac, haxta guet zho.

6 Sca réb zho, sac laa zho quiaguib dien zha cxin me tib diidz, zeena sca grieelo
tsiezo zho me lo wxtis. Per zeene bin me sca réb zho pquiitsrunga me liu, psilo me con
mzhugnia me noquiaa me lo liu.

7Ran zho rquiabd me, wbiire zho bnabdiidz zho lo me stib; haxta blis lo me, réb me lo
zho:

—Peet nacda, goldeedquie me. iLééraasi, zha ne rien ni tib dol rapd, zha co csilo
gdeedquie me!

8 Blozh ga biire pquiitsrun me, psilo me stib noquiaa me lo liu. ° Zeene bin zho sca réb
me, mazd mine been zho laa zho briee ga, sac bien zho miech ngoopdol nac zho. Zha ne

nacpaa zha gol lo zho bner, blozh ga zo zo briee zho gré zho; loxaque wnaa cose biaan
ga.
10 Dzigo bzoli me, réb me lo wnaa co:

— ;Yo gré zha ne scataa biaad-zo luu nu? ;Ni tib zho 1éé beenquizhd luu xtol luu?

11 —Ni tib zho —réb wnaa co.
—Niicle naa —réb Jestis—, gunquizhd naa luu xtol luu. Bzg, per bien gbiiredraa luu

gun luu gré ncuaane gunctal xtol luu.

Jesus nac zig tib biini

12Bded ga, tib dze nonee Jesus lo gré zha ne noquiaadiag zhiwseed me, réb me lo zho:

—Nac naa zig nac tib biini ne rziini lo miech. Grése zha ne gbig lo naa, led yed zho
soriel ni lo ncow, sac naa gziini lo zho zeena ygaa zho tib guielmban ndzon.

13 Zeene bin zha farisé sca réb me, psilo zho nguiedz roptsie zho rnee zho:

—iCho gliladz xtiidz luu! jLééque luu rnee cho nac luu!

14 Pquiab me réb me:

—Niicle ne naaque rne dien cho nac naa, per diidzli nac mine rne naa. Rien naa pa
néz zial naa, pa nézgaa za naa; sangue to gon peet riende to, 1> gacxe waa, rcaadzdol to
naa ncuaane ni nacd naa; ncuaane rcaadzdol to naa, niapse guic to riaba. Tel naa, zig nac
niina noyund naa guielwxtis 16 per zeene gdzin dze co, tib tib miech mine been zho min
co glu dien pe nac mine tsieguial zho; sac Pxoz naa men ne nacnie naa, me gné zha gun
naa guielwxtis. 17 ;Pe nacne rliladzde to mine rne naa? Led rnee lo xley to zeene tipse
rzé xtiidz chop miech, ga rlu ne diidzli rnee zho. 18 Zig nac niina, naa nac tib zha ne rne

cho nac naa, laa stib zho nac Pxoz naa men ne pxeel naa; sac gon ye me rnee ganle cho
nac naa.
19 Pquiab zho réb zho:

— ;Yo Pxoz luuna? ;Pa no me?

—Runbeyde to me —réb Jestis—, sac niicle naa runbeyde to naa. Telne niaca mine
runbey to naa, runbeyle to me na.

20 Gax zaatne riesan miech gon len yadoo nroob ne zob lad guiedz Jerusalén, ga zob
Jesus zeene sca réb me; per choot bnaazd me, sac gard gal dze co.

Grieelod gdzin to zaatne guia naa
21Bded ga, biire Jesus réb me:
—Laa naa guia nagon. Squiaguib to naa, per 1ééque lo xtol to i nitlo to, sac zaatne guia
naa grieelod gdzin to ga.
22 Gré zha Israel ne ndxie lo me ga, rneechaa zho:

—;Pe goon lééque me naye gut me? Zha nacne squi rnee me goon grieelod gdzin ne
zaatne guey me.

23 —Tel to —réb me—, zha néz lo guidzliu nac to; laa naa gon zha néz gbaa nac naa.
Men guidzliu rii nac to, sangue naa nacd naa zha guidzliu rii. 24 Gane ni naa lo to 1ééque
lo xtol to i nitlo to. Ne nligaa, telne gliladzde to ne naa nac men ne nac naa, ible l[ééque
lo xtol to nitlo to.

25 —;Cho dzigo nac luu? —réb zho.

Rébchaa me:
—Blactaale rne naaw lo to. Haxta zeene psilo naa xtsin naa, laa naa rne lo to ganle

cho nac naa. 26 Ndal gré ncuaane zac glisqui naa lo to nu niina, ni ndal ncuaane racladz
naa gne naa lo to, per laa naa noyun mine rnabeyse men ne pxeel naa; ni men co nac
men ne rnee diidzli.

27 Per ib riend zho ne Dios ga rzeet me lo zho. 28 Dzigo bnee me lo zho stib, réb me:

—Nieeda gal dze ne yquiaa to naa tib lo yag, dze co gunbey to ganle ne naa nac Mgui
ne pxeel Dios ga, dze co guien to ganle led guicd naa riab gré mine quiayun naa; sinque
mine pseed me naa, min co rne naa lo to. 29 Dios pxeel naa ni tibaque nacnie me naa, ib
rsaand me naa, sac tibaque noxco naa run naa mine rdziladz me.

Zha ne nac xpééd Dios

30 Gré zha Israel ne ndxie ga, zeene bin zho sca réb me, bliladz zho ne me nac men ne
no cxeel Dios ga. 31 Dzigo bnee me lo zho, réb me:

—Telne racladz to gac to xpéédscuel naa, zha ne nlipaa ygab xnéz naa, none guiaadnal
to grése zhiwseed naa. 32 Sac sca gunbey to mine nacpaa diidzli, ni lééw glu lo to zha laa
to ne squi nac to zig tib ngundziin.

33 Pquiab zho réb zho:

—iNgundziin ye! {Tel no, zha xtiipaa Abraham nac no, wlaltaa gard gac no ngundziin
lo miech! ;Pe lo dzigo laa no, ne rnee luu laa xtiidz luu csilaa no?

34 Dzigo rébchaa me:

—Golquiaadiaga ganle: zha ne tibaque noyunctal xtol, rrieequiacxe waa tib ngundziin
nac zho lo dol ga, sac 1éélew rnabey zho. 35 Ni zha ne nac ngundziin 1é€, zig run miech
néz rii, grieelod xoon zho lo men ne rree zho; sangue zha ne nac mééd, choot lo ngadood
zho. 3¢ Gacxe waa, te] csilaa Xpééd Dios to, dzigosi choot lo ngadoodraa to. 37 Nli lo xtii
Abraham ziaad to; per laa to quia gon quiaguib to dien zha gut to naa, sac racladzde to
yquiaadiag to zhiwseed naa. 38 Laa naa rne gré mine blu Pxoz naa lo naa, zeene no naa
lo me; sangue to gon, laa to zienal mine rnabey men ne nac pxoz to.

39 Pquiab zho réb zho:

—iNi Abraham gon nac pxoz no!

—iNlid ga nagon! —réb me lo zho—. Telne niaca mine nli zhinpaa Abraham nac to,
zun to gré mine been me. 40 Per na gon lel racladz to gut to naa, loxaque ne rseed naa
to mine nac diidzli, mine blu Dios lo naa. jTel Abraham led squid been Abraham! 41 Ni

lalnu zienalde to mine been Abraham, sinque laa to noyun mine run zha ne nlipaa nac
pxoz to.

Pquiab zho réb zho:

—iLed-xe mééd ro nézd no waa! Tibaque men ne nac pxoz no, ni 1éé men co nac Dios.

42Dzigo rébchaa me lo zho:

—Telne niaca mine nli zhin Dios nac to, nleynie to naa, sac gon lo me brie naa zial naa
lo to nu. Led zhaald naa zial naa, me nac men ne pxeel naa. 431b rioguicde to zha nac gré
mine rne naa, ib riende tow, sacne ib néde to yquiaadiag tow. 44 Golgacnan sca ganle, 1é¢
pxoz to ga gon nac mendox, lo ma ngab to, gacxe waa rdziladz to run to gré ncuaane run
ma. Tel mendox, haxta zeene biaan guidzliu tibaque nonitlo ma miech, ni ib rneed ma
mine nac diidzli, sac ib nand ma zha nac diidzli. Ible €€ xtsiin ma ga nac guielwquidie,
gacxe waa ma nac pxoz zha ne rquidie. 4> jMin co nagon, niicle diidzli nac gré mine rne
naa lo to, per ib rliladzde tow! 46 Ni tib to choot grieelod gné laa naa noquidie, sac niapse
diidzli rne naa. ;Pe nac dzigo rliladzde to mine rne naa? 47 Grése zha ne nlipaa ngab
xnéz Dios, rley zho rquiaadiag zho xtiidz Dios; per to gon led xnézd me ngab to, gacxe
waa néde to yquiaadiag tow.

48 Horco pquiab zho réb zho lo me:

—iPsioog ro luu men Samar ngoopdol! Nlique mine rnee no ga nagon, ne mendox
noguitnie luu!

49 —Choot mendzab noguitnied naa —réb Jesis—, sinque laa naa noxco xoobnen
ganle pa lotaa men nroob nac Pxoz naa; laa to gon lel rsanwin to naa. 59 Noguibd naa
dien zha guiaannon naa, per Dios gon racladz me ne sca gaca; ni mesi nan me pe run me.
51Gneli naa lo to ganle: jGrése zha ne gzoob xtidz naa, gdzind dze ne guet zho!

52 Pquiab zho réb zho:

—iPer nlique nagon mendox noguitnie luu! Zig nac Abraham name gut me, gré zha
ne biadteed xtiidz Dios ne, grése zho gut zho. ;Zha nac dzigo rnee luu, zha ne gzoob
xtiidz luu, gdzind dze guet zho? 53 ;Pe mazdraa dzigo nac luu lo pxozgol ne Abraham, lo
grégaa zha ne biadteed xtiidz Dios ga? ;Cho rzac luu nac luu?

54Rébchaa me:
—Telne 1ééque naa noyunnon naa, nlid mine rne naa dzigo. Per na gon, Pxoz naa,

men ne nac Dios ne rnee to rliladz to, me rlu ganle ne nli men non nac naa. 55 Tel naa

runbey naa me, ni run naa mine rnabey me; sangue to gon, nlid runbey to me. Tel gni
naa runbeyd naa me, yele naa ga dzigo noquidie zigne rquidie to. 56 Pxozgol to Abraham,
bley me zeene gocnan me laa naa znu guial lo guidzliu rii. Ni zeene bdeed Dios diidz gon
me naa, mazdraa bley me.

57 Zeene bin zho sca réb me, rébchaa zho:

—;Gon luu Abraham ye? Ni chooptsii iz name rapd luu! jZha dzigo gon luu Abraham!

58 —Gneli naa lo to ganle —réb me—, notaque naa; nole naa zeene gol Abraham.

59 Horco ptop zho quie laa zho gdeedquie me, per znuse bded me lad zho briee me len
yadoo, gondraa zho me.

9

Biac tib mgui ne rold lo

1Zieded Jesus tib lugar co, gon me tib mgui ne rcow lo, scale nac lo men co zeene gol
me. 2 Dzigo bnabdiidz xpéédscuel Jesus réb zho:

—Maestro, ;bay zha nacne squi golnie men qui guielné qui? ;Pe no pe xtol mew, te
xtol xmengol mew ye?

3 —Léda —réb Jesus—, led por xtold zhow; sinque squi gol me, zeena zeene laa me
guiac, ga gan miech ganle zha nactaa gré ncuaane run Dios. 4 Zhile laa liu ycow. None
dzioxco ne dziuun ne xtsiin men ne pxeel naa laga nasraa bii zob ngbidz, sac deque ycow
liu choot grieelodraa gun dziin. 5Laga bii no naa lo guidzliu rii, naa nac zig tib biini ne
rziini lo gré miech rii.

¢ Blozhse sca bnee me, ptsuc me lo liu, bzhixcuaa me niip ben, dzigo bdééb mew zhits
guidlo mgui ne rcow lo ga; 7 blozh ga, rébchaa me:

—Gliey na, giieytiib lo luu ro pil Siloé.

(Siloé nac zig nacne rnee ne Pxeel zho zho.)

Dzigo gliey mgui co giieytiib me lo me, zeene laa me wbire laa me ranle.

8 Gré zha ne no gax zaatne no me, ni gré zha ne runbey me; zeene gon zho me, rneechaa

zho:
—;Mgui rii ga 1é€ rzob gdib i rnab gon?
9 No zho rnee mew, nogaa zho rnee led meda.
—Squidaa rlu me —rnee zho—, per led med i.

Nacne pquiab me mezhal réb lo zho:
—Naaw, naa nac mgui co.

10 Dzigo bnabdiidz zho zha biac lo me. Rébchaa me:
11_—Men ne rnee zho 1€ Jests, men co bzhixcuaa niip ben dzigo bdééb mew zhits guidlo
naa, blozh ga pxeel me naa biatiib naa lo naa ro pil Siloé; zeene laa naa wbire laa lo naa

biacle.
12— ;Yo men co niina na? —réb zho.

—Dieenda —réb me—, nand naa dien yo me.

13 Dzigo giiey zho giieynie zho me lo gré zha ne nac zha farisé; 14 sac 1éétse dze ne
rdziiladz zho lo dziin, 1éétse dze co sca beenguiac Jesus lo me.

15 Gré zha farisé co, biire zho bnabdiidz zho lo me dien zha biac me; dzigo bzodiidz me
lo zho zha bdééb Jesus niip ben lo me, blozh ga glieytiib me lo me, zeene laa me wbire

laaw biacle.
16 Blalaa zha farisé ne ndxie ga, psilo zho rnee zho:

—Nlid ne Dios pxeel men co, gacxe waa niicle runbeydraa me pa dze nac dze nda.
Pquiab zla zho rnee:

—Tel cholze miech ngoopdol nac me, ;jniacxe zrieelo gun me gré milagr qui?
Zhaase zhaase rnee zho.

17 Dzigo wbiire zho bnabdiidz zho lo me, réb zho:

—Luu waa, jcho rzac luu nac men ne beenguiac lo luu ga?

Pquiab me réb me:

—TIble Dios pxeel me. Tib men ne ziadteed xtiidz Dios lo miech nac me.
18 Per ib rliladzd gré zha wxtis co ne biac lo me, sac rliladzd zho ne rold lo me glo;
dzigo bnabey zho gocredz pxoz me, gocredz xniaa me. 19Bdzin grop mengol co, rébchaa

zho:
—;Pe nli xpééd to nac men rii? ;Pe nli na rold lo me zeene gol me? Te] nli rold lo me,

;zha biac lo me ne laa me ran niina?

20 —Nli xpééd no nac me —réb grop mengol co—. Ni nli rold lo me zeene gol me;
21 per ndiond no dien zha biaca ne laa me ran niina, niicle ndiondgaa no dien pe no cho
beenguiaca. Benque zha gol-le nac me, mazd lo me golnabdiidz, mezhal gné dien zha
biac lo me.

22-23 Sca réb grop mengol co, sac rdzieb zho griee zho xyadoo zho. Biaanle gré zha
rnabey co diidz: zha ne guiab Jesis nac Men ne zééble diidz ga cxeel Dios lo guidzliu;
csaandraa zho sééb zho yadoo.

24 Wbiire zho bredz zho men ne biac lo ga, réb zho:

—Bien ganle Dios zobwi, bné diidzli lo no; sac tel no ndion no cholze miech ngoopdol
nac men co.

25 —Dieenda —réb me—. Nand naa dien pe miech ngoopdol nac me, te men wena ye.
Per me gon beenguiac lo naa, sac rold lo naa glo.

26 Dzigo biire zho bnabdiidz zho stib dien zha beenguiac Jests lo me. 27 Pquiab me réb
me:
—Ledaaw nile naa lo to, per ib rliladzde tow. ;Zha nac dzigo ne racladz to gonaque

tow stib? ;Te racladz to ye, ye to sééb xnéz me?

28 Dzigo psilo zho ndox zho lo me, réb zho:

—Luuzhe tel xnéz me no luu, sangue tel no zhiwseed Moisés, min co zional no. 29 Sac
tel Moisés, ndion no nli Dios pxeel Moisés, per mgui co ni ndiond no dien pa briee me.

30 Pquiab me réb me:

—iNcuaane gzeegaa zdoo ne i runbeydaque to cho nac me, ni ron to me beenguiac
lo naa! 31 Ndion ne ganle rquiaadiagd Dios xtiidz cholze miech ngoopdol, sinque laa me
rquiaadiag xtiidz zha ne rien ne nli men nroob nac me, ni run zho mine rnabey me.
32 Stiba, wlaltaa gard dzion ne cho zha beenguiac lo tib miech ne znu gol rold lo. 33 Telne
niaca mine nacnied Dios men co, nrieelod me niunguiac me lo naa.

34 —Psioog ro luu! —réb zho lo me—. iIb racladzd no guiaad tib ngoopdol nu
guiadseed no!

Horco wbig zho, blee zho me ga.

Zhanerold lo

35Bin Jesus sca blee zho me ga, dzigo zeene bdzieel Jesus me, rébchaa Jests lo me:

—Pe rliladz luu men ne nac Xpééd Dios?

36 Pquiab me réb me:

—Bzhiguiel bné lo naa dien cho nac men co, zeena gliladz naa me.

37 —Gonle luu me —réb Jestis—. Naa gon nac men co, 1&€ me nu nozodiidznie luu
niina.

38 Dzigo pquiitsgzhib me lo Jesus, ni réb me:

—Dib zdoo naa rliladz naa ne nli Xpééd Dios nac luu.

39 Blozh ga rébchaa Jesus:

—Laa naa zial lo guidzliu rii, zeena glu dien cho rap dol, dien chogaa rapd dol; sac zha
ne rzac miech peet riend, laa zho tsaa biini; laa zha ne rzoob zho niini, laa xquielrien zho
ycow, guiaan zho zig tib zha ne rold lo.

40 Blalaa zha farisé zo ga, zeene bin zho sca réb me, rébchaa zho lo me:

—;Rz€ diidz qui na 1é€ ye lo no rold?

41Dzigo pquiab me réb me lo zho:

—Tel niaca mine nlipaa zha ne rold lo nac to, grieelod gni naa rap to dol. Per na, ne
masaque rzac to rolraa lo to, gane grése ncuaane quiayun to xto] to noyaca, to zééba.

Mécwxiil ni zha ne rquianap ma

1 Ni réb Jesus:

—Golquiaadiaga ganle: grése zha rded stib néz zeene rzééb zho len lidz mécwxiil, laa
ne ted zho néz ro puert, gase rlu ngbaan ga nac zho; 2 sac tel men ne noyan maw, néz ro
puert néz co rzééb me. 3 Zha ne rquianap ro lidz ma, ga rxal zho rded me; niicle magaaw,
zeene ron ma tsi me, grése ma rdzin lo me; dzigo rbedz me ma, rneelé me ma tib tib ma,
laa me rbee ma ga. 4 Rlozhse rbee me gré ma ne nac xma me, laa me rner lo ma; grése
ma laa ma rnal zhits me sacne runbey ma tsi me. 5 Rienald ma zhits stib miech, zeene
ran ma zho znuse rzhoon ma; sac runbeyd ma tsi zho.

¢ Gré zha ne ndxie lo me ga, ib biend zho zha nac godiidz co; 7 dzigo wbiire me bnee

me lo zho, réb me:
—Golquiaadiaga ganle: Naa gon nac zig ro Puert, zaatne rded mécwxiil ga. 8 Grése zha

ne biaad glo rnee zho zha nac Men ne nacle diidz cxeel Dios ga, grése zha co ngbaan ga
nac zho, loxaque psacsi zho par grieelo cuan zho; ni grése mécwxiil ne nacpaa xpécwxiil
naa, glieynald ma zhits zho.  Sangue naa, laa naa nile lo to ganle: Naa nac zig ro Puert,
zaatne rded mécwxiil ga. Grése zha ne gbig lo naa, zlaa zho, peet lo tsoxtseebdraa zho;
pale gré mécwxiil ne zozééb zoriee ro lidz, ni rdziel ma guizh nguia, guizh ndzon row ma.
10 Zha ne nac ngbaan, zeene riaad zho loxaque rban zho ni rut zho; sangue naa, laa naa
zial zeena ygaa to tib guielmban ne mazdraa ndzon, tib guielmban ne gdzind dze lozh.

11’Naa nac Baxtor ne nquialadzpaa xpécwxiil. Sac zha ne nquialadzpaa xpécwxiil,
rquiad zdoo zho xquielmban zho, rsilaa zho ma lo guielxtseeb ne notaa ma. 12 Per
tel noyac-wree zha ne noyan ma, rquiad zdoo zho ma, zigne ran zho palo ziaad tib
coyot ntseeb, ndxieque mécwxiil ga laa zho rzhoon; sac led chend zho ma, led zhad nac
xbaxtor ma. Zeene rdzin coyot, nézrii nézrec rtsieets coyot ma, nogaa ma rgaa lo coyot.
13 Rzhoon zho, sac dimise nonie guic zho, peet liaadz nod zho ma. 14-15Naa nac Baxtor
ne nquialadz xpécwxiil. Zigne runbey Pxoz naa naa ni runbey naa me, sca runbey naa
grése xpécwxiil naa, niicle magaaw runbey ma naa. Grése ma, rleynie naa ma, laa naa
rbeeladz xquielmban naa totsaque cuee naa ma lo guielxtseeb ne no ma.

16’No spalal xpécwxiil naa, ma ne ngabd len corral rii; grése ma co, ible zon ma tsi naa
sac laa naa no gaxi ma, zeena tipse gac ma gré ma yquianaap naa ma.

17’Men ne nac Pxoz naa, rleynie me naa sac laa naa rbeeladz xquielmban naa; per
ible zriebaan naa. 18 Naazhal rbeeladz xquielmban naa, choot grieelod lega ctiche
xquielmban naa. Rap naa poder gded naa xquielmban naa, ni rap naa poder gbire gban
naa stib. Dios bneedz diidzbey co lo naa.

19 Gré zha Israel ne ndxie ga, zeene bin zho sca rnee me, laa zho goc chop dii stib. 20No

zho rnee:
—Yase mendox noguitnie guic men qui, o rzhinlegaa guic me. ;Pe nacne rquiaadiag

to xtiidz me?
21Rquiab stib zho rnee:

—Niini rzé xtiidz men qui, led squid rac zha ne noguitnie mendox. Stiba, ;niacxe
zrieelo mendox gunguiac ma tib lo zha ne rold lo?

Rnee Jestis Xpééd Dios nac me

22Len méé ne rac nala, len dze co noyac tib Ini Jerusalén, Ini ne run zho rsoladz zho dze
ne glopaa psilo quiaquiin yadoo. Ye Jesus bdzin Jerusalén len dze co. 23 Laa me zieded tib
len nsaap ne quia cho yadoo co, nsaap ne rnee zho zhiNsaap rey Salomoén; 24 zeene wbig
bla zha ne rnabey Israel, bnabdiidz zho lo me réb zho:

—;Poc dzigo gdzin dze ne gné luu diidzli lo no? Telne nli luu nac Men ne zééble diidz
ga cxeel Dios guiaad lo guidzliu, niinagazh bnéw lo no.

25 Pquiab Jesus réb me:

—Blactaale zine naaw lo to, per rliladzde tow. Stiba, pe zhidaa milagr ne ziyan to run
naa, gase rlu ganle cho nac naa; sac Dios men ne nac Pxoz naa, men co racnien naa run

naaw. 26Ib rliladzde tow, sacne led yede to ngab lo naa. 27 Tel zha ne ngab lo naaw, runbey
zho naa; niicle naagaaw runbey naa zho, ni zhits naa rzénal zho. 28 Grése zho, rded naa
tib guielmban ne gdzind dze lozh lo zho, ni gdzind dze nitlo zho. Choot grieelod ctiche
zho lo naa, 2% sac men nroob nac Pxoz naa men ne pxeel zho lo naa; choot grieelod cuee
zho ladznia me. 39 Ni tibaque nac no grop no me.

31 Zeene bin gré zha rnabey co sca réb me, psilo zho ptop zho quie nan zho ngoquie
zho me. 32Dzigo rébchaa me lo zho:

—Lo grétaa milagr ne quiayacnien Pxoz naa naa quiayun naa lo to. Golné dien, ;pa
min rlisqui to ne laa to racladz gneedzquie to naa?

33 Pquiab zho réb zho:

—iCoquiedaxe no luu waa por gré milagr ne run luu, sinque laa no coquie luu por gré
diidz ne rnee luu i, quiaguitnie luu Dios! jTib miech bense name nac luu, ni rnee luu laa

luu nac Dios!
34 Dzigo rébchaa me lo zho:

—iLo xlibr ley to name zhobnee zha rzac Dios zha ne pcaania xtiidz me, réb me dios
nac zho! 35Ni ndion ne ganle, grése mine rnee lo Xtiidz Dios, diidzliw; gacxe waa tel
sca réb me lo zha ne pcaania xtiidz me ga, 3¢ ;niacxe rguitnie naa me ga, zeene rne naa
Xpééd me nac naa, ni mezhal bzooblo naa pxeel me naa lo guidzliu rii? 37 Telne rund
naa milagr ne rlu Dios pxeel naa, ib gliladzde to naa. 38 Per telne ran to rlu ne me nacnie
naa, maase gliladzde to naa totsaque golliladz ne me nacnie naa; tsow guien to ganle ne
tibaque nac no grop no me, zigtaa nacnie me naa, scaque nacnie naa me.

39 Horco gocladz zho stib naaz zho me, per znuse briee me nia zho. 40 Dzigo briee me
ga giiey me ro guiubee Jorddn, zaatne bio Juan pchoobnis Juan miech; ga bléz me palal
dze. 41 Nzian miech ne giiey lo me ga, rnee zho:

—Nli beend Juan ni tib milagr nroob, per grése mine bnee me zeene bzeet me men rii,
zigne bneese me laaw norieequia niina.

42Nzian gré miech ne giieyquiaadiag zhiwseed me ga, dib zdoo zho bliladz zho ne me
nac Men ne zééble diidz ga cxeel Dios.

11

Gut Lazh
1 Len dze co blanguidz tib mgui ne no guiedz Betain, 1é Lazh; no chop bzian Lazh tib

zho 1€ Mart stib zho 1é Mari. 2 (Léé Marf rii pchoob tiblo nceit nex ni Jesus, ni pcuiidz
mew con guitsguic me.) 3 Dzigo pxeel grop wnaa co diidz lo Jesus, gacnan me laa Lazh
rzacné, sac nan zho rleyniedox me Lazh.

4 Zeene blanso diidz, néchaa me:

—Peet tsienied guic to, niicle te] blanguidz me per nacda par guet me, sinque par glu
ganle pa lotaa men nroob nac Dios. Ga glu ganle pa lotaa men nroob nac Xpééd me.

5 Zigtaa Mariw, zigtaa Marta, zigtagaa Lazha, nquialadz Jests zho gza zho, ¢ per ib
biobladzd me; lel bléz me schop ngbidz zaatne no me ga. 7 Dzigoraa né me lo no:

—Laa ne guio néz xtan men Judé stib.

8 Dzigo rdzieets no:

—Maestro, jracladz luu tsie luu néz co stib ye? Pense name goc bla ngbidz ga gocladz
zho ngoquie zho luu ga.

9Néchaa me:
—Tsiipchopraa hor name rziini ngbidz, ni laga niini rna zac tibliladz zia ne, noxtseebd

ne lega pa griel ni ne; 10 loxaque pcow liu, noxtseeb pa griel ni ne; sac ncow rna.
11Blozh ga né me:
—Laa xamigw ne Lazh nixguiesle, per na laa ne guio zeena gabee naa zhimcaalo me.
12-13 Tibaque ndion no nli nixguies Lazh, dzigo rdzieets no lo me:
—Telne raaguiesle me, zac-wen me sca.
Ib biend no ne gutle Lazh, gane sca rnee me. 14 Dzigoraa clar bnee me lo no, né me:

—Laa Lazh gutle. 1> Ni rley naa gon ne guiend naa ga dze co, zeena sca grieelo lozh
gliladz to ganle cho nac naa. Golgotsaa guio ne néz lo me ga niina sca.
16 Laa Mazh, zha ne rnee zho “Méédgrop”, zeene bin Mazh sca né me, rneechaa Mazh

lo no:
—Guiend rson, golgotsaa cchoob zdoo ne guional ne zhits me dien. Tel gut zho me,

maase gut zho ne.

Jestis rbeeban ni me rdeed guielmban
17-19 Gax Jerusalén riaan Betain. Zha ne rriee Jerusalén, maase grol hor run zho néz
rdzin zho Betain. Nzian gré zha Jerusalén rdzin riequiaabdiuzh zho Mari grop Mart,
riechoobladz zho zdoo me lo xquielné me ga.
Dze ne rac tap ngbidz bioliu Lazh, dzigoraa laa Jesus bdzin.
20 Gon Mart pa lo ziaad Jesus, dzigo briee me biaad-xinéz me Jesus; laa Mari biaan ro

yu.
21 —Jesus —réb Mart—, telne niaca mine nu no luu segur niete bzian naa; 22 sac nan

naa, grétaa ncuaane rnab luu lo Dios, run me mine rnab luu.

23 —Peet tsienied guic luu —réb Jestis—, ible zrieeban bzian luu.

24 Pquiab Mart, réb Mart:

—Nliw, nanpaa naa ible zrieeban me gal dze ne laa guidzliu rii nitlo, zeene grése
mengut, laa zho grieeban.

25Dzigo réb Jesus:

—Naa nac men ne rbeeban gré mengut, ni naa nac men ne rdeed guielmban lo gré
miech. Grése zha ne dib zdoo gliladz naa, niicle guet zho zig ret gréraa miech rii, zdzin
dze ne gban zho stib. 26 Sac grése zha ne dib zdoo rliladz naa, laa zho bgaale tib guielmban
ndzon ga, guiaand zho ladznia guielgut. ;Led rliladz luu 1é€é Mart, ne sca gaca?

27 —Rliladz naaw —réb Mart—. Rliladz naa ne luu nac men ne bzooblo Dios ga, luu
nac Xpééd Dios, Men ne zééble diidz ga cxeel me guiaad lo guidzliu.

28 Blozhse ga, wbire Mart zie Mart zietsedz Mart Mari. Bdzin Mart zhliaanse bredz
Mart Marf{ (sac nzian zha ne ndxie ga ziequiaabdiuzh Mar{) réb Mart:

—Niinapaale blanso Maestro, na laa me rbeedz luu.

29 Zigne bin Mar{ sca réb Mart, briee nguzhoon Mar{ laa Mar{ zie néz co. 3° (Bdzin
Mard, laa Jesus bii zo zaatne giieydzieel Mart me ga; gase bléz me, bzéébd me lad guiedz.)
31 Gré men Israel, zha ne ndxie lidz Mar{ ga ziechoobladz zdoo me, zeene gon zho sca
1ééléd briee me, nalaque zho zhits me; sac nan zho bod ro xpaa bzian me ziegoon me.

32 Zigne bdzin me zaatne zo Jesus ga, pquiitsgzhib me lo Jesus.

—]Jesus, luu ne nac luu men ne rnabey —réb me—, telne niaca mine nu no luu zeene
blanguidz bzian naa, niete me.

33 Psilo Mari roon Mari. Zeene gon Jesus, niicle Mariw, niicle gré zha Israel ne bdzin
ga, mban rac zho, grése zho roon, dzigo ye me biab guielné me. 34 Bnabdiidz me réb me:

—Palo pqueets to me?

—Dé ganle —réb zho—, zeena gan luu pa lo bgueets me.

35 Horco psilo Jests biin me. 3¢ Gré zha Israel co, zeene gon zho roon me, rneechaa

zho:
—iGolwi ganle, blactaa nquialadz me Lazh!

37 Laa zla zho rnee:
—Led me name beenguiac lo mgui ne rold lo ga, ; pe nrieelod zha niun me, zeena niete

Lazh?
Brieeban Lazh
38 Zeene laa Jesus bdzin ro baan Lazh, biire biab guielné me.
Zig nac tib bliee niaa baa co; rna tib quie nroob ntse zaatne rsééb zho ngutoo; 39 dzigo
bnabey Jesus cob zho quie co.
Pquiab Mart, bzian ngutoo co réb me:
—iMazd gdioobda! jNadze rac tap ngbidz gut me, mbanle na rlaa me!



JUAN 11:40 154 JUAN 12:4

40Dzigo rébchaa Jesus:

—Led laa naa nile lo luu, telne dib zdoo luu rliladz luu naa, bii zan luu ganle zha nactaa
gré ncuaane ndzon ne run Dios.

41 Zeene blozh bdob zho quie co, dzigo blis Jests lo me néz gbaa, ni réb me:

—Dios, luu ne nac luu Pxoz naa, xquizh xquielnzaac luu sac rquiaadiag luu mine rne
naa. 42 Nan naa tibaque rquiaadiag luu mine rnee naa, per laa naa rzeta niina, zeena
grése miech ne ndxie nu gliladz zho ganle ne nli luu pxeel naa.

43Dzigo nguiedz bredz me, réb me:

—iLazh, briee i!

44 Zigne sca bnee me, laa ngutoo co briee ga, scase nrie] lar dib nia me, dib ni me ne,
ni nioog stib 1é lar lo me. Dzigo réb Jesus:

—iGolxadz gré lar ne nriel me i, zeena guey me!

Rguib zho dien zha ygaa Jesus
(M. 26:1-5; Mr. 14:1-2; Lc. 22:1-2)

45Gré men Israel ne glieynal zhits Mar{ ga, zeene gon zho sca bleeban Jesus Lazh, nzian
zho bliladz ne nli Dios pxeel me. 4 Nogaa zho lel gliey zho giieyzodiidz zho lo gré zha
farisé zha bleeban me Lazh. 47 Horco 1ééléd pcaalsa gré pxoz ne rnabey, ni gré zha farisé,
réb zho:

—;Pe gné to dien zha gaca? ;Zha dziuun ne mgui ne rnee zho Jesus ga, sac gon pe
zhidaa milagr ne quiayun me? 48 Telne squise csaan ne me, mbe grése miech sééb xnéz
me; lozh ga, zeene gacnan men rnabey ne zob Romaw, laa me cxeel gré xmenguiib me
guiaadnitlo zho xyadoo ne, guiaadnitlo zho ladz ne.

49 Dzigo pquiab Caifés, men ne nac pxoz nroob len iz co, réb me lo zho:

—iNi lal nu 1é€ peet riende to! 50 ;Pe riende to mazd wena ygaa tib zha guet zho, zha
quizh par gdib guiedz, 1édle grése zha ladz ne nitlo?

51 Zeene sca réb Caifds men ne nac pxoz nroob ga, ga bzeet me ible no guet Jesus par
csilaa me grése miech lo dol; per led guicd me biaba, sinque Dios psiaaba guic me. Ga
goquiet ne laa Jesus guet, par csilaa me grése zha Israel, 52 ni gréragaa zha ne no dipse lo
guidzliu, zeena tipse gac grése zha ne nac xpééd Dios.

53 Dzigo grése zha ne nac wxtis ga, laa zho biaan diidz ne ible no ygaa Jesus gut zho me.
54 Nacne brieedraa Jesus ne nenlo nian zho me; dzigo mazd laa me brieenie no xtan zha

Judé, glieynie me no zaatne wzhi no miech, bdzin no tib guiedz win 1€ Efrain, ga bliaaz
no gré no me.

55 Len ngbidz co, ziaadyob Ini Pascw. Nzian gré miech ne no gré guiedzlas ne ndxie
dib ga, laa zho rsilo quiariee zie zho néz Jerusalén; sac ansraa csilo Pascw nzian zho rie
yadoo run zho grése mine rnabey ley par guiaanmbe zho lo xtol zho. 5¢ Grése zha ne
rdzin, len yadoo no zho rnabdiidzlsa zho dien pe zdzin Jesus lo Ini; sac grése zho racladz
gan me.

57 Laa gré pxoz ne rnabey, ni gré zha farisé, laa zho bnabeyle, zha ne gantaa Jesus,
tsienie zho diidz parne tsie zha ne tsienaaz me.

12

Pchoob tib wnaa nceit nex guic Jesus
(Mt. 26:6-13; Mr. 14:3-9)
1 Sxoop ngbidz gdzin dze Ini Pascwa, gliey Jesus guiedz Betain, zaatne no Lazh, men
ne bleeban me ga. % Sac grése menlidz Lazh, beenlo zho tib xtsee, gownie zho me.
Mezh no zho, laga laa Lazh zobnie me, laa Mart nodziib ncuaane gowxtsee zho lo mezh,
3 tibaque zeene bzééb Mari bzéébnie Mari tib lo nceit nex ne rriee guiee ne 1€ nard, tib
lo nceit niazha, rgaaw maase grol boté. Zigne bdzin Mari bdééb Marf nceit co ni Jesus,
blozh ga con guitsguic Mar{ pcuiidz Marf{ ni me. Dipse len yu zébxlaa nceit co.
4Laa Judas Iscariot, tib zha ne nacgza no (zha ne bded ga pto me) zeene gon Judas sca
bdééb Mari nceit co ni Jesus, rneechaa Judas:

5 —Mazd tebaa zha ndo nceit qui. Nguizhpaa zhow maase tson gayoo pes plat, dzigo
needz zho dimi co ngaaza lo gré zha mban ne guiend pe yquiin.

6 Sca rnee Judas, per nlid ne rquia zdoo Judas zha ne guiend pe yquiin, sinque laa Judas
rguib dien zha cuan Judas dimi co, sac Judas ngotsow bziuud ne no dimi; zigse raclo dimi
len bziuud co, zhliaanse rbee Judas dimi co.

7Dzigo rébchaa Jesus:

—Psaan me. Ib laa me bdééb nceit qui ni naa, zeena nzhixcuaale xcuerp naa gal dze
ne laa naa ygueets. 8 Telne racladz to gun to xyudar zha ne guiend pe yquiin, tibaque
ranlsa to gré to zho, zac tsow ygad to lo zho; sangue naa zdzin dze gandraa to naa.

9Ndal gré zha Israel, zeene bin zho laa Jests no guiedz Betain, bio zho néz giiey zho lo
me ga, ni giieyso zho lo Lazh, men ne bleeban me ga.

10Zeene gon gré pxoz rnabey cow, nacne bnediidzaque zho ye Lazh none gut zho; 11 sac
por Lazh, nzian gré zha non, laa zho rbig néz lo Jesus, laa zho rliladz ne nli me nac Men
ne zééble diidz ga cxeel Dios.

Bzééb Jestis Jerusalén
(Mt. 21:1-11; Mr. 11:1-11; Lc. 19:28-40)
12 Biini liu co, dipse lad guiedz Jerusalén zhoob diidz laa Jests gdzin ga dze co. Gré
miech guizhiu ne bdzin ga zie Ini Pascw, 13 psilo zho briee zho ziaad-xinéz zho me; tib tib
zho nzhense zho tib 1€ zin. Lo guielbley co, zeene gon zho me, psilo zho nguiedz roptsie

zho, rnee zho:
—iZha men nroobtaa nac Dios! jZha ndzontaa men rii pxeel Dios ziaad lo ne! jLéé men

rii gnabey Israel!

14 Laa Jesus, zobse me lad tib burr yeen, zigne raquiet lo Xtiidz Dios zaatne rnee:
15 Grése to men Israel, gdziebde to.
iGolwi ganle, laa men ne rnabey ladz to ziaad i,
zobse me lad tib burr yeen!

16 Grése no ne nac no xpéédscuel me, ni tib no biend hor co ne grése ncuaane noyac
ga, raquietlew lo Xtiidz Dios; sinque haxta zeyle me gbaa, dzigoraa psoladz no nzian gré
ncuaane raquiet lo Xtiidz Dios ga, gonlo no goca; ni bien no Jesus raquiet ga.

17 Lad gré miech guizhiu co no nzian zha ne gon zha bleeban me Lazh, dzigo nguiedz
rzodiidz zhow lo gré miech co. 18 Ni nzian gré miech co, laa zho blanso ga ziaad-xinéz
zho me, sac bin zho zha been me milagr nroob co. 1° Gré zha farisé, zeene gon zho gré
miech guizhiu co, rneechaa zho:

—iPe zhidaa gré miech qui racnie men qui! jPeraa nadien dziuun ne!

Rguib bla zha Gres Jesus

20 Lad gré miech ne bdzin Jerusalén ga, ziegan Dios len ngbidz Pascw co, lad co no
blalaa zha zit ne nacd zha Israel, 2! dzigo bnee zho lo Lip (zha Betsaid nac Lip) réb zho:

—Bzhiguiel bné dien pa lo no Jesus, laa no racladz dzian no me.

22 Dzigo gliey Lip réb Lipa lo Ndrés, blozh ga gliey zho grop zho giieynie zho diidz lo
Jesus.

23 Dzigo rébchaa me lo zho:

—Naa ne nac naa Mgui ne pxeel Dios, niinataa nagon laa dze bdzin zeene laa naa gbire
guia gbaa stib. 24 Golquiaadiaga ganle: Tib zhobxtil, telne tsoda liu tibaque zhob naca;
per zeene laa zhob co rio liu, nzian raca. Scaque naa nagon, none guet naa, none tsoliu
naa, zeena gacnzian zha ne ygab xnéz naa. 25 Sac zha ne rquia zdoo xquielmban, znitlonie
zhow; sangue zha ne cueeladz xquielmban, zha cosi zgaa zho tib guielmban ndzon ne ib
gdzind dze lozh. 26 Zha ne racladz sééb xnéz naa, none gun zho mine rnabey naa; ni
zaatne gdzin naa yeque zho no gdzin ga. Ni grése zha ne sééb xnéz naa ni gon zho xtidz
naa, zunnon Pxoz naa zho. 27 Mban rac zdoo naa niina. Per 1éda ga gun naa, telne guiep
naa lo Pxoz naa csilaa me naa lo grétaa guielné ne no teed naa. jSac par mincopaa zial
naa lo guidzliu rii!

28'Djos, luu ne nac luu Pxoz naa —réb me—. Blu lo gré miech rii ganle ne men nroob

nac luu.
Dzigo bin zho z&éb tib tsi men co gbaa, réb me:

—Laaw blule naa, ni niina laa naa gbire gluw stib.

29 Nzian gré miech ne ndxie ga, zeene bin zho tsi men co, bzhaac zho nguziw; zha ne
bien led nguzida, rnee zho:

—Xanjl Dios ga gon bnee lo me.

30 Dzigo rébchaa me lo zho:

—Laa to bin ganle laa Pxoz naa bnee, ni por to gon bnee me, zeena gon to tsi me ni
gliladz to ne me pxeel naa. 31 Laa dze nagon bdzin zeene laa Dios gunquizh naa xtol grése
miech guidzliu rii; 16é dze bdzin zeene laa mendox piche gnabeydraa ma lo guidzliu rii
zigne rnabey ma niina. 32 Sac zeene laa naa quia glaa lo cruz, ga cuedz naa grése miech
zeena sééb zho xnéz naa.

33 Ga bzeet me zha gut miech me. 34 Gré miech ne ndxie ga, zeene bin zho sca réb me,

rébchaa zho:
—;Guet luu ye? Lo Xtiidz Dios name rnee, ib guete Men ne cxeel Dios ga. ;Zha nac

dzigo ne rnee luu laa luu guet? ;Chopaa dzigo nac luu?

35 Dzigo pquiab me réb me lo zho:

—Naa nac zig tib biini ne noziini lo miech; ni ngabse dze ne cuéz naa lo to. Laga noziini
naa lo to, golséni zaatne riab biini zeena ygaade to guielcow; sac zha ne rzé lo ncow riend
zho palo zie zho. 3¢ Niina ne rdeeda diidz golliladz cho nac naa, zeena gac to zha ne nlipaa
no lo biini.

Blozhse sca réb me laa me biche ga, blulodraa me lo zho. 37 Niicle gonlo zho nzian
milagr ne been me, per ib rliladzd zho ne nli Dios pxeel me. 38 Ni ib scalegaa no gaca, sac
ga brieequia mine bzeet Is4 (tib men ne biadteed xtiidz Dios) zeene znu réb me:
Dios, bui ganle ni tib choot néd gliladz xtiidz luu,
niicle ran zho grétaa milagr ne run luu.

39 Ni nligaa ib brieelod nliladz zho me; sac zeene pquiaa Isd, znu réb me:
40 Ncow psan Dios lo zho, ni beenndip me zdoo zho;
zeena gand zho me, niicle guiendgaa zho zha gbig zho lo me csilaa me zho lo xto] zho.
41Zeene znu bnee Is4, ible Jesus ga bzeet me; sac gon me grétaa guielndzon ne rap Jesus.
42Ndal zho sca ib bliladzd me, per noquegaa zha ne bliladz me; zig nac gré zha ne rnabey
lo zha Israel, ndal zho bliladz ne nli Dios pxeel me, per ib pxobnend zhow; sac rdzieb zho
cuee zha farisé zho yadoo. 43 jNi stiba rdziladzraa zho guiaannon zho lo miech, laa ne
guiaannon zho lo Dios!

44 Len dze co, tib vuelt nguiedz bnee Jesus, réb me:

—Grése zha ne rliladz naa, yele Pxoz naa ga rliladz zho! 4>{Ni zeene rwi zho lo naa,
yele men ne pxeel naa ga ran zho! 46 Naa nac zig tib biini ne rziini lo miech, ni grése
zha ne dib zdoo gliladz cho nac naa, zriee zho lo guielcow ne no zho. 47 Grése zha ne
gon Xtidz naa, ni gband zho zigne rnabeya, led naad gunquizh zho dol co; sac ziald naa
par gdziibdol naa miech, sinque laa naa zial par csilaa naa zho lo do]. #8 Xtidz naa gac
ley ne gunquizh zhow; zigtaa zhaw zigtagaa gré zha ne néd gunbey naa, gré zha ne néd
yquiaadiag xtidz naa. 4° Sac grése ncuaane pseed naa miech, led guicd naa biaba, sinque
Px0z naa men ne pxeel naa, men co rnabey naa pe nac mine cseed naa zho. 50Ni nanpaa
naa, grése diidz ne rnabey Pxoz naa naa rne naa, 1ééw rlu zha ygaa miech tib guielmban
ndzon ne gdzind dze lozh; gacxe waa, grése mine rnabey me gne naa, zigne racladz me
scase rne naaw lo to.

13

Rguiib Jests ni xpéédscuel me
1 Guieel ne rsilo Ini Pascw; wdze co pcaalsanie Jesus no grése no ne nac no xpéédscuel
me, laa no nodiowxtsee. Rienle me ne gataa laa dze co bdzin, zeene laa me gbi lo guidzliu

rii gbire me lo Pxoz me stib. Grése zha ne ngab lo me, rleynie me zho; ne nligaa rleynie
me zho haxta bdeed me xquielmban me psilaa me zho. 2-4 Rien me grétaa ncuaane no,
ladznia me psan Pxoz mew; lo Pxoz me briee me ziaad me lo guidzliu, ni lo Pxoz me gdzin
me niina ne laa me gbi lo guidzliu.

Laa no zioob no no mezh, tibaque zeene guso me blee me lar ne mbix me, bdziinlen
me tib 1€ lar nool. Par hor co, laa mendox pquiil-le Judas, zhin Simén Iscariot, parne
tsieto Judas me. 5 Dzigo blaat me nis tib len bandej laa me psilo noguiib me ni gré zha ne
nacgza no, zigse rlozh rguiib me ni tib zho scase scase rcuiidz mew con lar ne ndxie len
me ga. % Zeene laa me zie quiib me ni Simén Pedr, rébchaa Simén lo me:

—iLéda i gon! ;Pe nacne lel luu quiib ni naa?

7Pquiab me réb me:

—Grieelod guien luu niina, pe nacne quiib naa ni luu; haxta tedraa nu dzigo ganle
guien luuw.

8 —Nend scaw! —réb Pedr—. jPer naasi gon gnedzd naa diidz quiib luu ni naa!

Dzigo rébchaa me:

—Grieelod sca ygab luu xnéz naa, telne siguield luu quiib naa ni luu.

9 Horco pquiab Simén, réb Simén:

—Bzhiguiel sca, niinagazh bdiib ni naa, per led loxaque nidse naa, sinque dib nia naa,
dib guic naa bdiib.

10 Dzigo rébchaa me:

—Zha ne gozle, nise zho riar; sac mbele zho. Scaque to nagon, mbele to gré to. Gré to
rne naa, niicle ne led gzadpaa to mbe.

11 Sca réb me, sac rienle me cho tsieto me.

12 Blozhse bdiib me ni no, wbiire wbix me xab co me, bzob me lo mezh; dzigo né me lo
no:

—;Pe bien to na pe nacne znu bdiib naa ni to? 13 Golwi ganle: To 1é€, Maestro rnee to
lo naa, ni rnee to naa nac men rnabey; ni nonguiela gon, sac ne nligaa scaw. 14 Golgan sca,
niicle ne maistr naa, niicle ne naa nac men ne rnabey, per laa naa bdeed zig tib ngundziin
win bdiib naa ni to. Nana sca, scaque golgac lo samiech to. 15> Laa naa blule lo to zha gun
to, nana sca goltsienal min co. 16 Gneli naa lo to ganle, lo gré zha ne nac ngundziin, tsod
zha ne nonraa lo zha ne rnabey zho; scaque gré zha ne rie mandad, tsod zha ne nonraa
lo zha ne rxeel zho. 17 Laa to nanlew nasca. Gacxe waa, telne tsienal to wseed rii, zaacse
gac lo xquielmban to.

18"Golquiaadiag ganle, grése mine none naa nu, led par gréde tow. Naa bzooblo to,
nanween naa zha nac to tib tib to, ni nanween naa zha rnee lo Xtiidz Dios, rneew: “Lééque
tib zha ne rownie naa, grieequia tsielo naa ladznia zha ne gut naa.” 1° Laaw rnegazh naa
lo to niina, zeena zeene gaca, gliladz to ganle ne nli naa nac men ne rne naa nac naa. 29Ni
golgona ganle, grése zha ne ycaania Espiritu Sant, men ne cxel naa, naale ga nocaania
zho; ni zha ne rcaania naa, yele men ne pxeel naa ga rcaania zho.

Réb Jesuis ne Judas nac zha ne tsieto me
(Mt. 26:20-25; Mr. 14:17-21; Lc. 22:21-23)

21Horco psilo rlupaa mban goc zdoo Jesus, dzigo bneeli me lo no né me:

—Gneli naa lo to ganle, [ééque tib to gon tsielo naa ladznia zha ne gut naa.

22 Zeene bdzion no sca rnee me, psilo no rwilolsa no, riend no dien cho nac zha ne
rzeet me ga.

23 Cuepaa me, ga zoob naa (rleynie me naa niicle ne raguiald naaw); 24 dzigo blunia
Pedr lo naa, gnabdiidz naa lo me dien cho nac zha ne rzeet me ga. 2>Nacne wbig gax naa,
bnabdiidz naa lo me.

26 Dzigo néchaa me:

—Laa naa cobie tib 1€ guietxtil, ni lo zha ne gan luu gded naa guietxtil co, 1é€ zho ga.

Dzigo bzhen me tib 1€ guietxtil, blozhse bloobie me guietxtil co, laa me bdeeda lo Judas.
27 Zigne bnaaz Judas guietxtil co, laa mendox bzééb zdoo Judas. Dzigo rébchaa Jesus lo
Judas:

—DMine no guic luu gun luu, na zeen nawdzegazh beena.

28-30 Zigne blozh dow Judas guietxtil co, [é€léd briee Judas ley; pcowle liuw.

Lo gré no ne zioobnie no me lo mezh ga, ni tib no biend pe nacne sca réb me lo Judas.
No zho nan bod no pe ncuaane rquiin lo Ini co, rxeel me Judas tsiesi Judas, o nogaa pa
tsiesan Judas palal dimi lo gré zha ne guiend pe yquiin; sac Judas nac zha ne ngotsow

bziuud win ne no dimi.
31 Gonse Jesus laa Judas briee ley, dzigo néchaa me lo no:

—Niina nagon bdzin dze zeene glu ganle zha nroobtaa guielndzon ne rap Mgui ne
pxeel Dios, ni ga glu ganle pa lotaa nac guielndzon ne rap Dios. 32Ni scaque Dios, zlu me
ganle pa lotaa nac guielndzon ne rap Mgui ne pxeel me ga. 33 Xin yeena, jzhile cuéz naa
lo to nu! Squiaguib to naa, per zigne rep naa lo gré zha Israel co, laaw rneque naa lo to
niina: Grieelod sénal to zaatne ga naa. 34 Gane laa naa rsan tib diidz cub rii, ni laa naa
rnabey to gun tow: Tib tib to, golleynie zha ne nacgré to, golgantsi zho. Zigne rleynie
naa to, sca golleynie zho. 35> Zeene gan miech, ne nligaa dib zdoo to rleynie to samiech
to, dzigo zien zho xpéédscuel naa nac to.

Ible ziab Pedr runbeyd Pedr Jesus
(M. 26:31-35; Mr. 14:27-31; Lc. 22:31-34)
36 Dzigo bnabdiidz Pedr lo Jesus, réb Pedr:
—Maestro, ;pa dzigo nac zaatne tsie luu?
Dzigo rébchaa me:
—Zaatne ga naa, grieelod sénal luu niinagazh; per ib laa luu no guiaadnal.
37Pquiab Pedr, réb Pedr:
—;Per pe nacne grieelod sénal naa zhits luu niina? jSénal naa zhits luu gon, niicxe
maase gut zho naa waal
38 Dzigo rébchaa me:
—;Goon csaand luu naa ye Pedr, niicle gut zho luu? Nlid ga gon. Gneli naa lo luu
ganle, zeene laa gall ycuedz tsonle vuelt réb luu runbeyd luu naa.

14

Niapse por Jestis gdzin miech lo Dios
1’Tsode to zhgab, tsode to guielné. Tiblique golgun guic to, zigne dib zdoo to rliladz
to Dios, scaque dib zdoo to golliladz cho nac naa. 2 Golgona ganle: Zaatne nac lidz Pxoz
naa, ndaldoo zaatne cuéz miech no ga, tel niaca mine guiend zaatne cuéz to, nile naaw
lo to na. Gacxe waa, niina laa naa ga, gazhixcuaa naa zaatne cuéz to ga. 3 Ni zeene lozh
gzhixcuaa naa zaatne cuéz to, hor co laa naa gbire guial stib, dzigosi laa to sénal zhits

naa; zeena tibaque zaatne gbiaaz ne. 4Laa to nanle nasca pa lo ga naa, ni nanlegaa to néz
ne.
5Pquiab Mazh réb Mazh lo me:

—DMaestro, pelel néz na gacndion no, ni per ni zaatne tsie luu ndiond no.

¢ Dzigo rébchaa Jesus:

—Naa nac néz co, naa rseed miech mine nac diidzli, ni naa rded tib guielmban ndzon
ne ib gdzind dze lozh. Lo grése miech, zha ne gliladz cho nac naa, zha co gdzin lo Pxoz
naa; guiendraa stib mod ne gdzin zho lo me. 7 Telne runbey to naa, dzigo runbeyaque to
Pxoz naa. Ni runbeylegaa to me, sac tibaque ran to me.

8 Dzigo rébchaa Lip lo me:

—Bzhiguiel mazd blu Pxoz luu lo no. Totsaque dzian no me, lé€lew ga dzigo.

9 Pquiab Jesus, réb me:

—Blactaale dze ga name Lip no naa lo to, ni gardaque ye gunbey luu naa. jGrése zha
ne ran naa, lééque Pxoz naa ga ran zho! ;Zha nac dzigo ne racladz luu glu naa me lo to?

10 ;Niacxe rliladzd luu dzigo ne tibaque nac no grop no Pxoz naa? Grése mine rseed naa
to, led guicd naa riaba; grése ncuaane run naa, me rnabeya, me runa sac tibaque nac no
grop no me. 11 Golliladz sca ne tibaque nac no grop no Pxoz naa. Telne goon rliladzdgaa
tow zigne rnee naa lo to nu, siquier lo gré dziin ne nodziuun no, ga golgan ganle ne nli
tibaque nac no grop no me.

12°Ne nligaa, gneli naa lo to ganle: Grése zha ne rliladz cho nac naa, ye zho zun zho
gré milagr ne run naa, ni haxta nroobraa ncuaane gun zho; sac tel naa, laa naa no guia
zaatne no Pxoz naa. 13 Ncuaane gnabtaa to lo Pxoz naa, totsaque glu to ne nli rliladz to
naa, zun naaw; zeena ga gan miech ganle me nac men ne mazdraa nroob, me nac men
ne mazdraa non. 14 Ne nligaa, telne rnalo to naa, ncuaane gnabtaa to zun naaw.

Sxeel Jesus Espiritu Sant

15"Telne nli rleynie to naa, golgun gré mine rnabey naa to sca. 16 Scagaa naa, laa naa
gnab lo Pxoz naa cxeel me tib men ne tibaque gacnien to, tibaque cchoobladz zdoo to;
ib gdzind dze ne csaan me to. jLé€ men co ga nac Espiritu Sant, men ne rlu pa min nac
diidzli; ni ible sxee] Pxoz naa me! 17 Zha ne ngabd xnéz naa, grieelod ycaania zho me, sac
rand zho me niicle runbeyd zho me; sangue to, runbey to me sac me quianap to niina, ni
zbézgaa me zdoo to.

187Tb csaanladzd naa to, zbire naa guial naa lo to stib. 1°Nli zhilew, zeene gandraa gré
miech naa, sangue to gon bii zan to naa; sac zriebaan naa, ni scaquegaa to zgaa to tib
guielmban ndzon ne gdzind dze lozh. 20 Gal dze co, zeene gan to laa naa grieeban, ga
gliladz to ganle ne nli tibaque nac no grop no Pxoz naa, zigne tibaque nacnie naa to ni
nacniegaa to naa. 2! Zha ne runbey zha nac gré mine rnabey naa, ni rban zhow zigne
naca, ga rlu ne nli rleynie zho naa; ni zigne rleynie zho naa, scaque Pxoz naa zleynie me
zho; niicle naagaaw zleynie naa zho, ni zlu naa lo zho ganle cho nac naa.

22 Dzigo pquiab Judas (zhaa Judas Iscariot), réb Judas lo me:

—;Pe nac waa lose no glu luu cho nac luu? ;Telzhe gréraa miech waa?

23 Pquiab me réb me:

—Zha ne run mine rnabey naa, lo zha co glu naa cho nac naa; sac rlu zho ne nli rleynie
zho naa. Ni haxta ziaad no grop no Pxoz naa gbannie no zho; sac zigne rleynie zho naa,
scaque zleynie me zho. 24 Sangue zha ne rund mine rnabey naa, ;zha dien glu naa lo zho
cho nac naa? Sac rlu rleynied zho naa. Golsoladz ganle: grése diidz ne ron to rne naa,
led guicd naa riaba, xtiidz Pxoz naaw. 25 Laa naa rne gré min rii, laga bii zo naa lo to nu,
26 per zeene laa Pxoz naa cxeel Espiritu Sant men ne guiaad cchoobladz zdoo to (men co
guiaad xcuent naa), men co lozh cseed to, ni guncsoladz me to grése mine bne naa lo to.

27’Laa naa guia, per laa naa rsan tib guielbley zdoo to, zeena zigne tibliladz rac zdoo
naa, scaque tibliladz gac zdoo to. Sac guielbley ne rnedz naa lo to nu, nacda zig nac
guielbley ne runbey gréraa miech guidzliu rii. Tsode to zhgab sca, niicle gdziebde to.
28 Laa to binle ganle, laa naa no guia lo Pxoz naa per zbire naa guial naa lo to stib. Telne
nlirleynie to naa ine nley golgac, niina ne ron to laa naa guia lo me, sac gon men nroobraa
nac me lo naa. 2° Laa naa rne gré min rii lo to niina, zeena zeene gaca, ga lozh guien to
ganle cho nac naa.

30 Led nroobdraa sodiidznie naa to, sac ile ziaad mendox, men ne rnabey lo guidzliu
rii. Peet grieelod gun mendox naa, 31 per ible none gon naa xtiidz Pxoz naa men ne pxeel
naa, zeena gan miech ganle ne nli rleynie naa me. jGoltsieso nasca, zeena zio nel!

15

Jesus nac zig tib [bé uv
1’Naa nac zig tib zhan Ibé uv, laa to nac zhicwa, laa Pxoz naa nac zig tib zha ne
quianapa. 2 Grése zhicw Ibé co mine rquiad nex lo, rchug mew; laa gré mine rquia nex
lo, ine rsanmbe me low, rbelaan me low zeena yquiaraa nex low.

3’Zig nac to gon, laa Dios psanmbele to sacne zienal to gré xtidz naa mine pseed naa
to. 4 Gbichede to lo naa sca, sinque tibaque golgacnie naa zigne nacnie naa to. Golgan
ganle, zig nac tib zhicw 1bé uv, peet nex grieelod yquia low telne tibnézle nixa; scaquegaa
to nagon, grieelod gun to gré ncuaane rdziladz naa, telne nacniede to naa. 5 Golsoladz
ganle: Naa nac zig nac Ibé co, laa to nac zhicwa. Zha ne tibaque gacnie naa, grése ncuaane
gun zho zdziladz Diosa; © sac tel piche zho lo naa, laa zho nacle zig tib zhicw 1bé co mine
nixle tib néz, laaw nixle ga, ga gbidza; lozh ga laaw tsec. 7 Telne tibaque gacnie to naa,

ni tibaque tsoxco to gré mine pseed naa to, dzigosi ncuaane gacladztaa to golnaba, ni
scagaa scaania tow.

8’Gollu sca ne nli xpéédscuel naa nac to, golsannon Pxoz naa, niapse ncuaane rdziladz
me min co golgun.

9’Ne nligaa rleyniedox naa to. Golwi ganle, zigne rleynie Pxoz naa naa, scaque rleynie
naa to. Golguien sca tibaque golgun mine rnabey naa. 19 Sac gon, zha ne gun mine rnabey
naa, gzataa dze zleynie naa zho; sac sca rleynie Pxoz naa naa ne run naa mine rnabey me.
1 Laa naa rzet min rii lo to, zeena guiaad tib guielbley zdoo to. Ne nligaa, zeena guiaad
tib guielbley nroob zdoo to; ni naa gnedz guielbley co lo to.

12’Laa naa rnabey to, laa naa rnab lo to: jGolleynie samiech to, zigne rleynie naa to!
Tel naa, golguien ganle pa lotaa rleynie naa to, 13 sac led lega gdeedse tib zha xquielmban
zho par csilaa zho samiech zho, sinque ga rlu zho ganle pa lotaa rleynie zho zho.

14°Ni to gon, telne gon to gré mine rne naa lo to, dzigosi nli rleynie to naa. 15 Led
yedraa niina nac to zig tib ngundziin, sac zha ne nac ngundziin nand zho pe run men
ne rnabey zho. Ne nligaa rleynie naa to, sac grése mine rnabey Pxoz naa, grése zigne
rnee me, laaw bzodiidzle naa lo to. 16 Golguien ganle, led tod gon bzooblo naa, sinque,
jnaa bzooblo to! Ni laa naa bzooblo to zeena gun to niapse ncuaane rdziladz Dios; dzigosi
ncuaane gnabtaa to lo Pxoz naa, ne nac to zha ne no xnéz naa, zneedz mew. 17 Laa naa
rso diidz lo to: Golleynie samiech to. 18 Niicle rlé€ zho ran zho to, golsoladz ganle, desde
naa squi rléé zho ran zho. 19 R1éé zho ran zho to, sac laa naa bleele to lad zho, zienaldraa
to ncuaane rleynie zho; laa telne nagon bii nac to zigne nac zho, dzigosi zé€b gleynie
zho to. 20 Golsoladz ganle, zeene znu ni naa lo to: jTsod ngundziin ne ndziibsraa non
lo zha ne rnabey zho! Tel naa, pquianal miech naa, ;pe lel to dzigo gandze zho? Nana,
zigne brieequiagaa palal zha ne bliladz xtidz naa, scaque zrieequia zha ne yquiaadiag
mine gnee to.

21’Tble squianal miech to ne nac to zha ne ngab xnéz naa, sac runbeyd zho Dios men
ne pxeel naa. 22 Tel niaca mine niald naa, niicle ned naa lo zho, zac guiab ne peet xtold
zho, sac riend zho pe run zho. Per na gon, guiend pe yquiaaqui zho; sac bial naa bne naa
lo zho. 23 Zha ne rléé ran zho naa, yele Pxoz naa ga rléénie zho. 24 Ne nligaa telne niaca
mine niand zho grétaa milagr nroob ne run naa, zac guiep naa peet xtold zho; per na
gon, blactaa milagr ne gon zho ben naa, ni laa zho bii rléé ran zho no grop no Pxoz naa.
251 nagon norieequia mine raquiet lo Xtiidz Dios, zaatne znu rnee: “Peet guielntseeb
quiayund naa lo zho, per rléénie zho naa.”

26 "Laa naa nile lo to ganle, ible sxel naa Espiritu Sant gacnie to, niapse diidzli rnee
me. Lo Pxoz naa griee me guiaad me, me cchoobladz zdoo to, ni me gneedz guielbiini lo
to lozh guien to cho nac naa. 27 Ni scagaa to, ye to laa to none sodiidz lo gréraa miech
gacnan zho cho nac naa; sac gon tibaque bzénie to naa desde ne psilo naa xtsin naa.

16
1’Laa naa rne gré min rii lo to zeena peet tsienied guic to, tibaque dib zdoo to gnalo
to naa. 2 Sac gon zuncxoon zho to, zbee zho to yadoo; ni zdzin dze haxta zut zho to, sac
masaque sac zho 1éé mine racladz Dios ga noyun zho. 3 Laa zho gun gré min co, sac niicle
Pxo0z naaw, niiclegaa naaw, runbeyd zho no.
4’Laa naa rzodiidz gré min rii niina, zeena zeene gal dze ne laaw noyac, csoladz to
ganle grésew bzodiidzle naaw lo to. Bzodiidzd naaw lo to glo, sacne hor co laa naa bii zo

lo to. 5 Laa niina nagon laa naa gbiche lo to, laa naa gbire guia lo men ne pxeel naa, per
ran naa ni tib to zienied guic gnabdiidz dien pa nac zaatne ga naa, dien pe nacgaa ne laa
naa ga. © Léé gdib mine run to, riab guielné to ron to gré mine rne naa nu.

7’Gneli naa lo to ganle: Mazd wen gon tsie to zeene laa naa guia lo men ne pxeel
naa, sac telne cuéz naa nu, grieelod guiaad men ne guiadchoobladz zdoo to ga. Sangue
telne guia naa, dzigo naazhal cxel me. 8 Ni zeene laa me guiaad, me gunquien miech
ganle grése zho zha ngoopdol nac zho, me gunquien zho zha laa zho lo dol co guiaanwen
zho lo Dios, ni guien zho ne nli zdzin tib dze zeene laa Dios gun xquielwxtis me. 9 ;Pe
nacne nac zho miech ngoopdol? Miech ngoopdol nac zho, sacne rliladzd zho cho nac
naa. 10 ;Zha grieelo laa zho lo do] co guiaanwen zho lo Dios? Zrieelow, mincocxe waa
nacne bial naa, ni na laa naa guia zaatne zob Pxoz naa, gandraa to naa. 1 ;Zha rlu ne nli
zun Dios guielwxtis? Nli zun mew, sac gon laa me bnabeyle zha nac gré guielnédox ne
ygaa mendox, men ne quianabey lo guidzliu rii.

1271Nzianraa ncuaane racladz naa sodiidz naa lo to! Per rien naa grieelod tsoguic to
zha naca niina. 13 Zeene guiaad Espiritu Sant, me gneedz guielbiini lo to guien to gréraa
ncuaane no gacnan to, ni grégaa ncuaane naraa gac. Niapse diidzli gnee me, sac led
guicd me guiab gré mine gnee me, sinque mine nac xtiidz Pxoz naa, min co gnee me.
14 Ga glu me lo miech ganle ne nli men nroob, men non nac naa. 15 Rne naa ga glu me,
sac grétaa ncuaane rnabey Pxoz naa, yeque naa rnabeya. 16 Zhilew zeene laa naa gbiche
lo to gandraa to naa; per gacdaquew xtse zeene laa to gbiirelaque gan naa stib.

17-18 Zeene bdzion no sca rnee me, blalaa no psilo no rnabdiidzlsa no rnee no:

—Bay zha nacne squi rnee me? ;Zha nacne rnee me, zhilew dziandraa ne me, per
gacdaquew xtse laa ne dzianlaque lo me stib? Ni rneeque me laa me guey lo Pxoz me.

19 Bien me racladz no gnabdiidz no lo me, dzigo né me lo no:

—;Racladz to 1éé gacnan to zha nacne znu rne naa? 20 Golquiaadiaga sca ganle: Zeene
gdzin dze co, laga noyoon to no to guielné ne laa naa biche lo to, laa gréraa miech haxta
zley zho ne laa naa wbiche lo zho. Nli nroob guielné ne tso to, per zeene laa to gan
naa stib, guielbley nroob ne tso to. 21 Nac cuent rii zig rzac tib men wnaa ne ral xpééd.
Glo yoob ro, yoobdox ne rquia me, per deque laa mééd co ralse, ni rsoladzdraa me yoob
co; sac mazdraa nroob nac guielbley ne rio me ran me laa xpééd me blanso lo guidzliu.
22 Scadaa nagon rzac to, nli mban rac to niina, per zeene laa to gan naa stib, dzigosi tib
guielbley nroob ne tso to, ni choot grieelod ctiche guielbley co lo to.

23’Zeene gal dze co, yquiindraa to pe gnabdiidz to lo naa. Ncuaane gnabtaa to, lo Pxoz
naa gnab tow, ni zneedz mew, sac xnéz naa ngab to. 24 Haxta lo nadze peet gard gnab to,
niicle ne xnéz naa ngab to; laa niina laa naa rne lo to ncuaane rquiin to golnaba lo me, ni
ible zneedz mew gon. Nroob guielbley ne tso to hor co. 2> Nzian gré ncuaane zine naa lo
to, rned naaw clar; per laa dze bdzin zeene grése ncuaane gne naa, clar gne naaw lo to,
zig nac zeene gzet naa Pxoz naa. 20 Ni zig nile naa ga, hor cosi ncuaane gnabtaa to lo me,
zneedz mew, sac xnéz naa ngab to. Yquiindpaa gne naa lo me gneedz me ncuaane gnab
to lo me, 27 sac ye me rleynie me to. Rleynie me to, sac gon rleynie to naa ni rliladz to ne
nli lo me brie naa bial naa lo guidzliu. 28 Ni nligaa, lo me brie naa bial naa lo guidzliu; ni
niina ne laa naa gbi, loque me gdziin naa.

29 Dzigo rdzieets no lo me:

—iNasi nagon rien no zha rnee luu! Sac clar rnee luu, rneedraa luu zigne rnee luu glo.
30 Nasi rien no grése ncuaane nan luu, sac zig nac niina pquiindpaa nabdiidz no lo luu.
Gacxe waa, nasi nagon rliladz no ne nli lo Dios briee luu.

31Pquiab me, né me:

—iWen ga telne rliladz to niina cho nac naa! 32 Per 1éé hor co nagon bdzin; ni niina,
grése to laa to csaan naa, tib tib to zhaase zhaase néz ne xen to. Per guiaand naa loxaque
naase, sac tibaque nacnie Pxoz naa naa. 33 Grése ncuaane bne naa lo to nu, laaw bne naa
zeena peet tsienied guic to, benque nanle to ganle tibaque nacnie naa to. Parga nli, laga

no to lo guidzliu rii, nzian gré guielné ne ted to, per gdziebde to; sac gon naa rnabey,
ladznia naa no grétaa ncuaane no lo guidzliu.

17

Rnab Jests gacnien Dios xpéédscuel me

1Blozhse sca né me lo no, blis lo me bui me néz gbaa.

—Dios, luu ne nac luu Pxoz naa —réb me—, niina nagon laa dze co bdzin. Blu ganle
men nroob nac naa ne nac naa Xpééd luu, zeena ga glu naa lo miech ganle pa lotaa men
nroob nac luu. 2 Zigne psan luu grése miech ladznia naa, ni gdeed naa tib guielmban
ndzon ne gdzind dze lozh lo grése zha ne bneedz luu ngab xnéz naa; scaque niina blu
ganle men nroob nac naa. 3 Léé guielmban co ygaa grése zha ne gunbey luu, ne nli luuse
nac Dios nguia mban, ni guien zho cho nac naa, ne pxeel luu naa bial naa lo guidzliu rii.
4 Grése ncuaane bnabey luu naa, laaw noyun naa; ni ga rlu naa lo gré miech rii ganle pa
lotaa men nroob nac luu. 5 Scagaa luu ne nac luu Pxoz naa, niina ne laa naa glanso lo
luu, blu ganle men nroob nac naa; sac desde mazd glo zeene gard tsaa grétaa ncuaane
no, tibaque nac lo guielndzon ne bdzio ne haxta dze ne blanso naa lo guidzliu rii.

6’Grése zha ne ble luu lad gré miech rii bneedz luu lo naa, laa naa pseed zho gunbey
zho luu; ni scagaa zha, bliladz zho xtiidz luu. Chen luu zho per laa luu bneedz zho lo naa.
7 Zig nac niina, grése ncuaane bneedz luu lo naa, nanle zho ne luu bneedza, 8 sac pseed
naa zho grése wseed ne bneedz luu lo naa, ni bliladz zhow. Wen wen gocnan zho ne lo
luu i brie naa zial naa lo guidzliu rii, ni rliladz zho ne luu pxeel naa. °Laa naa rnab lo
luu gacnien luu zho. Rnabd naa par grése miech guidzliu rii, sinque laa naa rnab por gré
zha ne bneedz luu lo naa; sac gon chen luu zho, 19 ni zha glu ganle pa lotaa men nroob
nac naa. Grése zho chen luu zho; sac grése ncuaane nacchen naa, chen luuw; ni grésegaa
ncuaane nacchen luu, chen naaw. 1! Rien naa, led nroobdraa cuéz naa lo guidzliu rii, laa
naa gbile guial naa lo luu i; per zha, laa zho guiaanaque nu. Gane niina, luu ne nac luu
Pxo0z naa, luu ne nac luu tib men ne guiend xtol, laa naa rnab lo luu: pquianap zho ne
nac zho zha ne bneedz luu lo naa, zeena ni tib zho nitlod, sinque tibaque gac zho gza
zho zigne tibaque nacne grop ne. 12 Len dze ne bléz naa lo zho nu, zigne racladz luu sca
pquianaap naa zho. Ni scagaa ni tib zho bnitlod; zha ne bnitlo ga, nole ne sca nitlo zho,
zeena sca grieequia mine raquiet lo Xtiidz luu.

13°Zhilew laa naa glanso zaatne no luu i; per len dze ne bléz naa lo zho nu, nzian
gré ncuaane bne naa lo zho, zeena ye zho tso guielbley nroob ne no naa. 4 Pseed naa
zho mine nac xtiidz luu; per na rléé gréraa miech ran zho zho, sacne zienaldraa zho gré
ncuaane ndzinlid ne rac lo guidzliu rii. Nac zho zigne nac naa, rleynied naa gré ncuaan
co. 15 Per rnabd naa cuee luu zho lo guidzliu rii, sinque laa naa rnab csaand luu gun
zho ncuaane racladz mendox. 16 Sac niicle zhaw, niicle naaw, choot zionald gré ncuaane
ndzinlid ne rac lo guidzliu rii. 17 Bzhiguiel sca bdeed guielbiini lo zho guien zho zha nac
Xtiidz luu, sac Xtiidz luu nac diidzli; zeena dib zdoo zho tsoxco zho gban zho zigne rnabey
luu. 18 Sac gon, niina laa naa rxel zho lo gréraa miech guidzliu rii, zigne ne pxeelaque
luu naa. ¥ Ni niina, dib zdoo naa laa naa gun mine rnabey luu, zeena ye zho guien zho
none dib zdoo zho gun zho mine rnabey luu.

Rnab Jestis por gré zha ne ygabraa xnéz me

20’Laa naa rnab gacnien luu zho, ni gacnien luu zha ne naraa gliladz naa, zeene laa
zho tsieseed zho; 21 zeena tibaque gac zho, zigne tibaque nac ne grop ne. Ni scaquegaa
gacnie zho ne, zeena gliladz gréraa miech ganle ne nli luu pxeel naa. 22 Laa naa psannon
zho zigne psannonaque luu naa, ni tipse gac zho zigne tibaque nac ne grop ne. 23 Zigne
nacnie luu naa, scaque nacnie naa zho. Bzhiguiel gocnien zho, tibaque gac zho grése zho,
zeena gan gréraa miech ganle ne nli luu pxeel naa, ni guien zho ganle zigne rleynie luu
naa, scaque tibaque rleynie luu grése zha ne ngab lo naa. 24 Papa, grése zha ne bneedz
luu lo naa nu, racladz naa ye zho guiaad zaatne glanso naa i, zeena gan zho lo grétaa

guielndzon ne no naa. Lo guielndzon ne bneedz luu lo naa, sac rleynietaque luu naa
haxta zeene gard tsaa guidzliu.

25’Papa, luuse nac men ne rapd ni tib dol, niicle ne runbeyd gré miech rii luu, sangue
naa runbey naa luu; ni scaquegaa gré zha ne bneedz luu lo naa nu, nanle zho ne luu
pxeel naa. 26 Laa naa pseedle zho gocnan zho cho nac luu ni bii seedragaa naa zho, guien
zho ganle pa lotaa rleynie luu naa; zeena scaque guien zho gleynie zho samiech zho, ni
gacnie zho naa.

18

Bnaaz zho Jestis
(Mt. 26:47-58; Mr. 14:43-50, 53-54; Lc. 22:47-54)
1Zeene blozh bnab Jesus lo Dios, laa me brieenie no ga bdieedquia no néz dan ro psé

ne rnee zho Psé Cedrdn. Ga no tib zaatne z&éb niapse yag nex, dzigo ga bliaaz no gza no
me.
2Judas zha ne pto me ga, wen wen runbey Judas lugar co, sac nzian vuelt ziyenie me

no ga. 3 Dzigo zeene laa Judas blanso ga, laa Judas blansoniele tib dzoon menguiib, ni
zla zha ne rquianap yadoo; no guierbel nia zho blanso zho ga, zha ne nzhen yag, zha
ne nzhengaa spad. (L&é€ gré zha co pxeel gré pxoz rnabey, ni gré zha farisé.) 4 Loxaque
blanso zho, laa Jesus brieequiale, réb me lo zho:

—;Cho rguib to?

Sca réb me sac rienle me pe nacne zie zho ga, nanle me pe nac grétaa ncuaane ted me.

5Pquiab zho, réb zho:

—Men Nazaret ne lé Jesus, men co ziaadguib no.

Dzigo réb me:

—Naa nac men co, tel me ziaadguib to.

6 Zeene bin zho réb me: “Naa nac men co”, wbire rzhitsaque zho, grése zho biab liu.
Ye Judas no lad co. 7 Whiire Jesus bnabdiidz me lo zho, réb me:

—;Cho zho rguib to?

Pquiab zho réb zho:

—Men Nazaret ne 1€ Jests, men co rguib no.

8 —Laa naa nile lo to —réb me—. Naa nac men co. Telne naa ziaadguib to, golsaan sca
guey gré zha ne zo lo naa nu.

9 Ga brieequia xtiidz me zeene réb me: “Lo gré zha ne bneedz luu lo naa, ni tib zho

bnitlod.”
10 Laa Simén ney tib spad, hor co bdobaque Simén spad co psilaa me tib niaw, bliengaa

me diag derech tib mgui 1€ Malcw. (Lé& mgui co quia xtsiin men ne nac pxoz nroob.)
11Zeene gon Jesusa, rébchaa me:

—iBlootsow spad qui Pedr! jBien ganle Pxoz naa rnabey znu teed naa! ;Niacxe gond
naa mine rnabey me naa dzigo?

12 Horco laa gré menguiib co, gré zho zha ne rnabey lo zho, ni gré zha ne rquianap
yadoo ga, laa zho wbigbe bnaaz zho me. Blozhse bzobdoo zho me, laa zho zienie me.

13 Sca nzobdoo me, laa zho bdzinnie me lidz men ne 1€ Anas, pxozdzoop Caifés. Caifés
nac pxoz nroob len iz co, 1 ni me ga réb lo gré men non lo zha Israel, ne mazd wena
tibaque zha ne ygaa guet, quizh zho par dib guiedz.

Réb Pedr runbeyd Pedr Jesus
(Mt. 26:69-70; Mr. 14:66-68; Lc. 22:55-57)

15 Zhiits co, ga nal no grop no Pedr. Ni ne runbey naa Caifds men ne nac pxoz nroob
ga, zeene bdzin no ro lidz Ands, loxaque naa brieelo bzééb néz ley. 1¢ Laa Pedr, zaatne
nactaa ro yu par gdzin zaatne nac ley, gataa biaan Pedr. Nacne brieque naa bnee naa lo
wnaa ne zonap ro yu, dzigoraa bdeed wnaa co diidz bzééb Pedr. 17 Dzigo rébchaa me lo

Pedr:
—;Bod ye luu dzigo 1éé nac xpéédscuel men ne bdzinnie zho i?

—Coo0, led yed naa —réb Pedr.
18 Gré zha ne quia xtsiin men co ni gré menguiib ne ndxie ga, laa zho bzéégle gui. Grése
zho, laa zho ndxiedz&€ lo gui ga, sac rac nal. Ye Pedr bdzin lo zho ga nodzéé Pedr.

Rquiep Ands Jesus
(M. 26:59-66; Mr. 14:55-64; Lc. 22:66-71)

19Laa néz len yu, laa Ands psilo noquiep Jesus dien yo gré xpéédscuel me, ni dien pe
nac gré wseed ne nolu me lo miech. 20 Dzigo pquiab Jesus, réb me:

—Grése miech, nanwen zho ganle pe nac zhiwseed naa. Sac zeene pseed naa zho, bend
naa ne ngueets zhliaan nseed naa zho; sinque zaatne rcaalsa nzian miech, ga bne naa lo
zho. No hor pseed naa zho len gré yadoo win, nogaa hor pseed naa zho len yadoo nroob
ne zob lad guiedz nu. 2! Nana bod rieguialda ne lo naa rnabdiidz luu. Mazd lo gré zha co
ganle bnabdiidz, zha bin grétaa ncuaane bne naa.

221 oxaque blozh sca pquiab Jesus, zeene bias tib menguiib ne rquianap yadoo zo gax
ga, bdap me lo Jesus.

—iBien ganle! —réb me—. jLed squid gon none yquiab luu lo men ne nac pxoz nroob!

23 Dzigo rébchaa Jesus:

—Telne rzac luu ben naa falt, bné dien pe nac diidz ne pxin naa. ;Te wal rdziladz luu
ye, rguin luu zha ne rnee diidzli?

24Blozh ga scaque nzobdoo Jesus pxeel Anas me lo Caifds, men ne nac pxoz nroob.

Rnee Pedr stib runbeyd Pedr Jesus
(Mt. 26:71-75; Mr. 14:69-72; Lc. 22:58-62)
25Horco laa Pedr bii zodzééque lo gui néz ley. Dzigo wbiire zho bnabdiidz zho lo Pedr,
réb zho:
—;Bod xpéédscuel men ne blansonie zho i 1éé nac luu?
Laane neeli Pedr, lel pquiab Pedr réb Pedr:
—iLéda! jZha gaczhe naa xpéédscuel men qui!
26 Ye tib zhalidz Malcw, zha ne pchug Pedr diag ga, laa zho zodzéé lo gui ga, sac ye zho
quia xtsiin pxoz nroob co; dzigo rébchaa zho:
—Ni gon naa name, ye luu no lad zha ne zonie me len yag oliv ga.
27 Whbiire Pedr réb Pedr runbeyd Pedr me, ni léétaque hor co laa tib gall pcuedz.

Gtieynie zho Jesus lo Pilat
(Mt. 27:1-2, 11-14; Mr. 15:1-5; Lc. 23:1-5)

28 Ziadyiinile liuw, zeene laa zho brieenie Jesus lidz Caifés, zienie zho me zaatne nac
xyulow Pilat, men ne nac gobernador. Zeene bdzin zho, ni tib zho bzéébd len yulow, sac
racladzd zho quiits zho mine rnabey xley lay zho; parne grieelo yquiin zho guielwagw
ne row zho Ini Pascw co. 29 Nacne briee Pilat bnabdiidz Pilat lo zho, réb Pilat:

—;Pe nacne ziaadnie to men qui nu? ;Pe rquiaqui to me?

30 Pquiab zho, réb zho:

—iPor grétaa guielntseeb ne noyun me, gane ziaadnie no me! jTelne niac me men
ndzinli, niacxe lega guiaad-zo no me lo luu!

31Dzigo rébchaa Pilat:

—Golsénie me, tose golgunquizh me mine been me; zigne nac xley to.

—Racladz no guetgazh me —réb zho—. Ni nanle luu ganle, no ne nac no men Israel,
grieelod ne nose gnabey guet tib miech.

32Ga brieequia mine bnee Jesus, zeene bzeet me ible zut miech me. 33 Dzigo bzééb Pilat
len yulow, bnabey me gocredz Jesus. Dzigo bnabdiidz me lo Jesus, réb me:

—Pe nli luu nac zhirey men Israel?

34 —Ne squi rnee luu —réb Jesis—. ;Pe guic luu biaba, te no cho néw lo luu ye?

35 Pquiab Pilat, réb Pilat:

—Nanle luu ganle led zha Israeld naa. ;Pe nac sca ne ziaadnie zho luu nu? ;Pe been

luu? Sac gon zha ladzaque luu gré zho zha ne rnabey lo zhipxoz zho, zha biaadsan luu
nu.
36 Dzigo rébchaa Jesus:

—Nli rey nac naa, per led lo guidzliu riida, telne niaca mine lo guidzliu riiw, dzigosi

grése zha ne nacnie naa niacntseeb zho, nsaand zho naaz zha Israel naa. Per na, zhaa
zaatne nac naa rey.

37 Pquiab Pilat, réb Pilat:

—Rey luu dzigo 1€6?

—Scaw gon —réb Jestis—, nli rey naa; zigne rnee luu i. Ible min co nacne bial naa gol
naa lo guidzliu rii, ni bial naa bialseed naa miech gunbey zho mine nac diidzli. Ni zha ne
zienal mine nac diidzli, zha co ngab lo naa.

38 —;Diidzli ye? —réb Pilat.

Bnabey Pilat tsiegut zho Jestis
(Mt. 27:15-31; Mr. 15:6-20; Lc. 23:13-25)
Zigne blozh sca réb Pilat, briee Pilat ga giieynee Pilat lo gré zha ne bdzinnie me ga, réb
Pilat lo zho:
—Ni tib dol gon rapd men rii. 3° Per gzobse Ini Pascw rii, rnab to rlaa cholze tib zha
ne no ladzguiib. ;Pe gné to sca, mazd csilaa naa men ne nac zhirey to nu?
40 pquiabbe zho, réb zho:
—iCsilaad luu me! jMazd psilaa Barrabas!
Ni laa Barrabas tib ngbaan nac Barrabds.

1 Zeene gon Pilat sca rac zho, dzigo bnabey Pilat bla menguiib, bdeed dooguid zho
Jesus. 2 Bzieecw zho bla 1€ yag guiets bzoob zho guic me, ni bgacw zho me tib 1€ lar
nizhnie nlaan. 3 Dzigo psilo zho runnguzee zho me, nguiedz roptsie zho rnee zho:

—iBley na ganle, laa luu nacle zhirey zha Israel!

Ni rgap zho lo me.

4 Whiire Pilat brieequia Pilat zaatne ndxie gré miech co, réb Pilat lo zho:

—Golwi ganle laa naa cuee me, glu naa me lo to, per gacnan to ganle rieguiald guet
me; laa naa pquieple me rlu ni tib guielntseeb beend me.

5Zeene laa Jesus brieequia, nzobguicse me coron yag guiets co, ni nacw me lar nizhnie
co.

—Golwi na ganle —réb Pilat—, 1é€ me nu.

6 Gré pxoz ne rnabey, ni gré menguiib ne rquianap yadoo, zeene gon zho me, psilo zho
nguiedz roptsie zho rnee zho:

—iNone guet me! jBnabey yquia me lo cruz!

Dzigo rébchaa Pilat:

—iGoltsienie me sca! jTo golquiaa me lo cruz! Sangue naa, grieelod yquia naa me lo
cruz; sac laa naa gonle peet guielntseeb beend me.

7 Pquiab zho réb zho:

—iRdziaap no xley no! Ni ley co rnabey ib none guet me, sac rquidie me rnee me laa
me nac Xpééd Dios.

8 Zeene bin Pilat sca réb zho, mazdraa bdzieb me. 9 Dzigo bzéébnie me Jesus len yulow
stib, bnabdiidz me lo Jesus, réb me:

—;Bné dien cho menpaa nac luu? ;Pa nac ladz luu?

Per ib pquiabd Jesus lo xtiidz Pilat. 10 Dzigo réb Pilat:

—;Pe nacne rquiabd luu? ;Gon ganle naa rnabey, zrieelo csilaa naa luu, o gnabeygaa
naa yquiaa luu lo cruz?

1 Pquiab Jesus, réb me:

—NIli luu nac zha rnabey niina, per telne niaca mine needzd Dios guielrnabey qui lo
luu, grieelod ne luu gnabey zha gac naa. Mincocxe waa, zhi nac xtol luu, mazdraa nac
xtol zha ne biaadlo naa nia luu.

12 Dzigo gocladz Pilat nsilaa me Jesus, per bzhiguield gré zha ne giieysan me ga.

—Telne laa luu csilaa mgui qui gon —réb zho—, rrieequia dzigo ye luu rléénie César.
Sac gon, grése zha ne racladz gac rey, lo César ga racndaan zho.

13 Zeene bin Pilat sca réb gré miech co, bnabey Pilat briee Jesis néz ley stib. Dzigo
glieysob Pilat lo xcan ne zo ley co, zaatne rzob me run me guielwxtis. (Dipse ley co,
niapse quie lag now; gane rnee zha Israela Gabata.) 14 Léé dze vispr Ini Pascw co ga
nagon, zig grolle dzew noyac gré min co. Dzigo réb Pilat lo zho:

—Laa zhirey to nu gon. jGolsénie me!

15 Psilo zho stib, nguiedz roptsie zho, rnee zho:

—iBeetgazh men qui! jBnabey yquia me lo cruz!

Rébchaa Pilat:
—Zhirey to nac me, ;ni racladz to ye gnabey naa yquia me lo cruz?

Pquiabbe gré pxoz ne rnabey réb zho:
—iTibaque men ne nac zhirey no, ni 1éé men co nac César!
16 Dzigotaa mazd laa Pilat bloo Jesus nia zha ne tsiequiaa me lo cruz.

Pquia Jesus lo cruz
(Mt. 27:32-44; Mr, 15:21-32; Lc. 23:26-43)

17Zeene laa Jesus briee ga, rna tib cruz nroob ney me; laa zho zienie me. Bdzinnie zho
me ro guiedz, zaatne rnee zho “Gui Beerguic Ngutoo”; 18 ga pquiaa zho me lo cruz. Ni
pquiaa zho schop zha ntseeb, tibga zhicruz zho bzo cue zhicruz me.

19-20 Bnabey Pilat pquia bla lan diidz guic zhicruz me, rneew: “LEE JESUS MEN
NAZARET NU, MEN NE NAC ZHIREY ZHA ISRAEL.” Pquiaw xtiidz zha Israel, xtiidz zha
Roma ni xtiidz zha Gres. Nzian zha Israel gon sca quia guic zhicruz me, sac gaxpaa ro
guiedz nac zaatne pquiaa zho me lo cruz ga. 2! Nacne giiey gré pxoz rnabey, glieylisqui
zhow lo Pilat, réb zho:

—;Pe nacne pquiaa luu guic zhicruz mgui co, ne me nac zhirey zha Israel? Pe gacd
nquiaa luu: “Rnee me, me nac zhirey zha Israel.”

22 Pquiab Pilat réb Pilat:

—Mine pquia naa, laaw pquiale ga. Ni sca none guiaana.

23 Laa gré menguiib ne pquiaa Jesus lo cruz ga, zeene blozh pquiaa zho me lo cruz,
bzhen zho xab me been zhow tap I§, tib 1égaw biaannie zho tib tib zho. Laa lar ne rbix
me, tiblagaque naca, ndiibda; 24 dzigo rébchaa zho:

—Minritaa nagon dziuungrold ne. Mine naca gotsaa dzio new rif, dzigo zha ne
grieequia zha co guiaanniew.

Ga brieequia mine raquiet lo Xtiidz Dios, zaatne rnee: “Xab naa, mine racw naa nzian
1€ been zhow bgaaza lo zho; laa mine rbiix naa, bio zhow rif.” Ni scadaa been gza
menguiib co.

25 Gax zaatne zo zhicruz Jesuas ga, zo blalaa men wnaa. Ga zo xniaa Jesus, zo tib bel
xniaa me, zo Marf tsieel Cleof, ni Mari Magdal. 26 Gaxaque ga zo naa. Zeene gon Jesus
xniaa me, ni gon me naa, rébchaa me lo xniaa me:

—Been cuent nagon 1é€ xpééd luu i zo i.

27Laa lo naa né me:

—Been cuent 1€€ xniaa luu i gon. Bzhiguiel luu gan me.

Dzigo desde dze co, pcaania naa xniaa me bianie naa me lidz naa, pteedlo naa me.

Gut Jesus
(M. 27:45-56; Mr. 15:33-41; Lc. 23:44-49)
28 Rienle Jesus ne gataa laa me psiaal dziin ne pxeel pxoz me me gun me, ni par
grieequia grése zigne rzeet lo Xtiidz Dios ted me, hor co bredz me réb me:
—Rnab zhis naa.

29 Gax lo gré menguiib ne quianap me ga, ga zo tib cant win no nziu bla. Zeene bin zho
sca réb me, rias tib zho bgadz zho tib 1€ zhiil lo nziu co, bzoob zhow guic tib goobgui nool
glieyquiaa zhow ro me. 30 Zeene bdzin nziu co ro me, pquiin me niipa, dzigo rébchaa me:

—Lééw nagon, nataa laaw bza.

Zeene blozh sca bnee me, znuse pquianrun guic me; laa me blozh.

31 Guini liu co nac tib dze ne mazdraa nda lo zha Israel. Nacne giiey gré zha ne rnabey
lo menguiedz giieynee zho lo Pilat, gnabey Pilat tsietiits zho gzhibni Jests ni zha ne
pquiagza me lo cruz ga, zeena guietgazh zho lo cruz dze co; sac racladzd zho scaque
quia zho lo cruz zeene laa dze nda co gdzin.

32 Dzigo pxeel Pilat bla menguiib. Zeene bdzin zho, glose giieytiits zho ni tib zha ne
quiagza Jesus lo cruz ga; blozh ga, glieytiitsaque zho ni stib zho. 33 Zeene bdzin zho
zaatne zo zhicruz Jesus, gon zho laa me gutle; nacne bdiitsd zho ni me.

34 Horco wbig tib menguiib co, bliz zho xlanz zho ro xcuxti me. Zeene bdob zho lanz
Co, nis ne, ren ne briee ga.

35 Naazhal gon znu been zho me. Laaw rne naa lo to zigne gocsew. Golliladza, sac ne
nligaa diidzliw. 3¢ Ga brieequia mine raquiet lo Xtiidz Dios, zaatne rnee: “Ni tib dzit ne
no me quiitsd zho.” 37 Ni stib lugar, zaatne rnee: “Bii zanaque zho ganle cho nac men ne
bliz lanz zho ga.”

Bgueets Jesus
(Mt. 27:57-61; Mr. 15:42-47; Lc. 23:50-56)

38 Laa José, tib men Arimaté, zeene bin me laa Jesus gutle, dzigo gliey me lo Pilat
glieynab me diidzbey par grieelo tsielit me xcuerp Jesus lo cruz. Ye me xpéédscuel Jests
nac me, per pxobnend me ne ye me nacgza Jesus; sacne rdzieb me gré men Israel ne rléé
lo Jesus. Dzigo bdeed Pilat diidzbey.

39 Nicodem, men ne giieyzodiidznie Jesus ga tib pcow liu, ye me giieynal zhits José;
glieynie me zig galptsiiptap kil tiblo zénex ne riaa yaal ne 1é mirr ni yaal ne 1€ 4loe.
40 Zeene blozh biet Jesus lo cruz, psilo zho bdééb zho zénex co xcuerp me; blozh ga,
pchel zho me tib lar nquits; sac sca rqueets gré men Israel zhingutoo zho.

41 Gax zaatne pquia Jesus lo cruz ga, niaa tib corral no niapse yag nex. Len corral co,
ga ndieen tib baa tib cho quie, ni tib ngutoo gard ygueets len baa co; 42 dzigo nacne gase
glieyqueets zho me, sac zhile runfalt sééb dze nda co, ni baa cose nac mine riaan gax ga.

20

BRIEEBAN JESUS
(Mt. 28:1-10; Mr. 16:1-8; Lc. 24:1-12)
1 Gol dze ne rzobni zhmala, silgaw, scase bii ncow rnaw, briee Mar{ Magdal zie me ro

baan Jesus. Zeene bdzin me, gon me laa quie ne nioog ro baa co bdiooble, laaw zole tib
néz.
2Horco 1ééléd wbire nguzhoon me, biaad me zaatne no no grop no Pedr, biaadnie me

diidz lo no, né me laa zho giieybeele Jesus len baa, dieen palo giieysan zho me.

3 Dzigo 1€éléd, briee no grop no Pedr, zioso no ro baa. 4> Zeene bdzin naa ro baa, bléz
naa niip, dzigo bdiixlo naa len baa gon naa laa lar ne brie] me zhoob ga; per bzéébd naa.
Laa naa blozhdze bdiixlo len baa, zeene laa Pedr blanso. ¢ Zigne blanso Pedr bzééb Pedr
len baa, gon Pedr nligaa laa lar co zhoob ga, 7 niicle lar ne briel guic mew, laaw zhoobaque
ga; ndibédsew, zhooba tib lad.

8 Nacne bzéébaque naa. Zeene gon naa zha zhoob lar co, dzigoraa bliladz naa ne nli
brieeban me. ?;Sac hor co, bii gard tsoguic naa zha rnee lo Xtiidz Dios; sac ga raquiet ne
ible zrieeban me!

Gon Mar{ Magdal Jesus
(Mr. 16:9-11)
10'Ye Marf biire blanso ro baa ga stib. Zeene wbii no ga grop no Pedr, laa Mari bii zo ro
baa ga.

11 Ga name zo Mar{ roon me. Sca roon me, tibaque zeene bui me néz len baa co, 12 gon
me laa chop anjl zob leen co. Dib nquitsbiese rna xab grop anjl co, tib me zob néz ne
bzhoob guic Jesus, stib me zob néz ne bio ni me; 13 dzigo rébchaa me lo Mart:

—;Pe nacne roon luu?

—Roon naa —réb Mari—, sac laa zho biadbee xcuerp Jesus nu, na dieen pa giieysan

zho me.
14 Loxaque blozh sca bnee me, zeene ptsire lo me gon me laa tib men co zo gax zhits

me. jPer ib beenbeyd me ne Jestsal!
15—, Pe nacne roon luu? —réb Jestis—. ;Cho rguib luu?
Lel glieynie guic Mar{ réb me bod men ne rquianap gaw, dzigo rébchaa me:

—Bzhiguiel, telne luu biadbee me nu, bné dien pa lo giieysan luu me; zeena ga naa
gaxi naa me.

16 Horco bneelé Jesus Mari, bredz me me. Zeene bin Mar{ 1é me, 1é€léd biecw me;
dzigoraa beenbey me Jesus.

—iMaestro! —réb me—. {Mod luu i!

Laa me zie gbig me lo Jesus. 17 Dzigo rébchaa Jesus:

—iXeend luu naa! Sac gard guia naa lo Pxoz naa gbaa. Mine naca, giiey giieynie diidz
lo gré zha ne bzénal zhits naa; gudz lo zho: Laa naa nole néz guia naa lo men ne nac Pxoz
ne, men ne nac Dios ne rdziuunbey ne.

18 Horco 1ééléd wbi Mari ga, ziaadnie me diidz lo no. Blanso me bzodiidz me zha gon
me Jesus, ni né me lo no zigne rébse Jesus lo me ga.

Brieequia Jesus lo xpéédscuel me
(Mt. 28:16-20; Mr. 16:14-18; Lc. 24:36-49)

19 Pcow liu dze dmingw co, grése no ne nac no xpéédscuel me laa no pcaalsa; loxaque
Mazh runfalt. Dziits nquiaa no yag yu, sac rdzieeb no gré zha Israel ne rléénie me. Laa
no ndxie ga, tibaque zeene brieequia me bzo me glowtaa lo no; pquiaabdiuzh me no.
20 Blozhse pquiaabdiuzh me no, dzigo blu me len nia me lo no, zaatne biaaz clav zeene
pquia me lo cruz, ni blu me ro xcuxti me. jGrése no per nli rley no zeene bdzion no ne
nli mew! 21 Blozh ga, né me lo no:

—iLaa naa rnedz tib guielbley zdoo to, zeena peet tsienied guic to! Zigne pxeel Pxoz
naa naa bial naa, scagaa niina laa naa rxel to.

22Dzigo blub me lo no grése no.

—Golcaania Espiritu Sant —né me—. 23 Ni zeene gon gun to tib miech perdon, scaque
Dios zun me zho perdon; laa telne siguield zho gun to zho perdon, laa zho biaanle lo xtol
zho ga.

Gon Mazh Jesus

24-25 7eene bdzion no Mazh (Mazh ne rnee zho “Méédgrop” ga), bzodiidz now lo Mazh,
per bliladzd Mazha, rnee Mazh:

—Rliladzd naa mine rnee to i gon. Zliladz naaw, per haxta ganlo naa me, haxta gan
naa len nia me zaatne biaaz clav, ni cteed-xug naa ga; ni cséébnia naa ro xcuxti me zaatne
biaaz lanz ga.

26 Goc xon ngbidza, laa no pcaalsaque len yu co stib; hor cosi yele Mazh ndxiegré no
ga. Scaque dziits nsioog no ro yu, per tibaque zeene bdzion no laa Jesus bzééb len yu ga
stib, bzo me glowtaa lo no, pquiaabdiuzh me no. Blozhse pquiaabdiuzh me no, 27 rébchaa

me lo Mazh:
—Wbig na Mazh, bui len nia naa, psééb mzhugnia luu nu. Dien nia luu nu, pséébnia

ro xcuxti naa. Gacchopdraa guic luu, sinque bliladz ganle ne nli mban naa.
28 Dzigoraa bliladz Mazh ne nli mban me.

—Nasi rliladz naa mban luu —réb Mazh—. Luu nac men ne rnabey naa, luu nac xDios
naa.
29 Pquiab Jesus réb me:

—Laa luurliladz niina, 1éécxe laa luu gonle naa waa. jDichos zha ne gliladz ne nli mban
naa, niicle rand zho naa!

¢ Pe nacne pquia gré diidz rii?

30 Lo lal ne bzénie Jests no, ndaldoo milagr ne bdzion no been me, led gréda raquiet lo
guits rii. 31 Mine pquiase naa nu, laaw pquia naa zeena zeene glab tow, guien to ganle ni
gliladz to: Jestis nac men ne biaadsilaa ne lo xtol ne, Dios bzooblo me biaad me, ni Xpééd
Dios nac me; sac zha ne dib zdoo gliladz cho nac me, zgaa zho tib guielmban ndzon ne
gdzind dze lozh.

21

Gon zho Jesus Galilé
1Bded ga, wbiire brieequia Jesus lo no stib, zaatne nac ro nisdoo nroob ne rnee zho
Tiberias.
2Tib bdze dzew, tipse ndxie no gza no Simén Pedr, Mazh, Natanael (men ne nac men
Cand ga), bets naa Jacob ni schop zha ne nacgza no. 3 Tibaque zeene né Pedr, laa Pedr

tsie gooz mel. Dzigo rdzieets no:
—Yeque no sca zia guio ne.

Dzigo bziaab no tib len barcw win gza no, laa no zio.

Dipse guieel bdzionie no barcw co lo nis, per ni tib me] bgaad. *Laa liu ziaadle lozh
guini, zeene bdzion no laa tib men co zo ro nis, per ni tib no bdziuunbeyd me. 5 Dzigo
bnee men co lo no, né me:

—Yo to dien xin, ;pe bgaa ma?

Pquiab no rdzieets no lo me:

—Choot ma bgaad.

6 Dzigo néchaa me:

—Golron guiex ne rgaa ma i néz derech ganle, znaaz to ma.

Dzigo bron no guiex co néz derech. Zeene laa no cueew lo nis, ib 1ébd no glis now;
ndaldoo mel ne biodzé lena.

7 —iPedr! —rep naa—. jBina ganle, xmaistr ne i gon!

Zeene bin Pedra, 1é€léd wbix Pedr xab Pedr, biab Pedr lo nis; psilo Pedr bzhoobnis
Pedr brieequia Pedr ro nis. 8 Laa no biaan len barcw ga; nole bdzinniew zaatne nac ro
nis. Maase tapgaltsii metr sca bdioobniu no guiex co lo nis.

9 Zeene briee no len barcw, bdzion no laa gui noyecle, laa tib mel zhooble lo gui co, ye
guietxtil ne. 19 Dzigo né Jesus lo no:

—Golténie bla mel ne blozh bnaaz to i nu dien.

11 Dzigo giiey Pedr biep me len barcw, giieyxadz me guiex ne no mel ga; dzigo bdobniu
mew bdzinnie mew haxta zaatne nacpaa ro nis. Mel tafa, niapse ma mbeew, zeene bgab
ma rgaa ma tib gayoo chooptsiiptson lo gré ma; niicle scataa nzian ma, per bléb guiex

co, briezda.
12Blozh ga, bredz me no, né me:

—iGolt'é na, zeena gowxeren to!

Ni tib no bnabdiidzd lo me dien pe nli mew; sac, jrienpaa no ne nli mew!

13 Dzigo wbig me bdiiz me guietxtil co lo no, bzhen me mel ne, bneedz me ma lo no.
14 Ga bion vuelt brieequia me lo no wlal ne brieeban me.

Bzodiidznie Jesus Pedr

15 Blozhse bdioowxeren no, bredz Jesus Pedr, psilo zho bzé zho grop zho; dzigo réb me
lo Pedr:

—Simén (xingan Jonds), ;pe nli dzigo rleynieraa luu naa que gré zha qui?

—Nquialadz naa luu —réb Pedr—, ni nanlegaa luuw ganle.

—Pteedlo gré xpécwxiil win naa sca —réb me.

16 Wbiire me, réb me lo Pedr:

—Simén (xingan Jonds), ; pe nlipaa dzigo rleynie luu naa?

—Nquialadz naa luu —réb Pedr.

Dzigo réb me:

—Pquianap xpécwxiil naa sca.

17 Wbiireque me stib réb me lo Pedr:

—Simén (xingan Jonds), ; pe nlipaa nquialadz luu naa?

Zeene bin Pedr sca réb me, mban goc zdoo Pedr; sac gale rac tson vuelt zinabdiidz me
lo Pedr, dzigo réb Pedr:

—Luu nac men ne rnabey, luu nana grésew, nan luu ganle nquialadz naa luu.

Dzigo réb me:

—Telne nli nquialadz luu naa, yquiaanap luu xpécwsxiil naa sca.

18"Zeene gon bii nguieg luu, led rsoladz luu ganle luuzhal racw xab luu, rrieelo rie
luu zaatne racladztaa luu; per zeene gon laa luu gac mengolraa, loxaque nia luu glis luu
zhaale zha ne ygacwxab luu, ni zienie zho luu zaatne ni racladzd luu.

19 Zeene znu réb me lo Pedr, ga bzeet me zha nac guielgut ne ygaa Pedr, ni ga glu Pedr
ganle pa lotaa men nroob nac Dios. Blozhse ga, rébchaa me:

—iDénal zhits naa!

20 Dzigo nalaque naa zhits me grop me Pedr. Zeene ptsire lo Pedr, gon Pedr laa
méédscuel ne scataa rleynie me ga, laa zho nal ga, zha ne zobpaa cue me ga lo xtsee
co, zha ne wbigpaa bnabdiidz lo me dien cho nac zha ne tsielo me ladznia zha ne gut me;
dzigo rébchaa Pedr lo me:

21 —Telzhe zha rii waa, ;pe nac mine ted zho?

22Rébchaa me:
—;Pe nadien gun luu ne racladz luu gachan luuw? Telne gacladz naa, zrieelo gnabey

naa gban mgui haxta len dze ne guial naa stib. Led xcuente luu ga. {Na zeen dénal zhits

naa!
23 Zeene gocnan gréraa zha ne rliladz Jesus sca bnee me, grése zho tibaque giieynie

guic zho gdzindraa dze guet naa. Per led scada, sinque znu naca, réb me: jPe gun Pedr!
Telne gacladz me, zrieelo gnabey me gban naa haxta gal dze ne guiaad me stib.

24 Grése mine pquia naa nu gon, grop lo naa gon naaw, grése zha ne nacgré no nanpaa
zho ganle ne diidzli rne naa.

25 Ndaldooraa gré ncuaane nroob ne been Jesus, tel niaca mine yquiaw grésew, ni
ygaad dib lo guidzliu tsotsow gré guits ne yquiaw ga.

MINE BEEN ZHA NE PXEEL JESUS
BNEE XTIIDZ ME

iDiuzh Tiofl!

1;Yose luu dien bets? Naa gon nac Luc, laa naa rxe] stib guits rii lo luu. Mine pxel
naa lo luu glo ga, lo co pquia naa grése mine been Jesus, grése wseed ne blu me lo miech
zeene psilo me xtsiin me 2 haxta gol dze ne psan me diidz pe nac ncuaane gun gré zha
ne bzooblo me tsie tsienee Xtiidz me. Espiritu Sant bdeed guielbiini lo zho bien zho zha
racladz me; 1€€ dze co ga zey me gbaa.

3NIi psacsi miech me, beet zho me, per brieeban me. Ni par glu ganle ne nli brieeban
me, dipse len choo ngbidz brieequia me lo gré zha ne sca bzooblo me tsienee Xtiidz me.
Gzataa zeene rrieequia me lo zho, rnee me lo zho zha rnabey Dios.

4Tib vuelt ndxie zho gré zho me, dzigo pso me diidz lo zho ible grieed zho lad guiedz
Jerusalén, haxta guiet Espiritu Sant gdeed guielbiini lo zho zigne nacle xtiidz Pxoz me;
ni biire réb me lo zho:

5 —Golsoladz ganle laa naa nile lo to: nli laa Juan pchoobnis, per niab nisa; sangue to
zgaa to guielbiini ne gneedz Espiritu Sant, rrieequia Espiritu co chobnis to; ni zhile gdzin
dze ne laa min co gac.

¢ Len ngbidz ne sca nolulo me lo zho, tib vuelt bnabdiidz zho lo me, réb zho:

—Ndion no men rnabey nac luu. ;Pe niina na so luu gnabey luu, zeena cuee luu zha

Israel ladznia zha Roma?
7 Dzigo pquiab me réb me lo zho:

—Dios, men ne nac Pxoz naa, ncuaane gun me rieguialde to gacnan tow, mese nan
dien pa dzew, dien pa horgaaw; sac mese nac men ne grieelo guna. 8 Sinque to, zeene
laa Espiritu Sant gneedz guielbiini lo to, hor co laa to ygaa poder ne rap me, laa to csilo
gnee lo gré zha Jerusalén cho nac naa; tsie to dib xtan zha Judé, dib xtan zha Samar, ni
lo gréragaa miech, tsienee tow.

9 Blozhse sca bnee me lo zho, zowique zho lo me, dzega, dzega laa me bzoquia gbaa.
Glaale ziequia me zeene znuse bdop tib xcow, laa me biongueetsse len xcow co, gondraa
zho me. 10 Laa zho bii quiawique zhan gbaa zaatne gon zho biongueets me ga, tibaque
zeene bdzin chop mgui zaatne zo zho ga, dib nquitsbiese rna xab grop mgui co; 1 réb me
lo zho:

—;Pe nacne squitaa quiawi to zhan gbaa? Zigne gon to i nagon zey me gbaa niina,
squique guiet me gbaa gal dze ne laa me guiaad stib.

12 Blozh ga dzigo laa zho wbi guic gui co (1é€ Gui Oliv ga). Zhisaque bzé zho laa zho
bdzinle Jerusalén, lalse ne rzé zho dze ne rdziiladz zho lo dziin. 13 Bdzin zho zaatne rbéz
zho, biep zho len yu ne riaan glaa; sac len yu glaa co ga no zho. Ga rbéz Pedr, rbéz Ndrés,
Jacob, Juan, Lip, Mazh, Bartol, Matew, ni Jacob ne nac xingan Alfé; Simén Zelot, ni Judas
menlidz Jacob. 4 Grése zho tibaque rcaalsa zho rzodiidznie zho Dios gré zho zha bets
Jesus, xniaa me Mari, ni gréraa men wnaa ne nacgré zho.

Bzo zha ne gun dziin ne psaan Judas

15 Tib dze pcaalsa maase tib gayoo gal zho, dzigo guso Pedr bnee me lo zho, réb me:

16 _Grése to bets, grése to bzian, golgacnan ganle, mine been Judas zeene sca glieyto
me Jesus, nole ne sca gaca. Lo Xtiidz Dios zhobneew, 1éé min co pquiaa rey David zeene
psiaab Espiritu Santa guic me. 17 Ye Judas gocgza no, ye me nac diidz niun dziin ne
nodziuun no niina.

18"Ni nligaa laa ne niun me dziin co, lel been me guielntseeb pto me Jesus, ni blozh
ga lééque lo liu ne bziuu dimi ne bdiizh zho me ga, ga giieytsobe me bzob guic me lo liu,
wbilgazh me, nézrii nézrec bliaal len me. 1°Min co nacne zeene laa gré zha Jerusalén
gocnana, dzigo bleelé zho liu co “Liu Ren”.

20°Zigne rneque naa ga —réb Pedr—, ible lo Xtiidz Dios sca zhobnee; ni 1é€ min co ga
raquiet zaatne znu rnee:

Ible ziaandets lidz zho,

ni stib choot gbandraa zaatne bio zho.
Ni rneequew:

Zhaale zha ne guiaannie dziin ne no niun zho.

21-22’Min co nagon, ible nonguiela so tib zha ne guiaan xlugar Judas, gacgza zho no
guioxobnen no ne nli brieeban Jests. Nana sca, lo gré zha ne nacgré no psilo bzianie no
me zeene pchoobnis Juan me, haxta gol dze ne laa me zey gbaa, lad co golgotsaa cue ne
tib zha ne so gacgza no.

23 Dzigo ble zho tib men ne 1€ José Barsabds (Iééque me ga rnee zho Just), ni stib men

ne lé Mati.
24Blozh ga, bnab zho lo Dios, réb zho:

—Dios, ndion no luu nac men ne rnabey no; ndion no luuse nac men ne runbey zdoo
tib tib miech, gane niina laa no rnab lo luu, luu blu dien cho tib zha rii racladz luu so
25 gun dziin ne psaan Judas; sac laa Judas zeyle zaatne rieguial Judas.

26 Blozhse bnab zho lo Dios, laa grop zha co bio rif. Nacne brieequia men ne 1é Mat{
ga, dzigo dze cotaa laa me gocgza stsiiptib zha poxtl co.

2

Biaad Espiritu Sant

1Zeene goc gadz zhmal gut Jesus, 1éétaque dze co run gré zha Israel Ini ne rnee zho
Pentecostés. Dze co grése zha ne no xnéz Jesus, laa zho pcaalsa. 2 Laa zho ndxie gré zho,
tibaque zeene bio tib bi nroob zhan gbaa, zig nac zeene rriee tib medox, haxta len yu ne
ndxie zho ga pquiab; 3 ni brieequia nzian biini, rluw zig nac ludz miech, tibga tibga biini
co bléz guic zho grése zho. 4Horco grése zho pcaania guielbiini ne bdeed Espiritu Sant,
psilo zho rnee zho gré xtiidz stib miech mine rsiaabtaa me guic zho.

5Len dze co nziandoo gré zha Israel ne no stib ladz ben bdzin Jerusalén, gré zha ne bii
zienal xley Dios. ¢ Laa zeene bio bi co, ye zho no lad gré miech guizhiu ne bdopbe zaatne
zob yu co; tib tib zho zeene bin zho laa gré zha ne pcaania guielbiini co nonee xtiidz zho,
per nli rzee zdoo zho. 7-8 Rlozhd gwi zho rnee zho:

—iPe nli diidz rii! ;Zha rrieelo rnee gré zha qui xtiidz ne, ni led zha Galilé nac zho?
iTib tib ne ndxie ne nu, zhaase zhaase diidz ne rnee ne! %10 Nu ndxie gré men Part, men
Media, men Elam, men Mesopotam, men Judé, men Capadds, men Pont, men Asia, men
Frij, men Panfil, men Egipt, haxta gré men ne ziaad néz Africa, delant guiedz Ciren; gré
men Cret, men Arab, gré zha Israel ne ziaad néz Roma, gré men Roma, zha ne zienal

zhiwseed zha Israel.
11’Pe zhidaa ne —rnee zho—, ni diidz ne rneepaa ne tib tib ne laa ne nodzion rnee

zha qui grétaa milagr nroob ne run Dios.
12 Grése zho per nli rzee zdoo zho, rdzieldraa zho zha gun zho, rnabdiidzlsa zho rnee

zho:
—;Bay pe i? {Ncuaane gard dzian ne!
13 Laa nogaa zho rzhidznie, rnee zho:
—Rzudz gré zha qui, gane squi rzé xtiidz zho.

Bdeed Pedr tib lban
14Dzigo bzoli Pedr gza me stsiiptib zha ne nac poxtl ga, psilo me nguiedz bnee me lo

gré miech ne ndxie ga, réb me lo zho:

—Grése to, zigtaa zha Jerusaléna, zigtagaa zha ne blanso Jerusalén nuw, golgona ganle.
15No bla to quianee réb to rzuudz no, per led rzuudzd no. Griinpaale name blan ngbidz,
niicle niaca zha ne riepaa nziu, niacxe goon nale laa zho gzudz. 16 Led rzuudzd no, sinque
niina nagon noyac gré mine bzeet Joel padzeela (tib men ne biadteed xtiidz Dios), zeene
znu réb me:

17 Znu rnee Dios:
Zeene wzhile runfalt gal dze co, laa naa cxel zhiEspiritu naa zdoo grése miech;

gré xingan zhow, gré xindzoop zhow, laa zho cteed xtidz naa,
gré zha nguieg, nzian gré ncuaane glulo lo zho,

gré mengol, nzian gré ncuaane glu mcaal lo me.

18 Len dze co,

grése zha ne nguzobdiidz lo naa,

niicle mguiw, niicle wnaaw laa naa cxe] zhiEspiritu naa zdoo zho,
dzigo grése zho cteed xtidz naa.

19 Nzian gré ncuaane gzee zdoo to glu naa zhan gbaa,

scaque lo guidzliu, zan to ren, zan to bel, zan to gré goxdoo.

20 Zeene zhile gdzin dze ne guiaad men ne rnabey ne,

laa lo ngbidz ycow, laa méé gna nizhnie zig rna ren.

Dze ne guiaad me ga,

dze co gac tib dze ne mazdraa nroob, tib dze ne mazdraa ndzon.
21 Grése zha ne dib zdoo gnab lo Dios yquia zdoo me zho,

grése zha co scaania me zho.

22 iGrése to, golquiaadiaga sca ganle! Led nanwen to ganle Dios pxeel Jesus, men
Nazaret ne biaad lo guidzliu rii, Dios bnabey been me gré milagr nroob, been me gré
ncuaane bzee zdoo to; ga blu ganle ne nli Dios nacnie me. 23 Laa zeene laa Dios bdeed
diidz biab me ladznia to (sac ible xtiidzle Dios naca, nanle me zha nac ne sca ted Jesus),
laa to bnaaz me, bzobdoo to me, bnabey to gut me. Led to gon bloo me ladznia gré zha
ntseeb ne sca psacsi me pquiaa zho me lo cruz. 24 Per bleeban Dios me, psilaa Dios me
ladznia guielgut; sac 1ébd guielgut ne 1ééw gnabey lo me.

25’Zeene bzeet David Jesus, znu réb me:

Men ne rnabey naa, ran naa tibaque quianap me naa;
tibaque zo me cue naa néz derech, ;pe nac nadien ne lega pe gac naa?
26 Gacxe waa, nley no zdoo naa,

niicle ludz naaw, rleya roolnie naa me.

Ni gane tibliladz rac naa;

27 sac nan naa niicle guet naa,

ib csaand me guiaan naa len baa,

ib gdeete me diidz xin xpéél naa.

Naa nac tib ngundziin lo me, ni rleynie me naa.

28 Me blu lo naa zha grieelo ygaa naa guielmban,

ni tib guielbley nroob ne ygaa naa zeene laa naa gdzin lo me.

29 "Bets, bzian, to ne nac to menladz naa, golgona ganle: led mine bdete pxozgol ne
David bnee me nu; sac gon, zeene gut me giiey zho glieyqueets zho me, ni haxta lo nadze
laa xpaa me bii niaa. 30 Sinque mine bded Jesus ga bzeet me, sac gon tib zha ne biadteed
xtiidz Dios goc me. Gocnanle me ne lo xtii me grieequia Men ne nacle diidz ga cxeel Dios,
ni men co sob gnabey zigne bnabey me; sac scale réb Dios lo me, ni haxta bzeet Dios 1¢
Dios parne glu ne yquidied me. 31 Dzigo zig nac zeene ranle me grétaa mine ted Jesus,
nacne bzeet me ne ib zrieeban Jesus, réb me guiaand xcuerp Jesds zaatne rbéz gréraa
mengut, niicle xindgaaw.

32’Jesuis ga gon bzeet me, sac zig nac Jesus grop lo no bdion no bleeban Dios me, 33 ni
niina gbaa zob me cue Dios néz derech, sac me nac men rnabey. Ni zigne nacle xtiidz
Dios men ne nac Pxoz me, laa me pxeel Espiritu Sant lo no; ni niina grése ncuaane noyan
tow, grése ncuaane noyongaa tow, xtsiin Espiritu Santow. 34 Laa naa rbire rne lo to stib
ganle, led mine bdete David ga bzeet David; sac gon, zeene gut David giieysobd David
gbaa. Davitaque goc zha ne znu réb:

Réb Dios lo men ndzon ne rnabey naa:
“Cue naa néz derech, nu bzob,

35 nieeda lozh gnaz naa grése zha ne rléé lo luu, csan naa zho ladznia luu.”

36’Grése to men wladz, golgona sca ganle: Jests gon, men ne pquiaa to lo cruz ga, 1éé
men co nac men ne rnabey. Dios bzo me, ni Dios pxeel me biaad me lo guidzliu.

37 Zeene bin gré miech ne ndxie ga sca bnee Pedr, biab guielné zho, psilo zho rnabdiidz
zho lo Pedr ni lo gréraa zha ne nacgza Pedr ga, réb zho:

—Bets, nana, ;jpe nac ncuaane dziuun no?

38 Dzigo réb Pedr lo zho:

—Tib tib to, golsaan xquielntseeb to, golbig lo Dios, ni none chobnis to zeena
guiaanmbe to lo xtol to; scagaa ible sxeel Dios Espiritu Sant gacnie to. 39 Sac psanle
Jesus diidz ne ible sxeel me Espiritu Sant gacnie grése zha ne cuedz me sééb xnéz me;
zigtaa tow, zigtaa xpééd tow, zigtagaa gréraa menzita.

40 Nzianraa gré ncuaane bzodiidz Pedr lo zho, ni pso me diidz lo zho csaan zho grétaa
guielntseeb ne run miech lo guidzliu rii. 4! Lo gré zha ne bzoobdiag gré mine pseed me
zho dze co, rgaa zho maase tson mil; blozh ga, grése zho brobnis, laa zho gocgré gré zha
ne rliladzle Jesus ga.

Niowse mban zho
42 Grése zha ne rliladz Jests ga, dib zdoo zho zienal zho gré mine rseed gré zha poxtl

co zho, tibaque rcaalsa zho rzodiidznie zho Dios, ni row zho guietxtil zigne psanse Jests
diidz gun zho. 43 Gréraa zha ne zo stib lad, rdzieb zho; laa gré zha poxtl co, nzian gré
milagr nroob ne run zho.

44-45 Tipse rnee zho, rdeedlsa zho ncuaane rquiin zha ne nacgré zho; zha ne quianie
liu, tel pe gréragaa ncuaane quianie zho, haxta rto zhow, dzigo rguiiz zho dimi co lo gré
zha ne guiend pe yquiin.

46 Gzataa dze rcaalsa zho len yadoo; rlozh ga, rcaalsaque zho lidz gré zha ne nacgré
zho row zho guietxtil zigne psan Jesus diidz ga; ine nley, ine ndooladz rbe zho gré zho
rquiin zho guielwagw ne runlo zho, 47 ni rley zho roolnie zho Dios. Grése miecha, rley
zho ran zho sca niowse mban zho; ni zigse zie dzew, scase scase laa Dios rbedzraa gré zha
ne rzééb xnéz Jesus, laa zho racnzianraa.

3

Biac tib men ne né ni

1 Tib dze zig rbixwe ngbidza, briee Pedr grop Juan zie zho yadoo nroob ne zob
Jerusalén, sac 1éé hor co nac horne rie zho yadoo riezodiidznie zho Dios.

2 Gax ro yadoo co quia tib puert rnee zho Puert Ndzon, ga rzob tib zhey gol ib gacd s&,
sac néle ni me zeene gol me. Gzobse dze, rie zha ne riezoob me ga rnab me gon lo gré
zha ne rzééb yadoo. 3 Laa dze co, zeene gon me laa Pedr grop Juan zieded ga ne laa zho
sééb yadoo, z&€b nia me rnab me gon lo zho. 4 Dze rwi zho lo me, tibaque réb Pedr:

—Lo no bui.
5 Dzigo blis lo me bui me lo zho, nan me bod no pe dimi ne gdeed zho lo me. ¢ Whiire

bnee Pedr lo me, réb Pedr:
—AQuianied naa dimi ygad naa lo luu. Ncuaane grieelose gnedz naa, laaw gnedz naa

niina, jniapse por Jesds (men Nazaret), laa naa rnab lo luu, niinagazh guso i zeen bzéni!

7 Dzigo bzhen Pedr nia derech me bliso Pedr me, hor cogazh laa grop ni me ga bdaan,
8]aa me psilo bzé. Rley me laa me bzééb len yadoo gza me zho, lo guielbley co haxta rias
me, ni roolnie me Dios.

9 Gré miech ne no len yadoo, zeene gon zho laa me rzéle, ni scataa rley me roolnie me
Dios, 19bzee zdoo zho; sac runbey zho me, nanpaa zho rzéd me glo, tibaque ran zho me
rzob me zaatne quia Puert Ndzon ga rnab me gon.

117eene laa Pedr grop Juan briee len yadoo nroob co, yeque me nal zhits zho ib rsaand
me zho, laa zho bdzin stib néz cho yadoo co zaatne quia tib nsaap nroob ne rnee zho
zhiNsaap Salomdn. Nalaque gré miech co, rlozhd gwi zho, rlozhd gzee zdoo zho. 12Dzigo
rébchaa Pedr lo zho:

—Pe rac to? ;Pe nacne squitaa rzee zdoo to, squitaa rwi to lo no, zig nac zeene no
bdziuunguiac men rii, zig nac zeene por nguzobdiidz no lo Dios gane brieelo psé€ no me?
13 Golgacnan ganle led scada; sinque Dios men ne bliladz Abraham, men ne bliladz Isaac,
men ne bliladz Jacob, men ne bliladz gréraa xmengol ne, men co blu lo to niina ne nli
men nroob nac Xpééd me Jesus. Lé€ Jests co ga gon bnaaz to, bloo to me ladznia zhiwxtis
ne, ni zeene gocladz Pilat nsilaa Pilat me, pe liaadz to ndeed to diidz. 14 Bdeete to diidz
nlaa men ne nac men ndzon, men ne peet xtold; lel bnab to blaa tib zha ntseeb ne nzééb
ngutoo. 15 Laa me, pquia to haxta beet to me, ni me nac men ne rdeed guielmban. Per
bleeban Dios me, ni mban me niina; sac grop lo no bdzion no me.

16 'Ni niina men ne ran to biac nu, niapse por Jesus biac me; led runbeyle to me nanle
to ganle rzéd me glo. Ne dib zdoo no rliladz no Jesus, gane brieelo bnab no beenguiac
Jesus me.

17°Grése to bets, ne nac to menladz naa, rgobey naa niicle to ni niiclegaa gré zha ne
nac zhiwxtis ne, lega laa to bnabeyse bgaa Jesus beet to me, niicle to biendaque dien pe
nacne sca been to. 18 Laa Dios bneedz diidz been to gré guielntseeb co, sac sca goc grése
mine bzeet gré zha ne biadteed xtiidz Dios padzeela, zeene bzeet zho zha nac gré guielné
ne ted Jesus, Men ne nacle diidz cxeel Dios guiaad lo guidzliu.

19°Dol nroob ga gon been to, gacxe nana gon waa golsaan xquielntseeb to, golbig lo
Dios; zeena csanmbe me to lo xtol to. Me gneedz guielbley lo to stib, 20 ni zbiire cxeel
me Jesus lo to stib, guiaadsilaa me to. 21 Gbaa no me niina, ni ga cuéz me nieeda gal dze
ne laa Dios blozh bnabey goc grése ncuaane none gac, zigne bzeetse gré zha ne pxeel me
padzeela, biadteed xtiidz me. 22 Zig nac Moisés bzeet me laa Jests guiaad, réb me lo gré
pxoz gol ne: “Dios men ne rnabey ne, ible znabey me ne lo xtii to grieequia tib men ne
gac zig nac naa lo to niina. Zeene laa me guiaad, golgon xtiidz me; 23 sac zha ne gond
xtiidz me, ib tedsod znitlo zho.” 24 Scaque Samuel, ni gréraa zha ne biadteed xtiidz me,
grése zho bzeetle zho gré ncuaane noyac len dze rii.

25°Grése to, xmengol to nac gré zha co, ye to ga réb Dios gunlay me zeene znu biaan
me diidz grop me Abraham, réb me: “Niapse por tib men ne grieequia lo xtii luu, laa naa
gunlay grése miech ne ndxie gdibdoose lo guidzliu.” 26 Ni niina ne laa Dios bleeban Jests,
gloque lo to pxeel me me, gunlay me to, zeena csaan to xquielntseeb to.

4

Gtieyzo zho zho lo wxtis

1 Laa Pedr grop Juan bii noneeque lo gré miech co, zeene laa bla zha ne nac pxoz
bdzin ga, bdzinnie zho tib zha non ne quianap yadoo co ni zla zha ne nacgré zha saducé.
2-3 Zigne bdzin zho bnaaz zho Pedr grop Juan, giieysééb zho zho ladzguiib; ni ne bdzele
dzew, ga biaan zho dipse guieel co. RI&€ gré zha co, sacne laa Pedr grop Juan quianee lo
gré miech co zha bleeban Dios Jesus; ni rnee zho grése mengut, scaque grieeban zho.

4 Niicle ne scataa rléé gré zha rnabey co, per nzian zha ne ndxie ga bliladz Jesus; zig
gaay mil rgaa loxaque zha bgui.

5 Zeene biini liu co, grése zha non, grése zha ne rnabey lo menguiedz, laa zho pcaalsa.
6 Ga bdzin Ands men ne nac pxoz nroob ne rnabey, ga bdzin Caifds, bdzin Juan, bdzin
Lejandr ni gré zha ne nac menlidz pxoz ne rnabey ga. 7 Dzigo bnabey zho gocredz Pedr
grop Juan, bzo zho zho glowtaa, bnabdiidz zho lo zho, réb zho:

—Golné nadien, ;jcho rnabey to, cho pxeel to ne squi no to?

8 Horco laa Espiritu Sant bdeed guielbiini lo Pedr, pquiab Pedr réb Pedr lo zho:

—Grése to ne nac to zha ne rnabey lo menguiedz, grése to ne nac to zha gol ne non
xtiidz. 9 Telne mine rlisqui to nac ne dien zha bdziuun no men rii ne laa ni me biac,
10 golsiguiel golquiaadiaga ganle, zeena gacnan tow ni gacnan gréragaa menguiedza.
Jesus gon, men Nazaret ne bnabey to gut lo cruz ga, men ne bleeban Dios ga, men co
beenguiac men rii; ni laa to rangaa me laa me zo lo ne nu. 11 Léé Jesus ga raquiet lo
Xtiidz Dios zaatne znu rnee: “Quie ne psééb zha ne nozaa yu, ni nand zho léépaa quie co

nac mine rnazdziits yu.” Ni scapaa nagon bzhaac to me. 12 Loxaque me zrieelo csilaa ne
lo xtol ne, sac bzodraa Dios cho stib zha ne niaad lo guidzliu niaadsilaa miech.

13 Zeene gon gré zha wxtis co, scataa peet dzeb nod lo Pedr grop Juan, bzee zdoo zho;
sac runbey zho Pedr, runbey zho Juan, nacd zho cho zha ne giiey wseed nroob. Ga gon
zho, pa lotaa guielbiini ne bgaa Pedr grop Juan ne bzénie zho Jesus.

14 Peet brieelod nlisqui gré zha co, sac nligaa laa men ne biac ga zo lo zho ga. 15 Dzigo
mazd bnabey zho briee Pedr ley grop me Juan; laa zho biaan bzodiidz zho dien zha
gun zho zho, 16 sac rien zho tib milagr nroob ga sca biac ni men co; niicle ne racladz
zho yqueets zhow, per gréle menguiedz bina. 17 Nacne biaan zho diidz, ctseb zho zho
gbiiredraa zho cseed zho miech zhiwseed Jesus; zeena lozhd gacnan gréraa miech zha
biac men co.

18 Dzigo bredz zho Pedr stib, grop me Juan, goctox zho lo zho.

—Laa no rso diidz lo to gon —réb zho—, gbiiredraa to cseed to miech zhiwseed men
ne rnee to Jesus ga.

19 Pquiab Pedr grop Juan, réb zho:

—Zha dien rzac to, ; pe nonguiela ga laa ne dziuun no mine rnabey Dios, lel mine rnee
to i dziuun no? 20 Grieelod gon dziuun no mine rnee to i, sac grése ncuaane bdzion no,
grése ncuaane bdziongaa no ib none gnee now, zeena gacnan grése miecha.

21 Dzigo whiire gré zha rnabey co, ntseeb rac zho lo zho pso zho diidz cseetraade zho
miech; blozhse ga laa zho psilaa zho. Bdeetew diidz nsacsi zho zho, sac ndal miech ne
rleynie Dios, rdeed zho xquizh lo me ne been me milagr 22 beenguiac me men co, ni
choole iz rac sca gacd sé me.

Bnab zho lo Dios
23 Zeene laa Pedr grop Juan bdzin lo gré zha ne nacgré zho, bzodiidz zho grése tel zha

réb gré zha rnabey co, zha réb pxoz non co. 24 Gré zha ne nacgré zho ga, zeene bin zhow
grése zho psilo zho bnab zho lo Dios, réb zho:

—Dios, luu nac men ro ne rnabey grétaa ncuaane no, luu bzaa gbaa, luu bzaa guidzliu,
luu bzaa nisdoo, luu bzaa gréraa ncuaane no. 25 Padzeela zeene bdeed Espiritu Sant
guielbiini lo pxozgol no David, men ne been xtsiin luu hor co; znu bnee me:
¢.Pe nacne squitaa rac gré miech ne nacd zha Israel rléénie zho Dios?

Racladz zho gun zho ncuaane ni grieelod lo zho.

26 Grése zha non ne rnabey gré guiedz,

tipse rac zho laa zho racntseeb lo Dios rléénie zho me,
ni rléénie zho men ne bzooblo me pxeel me lo guidzliu.

27°Ni nligaa na scase goca. Guiedz Jerusalén nu, nu biaad rey Herod, biaad Pons Pilat,
pcaalsa zho gré zho menladz no ni gré menzit, tipse bnediidz zho psacsi zho Jests, men
ndzon ne bzooblo luu pxeel luu biaadgun xtsiin luu lo guidzliu nu. 28 Grése zigne psanle
luu diidz, scase been zho. 2% Ni scaque niina, bui ganle zha racladz zho ctseb zho no
parne peet gneedraa no; luu nac men ne gocnien no ne nac no zha ne rdziuun xtsiin luu,
zeena gdzieebd no cseed no miech xtiidz luu. 3° Laa no rnab lo luu, beenguiac gré men
rzacné, been gré milagr nroob, blu gré ncuaane gzee zdoo miech; zeena gan zho ganle
men nroob, men ndzon nac Xpééd luu Jesus.

31Zeene blozh bzodiidznie zho Dios, masaque bzhidz zaatne ndxie zho ga; hor co grése
zho laa zho bgaaraa guielbiini ne bdeed Espiritu Sant lo zho; peet rdziebdraa zho laa zho

zieseed miech Xtiidz Dios.
32Len dze co, grése zha ne rliladzle Jesus ga, tibaque nac zho, tibaque rnee zho, tibaque

nac mine zienie guic zho. Nod zha ne guiab lose zho yquiin ncuaane rap zho; sinque grése
ncuaane quianie zho chen gré zho naca. 33 Gré zha poxtl co, zeene rseed zho miech zha
brieeban Jesus, nzian zha ne rliladz me; rlupaa ne Dios nacnie zho.

34-35 Ne nligaa tipse nac zho gré zho, nod zha ne guiab ne guiend pe yquiin, sac grése
zha ne quianie liu, zha ne quianie nzian yu, rto zhow dzigo rdeed zho dimi co rguiiz gré
zha poxtla lo zha ne rquiina. 3¢ Sca been tib men ne nacgré zho 1€ José. (Zha xtii Levi nac

me, gol me tib lo guidzliu win ne no lo nisdoo 1é Chipr; zha poxtl-le bleelé me Bernabé.
Bernabé, nac zig nac ne rnee ne: Zha ne rchoobladz zdoo miech.) 37 Pto me tib 1€ liun
me, dzigo bdeed me dimi co lo zha poxtl, bdiiz zhow.

5

Znu bzhaac Anantf grop Safir

1-2 Tib mgui 1é Anan, laa tsieel me 1€ Safir; ye me pto tib 1€ liun me. Gonlo tsieel me,
tel palal dimi ne bdo liu co, bzhenga me zhisa. Zeene laa me ziesan mine biaan ga, lo
poxtl, réb me 1éé gré dimi ne bdo liun me ga. 3 Dzigo rébchaa Pedr lo me:

—Ananli, ;pe nacne bdeed luu diidz bzééb mendox zdoo luu? Mendox i gon noquiil
luu nan luu yquidiee luu Espiritu Sant, rnee luu 1é€ gré dimi ne bdo liun luu nu. 4 Bien
ganle chen luu liu co. Dimi ne bdiizh zhow, chen luuw, niac niun luuw zigne niacladztaa
luu, ;pe nac dzigo ne racladz luu yquidiee luu? Gon ganle led nod noquidiee luu, Dios i
gocladz luu nquidiee luu.

5> Loxaque sca bin Ananf bnee Pedr, znuse biab Ananf liu, gagazh gut Anani. Grése
miech ne bina, bdzieb zho. ¢ Dzigo giiey bla zha nguieg pchel zho ngutoo co lar, blis zho
me ga laa zho ziequeets me.

7Wdzeelaaque goca zeene laa tsieel me bdzin, ni lalnu giieynied guic me ne laa tsieel
me gutle. 8 Bnabdiidzaque Pedr lo me, réb Pedr:

—Bné dien, ;pe nli 1é€ gré dimi ne bdo liun to nu?

Pquiab wnaa co, réb me:

—Nliw, lalgui pto now.

9 —;Pa briee pensar qui lo to grop tsieel to? —réb Pedr—. Ne squi tipse bnee to nan
to yquidie to Espiritu Sant; dol nroob i gon been to lo Dios. Laa zha ne glieyqueets tsieel
luu blansole ro yu nu, ni niina gon laa zho giieyaque luu.

10 Diidz co blozh briee ro Pedr, znuse biab wnaa co liu, guchedraa me ga. Zeene laa gza
zha nguieg co bz€éb len yu, laa me nixle ga; gon zho gutle me, dzigo blis zho me giiey
zho giieyqueets zho me cue xpaa tsieel me. 11 Grése zha ne gon sca goc men co grop me,
zha ne bingaaw, zigtaa zha ne rliladz Jestsa zigtagaa gréraa miecha, per nli bdzieb zho.

12 Gré zha poxtl co, tibaque rcaalsa zho tib lo nsaap ne quia cho yadoo ga rnee zho
zhiNsaap Salomén; nzian gré milagr ne rdeed Dios diidz run zho. 13 Grése miech ne
rcaalsa ga, rleynie zho gré zha poxtl co, nzian zho rliladz mine rseed zho, per rbigd zho
gacgré zho zho.

147igse zie dze, scase racndalraa miech ne rzééb xnézJesus, mguisaque wnaasaque laa
zho rliladz me dib zdoo zho. 15 Zhoob diidz scataa milagr ne run gré zha poxtl co. Dzigo
psilo miech rbee zho gré men rzacné, rguix zho me ro néz, no me zhoobse lo xlon me, no
me zhoob lo yag ne ney zho me; rqu1arnbez zho maase zhimlése Pedr gulab lad gré men
co zeene laa Pedr ted. 16 Haxta gré guledz win ne ndxie gax]erusalen ga, rriee gré miech
rdzinnie zho gré men rzacné, no gré men co noguitnie mendox; grése zho runguiac zha
poxtl co zho.

Bio gré zha poxtl ladzguiib
17 Zeene gon men ne nac pxoz nroob ne rnabey, ni gré zha saducé, scataa racnie miech
gré zha poxtl co, per nli bléé zho, 18 bnabey zho bgaa zho psééb zho zho ladzguiib stib.
19 Pcow liu co, guieela bdzin tib xanjl Dios pxal me ro ladzguiib, blee me zho ga; dzigo

réb me lo zho:
20 —Goltsie len yadoo, grése miech ne ndxie ga golnee lo zho, zeena gacnan zho zha

ygaa zho guielmban ndzon ne nodeed Dios niina.

21Biinigazh liu, silgaw laa zho bdzinle len yadoo; psilo zho laa zho noseed grése miech
ne ndxie ga.

Laga laa zho noseed miech len yadoo, laa men ne nac pxoz nroob ga, gré me zha ne
nacnie me, bnabey zho ycaalsa zha ne nac wxtis ni gré zha non lo menguiedz.

Zeene laa gré zha co pcaalsa, dzigo pxeel zho zha ne ziebee gré zha poxtl co ladzguiib.
22Bdzin zho ro ladzguiib, ni tib choot guiend leen co; rzhitsaque wbire zho gilieynie zho
diidz, 23 réb zho:

—iChoot guiend len ladzguiib! Dziits niooga bdzin no, ga zo zha ne quianap; per zeene
bzhial ro ladzguiib bziaab no, bdzion no choot guiend leen co.

24 Gré pxoz ne rnabey, ni men ne zo lo menguiib ne rquianap yadoo, zeene bin zhow,
rdzieldraa zho zha gun zho. 25 Léétaaque sca no zho, zeene bdzin tib zho réb:

—Zha ne gon bloo to ladzguiib ga, laa zho nolaque len yadoo noseed zho miech.

26 Lééléd briee men ne zo lo gré menguiib ne rquianap yadoo, brieenie me bla xaguiib
me, gliey zho niapse wen diidz giieyxi zho zha poxtl co len yadoo; sac rdzieb zho ngoquie
gré miech co zho. 27 Zeene bdzinnie zho zho lo gré zha wxtis co, dzigo réb men ne nac
pxoz nroob ga lo zho:

28 —;Pe nacne ronde to diidz? Led pso no diidz lo to cseetraade to miech zhiwseed
mgui ne nac Jesus ga. Ni na gon dible lad guiedz nu nozhoobnen zhiwseed to i, haxta
rcaadzdol to no ne no bdziuut me.

29 Dzigo pquiab Pedr réb Pedr:

—Rdzion no mine rnabey samiech no, per glo none dziuun no mine rnabey Dios no.
30 Men co bliladz gré pxozgol ne, ni men co gon bleeban Jesus, men ne sca psacsi to beet
to lo cruz. 31 Ni meque zeynie Jesus gbaa, bzoob me Jesus cue me néz derech; sac Jesus
nac men ne rnabey, men ne rsilaa miech lo dol. Ni Jesus gon, gdeed guielbiini lo grése
men Israel gbiire gbig zho lo Dios stib; zeena gunquizhd me zho xtol zho.

32’Mine rnee no lo to nu diidzliw, nozhal bdziona, ni led loxaque nodsegaa; sinque ye
Espiritu Sant men ne rxeel Dios racnien gré zha ne ron xtiidz me, ye men co quianee
ganle ne nliw.

33 Zeene bin zho sca réb Pedr, blééye zho, rzac zho tebaa gagazh gut zho gza zha poxtl
co.

34 Lad zha wxtis co no tib zha farisé 1é Gamaliel, ye me rseed miech Xley Dios, tib
zha non nac me lo menguiedz; dzigo guso me bnabey me briee gré zha poxtl co néz ley,
35 bnee me lo gréraa zha ne ndxie ga, réb me:

—Grése to menguiedz, laa naa rso diidz lo to, golcobey gon dien pe gun to zha qui.
Golguien ganle, nonguielda ne lega mine gacladztaa to gun to zho. 3¢ Golsoladz ganle,
padzeela squi bio tib men ne brieelé Teudas, réb me laa me niac tib zha ne nabey, ndal zha
ne wbig lo me, goclo zho zig tap gayoo. Ni pasé me nabey, zeene laa me gut nézrii nézrec
bliaal gré zha ne gocnie me ga. 37 Laa len iz ne nodop 1€ miech, scaque brieequia tib men
Galilé brieelé Judas. Ndal zha ne gocnie me, per zeene laa me gut scasaque nézrii, nézrec
bliaal gré zha ne gocnie me; brieelodaque pe niun me. 38 Gane nagon rne naa lo to, mazd
peet gunde to zha qui, golsaan zho squise golsilaa zho. Tsow glu telne guicse miech biab
wseed ne ziaadnie zho i, zdzin dze ne nitlow. 39 Laa telne nligaa Dios rsiaab guic zho squi
rseed zho miech, niacxe zIéb to gnitlo to wseed ne ziaadnie zho. {Telne guiab to gnitlo
tow, nande to nend Dios ga tilnie to!

40 Grése zha wxtis co bzoobdiag zho xtiidz Gamaliel, bien zho ne scataa nonguiel
gaca. Dzigo biire bredz zho gré zha poxtl co, bdin zho zho, ni biire pso zho diidz lo zho
gbiiredraa zho cseed zho miech zhiwseed Jesus. Blozhse ga, dzigo laa zho psilaa zho.

41Zeene laa zho wbi ga, rley zho por grétaa mine pteed gré zha non co zho loxaque ne
rliladz zho Jesus. 42Ib psaand zho zhiwseed Jesus, gzobse dze rie zho yadoo ni rieque zho
stib yu stib yu, rnee zho lo miech ne nli 1é€ Men ne zééble diidz cxeel Dios lo guidzliu ga
nac Jesus.

6

Bzo gadz zha ne gun xyudar poxtl

1Ni ne len dze co quiayac nzianraa miech ne rzééb xnéz Jesus, dzigo psilo gré zha Gres
rlisqui zho, rnee zho rdioond gré wnaa viud ne nac zha ladz zho zaacse; zeene rgaaz
ncuaane row zho, rgaad zho lal mine rgaa gré wnaa viud ne nac zha Israel.

2 Dzigo nacne bredz gza tsiipchop poxtl co grése zha ne nole xnéz Jesus ga, bnee zho

lo zho réb zho:
—Gacnan to ganle, grieelodraa ne noque so dzian no dien zha ygaaz ncuaane yquiin

to, sac gon nonguielda csaan no mine nac xtsiin no, ib none guioseedraa no miech Xtiidz
Dios. 3 Min co nagon, mazd golzo gadz zha bgui ne gun dziin co, 1ééraasi golguien cho
gz0 to; golguib zha ne ndzinli, zha ne nixbiini, zha ne nacnie Espiritu Sant; 4 zeena sca
guiob lo no gzodiidznie no Dios, gnab no lo me, ni cseed no gréraa miech Xtiidz me.
5Grése zho réb, wen sca gaca. Horcogazh psilo zho ble zho zha ne so gun dziin co. Bzo
zho tib men 1€ Lip, tib men 1é Précoro, tib men 1é Nicanor, tib men 1€ Timon, tib men
1€ Parmen, tib men 1€ Xteb, rlupaa dib zdoo me rliladz me Dios ni nacnie Espiritu Sant
me; ni tib men Antioquf 1é Nic, mazd glo Nic goc tib zha ne bleyniedox gré zhiwseed zha
Israel. ¢ Dzigo giieynie zho gza zha co lo zha ne nac poxtl. Blozhse bnab poxtl lo Dios
gacnien me zho, dzigo pxobnia poxtl guic zho, bnab zho lo Dios gdeed me guielbiini lo

zho.
7 Zigse zie dze, laa Xtiidz Dios quiagaazraa dib Jerusalén. Nzian gré zha ne rzééb xnéz

Jesus, haxta gré men ne nac pxoz, nzian zho laa zho bliladz me dib zdoo zho.

Bnaaz zho Xteb
8 Goc palal dzew, nzian gré milagr nroob ne run Xteb, sac tibaque sca dib zdoo me

rliladz me Jesus, ni nacnie Espiritu Sant me.

9Laatib dze, brieequia bla zha ne rie tib xyadoo win zha Israel, 1é “Esclavos Libertados”
gocladz zho ndildiidznie zho Xteb. Brieeque zla zha Israel ne ziaad néz Ciren, néz
Alejandri, néz Cilis, ni néz Asia, ye zho gocgza zha co rléé zho lo Xteb. 10 Gonse zho
rlébd xtiidz zho lo Xteb, sac niapse Espiritu Sant rdeed guielbiini lo me, rien me pe rnee
me lo zho; 11 dzigo bdiizh zho bla zha ne ptsieets diidz, pquidie zho réb zho bin zho laa

Xteb noneené Moisés ni rneené me Dios.
12 Zeene bin menguiedza, bléé zho; nacne bnabeyaque zha ne rnabey lo menguiedz

bgaa Xteb giieyzo zho me lo wxtis. 13 Ni giieynie zho bla zha ne lega bnexuu, réb zho:
—Nliw, rtsidil mgui qui xyadoo ne, rtsidil me xley ne. 14 Bdzionpaa no gon quianee
me laa Jess men Nazaret ne quiazeet zho dib i ctsil yadoo rii, ni ctséé me ley ne psan
Moisés lo xmengol ne.
15Horco zeene laa gré zha wxtis co ni gréraa zha ne ndxie ga bui lo Xteb, gon zho tib
biini nroob ne riab lo me, masaque rlu me zig rlu tib xanjl Dios.

7

1Dzigo bnabdiidz men ne nac pxoz nroob ga lo Xteb, réb me:

—;Bné dien pe nli quiayun luu gré ncuaane rnee zho i?

2 —Grése to ne nac to menladz naa —réb Xteb—, laa naa rzaac to zig bets naa, zig
pxozgaa naa. Golsiguiel golquiaadiag chop tson lan diidz ne gne naa lo to nu ganle:
Padzeela, zeene bii no pxozgol ne Abraham dan ne 1€ Mesopotam, brieequia Dios ndzon
ne no gbaa lo me, réb Dios 3 griee me ga, csan me gré menlidz me, tsie me néz ne glutaa

Dios lo me.
4’Nacne briee me xtan zha Caldé ga, bey me néz Haran, ga wban me zhis. Laa zeene

laa pxoz me gut, dzigo laa Dios biaadnie me néz rii, zaatne mban ne nu niina. 5 Niicle ne
laa me blanso lo liu rii, ni tib 1€ win zaatne so ni me bdeete Dios lo me; per réb Dios ib gré
zha xpééd me guiaanniew. jNi laa me quianied mééd len dze co! ¢ Rébgazh Dios lo me, ib
zieban gré zha xpééd me ga ladz ben dipse len tap gayoo iz, ga csacsi miech zho guncun
zho zho dziin. 7 “Per ib tedsod sacsi naa zha ne csacsi zho ga”, réb Dios, “ni ga griee zho
glanso zho nu, nu goolnie zho naa.”

8 'Ni parne glu ib zac mine bnee Dios lo Abraham ga, dzigo psan me diidz grése
méédbgui ne grieequia lo xtii Abraham none tso tib bey lad zho. Min co nagon, zeene

laa xpééd me Isaac goc xon ngbidz, laa me bloo Isaac bey co. Scaque been Isaac xpééd
me Jacob, ni scaque been Jacob gza tsiipchop zha ne goc xpééd Jacob; 1éé gza tsiipchop
zha co nagon goc pxozgol ne.

9’Ziese pxozgol ne ga, bléénie zho bets zho zha ne 1€ José, pto zho José lo men ne zie
wto néz Egipt. Ni ne nacnie Dios José, 10 psilaa me José lo grétaa guielné ne bded José,
ni gocnien me José beenbey rey Egipt José. Ib psaand me José, bdeed me guielbiini lo
José. Zeene gon rey co scataa men nixbiini nac José, dzigo bnabey me bzo José goc me
tib men non ne bnabey dipse Egipt; haxta gré ncuaan non ne no lidz rey, me bnabeya.
11 1gétaaque len iz ne nac me dziin, biaad tib gbin; dipse xtan zha Egipt, dipse xtan zha
Canadn mban bded miech. Gré zha ne goc pxozgol ne ga, guiendraa pe gow zho. 12 Laa
zeene bin Jacob laa zhobxtil bii no Egipt, dzigo pxeel me zho giieyxi zho zhob ga.

13’Zeene goc chop vuelt ziexi zho zhob Egipt, dzigoraa gocnan zho bets zho ga rnabey
Egipt; niiclegaa rey cow, hor coraa beenbey me bets José. 14 Dzigo bnabey José giieyxi
zho pxoz me Canadn, glieyxi zho tsieel zho, giieyxi zho xpééd zho. Lo gré zho rgaa zho
tsongal tsiin, laa zho bdzin Egipt.

15-16’Sca nacne laa Jacob bey Egipt. Ga gut me, dzigo glieyqueets zho me Siquem, tib
len baa ne bzhii Abraham lo Hamor; scaque gré xpééd me zha ne goc pxozgol ne ga, ga
gut zho. 17 Gré zha ne brieequia lo xtii zha gol co, zha ne na guiab ne nac menladz ne,
ndal iz ne bio zho Egipt ga, ni ndaldoo goc zho. Laa zeene ziaadyob cuee Dios zho ga
zigne réble me lo Abraham glo, 18 laa men ne nac rey Egipt len dze co, psilo ptsidil zho;
sac rsoladzdraa me grétaa dziin ne been José lo menladz me. 19 Psacsi me zho, been me
zho zigne gocladztaa me, haxta bnabey me grése méédbgui ne ral gandraa zho win parne
guet win.

20’Len dze copaa nagon gol Moisés, tib mééd niow nac win. Tson méé bloolan xniaa
win win, 21 laa zeene brieelodraa ngolan me win, dzigo giieysan me win tib ro guiubee
Egipt, ga bdziel tib xindzoop rey win. Wnaa co gon win, biaan win lo me zig tib xpééd
me; 22 haxta bioxco me grése wseed ne rac zha Egipt, pseed win. Zeene laa win broob,
tib men nixbiini goc win, niicle ne gnee wina, niicle ncuaane gungaa wina.

23’Choo iz rap Moisés, zeene biab guic me glieyted me lo menladz me. 24 Dzigo gon me
laa tib zha Egipt quiaguin tib zha Israel; nacne bzéébaque me bla me zho, beet me zha
Egipt co.

25’Sca been Moisés, nan me nien gré zha Israel ne Dios bzo me gacnie me zho, csilaa
Dios zho ladznia zha Egipt; per biend zho ne scaw. 26 Biini liu co, gon me laa chop zha
Israel nodil, zie me nla me lo xtil zho, bnee me lo zho nonguield ga til zho, guien zho
ganle menladzaque zho. 27 Dzigo biasaque tib zha ne noquiaaw ga pcheep zho me, ntseeb
rac zho réb zho lo me: “;Cho bzo luu guiaadnabey luu no, guiaadlisquigaa luu dien pe
nodziuun no? 28 ; Te racladz luu ye gutaque luu no zigne beet luu zha Egipt co nieeg?”

29’Zeene bin Moisés sca réb zha co, hor co bzhoon me bey me néz xtan zha Madian.
Néz co ptsieelnia me, ga gop tsieel me chop méédbgui.

30°Choo iz goc no me néz xtan zha Madian, tib dze no me cho gui Sinai, tibaque zeene
gon me laa tib anjl zo groltaa tib lo yag zarz, masaque rso bel lo yag co. 31 Bzee zdoo me,
léétaque laa me zie gbiggax me, zeene bin me tsi Dios réb Dios lo me: 32 “Naa nac Dios ne
bliladz pxozgol luu Abraham, pxozgol luu Isaac, pxozgol luu Jacob.”

"Zeene bin Moisés tsi Dios, per nli bdzieb me; lo dzeb co per ni blisdraa me lo me nwi
me. 33 Dzigo bnee Dios stib, réb me lo me: “Blit lab luu, sac gax lo naa i zo luu. 34 Laa dze
nagon bdzin ne laa naa csilaa gré zha Israel ladznia zha Egipt; sac ran naa zha nactaa gré
guielné ne noded zho ga, ron naa blactaa roon zho nosacsi zha co zho. Ni luu bzooblo
naa tsiebee zho ga.”

35’Dzigo laa Dios pxeel Moisés ziesilaa me zha Israel; niicle ne glo réb zho lo me: “;Cho
bzo luu guiaadnabey luu no, guiaadlisquigaa luu dien pe nodziuun no?” Per me bzo Dios
bnabey lo zho, blee me zho Egipt.

36 ’Nzian gré milagr, nzian gré ncuaane nroob ne gzee zdoo ne been Moisés blee me
zho ga; zigtaa len guiedz Egiptow, zigtaa lo Nisdoo Nizhniew, zigtagaa gré dan bidz ne
bio zho dipse len choo iz ne bzénie me zho ga.

37’Moisés ga bzeet lo pxozgol ne, ne laa Dios gnabey lo xtiique zho grieequia tib men
ne cxeel me guiadteed xtiidz me, zigne pxeel me Moisés.

38’Zeene nonie Moisés zho gré dan bidz co, Anjl ne bnee lo me guic gui Sinaf, me pteed
xtiidz Anjl co lo zho; me pcaania ley ne biaan lo ne ga, diidz ne rap guielmban. 3% Per ib
bind zho xtiidz me, lel gocladz zho mbiire ney zho Egipt stib, 40 bnabey zho Aarén réb
zho: “Bzaa tib mdio tedner lo no gacnien no laa no guioo Egipt stib; sac loxaque biadbee
Moisés no ga, na choot nand dien yo Moisés.”

41’Dzigo bzaa zho tib ngon yeen goc zhimdio zho, haxta beet zho gré ma ne bloogon
zho lo mdio co; bleynie zho ncuaane bzaania zho. 42 Nacne wbinladz Dios, psaan me zho;
psilo zho bleynie zho gré ncuaane ran zho zhan gbaa. Been zho zigne bzeetse zha ne
biadteed xtiidz me padzeela, zeene réb zho:

Golsoladz ganle,

laa ne nleynie to naa dipse len choo iz ne bio to gré dan bidz co,

laa ne niut ma ne ngogon to lo naa,

43 ]e] gré mdio ne bzaa to, mdio co bleynie to, lo mdio co pquiitsgzhib to.
Mdio ne rnee to Moloc,

zaatne zieetaa to tibaque ney to lidza,

zhmel mdio ne rnee to Renféan, pa csaan to ma.

Mincocxe waa, laa naa cuee to ladz to,

gzonéz naa to guey to gré dan ne riaan zitraa lo guiedz Babiloin.

44’Len dze ne sca bio pxozgol ne gré dan bidz co, tib yu larse goc xyadoo zho, ga biotsow
quie ne quia xley Dios. Dioszhal blu lo Moisés zha tsaa yu co. 45 Goc bla iza, zeene blozh
bnitlo Dios gré guiedz ne brin nu glo, laa Josué blansonieque yu co. Haxta len dze ne goc
David rey, bii 1ééw nac xyadoo zho.

46’David goc tib rey ne gocnziuu lo Dios, bleynie Dios me, dzigo gocladz me nzaa me
tib yadoo nroob zaatne mbézlo zho Dios. 47 Per brieelod nzaa mew, Salomdnraa goc rey
ne bzaaw. 48 Nli laa yadoo co biaa, per tel Dios, men nroob nac me, led yed me cuéz len
gré yu ne rzaa miech. #° Zigne zhobneeque lo Xtiidz me, zeene znu réb me:

Gbaa nac zaatne zoob naa,

laa lo guidzliu nac zaatne rzo ni naa.

;Zha nadien nac yu ne nan to gzaa to cuéz naa?

;Pa nadien guiab to gzaa to zaatne gdziiladz naa?

50 ;Niacxe led naad bzaa gbaa?, ;niacxe led naad bzaa guidzliu?

51 ’Golgona sca ganle —réb Xteb—, zigne beenaque gré pxozgol to ga padzeela,
scadaaque gon quiayun to niina. Miech nad, miech ntseeb zdoo nac to; ib ronde to mine
rnee Espiritu Sant. 52 Tel pxozgol to, nélte gondze zho gré zha ne pxeel Dios biadnee
xtiidz me; haxta beet zho gré zha ne bzeet ne laa Dios cxeel tib men peet xtold ne bzooblo
me guiaad lo guidzliu. Ni niina ne laa Dios pxeel men co, scasaque been to, ptsidil to me,
bnabey to bgaa me beet to me. 53 Tibaque squi quia to quiaguiits to Xley Dios; xanjlpaa
me biaadsana lo to, ni runde to mine rnabeya.

Beet zho Xteb
54 Zeene bin zho sca réb Xteb, blééye zho haxta rowye ro zho rwi zho lo me. 55 Laa me,
ne nacnie Espiritu Sant me, zeene blis lo me bui me néz gbaa, gon me lo guielndzon ne
no Dios, gonpaa me laa Jesus zo cue Dios néz derech. 56 Dzigo bnee me, réb me:

—Ranpaa naa niina gon nzhialse gbaa, laa men ne pxeel Dios biaad lo guidzliu ga, laa
me zo cue Dios.
57 Mine been zho ptse zho diag zho, ni nguiedz roptsie zho parne gondraa zho pe rnee

me; laa zho wbigbe bnaaz zho me, giieynie zho me tib lad ro guiedz. 8 Zha ne goc textigw

ga, blee zho lar ne mbix zho, bdziin zhow tib 1o mgui nguieg lé Saul, mgui co pquianapa;
laa zho psilo bdeedquie me.

59 Sca nodeedquie zho me, laa me rnab lo Dios rnee me:

—]Jesus, luu ne nac luu men ne rnabey, luu pcaania zhiespiritu naa.

60 Dzigo pquiitsgzhib me, ni pquiaa me stib redz nroob bnab me lo Dios, réb me:

—Dios, luu ne nac luu men ne rnabey, dol ne quiayun miech rii, laa naa rnab lo luu
gunquizhd luu zhow.

Loxaque blozh sca bnee me, laa me gut. Ye mgui ne 1é Saul ga, bdeed diidz sca beet
zho me.

8

1-2Dzigo pcaalsase bla zha bgui ne noxco rleynie Dios, giiey zho glieyqueets zho Xteb;
mban rac zho, bio zho xquielné me.

Len dze co, psilo zha ne sca rléénie zha ne rliladz Jesus, ptsidil zho grése zha ne rliladz
me; dipse len guiedz Jerusalén pquianal zho zho. Grése zho bzhoon, zha ne zie gréraa
guiedz ne ndxie néz Judé ga, zha ne zieegaa néz Samar; loxaque zha ne nacse poxtl biaan
Jerusalén. 3 Ntseeb rac Saul, rzac me tebaa zha gnitlogazh me grése zha ne rliladz Jesus.
Stib yu stib yu zie me, riebezhoo me zho lidz zho, mgui wnaasaque rey me riesééb me
zho ladzguiib.

Bdzin Xtiidz Jests néz Samar

4Laa gré zha ne bzhoon Jerusalén ga, zaatne zieetaa zho rnee zho Xtiidz Jests lo miech.
5 Zig nac Lip, zeene bdzin me tib guiedz néz Samar, psilo me bnee me Xtiidz Jesus lo gré
miech co. ¢ Ndal zho rquiaadiag mine rnee me, rzee zdoo zho ran zho grétaa milagr ne
run me. 7 Ndal gré zha ne noguitnie mendox, riac zho, rquiaadan gré mendox co redz
zeene laa ma rzhoon; gré zha ne gutoo, gré zha ne nde ni, runguiac me zho. 8 Grése miech
ne no guiedz co, rley zho.

9-11 Ga no tib men ne rool diidz dox, 1€ Simén. Ye me rzee zdoo miech gré ncuaane
run me. Nzianle iz sca noquidie me zho, grése menguiedz runbey me, haxta niats rac
me rnee me guiendraa cho zig me. Grése zho, haxta gré zha non rbig lo me, rzac zho 1é¢
poder ne rap Dios ga nacnie me.

12 Laa zeene bnee Lip lo gré miech co gocnan zho diidz ndzon ne nac Xtiidz Dios,
bin zho zha racladz Dios gban zho, bin zho cho nac Jesus; grése zha ne bliladza, mgui
wnaasaque, laa zho brobnis.